
ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᔾᔨ 27, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ 
ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐆᐳᕋᐃᔭᓐ): ᐳᑭᕐᓇᖅ ᐊᐱᕆᔪᒪᔭᕋ ᑐᒃᓯᐊᖁᓪᓗᒍ ᒪᑐᐃᕐᓯᓂᕐᒧᑦ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓛᒃᑯᑦ, ᓯᕗᓕᖅᑎ, ᑲᑎᒪᔩᑦ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᕿᓚᕝᕙᖅ 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 152-1(6): ᐃᖅᑲᓇᐃᔭᑯᑖᕐᓂᕐᒧᑦ ᐃᓕᓴᖅᓯᒍᑕᐅᔪᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒫᓐᓇ ᐱᕕᖃᑲᐃᓐᓇᕈᒪᒐᒪ 
ᐃᓕᖅᑕᓯᔪᒪᓪᓗᖓ ᐱᓇᓱᐊᕐᓂᕆᓯᒪᔭᖏᓐᓂᑦ ᐊᒻᒪᓗ ᐃᑲᔫᑎᒋᓯᒪᔭᖏᓐᓂᑦ ᐃᖅᑲᓇᐃᔭᖅᑎᑦᑕ ᐊᑯᓂᒃ 
ᐃᖅᑲᓇᐃᔭᖅᑎᐅᓕᖅᑐᑦ ᐅᓚᕕᑕᐅᑲᐃᓐᓇᕐᐸᒃᑲᓗᐅᖅᑐᑦᒃ ᐃᖅᑲᓇᐃᔭᕐᓂᖏᒍᑦ ᐅᕙᓂ ᓴᓇᔪᓕᕆᔨᒃᑯᓐᓂ. 
 
ᐅᖃᖅᑏ, ᐊᑯᓂᒧᑦ ᐃᖅᑲᓇᐃᔭᖅᑐᐃᑦ ᑐᓂᔭᐅᓗᑎᒃ ᖁᕕᐊᓲᑎᖃᓐᓂᐊᕐᕋᑦᑕ ᐃᓕᑕᖅᓯᓗᑕ ᐃᖅᑲᓇᐃᔭᖅᑎᓂᒃ 5, 
10, 15, 20, 25, 30 ᐊᒻᒪᓗ 35 ᑲᔪᓯᓯᒪᔪᓂᒃ ᐃᖅᑲᓇᐃᔭᖅᑎᐅᓪᓗᑎᒃ ᑐᓂᔭᐅᓂᐊᕐᒪᑕ ᑕᒫᓂ ᐊᕐᕌᒍᑦᑎᓂᒃ 
ᐊᑦᔨᒌᖏᑦᑐᓂ ᓄᓇᓕᐅᔪᓂ ᓄᓇᕗᒻᒥ. ᓄᓇᕗᓕᒫᒥ, ᐃᒪᓐᓇᓂᑦ 490 ᐃᖅᑲᓇᐃᔭᖅᑏᑦ ᑐᓂᔭᐅᓂᐊᖅᑐᑦ 
ᐃᖅᑲᓇᐃᔭᕐᓂᕆᓯᒪᔭᖓᓄᑦ ᐃᓕᑕᖅᓯᒍᑎᒥᒃ ᑕᒫᓂ ᐊᕐᕌᒍᒥ. 
 
ᐊᑯᓂᒧᑦ ᐃᖅᑲᓇᐃᔭᖅᑐᐃᑦ ᑐᓂᔭᐅᓂᖏᓐᓄᑦ ᖁᕕᐊᓲᑎᖃᓐᓂᐊᖅᑐᐃᑦ ᐅᑯᓇᓂ ᑰᒑᕐᕈᒃ, ᑕᓗᔾᔪᐊᖅ, 
ᐅᖅᓱᖅᑑᖅ, ᐊᒻᒪᓗ ᖁᓪᓗᖅᑑᒥ. ᐊᑦᔨᖏᓐᓂᑦᑕᐅᖅ ᖁᕕᐊᓲᑎᖃᒻᒥᓗᑎᒃ ᐃᖃᓗᑦᑑᑎᐊᕐᒥ ᑕᖅᑭᕆᓂᐊᖅᑕᑎᓐᓂ 
ᐊᒻᒪ ᓄᓇᓕᐅᔪᓂ ᑭᕙᓪᓕᕐᒥ ᐊᒻᒪᓗ ᕿᑭᖅᑖᓗᒻᒥ ᑕᒫᓂ ᐊᕐᕌᒍᑦᑎᓐᓂ. 
 
ᐅᖃᖅᑏ, ᐱᕕᖃᑲᐃᓐᓇᕈᒪᕗᖓ ᐱᓗᐊᖅᑐᒥᒃ ᐃᓕᑕᖅᓯᒍᒪᓪᓗᖓ ᐃᑲᔪᕐᓂᕆᓯᒪᔭᖓᓂᑦ ᒫᑭ ᒍᐊᑕ 
ᐱᓕᕆᕕᖓᓂ ᐃᓕᓐᓂᐊᖅᑐᓕᕆᔨᒃᑯᑦ, ᐃᖅᑲᓇᐃᔭᖅᓯᒪᔪᖅ ᒐᕙᒪᒃᑯᓐᓄᑦ ᐊᕐᕌᒍᓂᒃ 35-ᓂᑦ. ᐊᒻᒪᑕᐅᖅ 
ᐃᓕᑕᖅᓯᒍᒪᒋᕗᖓ ᓱᓕ ᐅᕙᓃᑦᑐᖅ ᐅᓪᓗᒥ, ᔮᓐ ᑯᐊᒃ, ᑎᑎᕋᑦᑎᐅᔪᖅ ᒪᓕᒐᓕᐅᖅᕕᒻᒥ ᐃᖅᑲᓇᐃᔭᖅᓯᒪᔪᖅ 
ᐊᕐᕌᒍᓂᒃ 30-ᓂᑦ. 
 
ᐅᖃᖅᑏ, ᖁᕕᐊᓱᒃᐳᖓ ᐃᓇᑦᑎᒋᐊᒃᓴᖅ ᒪᓕᒐᓕᐅᖅᑎᐅᖃᑎᓐᓂᑦ ᐅᕙᓂ ᒪᓕᒐᓕᐅᖅᕕᒻᒥ ᐅᕗᖓ ᐊᑯᓂᒧᑦ 
ᐃᖅᑲᓇᐃᔭᖅᓯᒪᔪᑦ ᑐᓂᔭᐅᓂᖏᑕ ᖁᕕᐊᓱᒍᑕᐅᓂᖏᓐᓄᑦ ᐃᖅᑲᓇᐃᔭᖅᑎᐅᔪᑦ ᐃᖃᓗᓐᓂ. ᐃᑲᓃᓐᓂᐊᖅᑐᑦ 
ᐅᓇᑕᖅᑐᖅᓴᕋᓛᒃᑯᑦ ᑲᑎᕕᐊᓂ ᐅᓐᓄᒃ 6-ᓯᒥ. 

ᐅᖃᖅᑏ, ᐊᑏ ᐃᓚᐅᓂᐊᖅᑯᓯ ᐃᓕᖅᑕᓯᓕᕈᑦᑕ ᐃᖅᑲᓇᔭᖅᑎᐊᖅᓯᒪᓂᖏᓐᓄᑦ ᐃᖅᑲᓇᐃᔭᖅᑎᑦᑕ, 
ᐊᓐᓂᓇᕐᒪᕆᑦᑐ ᐱᖁᑎᕗᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕᐃᑦ ᐅᖃᐅᓯᖏᑦ 153-1(6): ᐃᓅᓱᒃᑐᓄᑦ ᐃᓕᓴᕐᓇᐅᑎᖃᖅᐸᓪᓕᐊᓂᕐᒧᑦ ᐋᖅᑮᓯᒪᓂᖅ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲ, ᓯᕗᓕᖅᑎ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ. 
 
ᐅᖃᖅᑏ, ᖃᐅᔨᒪᒐᑦᑕ ᐃᓄᒋᐊᓐᓂᑎᓐᓄᑦ ᐃᓅᓱᒃᑐᐃᑦ ᐊᖏᓂᖅᐹᖑᔾᔪᑎᒋᒐᑦᑎᒍ ᓄᓇᕗᒻᒥ ᐊᕐᕌᒍᓖᑦ ᐊᑖᓂ 
30. ᒥᓂᔅᑕᐅᓪᓗᖓ ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓅᓱᒃᑐᓄᑦ ᐊᒻᒪᓗ ᐃᓄᑐᖃᓐᓄᑦ 
ᑐᓴᖅᑎᑦᑎᒋᐊᕈᒪᕗᖓ ᑲᑎᒪᔨᐅᖃᑎᓐᓂᑦ ᐱᓕᕆᐊᖑᓂᐅᔪᒥᒃ ᐱᓕᕆᕕᓐᓂ ᐃᓅᓱᒃᑐᓄᑦ. 
 
ᖃᐃᔪᓂ ᑕᖅᑭᐅᓂᐊᖅᑐᓂᒃ, ᐱᓕᕆᕕᒐ ᑲᑎᒪᓂᖃᑦᑎᑦᑎᓂᐊᕐᒪᑦ ᐃᓅᓱᒃᑐᓂᒃ ᐃᓘᓇᖏᓐᓂᑦ ᓄᓇᓕᐅᔪᓂᒃ 
ᓄᓇᕗᒻᒥ ᓴᖅᑭᖅᓯᖁᓪᓗᒋᑦ ᐃᓅᓱᒃᑐᓂᒃ ᐃᓕᓇᖅᓯᓂᕐᒧᑦ ᐱᕙᓪᓕᐊᔾᔪᑎᐅᓇᓱᐊᖅᑐᑦ. 
 
ᐅᖃᖅᑏ, ᖃᐅᔨᒪᒐᑦᑕ ᑕᒪᒃᑮᓐᓂᑦ ᐃᓕᓴᖅᓯᓂᖅ ᐊᒻᒪᓗ ᐅᐱᒋᔭᖃᑦᑎᐊᕐᓂᖅ ᐊᑐᖅᑕᓪᓚᕆᐅᒻᒪᑦ ᐃᓅᓱᒃᑐᑎᓄᑦ 
ᖃᓄᐃᖏᑎᐊᖅᑐᒥᒃ ᐃᓱᒪᓕᐅᕈᓐᓇᕐᑎᓪᓗᒋᑦ ᓯᕗᓂᒃᓴᒥᓄᑦ. ᐃᓕᑕᖅᓯᒐᑦᑕᓗ ᐃᓅᓱᒃᑐᐃᑦ ᖃᐅᔨᒪᑦᑎᐊᕐᒪᑕ 
ᐊᒃᓱᕈᓐᓇᖅᑐᓂᒃ ᐊᑐᖃᑦᑕᓂᐊᖅᑕᒥᓂᑦ. ᐸᕐᓈᕆᔭᕗᓪᓕ ᐃᓅᓱᒃᑐᓃᖔᓂᐊᖅᑐᖅ, ᐱᔭᕇᓐᓂᖏᑎᒍᑦ, 
ᐊᑲᐅᖏᓕᐅᕈᑎᖏᑎᒍᑦ, ᐃᓱᒪᒋᔭᖏᒍᑦ ᐊᒻᒪᓗ ᐱᓇᓱᒍᒪᔭᒥᓂᑎᒍᑦ ᓲᕐᓗ ᓯᓐᓇᑦᑐᐊᖏᑦ. 
 
(ᑐᓵᔨᑎᒍᑦ ᐃᓱᓕᑦᑐᖅ): ᐃᓚᖓᑦ ᐅᖃᐅᓯᓪᓗᐊᑕᐅᓂᐊᖅᑐᖅ ᐅᖃᕈᑎᖃᓕᖅᑲᑕ ᓄᓇᓕᓐᓂ ᑲᑎᒪᓂᖃᓕᕈᑎᒃ 
ᖃᐅᔨᓴᕐᓂᕐᒥᒃ ᖃᓄᖅ ᓴᓐᖓᑦᑎᕆᒋᐊᒃᑲᓐᓂᕈᓐᓇᕐᒪᖔᒻᒥᓂᑦ ᐊᑦᑐᐊᓂᕆᔭᐅᒋᐊᓕᑦ ᐃᓅᓱᒃᑐᓄᑦ ᐊᒻᒪᓗ ᓄᓇᒧᑦ, 
ᐃᓕᖅᑯᓯᖓᓄᑦ, ᐊᒻᒪᓗ ᐅᖃᐅᓯᖓᓄᑦ, ᐊᖅᑯᑎᖃᓪᓗᑎᒃ ᐃᓄᑐᖃᓐᓂᒃ. ᓴᖅᑭᖅᓯᓂᖅ ᐃᑳᕈᑎᐅᓂᐊᖅᑐᒥᒃ 
ᐃᓅᓱᒃᑐᓄᑦ ᐊᒻᒪᓗ ᐃᓄᑐᖃᓐᓄᑦ ᓴᓐᖏᑎᑦᑎᕚᓕᕐᓂᐊᕐᒪᑦ ᐃᓅᓱᒃᑐᐃᑦ ᑎᒍᒥᐊᕐᓂᕆᔭᖏᓐᓄᑦ ᐃᓄᐃᑦ 
ᐱᖅᑯᓯᑐᖃᖏᓐᓄᑦ ᐊᒻᒪᓗ ᐅᐱᒋᔪᓐᓇᖅᓯᓗᑎᒃ ᐃᓕᓴᕆᔭᐅᓂᕐᒥᓂᒃ ᓄᓇᕗᒻᒥᐅᖑᓂᒥᓂᑦ. 
 
(ᑐᓵᔨᑎᒍᑦ) ᐱᓕᕆᕕᑎᒍᑦ, ᐃᓅᓱᒃᑐᓂᒃ ᐃᓕᓴᖅᓯᓂᕐᒧᑦ ᐱᕙᓪᓕᐊᓂᐅᔪᒪᔪᖅ ᐃᑲᔪᕐᓂᐊᖅᑐᖅ ᐅᕙᑦᑎᓐᓂᒃ 
ᓴᖅᑭᓯᓂᑦᑎᒍᑦ ᐱᓕᕆᐊᒃᓴᓂᒃ, ᑮᓇᐅᔭᖃᑦᑎᑦᑎᓂᒃᑯᑦ ᐊᒻᒪᓗ ᑐᓂᕐᕈᑎᑎᒍᑦ ᑕᒪᒃᑯᓄᖓ 
ᐃᓱᒪᒋᔭᐅᓗᐊᕐᖑᐊᐸᑦᑐᓄᑦ ᓇᓗᓇᐃᖅᑕᐅᓯᒪᔪᑦ ᐃᓅᓱᒃᑐᓂᑦ ᐃᓅᓱᒃᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᐱᑕᖃᖅᑲᓂᖅᑳ ᓱᓕ ᒥᓂᔅᑕᐃᑦ 
ᐅᖃᐅᓯᖏᓐᓂᑦ? ᒥᓂᔅᑕ ᐊᑭᓱᒃ. 
 
ᒥᓂᔅᑕᐃᑦ ᐅᖃᐅᓯᖏᑦ 154-1(6): ᐅᖃᐅᓯᓕᕆᓂᕐᒧᑦ ᐃᓕᓴᖅᓯᒍᑎᑦ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐅᖃᖅᑏ, ᖁᕕᐊᓱᒃᐳᖓ ᑐᓴᖅᑎᑦᑎᔭᕆᐊᖅᓴᖅ ᓯᕗᓪᓕᖅᐸᒥ ᐊᕐᕌᒍᑕᒫᒧᑦ 
ᐃᓄᒃᑎᑐᑦ/ᐃᓄᐃᓐᓇᖅᑐᓐ ᐅᖃᐅᓯᕐᒧᑦ ᑐᓂᕐᕈᑎᓂᒃ. ᐱᒻᒪᕆᐅᒻᒪᑦ ᐃᓕᖅᑕᓯᖃᑦᑕᕐᓂᖅ ᐃᓄᓐᓂᑦ ᓄᓇᓕᓐᓂ 
ᐃᑲᔪᖃᑦᑕᖅᑐᑦ ᓴᓐᖓᑦᑎᕆᕙᓪᓕᐊᓂᒃᑯᑦ ᐃᓄᐃᑦ ᐅᖃᐅᓯᖓᓂᑦ. 

ᐱᓕᕆᕕᒐ ᐱᓕᕆᓇᓱᐊᖅᓯᒪᒻᒥᒻᒪᑦ ᓴᐳᒻᒥᑦᑎᓂᒃᑯᑦ ᐊᒻᒪᓗ ᐱᕚᓕᑎᑦᑎᓂᒃᑯᑦ ᐅᖃᐅᓯᑦᑎᓐᓂᒃ, ᑭᓯᐊᓂ 
ᐃᓄᑑᑎᒍᓐᓇᖏᓐᓇᑦᑎᒍ. ᐱᓇᓱᐊᕐᓂᓚᑦᑖᖑᓂᖓ ᓄᓇᓕᓐᓃᖔᕆᐊᖃᒻᒪᑦ, ᐃᓄᐃᑦ ᓄᓇᓕᓐᓂ ᐅᖃᐅᓯᓖᑦ 
ᐊᒻᒪᓗ ᑎᑎᕋᕈᓐᓇᖅᑐᑎᒃ ᐅᖃᐅᓯᒥᓂᑦ. ᐱᓕᕆᕕᐅᔪᖅ ᐃᓕᖅᑕᓯᔪᒪᒻᒪᑦ ᑕᒪᒃᑯᓂᖓ ᐃᓄᓐᓂᒃ ᐊᒻᒪᓗ 
ᐃᑲᔪᕐᓂᕆᓯᒪᔭᖏᓐᓂᑦ. 
 
ᑕᒫᓂ ᐊᕐᕌᒍᒥ, ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓄᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᐱᓕᕆᖃᑎᖃᒻᒪᑕ 
ᑲᑐᔾᔨᖃᑎᖃᑦᑐᑎᒃ ᐋᖅᑭᒃᓱᐃᔨᐅᕙᑦᑐᓂᒃ ᑲᑎᒪᔨᕋᓚᒥᒃ ᐃᓄᒃᑎᑐᑦ ᐅᖃᐅᑎᓐ ᐱᓇᓱᐊᕈᓯᖓᓂᑦ ᐃᓕᑕᖅᓯᓗᑕ 
ᑕᑯᒃᓱᓇᑦᑎᐊᖅᑐᒥᒃ ᐱᓕᕆᓂᐅᓯᒪᔪᑦ ᐅᑯᓇᓂ ᑎᓴᒪᐅᔪᓂ, ᐃᓄᑐᖃᐃᑦ, ᐃᓅᓱᒃᑐᐃᑦ, ᐃᓐᓇᐃᑦ ᐊᒻᒪᓗ 
ᐅᖃᐅᓯᓕᕆᓂᕐᒧᑦ ᐱᓕᕆᐊᖑᓂᖓ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐸᐃᑉᐹᑦ ᑎᑎᕋᖅᑕᐅᒋᐊᓖᑦ ᓂᕈᐊᕋᒃᓴᓕᐅᕈᒪᔪᖃᕈᓂ ᐊᑐᐃᓐᓇᐅᔪᑦ 
ᐃᑯᐱᑦᑐᓕᕆᔨᒃᑯᓐᓂ. ᐅᖄᓚᓗᑎᓪᓗᓐᓂᑦ ᐅᕗᖓ 1-866-934-2035. ᑖᓐᓇ ᓄᑖᖅ ᐊᑐᓕᖅᑕᐅᓇᓱᐊᖅᑐᖅ 
ᐊᕐᒃᕌᒍᑕᒫᑦ ᐊᑐᖅᑕᐅᖃᑦᑕᓂᐊᖅᑐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᓱᓕᒃᑲᓐᓂᐅᕙ ᒥᓂᔅᑕᐃᑦ ᐅᖃᐅᓯᖏᓐᓂᑦ? ᑲᑎᒪᔾᔪᑎᒃᓴᖅ 3. 
ᒪᓕᒐᓕᐅᖅᑎᐅᔪᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 504-1(6): ᐃᖅᑲᓇᐃᔮᒃᓴᐃᓐ ᒥᑭᓂᖅᓴᓄᑦ ᓄᓇᓕᓐᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᒪᑯᓂᖓ 
ᒥᑭᔫᑎᓂᒃ ᓄᓇᓕᐅᔪᓂᒃ ᓄᓇᕗᒻᒥ ᐃᖅᑲᓇᐃᔭᖅᕕᒃᓴᖅᑕᖃᖏᑦᑐᓂ ᐊᒻᒪᓗ ᒐᕙᒪᒃᑯᑦ ᐃᓕᑕᖅᓯᖁᕙᒃᑲ 
ᑕᒪᒃᑯᓂᖓ ᒥᑭᔫᑎᐅᓂᖅᓴᓂᒃ ᓄᓇᓕᐅᔪᓂᑦ ᐊᒻᒪᓗ ᐃᑲᔪᕐᓗᑎᒃ ᖃᓄᑐᐃᓐᓇᑦᑎᐊᖅ ᐱᑕᖃᖏᓐᓂᖓᓄᑦ 
ᑮᓇᐅᔭᓕᐅᕋᓱᐊᕈᑎᐅᒍᓐᓇᖅᑐᓂᒃ ᑕᒪᒃᑯᓄᖓ. 
 
ᐊᒥᓲᒪᑕ ᐃᓄᐃᑦ ᒥᑭᔫᑎᓂ ᓄᓇᓕᐅᔪᓂ ᐃᖅᑲᓇᐃᔭᖏᑦᑐᑦ ᐊᒻᒪᓗ ᐃᖅᑲᓇᐃᔭᖅᕕᒃᓴᖃᖏᑦᑐᑦ ᐊᒻᒪᓗ 
ᐊᐱᕆᔪᒪᕙᒃᑲ ᒐᕙᒪᒃᑯᑦ ᐳᐃᒍᑦᑕᐅᓯᒪᖁᓇᒋᒃ ᐊᒻᒪᓗ ᑮᓇᐅᔭᖃᑦᑎᑦᑎᖁᓪᓗᒋᑦ ᕼᒻᓚᒃᑯᓂᑦ ᐊᐅᓚᑦᔪᑎᒃᓴᓄᑦ 
ᑎᑭᐅᒪᔪᓄᑦ ᐊᒻᒪᓗ ᐊᖏᓪᓕᒋᖅᓯᒪᔪᓂᒃ ᐃᖅᑲᓇᐃᔮᒃᓴᓂᑦ ᐱᑕᖃᓐᓂᖅᓴᐅᖁᓪᓗᒍ ᐊᑐᐃᓐᓇᐅᔪᓂᑦ 
ᐃᖅᑲᓇᐃᔮᖃᖏᑦᑐᓄᑦ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᐅᔪᑦ ᐅᖃᐅᓯᖏᑦ. ᐳᑭᕐᓇᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 505-1(6): ᐃᓄᐃᑦ ᐅᓂᒃᑳᖅᑐᐊᑐᖃᖏᑦ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᑉᐳᖓ ᐅᑎᕈᓐᓇᕋᒪ ᐊᒻᒪᓗ ᕼᓘᖅᑐᒋᑦ ᐃᓚᒃᑲ. 
 
ᐅᖃᖅᑏ, ᐅᕙᒍᑦ ᑎᒍᒥᐊᖅᑐᑎᒍᑦ ᐃᓄᐃᑦ ᐱᖅᑯᓯᑐᖃᖏᓐᓂᑦ ᖃᐅᔨᒪᓂᕐᒥᒃ ᐅᐱᓇᕐᒪᑦ. ᑕᒪᓐᓇ 
ᖃᐅᔨᒪᓂᕆᔭᕗᑦ ᓄᐊᑎᖅᑕᐅᓕᕐᒪᑕ ᐅᓪᓗᒥᐅᔪᖅ ᐊᒻᒪᓗ ᖁᕕᐊᓇᖅᑐᓂᒃ ᑕᑯᒋᐊᖓᓂᑦ. 

ᐅᖃᖅᑏ, ᒪᓕᒐᓕᐅᖅᑎᐅᑉ ᐅᖃᐅᓯᖏᒍᑦ ᐅᖃᐅᓯᖃᕈᒪᒐᒪ ᒪᑐᒥᖓ ᐃᓄᐃᑦ ᐅᖃᐅᓯᒃᑯᑦ ᐅᓂᒃᑲᑦᑐᐊᖏᓐᓂᑦ. 
ᓱᕈᓯᐅᓪᓗᖓ, ᐊᓈᓇᒐ ᐅᓂᒃᑳᑦᑐᐊᖃᑦᑕᓚᐅᕐᒪᑦ ᐊᒻᒪᓗ ᑕᐃᒃᑯᐊ ᐅᓂᒃᑳᖏᑦ ᖁᕕᐊᓇᑦᑎᐊᖅᐸᓚᐅᖅᑐᑎᒃ 
ᑐᓵᒋᐊᖏᓐᓂᑦ ᐊᒻᒪᓗ ᐅᑉᐱᕆᑦᑎᐊᖅᑐᒋᑦ ᑎᒍᒥᐊᕈᑕᐅᒻᒪᑕ ᐃᓅᓯᖃᑦᑎᐊᕐᓂᕐᒧᑦ. 
 
ᑕᒪᓐᓇ ᐱᑦᔪᑎᒋᓪᓗᒍ, ᐅᓂᒃᑳᑦᑕᐅᕙᑦᑐᑦ ᒪᑯᐊ ᐅᓂᒃᑳ ᑭᕕᐅᖅ ᐊᒻᒪᓗ ᐊᓯᖏᑦ ᐅᖃᐅᓯᒃᑯᑦ ᐅᓂᒃᑳᑦ, ᐅᖃᖅᑎ, 
ᐊᐱᕆᓂᐊᕐᕋᒪ ᐊᑲᐅᓈᓕᖅᐸᑦ ᑕᒪᑐᒪ ᒥᒃᓵᓄᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐳᑭᕐᓇᖅ. ᒪᓕᒐᓕᐅᖅᑎᐅᔪᑦ ᐅᖃᐅᓯᖏᑦ. ᕼᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 506-1(6): ᐃᓕᓴᐃᔨᐅᓂᖅ ᐃᓄᐃᓐᓇᖅᑐᓐ ᐅᖃᐅᓯᖓᑎᒍᑦ 
 
Hᐊᕕᐅᔭᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑎ. ᖁᕕᐊᑉᐳᖓ ᒪᓕᒐᓕᐅᖅᑎᐅᖃᑎᕗᑦ ᐅᑎᕐᒪᑦ, ᐊᓕᐊᓇᐃᑦ 
ᐅᑎᕈᓐᓇᕐᒪᑦ ᒪᓕᒐᓕᐅᖅᕕᒻᒧᑦ. ᐃᒃᐸᒃᓴᖅ, ᑕᐃᕕᑦ ᐃᒃᑲᕐᕈᐊᓗᒃ ᐅᖃᐅᓯᕆᕋᑖᖅᑕᖓ; ᖁᔭᓐᓇᒦᕈᒪᕋᑖᖅᑕᕋ 
ᒪᓕᒐᓕᐅᖅᑎᐅᒧᖅ ᐅᖃᐅᕆᓚᐅᖅᑕᖓᓄᑦ ᐃᒃᐸᒃᓴᖅ. 
 
ᐊᐱᕆᔪᒪᕋᑖᖅᑐᖓ ᐅᖃᐅᓯᕆᓚᐅᖅᑕᖓᓄᑦ ᑐᕌᖓᔪᒥᒃ ᓯᕗᓪᓕᖅᐹᒥ ᐅᖃᐅᓯᕆᓚᐅᖅᑕᖓᓂ ᐃᓄᐃᓐᓇᖅᑐᓐ 
ᐅᖃᐅᓯᕐᒥᒃ ᐱᐅᓯᕚᓕᖅᑎᑕᐅᔭᕆᐊᓕᒃ ᐃᓗᐊᓂ ᒐᕙᒪᐅᑉ. 
 
ᑕᐃᒃᑯᐊ ᐃᓕᓴᐃᔩᑦ ᐃᓕᓐᓂᐊᕐᑎᑦᑎᔪᑦ ᐃᓄᐃᓐᓇᖅᑐᓐ, ᐊᒥᓲᖏᒃᑲᓗᐊᕈᑎᒃ ᐃᓕᓴᐃᔩᑦ ᓄᓇᓕᒋᔭᑦᑎᓐᓄ, 
ᑕᑯᔪᒪᒻᒥᒐᒪ ᐊᑐᖅᑕᐅᓂᖅᓴᐅᓕᕐᓗᓂ ᐃᓄᐃᓐᓇᖅᑐᓐ ᐃᓕᓴᐃᔨᓄᑦ ᐃᓕᓐᓂᐊᕐᕕᓂ ᓄᓇᑦᑎᓐᓂ. 
 
ᖃᐅᔨᒪᔪᖓ ᐅᓪᓗᒥ, ᐃᓅᓱᒃᑐᕗᑦ ᐃᓕᑉᐸᓪᓕᐊᔪᑦ ᐅᖃᐅᓯᖅᑎᓐᓂᒃ ᐅᖃᕋᓱᖃᑦᑕᕋᓗᐊᕐᕈᑎᒃ, ᐊᒻᒪᓗ ᖁᕕᐊᒋᕙᕋ 
ᐅᖃᕋᓱᐊᖃᑦᑕᕐᒪᑕ ᐃᓄᐃᓐᓇᖅᑐᓐ ᐅᖃᐅᓯᕐᒥᒃ ᐊᒻᒪᓗ ᑎᓕᐅᕈᒪᓪᓗᒋᑦ ᐃᓄᓕᒫᑦ ᐃᑲᔪᖁᓪᓗᒋᑦ 
ᐊᑐᖅᑕᐅᓂᖅᓴᐅᓕᖅᑎᓐᓇᓱᐊᕐᓗᒍᑦ ᐅᖃᐅᓯᕗᑦ ᐃᓅᓱᕐᓂᖅᓴᓄᑦ ᐊᒻᒪᓗ ᑎᓕᐅᕈᒪᓪᓗᒋᑦ ᐃᓕᓴᐃᔩᑦ ᐊᒻᒪᓗ 
ᓄᓇᖅᑲᑎᕗᑦ ᐅᖃᐅᓯᑦᑎᓐᓂᒃ ᐊᑐᖃᑦᑕᕐᓗᑎᒃ ᐊᒻᒪᓗ ᑎᑎᕋᕈᑎᑦᑎᒍᑦ. 
 
ᖃᐅᔨᒪᔪᖓ ᐃᓄᑐᖃᐃᑦ ᐊᒃᓱᕉᑎᖃᖃᑦᑕᖅᑐᑦ ᐃᑲᔪᕋᓱᐊᖅᑐᑎᒃ ᐃᓕᓐᓂᐊᕐᕕᑦᑎᓐᓂᒃ ᓄᓇᓕᓐᓂ 
ᒪᑯᑎᒎᓇᐅᒐᓗᐊᖅᑲᑦ ᐱᓐᖑᐊᓂᒃᑯᒐᓚᒃ, ᑕᐃᒪ ᐃᓄᐃᑦ ᐊᒃᓱᕈᕋᓱᐊᖅᑐᑦ ᐱᐅᓯᕚᓕᑎᑦᑎᓇᓱᐊᖅᑐᑎᒃ 
ᐃᓄᐃᓐᓇᖅᑐᓐ ᐅᖃᐅᓯᕐᒥᒃ ᐳᐃᒍᓚᐅᖏᓂᑦᑎᓐᓂ ᓇᒻᒥᓂᖅ ᐅᖃᐅᓯᑦᑎᓐᓂᒃ. 
 
ᐃᓚᖏᑦ ᐃᓄᐃᑦ ᐊᖅᕕᐊᓅᓚᐅᕐᑐᑦ ᓂᓪᓕᐊᔭᖅᑐᖅᑐᑎᒃ ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ. ᐅᑭᐅᒃᓵᖅ ᐊᒻᒪᓗ ᑕᒫᓂ 
ᐅᑭᐅᒥ ᐊᒻᒪᓗ ᑕᑯᔪᒪᓪᓗᖓ ᐱᓕᕆᕕᖓ ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᓕᕆᕐᒧᑦ, ᐃᓄᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ 
ᐱᐅᓯᕚᓕᑎᑦᑎᓇᓱᐊᖅᑐᑎᒃ ᐃᓕᓐᓂᐊᕈᑎᑕᖃᖁᓪᓗᒍ ᐊᒻᒪᓗ ᐃᓄᒃᑎᑐᑎ ᐅᖃᐅᓯᖃᓪᓗᓂ ᐃᓕᓴᐃᔨᓂᑦ. 
 
ᑭᓯᐊᓂᓕ ᖁᓪᓗᖅᑑᒥ, ᑎᓕᐅᕆᔪᒪᕗᖓ ᐃᓄᑐᖃᓐᓂᒃ ᐃᓕᓴᐃᖃᑦᑕᖁᓪᓗᒋᑦ ᐃᓅᓱᒃᑐᑎᓐᓂᑦ ᐃᓕᓐᓂᐊᕐᕕᓂ 
ᐅᖃᕈᓐᓇᖁᓪᓗᒋᑦ ᐅᖃᐅᓯᑦᑎᓐᓂᒃ ᐃᓕᓐᓂᐊᕐᕕᐅᔪᓂ ᐊᒻᒪᓗ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᑦ ᐅᖃᐅᓯᖏᑭ. ᐅᐃᓕᐊᒻᔅ. 

 



ᕿᑎᖅᑰ, ᒫᔾᔨ 27, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3359

 
ᒪᓕᒐᓕᐅᖅᑏᑦ ᐅᖃᐅᓯᖏᑦ 507-1(6): ᐄᐳᕈ 15 ᕿᒧᑦᑎᒃᑯᑦ ᓱᑲᓐᓂᒐᓴᐅᑎᔪᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓂᑯᕕᑉᐳᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 
ᕿᒧᔅᓯᐅᔾᔪᐊᕐᓂᐅᓂᐊᖅᑐᒥᒃ; ᑕᐃᒫᒃ ᐊᑐᖅᑯᖓ ᐃᓄᒃᓯᐅᒥᒃ ᐊᓐᓄᕌᒥᒃ. ᐅᖃᖅᑎ, ᐃᐳᕈᖑᓚᐅᖅᑐᒥᒃ 1999-ᒥ, 
ᐸᕐᓇᑎᕆᓕᕋᑦᑕ ᓄᓇᕘᑖᕐᓂᕐᒥᒃ ᖁᑦᑎᑦᑐᒥᐅᑎᒍᑦ, ᐸᕐᓇᑎᕆᒋᐊᓯᓚᐅᖅᑐᒍᑦ ᕿᒧᒃᓯᐅᔾᔪᐊᕐᓂᐅᓂᐊᖅᑐᒥ 
ᖁᕕᐊᓲᑎᖃᕈᒪᓚᐅᖅᓯᒪᒻᒪᑕ ᓄᓇᑖᓂᐊᓂᑦᑎᓐᓄᑦ ᓄᓇᕗᒻᒥᑦ. 
 
ᕿᒧᔅᓯᐅᔾᔪᐊᖃᑦᑕᕐᒪᑕ ᐃᒡᓗᓕᒃᒥᑦ ᐱᒋᐊᖅᑐᑎᒃ ᐊᒻᒪᓗ ᓴᓂᕋᔭᒻᒥᑦ, ᒥᑦᑎᒪᑕᓕᒃ, ᑲᖏᑦᑐᒑᐱᒃ ᐊᒻᒪᓗ ᐃᒃᐱᐊᕐᔪᒃ 
ᐊᒻᒪᓗ ᐱᓕᕆᔨᖃᑦᑐᑎᒃ ᐊᒻᒪᓗ ᓇᒻᒥᓂᕐᓗ ᑮᓇᐅᔭᓕᐅᕋᓱᐊᖃᑦᑕᖅᑐᑎᒃ ᐊᒻᒪᓗ ᐅᐱᒍᓱᒋᐊᖃᑦᑎᐊᖅᑐᒍᑦ 
ᑖᒃᑯᓂᖓ. 
 
ᑕᒫᓂ ᐊᕐᕌᒍᒥ, ᕿᒧᔅᓯᐅᔾᔪᐊᖃᑦᑕᖅᑐᑦ ᐱᒋᐊᕐᓂᐊᕐᒥᔪᑦ ᐃᐳᕈ 15-ᒥ, ᐊᐅᓚᓂᐊᖅᑐᑦ ᐃᒡᓗᓕᒥᑦ ᐃᒃᐱᐊᕐᔪᒻᒧᑦ 
ᐊᒻᒪᓗ ᐊᒥᓲᓂᐊᕆᓪᓗᑎᒃ ᐃᓚᐅᔪᑦ ᐊᒻᒪᑕᐅᖅ ᑎᑭᒐᔭᖅᑐᑎᖅᑲᐃ ᒫᓂᕈᔪᒃ ᐃᐳᕈ 21, 22, 23, ᑕᒫᓂᕈᔪᒃ. 
 
ᐃᓇᑉᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᐱᓕᕆᔨᕗᑦ ᐃᓚᐅᖃᑕᐅᖁᓪᓗᒋᑦ ᐃᒃᐱᐊᕐᔪᒻᒧ ᕿᒧᔅᓯᐅᔾᔪᐊᓂᐊᖅᑐᐃᑦ 
ᑎᑭᑉᐸᓪᓕᐊᓕᖅᑲᑕ ᒧᒥᖅᑐᖃᖃᑦᑕᓛᕆᓪᓗᓂ ᐊᒻᒪᓗ ᐊᑐᕐᓗᑎᒃ ᐊᓐᓄᕌᑐᖃᒥᓂᑦ ᐃᓄᒃᓯᐅᑎᓂᒃ ᐊᒻᒪᓗ 
ᖁᕕᐊᒋᔭᖃᓪᓗᑎᒃ ᕿᒥᔅᓯᐅᔾᔪᐊᓂᕐᒥᒃ, ᑐᓂᔭᐅᓂᐊᕐᕆᓪᓗᑎᒃ ᓵᓚᖃᑦᑐᐃᑦ. 
 
ᖃᐃᖁᔭᐅᓚᐅᕐᒥᒐᒪ ᓄᓇᑦᑎᓐᓄᑦ, ᐃᖃᓪᓗᓅᕐᓂᐊᕐᒪᑕ ᐃᒃᐱᐊᕐᔪᒧᑦᓗ ᓯᑭᑑᕐᓗᑎᒃ ᑕᖅᑭᐅᓂᐊᖅᑐᒥ. ᐊᒻᒪᓗ 
ᐃᓚᐅᖃᑕᐅᓂᐊᕐᑐᑦ ᐊᒻᒪ ᓗ ᐃᓄᓕᒫᑦ ᐊᓂᒍᐃᔪᓐᓇᑦᑎᐊᖁᕙᒃᑲ ᐊᒻᒪᓗ ᐊᑕᖏᕐᓗᓯ ᐃᓕᔅᓯᓐᓂᓕᒫᖅ 
ᑐᓐᖓᓱᒃᑎᑦᑎᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 508-1(6): ᑐᓂᒃ ᑕᐃᒻ ᖁᕕᐊᓲᑕᐅᔪᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᔾᔨᔪᓐᓇᕈᕕᑦ, ᐊᒻᒪᓗ ᒪᓕᒐᓕᐅᖅᑎᐅᔪᓕᒫᑦ ᐅᖃᐅᔾᔨᔪᓐᓇᖅᐸᑕ 
ᐅᐱᕐᖓᒃᓵᖑᓕᕐᓂᖓᓂᒃ. ᖃᐅᒪᓂᕐᓴᐅᕙᓪᓕᐊᑯᑖᓐᓂᕐᓴᐅᖃᑦᑕᓕᕐᒪᑦ. ᐅᓪᓗᒥᑐᐊᖅ ᐃᒃᑮᓇᕐᓂᖓ 
ᒪᓕᓐᓂᖃᖏᒻᒪᑦ ᐃᑲᕐᕋᒧᑦ ᐊᕐᕌᒍᒥ. 
 
ᐅᐱᕐᖓᒃᓵᖑᓕᕐᒪᑦ ᐊᒻᒪᓗ ᐃᓚᖃᐃᓐᓇᐅᔭᖅᑐᖅ ᐅᐱᕐᖓᒃᓵᒧᑦ ᐊᕐᕌᒍᑕᒫᑦ, ᑕᒫᓂ ᐃᖃᓗᖕᓂ, ᑐᓂᖅ ᑕᐃᒻ. 
ᖃᐅᔨᒪᔪᖓ ᑕᐃᒃᑯᐊ ᐅᐱᕐᖓᒃᓵᒃᑯᑦ ᖃᓄᐃᓕᐅᕐᓂᐅᖃᑦᑕᖅᑐᑦ ᐊᒻᒪᓗ ᐱᓐᖑᐊᕐᓂᐅᖃᑦᑕᖅᑐᑦ, 
ᑕᒫᓂᑐᐊᖑᖏᑦᑐᖅ ᐃᖃᓗᖕᓂ, ᑭᓯᐊᓂᑦᑕᐅᖅ ᓄᓇᓕᐅᔪᓕᒫᓂ ᓄᓇᕗᒻᒥ ᑕᕝᕙᐅᕗᑏᕈᓐᓇᕐᓯᓂᐊᓕᕐᒪᑕ 
ᐃᒃᑮᓇᕐᑐᖅ ᑖᖏᓐᓇᐅᔭᖅᑐᒥᒃ ᐅᑭᐅᒥᒃ. 
 
ᑕᒪᑐᒪᓂ ᐊᕐᕌᒍᒥ, ᐅᖃᖅᑏ, ᑐᓂᖅ ᑕᐃᒻᒥ golf-ᒧᑦ ᐱᖅᑯᓴᐅᑎᓛᓕᕐᒥᖕᒪᑕ. ᐱᑯ, ᑕᒪᑐᒪᓂ ᐊᕐᕌᒎᓂᐊᖅᑐᒥ 
ᓯᕗᓕᐅᖅᑎᒥᒃ ᓵᓚᒃᓴᖅᑎᑦᑎᒃᑲᓐᓂᓛᖅᑐᒃᓴᐅᒻᒥᖕᒪᑦ, ᑕᐃᒪᐃᖏᓐᓇᖃᑦᑕᕋᒥ ᐊᕐᕌᒍᑕᒫᑦ golf ᐱᖅᑯᓴᐅᑎᓂᕐᒥ. 
ᒥᓂᔅᑕᐅᑦᑎᐊᕙᐅᓪᓗᓂ ᓯᕗᓕᐅᖅᑎ ᖃᐅᔨᒪᑎᖃᑦᑕᕐᒪᒍ ᑕᐃᒪᐃᒻᒪᓪᓗ ᓵᓚᒃᓴᖅᑎᖃᑦᑕᖅᑕᖓ, ᑭᓯᐊᓂ 
ᐅᖓᑎᐊᓃᑦᑐᒥᒃ ᐱᑕᖃᖅᑰᕐᒪᑦ. ᐱᑯ golf-ᒥᒃ ᐱᓐᖑᐊᕐᑎᑦᑎᐊᕙᐅᑐᐃᓐᓇᖏᒻᒪᑦ ᓯᕗᓕᐅᖅᑎᑐᑦ. 

ᐊᓯᒃᑲᓐᓂᖓᑦᑕᐅᖅ ᑕᒪᑐᒪᓂ ᐊᕐᕌᒍᒥ ᑖᓐᓇ ᑲᑉᐱᐊᓱᖃᖏᑦᑐᖅ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓅᓯᓕᕆᔨᒃᑯᓐᓄᓪᓗ ᐃᓚᐅᖃᑕᐅᓂᐊᖅᑐᒃᓴᐅᒻᒪᑦ ᐊᕐᕌᒍᒋᔭᑦᑎᓐᓂ Fear Factor ᐅᓐᓄᒋᓛᕐᒪᒍ ᑕᒪᓐᓇ 
ᖃᓄᐃᓕᐅᕐᓂᕆᔭᐅᓛᖅᑐᖅ ᑐᓂᖅ ᑕᐃᒻᑎᓪᓗᒋᑦ. ᑕᒪᓐᓇ ᖁᕕᐊᓇᖅᑐᓪᓛᓘᔪᒃᓴᐅᓂᐊᕐᑐᖅ. 
 
ᐋᖅᑭᒃᓱᐃᔨᓕᒫᑦ ᐊᒻᒪᓗ ᓄᓇᓕᐸᐅᔭᐃᑦ ᐊᓂᒍᐃᔪᓐᓇᑦᑎᐊᖁᒐᓗᐊᖅᐸᒃᑲ. ᓂᕆᐅᒃᐳᖓ, ᓯᓚᑦᑎᐊᕙᐅᓛᕐᓗᓂ 
ᐊᒻᒪᓗ ᖁᔭᒋᕙᒃᑲ ᐊᒻᒪᓗ ᐃᑲᔪᖃᑦᑕᖅᑐᓕᒫᑦ ᐋᖅᑭᒃᓱᐃᔪᑦ ᑕᒪᑐᒥᖓ ᑕᒪᓐᓇ ᑐᓂᖅ ᑕᐃᒻ ᐃᖃᓗᖕᓂ 
ᑲᔪᓯᓂᖃᑦᑎᐊᖅᓯᒪᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐳᐳᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 509-1(6): ᐃᓕᑕᖅᓯᓂᖅ ᓴᓂᑭᓗᐊᕐᒥ ᒪᕐᕉᓐᓂᒃ ᐃᓅᓱᒃᑑᓐᓂᒃ 
ᖁᑭᐅᓯᕆᖃᑦᑕᐅᑎᔪᓂᑦ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᖅ ᒪᑭᑉᐳᖓ ᖃᐅᔨᒃᑲᖅᑕᐅᖁᔨᓪᓗᖓ ᒪᕐᕉᒃ 
ᒪᒃᑯᒃᑑᓐᓂᒃ ᓴᓂᑭᓗᐊᕐᒥᐅᑖᒃ. ᔭᓗᓇᐃᕝᒧᐊᓚᐅᖅᓯᒪᖕᒪᑎᒃ ᖁᑭᖅᓴᕐᓂᕐᒧᑦ ᐊᑭᑦᑐᕋᐅᑎᓪᓗᑎᒃ, ᒪᕐᕉᒃ 
ᓴᓂᑭᓗᐊᕐᒥᐅᑖᒃ ᐱᕙᓪᓕᐊᔪᓃᓚᐅᖅᑑᒃ ᐸᐃᑉᐸᑎᒍᑦ. ᓯᕗᓪᓕᖅᐹᖑᓪᓗᓂ ᓵᓚᖃᓚᐅᕐᑐᖅ ᓴᓂᑭᓗᐊᕐᒥᐅᑕᖅ, 
ᑭᖑᓪᓕᖅ ᓵᓚᖃᕐᒥᔪᖅ ᓴᓂᑭᓗᐊᕐᒥᐅᑕᖅ. 
 
ᓯᕗᓂᐊᓂ ᐅᖃᖅᑲᐅᒐᒪ, ᖁᑭᐅᑎᓄᑦ ᐊᑦᑕᕐᓇᖅᑐᒦᑦᑕᐃᓕᒪᓂᕐᒧᑦ ᐃᓕᓐᓂᐊᖅᑎᑕᐅᖃᑦᑕᓚᐅᖅᓯᒪᒐᑦᑕ, ᐃᓚᖓᑦ 
ᐃᓄᒃ ᐊᑖᑕᖓᓄᑦ ᖁᑭᐅᑎᓄᑦ ᐊᑦᑕᕐᓇᖅᑐᒦᑦᑕᐃᓕᒪᓂᕐᒧᑦ ᐃᓕᓐᓂᐊᖅᑎᑕᐅᓯᒪᓪᓗᓂ. ᐱᒃᑯᒋᕙᕋ ᒨᓯᓯ ᐃᐸᖅ 
ᐊᒻᒪᓗ ᐊᓯᖓᑦᑕᐅᖅ ᓯᐅᕋ ᑯᓪᓗᐊᓗᒃ, 13-ᓂᒃ ᐊᕐᕌᒍᓕᒃ, ᑖᓐᓇ ᑭᖑᓪᓕᐅᓚᐅᕐᑐᖅ. ᓯᕗᓪᓕᖅ ᓵᓚᖃᓚᐅᕐᑐᖅ 
ᓴᓂᑭᓗᐊᕐᒥᐅᑕᖅ ᐊᒻᒪᓗ ᑭᖑᓪᓕᖅ ᓵᓚᖃᖅᑐᖅ ᓴᓂᑭᓗᐊᕐᒥᐅᑕᖅᑕᐅᖅ. ᑕᐃᒪᐃᒻᒪᑦ, ᖃᐅᔨᒃᑲᐃᔪᒪᕗᖓ ᒪᕐᕉᒃ 
ᐃᓅᒃ ᓵᓚᖃᓚᐅᕐᒪᑎᒃ ᖁᑭᖅᓴᖅᑯᓴᐅᑎᔪᓂ ᔭᓗᓇᐃᕝᒥ. 
 
ᐊᔾᔨᓐᖑᐊᑦ ᐸᐃᑉᐹᑎᒍᑦ ᐱᕙᓪᓕᐊᔪᓂ ᕿᒥᕐᕈᓪᓗᒍ, ᒨᓯᓯᓐᖑᐊᖑᖏᒻᒪᑦ; ᐊᓯᖓᑕ ᐊᔾᔨᓐᖑᐊᖓ. ᐊᑎᖓ, ᐃᓅᑉ 
ᐊᔾᔨᓐᖑᐊᕆᖏᒻᒪᒍ. ᑕᐃᒪᐃᒃᑲᓗᐊᖅᑎᓪᓗᒍ, ᒪᕐᕉᒃ ᐃᓅᒃ ᐅᐱᒋᔪᒪᕙᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᑲᑎᒪᔩᑦ ᐅᖃᐅᓯᒃᓴᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 510-1(6): ᓂᓚᓕᖅᓱᐃᒍᑎᒃᑯᑦ ᓂᓚᖃᕐᓂᖅ ᐊᓐᓂᑭᑦᑐᕐᕕᓐᓂ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒪᑭᑉᐳᖓ ᑲᑎᒪᔩᑦ ᐅᖃᐅᓯᒃᓴᖓᓂ ᐅᖃᐅᓯᒃᓴᖃᕐᓗᖓ 
ᑭᒡᒐᖅᑐᕐᓗᒋᑦ ᓂᕈᐊᖅᑕᐅᓯᒪᕝᕕᒋᔭᕋ. ᐃᑉᐸᒃᓴᖅ, ᒪᒥᐊᑉᐳᖓ, ᓄᕙᒃᑲᒪᐃᒃᓯᕙᐅᑖᖅ ᐃᑉᐸᒃᓴᖅ, 
ᐱᓕᕆᐊᖃᖅᑎᓪᓗᑕ ᓇᓚᐅᑦᑖᖅᑕᐅᓯᒪᔪᑦ ᓄᓇᓕᖕᓂ ᒐᕙᒪᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᐅᖃᐅᓯᖃᓚᐅᕋᑦᑕ 
ᐊᓐᓂᑭᑦᑐᕐᕕᓐᓂ ᓯᑯᓐᖑᐊᑦ. ᓲᖃᐃᒻᒪ ᓯᑯ ᐃᒻᒥᓃᓐᓇᖅ ᖁᐊᖅᑎᑦᑐᓐᓇᖏᒻᒪᑦ. 
 
ᐅᖃᖅᑎ, ᐅᐊᑦᑎᐊᕈᑲᓪᓚᐅᓕᖅᑐᖅ ᓂᕈᐊᖅᑕᐅᕋᑖᒥᓂᐅᓪᓗᑕ, ᓇᖏᕐᓯᔪᒡᒍᑕᐅᓚᐅᕐᓯᒪᒐᑦᑕ ᐊᒻᒪᓗ ᓄᓇᓕᓐᓄᑦ 
ᐳᓚᕋᖃᑦᑕᖅᑐᑕ ᑐᓴᕈᒪᓪᓗᑕ ᐃᓄᓐᓂᒃ. 

ᑕᐃᒃᓱᒪᓂᐅᑎᓪᓗᒍ ᐳᓚᕋᖃᑦᑕᖅᑎᓪᓗᑕ, ᐃᓄᐃᑦ ᓄᓇᓕᓐᓃᑦᑐᑦ ᐃᓱᒪᖃᑦᑕᑐᒃᓴᐅᓚᐅᖅᑐᑦ ᓯᑯᓐᖑᐊᖃᕐᓂᕐᒧᑦ, 
ᑭᓯᐊᓂᓕ ᐅᖃᐅᔾᔭᐅᓚᐅᖅᑐᒍᑦ ᑕᐃᒃᓱᒪᓂᐅᑎᓪᓗᒍ ᑕᐃᓐᓇ ᐊᓐᓂᑭᑦᑐᕐᕕᐅᔪᖅ, ᑭᓯᐊᓂᓕ ᐅᖃᐅᒃᔭᐅᓚᐅᕋᑦᑕ 
ᑕᐃᓐᓇ ᐊᓂᑭᑦᑐᕐᕕᐅᔪᖅ ᐃᓪᓗᓕᒥ ᓱᕋᓕᕐᒪᑦ ᐊᒻᒪᓗ ᐱᐅᔪᓐᓂᖅᐸᓪᓕᐊᑐᐃᓐᓇᖅᑦᑐᓂ ᐊᒻᒪᓗ ᖁᓚᓐᖏᑦᑐᖓ 
ᑕᐃᓐᓇ ᐱᓐᖑᐊᕐᕕᒋᔭᖓᑦᑕᐅᖅ ᓱᕋᒃᐸᓪᓕᐊᓯᒪᒻᒪᕆᓕᖅᑐᑦ. 
 
ᑐᓂᓯᓚᐅᓐᖏᓐᓂᑦᑎᓂᒃ ᓯᑯᓐᖑᐊᒥᒃ ᓄᓇᓕᐅᔪᓂᒃ, ᖃᐅᔨᒪᑦᑎᐊᕆᐊᖃᖅᑐᒍᑦ ᑕᒪᒃᑯᓂᖓ ᐃᓪᓗᓂᒃ 
ᐱᖃᑦᑎᐊᕐᓗᑕ ᓯᑯᓐᖑᐊᒥᒃ ᐋᖅᑭᒃᓯᓚᐅᓐᖏᓂᑦᒃᑎᓐᓂᒃ. ᖁᔭᓐᓇᒦᒃ ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ, ᓱᓕ ᒪᓕᒐᓕᐅᖅᑎᓄᑦ ᐅᖃᐅᓯᒃᓴᖅᑕᖃᖅᐸ? ᒪᒃᓖᓐ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 511-1(6): NHL ᕼᐋᑭᕐᓂᐅᔪᑦ 
 
ᒪᒃᓖᓐ: ᐅᖃᖅᑎ, ᐅᓪᓗᒥ ᓇᖏᕐᓯᕗᖓ ᐊᒃᓱᐊᓗᒃ ᐃᒃᐱᒋᔭᕐᓂᒃ ᑐᓴᓚᐅᖅᑕᕐᓂ ᐃᒃᐸᒃᓴᖅ ᐊᒻᒪᓗ 
ᖁᕕᐊᓇᓐᖏᓚᖅ, ᑭᓯᐊᓂᓕ ᐃᓚᒋᔭᐅᓂᐊᖅᑐᒃᓴᐅᕗᖓ ᒪᓕᒐᓕᐅᖅᑎᐅᖃᑎᓐᓄᑦ. ᐅᓐᓄᓚᐅᖅᑐᖅ, ᓂᐅ ᔪᐊᒃ 
ᕋᐃᓐᔪᔅ ᐲᖅᑕᐅᓚᐅᖅᑐᑦ ᐲᖃᑦᑕᐅᑎᓇᓱᓕᖅᑎᓪᓗᒋᑦ ᑖᒃᑯᓇᓐᖓᑦ ᐱᑦᔅᕗᒡᑯᓐᓄᑦ. 
 
>>ᐃᓚᑦᑐᑦ 
 
>>ᐸᒃᑕᖅᑐᖅᑐᑦ 
 
ᑭᓯᐊᓂᓕ ᒪᓐᑐᕆᐊᒥ ᑲᓇᐃᑎᐊ ᐲᖅᑕᐅᔪᒥᓃ. ᑕᐃᒪᓕ ᑕᒪᓐᓇ ᓇᒻᒪᓗᐊᓐᖏᑦᑐᒐᓗᐊᖅ, ᑭᓯᐊᓂᓕ 
ᑎᕕᖃᑎᖃᖃᑦᑕᕈᒪ ᐱᖃᑎᐊᓗᓐᓄᑦ ᐃᓄᑭᒥᑦ ᕼᐊᑭᕐᓇᐅᓱᖓᕐᓂᖓᓂᒃ ᐊᒻᒪᓗ ᑕᐱᕆᓗᒋᑦ ᑐᕌᓐᑐᒃᑯᑦ. 
ᖁᔭᓐᓇᒦᒃ ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᖏᑦ. ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 512-1(6): ᐃᓕᑕᖅᓯᓂᖅ ᐃᖅᑲᓇᐃᔭᑯᑖᖅᑐᒥᓂᕐᓂᑦ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᐃᒪ ᐅᓪᓗᒥᐅᓕᖅᑐᖅ ᖃᐅᔨᓇᓗᐊᖅᐸᒍᓐᓂᕐᒪᑦ 
ᖃᐅᔨᒋᐊᒃᓴᖅ ᐃᓄᓐᓂᒃ ᐊᑯᓂᐊᓗᒃ ᐃᖅᑲᓇᐃᔭᕐᓯᒪᔪᓂᒃ ᑕᕝᕗᖓᒃᓴᐃᓐᓇᖅ ᐊᑯᓂᐊᓗᒃ. 
 
ᒫᓐᓇᒪᒃᑯᑦ, ᐊᒥᓱᑦ ᑕᐃᒪᐃᓯᒪᓕᕐᒪᑕ. ᑕᕝᕙᓂᒃᓴᐃᓐᓇᖅ ᐃᖅᑲᓇᐃᔭᖅᑐᑦ ᐊᒻᒪᓗ ᓄᖅᑲᖅᑐᑎᒃ. ᐅᓪᓗᒥᐅᔪᖅ, 
ᑕᒪᒃᑯᐊ ᐃᖅᑲᓇᐃᔭᕐᕕᐅᔪᑦ ᐊᓯᑦᔨᐸᓪᓕᐊᒻᒪᑕ. ᖃᐅᔨᓴᕐᓂᐅᓯᒪᔪᑦ ᓇᓗᓇᐃᕐᓯᓯᒪᓕᕐᒥᒃᔪᑦ ᑕᒪᒃᑯᐊ ᐊᒥᓱᓂᕐᓴᐅᔪᑦ 
ᐃᓐᓇᐃᑦ ᐊᓯᖏᓐᓂᒃ ᐃᖅᑲᓇᐃᔭᖅᑕᕐᓂᐊᕐᒥᔪᑦ ᐊᒥᓱᐊᖅᑎᑲᓪᓚᒻᒪᕆᓪᓗᑎᒃ ᐃᖅᑲᓇᐃᔭᖃᑦᑕᕐᓂᕐᒥᓂ. 
 
ᑕᐃᒪᓕ ᐊᔾᔨᐅᖏᒻᒪᕆᒃᐳᖅ, ᐅᖃᖅᑎ, ᐃᖅᑲᓇᐃᔭᖅᑎᖁᑎᖃᖅᑐᓂᒃ ᐃᖅᑲᓇᐃᔭᕐᓯᒪᔪᓂᒃ ᐅᑭᐅᓂᒃ 20, 25, 30 
ᐊᒻᒪᓗ 35 ᐅᑭᐅᑦ ᑖᒃᓱᒧᖓᒃᓴᐃᓐᓇᖅ ᐃᖅᑲᓇᐃᔭᖅᑎᓄᑦ. ᐅᓐᓄᒃ, ᐅᖃᖅᑎ, ᒐᕙᒪᒃᑯᑦ ᐃᓕᑕᕐᓯᓂᐊᕐᒪᑕ 
ᖁᕕᐊᓱᒍᑎᖃᕐᓗᑎᒃ ᑕᒪᒃᓱᒥᖓ. 

ᐅᕙᖓ, ᐅᖃᖅᑎ, ᒪᓐᓇᐅᔪᖅ ᐃᓕᑕᕐᓯᔪᒪᔪᖓ ᒪᕐᕈᓐᓂᒃ ᑕᐃᒃᑯᐊ ᐅᑭᐅᓂᒃ 30-ᓂ 35-ᒧᑦ 
ᐃᖅᑲᓇᐃᔭᕐᓯᒪᓕᖅᑐᑦ. ᒫᒋ ᒍᐊᑕᓐ ᖃᐅᔨᒪᔭᐅᑦᑎᐊᖅᑐᖅ ᐃᖃᓗᓐᓂ. ᒫᒋ ᐃᖅᑲᓇᐃᔭᖅᑐᖅ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᔫᒥ ᐃᓕᓐᓂᐊᕐᕕᒻᒥ. ᐊᒃᓱᐊᓗᒃ ᐸᓚᐅᒐᓕᐅᑦᑎᐊᓱᖑᓪᓗᓂ ᐊᒻᒪᓗ ᖁᕕᐊᓱᒃᑐᖓ 
ᑕᐃᒃᓱᒪᓐᖓ ᐳᐊᓗᑕᖅᑎᑕᐅᓯᒪᒐᑦᑕ. ᒫᒋ ᓇᓪᓕᐅᓂᕐᓯᐅᕐᓂᐊᓕᖅᑐᖅ 35-ᓂᒃ ᐅᑭᐅᓂᒃ ᐃᖅᑲᓇᐃᔭᕐᓂᕐᒧᑦ. 
 
ᒥᔅᑕ ᔮᓐ ᑯᒃ ᐱᕈᓚᐅᖅᑐᖅ ᐃᖃᓗᓐᓂ ᐊᒻᒪᓗ ᑎᒍᒥᐊᕐᓯᒪᓪᓗᓂ ᐊᒥᓱᑲᓪᓚᐅᔪᓂᒃ ᐊᖓᔪᖅᑲᐅᑕᐅᔪᒥᒃ 
ᒐᕙᒪᒃᑯᓐᓂᑦ ᐊᒻᒪᓗ ᐅᓪᓛᖑᔪᖅ, ᐅᕙᖓ ᐊᒻᒪᓗ ᒥᓂᔅᑕ ᐃᖕ ᐅᖃᐅᓯᖃᓚᐅᕐᒪᑕ ᐱᔪᓐᓇᒻᒪᕆᑦᑐᓄᑦ ᐊᒻᒪᓗ 
ᐊᖏᕐᓯᒪᓂᖃᖅᑐᓄᑦ ᐊᒃᓱᕈᕐᓂᖓᓄᓪᓗ ᐱᓕᕆᓂᕆᕙᒃᑕᖓ ᔮᓐ ᑯᒃ ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔭᖃᕐᓯᒪᓕᖅᑐ 
ᓄᓇᑦᓯᐊᑉ ᒐᕙᒪᒃᑯᖏᓐᓂᑦ. 
 
ᓯᕗᓪᓕᖅᐸᐅᓪᓗᓂ ᓄᓇᕗᒻᒥ ᑎᑎᕋᖅᑎᐅᓪᓗᓂ, ᑯᐊᒃ ᑕᑯᒃᓴᐅᑎᑦᑎᓯᐊᖅᑐᖅ ᐊᖏᕐᓯᒪᓂᖏᕐᒥᓂᒃ, ᐄ, ᐅᖃᖅᑎ, 
ᐊᒻᒪᓗ ᐱᔪᒪᓂᕐᒥᓄ . ᐊᒃᓱᐊᓗᒃ ᐃᖅᑲᓇᐃᔭᕐᓯᑎᐅᒧᖅ ᐊᒻᒪᓗ ᐅᖃᖅᑎ, ᖃᐅᔨᒪᒐᑦᓯ ᐊᔪᓐᖏᑦᑎᐊᖅᑐᓂ 
ᖃᐅᔨᒪᓂᕐᒥᓂᒃ ᐱᓕᕆᐊᒥᓂᒃ. 
 
ᐅᖃᖅᑎ, ᐃᓕᒃᓯᓐᓂᒃ ᐃᓇᑦᑎᕗᖓ ᖁᕕᐊᓱᖃᑎᖃᕈᒪᓪᓗᖓ ᔮᓐ ᑯᒃ ᐊᒻᒪᓗ ᒫᒋ ᒍᐊᑕᓐ ᐊᒻᒪᓗ ᐊᓯᖏᑦ 
ᐊᖏᕐᓯᒪᑦᑎᐊᖅᑐᓂᒃ ᐃᖅᑲᓇᐃᔭᖅᐸᒃᑐᑦ ᐱᔨᑦᓯᕈᔾᔨᓪᓗᑎᒃ ᑭᒡᖓᑐᖅᑐᑎᒃ ᓄᓇᕗᒻᒥᐅᓂᒃ. ᖁᔭᓐᓇᒦᒃ. ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 513-1(6): ᓱᕈᕈᔪᖃᕐᓂᖅ ᐆᒪᔪᐃᑦ ᐊᑯᕐᖓᓐᓂ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓄᐃᑦ ᓄᓇᕗᒻᒥ ᑐᓐᖓᒋᔭᖃᕐᒪᑕ ᐆᒪᔪᓂᒃ 
ᓄᓇᕗᒻᒥ, ᑐᓐᖓᓂᖃᐃᓐᓇᖅᑐᑦ ᐆᒪᔪᓄᑦ. ᐃᓄᐃᑦ ᓄᖑᑦᑎᓇᓱᐊᕐᓗᑎᒃ ᐊᖑᓇᓱᖃᑦᑕᖏᒻᒪᑕ. 
ᐃᓕᓐᓂᐊᖅᑎᑕᐅᕙᓚᐅᖅᓯᒪᒐᑦᑕ ᐆᒪᔪᓂᒃ ᑐᖁᑦᑎᑐᐃᓐᓇᕐᓗᑕ, ᑭᓯᐊᓂ ᓂᕿᑖᕆᐊᖃᕈᕕᑦ. ᐊᒥᖓᓗ 
ᐊᓐᓄᕌᓕᐅᕈᑎᒋᓪᓗᒍ, ᐊᒻᒪᓗ ᐆᒪᔪᖅ ᐊᑐᕐᓗᒍ. 
 
ᐅᖃᖅᑏ, ᐅᓪᓗᒥ ᐅᒃᐱᕈᓱᒃᑲᒪ ᐆᒪᔪᑦ, ᐱᕈᖅᑐᑦ, ᐃᔾᔪᖅ, ᕿᓚᒃ, ᐊᒻᒪᓗ ᑕᕆᐅᖅ ᓄᓇᕗᒻᒥ ᓱᕈᔪᓐᓇᖅᑐᖃᓕᕐᒪᑕ 
ᓄᓇᕐᔪᐊᒥ ᐊᓂᕙᓪᓕᐊᔪᓂᑦ. ᑐᓐᖓᒋᔭᖃᕋᑦᑕ ᓂᕿᓂᒃ. ᐃᑲᔪᓚᐅᖅᑕ ᓄᖑᑎᑦᑕᐃᓕᒪᓗᑎᒍᑦ. ᐅᖃᖅᑏ, ᐆᒪᔪᐃᑦ 
ᓄᓇᕗᒻᒥ ᐃᓚᐅᕈᑎᒃᓴᓕᖅᓯᒪᖏᑦᑑᒐᓗᐊᑦ? ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᐊᓯᒃᑲᓐᓂᖓᓂᒃ ᑲᑎᒪᔨᓂᑦ ᐅᖃᐅᓯᒃᓴᖃᖅᑐᖃᓐᖏᓛᖅ? ᑲᑎᒪᔾᔪᑎᒃᓴᖅ 4. 
ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒥᓂᔅᑖ 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

 
ᑭᐅᔾᔪᑎᒃ ᐊᐱᖅᑯᑎᒧᑦ 478-1(6): ᓇᓄᕐᓂᒃ ᖃᐅᔨᓴᓚᖓᓂᖅ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᓐᓄᑦ ᐊᐱᖅᑯᑎᒋᔭᐅᓚᐅᖅᓯᒪᔪᒧᑦ ᒪᓕᒐᓕᐅᕐᕕᒻᒥ 
ᓇᒡᒐᔾᔭᐅᖑᑎᓪᓗᒍ, ᒫᔨ 24-ᒥ ᑭᐅᓂᐊᕋᒃᑯ ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. 
 
ᐊᐱᖅᑯᑎ ᐱᔾᔪᑎᓕᒃ ᐃᑲᔪᖅᓱᐃᓂᕐᒧᑦ ᐱᓕᕆᕝᕕᖁᑎᒐ ᐱᑕᖃᖅᑎᑦᑎᑐᐃᓐᓇᕆᐊᖃᕐᒪᑦ ᖃᐅᔨᓴᕋᔭᕐᓂᕐᒧᑦ 
ᐊᑎᖅᑕᓛᓕᐅᕐᓂᕐᒧᑦ ᐱᐅᓯᖓ ᑲᖏᖅᑐᒑᐱᒻᒥ. 
 
(ᑐᓵᔨᑎᒎᕈᓐᓃᕐᑐᖅ) ᐅᓪᓗᒥᒧᑦ,. ᐱᓯᒪᒐᓗᐊᖅᑎᓪᓗᑕ, ᑎᑎᕋᐅᓯᐅᓚᐅᕋᑦᑕ ᐃᑲᔪᖅᓱᐃᓂᕐᒧᑦ ᓇᒻᒪᐅᑕᖅ 
ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᓐᓂᑦ ᓵᓗᒨᓂ ᓈᑕᓇᐃᓐᒧᑦ. ᐊᖑᓇᓱᒃᑐᓕᕆᔨᒃᑯᓐᓂᑦ ᓈᑕᓇᐃᓐᒧᓪᓘᓐᓃᑦ 
ᑐᒃᓯᕋᐅᑎᒥᒃ ᐱᓚᐅᖏᓐᓇᑦᑕ ᑕᒪᑐᒧᖓ ᐱᔾᔪᑎᐅᔪᒧᑦ ᐅᕝᕙᓘᓐᓃᑦ ᐊᓯᖓᓂᒃ ᑐᑭᓯᒋᐊᕈᑎᒃᓴᒥᒃ 
ᑐᒃᓯᕋᐅᑕᐅᓯᒪᔪᖅ ᐱᔾᔪᑎᒧᑦ. 
 
ᓇᓗᓇᐃᔭᖅᓯᒪᔪᖁᑎᖃᖏᓐᓇᑦᑕ ᖃᓄᖅ ᖃᐅᔨᓴᕐᓂᐊᕐᒪᖔᑕ ᐱᓕᕆᕝᕕᓪᓗ ᐃᑲᔪᕐᓂᐊᕐᒪᖔᑦ. 
ᐃᖅᑲᓇᐃᔭᖅᑎᖁᑎᒃᑲ ᖃᐅᔨᓴᖅᑎᑉᐸᓪᓕᐊᓇᓱᐊᕐᓂᐊᖅᐸᒃᑲ ᑕᒪᑐᒧᖓ ᐱᔾᔪᑎᒃᓴᐅᔪᒧᑦ ᐃᑲᔪᕈᓐᓇᕋᔭᕐᒪᖔᑦᑕ 
ᑐᒃᓯᕋᐅᒻᒥᒃ ᐱᕙᓪᓕᐊᑎᑦᑎᓂᕐᒥᒃ ᖃᐅᔨᓴᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎᒃᓴᖅ 4. ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᑯᑎᓄᑦ. 
ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᑲᑎᒪᕕᒻᒧᑦ ᐳᓛᕆᐊᖅᓯᒪᔪᓂᒃ. ᑐᑐ 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᑉᐳᖓ ᐅᓪᓛᖑᔪᖅ ᐃᓕᓴᖅᓯᓂᕐᒧᑦ 24 ᒪᒃᑯᒃᑐᓂᒃ ᑲᑎᒪᕕᒻᒥ. 
ᖁᕝᕙᓯᓐᓂᓖᑦ 3 ᐃᓕᓐᓂᐊᖅᑎᐅᔪᑦ ᓇᑲᓱᒃ ᐃᓕᓐᓂᐊᕐᕕᒻᒥᑦ. ᖃᐅᔨᒪᔪᖃᖏᑦᑐᖅ, ᓯᕗᓂᒃᓴᑦᑎᓐᓂ, 
ᑭᓇᑐᐃᓐᓇᖅ ᐃᒃᓯᕙᐅᑕᕆᔭᑦᑎᓐᓂ ᐃᒃᓯᕚᖅᑐᖃᓕᓛᖅᑐᒃᓴᐅᒻᒪᑦ ᐱᓕᕆᐊᖃᕐᓗᑎᒃ ᐱᓕᕆᐊᕆᕙᒃᑕᑦᑎᓐᓂᒃ, 
ᓂᕆᐅᒃᑲᓗᐊᖅᐳᖓ. 
 
ᐅᖃᖅᑏ, ᐱᒋᐊᕈᑎᖃᕐᓂᐊᕋᒪ ᐃᓕᓴᖅᓯᓂᕐᒧᑦ ᖁᕝᕙᓯᓐᓂᓕᒃ 3 ᐃᓕᓴᐃᔨ, ᐹᑉ ᔭᖕ, ᐊᕙᓂ ᐃᒃᓯᕚᕐᑐᖅ. 
ᐃᓕᓐᓂᐊᕐᕕᐅᔪᓂ ᖃᓄᐃᓕᓚᐅᖅᓯᒪᖏᒻᒥᔪᖅ, ᓇᒧᓐᖓᕐᓂᖅ ᐃᓕᓐᓂᐊᕐᕕᐅᑉ ᓯᓚᑖᓄᑦ, ᑕᒪᒃᑯᐊᕈᓗᐃᔭᖅᑎᑐᑦ, 
ᑕᐃᒪᐃᒃᑲᔭᖏᒻᒪᑕ ᐊᖓᔪᖅᑳᕆᔭᐅᔪᑦ ᐃᑲᔪᖃᑕᐅᓐᓂᖏᑉᐸᑕ. 
 
ᐃᓕᓴᖅᓯᔪᒪᔪᖓ ᔨᐅᕈᑏᓐ ᐱᐊᓂ, ᐃᓱᐊᓂ ᐃᒃᓯᕚᕐᑐᖅ, ᓂᕈᐊᖅᑕᐅᓯᒪᕝᕕᒋᔭᓐᓄᑦ ᑭᒡᒐᖅᑐᖅᑕᕋ, ᐊᒻᒪᓗ ᓲ ᑰᐳ, 
ᓂᕈᐊᖅᑕᐅᓯᒪᕝᕕᒋᔭᓐᓄᑦ ᑭᒡᒐᖅᑐᖅᑕᕋ, ᐊᒻᒪᓗ ᐱᖁᔭᓄᑦ ᑎᑎᕋᖅᑎ, ᐃᓱᐊᓂ ᐃᔨᖅᓯᒪᔪᖅ, ᐊᒻᒪᓗᑦᑕᐅᖅ 
ᕙᐃᕋᓐ ᕗᐃᔪ, ᓱᕈᓯᓂᑦ ᐃᒃᓯᕚᖃᑕᐅᔪᖅ. ᖃᐅᔨᒪᖏᑦᑐᖓ ᖃᓄᖅ ᓱᕈᓯᐊᓗᓐᓃᓕᕐᓂᕐᒪᖔᑦ; 
ᐃᓱᐊᓃᖔᒐᔪᖃᑦᑕᕋᓗᐊᕐᒪᑕᓕ. 
 
ᓱᕈᓰᑦ ᓯᕗᓪᓕᖅ ᐊᑎᖏᓐᓂᒃ ᑕᐃᖃᑦᑕᑐᐃᓐᓇᕐᓂᐊᕋᒃᑭᑦ, ᐅᖃᖅᑏ, ᐊᑯᓂᐅᓗᐊᕈᒪᖏᓐᓇᒪ ᐱᕕᖃᕐᕕᒋᔭᑦᑎᓐᓂ. 
ᐅᑯᐊᖑᕗᑦ ᔭᔅᑎᓐ, ᐊᕙᓂ ᐃᒃᓯᕚᕐᑐᖅ, ᒪᓛᔭ, ᐋᑐ, ᕗᕋᑐᕆᒃ, ᕕᓄᐃ, ᔫᓯ, ᓂᐅᒥ, ᓗᐊᕋ, ᓖᑎᐊ, ᓯᑕᕙᓂ, 
ᓕᐅᓇ, ᒫᒍᕋᔭ, ᔭᓯᑲ, ᔭᐃᑏ, ᐃᓱᒪᒋᑦᓱᒋᓪᓗ ᐊᕙᓃᑉᐸᓪᓚᐃᒋᐊᖏᓐᓄᑦ ᓇᓪᓕᐊᓂᑭᐊᖅ ᐊᑎᐊᓂ ᑐᓵᔩᑦ 
ᒫᓐᓇᐅᔪᖅ. ᐋᓐ, ᒥᐊ, ᒪᒥᐊᓇᖅ, ᒥᐊ, ᓯᐊᓪᓯ, ᕗᕆᐋᓇ, ᐋᓐᑐᕆᐊ, ᔭᓰ, ᐱᑕᖃᕐᐸᓪᓚᐃᔪᖅ ᑕᒻᒪᖅᓯᒪᓪᓗᑎ 
ᑎᑎᕋᖅᓯᒪᓂᕆᔭᖓᓄᑦ ᑕᕝᕙᓂ, ᓴᐃᒪᓐ ᐊᒻᒪ ᔮᓱᐊ.  

ᑐᖓᓱᑦᓯᒍᒪᓪᓗᖓ ᑕᒪᑦᓯᖕᓂ ᑲᑎᒪᕕᖕᒧᑦ. ᓗᐊᕋ. ᐋᒥᑦᓯᓯᒪᔪ ᓇᓗᓇᐃᖅᓯᒪᔪᓂ ᑖᒃᑯᓇᓂ. ᑕᐃᒪᐃᒧ 
ᐊᐱᕆᔪᒪᑦᓱᒍ ᑕᒪᖅᒥ ᑲᑎᒪᔩᓪᓗ ᑐᖓᓱᑦᑎᓯᖃᑎᒋᓗᒋᑦ ᑕᒪᒃᑯᓂᖓ ᓄᑲᖅᑎᓂ ᐃᓄᖕᓂ ᐃᓕᓐᓂᐊᑎᑦᓯᔨᓂᓗ 
ᐊᖓᔪᖄᕆᔭᖅᓂᓪᓗ ᐃᑲᔪᕐᓱᐸᑦᑐᓂ ᑲᑎᒪᕕᖕᒧᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑐᖓᓱᒋᑦᓯ ᑲᑎᒪᕕᖕᒧ, ᐃᓕᓐᓂᐊᖅᑏᑦ, ᐃᓕᓐᓂᐊᑎᑦᓯᔩᑦ ᐊᖓᔪᖄᕆᔭᐃᓪᓗ. ᑲᑎᒪᐅᑎᑦᓴ 5.  
ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. 
 
ᐅᐃᓕᐊᒻᔅ (ᑐᓵᑎᔨᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᑦᓱᖓᑦᑕᐅᖅ ᐊᑯᓂᕈᓗ ᐱᓕᕆᓕᖅᑐ ᒐᕙᒪᑯᓐᓄ, ᓯᐊᔭ 
ᓄᓂᐊᖅ ᕕᓕᖕ, ᑲᖏᖅᖠᓂᖅᒥᐅᑕᖅ ᒫᓐᓇᐅᔪᖅ. ᑐᓄᓐᓃᑦᑐ, ᐃᓕᓐᓂᐊᕆᐊᖃᑎᒋᓯᒪᓪᓗᒍ ᑰᑦᔪᐊᒥ, ᐊᕐᕚᓗᒃ, 
ᔫᐱ, ᑕᒪᒃᑯᐊᖑᓪᓗᑕ ᐃᓕᓐᓂᐊᕆᐊᖅᓯᒪᖃᑎᒌᓯᒪᓂᑰᓪᓗᑕ ᑰᑦᔪᐊᒧᑦ ᐊᒻᒪᓗᑦᑕᐅᖅ ᓈᓐᓯᓗ ᐲᑕᓗ, 
ᐃᓚᒋᓕᐅᑎᒍᒪᑦᓱᑎᒋ ᑐᖓᓱᑦᑎᓪᓗᒍ ᓯᐊᔭ ᑲᑎᒪᕕᖕᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑐᖓᓱᒋᑦ ᑲᑎᒪᕕᖕᒧ ᓯᐊᔮ. ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᒥᓂᔅᑕ 
ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕆᔭᐅᒌᖃᐅᔫᒐᓗᐊᖅ ᑭᓯᐊᓂᑦᑕᐅᖅ 
ᐃᓕᑕᕆᔪᒪᑦᓱᒍ ᓯᐊᔭ ᕕᓕᖕ. ᑭᒡᒐᖅᑐᐃᔨᒋᑦᓱᒍᓗ. ᓯᐊᔭᐅᑉ ᐅᐃᖓ, ᑎᐊᕋᓐ ᕕᓕᖕ ᐃᑲᔪᖅᑎᐅᔪᖅ ᕼᐊᒻᓚᑦᓄ 
ᑕᒪᖅᒥᓗ ᐃᓄᑦᓯᐊᖑᓪᓗᑎ. ᐃᓄᒐᓴᐃᓪᓗ ᖁᔭᒋᔭᖃᕐᐸᑦᓱᑎ ᐃᑲᔪᖅᓱᐸᓐᓂᖏᓐᓄ. ᑐᖓᓱᒋᑦ ᓯᐊᔮ ᑲᑎᒪᕕᖕᒧ 
ᐊᑖᑕᒋᔪᔭᖓ ᐊᓈᓇᒋᔪᔭᖓᓗ, ᑕᒪᖅᒥ ᐃᓄᑦᓯᐊᕙᐅᓚᐅᕐᓯᒪᓪᓗᑎ ᓇᐅᔮᒥᐅᑕᐅᑎᓪᓗᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧᑦ. ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓇ ᐃᓄᑦ ᐱᓕᕆᓯᒪᓕᖅᑐ ᐃᓪᓗᓕᕆᔨᑯᓄ ᐊᑯᓂᕈᓘᓕᕐᓱᓂ. 
ᐱᓕᕆᓯᒪᓂᑰᓪᓗᓂ ᐃᓪᓗᓕᕆᔨᑯᓐᓄ, ᐃᖃᓇᐃᔭᖅᑎᐅᓯᒪᓪᓗᓂ ᐃᓚᒋᔭᐅᓪᓗᓂ ᐱᓕᕆᓯᒪᓂᖃᓂᑰᑎᓪᓗᑕ  
ᖃᓄᐃᒋᐊᖅᑕᐅᓂᐊᕐᑐᓄᑦ ᐱᔭᑦᓴᓄᑦ. ᑕᓂᔅᓗ ᐊᓯᐊᓅᕐᓯᒪᓪᓕᕐᓱᓂ, ᑭᓯᐊᓂᓗ ᓇᓗᓇᕋᓂ ᓇᓪᓕᐊᑐᐃᓐᓇᐃᑦ 
ᐋᕿᑕᐅᓯᒪᓂᖃᔭᓕᑑᒐᓗᐊ ᐱᓕᕆᖏᓐᓇᓂᖃᑦ ᑕᒪᒃᑯᓄᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓕᑕᖅᓯᔪᒪᑦᓱᖓ ᑭᓇᒥ ᑲᑎᒪᕕᖕᒥ, ᑕᐃᑦᓱᒪᓗ ᐅᐃᖓ 
ᓂᐅᕙᐅᓛᖕᒦᑦᑐᖅ, ᐃᒪᐃᓱᓂᓗ ᖃᐅᔨᒪᔭᐅᑦᓯᐊᖅᑐ, ᒪᖅᕉᒃ ᑕᖀᒃ ᐊᓂᒍᖅᓯᒪᓕᕐᑑ ᐅᖃᓕᒫᔪᑦᓱᖓ 
ᐅᖃᓕᒫᒐᖅᓂ ᓂᐅᕙᐅᓛᖕᒥ ᐊᒻᒪ ᐊᔾᔨᖑᐊᖁᑎᖃᔪᑦᓱᑎ ᑖᒃᑯᓂᖓ ᐃᒪᐃᑑᔪᑦᓱᑎ ᐃᓕᑕᕆᔭᐅᓯᒪᓂᖃᑦᓯᐊᕐᑐᑦ 
ᐱᖑᐊᓂᖅᓄᖓᔪᓄᑦ ᐃᓄ. 
 

 



ᕿᑎᖅᑰ, ᒫᔾᔨ 27, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3365

ᐅᖃᖅᑎ, ᐃᓱᒪᒋᑦᓱᒍ ᓄᓕᐊᕆᔭᖓ ᑎᐅᕆ ᔭᖕ ᐃᓕᑕᕆᔭᐅᓂᖃᕋᔪᐃᑦᑐᑦᓴᐅᓪᓗᓂ 
ᐃᓕᑕᕆᔭᐅᓂᖃᕐᓯᐊᕆᐊᖃᓱᓂᓗ. ᐃᓚᒌᑦ ᐅᑭᐅᖅᑕᖅᑐᒦᑦᓯᒪᓕᕐᑐᐃᑦ ᐊᑯᓂᕈᓗ ᐃᓕᓐᓂᐊᑎᑦᓯᔨᐅᓪᓗᑎ 
ᑲᔪᓯᖏᓐᓇᕐᓱᑎᓪᓗ ᐱᓕᕆᔭᖏᓐᓄ ᐅᐃᖓᓗ ᐊᖓᔪᖄᕆᔭᐅᓯᒪᓂᑰᓪᓗᓂ ᐃᓕᓐᓂᐊᖅᕕᖕᒥ ᐸᖕᓂᖅᑑᖅᒥ ᐊᒻᒪ 
ᐄᖕ, ᓱᓕᑦᓱᓂᓗ, ᐊᑭᓱ ᐅᖃᖃᐅᑦᓱᓂᑦᑕᐅᖅ ᑭᖓᐃᑦ ᐊᒻᒪ ᒫᓐᓇᐅᓕᖅᑐ ᐃᖃᓗᐃᑦ. 
 
ᐱᕕᖃᕈᒪᑦᓱᖓ ᐅᖃᖅᑏ ᑐᖓᓱᑦᑎᓯᒍᒪᓪᓗᖓ ᑲᑎᒪᕕᖕᒧ ᐃᓱᒪᓇᑦᓯᐊᕐᑐᒥ ᐃᓄᖕᒥ ᐃᒻᒪᖃᓗ ᐱᓪᓗᐊᑕᕆᔭᐅᔪᖅ 
ᔭᖕᓂ, ᐹᑉ ᔭᖕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᑲᑎᒪᐅᑎᑦᓴ 6. ᐅᖃᒃᑯᑦ ᐊᐱᖁᑎᑦᓴᐃᑦ. ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 509-1(6): 5-ᓴᒥᒃ ᐊᑭᑦᑐᕆᐊᕐᓂᖅ ᐅᖅᓱᐊᓗᒻᒧᑦ ᐃᓚᒋᐊᕈᑎᒧᑦ ᐄᐳᕈ 1ᖑᓕᖅᐸᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᒥᓂᔅᑕᖓᓄᑦ ᐆᒪᖅᑯᑎᓕᕆᔨᒃᑯ. ᐅᖃᖅᑏ, ᒫᓐᓇᒫᖑᔪᖅ 
ᐅᖃᑦᑐᖃᖃᑦᑕᕐᒪᑦ ᐆᒪᖅᑯᑎᓕᕆᔨᒃᑯᑦ ᕿᓂᕐᓂᕋᑦᑕᐅᓪᓗᑎᒃ 5-ᓯᐊᓐᑦ ᐊᑭᓕᖅᓱᖅᑕᐅᔾᔪᑎᒥᒃ. 
ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ, ᐅᖃᒻᒪᖔᑕ ᐊᖏᓪᓕᒋᐊᖅᑕᐅᓂᖅ ᐱᖏᐊᕐᓂᐊᕐᒪᖔᖅ ᐃᐳᕈ 1-ᒥ. 
 
ᐊᐱᕆᔪᒪᔭᕋ ᒥᓂᔅᑕ, ᑕᓐᓇ ᐊᖏᓪᓕᒋᐊᕈᑎᐅᔪᖅ ᑲᔪᓯᓂᐊᕐᒪᖔᖅ ᐃᐳᕈ 1-ᒥ ᐊᒻᒪᓗ ᖃᓄᖅ 
ᐊᑦᑐᐃᓂᖃᓐᓂᐊᕐᒪᖔᖅ ᐃᓄᐃᑦ ᖃᐅᔨᒪᖅᑯᑎᖏᓄᑦ ᐊᑭᓕᖅᓱᖅᑕᐅᕙᓐᓂᖏᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᑦᑐᖅ ᐆᒪᖅᑯᑎᓕᕆᓂᕐᒥᑦ, ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᑦᑎᐊᕙᒃ, ᖁᕕᐊᒃᐳᖓ ᐊᒥᓱᑦ ᒪᓕᒐᓕᐅᖅᑎᐅᔪᑦ 
ᐊᐱᖅᑯᑎᖃᑦᑐᐊᕐᒪᑕ ᐅᓇᑎᑐᑦ ᒪᒃᓖᓐ. ᐅᖃᖅᑏ, ᐃᓱᒪᒋᕙᕋ ᐊᐱᖅᑯᑐᑕᖃᑉᐸᓪᓚᐃᓚᐅᕐᒪᑦ ᑕᒪᑐᒧᖓ ᐃᒃᐸᒃᓴᖅ 
ᐊᒻᒪᓗ ᓇᓗᓇᐃᑲᐃᑦᑐᕈᒪᓪᓗᒍ. 
 
ᒪᕐᕉᒻᒪᑎᒃ ᐊᑐᖅᑕᐅᓂᐅᔫᒃ ᐊᖏᓪᓕᒋᐊᖅᓯᓂᕐᒧᑦ ᖃᐅᒪᓄᑦ ᐊᑭᓕᖅᑕᐅᕙᑦᑐᓄᑦ ᓄᓇᕗᒻᒥ. ᓯᕗᓪᓕᖅ 
ᐊᑭᓕᖅᓲᑎᐅᕙᑦᑐᖅ, ᐅᓇ GRA, ᑕᓐᓇ ᐊᐱᖅᑯᑕᐅᓕᕋᐃᒻᒪᑦ GRA ᐆᒪᖅᑯᑎᓕᕆᔨᒃᑯᓐᓂᑦ, ᐃᓘᓇᖓᓂᑦ  
ᑖᒃᓱᒧᖓᐃᓐᓇᖅ ᕿᒥᕐᕈᓂᕐᒥᒃ ᐊᑐᖅᑕᐅᔭᕆᐊᖃᑦᑐᖅ ᖃᐅᔨᔾᔪᑎᐅᓂᐊᖅᑐᒥᒃ ᐱᔨᑦᑎᕋᐅᑎᓄᑦ ᐊᑭᒋᔭᖓ 
ᐊᖏᓪᓕᒋᐊᕆᐊᖃᒻᒪᖔᖅ. 
 
ᑕᐃᒪᐃᑦᑐᒃᑯᑦ, ᐅᖃᖅᑏ, ᐊᐱᕆᔾᔪᑎᐅᓯᒪᔪᖅ ᑖᒃᑯᓇᓐᖓᑦ ᐆᒪᖅᑯᑎᓕᕆᔨᒃᑯᓐᓂᑦ ᐃᓚᒋᐊᖅᑕᐅᓂᖓᓂᑦ 
ᐅᖅᓱᐊᓗᒻᒧᑦ ᐃᑲᔪᖅᑕᐅᔾᔪᑎᖏᑎᒍᑦ ᐊᑭᓕᖅᓱᖅᑕᐅᔾᔪᑎᖓ ᐅᕝᕙᓗ FSR. ᐅᖃᖅᑏ, ᑕᒪᓐᓇ ᐃᓕᔭᐅᓂᐊᖅᑐᖅ 
ᐊᒻᒪᓗ ᐊᑐᖅᑕᐅᓚᐅᖅᓯᒪᒋᓪᓗᓂ ᓯᕗᓂᐊᒍᑦ. ᐊᖏᖅᑕᐅᓯᒪᔭᕇᖅᑐᓂ ᐅᑯᓇᓐᖓᑦ ᑭᒃᑯᓕᒫᓄᑦ 
ᐆᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᒐᕙᒪᒃᑯᑦ ᓄᓇᑦᑎᐊᕐᒥ. 
 
ᐲᖅᑕᐅᓚᐅᖅᑐᖅ, ᒪᓕᒐᓕᐅᖅᑎᐅᔪᑦ ᐃᖅᑲᐅᒪᒍᑎᑦ ᐊᕐᕌᓂ. ᑕᒪᓐᓇ ᐃᓱᒪᒋᔭᐅᓂᖓ ᐅᖅᓱᐊᓗᒻᒧᑦ 
ᐃᑲᔪᖅᑐᖅᑕᐅᔾᔪᑎᖓᑎᒍᑦ ᐊᑭᓕᖅᓱᖅᑕᐅᔾᔪᑎᖓ, ᑐᒃᓯᕌᕆᔭᐅᔪᖅ ᐅᑎᖅᕕᐅᖁᓪᓗᒍ ᐊᖏᓪᓕᒋᐊᕈᑎᒧᑦ 
ᐅᖅᓱᐊᕐᓗᒻᒧᑦ ᐊᒻᒪᓗ ᑮᓇᐅᔭᓕᐊᖑᕙᓪᓕᐊᓂᕐᒧᑦ ᑖᒃᑯᐊ ᐆᒪᖅᑯᑎᓕᕆᔨᒃᑯᑦ ᐊᑐᖅᐸᓪᓕᐊᔭᖓ ᒫᓐᓇ. 

ᐅᖃᑏ, ᖃᐅᔨᒪᒐᑦᑕ ᑖᓐᓇ ᐆᑦᑑᑎᐅᔪᖅ, ᐊᑭᖏᑦ, ᐊᑐᖅᑕᐅᓲᖑᔪᖅ ᐊᑭᖏᑦ ᓄᓇᕗᒻᒥ ᐊᖏᓪᓕᒋᐊᖅᓯᒪᖏᒻᒪᑕ 
ᑕᐃᒪᖓᓂᑦ 1998-ᒥᓂᑦ, ᐊᕐᕌᒍᐃᑦ ᑕᓪᓕᒪᑦ ᐊᖏᓪᓕᒋᐊᖅᑕᐅᓚᐅᖅᓯᒪᖏᑦᑐᑦ. ᐊᑭᓕᖅᓱᖅᑕᐅᔾᔪᑎᐅᔪᖅ 
ᐊᑐᖅᑕᐅᓂᐊᖅᑐᖅ ᐊᑭᓕᐅᑎᒋᔭᐅᓗᓂ ᐊᓯᒃᑲᐊᓄᑦ ᐊᑭᒋᕙᑦᑕᖓᓄᑦ ᐅᖅᓱᐊᓗᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒥᒃ ᐅᖃᕋᓱᐊᕐᒪᖔᖅ ᐱᑕᖃᓚᐅᖅᓯᒪᖏᒻᒪᑦ 
ᐊᑭᑦᑐᕆᐊᕈᑕᐅᔪᒥᒃ ᐊᕐᕌᒍᓄᑦ ᑕᓪᓕᒪᓄᑦ, ᑭᓯᐊᓂ ᐅᓇ ᐅᖅᓱᐊᓗᒻᒧᑦ ᐊᑭᓕᖅᓱᖅᑕᐅᓐᓂᖓᓄᑦ ᐊᖏᓪᓕᒋᐊᕈᑦ, 
ᐃᖅᑲᐅᒪᒍᒪ ᐃᓕᔭᐅᓚᐅᖅᓯᒪᔪᖅ ᐅᕗᖓ ᐊᕐᕌᓂ, ᐅᓇ ᐊᑦᑐᐃᓂᖃᓐᓂᐊᖅᑳ ᑖᓐᓇ 5-ᓴᐃᓐᑦ ᓯᕿᖑᔭᐅᔭᖓᑎᒍᑦ 
ᐊᖏᓪᓕᒋᐊᕈᑎᖓᒍᑦ? ᐊᖏᓪᓕᒋᐊᕈᑎᐅᓂᐊᖅᑳ ᐃᓄᐃᑦ ᐊᑭᓕᕆᐊᖃᑉᐸᑦᑕᖏᓐᓄᑦ? ᑕᐃᒪᐃᖏᑉᐸᑦ, 
ᓇᓪᓕᐊᖑᒍᓂ ᐊᑭᓕᖅᓲᑎᐅᔪᖅ ᐊᖏᓪᓕᒋᐊᕐᓂᖓ ᐅᕝᕙᓗ ᐅᖅᓱᐊᓗᒻᒧᑦ ᐃᑲᔪᖅᑕᐅᔾᔪᑎᑦ 
ᐊᑭᓕᖅᓱᖅᑕᐅᔾᔪᑎᓄᑦ, ᓇᓕᐊᑭᐊᖅ, ᐊᑭᑦᑐᕆᐊᕈᑎᐅᓂᐊᖅᑳ ᐃᓄᐃᑦ ᖃᐅᒪᓄᑦ ᐊᑭᓕᖅᐸᑦᑕᖏᓐᓄᑦ? 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖅᓱᐊᓗᒻᒧᑦ ᐃᑲᔪᖅᑕᐅᓂᕐᒧᑦ ᐊᑭᓕᖅᓱᖅᑕᐅᔾᔪᑎ 
ᐊᑐᓕᕈᓂ, ᐅᖃᖅᑲᐅᒐᒪ ᑕᐃᒪ, ᐅᕘᓇᑎᒍᑦ ᑭᓯᐊᓂ ᒪᓕᑦᑕᐅᔭᕆᐊᖃᑦᑐᒃᑯᑦ ᒪᓕᒐᖓ. ᑲᒪᒋᔭᐅᓂᖓᒍᑦ, 
ᐅᖃᖅᑏ, ᐅᑯᐊ ᐆᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᖃᕋᓱᐊᖅᑲᑕ 
 
ᑕᐃᒪᓕ, ᓄᓇᕗᒻᒥ, ᐅᖃᖅᑏ, ᐱᑕᖃᕋᑦᑕ ᑕᐅᔭᐅᔪᒥᒃ ᐅᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ, URRC, 
ᐃᒃᓯᕙᐅᑕᖃᑦᑐᑎᒃ ᒥᔅᑕ. ᕋᐃ ᒧᕐᓱ ᐊᒪᓗ ᕿᒥᕐᕈᓂᐊᖅᑐᑎᒃ ᐊᑑᑎᖃᑦᑎᐊᕐᕈᑎᒋᓂᐊᖅᑐᑦ ᑐᓂᔭᐅᔪᑦ 
ᑖᒃᑯᓇᓐᖓᑦ ᐆᒪᖅᑯᑎᓕᕆᔨᒃᑯᓐᓂᑦ ᑕᓐᓇ ᐊᑭᓕᖅᓱᖅᑕᐅᔾᔪᑎᐅᒧᑦ ᐃᓕᔭᐅᒋᐊᖃᓐᓂᐊᕐᒪᖔᖅ. 
 
ᐅᖃᖅᑏ, ᐊᑭᓕᖅᓱᖅᑕᐅᔾᔪᑎᐅᔪᖅ ᑐᒃᓯᕌᕆᔭᐅᓯᒪᔪᖅ ᕿᒥᕐᕈᔭᐅᓕᕋᔭᖅᑐᖅ ᑲᑎᒪᔨᓄᑦ ᐊᒻᒪᓗ ᐅᖃᖅᑏ, 
ᐃᓕᔭᐅᒍᓂ, ᐊᑑᑎᑲᐃᓐᓇᑐᐃᓐᓇᕋᔭᖅᑐᖅ ᐅᑎᖅᑎᑎᔾᔪᑕᐅᓇᓱᐊᕐᓗᓂ ᐅᖅᓱᐊᓗᒻᒧᑦ 
ᓈᒻᒪᒃᓯᑎᑕᐅᓇᓱᐊᕐᓂᖏᓐᓂ ᑮᓇᐅᔭᐃᑦ ᐊᒻᒪᓗ ᓱᓕᒍᒪ ᑖᓐᓇ ᔨᐅᓘᔪᖅ. 
 
ᐊᑐᖅᑕᐅᑲᐃᓐᓇᑐᐃᓐᓇᕋᔭᖅᑐᖅ ᑖᓐᓇ, ᐃᒪᖃ ᑕᖅᑭᓄᑦ 6-ᓯᓄᑦ, 8-ᓄᓪᓗᑭᐊᖅ ᐊᒻᒪᓗ ᐅᖓᑖᓄᑦ. 
ᖃᐅᔨᔾᔪᑎᐅᔪᓪᓕ ᐊᑭᑦᑐᕆᐊᕈᑎᐅᒐᔭᖅᑐᖅ ᖃᐅᒪᓄᑦ ᐊᑭᓕᖅᓱᐃᖃᑦᑕᓂᕐᒥᒃ ᐊᒥᓲᓂᖓᓄᑦ 
ᐊᑭᓕᖅᓱᖅᑕᐅᔾᔪᑎᒧᑦ ᐊᑐᖅᑕᐅᓂᖓᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᓄᐃᑦ ᓄᓇᕗᒻᒥ ᑕᑯᓛᖅᑐᑦ ᐊᑭᑦᑐᕆᐊᕈᑎᐅᔪᒥᒃ ᖃᐅᔨᖏᓐᓄᑦ 
ᐊᑭᓕᕆᐊᓕᖏᑎᒍᑦ ᐊᑭᑦᑐᕆᐊᓂᐅᖏᑲᓗᐊᖅᑎᓪᓗᒍ ᖃᐅᒪᓄᑦ ᐊᑭᓕᕆᐊᖃᖃᑦᑕᖅᑐᑦ ᐊᒥᓲᓂᖏᓐᓄᑦ 
ᐊᑭᓕᖅᓱᖅᑕᐅᔾᔪᑎᐅᑉ ᐊᒻᒪᓗ ᖃᓄᑐᐃᓐᓇᑦᑎᐊᖅ ᑕᐃᒍᓐᓇᖅᑕᐃᑦ, ᐊᑭᓕᕆᐊᓕᓄᑦ ᑭᓯᐊᓂ ᖁᕝᕙᕆᐊᕋᔭᖅᑐᑦ. 
 
ᒥᓂᔅᑕᐅᔪᖅ ᐊᐱᕆᔪᒪᔭᕋ ᐅᖃᕐᕕᐅᓯᒪᒻᒪᖓᑕ ᑕᐃᒃᑯᐊ ᐊᑭᑦᑐᕆᐊᕐᓂᐊᕐᓂᖏᓐᓂᒃ ᐱᒋᐊᕐᓗᒍ ᐄᐳᕈ 1, 
ᐱᓇᓱᐊᕈᓯᐅᓛᖅᑐᒥ. ᓱᓕ ᑕᐃᓐᓇ ᒥᓂᔅᑕᐅᔪᖅ ᑕᐃᒪᐃᑦᑐᒪᕐᓂᐊᖅᐸᖅ ᑕᒪᓐᓇ ᐊᑭᑦᑐᕆᐊᕐᓗᓂ, ᐱᒋᐊᕐᓗᒍ 
ᐄᐳᕈᓪ 1? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᔪᖅ ᐅᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᐅᓐᓇ ᑐᒃᓯᕋᐅᑕᐅᔪᖅ ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔨᑦ 
ᑲᑎᒪᔨᖏᓐᓄᑦ. ᐅᖃᖅᑎ, ᐅᖃᕈᓐᓇᖏᑦᑐᖓ ᑕᒪᓐᓇ ᑲᔪᓯᓂᐊᕐᒪᖔᖅ, ᐅᐱᓐᓇᕋᓂ ᖃᐅᔨᒃᑲᖅᑕᐅᓚᐅᓐᖏᑦᑐᖓ  

ᐆᒻᒪᖅᑯᑎᓕᕆᔨᒃᑯᓐᓂᑦ ᑯᐊᐳᕆᓴᒃᑯᓐᓂᑦ, ᑕᐃᒃᑯᐊ ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ 
ᒥᓂᔅᑕᐅᓐᖏᓐᓇᒪ, ᐊᓯᐊᓂᒃ ᒥᓂᔅᑕᖃᕐᒪᖅ. ᑕᐃᒪᒃᓴᐃᓐᓴᖅ ᑖᓐᓇᒃᓴᐃᓐᓇᖅ ᒥᓂᔅᑕᐅᔪᖅ 
ᑐᒃᓯᕋᐅᑎᓕᐅᕈᓐᓇᖏᒻᒪᑦ ᐊᒻᒪᓗ ᐊᖏᕈᓐᓇᖏᒻᒪᑦ ᑐᑭᓯᕋᐅᑎᒥᓂᒃ. ᑕᒪᓐᓇ ᐱᔾᔪᑎᒋᓪᓗᒍ ᐋᖅᑭᒃᓯᓯᒪᕗᒍ 
ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔨᓄᑦ ᑲᑎᒪᔨᓂᒃ. 
 
ᑕᐃᓐᓇ ᑐᒃᓯᕋᐅᑕᐅᔪᖅ ᑲᔪᓯᑉᐸᑦ, ᐅᐊᑦᑎᐊᕈ ᐅᖃᖃᐅᒐᒪ, ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔨᓄᑦ ᑲᑎᒪᔨᖑᔪᑦ 
ᕿᒥᕐᕈᓐᓇᒃᑐᑎᒃ ᐊᒻᒪᓗ ᐊᖏᖅᑐᑎᒃ ᐊᒃᑲᖅᑐᑎᓪᓗᓐᓖᓃ ᑕᐃᒃᑯᓄᖓ ᐊᑭᑦᑐᕆᐊᕈᑎᓄᑦ. .05. 07ᓴᐅᑉᐸᑦ, 
ᖃᓄᐃᑦᑑᒐᓗᐊᖅᐸᑦ ᐊᑭᑦᑐᕆᐊᕈᑎᖓ. ᑕᐃᒃᑯᐊ ᖃᐅᔨᓂᕋᕐᓂᐅᔪᑦ, ᕿᐱᓗᓐᓂᐅᔪᑦ ᐊᖏᖅᑕᐅᖅᐸᑕᓗᓐᓂ, 
ᑕᒪᓐᓇ ᐃᓕᒐᔭᖅᐸᕗᑦ. 
 
ᒫᓐᓇᐅᔪᖅ ᐅᖃᕈᓐᓇᖏᑦᑐᖓ, ᐅᖃᖅᑎ. ᑕᒪᓐᓇ ᑕᐃᒪᐃᓐᓂᐊᕐᒪᖓᖅ ᐱᓇᓱᐊᕈᓯᐅᓚᖅᑐᒥᒃ, ᐄᐳᕈᓪ 1, 
ᐅᐱᓐᓇᕋᓂ ᖃᐅᔨᒃᑲᖅᑕᐅᓯᒪᓐᖏᓐᓇᒪ ᑕᐃᒃᑯᓇᓐᖓᑦ ᐆᒪᖅᑯᑏᑦ ᐊᑭᖏᓐᓄᑦ ᕿᒥᕈᔩᑦ ᑲᑎᒪᔨᖏᓐᓂᑦ. ᑕᒪᓐᓇ 
ᒪᓕᒃᑕᐅᖃᑦᑕᓱᖑᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐃᓛᒃ ᓱᓕ ᑕᒪᒃᓱᒧᖓ ᑭᓱᑐᐃᓐᓇᐃᑦ ᐊᑭᑦᑐᐸᓪᓕᐊᓂᖏᓐᓄᑦ ᓄᓇᕗᒻᒥ, 
ᐊᒻᒪ ᑕᐃᒪᐃᑦᑐᒥᒃ ᐊᑭᑦᑐᕆᐊᖅᑐᖃᖅᐸᑦ ᐃᒃᐱᓐᓇᕐᓂᖃᕐᓂᐊᕐᒥᒻᒪ ᓇᒻᒥᓂᖅ ᐃᓪᓗᖃᖅᑐᓄᑦ, ᑭᒃᑯᑐᐃᓐᓇᕐᓂᒃ 
ᐃᒃᐱᓇᖅᑐᖅ, ᐃᓛᒃᑯᑦ, ᑭᓯᐊᓂᓕᑦᑕᐅᖅ ᓄᓇᓕᐅᔪᓄᑦ. 
 
ᒥᓂᔅᑕᐅᔪᖅ ᓇᓗᓇᐃᕐᓯᔪᓐᓇᖅᐸ ᖃᓄᐃᑦᑐᒥᒃ ᐃᒃᐱᓐᓇᕐᓂᖃᕐᓂᐊᕐᒪᖔᑕ ᑕᒪᒃᑯᓄᖓ ᑭᒃᑯᑐᐃᓐᓇᕐᓄᑦ 
ᐅᖅᓱᐊᓗᒃᓯᐅᑎᓄᑦ ᕿᒥᕐᕈᓯᒪᒻᒪᖓᖅ ᖃᓄᐃᑦᑐᒥᒃ ᐊᑭᑦᑐᕆᐊᕐᓂᑕᖃᕐᓂᐊᕐᒪᖓᖅ ᑕᒪᒃᓄᖓ ᐃᓚᒋᖑᔪᓄᑦ 
ᓄᓇᕗᒻᒥ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᑕᐃᓐᓇ ᐊᓐᖑᑎᒋᐊᕈᑕᐅᑲᐃᓐᓇᖅ ᐅᖅᓱᐊᓘᑉ 
ᐊᑭᑦᑐᕆᐊᓚᐅᕐᓂᖓᓄᑦ ᑕᒪᓐᓇ ᑲᒪᒋᔭᐅᕙᒻᒪᑦ ᐅᒻᒪᖅᑯᑎᓕᕆᔨᒃᑯᓐᓄᑦ ᑲᒻᐸᓂᐅᔪᓄᑦ ᐊᑐᖅᑕᐅᕙᒃᑐᑦ 
ᑲᓇᑕᓕᒫᒥ. ᑕᕝᕙᓂ ᒪᓕᒐᕐᒥᒃ ᐱᕕᖃᖅᑎᑕᐅᓂᖓ ᐃᓗᐊᓂ. ᑕᒪᓐᓇ ᑕᐃᒪᐃᓕᖓᓚᐅᕐᒪᑦ ᓄᓇᑦᓯᐊᖅ 
ᐊᕕᒃᑕᐅᓚᐅᖅᑎᓐᓇᒍ. ᑕᐃᒃᑯᐊ ᐊᑭᒃᑐᕆᐊᕈᑕᐅᔪᑦ ᒪᓕᒃᑐᑦ ᐅᖅᓱᐊᓗ ᐊᑭᑦᑐᕆᐊᓚᐅᕐᓂᖓᓄᑦ 
ᐊᖑᒻᒪᑎᒋᐊᕈᑕᐅᑲᐃᓐᓇᖅᑐᖅ ᑕᒪᓐᓇ ᐋᖅᑭᒃᑕᐅᓚᐅᕐᒪᑦ. ᓱᓕᓚᒃ, ᑕᒪᓐᓇ ᐊᑭᓕᒐᒃᓴᓂᒃ 
ᐃᓚᓕᐅᑦᔭᐅᓯᒪᐃᓐᓇᔮᓐᖏᑦᑐᖅ, ᑕᐃᒪᐃᑲᐃᓐᓇᑐᐃᓐᓇᖅᑐ. 
 
ᐊᑕᐅᑎᒃᑯᑦᑕᐅᖅ, ᖃᐅᔨᒪᒐᓗᐊᖅᑐᒍᑦ ᑕᐃᒪᓐᖓᑦ 1998-ᒥᓂ ᑕᒪᓐᓇ ᐊᑐᖅᑎᑕᐅᑲᓂᕐᓯᒪᓐᖏᒻᒪᑦ, ᐆᒻᒪᖅᑯᑎᓄᑦ 
ᐊᑭᑦᑐᕆᐊᕐᓯᒪᓐᖏᑦᑐᖅ, ᐅᕝᕙᓘᓐᓃᑦ ᐊᕐᕋᒍᓄᑦ ᑕᓪᓕᒪᓄᑦ. ᑕᐃᓐᓇᓕ ᐃᒃᐱᓐᓇᕐᓂᖓ 
ᐊᓐᖑᑎᒋᐊᕈᑕᐅᑲᐃᓐᓇᖅᑐᖅ, ᒪᓕᓪᓐᓗᒋᑦ ᐊᑐᖃᑦᑕᓂᖏᓐᓄᑦ ᐃᓄᐃ, ᕼᐊᒻᓚᒃᑯᒐᓗᐊᖅᐸᑕ ᐃᓛᒃᑯᓪᓗᓐᓂᑦ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎ. ᐳᑭᕐᓇᒃ. 
 
ᐊᐱᖅᑯᑦ 510-1(6): ᐃᓄᐃᑦ ᐅᓂᒃᑳᖅᑐᐊᑐᖃᖏᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓛᖅ ᐅᖃᐅᓯᖃᖅᑲᐅᒐᒪ ᐱᔾᔪᑎᖃᖅᑐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᑕᒪᒃᑯᐊ ᐊᔾᔨᒌᓐᖏᑦᑐᑦ ᐅᒃᐱᕆᔭᐅᔪᑦ ᐱᖁᓯᕆᔭᐅᔪᓪᓗ ᐃᓄᓐᓄᑦ. 

ᐅᖃᖅᑎ, ᐊᐱᕆᔪᒪᔭᕋ ᒥᓂᔅᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ ᑕᒪᒃᑯᓂᖓ ᐅᓂᒃᑳᖅᑐᐊᓂᒃ. ᐊᒥᓱᐊᓗᒐᓗᐊᕐᒪ 
ᐅᒃᓂᑳᖅᑐᐊᑦ. ᑕᐃᒃᑯᐊ ᐱᓕᕆᕕᒋᔭᖓ ᓄᐊᑦᑎᓯᒪᒻᒪᖓᑕ ᐅᓂᒃᑳᖅᑐᐊᓂᒃ ᐅᓂᒃᑳᖑᖃᑦᑕᕐᓯᒪᔪᓂᒃ 
ᐃᓐᓇᒻᒪᕆᐅᔪᓄᑦ? ᑕᐃᒃᑯᐊ ᐱᓕᕆᓯᒪᕙᑦ ᑕᒪᒃᑯᐊ ᐅᓂᒃᑳᖅᑐᐊᖑᔪᑦ ᐱᔭᐅᓇᓱᐊᖅᑐᑎᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖃᐅᔨᒪᔪᖓ ᑕᒪᓐᓇ ᐱᖁᓯᕗᑦ ᐃᓕᖅᑯᓯᕗᑦ 
ᓴᐳᑎᓂᐊᕈᑦᑎᒍᑦ, ᐊᒻᒪᓗ ᑕᒪᒃᑯᐊ ᐅᓂᒃᑳᖅᑐᐊᖑᔪᑦ ᐱᖁᓯᑦᑎᓐᓄᑦ ᐃᓚᒋᔭᐅᒻᒪᕆᒻᒪᑕ. ᓄᓇᓕᓐᓂ 
ᐊᔾᔨᒌᓐᖏᑦᑐᓂ ᐱᑕᖃᕐᒪᑕ ᐊᔾᔨᒌᓐᖏᑦᑐᓂᒃ ᐅᓂᒃᑳᖅᑐᐊᖑᔪᓂᒃ ᓴᐳᑎᒍᒪᑦᓱᑎᒍᓗ ᑕᒪᒃᑯᐊ ᐅᓂᒃᑳᕆᔭᐃᑦ 
ᐅᓂᒃᑲᖅᑐᐊᓪᓗ. 
 
ᐱᑕᖃᕐᓱᑕᓗ ᐃᓚᖏᓐᓄᑦ ᑮᓇᐅᔭᑦᓴᒫᓄᑦ ᓴᓂᖅᕙᑦᓯᒪᔪᓂ ᐅᑯᓄᖓ ᐃᓄᖕᓄ ᐱᓇᓱᐊᕈᒪᔪᓄᑦ 
ᑎᑎᕋᕈᒪᓂᐊᕐᑐᑦᓴᐅᔪᓄᑦ ᐅᓂᒃᑳᓂ ᐅᓂᒃᑳᖅᑐᐊᓂ ᐊᒻᒪᓗ ᓄᐊᑦᓯᓯᒪᓂᑰᓪᓗᑕ ᐃᓚᖏᓐᓄᒃ ᐅᓂᒃᑳᖅᑐᐊᖑᔪᓄᑦ 
ᐱᓕᕆᕕᒋᔭᕐᑎᖕᓂ. ᐱᓯᒪᓪᓗᑎᒍ ᑎᑎᕋᖅᓯᒪᔭᕗᑦ ᐃᒪᐃᒍᒪᑦᓱᑕᓗ ᐱᕙᓪᓕᐊᑎᖕᓂᐊᕐᓗᒋ ᐅᓂᒃᑳᖅᑐᐊᑦ 
ᐅᓂᒃᑳᕆᔭᐃᓪᓗ ᐅᑯᓄᖓ ᐃᑲᔫᑎᐅᓂᐊᕐᒪᑕ ᓄᑲᖅᑎᐅᓂᕐᓴᓄᑦ ᐃᓄᖕᓄ. ᑲᔪᓯᖏᓐᓇᓂᐊᕐᑐᒍ ᓴᐳᑎᓂᐊᕐᓗᒋ 
ᑕᒪᒃᑯᐊ ᖃᓄᐃᒋᐊᕐᓂᐊᕐᓗᒋᓪᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᑕᕋ ᒥᓂᔅᑕ ᑭᐅᔾᔪᑎᖓᓄᑦ. ᐊᓈᓇᒐᓗ ᐃᓅᑦᓱᓂ 
ᐅᓂᒃᑳᖅᐸᓚᐅᕐᓯᒪᓪᓗᓂ ᐱᑕᖃᓐᓂᐊᑎᖕᓇᒋᑦ ᑕᓚᕖᓴᐃᑦ ᓇᓗᓇᖓᓗ ᐊᓯᒃᑲ ᑲᑎᒪᔩᑦ ᐊᖓᔪᖄᕆᔭᖏᑦ 
ᑕᐃᒫᑦᑕᐅᖅ ᐊᑑᑎᕙᓂᑯᐃᑦ. 
 
ᓯᓂᓕᖅᐸᓚᐅᕐᓯᒪᔪᒍ ᐊᖓᔪᖄᕗᑦ ᐅᓂᒃᑳᖅᑎᓪᓗᒋ. ᐅᖃᐅᓯᖃᕐᑐᖓ ᐊᓈᓇᓂᐅᕙᖓ ᑭᓯᐊᓂᑦᑕᐅᖅ 
ᐃᓅᔪᓐᓃᕐᓱᓂᑦᑕᐅᖅ. ᑐᓐᓂᕈᑎᖃᕐᓯᒪᓪᓗᓂ ᐅᓂᒃᑳᖅᑐᐊᓂᑦ ᐅᕙᖕᓄᑦ. ᐃᓚᒋᔭᕗᑦ ᑕᕝᕙᓂ ᑲᑎᒪᔨᓂ 
ᐃᖕᓇᐅᓕᖅᑐ ᑕᕝᕙᓃᑦᑐᖅ, ᓇᓗᒋᑦᓯᐊᕐᓇᒍᓗ ᐱᑕᖃᕐᓱᓂᑦᑕᐅᖅ ᐅᓂᒃᑳᖅᑐᐊᕋᓴᓄᑦ ᐅᓂᒃᑳᕋᑦᓴᓄᑦ 
ᖃᐅᔨᒪᔭᖏᓐᓄᑦ. 
 
ᐊᐱᕆᔪᒪᑦᓱᒍ ᒥᓂᔅᑕ ᓱᓕᒃᑲᓐᓂᖅ, ᑲᑎᒪᔨᐅᓯᒪᓕᕐᓱᓄ ᒪᓕᒐᓕᐅᖅᕕᖕᒧ ᒥᑦᓴᐅᓯᓗᒋᑦ 4 ᐊᕐᕌᒍᓄᑦ ᒫᓐᓇᒧᓄᑦ, 
ᖃᑦᓯᓂᓪᓕ ᐅᓂᒃᑳᓄᑦ ᐅᓂᒃᑳᖅᑐᐊᓄᑦ ᒥᓂᔅᑕᐅᑉ ᐱᓕᕆᕕᐋ ᓄᐊᑦᓯᓯᒪᓕᖃᑦ ᐅᓪᓗᒥᒧᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔩᑦ ᐊᐱᕆᔪᖅ ᐅᕙᖕᓂ ᖃᑦᓯᓄᑦ ᐅᓂᒃᑳᓄᑦ 
ᐅᓂᒃᑳᖅᑐᐊᓄᑦ ᓄᐊᑦᓯᓯᒪᓂᕆᔭᑎᖕᓄᑦ ᒫᓐᓇᒧᓄᑦ ᐱᓕᕆᕕᐅᔪᒧᑦ. ᐅᓂᒃᑳᑲᓐᓂᕈᓐᓇᓂᐊᕐᑐᖓ ᑲᑎᒪᕕᖕᒧ 
ᑐᖔᒍᑦ ᖃᐅᔨᓚᐅᕐᓗᖓ ᐅᓂᒃᑳᓄᑦ ᐅᓂᒃᑳᖅᑐᐊᓄᑦ ᓄᐊᑕᐅᓯᒪᔪᓄᑦ ᒫᓐᓇᒧᓄᑦ ᐱᓕᕆᕕᐅᔪᒧᑦ. 
ᐃᒪᐃᓕᖃᐅᑦᓱᖓᓗ, ᐃᒪᐃᒍᒪᒐᓗᐊᕐᓱᑕ ᓄᐊᑦᓯᒋᐊᑲᓂᕈᒪᑦᓱᑕ ᐊᒥᓱᒋᐊᑲᓂᕐᓄᑦ ᐱᓇᓱᐊᕆᐊᑲᓂᕐᓗᑕ 
ᓄᐊᑦᓯᓗᑕ ᐅᓂᒃᑳᖅᑐᐊᓄᑦ ᐅᑯᓄᖓ ᐃᑲᔫᑎᐅᓂᐊᕐᒪᑕ ᒪᒃᑯᑦᑐᕆᔭᕐᑎᖕᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ); ᖁᔭᓐᓇᒦᒃ, ᐅᖃᖅᑎ. ᐱᓕᕆᕕᐋ ᐃᓕᖁᓯᓕᕆᔨᑯ ᐱᓕᑕᐅᓂᑰᑦᓱᑎ ᐊᑐᐊᒐᖅᒥ 
ᐃᒪᐃᒍᓐᓇᓂᐊᕐᒪᑕᓗ ᐃᓄᐃᑦ ᐅᓂᒃᑳᖅᑐᐅᖏᓐᓄᑦ, ᐅᖃᐅᓯᖅᑕᖏᓐᓄᑦ ᐊᒻᒪᓗ ᐃᑲᔪᖅᓱᕈᑎᐅᓂᐊᕐᒪᑕ 
ᒪᒃᑯᑦᑐᓄᑦ ᐃᖕᓇᖅᓄᓪᓗ. 

ᐊᐱᕆᔪᒪᑦᓱᒍ ᒥᓂᔅᑕ, ᐆᑦᑑᑎᒋᓗᒍ, ᑕᓗᖅᔪᐊᕐᒥ ᑎᑭᕋᖅᔪᐊᒥᓗ, ᑭᒡᒐᑐᖅᑖᒃᑲᓂ, ᐃᒪᐃᒐᓗᐊᕐᐸᑦ ᑭᒡᒐᑐᖅᑕᒃᑲᓂ 
ᐱᔪᓐᓇᓂᐊᕈᓐᓇᓂᐊᕐᓗᑎ ᑕᑕᑎᕆᐊᓕᖕᓄᑦ ᐅᑯᓄᖓ ᑮᓇᐅᔭᑦᓴᒫᓄᑦ ᑎᑎᕋᕈᓐᓇᓂᐊᕐᒪᑕ ᐅᓂᒃᑳᖅᑐᐊᓂᑦ 
ᐅᓂᒃᑳᓂᓪᓗ. ᐱᑕᖃᕇᖅᑑᖅ ᑕᑕᑎᕆᐊᓕᖕᒥ ᐃᒪᐃᒪᓪᓗ ᐱᔪᓐᓇᓂᐊᕐᒪᑕ ᐊᒻᒪᓗ ᓇᑭᐅᓂᐊᖅᓱᑎᓪᓗ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᑕᑕᑎᕆᐊᓖᑦ ᑕᐃᑲᓃᒌᕐᑐᐃᑦ ᐅᖄᓚᒍᓐᓇᕐᓱᑎ 1-
800 ᓇᒻᒪᒧᑦ ᐅᑯᓄᖓ ᐃᓚᖓᓐᓄᑦ ᐱᓕᕆᕕᒋᔭᕐᑎᖕᓄ ᐱᓕᕆᕕᐅᔪᒥ. ᑕᑕᑎᖕᓂᐊᓗᒋᑦ ᑕᑕᑎᕆᐊᓖᑦ, ᐃᒻᒪᖃᓗ 
ᐊᐱᖁᑎᑦᓴᖃᓂᕈᕕᑦ ᐱᑕᖃᕐᓱᓂ 1-800 ᓇᒻᒪᒥᑦ ᐅᖄᓚᕕᐅᒍᓐᓇᕐᓱᓂ ᑕᑕᑎᕆᓯᒪᔪᖅ ᖃᓄᐃᒋᐊᓂᐊᕐᐸᑦ 
ᐱᓕᕆᓗᓂ ᐃᓕᖁᓯᑐᖃᖅᑎᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 
 
ᐊᐱᖅᑯᑦ 511-1(6): ᑖᒃᓰᔭᕈᑎᓄᑦ ᒥᑭᓪᓕᑎᒋᐊᕈᑎᑦ ᑯᐊᐳᕇᓴᓄᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐃᓱᓕᓕᕋᓗᐊᖅᑐᒍᑦ ᑕᑭᔪᓂᒃ ᐊᐱᖅᑯᑎᖃᖃᑦᑕᖅᑎᓪᓗᑕ ᐊᒻᒪᓗ ᐳᐃᒍᑐᓪᓗᑕ. 
ᓇᒻᒥᓂᖅ ᐊᐱᖅᑯᑎᒃᓴᓐᓂᒃ ᑎᑎᕋᕆᐊᖃᖃᑦᑕᓕᕐᒪᑕ ᐃᖅᑲᐅᒪᔪᓐᓇᖃᑦᑕᖏᓐᓇᒃᑭᑦ. 
 
ᐅᖃᖅᑏ, ᐅᓪᓗᒥ ᐊᐱᖅᑯᑎᒐ ᒥᓂᔅᑕ ᑮᓇᐅᔭᓕᕆᓂᕐᒧᑦ. ᐅᖃᖅᑏ, ᐊᒥᓱᑦ ᑲᓇᑕᐅᑉ ᐊᕕᒃᑐᖅᓯᒪᓂᐊᓃᑦᑐᑦ 
ᑲᓇᑕᓕᒫᒥ ᖁᕝᕙᕆᐊᖅᑎᑦᑎᓇᓱᐊᖃᑦᑕᕐᒪᑕ ᖃᓄᐃᖏᑦᑎᐊᖅᑐᒥᒃ ᐱᓕᕆᕝᕕᖓᑦ ᐱᕈᑦᑎᐊᖁᓪᓗᒍ 
ᐊᐅᓚᓂᖃᖅᑐᑦ ᒪᓕᒐᑎᒍᑦ ᐱᔪᓐᓇᕐᓂᖃᕐᕕᖃᖅᑐᓂᑦ ᑖᒃᓰᔭᐃᔭᕐᓂᒃᑯᑦ. 
 
ᑕᒪᒃᑯᐊ ᑖᒃᓰᔭᐃᔭᖅᑐᓕᕆᔨᐅᔪᑦ ᐋᖅᑭᒃᑕᐅᓯᒪᖕᒪᑕ ᑖᒃᓰᔭᐃᔭᖅᐸᒃᑐᑦ ᐱᓇᓱᐊᕈᓐᓇᕐᓂᐊᕐᒪᑕ 
ᑖᒃᓰᔭᐃᔭᖅᑕᐅᓂᕐᒧᑦ ᐅᑎᕐᑎᕕᐅᔪᓐᓇᕐᓗᑎᒃ ᑮᓇᐅᔭᓕᐅᕈᑎᖃᖅᐸᑕ ᐱᓕᕆᕝᕕᖁᑎᖏᓐᓂᒃ ᑕᒪᒃᑯᐊ 
ᐊᐅᓚᓂᖃᖃᑦᑕᖅᑐᖅ ᒪᓕᒐᑎᒍᑦ ᐱᔪᓐᓇᕐᓂᖃᕐᕕᖃᖅᑐᑦ. ᐅᖃᖅᑏ, ᒥᓂᔅᑕ ᑮᓇᐅᔭᓕᕆᓂᕐᒧᑦ 
ᑐᓴᖅᑎᑦᑎᔪᓐᓇᖅᐹ ᑲᑎᒪᕕᒻᒥᒃ ᓄᓇᕗᑦ ᐊᔾᔨᐸᓗᖓᓂᒃ ᑖᒃᓰᔭᐃᔭᖅᑕᐅᓂᕐᒧᑦ ᐅᑎᕐᑎᕝᕕᐅᒐᔭᕐᒪᖔᑕ? 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᖅᑰᓕᕐᒪᑦ ᐃᓐᓇᕈᖅᐸᓪᓕᐊᓪᓗᓂ ᐳᐃᒍᑐᓕᕐᓇᕐᒪᑦ 
ᐊᒻᒪᓗ ᑕᒪᓐᓇᓗᖃᐃ ᐃᖅᑲᕈᓐᓇᐃᓪᓕᓪᓗᓂᐅᒃ. ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᑦᑎᐊᖅᑐᓪᓛᓗᒃ. 
 
ᐄ, ᐱᑕᖃᖅᑐᒍᑦ ᑕᐃᒍᖅᐸᒃᑕᕗᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᑭᑐᔫᑎᓄᑦ ᑮᓇᐅᔭᓕᐅᕐᓂᖅ ᐱᔪᓐᓇᖅᑐᓄᑦ 
ᑖᒃᓰᔭᐃᔭᖅᐸᒃᑐᓄᑦ ᐊᒻᒪᓗ ᐱᔪᓐᓇᕐᑐᑦ ᐱᓕᕆᕝᕕᐅᔪᑦ ᐊᒻᒪᓗ ᑕᐃᒪᐃᒻᒪᑦ, ᑮᓇᐅᔭᖅ ᐋᖅᑭᒃᑕᐅᓯᒪᖃᑦᑕᖅᑐᖅ 
ᑮᓇᐅᔭᓕᐅᕈᑕᐅᓇᓱᐊᕐᓗᓂ ᐱᓕᕆᕝᕕᐅᔪᓂᑦ, ᑕᐃᒪᐃᑦᓴᐃᓐᓇᐅᒻᒥᑎᓪᓗᒍ, ᓴᖅᑮᓂᖅ ᑖᒃᓰᔭᐃᔭᓂᕐᒧᑦ ᑮᓇᐅᔭᑦ 
ᑕᒪᒃᑯᓄᖓ ᑮᓇᐅᔭᓕᐅᕋᓱᐊᖅᑐᓄᑦ ᐱᓕᕆᕝᕕᑦᑎᓐᓂᒃ ᐊᐅᓚᓂᖃᖅᑐᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᕙᓪᓕᐊᔪᑦᑎᐊᕙᐅᕗᖅ, ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ, ᑖᓐᓇ 
ᑮᓇᐅᔭᖃᖅᑎᑕᐅᓂᖅ ᖃᐅᔨᒪᔭᐅᓗᐊᖅᑰᖏᒻᒪᑦ ᐊᒥᓱᑦ ᓄᓇᕗᒻᒥᐅᓄᑦ. ᒥᓂᔅᑕ ᐅᕙᓐᓄᑦ ᐅᖃᐅᔾᔨᔪᓐᓇᖅᐹ 
ᖃᓄᖅ ᐃᓄᒃ ᐱᓇᓱᐊᕈᓐᓇᕋᔭᕐᒪᖔᑦ ᑮᓇᐅᔭᓂᒃ? ᖁᔭᓐᓇᒦᒃ. 

ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑮᓇᐅᔭᓕᐅᕋᓱᐊᖅᑐᓕᒫᖅ ᐱᔪᓐᓇᕐᑐᖅ 
ᑮᓇᐅᔭᓕᐅᕈᑎᖃᕋᓱᐊᓲᖅ ᐱᔪᓐᓇᖅᑐᓂᑦ ᐱᓕᕆᕝᕕᐅᔪᓂᑦ ᑎᑎᕋᖅᑕᐅᓯᒪᔪᑦ ᐱᔪᓐᓇᕐᑐᑦ ᑖᒃᓰᔭᐃᔭᖅᑕᐅᓂᕐᒧᑦ 
ᑮᓇᐅᔭᖅᑖᕈᓐᓇᐅᑎᒥᒃ ᑕᒪᒃᑯᐊ ᐱᔭᐅᔪᓐᓇᖅᑐᑦ ᓄᓇᕗᒻᒥ ᑖᒃᓰᔭᐃᔭᖅᑕᐅᓂᕐᒧᑦ ᐅᑎᖅᑐᒃᓴᖁᑎᖏᓐᓂ. 
ᑕᐃᒪᐃᑦᓵᓐᓇᐅᑎᓪᓗᒍ, ᓯᕗᓂᐊᓂ ᐅᖃᖅᑲᐅᒐᒪ, ᐱᔪᓐᓇᕐᑐᑦ ᐱᓕᕆᕝᕕᐅᔪᑦ ᐱᔪᓐᓇᕐᓂᐊᖅᑐᑦ 
ᑮᓇᐅᔭᓕᐅᕈᑎᖃᕐᓂᕐᒧᑦ ᐊᑭᑐᔫᑎᓂᒃ ᓴᖅᑭᑦᑎᔾᔪᑎᐅᔪᓐᓇᕐᓗᓂ ᐊᒻᒪᓗ ᐊᖏᓪᓕᒋᐊᕈᑎᐅᔪᓐᓇᕐᓗᓂ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᕙᓐᓄᑦ ᐅᖃᐅᔾᔨᔪᓐᓇᖅᐹ ᖃᓄᐃᑦᑐᑦ ᐱᓕᕆᕝᕕᐅᔪᑦ ᐱᔪᓐᓇᕋᔭᕐᒪᖔᑕ 
ᑕᒪᒃᑯᓄᖓ ᑮᓇᐅᔭᓕᐅᕋᓱᐊᕐᓂᐅᔪᓄᑦ ᐊᒻᒪᓗ ᑭᓇ ᐱᔪᓐᓇᕋᔭᖅᐸ ᑮᓇᐅᔭᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᒻᐸᓂᐅᔪᖅ ᐱᔪᓐᓇᕐᓂᐊᕐᓗᓂ ᑕᒪᑐᒧᖓ 
ᐱᓇᓱᐊᖅᑕᐅᔪᒧᑦ ᐃᓚᐅᖃᑕᐅᓂᕐᒧᑦ, ᑲᓇᑕᒥᐅᓂᑦ ᓇᒻᒥᓂᕆᔭᐅᔭᕆᐊᓕᒃ, ᓄᓇᕗᒻᒥ ᐃᓕᓯᒪᐃᓐᓇᓕᖅᑐᒥᒃ 
ᐱᓕᕆᕝᕕᖁᑎᖃᕆᐊᓕᒃ ᐊᒻᒪᓗ 80 ᐳᓴᓐᑎᒥᒃ ᖃᓄᐃᓕᐅᕐᓂᕆᔭᖏᓐᓂ ᐊᕕᒃᑐᖅᓯᒪᓂᐊᓃᑦᑕᕆᐊᓕᒃ ᐊᒻᒪᓗ 
500 ᑐᖔᓂ ᐃᖅᑲᓇᐃᔭᖅᑎᖃᕆᐊᓕᒃ, ᒥᑭᑦᑑᓗᓂ ᑲᒻᐸᓂᐅᔭᕆᐊᓕᒃ ᐊᒻᒪᓗ ᐊᔪᖅᑐᑦ, ᐅᖃᖅᑏ, 
ᑕᖅᑲᒃᑯᑎᒎᓇᖅ ᑕᐅᖅᓰᔭᐅᓯᒪᔭᕆᐊᖃᖏᑦᑐᖅ ᑲᒻᐸᓂ. 
 
ᐃᓚᓕᐅᑎᒃᑲᓐᓂᕐᓗᒍ, ᐅᖃᖅᑏ, ᑮᓇᐅᔭᓕᐅᕋᓱᐊᖅᑎ ᐱᔪᓐᓇᕐᑐᖅ ᐱᓇᓱᐊᕐᓂᕐᒧᑦ ᑮᓇᐅᔭᓂᒃ 
ᓄᓇᕗᒻᒥᐅᑕᐅᔭᕆᐊᖃᕐᒥᔪᖅ, ᐅᕝᕙᓘᓐᓃᑦ ᑯᐊᐳᕇᓴᐅᓗᓂ ᑖᒃᓯᔭᐅᖅᑕᐅᓂᖃᖅᑐᖅ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐊᒥᓱᑦ ᓄᓇᕗᒻᒥᐅᑦ ᑕᒪᑐᒥᖓ ᑖᒃᓰᔭᖅᑕᐅᓂᕐᒥᒃ ᖃᐅᔨᒪᓗᐊᖅᑰᖏᒻᒪᑕ. ᒥᓂᔅᑕ 
ᖃᐅᔨᒪᕚ ᖃᔅᓯᑦ ᓄᓇᕗᒻᒥᐅᑦ ᑕᒪᑐᒥᖓ ᐊᑐᐃᓐᓇᖃᕈᓐᓇᕐᓂᕐᒥᒃ ᑮᓇᐅᔭᓄᑦ ᐅᓪᓗᒥ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐊᔪᕐᓇᖅᑑᒻᒪᑦ, ᒪᒥᐊᓇᖅ, ᐅᖃᖅᑏ. ᖃᐅᔨᒪᓇᓪᓚᕆᖏᒻᒪᑦ ᖃᔅᓯᐅᔪᑦ ᐃᓄᐃᑦ 
ᐊᑐᐃᓐᓇᖃᕐᒪᖔᑕ ᑕᒪᑐᒥᖓ, ᑭᓯᐊᓂ ᐋᖅᑭᒃᓯᒪᓂᖃᖅᑎᓪᓗᑕ ᑲᓇᑕᒥ ᑖᒃᓯᔭᐃᔭᖅᑐᓕᕆᔨᓂᒃ 
ᑐᑭᓯᒋᐊᕈᑎᒃᓴᓂᒃ ᐊᒥᖅᑳᕐᓂᕐᒧᑦ ᑭᖑᓪᓕᖅ ᐅᓂᒃᑳᓕᐊᕆᓂᐊᖅᑕᖓᓂ ᐊᒻᒪᓗ ᐊᕐᕌᒍᑕᒫᖅᓯᐅᑦ ᑐᑭᓯᒋᐊᕈᑎᒃᓴᖅ 
ᑖᒃᑯᓇᓐᖓᑦ ᐱᖃᑦᑕᖅᑕᕗᑦ, ᓇᓗᓇᐃᕆᓇᓱᐊᕐᓂᐊᖅᐳᖓ ᖃᔅᓯᓪᓚᕆᐅᒐᔭᕐᒪᖔᑕ ᐃᓄᐃᑦ ᑕᒪᑐᒥᖓ 
ᐱᕕᒃᓴᐅᒐᔭᖅᑐᒥᒃ ᐊᑐᐃᓐᓇᖃᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 

ᐊᐱᖅᑯᑦ 512-1(6): ᐃᑲᔫᑎᑦ ᖃᐅᔨᒪᓂᑐᖃᖅᑎᒍᑦ ᖃᐅᔨᓴᕐᓂᕐᒥᒧᒃ ᓇᓄᕐᓂᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᑯᐱᒡᕕᓕᕆᔨᒃᑯᓐᓄᑦ ᑭᐅᖁᔭᕋᓗᐊᕋ. 
ᐊᐱᖅᑯᑎᒃᓴᖃᖅᑐᖓ ᑖᔅᓱᒧᖓ ᑐᕌᖅᑎᓐᓂᐊᖅᑕᕋ ᐱᔾᔪᑎᓕᒃ ᑲᖏᖅᑐᒑᐱᒻᒥᐅᑦ ᓇᒻᒥᓂᖅ ᖃᐅᔨᓴᕈᒪᓂᖃᕐᒪᑕ 
ᓇᓄᕐᓄᑦ, ᐊᕕᒃᓯᒪᔪᒥᒃ ᖃᐅᔨᓴᖅᑕᐅᕙᓪᓕᐊᔪᒧᑦ. 
 
ᑕᐃᒪᓐᖓᓂᑦ ᖃᐅᔨᓴᕈᒪᓯᒪᓕᕐᒪᑕ ᓇᓄᕐᓂᒃ, ᑲᖏᑦᑐᒑᐱᒻᒥᐅᑦ ᐃᑲᔪᖅᑕᐅᔪᒪᔪᑦ ᐃᕝᕕᑦ ᐱᓕᕆᕕᖓᑎᒍᑦ. 
ᐃᓱᒪᑲᐃᓐᓇᖅᑯᖓ ᒥᓂᔅᑕ ᕿᒥᕐᕈᒋᐊᕐᓂᐊᕐᒪᖔᖅ ᑕᒪᑐᒥᖓ, ᖃᓄᖅ ᐱᓕᕆᖃᑎᖃᓐᓂᐊᕐᒪᖔᒻᒥᒃ ᓄᓇᓕᐅᔪᓂᒃ 
ᑲᖏᖅᑐᒑᐱᒻᒥᐅᓂᑦ? ᓇᒻᒥᓂᖅ ᖃᐅᔨᓴᕐᓂᖃᕈᒪᓪᓗᑎᒃ ᐊᑐᕐᓗᑎᒃ ᐱᖅᑯᓯᑐᖃᒃᑯᑦ ᖃᐃᔨᒪᓂᕐᒥᒃ ᓇᓄᐃᑦ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᑲᔪᖅᑐᕈᒪᓪᓚᕆᑦᑕᕗᑦ. ᐃᒻᒪᖃ ᐊᕐᕌᒎᒃ ᒪᕐᕉᓕᖅᑑᒃ 
ᐅᖅᓱᖅᑑᒥ ᖃᐅᔨᓴᕐᓂᖅᑕᖃᓚᐅᕐᒪᑕ ᐊᑐᖅᑐᑎᒃ ᐱᖅᑐᓯᑐᖃᑦᑎᒍᑦ ᖃᐅᔨᒪᓂᕐᒥᓂᑦ ᓇᓄᐃᑦ ᒥᒃᓵᓄᑦ, 
ᐅᓂᒃᑳᓕᐅᖅᑐᑎᓪᓗ. 
 
ᐅᖃᐅᑎᒍᒪᑐᐃᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ ᐊᑐᖅᑕᐅᓚᐅᕋᓗᐊᖅᑎᓪᓗᒍ ᖃᐅᔨᒪᓂᖅ ᐱᖅᑯᓯᑐᖃᒃᑯᑦ 
ᖃᐅᔨᓴᕐᓂᕐᒥᒃ, ᑲᑎᑎᖅᑕᐅᓕᕐᒪᑕ ᓴᖅᑭᖅᑕᐅᔪᒥᓃᑦ ᖃᐅᔨᓴᖅᑎᓄᑦ ᐱᐅᓂᖅᐹᒥᑦ ᐊᑐᓕᕆᐊᖃᓚᐅᖅᓯᒪᒻᒪᑕ 
ᖃᐅᔨᓴᐃᓂᒃᑯᑦ ᐊᒻᒪᓗ ᐱᖅᑯᓯᑐᖃᒃᑯᑦ ᖃᐅᔨᒪᓂᕐᒥᒃ. ᑕᐃᒫᒃ ᕿᒥᕐᕈᒍᓐᓇᓚᐅᖅᑐᑦ ᓯᕗᓂᐊᒍᑦ 
ᐊᑐᖅᑕᐅᕙᑦᑐᒥᓂᕐᓂᒃ ᖃᐅᔨᓴᕐᓂᕐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᔭᖃᒻᒪᕆᒃᑲᒪ ᑭᐅᔾᔪᑎᖓᓂᒃ. ᖃᐅᔨᒪᔪᖓ ᓇᓄᕐᓄᑦ 
ᐅᒪᔪᓕᕆᔩᑦ ᖃᐅᔨᓴᖅᓯᒪᒻᒪᑕ, ᑭᓯᐊᓂᓕ ᓄᓇᓕᐅᔪᑦ ᓇᒻᒥᓂᖅ ᐱᖅᑯᓯᑐᖃᑦᑎᒍᑦ ᖃᐅᔨᓴᕐᓂᖃᓚᐅᖅᓯᒪᖏᒻᒪᑕ 
ᓇᓄᕐᓂᒃ. ᖃᐅᔨᒪᒍᒪᒻᒪᑕ ᓇᒥ ᕿᑐᓐᖏᐅᖅᕕᖃᑉᐸᒻᒪᖔᑕ, ᓇᒥᓗ ᕿᑐᓐᖏᐅᐸᒻᒪᖔᑕᓗ? ᐃᓱᒪᑲᐃᓐᓇᕋᒪ 
ᐱᓕᕆᕕᒋᔭᐃᑦ ᐃᑲᔪᕈᒪᒻᒪᖔᖅ ᓄᓇᓕᓐᓂ ᑮᓇᐅᔭᖃᑦᑎᑕᐅᓂᖓᒍᑦ ᖃᐅᔨᓴᕐᓂᐊᕈᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᓇᓪᓕᐊᑐᐃᓐᓇᖅ ᓄᓇᓕᐅᔪᑦ 
ᖃᐅᔨᓴᕐᓂᖃᕈᒪᒻᒪᑕ ᓇᓄᕐᓂᑦ. ᐊᑭᑐᓗᐊᕋᔭᒻᒪᑦ ᓄᓇᓕᓕᒫᑦ ᐊᑕᐅᑦᑎᒃᑯᑦ ᖃᐅᔨᓴᕐᓂᖃᓕᖅᑲᑕ ᐃᒻᒪᖃ 
ᐃᓘᓇᑎᒃ ᓄᓇᓕᐅᔪᑦ ᖃᐅᔨᓴᕐᓂᖃᕈᓐᓇᖅᑐᑦ ᐱᖅᑐᓯᑐᖃᑦᑎᒍᑦ ᓇᓪᓕᒃᑭᑕᕐᓗᑎᒃ. 
 
ᖃᐅᔨᓴᕐᓂᖃᓚᐅᖅᓯᒪᖏᓇᑦᑕ ᑕᒫᓂ ᓴᓂᕋᔭᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᐃᑭᖓᓂ ᑕᒪᒃᑯᓄᖓ ᓇᓄᕐᓄᑦ, 
ᐊᒻᒪᓗ ᐸᕐᓇᐅᑎᑕᖃᒻᒥᔪᖅ ᖃᐅᔨᓴᖅᑕᐅᓂᐊᖅᑎᓪᓗᒋᑦ ᓇᓄᐃᑦ ᑕᐅᕙᓂ. ᐱᒋᐊᕈᑦᑕ ᖃᐅᔨᓴᕐᓂᕐᒥᒃ ᐊᒻᒪᓗ 
ᐱᔭᕇᖅᓯᒍᑦᑕ, ᓴᖅᑭᖅᑕᐅᔪᑦ ᐊᑑᑎᖃᓕᕋᔭᕐᒪᑕ ᐊᑐᖅᑕᐅᓕᕐᓗᑎᒃ ᐱᖅᑯᓯᑐᖃᒃᑯᑦ ᖃᐅᔨᓴᕐᓂᕐᒧᑦ. ᐃᑲᔪᖅᑐᖅᑕᕋ 
ᑕᒪᓐᓇ ᐱᓕᕆᐊᖅᓴᖅ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᕼᐊᕕᐅᔭ. 

ᐊᐱᖅᑯᑦ 513-1(6): ᒪᓕᒃᑎᓂᑦ ᐊᑐᐊᒐᖅ - ᐋᓐᓂᐊᕕᓕᐊᖅᑐᑦ ᐅᑭᐅᑭᓐᓂᖅᓴᐃᑦ 18ᓂᑦ 
 
Hᐊᕕᐅᔭ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐅᓪᓗᒥ ᒥᓂᔅᑕᒧᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓄᓕᕆᔨᒃᑯᓄᑦ. 
(ᑐᓵᔨᑎᒍᑦ) ᐅᖃᖅᑏ, ᔨᐊᓗᓇᐃᒨᓚᐅᕋᒪ ᐱᓇᓱᐊᕈᓯᐅᑉ ᓄᓐᖑᐊᓂ ᐊᒻᒪᓗ ᑕᑯᔭᖅᑐᖅᑐᖓ 
ᐋᓐᓂᐊᕕᓕᐊᖅᓯᒪᔪᓂᑦ ᑐᔪᕐᒥᔪᑦ ᑐᔪᒻᒥᕕᖓᓂ ᔨᐊᓗᓇᐃᒥ. ᐃᓄᐃᑦ ᑕᐃᑲᓃᑦᑐᑦ ᐋᓐᓂᐊᕕᓕᐊᖅᓯᒪᔪᓄᑦ 
ᑐᔪᒻᒥᕕᐅᔪᒥ, ᐃᓱᒫᓘᑎᖃᓕᓚᐅᕐᕋᒪ ᑕᒪᒃᑯᐊ ᐃᓅᓱᓗᐊᖅᑐᑦ ᓇᔾᔨᔪᐃᑦ ᐅᑭᐅᖃᑦᑐᑦ ᐊᑖᓂ 18, ᓇᔾᔨᓪᓗᑎᒃ, 
ᐃᓄᑑᓪᓗᑎᒃ ᑕᐃᑯᖓᖅᑎᑕᐅᕙᑦᑐᑦ, ᐃᓐᓇᐅᖏᑦᑐᑦ ᓱᓕ. 
 
ᑕᒪᓐᓇ ᐊᐱᖅᑯᑎᐅᓯᒪᔪᖅ ᐅᕙᓐᓄᑦ ᐊᓈᓇᒥᓂᑦ, ᐊᖓᔪᖅᑳᒥᓂᑦ ᐊᐃᑉᐸᖃᖃᑦᑕᕈᓐᓇᕐᒪᖔᒻᒥᓂᑦ 
ᐋᓐᓂᐊᕕᓕᐊᖅᑎᓪᓗᒋᑦ ᓄᑕᕋᖅᑖᕆᐊᖅᑐᑎᓪᓗᒋᑦ ᔨᐊᓗᓇᐃᒥ. 
 
ᖃᐅᔨᒍᒪᔪᖓ ᐊᑐᐊᒐᖃᒻᒪᖔᑕ ᐃᓅᓱᒃᑐᖅ, ᐊᕐᓇᐅᔪᖅ ᒪᒃᑯᑦᑐᓂ ᐃᓅᓱᓗᐊᖅᑐᓂ ᐃᓄᑑᔪᖅ, ᐊᒻᒪᓗ ᐃᓱᒪᒐᒪ 
ᐊᑐᐊᒐᖅᑕᖃᕈᓐᓇᖅᑲᑦ ᒪᓕᑦᑎᖃᖃᑦᑕᕐᓗᑎᒃ ᐋᓐᓂᐊᕕᓕᐊᕈᑎᒃ, ᓄᑕᕋᖅᑖᕆᐊᖅᑐᑎᓪᓗᒋᑦ ᐋᓐᓂᐊᕕᖓᓂ 
ᔨᐊᓗᓇᐃᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑎ, ᐃᓚᒋᔭᖓ ᑖᒃᑯᓇᓃᑦᑐᐃᑦ ᖃᓄᐃᑦᓯᒪᓂᕆᔭᑎᖕᓄᑦ ᐃᒪᐃᑑᑎᓯᓪᓗᑎ 
ᐱᖓᓱᑦ ᐋᓐᓂᐊᖃᓐᓇᖏᑦᑐᓕᕆᔨᑯᓄᑦ ᑲᑎᒪᔩᑦ ᓄᓇᕗ ᐱᓕᕆᕕᐋᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ, 
ᐃᒪᐃᓂᐊᕐᓱᑎ ᖃᐅᔨᓴᖅᓂᖃᕐᓗᑎ ᐃᓚᒋᓕᐅᑎᔪᑦ ᐊᑐᐊᒐᖅᓄᑦ ᐃᒪᐃᒻᒪᓪᓗ ᓴᕿᑕᐅᓯᒪᓂᑰᓪᓗᑎ 
ᐋᕿᒋᐊᖅᑕᐅᓪᓗᑎᓪᓗ, ᐃᒪᐃᑑᓂᐊᕐᓱᑎ ᐋᕿᓯᒪᒋᐊᕐᑐᐃᑦ ᐃᓚᒋᔭᖏᓐᓄᑦ ᐊᑐᐊᒐᖅᒧᑦ ᐅᑯᓄᖓ ᐃᓄᖏᓐᓄᑦ 
ᓄᓇᕗᒥ, ᑕᒪᐃᓂ ᓄᓇᕗᒥ. 
 
ᐅᖃᖅᑏ, ᐃᒪᐃᒍᓐᓇᕐᓱᖓ ᑖᓐᓇ ᐊᑐᐊᒐᖅ ᐊᑐᐃᓐᓇᐅᒍᓐᓇᑎᓪᓗᒍ ᑲᑎᒪᔨᒧ ᑲᑎᒪᓂᖃᓕᕈᑦᑕ, ᐊᒻᒪ 
ᐱᓕᓐᓂᐊᕐᓱᒍ ᐊᔾᔨᒋᔭᖏᓐᓄᑦ ᑖᒃᑯᓄᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᒥᓂᔅᑖ. ᑕᒪᒃᑯᐊᑦᑕᐅᖅ ᐃᓕᖓᔪᖅ ᐃᓱᒫᓘᑎᒋᔭᕐᓅᕙᖓ? 
ᐊᖅᓇᐃᑦ ᓇᔾᔨᔪᐃᑦ ᐊᒻᒪ ᒥᑦᓯᑎᖕᓃᑦᑐᐃᑦ 18 ᐃᒪᐃᐸᑦᓱᑎ ᐊᐃᑉᐸᕆᔭᐅᕙᑦᓱᑎ ᓯᓚᑖᓄᑦ ᓄᓇᕗᒥ, 
ᐆᑦᑑᑎᒋᓗᒍ, ᔭᓗᓇᐃᕝᒨᕈᓂ ᐱᐊᕋᖅᑖᕆᐊᕐᓱᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᔭᒋᕙᕋ ᒥᓂᔅᑕᐅᑉ ᐃᓱᒫᓘᑎᖓᓄᑦ. ᑖᓐᓇᓗ ᐃᓱᒫᓘᑎᐅᔪᖅ 
ᓴᕿᐅᑎᓯᒪᔭᐅᑦᓱᓂ ᐊᑑᑎᓯᒪᓂᕆᔭᕐᑎᖕᓄᑦ, ᐅᖃᖅᑎᓗ ᑲᑎᒪᔩᓪᓗ ᓱᓕᔪᐃᑦ. ᐃᒻᒪᖃ ᑕᐃᓐᓇ ᐃᓄ ᒥᑦᓯᑎᖕᓃᑦᑐ 
ᐅᑭᐅᖏᑦ 18, ᐃᒪᐃᑑᓂᕋᕐᑕᑎᖕᓄᑦ ᐊᐅᓪᓚᖅᓂᕐᓄᑦ, ᐊᐃᐸᖃᕆᐊᖃᕐᓱᓂᓗ ᐱᓕᑕᐅᑦᓱᑎ. 
 
ᑕᐃᒪᐃᑦᑐᖃᕋᐃᒻᒪ, ᐅᖃᖅᑏ, ᐃᓱᒪᒋᑦᓱᒍᓕ ᓈᒻᒪᒋᔭᐅᓇᔭᕆᐊᖏᓐᓂᖓᓄᑦ ᐃᒻᒪᖃ ᐃᒪᐃᑐᖃᓂᕈᑦᑕ 15ᓂ 
ᐅᑭᐅᓕ ᐊᖅᓇ ᐱᐊᕋᖅᑖᓂᐊᕐᓱᓂ ᐊᐅᓪᓚᕆᐊᖃᕐᓱᓂ ᐅᖓᓯᓂᓕᖕᒧ 2ᑕᐅᓴᓐ ᒪᐃᓕᒥ ᐊᖏᖅᕋᕆᔭᒥᓂ 
ᖁᓪᓗᖅᑑᖅᒥ ᐃᓚᒋᔭᐅᒋᑐᒐᓂ ᐊᐃᑉᐸᕆᔭᐅᒋᐊᑐᒐᓂ. 

ᑕᐃᒪᐃᒧ, ᐅᖃᖅᑎ, ᓈᒻᒪᓴᖃᑎᒋᔭᕋ ᑲᑎᒪᔨ ᕿᒥᖅᕈᓇᒍᓐᓇᕐᓱᑕᓗ ᑕᒪᒃᑯᓄᖓ ᖃᓄᐃᑑᓂᕆᔭᖏᓐᓄ 
ᖃᓄᐃᑦᓯᒪᓂᐅᔪᓂ ᓴᕿᐅᑎᔭᖓᓄᑦ ᑲᑎᒪᕕᖕᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒥᓂᔅᑖ. ᐊᐱᖁᑎᑦᓴᑲᓐᓂᖃᕐᑐᖓ ᒥᓂᔅᑕᒧᑦ. ᐃᒻᒪᖃ 
ᓄᑲᖅᑎᐅᓂᕐᓴ ᐃᓄ ᒥᑦᓯᑎᖕᓃᑦᑐ ᐅᑭᐅᖏᑦ 18 ᓇᔾᔨᑦᓱᓂ, ᔭᓗᓇᐃᕝᒨᓂᐊᕐᓱᓂ ᕿᑐᖓᖅᑖᕆᐊᕐᓱᓂ, ᖃᓄᖅᓕ 
ᐅᔾᔨᖅᓱᕈᓐᓇᓂᐊᕐᒪᑕ ᐃᒪᐃᒻᒪ ᐱᑕᖃᕆᐊᖏᓐᓄᑦ ᐊᑐᐊᒐᖅᒥ ᐃᒪᐃᒻᒪᓪᓗ ᐊᐃᑉᐸᕆᔭᐅᒋᐊᖃᕐᓱᑎ 
ᔭᓗᓇᐃᕝᒨᓂᐊᕐᓱᑎ ᐃᒻᒪᖃ ᒥᑦᓯᑎᖕᓃᑉᐸ ᐅᑭᐅᖏᑦ 18? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᐅᑎᒋᐊᕈᒪᑦᓱᒋᑦ ᐃᒪᐃᒻᒪ ᑕᒪᑦᑕ ᓇᓪᓕᐊᖑᓪᓗᑕ 
ᐊᔾᔨᒌᖏᑦᑐᐃᓐᓇᐅᒐᑦᑕ. ᖃᓄᐃᑑᓂᕆᔭᖏᓐᓄᑦ ᐅᑯᓇᓂ ᐊᔾᔨᐅᖏᑦᑐᓂ ᖃᓄᐃᑑᔪᓂ ᑕᒪᐃᓂ ᓇᓪᓕᐊᓂᑦ. 
ᑭᓇᓗ ᐊᐅᓪᓚᕆᐊᖃᓂᖃᑦ ᐋᓐᓂᐊᖅᕕᖕᒧ ᓇᓪᓕᐊᓂ ᓄᓇᓕᖕᒥ, ᒫᖓᐅᒐᓗᐊᕈᓂ ᐃᖃᓗᖕᓂ ᐅᕝᕙᓗ 
ᖁᓪᓗᖅᑑᖅᒥ, ᐱᓕᑕᐅᕙᑦᓱᑎ ᖃᓄᖅᑑᑕᐅᒍᓐᓇᖅᓱᑎ ᐊᐃᐸᕆᔭᐅᓗᑎ ᑕᐃᒪᐃᖁᔭᐅᓐᓂᕈᓂ ᓘᑦᑖᕕᖕᒧ ᐅᕝᕙᓗ 
ᐋᓐᓂᐊᓯᐅᖅᑎᒧ, ᐊᒻᒪᓗ ᐊᑐᐊᒐᖅᓗ ᓴᕿᑎᑦᓯᓯᒪᓂᐊᕐᓱᓂ ᖃᓄᐃᒋᐊᖃᓂᐊᓂᕆᔭᖏᓐᓄᑦ ᑳᓐᑐᕌᒃᑎᒍᑦ 
ᓄᓇᓕᐅᔪᒥ. 
 
ᐅᖃᖅᑎ, ᑕᐃᒪᐃᒧᑦ, ᒫᓐᓇᐅᔪᖅᓗ, ᐅᖃᐅᑎᔭᐅᒋᐊᕈᓐᓇᕐᓱᓂ ᓘᑦᑖᓕᐊᓂᐊᕐᑐ ᐊᐅᓪᓚᓂᐊᕐᑐᒧ ᑕᐃᒫᕈᓘᔭᖅᓗ, 
ᖃᓄᐃᑑᒻᒪᓕ ᐃᒪᐃᒍᓐᓇᓂᐊᕐᓱᓂ ᐊᐃᐸᕆᔭᐅᔪᒧᑦ ᐊᑐᐊᒐᖅ, ᑭᓇᓗ ᐊᐃᑉᐸᕆᔭᐅᒍᓐᓇᖅᓱᓂ ᑕᐃᒫᕈᓘᔭᖅᓗ. 
 
ᐅᖃᖅᑏ, ᖃᓄᐃᑦᓯᒪᓂᕆᔭᕗᓪᓕ ᓴᖀᓯᒪᓪᓗᑕ ᖃᓄᐃᑑᔪᒥ ᐊᑐᐊᒐᖅᒥ ᑕᒪᐃᓄᑦ ᓄᓇᕗᒧ. ᐃᓚᖏᓐᓂ, 
ᓯᕗᖓᒍᑦ ᖃᓄᐃᒋᐊᖅᑕᐅᓂᐊᓂᖏᓐᓄᑦ ᐅᑯᓇᖓ ᐱᖓᓱᐃᑦ ᐋᓐᓂᐊᖃᓐᓇᖏᑦᑐᓕᕆᔨᑯ ᑲᑎᒪᔨᖏᓐᓄ, 
ᑕᑯᓯᒪᓂᑰᓪᓗᑕ ᒪᖅᕉᓐᓂ, ᐱᖓᓱᓂ ᐊᐃᐸᕆᔭᓂ ᐊᑕᐅᓯᖅᒧ ᐋᓐᓂᐊᖅᕕᓕᐊᕐᑐᒧ, ᑕᑯᓯᒪᓂᑰᓪᓗᑕ 
ᐊᒥᓱᒐᓴᐅᔪᓂ ᐊᐃᐸᕆᔭᐅᔪᓂ. 
 
ᖃᓄᖅᑑᒋᐊᕐᓯᒪᒐᓗᐊᕐᓱᑕ ᐃᓱᓕᑦᓯᓂᖃᕐᓯᒪᓗᑎ ᖃᓄᐃᑑᓂᕆᔭᖏᓐᓄᑦ ᐃᒪᐃᓂᐊᕐᓗᑎ ᐊᑑᑎᖃᓂᕐᓱᑎ 
ᓈᒻᒪᒋᐊᕐᓯᒪᓗᑎ ᑕᒪᐃᓄᑦ ᓄᓇᕗᒥᐅᓄᑦ ᐊᒻᒪ ᐃᒪᐃᒻᒪᓪᓗ ᐅᖃᖅᑏ, ᐃᒪᐃᒻᒪ ᑕᐃᒪᐃᑦᑐᓄᑦ ᓴᖀᓯᒪᓪᓗᑕ. 
ᐃᓕᖓᔪ ᓇᓪᓕᐊᓃᓐᓂᐊᓂᖏᓄᑦ ᐃᒪᐃᓂᐊᕐᓱᑎ ᑐᓐᓂᕈᑎᒋᔭᐅᓯᒪᔪᒥ ᓄᓇᓕᖕᒥ ᐊᒻᒪ/ᐅᕝᕙᓗ 
ᐅᖁᒪᐃᓂᓐᓂᐊᕕᖕᒥ ᐅᕝᕙᓗ ᐆᑦᑑᑎᒋᓗᒍ, ᑕᒫᓂ ᐃᖃᓗᖕᓂ ᐅᑯᑎᒎᓐᓇ ᐋᓐᓂᐊᖅᕕᑦᑎᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒥᓂᔅᑖ. ᐱᑕᖃᕐᒪ ᐃᓄᖕᓂ ᓇᔾᔨᔪᓂ 
ᐋᓐᓂᐊᖅᕕᓕᐊᕐᐸᑦᑐᓂ ᔭᓗᓇᐃᕝᒧᑦ ᐃᒪᐃᑑᓪᓗᑎ ᓇᔫᑎᔪᐃᑦ ᑐᔪᒻᒥᕕᖕᒥ. 
 
ᐊᒥᓱᑦ ᑖᒃᑯᐊ ᐃᓅᓱᒃᑐᑦ ᖃᐅᔨᒃᑲᖅᑕᐅᓚᐅᕐᓯᒪᓐᖏᓚᑦ ᒪᓕᒃᑕᐅᔪᓐᓇᕐᓂᖏᓐᓂᑦ. ᑐᓴᖅᑎᑕᐅᒪᖏᓐᓇᒥᑦ, 
ᒪᓕᑦᑎᖃᕐᓂᐊᕐᓚᐅᕈᑎᒃ ᐃᓚᒋᔭᒥᓂᑦ ᓄᑕᕌᑦᑖᕆᐊᖅᑐᑎᓪᓗᒍ ᔨᐊᓗᓇᐃᒧᑦ. 
 
ᐃᒻᒪᖃ ᐋᓐᓂᐊᓯᐅᖅᑏᑦ ᖃᐅᔨᒪᔪᑦ ᑖᒃᓱᒥᖓ ᐊᑐᐊᒐᕐᒥᒃ ᑕᒪᒃᑯᐊ ᐃᓅᓱᒃᑐᐃᑦ ᒪᓕᑦᑎᖃᕆᐊᖃᕋᓗᐊᕐᒪᑕ. 
ᐃᓅᓱᒃᑐᖅ ᐊᐃᑉᐸᖃᕆᐊᖃᑦᑐᖅ ᔨᐊᓗᓇᐃᒧᑦ, ᐊᕐᕌᒍᖃᕈᑎᒃ ᐊᑖᓂ 18. ᖁᔭᓐᓇᒦᒃ, ᐅᖃᖅᑎ. 
 

 



ᕿᑎᖅᑰ, ᒫᔾᔨ 27, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3374

ᐅᖃᖅᑎ: ᒥᓂᔅᑕ ᐲᑯ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᒪᓕᑐᐃᓐᓇᕐᒪᑦ ᖃᓄᐃᓐᓂᐅᔪᓄᑦ, 
ᐆᑑᑎᒋᓗᒍ, ᐅᖃᖅᑏ, ᐊᐅᓚᖃᑦᑕᕆᐊᖃᒻᒪᑕ ᐃᓄᐃᑦ, ᒪᓕᒐᓕᐅᖅᑎᐅᑉ ᓄᓇᒋᔭᖓᓂᑦ ᔨᐊᓗᓇᐃᒧᑦ 
ᐃᐊᑦᒪᑕᒧᓪᓘᓐᓃᑦ. ᐊᕐᓇᓗᑲᖅ ᖃᑕᓐᖑᑎᖃᑐᐃᓐᓇᕆᐊᓕᒃ, ᓄᑲᖃᕈᓂ, ᐊᖏᔪᒃ, ᐊᓂᑯᓗᐊ. ᐊᑦᑕᖓ, ᐊᒃᑲᖓ, 
ᑭᓇᑭᐊᖅ ᔨᐊᓗᓇᐃᒥᐅᖅ ᐊᒻᒪᓗ ᒪᓕᑦᑎᖃᕈᒪᓚᐅᖏᒃᑯᑎᒃ ᐊᐃᑉᐸᕆᓂᐊᖅᑕᒥᓂᑦ ᑎᓴᒪᓂᒃ ᑕᓪᓕᒪᓂᓪᓗᑭᐊᖅ 
ᐱᓇᓱᐊᕈᓯᕐᓂᒃ ᐊᐅᓚᖅᓯᒪᓂᐊᕈᓂ ᔨᐊᓗᓇᐃᒥ ᐃᐊᑦᒪᑕᒥᓪᓘᓐᓃᑦ. 
 
ᐃᓱᒪᖅᓲᑎᐅᔪᖅ ᐋᓐᓂᐊᕕᓕᐊᖅᑐᒧᑦ. ᐄ, ᓱᓕᔪᖅ. ᕼᐊᕕᐅᔭ. ᕿᒥᕐᕈᖃᑦᑕᖅᑐᒍᑦ ᖃᐅᔨᓇᓱᐊᖅᑐᑕ ᓱᓇᒥᑦ 
ᐊᑐᕐᒪᖔᑕ ᐅᑯᑎᒎᓇ ᐊᐅᓚᖃᑦᑕᕐᓂᕐᒧᒃ ᐊᑐᐊᒐᖓᓂᒃ ᐊᒻᒪᓗ ᒪᓕᑦᑎᖃᕆᖃᕐᓂᕐᒧᑦ ᐊᑐᐊᒐᖓᓂᑦ. ᑭᓯᐊᓂ 
ᐊᖏᖃᑎᒋᒐᔭᖅᑕᕋ ᒪᓕᒐᓕᐅᖅᑎᐅᔪᖅ, ᐅᖃᖅᑎ, ᓱᕈᓯᖃᕈᕕᑦ ᕿᑐᓐᖏᐅᖅᑐᒥᒃ, ᕿᑐᓐᖏᐅᖅᐸᓕᕐᒪᑕ ᐊᕐᕋᒍᓖᑦ 
14, 15-ᓂᑦ, ᑕᒪᒃᑯᐊᓗ, ᐅᖃᖅᑏ, ᖃᐅᔨᒪᒋᐊᑦᑎᐊᕆᐊᖃᕋᓗᐊᖅᑐᒍᑦ ᒪᓕᒃᑎᖃᕋᓗᐊᕐᒪᖔᑕ. 
 
ᒪᓕᒐᓕᐅᖅᑎᐅᔪᖅ ᖃᐅᔨᒪᒍᓂ ᑕᐃᒪᓐᓇᐃᑐᖃᕆᐊᖓᓂᒃ ᓇᓗᓇᐃᕋᑖᖅᑕᖓᑕ ᔨᐊᓗᓇᐃᒥ, 
ᒪᓕᒃᑎᖃᓐᖏᑦᑐᒥᓂᐅᔪᖃᕈᓂ ᔨᐊᓗᓇᐃᒧᑦ ᐅᑭᐅᑭᒃᑐᒥᑦ, ᑕᐃᒪ, ᐅᖃᖅᑏ, ᑕᒪᓐᓇ ᑕᑯᓇᒋᐊᖃᑦᑕᕗᑦ. 
 
ᖃᐅᔨᒋᐊᕐᓂᐊᖅᑯᖓ, ᐅᖃᖅᑏ, ᐊᑐᐃᓐᓇᕈᖅᑎᓪᓗᒍ ᒪᓕᒃᑎᖃᓐᓂᕐᒧᑦ ᐊᑐᐊᒐᖓ ᒪᓕᒐᓕᐅᖅᑎᐅᔪᒧᑦ 
ᖃᐅᔨᒪᔾᔪᑎᒋᓂᐊᕐᒪᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᓄᑕᕋᒃ. 
 
ᐊᐱᖅᑯᑦ 514-1(6): ᐃᖅᑲᓇᐃᔭᑯᑖᕐᓂᕐᒧᑦ ᐃᓕᓴᖅᓯᔾᔪᑎᑦ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᑐᕋᓱᖃᑦᑕᕋᓗᐊᕐᒥᒐᒪ ᐊᑦᔨᒌᖏᑦᑐᓂᒃ ᐊᓐᓄᕌᓂᒃ ᐊᒻᒪᓗ ᐅᓛᒪᓐᓇ 
ᐊᑎᖅᑲᐅᒥᔭᕋ, ᐃᓕᖅᑯᓯᑐᖃᐅᕙᓚᐅᖅᑐᒧᑦ ᐊᓐᓄᕌᓂᒥᒃ, ᐊᒻᒪᓗ ᐃᓱᒪᖃᐅᖏᒻᒥᔪᖓ ᓴᓂᑦᑎᐊᓃᑦᑐᖅ 
ᒪᓕᒐᓕᐅᖅᑎᐅᖃᑎᒐ ᐊᑐᕐᓂᐊᕐᒥᔪᖅ ᐊᓐᓄᕌᖅᑎᐊᕙᒻᒥ ᐃᓕᖅᑯᓯᑐᖃᐅᕙᓚᐅᖅᑐᒧᑦ. 
ᐊᑦᔨᐅᖏᑦᑑᓇᓱᐊᖃᑦᑕᕐᒥᒐᒪᑦᑕᐅᖅ ᐊᓐᓄᕌᒃᑯᑦ. 
 
ᐅᖃᖅᑏ, ᐃᓛᓐᓂᒃᑯᑦ ᐊᐱᕆᕙᒃᑲᑦᑕ ᐊᔪᓐᓇᖅᑐᓂᒃ ᐊᐱᖅᑯᑎᐅᔪᓂᒃ ᐊᒻᒪᓗ ᐊᐱᕆᓂᐊᕐᓕᖅᑯᖓᓕ 
ᐱᒡᒐᓇᖏᑦᑐᒥᒃ ᐊᐱᖅᑯᑎᒥᒃ. ᐊᐱᕆᔪᒪᔭᕋ ᒥᓂᔅᑕᖓ ᐃᖅᑲᓇᐃᔭᖅᑐᓕᕆᔨᒃᑯᑦ. ᒥᓂᔅᑕᐃᑦ ᐅᖃᐅᓯᖏᒍᑦ, 
ᖁᕕᐊᒋᔭᖃᖅᑲᐅᒻᒪᑦ ᐊᑯᓂᒧᑦ ᐃᖅᑲᓇᐃᔭᖅᓯᒪᓂᑯᓂᑦ, 5, 10, 15, 20, 25, 30, 35 ᐊᕐᕌᒍᓂᑦ 
ᐃᖅᑲᓇᐃᔭᐃᓐᓇᖅᓯᒪᔪᓂᒃ. 
 
ᐃᓕᑕᖅᓯᖃᐅᒻᒪᑦ ᑎᑎᕋᖅᑎᒋᔭᑦᑎᓐᓂᒃ ᐊᕐᕌᒍᓄᑦ 30-ᓄᑦ ᐃᖅᑲᓇᐃᔭᖅᓯᒪᓕᖅᑐᖅ. ᐃᒻᒪᖃ ᒥᓂᔅᑕᖓ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓕᑕᖅᓯᒍᓐᓇᓛᖏᑦᑐᖅ ᑖᒃᓱᒥᖓ 31-ᓂᑦ ᐅᑭᐅᓂᑦ ᐱᓕᕆᓯᒪᓕᕐᓂᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒡᒋᖅᑐᒥ ᐊᕐᕌᒍᒥ, ᔫᓂᒥ, ᐃᓱᒪᒋᕙᕋ 
ᔫᒥᐅᓛᖅᐸᓪᓚᐃᒪᑦ ᐊᕐᕌᒍᓂ 32-ᓂᑦ ᐃᖅᑲᓇᐃᔭᖅᓯᒪᓂᖃᓐᓂᐊᕐᓕᖅᑐᖅ. ᑕᒪᒃᑯᐊ ᐊᑯᓂᒧᑦ ᐃᖅᑲᓇᐃᔭᖅᓯᒪᔪᑦ 
ᐃᓕᑕᕆᔭᐅᓂᖏᑦ ᑐᓂᔭᐅᖃᑦᑕᕐᒪᑕ ᐊᕐᕌᒍᐃᑦ ᑕᓪᓕᒪᑦ ᐊᓂᒍᕋᐃᒻᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯ ᐊᐱᖅᑯᑎᑦ. ᐃᓚᒋᐊᕈᑎᑦ. ᓄᑕᕋᒃ. 

ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑲᓇᐃᔭᖅᓯᒪᒍᒪ 90-ᓂᑦ ᐊᕐᕌᒍᓂᑦ, ᐃᓕᑕᕆᔭᐅᓂᖃᕋᔭᖅᑯᖔ. 
ᓇᑭᓄᓇ ᐱᔭᐃᑦ 5, 10, 15, 20, 25 ᐊᕐᕌᒍᐃᑦ ᐊᕕᑦᑐᖅᓯᒪᓂᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᖏᑦᑎᐊᕐᖓᑦ ᐃᖅᑲᓇᐃᔭᖅᓯᒪᒍᕕᑦ ᐊᒥᓱᓄᑦ 
ᐊᕐᕌᒍᓄᑦ, ᑐᓂᓯᖃᑦᑕᕋᑦᑕ ᐊᑯᓂᒧᑦ ᐃᖅᑲᓇᐃᔭᖅᓯᒪᔪᓄᑦ ᑐᓂᕐᕈᑎᒥᒃ ᐊᕐᕌᒍᑦ ᑕᓪᓕᒪᑦ ᑎᑭᒐᐃᒪᑕ. 
 
ᑖᓐᓇ ᐃᓕᓴᖅᓯᒍᑎᐅᔪᖅ ᑲᔪᓯᓂᐊᖅᑐᖅ ᐊᒻᒪᓗ ᐱᒋᐊᖅᑕᐅᓯᒪᔪᖅ ᑎᓕᐅᕆᒍᒪᓪᓗᑕ ᐃᖅᑲᓇᐃᔭᖅᑎᓂᒃ ᐊᒻᒪᓗ 
ᖃᐅᔨᒪᖁᓪᓗᒋᑦ ᖁᔭᓈᖅᑕᐅᓯᒪᓐᖏᓐᓂᖏᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᓂᒃ ᖁᕕᐊᓱᒃᑎᑦᑎᔪᒪᓪᓗᑕ 
ᐃᓕᑕᖅᓯᓂᒃᑯᑦ. ᑕᐃᒪᐃᓕᐅᓐᓂᒃᑯᑦ ᖃᐅᔨᒪᑎᖃᑦᑕᖅᑕᕗᑦ ᐃᑉᐱᒋᔭᐅᓂᖏᓐᓂᒃ. 
 
ᐊᕐᕌᒍᑦ ᑕᓪᓕᒪᑦ ᐅᑕᖅᑭᓂᖅ ᐊᑐᓕᖅᑎᑕᐅᓚᐅᖅᓯᒪᔪᖅ ᒐᕙᒪᒃᑯᑦ ᓄᓇᑦᑎᐊᖏᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᐃᒻᒪᖃᓕ ᐃᖃᓇᐃᔭᖅᑎᐅᓐᓂᕈᒪ, ᐃᒻᒪᖃᓗ ᐃᖃᓇᐃᔭᕈᒪ 22ᓄᑦ ᐊᕐᕌᒍᓄᑦ ᐃᒻᒪᖃᓗ 
ᐃᓕᑕᕆᔭᐅᒍᑎᖃᕈᒪ ᑕᒪᑐᒧᖓ, ᐃᒪᐃᓕᒍᓐᓇᕐᓱᖓ ᐃᒪᐃᒻᒪ ᑭᓇᓗ ᐅᖃᓂᐊᕐᑐ ᒪᖓᑦᓯᓗᓂ ᐃᒻᒪᖃ 
ᐱᓕᕆᓂᖏᒃᑯᒪ ᑕᐃᒫᑎᒋ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᐃᓚᖓᓐᓂ, ᐃᓚᖏᓐᓂ ᐊᕐᕌᒍᓂ, 
ᐊᓐᓈᓗᖕᒥᐅᒐᓗᐊᖅ ᐃᒪᐃᒻᒪ ᓇᓪᓕᐊᑐᐃᓐᓇᖅ ᐋᒥᑕᐅᓯᒪᔪᐃᑦ ᐅᑯᓇᖓ ᐊᑯᓃᕐᑐᒥ ᐱᓕᕆᓂᐊᓄᑦ ᐱᓕᑕᐅᔪᑦ, 
ᑭᓯᐊᓂᑕᐅᖅ ᑕᐃᒪᖓ ᑕᓪᓕᒪᑦ ᐊᕐᕌᒍᓂ, ᐱᓇᓱᐊᕋᓗᐊᕐᐸᒃᑲᑦᑕ ᐃᓕᑕᖅᓯᒋᐊᒧ ᓇᓪᓕᐊᓂ ᐊᑯᓃᖅᑐᒥ 
ᐱᓕᕆᓯᒪᓂᐊᓄᑦ. 
 
ᐃᒻᒪᖃᓗ ᐱᓕᕆᖏᓐᓇᑐᒥᓂᐅᒍᓂ ᐅᑯᓄᖓ 32ᓄᑦ ᐊᕐᕌᒍᓄᑦ, ᐱᓕᒍᓐᓇᕋᔭᖏᒻᒥᔭᕗᑦ ᐊᑯᓃᕐᑐᒥ 
ᐱᓕᕆᓂᐊᓄᑦ ᐃᓕᑕᕆᔭᐅᔪᑎᒧᑦ ᑭᓯᐊᓂ ᐱᓕᕆᔪᒥᓂᐅᒍᓂ 35ᓄᑦ ᑲᔪᓯᖏᓐᓇᕐᑐᓄᑦ ᐊᕐᕌᒍᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᐅᓯᒃᑯᑦ ᐊᐱᖁᑎᑦᓴᐃᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 515-1(6): ᖃᐅᔨᓴᕈᑎᑦ ᐸᕐᓇᐅᑎᓪᓘᓐᓃᑦ ᐊᕙᑎ ᓴᓗᒪᔫᖁᓪᓗᒍ 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᒥᓂᔅᑖᓄᑦ ᐃᑯᐱᕕᓕᕆᔨᑯ ᐃᓕᖓᔪᖅ ᐅᕙᖓ 
ᒥᓂᔅᑕᐃᑦ ᐅᖃᐅᓯᑦᓴᖏᓐᓄᑦ. ᐊᑑᑎᓂᖃᖏᓇᓂᐊᕋᑦᑕ ᐅᑯᓇᖓᓂ ᐆᒪᔪᓂᑦ ᓂᕿᒋᓂᐊᕐᓱᑎᒍᑦ ᐊᒻᒪᓗ 
ᖃᐅᔨᒪᑦᓱᑕ ᐱᑕᖃᕐᒪᑕ ᐃᓚᖏᑦ ᐊᐃᑦᑐᓗᒍᑎᓄᑦ ᐅᑯᓇᖓ ᐊᔾᔨᒌᖏᑦᑐᓂ ᖃᓄᐃᑑᔪᓂ ᐃᒪᐃᑐᓂ 
ᐅᔭᕋᓐᓂᐊᖅᕕᖕᓂ ᐊᒻᒪ ᐅᑯᓇᖓ ᐱᑐᖃᐄᑦ ᐅᓇᑕᑐᑦᓴᖃᕐᕕᒥᓃᓪᓗ. ᖃᓄᐃᑦᑐᓂᓪᓕ ᖃᐅᔨᓴᖅᓯᒪᔭᓂ 
ᐸᖅᓇᑕᐅᓂᑯᓂ ᐃᒪᐃᓂᐊᕐᓗᑎ ᖃᐅᔨᒪᒋᐊᕐᓗᑎ ᐃᒪᐃᒻᒪ ᓄᓇ, ᐃᒪᕕ, ᐃᒦᓪᓗ ᓄᓇᕗᒥ ᓴᓗᒪᑎᑕᐅᓂᐊᕐᓱᑎ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐆᒪᔪᓕᕆᔨᖁᑎᕗᑦ ᓄᓇᓕᐅᔪᓂ ᐱᓇᓱᐊᖏᓐᓇᕐᒪᑕ 
ᖃᐅᔨᒪᑎᑦᓯᓪᓗᑎ ᐃᓕᖓᔪᓂ ᐅᓐᓂᖅᓘᑎᐅᓯᒪᔪᓄᑦ ᒥᑦᓵᓄᑦ ᐊᔾᔨᒌᖏᓐᓂᕆᔭᖏᓐᓄᑦ ᓂᖅᔪᑎᓂ, 
ᐃᒪᐃᑑᒐᓗᐊᕈᓂ ᐊᐃᑦᑐᓗᑕᐅᓯᒪᔪᑦ ᐅᓇᑕᑐᑦᓴᖃᕐᕕᒥᓂᕐᒥ ᐊᒻᒪ ᓴᓗᒻᒪᓴᖅᑕᐅᓂᖏᓐᓄᑦ ᑕᒪᒃᑯᓄᖓ 
ᐅᓇᑕᑐᑦᓴᖃᕐᕕᒥᓂᐅᔪᓂ ᐱᓕᕆᔭᐅᕙᓪᓕᐊᓂᖏᓐᓄᑦ. 
 
ᐃᒻᒪᖃ ᐅᔾᔨᕆᒍᑦᑎᒍ ᓂᖅᔪᑎᖁᑎᕗᑦ ᐊᑦᑐᑕᐅᓯᒪᒋᐊᖏᓐᓄᑦ ᑕᒪᒃᑯᓇᖓ ᐊᐃᑦᑐᓘᑎᐅᔪᓂ, 
ᖃᐅᔨᒪᒋᐊᖃᓂᐊᕋᑦᑕ ᒥᑦᓵᓄᑦ ᖃᐅᔨᒪᑎᒋᐊᓂᐊᕐᓱᒋ ᓄᓇᓕᖕᒥᐅᑦ ᒥᑦᓵᓄᑦ ᑭᓱᓂ ᓂᕆᕙᖕᓂᖏᓐᓄᑦ ᑕᒪᒃᑯᐊ 
ᓂᖅᔪᑏᑦ. ᐅᑯᑎᒎᓇ ᐆᒪᔪᓕᕆᔨᑯᑎᒍᑦ, ᐱᓕᕆᓂᖃᕐᐸᕐᑐᒍᑦ ᑕᐃᒪᖓᑦ ᖃᐅᔨᒪᒋᐊᕐᓱᑕ. 
 
ᐅᖃᖅᓯᒪᓂᑰᑦᓱᖓᓗ ᐃᒪᐃᒻᒪᓪᓗ ᐃᓚᖓ ᑲᑎᒪᔩᑦ ᐊᐱᖁᑎᖃᕐᓯᒪᑦᓱᓂ ᒥᑦᓵᓄ ᖃᐅᔨᓴᖅᓂᐅᔫᑉ, 
ᖃᐅᔨᓴᖅᓯᒪᓂᖃᑐᖃᓱᓂ ᐊᕙᑖᓄᑦ ᐊᑦᑐᑕᐅᓯᒪᔪᓂ ᐊᒻᒪ ᖃᓄᐃᑑᓂᕆᔭᖏᓐᓄᑦ ᐊᐃᑦᑐᓗᑦᓯᒪᔪᐃᑦ ᐃᒪᐃᒻᒪᓪᓗ 
ᑕᒪᒃᑯᐊ ᓂᖅᔪᑏᑦ ᐱᕙᑦᑕᖏᓐᓄ ᐊᒻᒪ ᐱᑕᖃᕐᓱᓂ ᐅᓂᒃᑳᒥ ᑕᖄᖓᑦ ᐃᓄᐃᓪᓗ ᐊᑑᑎᒍᓐᓇᕐᓱᒋᑦ ᑕᒪᒃᑯᓄᖓ 
ᐊᑑᑎᒍᑎᒋᔭᑦᓴᐅᓂᐊᕐᓱᑎ ᐃᒪᐃᓯᒪᓂᑰᓪᓗᑕᑦᑕᐅᖅ ᖃᐅᔨᒪᒋᐊᕐᓱᑎᒍ ᐃᒪᐃᒍᓐᓇᓂᐊᕐᓱᑕᓗ ᐃᒪᐃᒻᒪ 
ᐊᖑᓇᓱᑦᑏᓪᓗ ᐅᓂᒃᑳᐸᑦᓱᑎ ᑕᒪᒃᑯᓄᖓ ᐃᓕᖓᔪᓂ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑭᐅᔾᔪᑎᖕᓅᕕᑦ. ᐆᑦᑑᑎᒋᓗᒍ, ᑕᒪᒃᑯᐊ 
ᐅᓇᑕᕐᑐᓴᖃᕐᕕᒥᓃᑦ ᐃᐱᕋᐃᓐᓇᖅᑕᐅᓯᒪᓪᓗᑎ ᐊᕐᕌᒍᕋᓴᓄᑦ. ᖃᓄᐃᒋᐊᕐᑕᐅᓯᒪᕙᓪᓕ ᑕᒪᒃᑯᓄᖓ ᐃᒪᐃᒻᒪᓪᓗ 
ᑕᒪᒃᑯᐊ ᐅᓇᑕᕐᑐᓴᖃᕐᕕᒥᓃᑦ ᓴᓗᒻᒪᓴᖅᑕᐅᓗᑎ ᐱᓕᕆᔭᐅᑦᓯᐊᓂᖃᕐᐸᓪᓗᑎ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᐱᑐᖃᐄᑦ ᐅᓇᑕᕐᑐᓴᖃᕐᕕᒥᓃᑦ 
ᐃᐱᕋᐃᓐᓇᖅᑕᐅᓯᒪᓪᓗᑎ ᐊᕐᕌᒍᕋᓴᓄ ᐊᒻᒪ ᐃᒪᐃᑑᔮᓕᕐᐸᑦᓱᑕ ᑕᑯᕙᒍᓐᓃᕐᓱᑕ ᓇᓪᓕᐊᓄᑦ ᐊᕙᑖᓄᑦ 
ᐊᑦᑐᓯᒪᓂᕆᔭᐅᓄᑦ ᐅᑯᓇᓂ ᓂᖅᔪᑎᓂ. ᑭᓯᐊᓂ, ᐃᒻᒪᖃ ᐱᑕᖃᓂᖃ ᑐᕌᒐᔪᓂ ᓂᖅᔪᑎᓄᑦ ᐅᑯᓇᖓᓂ 
ᐊᐃᑦᑐᓗᖕᓂᐅᔪᓄᑦ ᐅᑯᓇᖓ ᓂᖅᔪᑏᑦ ᓇᔪᖅᐸᑦᑕᖏᓐᓂ. 
 
ᐃᓚᖏᑦ ᑕᒪᒃᑯᐊ ᐅᓇᑕᖅᑐᒃᓴᓄᒃ ᓄᓇᖃᕝᕕᒥᓂᐅᔪᑦ ᓱᕈᖅᓯᒪᓂᖅᓴᐅᑐᐃᓐᓇᕆᐊᖃᑦᑐᑦ ᐊᓯᖏᓐᓂᒃ ᐊᒻᒪᓗ 
ᑕᐃᒪ ᑕᑯᓕᕋᔭᖅᑯᒍᑦ ᐊᒥᓲᓂᖅᓴᓂᒃ ᐆᒪᔪᓂᒃ ᐊᐃᑦᑐᖅᑕᐅᓯᒪᔪᓂᒃ, ᕿᓪᓛᓂᒃᑯᑦ ᐅᕝᕙᓘᓐᓃᑦ ᓄᓇᒃᑯᑦ ᐊᒻᒪᓗ 
ᖃᐅᔨᒪᓇᓱᒃᑲᓗᐊᖅᑐᒍᑦ ᐅᓪᓗᒥᒧᑦ ᓇᓪᓕᐊᕐ ᓄᓇᓕᐅᔪᑦ ᑕᒪᒃᑯᓂᖓ ᓱᕈᖅᑕᐅᓯᒪᔪᓂᒃ ᓄᓇᑕᖃᒻᒪᖔᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᑎᐊᕐᒪᑦ. 
ᐊᐱᖅᑯᑎᖃᕆᐊᖅᑲᐅᒐᓗᐊᖅᑐᖓ ᑐᑦᑐᐃᑦ ᒥᒃᓵᓄᑦ. ᐅᐊᑦᑎᐊᕈᓕ ᐋᓐᓂᖃᖃᑦᑕᓚᐅᖅᓯᒪᖏᒃᑲᓄᐊᕐᒪᑕ ᐊᒻᒪᓗ 
ᑕᐃᒃᑯᓂ ᖃᑯᑦᑕᑲᓪᓚᓐᓂᑦ ᓂᕿᖏᓐᓂ, ᓇᒡᒍᐊᓗᒃᑐᑎᓪᓗ ᓰᖅᑯᖏᑎᒍᑦ ᐊᒪᓗ ᑕᑯᓚᐅᖅᓯᒪᖏᓇᑦᑎᒍᓕ ᑕᒪᒃᑯᐊ 
ᑕᐃᒃᓱᒪᓂ. 
 
ᑕᐃᒫᖏᓐᓇ ᐊᐱᖅᓱᕈᑎᖃᖅᑯᖓ. ᓱᒻᒪ ᓴᖅᑭᔮᓐᓂᖅᓴᐅᓕᖅᑲᑦ ᖃᓄᐃᕐᓂᓪᓘᑎᐅᔪᑦ ᐆᒪᔪᓂ? ᐊᒻᒪᓗ, 
ᑕᑯᒃᓴᐅᓂᖓ ᐊᒥᓱᕈᑉᐸᓪᓕᐊᓂᖏᓐᓄᑦ ᑕᐃᒪᐃᑦᑑᔪᑦ, ᐊᐱᖅᓱᕈᑎᒋᑲᐃᓐᓇᖅᑲᕋ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 

ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪᐃᓛᒃ, ᐆᒪᔪᓕᕆᔨᕗᑦ 
ᖃᐅᔨᒋᐊᖅᕕᐅᒍᓐᓇᖅᑐᑦ ᐊᒻᒪᓗ ᐅᖃᐅᔾᔭᐅᓗᓂ ᐋᓐᓂᐊᖃᑦᑐᑦ ᐆᒪᔪᓂᒃ ᑕᒪᒃᑯᓇᖔᑦᑐᒥᒃ ᑐᑦᑐᓂᒃ ᐅᕝᕙᓘᓐᓃᑦ 
ᐆᒪᔪᓂᒃ ᐋᓐᓂᐊᑖᖅᓯᒪᔪᑦ. ᐊᖑᓇᓱᒃᑎᑦᑎᒍᑦ ᐅᕙᒍᑦ, ᐅᖃᐅᔾᔨᖃᑦᑕᕆᐊᖃᑦᑐᒍᑦ ᑕᒪᒃᑯᓂᖓ 
ᐆᒪᔪᓐᓂᐊᑎᒃᑯᓐᓄᑦ ᖃᐅᔨᒪᔭᐅᖃᑦᑕᕐᓂᐊᕐᒪᑕ ᐊᒻᒪᓗ ᑐᑭᓯᒋᐊᕈᒪᓐᓂᕈᕕᑦ ᑕᐃᑯᓄᖓ ᐅᐸᒍᑎᒍᓐᓇᖅᑐᑎᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᖅᑭᑦᑐᖅ. 
 
ᐊᐱᖅᑯᑦ 516-1(6): ᐆᒻᒪᖅᑯᑎᓄᑦ ᐊᑭᓕᕆᐊᓕᓐᓂᑦ ᖃᓄᖅᑑᕈᑎᒃᓴᐃᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒋᖅᑲᐅᒥᔭᓐᓄᑦ ᒥᓂᔅᑕᖓᓄᑦ ᐆᒪᖅᑯᑎᓕᕆᓂᕐᒧᑦ ᐊᒻᒪᓗ 
ᐊᓐᓂᐊᖃᓐᓇᖏᑦᑐᓕᕆᓂᕐᒧᑦ ᒥᓂᔅᑕ ᐊᐱᕆᓚᐅᖅᑕᕋ ᐃᒃᐸᒃᓴᖅ ᒪᑐᒧᖓ ᒪᓕᒐᓕᐅᖅᑏᑦ ᑲᑎᒪᓂᖃᓕᖅᑲᑕ 
ᖃᒪᓂᖅᑐᐊᒥ ᓴᖅᑮᓯᓛᕐᒪᖔᖅ ᐆᒪᖅᑯᑎᓕᕆᔨᒃᑯᑦ ᐊᑭᓕᖅᓱᐃᓂᕐᒧᒃ ᖃᓄᖅᑑᕈᑎᒃᓴᓂᑦ 
ᐱᑕᖃᓐᓂᐊᕐᓂᕋᓚᐅᖅᓯᒪᒪᒍ. 
 
ᐊᒻᒪᓗ ᓱᓕ, ᐅᖃᖅᑏ, ᐃᓱᒪᑲᐃᓐᓇᖅᑯᖓ ᑭᐅᒍᓐᓇᕐᒪᖔᖅ ᐅᕙᓐᓂᒃ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑰ.  
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᓚᐅᖅᑯᖓ ᕿᒥᕐᕈᑎᑦᑎᓂᐊᕐᓂᕋᑦᑐᖓ ᑕᒪᒃᑯᐊ 
ᐊᑭᓖᓂᐅᕙᑦᑐᒥᒃ ᐆᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ ᐊᑐᓕᖁᔭᐅᔪᑦ ᓴᖅᑭᖅᑕᐅᔪᑦ ᕿᒥᕐᕈᓂᐅᔪᒥᒃ. ᑐᓂᒍᓐᓇᓛᖅᑕᒃᑲ 
ᒪᓕᒐᓕᐅᖅᑏᑦ ᑲᑎᒪᓂᖃᓕᖅᑲᑕ ᖃᒪᓂᖅᑐᐊᒥ ᐊᒻᒪᓗ ᐸᕐᓇᓯᒪᓂᐊᖅᑯᖓ ᑲᑐᔾᔨᖃᑎᖃᓪᓗᖓ ᑯᐊᐴᕇᓴᒃᑯᓐᓂᑦ 
ᐊᒻᒪᓗ ᐊᑭᓕᖅᓱᐃᕕᐅᕙᑦᑐᓂᒃ ᐊᒻᒪᓗ ᖃᐅᔨᒪᒋᐊᕐᓗᖓ ᒪᓕᒐᓕᐅᖅᑎᐅᔪᖅ ᐱᕕᖃᑦᑎᑕᐅᒐᓗᐊᕐᒪᖔᖅ 
ᐱᔪᓐᓇᖅᑎᐊᓗᑎᒃ. 
 
ᖃᒪᓂᖅᑐᐊᒦᓕᕈᑦᑕᓗ, ᐃᓇᑉᐸᒃᑲ ᒪᓕᖓᓕᐅᖅᑎᐅᔪᑦ ᐳᓛᕆᐊᖁᓪᓗᒋᑦ ᐊᒡᓚᕝᕕᒋᔭᖓᓄᑦ 
ᐊᖏᔪᖅᑲᐅᑎᖃᕝᕕᐊᑕ ᐊᒻᒪᓗ ᖃᓄᖅ ᐊᑭᓕᖅᓱᐃᖃᑦᑕᕐᒪᖔᑕ ᖃᐅᔨᒐᔭᕐᒪᑕ, ᖃᓄᕐᓗ, ᒪᓕᒐᓕᐅᖅᑎᐅᔪᖅ 
ᓴᓂᕋᔭᓕᐊᕈᓂ ᐊᑭᓖᔭᖅᑐᓪᓗᓂ, ᐊᑭᓖᓂᖓ ᐋᖅᑭᖅᑕᐅᓂᕆᕙᑦᑕᖓᓂᒃ ᑎᑎᖅᑲᖃᐅᑎᖓᑕ, ᐅᖃᖅᑏ, 
ᐊᑭᓕᕋᖅᓴᖏᑦ ᐲᖅᑕᐅᓂᐊᓂᕐᒪᑕ. 
 
ᐱᓕᕆᐊᕆᓂᐊᖅᑲᖓ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᐆᒪᖅᑯᑎᓕᕆᔨᒃᑯᑦ ᑲᑎᒪᔨᖃᒻᒪᑕ ᑲᒪᒋᔭᖃᑦᑐᓂᒃ ᐱᓕᕆᓂᕐᒥᒃ 
ᐃᓱᒫᓘᑎᐅᔪᓂᑦ. ᒥᓂᔅᑕ ᐅᖃᖅᑳ ᐊᖏᖅᑕᐅᔭᕆᐊᖃᕋᒥ ᑲᑎᒪᔨᓄᑦ ᑕᐃᒃᑯᓄᖓ ᓯᕗᓪᓕᕐᒥ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃᓄ ᐅᖃᖅᑎ. ᐅᖃᖅᑏ, .ᐊᒡᒐ, ᐅᖃᐅᓯᖃᕋᑖᖅᑐᖓ ᒪᓕᒐᓕᐅᖅᑎᐅᔫᑉ 
ᐊᐱᖅᑯᑎᖓᓂᒃ ᐊᒻᒪᓗ ᕿᒥᕐᕈᓂᕐᒥᒃ, ᐃᒃᐸᒃᓴᖅ ᐅᖃᐅᓯᕆᓚᐅᖅᑕᕗᑦ ᑲᑎᒪᔾᔪᑎᓂ ᐊᒻᒪᓗ ᓱᓕᒃᑲᓐᓂᖅ, ᐅᓪᓗᒥ 
ᐊᐱᑦᑯᑎᖓ. 

ᐅᖃᓚᐅᖅᑐᖓ ᐱᑕᖃᒻᒪᑦ, ᒪᓕᒐᓕᐅᖅᑎ ᐅᖃᓯᖃᑲᐃᓐᓇᕐᒪᑦ ᒪᓕᒐᑦᑎᒎᖓᔪᒥᒃ. ᐃᓱᒫᓘᑎᑕᖃᒻᒪᑦ 
ᐊᑭᓖᔭᖅᑐᕋᐃᒐᕕᑦ ᐊᑭᓖᕕᒻᒧᑦ ᐆᒪᖅᑯᑎᓕᕆᔨᒃᑯᓐᓄᑦ, ᐊᑭᓖᔭᕋᐃᒐᕕᑦ ᐊᑭᓖᕕᒻᒥ, ᐃᒻᒪᖃ 
ᐲᖅᑕᐅᑦᑕᐅᑎᒋᖃᑦᑲᖏᒻᒪᑦ ᐊᑭᓕᕆᐊᖃᑦᑕᕐᓂ ᓈᓴᐅᑎᖓ ᑕᕝᕙᑦᑕᐅᑎᒋ. ᑕᐃᒪᓕ ᕿᒥᕐᕈᓂᐊᕐᓇᕋᓕᓚᐅᖅᐸᕋ 
ᐆᒻᒪᖅᑯᑎᓕᕆᔨᒃᑯᓐᓂ ᐊᒻᒪ ᖃᐅᔨᒋᐊᕐᓗᒋᑦ ᖃᓄᖅ ᑐᐊᕕᐅᔾᔭᐅᓂᖅᓴᐅᒍᓐᓇᕋᔭᕐᒪᖔᖅ ᐊᑭᓖᒋᐊᖅᑐᓕᕌᒐᕕᑦ 
ᐋᖅᑭᑦᑕᐅᓪᓚᑦᑖᕈᓐᓇᖅᓯᖁᓪᓗᒍ. ᖄᒃᑲᓐᓂᐊᒍᑦ ᐅᖃᐅᓯᕆᓚᐅᖅᑕᕋ ᖁᕕᐊᓱᒃᑲᔭᖅᑐᖓ ᒪᓕᒐᓕᐅᖅᑎᐅᔪᓪᓗ 
ᓇᒃᓴᕐᓗᒋᑦ ᐆᒻᒪᖅᑯᑎᓕᕆᔨᒃᑯᑦ ᐊᒡᓚᕝᕕᖓᓄᑦ ᖃᒪᓂᖅᑐᐊᒥ ᐊᒻᒪᓗ ᕿᒥᕐᕈᓗᒋᓪᓗ ᐊᑭᓕᐅᑕᐅᖃᑦᑕᖅᑐᕕᓃᑦ 
ᐊᓯᖏᓪᓗ. 
 
ᑕᒪᒃᑯᐊ ᐊᑐᓕᖅᑎᑦᑐᓐᓇᖅᑕᕗᑦ ᐊᒻᒪᓗ ᓇᒻᒥᓂᖅ ᕿᒥᕐᕈᔭᐅᓂᖃᓕᕋᔭᕐᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᑦ ᐊᐱᕆᖅᑲᐅᒐᒃᑯ ᑕᒪᑐᒧᖓ ᑭᐅᓪᓗᓂᖓ ᐄ, 
ᑕᒪᓐᓇ ᐋᖅᑭᓐᓂᐊᖅᑕᕗᑦ, ᑭᓯᐊᓂ ᒫᓐᓇᐅᓕᖅᑐᒥ, ᐊᐱᖅᓱᒃᑲᓐᓂᓚᐅᕐᓗᒍ ᐅᖃᕐᒪᑦ ᖃᐅᔨᒋᐊᕐᓂᐊᕋᒥ 
ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ ᑲᑎᖃᑎᒋᓗᓂᒋᑦ ᐊᒻᒪᓗ ᐋᖅᑭᒍᑎᒃᓴᐅᒐᔭᖅᑐᓂᒃ ᕿᓂᕋᓱᐊᓕᕐᓗᑎᒃ. ᑕᐃᒪᐃᑉᐹ 
ᐅᖃᖅᑏ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᖅᓯᔪᒪᑐᐃᓐᓇᖅᑐᖓ, ᐊᐱᖅᑯᑎ ᐅᖃᓕᒫᖅᓯᒪᔭᕋ, 
ᐅᖃᖅᑲᐅᒐᒪ, ᓇᓗᓇᐃᖅᓯᔪᒪᑐᐃᓐᓇᕐᓂᕐᒧᑦ ᐅᖃᖅᑏ, ᐅᖃᖅᑲᐅᒐᒪ ᖃᐅᔨᒃᑲᐃᓚᐅᖅᑐᒍᑦ ᐃᓱᒫᓗᒍᑎᑕᖃᕐᒪᑦ, 
ᑭᖑᕙᕆᐊᕐᓂᖅ, ᐃᓱᒫᓗᒍᑎᑕᖃᕐᒪᑦ ᐃᓄᐃᑦ ᐊᑭᓖᓕᕌᖓᒥᒃ ᐊᑭᓕᒃᓴᖏᓐᓂᒃ, ᐊᑭᓖᖃᑦᑕᖅᑐᑦ ᒪᐃ 14-ᒥ 
ᐊᒻᒪᓗ ᐊᑭᓕᒃᓴᐅᔪᓐᓃᖅᑎᑕᐅᓕᑕᐃᓐᓇᕋᔭᖅᑐᖅ ᒪᐃ 19-ᖑᓕᖅᐸᑦ. 
 
ᓇᓗᓇᐃᕈᒪᕙᕋ ᐃᓱᒫᓗᒍᑎᑕᖃᑐᐃᓐᓇᕆᐊᖃᕐᒪᑦ, ᑕᐃᒪᐃᒻᒪᑦ ᐱᓕᕆᖃᑎᖃᕐᓂᖅ ᐆᒻᒪᖅᑯᑎᓕᕆᔨᒃᑯᓐᓂᒃ, 
ᐃᖏᖃᑎᒋᔭᕆᐊᖃᕋᑦᑎᒍᑦ ᐊᒻᒪ ᓗ ᐅᖃᕐᓗᑕ ᖃᓄᖅ ᑕᒪᓐᓇ ᐱᓕᕆᐊᕆᓂᐊᕐᒪᖔᑦᑎᒍᑦ, ᐃᓄᐃᑦ 
ᐊᑭᓖᔭᖅᑐᕌᖓᒥᒃ ᓇᒡᒐᔾᔭᐅᖑᑎᓪᓗᒍ, ᓂᐅᕕᕐᕕᖁᑎᖃᕋᑦᑕ, ᐊᑭᓖᔭᖅᑐᕐᕕᐅᖃᑦᑕᖅᑐᑦ ᐅᕝᕙᓘᓐᓃᑦ 
ᑭᓇᑐᐃᓐᓇᖅ, ᓱᑲᑦᑐᒃᑰᖅᑎᓕᖃᑦᑕᖅᑕᖓ ᖃᒪᓂᖅᑐᐊᑉ ᐊᒡᓚᕝᕕᖓᓂ ᐊᒻᒪᓗ ᐊᑭᓕᒐᒃᓴᖃᕐᕕᖓᓄᐊᖅᑕᐅᓗᓂ. 
ᖃᓄᖅ ᑕᒪᑐᒥᓐᖓ ᓴᒃᑲᓕᒋᐊᖅᑎᑦᑎᔪᓐᓇᖅᐱᑕ. 
 
ᑕᒪᓐᓇᐅᕗᖅ ᕿᒥᕐᕈᓂᖅ ᐅᖃᐅᓯᕆᕙᕋ. ᐊᖏᖅᓯᒪᕗᖓ ᒪᓕᒐᓕᐅᖅᑎᒧᑦ ᒪᓕᒐᓕᐅᖅᑏᑦ ᑲᑎᒪᓕᕐᒥᑉᐸᑕ 
ᖃᒪᓂᖅᑐᐊᕐᒥ, ᑭᖏᓪᓕᐅᓂᐊᖅᑐᒥᓗ ᑕᐃᑲᓃᓐᓂᐊᖅᑐᑕ, ᑕᒪᒃᑯᐊ ᐊᑐᓕᖁᔭᐅᔪᑦ ᓄᐃᑎᔪᓐᓇᕐᓂᐊᖅᑕᒃᑲ, 
ᓄᐃᑎᓪᓗᒋᑦ ᒪᓕᒐᓕᐅᖅᑎᓄᑦ. 
 
ᐊᒻᒪᓗ, ᐅᖃᖅᑏ, ᐊᖏᖅᓯᒪᕗᖓᑦᑕᐅᖅ, ᐅᖃᓕᒫᖅᑐᒍ ᐅᑯᓇᓂ ᑐᖑᔪᖅᑕᓂ ᑲᑎᒪᐅᑎᒥᓂᕐᓂᑦ, ᑕᒪᓐᓇ 
ᐃᓕᖅᑯᓯᕆᓂᐊᕐᓇᕋᖅᑐᒍ ᑲᑎᒪᓂᕆᓂᐊᖅᑕᑦᑎᓐᓂ ᖃᒪᓂᖅᑐᐊᕐᒥ ᐊᒻᒪ ᒪᓕᒐᓕᐅᖅᑏᑦ ᐅᐸᒍᑎᑎᓪᓗᒋᑦ 
ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑳᖃᕐᕕᖓᓄᑦ ᑕᐃᑲᓂ, ᐊᑭᓕᒃᓴᐃᑦ ᐊᒻᒪᓗ ᐊᑭᓕᖅᑕᐅᔪᒃᓴᐃᑦ ᐊᒻᒪᓗ 
ᐊᑭᓕᒃᓴᓕᐅᕐᓂᖅ ᐱᓕᕆᐊᖑᖃᑦᑕᖅᑐᖅ. ᑭᒃᑯᓕᒫᑦ ᑕᑯᔪᓐᓇᕋᔭᖅᑐᑦ ᖃᓄᐃᓕᐅᕐᓂᕆᕙᓪᓕᐊᔭᖓᓂᒃ. ᑕᒪᒃᑯᐊ 
ᐊᔾᔨᒌᖏᑦᑑᓪᓗᑎᒃ ᖃᓄᐃᓕᐅᕐᓂᐅᕙᓪᓕᐊᒻᒪᑕ. 
 
ᐅᓇ ᐆᑦᑑᑎᒋᓐᖑᐊᕐᓗᒍ, ᖃᕋᓴᐅᔭᒃᑯᑦ ᑐᓴᐅᒪᖃᑦᑕᐅᑎᓕᕆᔾᔪᑎᖓᓄᐊᕈᒪ, ᒪᓕᒐᓕᐅᖅᑎ ᐅᖃᐅᓯᖃᖅᑲᐅᒻᒪᑦ, 
ᖃᕋᓴᐅᔭᖅ, ᐅᖄᓚᔪᓐᓇᖅᑐᖓ, ᓯᒃᑭᒧᑦ ᐊᑭᓖᔪᓐᓇᖅᑐᖓ ᓂᐅᕕᕐᕕᒻᒥ ᐅᕝᕙᓘᓐᓃᑦ ᑮᓇᐅᔭᓄᑦ 
ᐊᑭᓖᔪᓐᓇᖅᑐᖓ ᓂᐅᕕᕐᕕᒻᒥ, ᖃᖓᒃᑯᒃᑭᐊᖅ ᑖᒃᑯᐊ ᐊᑭᓕᒃᓴᕆᔭᐅᔪᓐᓃᕐᑐᑦ ᑮᓇᐅᔭᒃᑯᕕᒻᒧᐊᕆᐊᖃᕋᔭᕐᒪᑦ 
ᐊᒻᒪᓗ ᑕᐃᒫᒃ ᐊᐱᖅᑯᑎᖃᖅᓯᒪᔪᒍᑦ. 

ᖁᔭᓕᕗᖓ ᒪᓕᒐᓕᐅᖅᑎᒧᑦ ᐊᐊᒻᒪᓗ ᐊᐱᕆᒃᑲᓐᓂᕐᓂᖓᓂᒃ. ᓂᕆᐅᒃᑲᓗᐊᖅᐳᖓ ᐅᖃᖅᑏ, ᑕᒪᓐᓇ 
ᑭᐅᔭᐅᔾᔪᑎᒋᔪᒪᔭᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅᓯᐅᑦ ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᖑᖅᑰᖏᒻᒪᑦ. ᐅᖃᖅᑏ, ᐊᐱᖅᑯᑎᖃᖏᑦᑐᖓ 
ᖃᒪᓂᖅᑐᐊᒥ ᕿᒥᕐᕈᑎᑕᐅᔪᓐᓇᕐᓗᑕ ᖃᒪᓂᖅᑐᐊᒥ. 
 
>>ᐃᒡᓚᖅᑐᑦ 
 
ᐊᐱᖅᑯᑎᖃᖏᑦᑐᖓ ᐊᒥᓱᑦ ᐃᓄᐃᑦ ᐊᑭᓖᖃᑦᑕᖅᑐᓂᒃ, ᐊᐱᖅᑯᑎᖃᕋᓱᐊᖅᑐᖓ ᖃᓄᐃᑦᑐᓂᒃ 
ᐋᖅᑭᒍᑎᒃᓴᖅᑕᖃᕐᒪᖔᑦ ᐅᖃᐅᓯᕆᓯᒪᔭᖓ ᐱᓕᕆᐊᕆᓂᐊᕐᓗᓂᐅᒃ ᑕᑯᔪᒪᔭᓐᓂᒃ ᖃᒪᓂᖅᑐᐊᒥ. ᑕᒪᒃᑯᐊ 
ᓂᕆᐅᒋᔪᓐᓇᖅᐸᒃᑳ ᑭᖑᓪᓕᖅ ᑲᑎᒪᓂᐅᓂᐊᖅᑐᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓇᓱᐊᒃᑲᓐᓂᕐᓂᐊᖅᐳᖓ. ᐅᖃᖅᑏ, ᐊᒻᒪᓗ 
ᒪᓕᒐᓕᐅᖅᑎ ᑕᒻᒪᖏᑦᑐᖅ, ᐊᑭᓕᒃᓴᕐᓂᒃ ᐊᑭᓖᔭᖅᑐᕌᖓᕕᑦ, ᓱᓕᔪᖅ ᒪᓕᒐᓕᐅᖅᑎ ᑕᒻᒪᖏᑦᑐᖅ. ᐊᑭᓕᒃᓴᕐᓂᑦ 
ᐊᑭᓖᔭᖅᑐᕌᖓᕕᑦ ᐊᔾᔨᒌᖏᑦᑐᑎᒍᑦ ᑕᒪᒃᑯᓂᖓ ᑮᓇᐅᔭᒃᑯᕕᒋᔭᐅᔪᓂ ᑮᓇᐅᔭᖃᓕᖅᑎᑕᐅᓗᑎᒃ. 
 
ᐃᓕᓐᓄᑦ ᐅᖃᖅᓯᒪᔪᖓ ᖃᐅᔨᒪᔭᑦᑎᓐᓂᒃ ᓲᕐᓗ, ᐊᑕᐅᓯᖅ ᓄᓇᓕᐅᔪᒥ ᐅᐸᒡᕕᒋᓯᒪᓚᐅᖅᑕᕐᓂ, ᒪᓕᒐᓕᐅᖅᑎ 
ᐊᑭᓕᒃᓴᖓᓂᒃ ᐊᑭᓖᔭᖅᑐᖅᐸᑦ ᓇᒡᒐᔾᔭᐅᒥ ᐊᒻᒪᓗ ᓂᐅᕕᖅᑎᒃᑯᑦ ᓱᑲᑦᑐᒃᑰᖅᑎᑦᑎᓐᓂᖏᑉᐸᑕ ᑐᑭᓯᒋᐊᕈᑎᒥᒃ 
ᐆᒻᒪᖅᑯᑎᓕᕆᔨᒃᑯᓐᓄᑦ ᑕᓪᓕᕐᒥᐅᓕᑕᐃᓐᓇᕐᑎᓪᓗᒍ ᑭᓯᐊᓂ. ᑕᒪᒃᑯᐊ ᐊᑭᓕᒐᒃᓴᐅᔪᑦ ᑎᑎᕋᖅᑕᐅᕙᒻᒪᑕ 17-ᒥ, 
ᐊᒻᒪᓗ ᓱᑲᑦᑐᒃᑯᖅᑎᑕᐅᓗᓂ 22-ᒥ. ᑕᐃᒪᓕ ᑐᑭᖃᖅᒍᖅ ᑕᐃᓐᓇ ᑭᖑᓪᓕᕐᒥ ᐊᑭᓕᖁᔨᓂᐅᒧᖅ, ᐱᓇᓱᐊᕈᓯᑦ 6 
ᐊᓂᒍᖅᐸᑕ ᓴᖅᑭᕐᒥᒃᐸᑕ, ᑕᕝᕗᖓ ᓇᓗᓇᐃᖅᑕᒥᓂᐅᓇᓂ ᐊᑭᓕᕐᓯᒪᔭᕆᐊᖓᓂ ᑭᖑᓪᓕᕐᒥ ᐊᑭᓕᖁᔨᔾᔪᑕᐅᔪᒥᒃ. 
 
ᑕᐃᒪᓕ ᐃᒪᐃᓕᓇᓱᐊᖅᑐᖓ. ᐅᖃᖅᑎ, ᑕᐃᒪᐃᓕᐅᓐᖏᓐᓇᖃᑦᑕᕋᒪ. ᐅᖃᖅᑎ, ᐅᖃᖃᑎᒋᓂᐊᖅᐸᒃᑲ 
ᐆᒻᒪᖅᑯᑎᓕᕆᔨᒃᑯᑦ ᐊᔪᕐᓇᕋᔭᓐᖏᒻᒪᖔᖅ ᑕᐃᒃᑯᐊ ᐊᑭᓕᒃᓴᒥᓂᒃ ᐊᑭᓕᔭᕋᐃᒻᒪᑕ, ᑕᒪᓐᓇ ᑐᐊᕕᕐᓂᓴᒃᑯᑦ  
ᐱᔭᐅᖃᑦᑕᕈᓐᓇᕐᒪᖔᖅ, ᑕᐃᒪᓕ ᑐᐊᕕᕐᓂᕐᓴᐅᖃᑦᑕᖅᐸᑕ ᐊᐅᓚᖅᑎᑕᐅᓗᑎᒃ ᐊᑭᓕᖅᑕᐅᓯᒪᔪᑦ 
ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ ᑎᑎᖅᑕᐅᓗᓂ, ᑐᖅᑯᖅᑕᐅᓗᓂ ᐊᒻᒪᓗ ᐃᓚᓕᐅᑦᔭᐅᓗᓂ ᐊᑭᓕᕙᒃᑐᒧᑦ. 
 
ᐊᑕᐅᒃᓯᑯᑦᑕᐅᖅ, ᐅᖃᖅᑎ. ᐅᖃᕋᓱᐊᖅᑐᖓ ᒪᓕᒐᓕᐅᖅᑎᒧᑦ ᑕᐃᑲᓂ ᖃᒪᓂᑦᑐᐊᕐᒥ ᑲᑎᒪᓕᕈᑦᑕ, 
ᒪᓕᒐᓕᐅᖅᑎᐅᔪᓕᒫᑦ ᑕᑯᔭᖅᑐᕈᓐᓇᕐᓯᓚᖅᑐᑦ ᐃᓪᓗᒥᒃ ᐊᒻᒪᓗ ᖃᓄᐃᓕᐅᓪᓚᕆᖃᑦᑕᕐᒪᖔᑕ. ᐅᕙᓂ 
ᒪᓕᒐᓕᐅᕐᕕᒻᒥ, ᑕᒪᓐᓇ ᐱᔭᕆᐊᑭᑦᑐᑯᓗᔭᖃᑦᑕᕐᒪᑦ. 
 
ᑭᓯᐊᓂ ᐃᖅᑲᐅᒪᔭᕆᐊᖃᕆᕗᒍ ᐊᒥᓱᐊᓗᒻᒪᑕ ᑕᒪᒃᑯᐊ ᐊᑭᓕᒃᓴᐅᔪᓂᒃ ᐊᐅᓪᓚᖅᑎᑦᑎᕕᐅᕙᒃᑐᑦ ᐊᒻᒪᓗ 
ᐊᒥᓱᐊᓗᐃᑦ ᐊᑭᓕᐅᑕᐅᔪᑦ ᐱᔭᐅᕙᒃᑐᑎᒃ ᓄᓇᕗᓕᒫᒥ ᐊᒻᒪᓗ ᑕᒪᒃᑯᐊ ᑲᒪᒋᔭᐅᔭᕆᐊᖃᖅᐸᒻᒪᑕ 
ᐃᒃᓯᕙᖅᑐᖃᕐᓗᓂ ᑲᒪᒋᔭᐅᓪᓗᑎᓗ, ᑕᒪᓐᓇ ᓱᓕᔪᖅ, ᐅᖃᖅᑎ. ᑐᖅᑯᖅᑕᐅᕙᒃᑐᑦ. 
 
ᐃᓚ, ᐅᖃᖅᑎ, ᑕᒪᓐᓇ ᐊᐱᖅᑯᑎᖓᓄᑦ ᑭᐅᔪᒃᓴᐅᒐᓗᐊᖅᐳᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 

ᐊᐱᖅᑯᑦ 517-1(6): ᐃᓐᑲᒥᑖᒃᓯᓕᕆᔩᑦ ᐊᑭᓕᖅᓱᖅᑕᐅᓐᖏᑦᑐᑦ ᓄᓇᓕᓐᓄᑦ ᐳᓚᕋᕐᓂᐊᕐᓂᖏᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒋᔭᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᐅᓯᖃᓚᐅᕐᒪᑦ 
ᒥᓂᔅᑕᐃᑦ ᐅᖃᐅᓯᖏᓐᓂ ᒫᑦᓯ 19, ᐊᒃᓱᐊᓗᒃ ᑐᓐᖓᓱᒃᑎᓚᐅᖅᑕᕗᑦ ᐅᖃᐅᓯᕆᔭᖏᑦ ᐱᔾᔪᑎᖃᖅᑐᖅ ᐃᓄᓐᓂᒃ, 
ᑕᐃᒃᑯᐊ ᐊᑭᓕᕐᓱᖅᑕᐅᓇᑎᒃ ᐃᓐᑲᒻᑖᒃᓯᔭᕈᑎᓄᑦ ᑎᑎᕋᖅᐸᒃᑐᑦ ᐃᑲᔪᕈᓐᓇᖃᑦᑕᕐᓂᐊᕐᒪᑕ ᑕᒪᒃᑯᓂᖓ ᐊᔪᖅᑐᓂᒃ 
ᑎᑎᕋᕆᐊᒃᓴᖅ. 
 
ᑕᒪᓐᓇ ᑲᑎᒪᓂᕆᔭᕗᑦ ᐱᔭᕇᑐᐃᓐᓇᕆᐊᖃᓕᕐᒪᑦ ᐅᓪᓗᓐᓂᒃ ᒪᕐᕈᓐᓂᒃ, ᒥᓂᔅᑕᐅᔪᖅ ᐅᖃᕈᓐᓇᖅᐸᑦ ᑕᒪᒃᑯᐊ 
ᓄᓇᓕᐅᔪᑦ ᒥᑭᓂᕐᓴᐅᔪᑦ ᐅᐸᒃᑕᐅᖃᑦᑕᓂᐊᕐᒪᖔᑕ ᐃᑲᔪᖅᑎᐅᔪᒥᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᓚᐅᕋᒪ, ᖃᐅᔨᒪᓐᖏᑦᑐᖓ ᑕᒪᒃᑯᐊ ᐃᓄᐃᑦ 
ᓄᓇᓕᓐᓄᖃᑦᑕᕐᓂᐊᕐᒪᖔᑕ. ᐃᑲᔪᖅᐸᒃᑐᑦ ᑕᒪᒃᑯᓄᖓ ᐱᑕᖃᖅᐸᒋᖅᑐᓄᑦ ᓄᓇᓕᐅᔪᓂᒃ, ᐃᑲᔪᕈᓐᓇᕋᔭᖅᑐᓂᒃ, 
ᑭᓯᐊᓂᓕ ᐊᑐᐃᓐᓇᐅᑎᑦᑎᔪᓐᓇᖅᑐᖓ ᐊᑎᖏᓐᓂᒃ ᓄᓇᓕᐅᔪᓂ ᓇᒥᒻᒪᖓᑕ ᐃᑲᔪᖅᑎᐅᔪᑦ ᓄᓇᓕᐅᔪᓂ. 
 
ᖃᐅᔨᒪᔪᓯ, ᑮᓇᐅᔭᓕᕆᔨᒃᑯᑦ ᑕᕝᕙᓂ ᐊᐱᖅᓱᖅᑕᐅᓂᐊᕐᒥᔪᑦ ᑲᑎᒪᑐᐃᓐᓇᖅᑎᓪᓗᒋᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᑦ ᐅᖃᐅᓯᖏᓐᓂ ᒥᓂᔅᑕᐅᔪᑉ ᐅᖃᐅᓯᕆᓚᐅᖅᑕᖓᓂ 
ᑐᕌᖓᓚᐅᖅᑐᖅ ᓄᓇᕗᒻᒥ ᐃᓄᖏᓐᓄᑦ ᐊᕕᒃᑐᕐᓯᒪᔪᓂ ᑲᖏᖅᖠᓂᕐᒥ, ᐃᖃᓗᑦᑐᑦᑎᐊᕐᒥ ᐊᒻᒪᓗ ᐃᖃᓗᓐᓂ, 
ᑭᓯᐊᓂᓗ ᐅᖃᓚᐅᕐᒥᒻᒪᑦ ᑕᒪᒃᑯᐊ ᐃᑲᔪᖅᑎᐅᔪᑦ ᐃᑲᔪᖃᑦᑕᕐᓂᐊᕐᒪᑕ ᓄᓇᕗᒻᒥᐅᑕᐅᔪᓂᒃ. 
 
ᑕᐃᒪᓕ ᑕᐃᒃᑯᐊ ᓄᓇᓕᓐᓄᖃᑦᑕᕋᔭᓐᖑᐊᕋᓗᐊᖅᐳᑦ ᐊᒻᒪᓗ ᖃᐅᔨᒪᒍᒪᔪᖓ ᒥᓂᔅᑕᐅᔪᖅ ᐊᖏᕐᓯᒪᒻᒪᖔᑕ 
ᑕᐃᒃᑯᐊ ᒥᑭᓂᕐᓴᓄᑦ ᓄᓇᓕᓐᓄᖃᑦᑕᕐᓗᑎᒃ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ;ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᖃᖅᑲᐅᒐᒪ, ᑕᒪᓐᓇ ᓄᑕᐅᓂᕐᓴᐅᒻᒪᑦ. 
ᖃᐅᔨᒪᓪᓚᕆᓐᖏᑦᑐᖓ ᑕᒪᒃᑯᐊ ᐃᑲᔪᖃᑦᑕᕐᓂᐊᖅᑐᑦ ᐊᒥᓱᕈᕆᐊᕐᓯᒪᓕᕐᒪᖔᑕ, ᑕᐃᒃᑯᐊ ᐊᑲᐅᓂᕐᓴᒃᑯᑦ 
ᐊᑐᕋᓱᐊᕐᒪᑕ ᑲᓇᑕᒥ ᑕᒃᓯᔭᖅᑐᓕᕆᔨᒃᑯᑦ. 
 
ᐊᒻᒪᓗ ᓱᓕ, ᕿᒥᕐᕈᐃᓐᓇᕐᓂᐊᖅᑐᒍᑦ ᑕᒪᓐᓇ ᐊᖏᓪᓕᑎᒃᑲᓐᓂᕋᓱᐊᕐᓗᒍ, ᑭᓯᐊᓂᓕ ᑕᐃᒃᑯᐊ 
ᐊᑭᓕᖅᓱᖅᑕᐅᓐᖏᑦᑐᓂᒃ ᐃᑲᔪᖅᑎᖃᕐᓂᐊᖅᑐᒋᔭᐅᓐᖏᑦᑐᑦ, ᑐᑭᓯᐅᒪᔭᒃᑯᑦ, ᓄᓇᓕᓐᓄᕐᓗᑎᒃ, ᑭᓯᐊᓂᓕ 
ᖃᐅᔨᒋᐊᕐᓂᐊᕐᒥᔪᒍ ᖃᓄᐃᑦᑐᒥᒃ ᐊᓯᖏᓐᓂᒃ ᐊᑐᐃᓐᓇᖅᑕᖃᕐᒪᖓ ᐃᖅᑲᐅᒪᔭᕆᐊᖃᖅᑐᒍᑦ ᑕᒪᒃᑯᐊ ᐃᓄᐃᑦ 
ᑕᐃᒪᐃᓕᐅᖃᑦᑕᕐᒪᑕ ᐊᑭᓕᖅᓱᖅᑕᐅᓇᑎᒃ ᐃᑲᔪᕋᓱᐊᖅᑐᑎᒃ ᐃᓄᖃᑎᒥᓂᒃ ᑎᑎᕋᕐᕈᔾᔨᓂᕐᒧᑦ ᐃᓐᑲᒻᑕᒃᓯᓄᑦ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖃᐅᔨᒍᒪᒐᓗᐊᖅᑐᖓ ᖃᓄᐃᒻᒪᑦ ᒥᓂᔅᑕᐅᔪᖅ ᐅᖃᑦᑕᓚᐅᕐᒪᖔᖅ 
ᐃᑲᔪᕋᓱᐊᕐᓂᐊᕐᓂᕋᖅᑐᓂᒃ ᓄᓇᕗᒻᒥ ᐃᓄᖏᓐᓂᒃ. ᕿᒥᕐᕈᓗᒋᑦ ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᑦ, ᐊᒻᒪᓗ 
ᐅᖃᓕᒫᕐᓂᐊᖅᐸᒃᑲᑦ ᖃᓪᓗᓈᑎᑐᑦ, “ᐅᖃᖅᑎ, ᑐᓴᖅᑎᓐᓂᐊᖅᐸᒃᑲ ᒪᓕᒐᓕᐅᖅᑎᐅᔪᑦ ᐃᓚᒋᔭᐅᖃᑦᑕᕐᓂᖏᓐᓄᑦ 
ᖃᓄᑎᒋ ᓄᓇᕗᒻᒥᐅᓄᑦ ᑖᒃᓯᔭᖅᐸᒃᑐᓄᑦ.” ᑕᒪᓐᓇ ᒥᓂᔅᑕᐅᔪᑉ ᐅᖃᐅᓯᕆᓚᐅᖅᑕᖓ, ᑐᕌᖓᓚᐅᓐᖏᑦᑐᖅ 
ᐱᖓᓱᐃᓐᓇᐅᔪᓄᑦ ᓄᓇᓕᐅᔪᓄᑦ, ᑭᓯᐊᓂᓕ ᓄᓇᕗᓕᒫᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ, ᐅᖃᖅᓯᒪᓂᑰᑦᓱᖓ, ᐱᑕᖃᕐᒪ ᐊᑭᓕᕐᓱᑕᐅᖏᑦᑐᓂ ᐃᑲᔪᖅᐸᑦᑐᓂ 
ᐃᓗᐊᓂ ᐊᓯᖏᓂ ᓄᓇᓕᐅᔪᓂ ᓯᓚᑖᓂ ᐊᖏᓂᕐᓴᐅᔪᓂ ᓇᔪᖅᑕᐅᔪᓂ. ᑭᖒᒪᑦᓯᔾᔭᖏᑦᑐᖓ 
ᑕᐃᒍᖅᑕᐅᓂᕆᔭᖏᓐᓄᑦ ᓇᓪᓕᐊᑕ ᐅᕝᕙᓗ ᑖᒃᑯᓇᓂ ᓄᓇᓕᐅᔪᓂ, ᐱᓕᒍᑎᒋᓂᐊᖃᑲ ᑕᒪᑐᒧᖓ ᐅᓪᓗᒥ, 
ᑭᓯᐊᓂ ᐃᒪᐃᑑᑦᓱᓂ ᐱᔭᑦᓴᐅᔪᖅ ᐃᒪᐃᒻᒪᓪᓗ ᓯᐊᒪᐸᓪᓕᐊᑦᓱᓂᓗ ᐊᒻᒪᓗ ᐅᔾᔨᕆᔭᐅᓂᕆᔭᖏᓐᓄᑦ 
ᐱᕈᖅᐸᓪᓕᐊᑦᓱᑎ. 
 
ᑕᐃᒪᐃᓕᓂᑰᓪᓗᖓ ᐃᒪᐃᒻᒪ ᐱᓇᓱᐊᕋᓗᐊᕐᑐᒍ ᖃᓄᐃᒋᐊᕐᓱᒋᑦ, ᖃᐅᔨᒪᑦᓱᑕᓗ ᐃᒪᐃᒻᒪ ᐃᑲᔪᖅᓱᕈᑎᒋᑦᓱᓂᐅ. 
ᐱᓇᓱᐊᑐᐃᓐᓇᐅᓂᔪ ᑲᔪᓯᖏᓐᓇᕐᓗᓂ ᓯᐊᒪᑎᖕᓂᕐᓗᒋᑦ ᐅᑯᓄᖓ ᑕᐃᒪᖓᑦ ᐊᑐᕈᑕᐅᔪᓂ ᐃᑲᔪᖅᓱᒋᑦ, 
ᑕᐃᒪᐃᒧᓪᓗ ᑕᐃᒪᐃᓂᐊᕐᓱᑕ, ᐅᖃᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᑎᓕᐅᕆᐊᓂᐊᕐᓱᒍ ᒥᓂᔅᑕ ᓯᐊᒻᒪᑎᓯᒋᐊᖁᓪᓗᒍ ᕿᓚᒥᐅᔫᒥᔪᒃᑯᑦ. 
ᖃᐅᔨᒪᔪᑎᓪᓗ ᐃᓄᐃᑦ ᑕᑕᑎᕆᕙᓪᓕᐊᔪᐃᑦ ᑖᔅᒋᔭᖏᓐᓄᑦ ᐅᑎᖅᑐᑦᓴᖁᑎᖏᓄᑦ. ᐋᖃᓘᓇᑕᐅᖅ 
ᐃᒪᐃᖁᒐᓗᐊᕐᓱᒋ ᐃᒪᐃᒻᒪ ᒥᓂᔅᑕᓗ ᖃᐅᔨᒪᑦᓱᓂ ᐅᖃᖅᓯᒪᓂᑰᓪᓗᓂ ᐃᒪᐃᒻᒪ ᐊᒥᓱᐃᑦ ᓄᓇᕗᒥᐅᑦ 
ᔭᒐᐃᕙᓪᓕᐊᑐᐃᓐᓇᖅᒪᑕ ᑖᔅᖏᓐᓄᑦ ᓂᖏᖅᑖᑦᓴᓂ ᐃᒪᐃᒻᒪᓪᓗ ᐱᔭᕆᐊᖃᓪᓚᕆᑦᓱᑎ ᐱᔾᔪᑎᒋᑦᓱᓂᐅ 
ᐱᔪᓐᓇᓯᓚᐅᕐᓯᒪᖏᒻᒧᑦ ᑖᔅᖏᓐᓄᑦ ᐱᔾᔪᑎᒋᓪᓗᒍ ᑮᓇᐅᔭᓕᕈᑎᖏᓐᓄᑦ ᐅᕝᕙᓗ ᐊᓯᖏᓐᓄᑦ ᐊᕕᐊᕈᑎᐅᔪᓄᑦ. 
 
(ᑐᓵᔨᑎᒍᑦ) ᑕᒪᑐᒧᖓ ᐱᔾᔪᑎᖓᓄᑦ, ᐅᖃᖅᑎ, ᐃᒪᐃᖁᒐᓗᐊᕐᓱᒍ ᒥᓂᔅᑕ ᖃᐅᔨᒪᒋᐊᐸᓂᐊᕐᓗᓂ ᐅᑯᑎᒎᓇ 
ᐅᖃᐅᓯᕆᔭᖏᑎᒍᑦ ᐃᒪᐃᒻᒪᓪᓗ ᐃᒪᐃᓕᓯᒪᓂᑰᑦᓱᓂ ᐊᒻᒪ ᐃᓚᒋᓕᐅᑎᓪᓗᑎ ᑕᒪᖅᒥ ᑖᒃᑯᓇᓂ ᐃᓄᖕᓂ 
ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓕᖓᕕᒋᔾᔪᑎᒋᔭᖏᑦ ᐅᑯᓇᓂ ᑕᒪᐃᓂ ᐱᔭᑦᓴᓂ ᐃᒪᐃᒻᒪ 
ᓄᓇᓕᖕᒥ ᐊᑭᓕᖅᓱᑕᐅᓇᑎ ᐃᑲᔪᖅᐸᕐᑐᓂ. ᐃᒪᐃᓕᒋᐊᑲᓂᕐᓗᖓ ᐃᒪᐃᒻᒪ ᐅᖃᐅᓯᖅ ᓱᓕᑲᓐᓂᖅ, 
ᐊᑭᓕᖅᓱᑕᐅᓇᓂ ᐃᑲᔪᖅᐸᑦᑐᓄ, ᓇᓪᓕᐊᓗ ᐱᓇᓱᐊᕐᑐᐃᑦ ᐃᒻᒥᓂᖅᓱᕐᓱᑎ ᖃᓄᐃᓐᓂᕆᔭᖏᓐᓄᑦ, 
ᐃᒪᐃᑑᔪᑦᓴᐅᓪᓗᑎ ᐃᓕᓐᓂᐊᖅᑎᑕᐅᓯᒪᓪᓗᑎ ᐅᑯᓄᖓ ᑲᓇᑕᒥ ᑮᓇᐅᔭᓕᕆᔨᑯᖏᓄ ᑲᑐᔾᔨᖃᑎᒌᓄᑦ 
ᐃᖃᓇᐃᔭᖅᑐᓂ ᐊᒻᒪ ᐱᓕᑦᓯᒍᓐᓇᕐᓱᑎ ᐱᔨᑦᓯᖅᑕᐅᓂᖏᓄᑦ ᓄᓇᓕᒋᔭᖏᓐᓂ. 
 
ᒪᖅᕉᒃ ᐊᕐᕌᒎ ᐊᓂᒍᖅᓯᒪᓕᕐᑑ ᐱᑕᖃᓚᐅᕐᓯᒪᓇᓂᓗ ᑕᒪᑐᒧᖓ ᐱᔭᑦᓴᒧ. ᐊᑯᓂᕈᓗᓪᓗ ᐱᓇᓱᐊᕐᑕᐅᓯᒪᓕᕐᓱᑎ 
ᐃᒪᐃᒻᒪ ᐱᑕᖃᔪᒐᓂᓗ ᑭᓇᒥ ᒫᓐᓇᐅᓕᕐᑐᓪᓗ ᐱᑕᖃᓯᑦᓱᓂ ᓇᓪᓕᐊᓂ ᐱᓇᓱᐊᕈᒪᔪᒥ ᐅᑯᓄᖓ ᐱᓕᑦᓯᓂᐊᕐᓱᑎ 
ᐱᔨᑦᓯᖅᑕᐅᓂᕆᔭᖏᓐᓄᑦ. 
 
ᑕᐃᒪᐃᓕᓂᑰᓗᖓ, ᐅᖃᖅᑎ, ᖃᐅᔨᒪᑦᓱᖓᓗ ᑕᒪᐃᓂ ᓄᓇᓕᖕᒥ ᐱᑕᖃᕐᑐ ᐃᓄᖕᓂ ᐱᓇᓱᐊᕐᑐᓂ ᐱᓕᑦᓯᓪᓗᑎ 
ᐃᑲᔪᖅᓱᕐᓱᑎ. ᐃᒪᐃᓕᖓᑐᐃᓐᓇᕐᒪᓪᓕ ᖃᐅᔨᓇᓱᐊᕐᓗᒋ ᐃᓕᓐᓂᐊᖅᑎᖕᓂᐊᕐᓗᒋᑦ ᐃᓕᖓᓂᖃᓂᐊᕐᓱᑎ ᑲᓇᑕᒥ 
ᑮᓇᐅᔭᓕᕆᔨᑯᖏᓄ ᑲᑐᔾᔨᖃᑎᒌᑦ ᐃᖃᓇᐃᔭᖅᑎᖏᓐᓄᑦ. ᑲᔪᓯᖏᓐᓇᓂᐊᕐᑐᒍ ᐱᓕᕆᓗᑕ ᐃᓕᖓᔪᓂ  

ᓯᐊᒻᒪᖅᑎᓂᐊᕐᓗᒋᑦ ᐱᔭᑦᓴᒧ ᐃᒪᐃᒻᒪ ᐅᓪᓗᐃᑦ ᓇᓪᓕᐊᓂ ᐃᓱᒪᓇᕋᓗᐊᕐᓱᓂ ᐱᑕᖃᓂᐊᕆᐊᖓᓄ ᑭᓇᒥ 
ᑕᒪᐃᓂ ᓄᓇᓕᖕᒥ ᐱᓕᕆᔪᓐᓇᓂᐊᕐᑐᒥ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᒪᒃᓖᓐ. 
 
ᐊᐱᖅᑯᑦ 518-1(6): ᐅᖃᐅᓯᖅᑎᒍᑦ ᐊᕝᕕᐊᕈᑎᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔮᒃᓴᖏᓐᓄᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᐅᓪᓗᒥ ᒥᓂᔅᑖᓄᑦ ᐃᖃᓇᐃᔭᖅᑐᓕᕆᔨᑯ. 
ᑭᖑᓪᓕᖅᐹᒍᓯᒪᔪᓂ ᒐᕙᒪ ᓄᓇᕗᒥ ᐃᖃᓇᐃᔭᖅᑐᓄᑦ ᓈᓴᕐᑕᐅᓯᒪᓂᖏᓐᓄᑦ ᓴᕿᑕᐅᓯᒪᔪᑦ ᑎᓰᕝᕙ 2002ᒥ, 
ᐃᒪᐃᓕᓯᒪᓪᓗᑎ ᑲᑎᑦᑐᐃᑦ ᐃᒪᐃᑐᓂ 2,861 ᒐᕙᒪ ᓄᓇᕗᒥ ᐃᓂᑦᓴᓄᑦ, ᐃᓚᒋᓕᐅᑎᔪᐃᑦ 510 ᐃᓂᑦᓴᐃᑦ, 
ᑕᒪᖅᒥᒐᓚᓪᓗ ᐃᓂᑦᓴᐅᔪᐃᑦ ᐃᖃᓗᖕᓃᑦᓱᑎ ᑲᖏᖅᖠᓂᖅᒥᓗ. 
 
ᒥᓂᔅᑕᓗ ᐅᖃᖅᓯᒪᑦᓱᓂ ᐃᒪᐃᒻᒪ ᒥᑦᓴᐅᓯᓗᒋᑦ 800 ᐃᖃᓇᐃᔮᓄᑦ ᖃᓄᐃᑑᓂᕆᔭᖏᓐᓄᑦ 
ᖃᐅᔨᓴᖅᑕᐅᓂᖃᓂᐊᕐᓱᑎ. ᒥᓂᔅᑖ ᐅᖃᕆᐊᑲᓐᓂᕈᓐᓇᖃ ᖃᓄᖅ ᐅᖃᐅᓯᖅᑕᓄᑦ ᐱᔭᕆᐊᖃᕐᑕᓂ 
ᖃᓄᖅᑑᑕᐅᒋᐊᓂᕐᓱᑎ ᐅᑯᓇᓂ ᐋᕿᒋᐊᕐᑕᐅᓂᖏᓄᑦ ᐃᖃᓇᐃᔮᑦᓴᒧ ᖃᓄᐃᓕᖓᓂᕆᔭᖏᓐᓄ? ᖁᔭᓐᓇᒦᒃ, 
ᐅᖃᖅᑎ. 
  
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᓇᓱᐊᕈᓯᐅᓚᐅᕐᑐᒥᖃᐄ ᐃᑦᓯᕙᓂᖃᕐᑎᓪᓗᖓ 
ᑕᐅᑐᑦᑏᑦ ᓵᒋᔭᖓᓂ, ᐃᒪᐃᔪᑦᓱᖓ ᐅᖃᔪᑦᓱᖓ ᒥᑦᓵᓄ ᐅᖃᐅᓯᖅᑕᐃᑦ ᐅᑯᓇᖓ ᓇᓪᓕᐊᓂ ᐊᒻᒪ ᐅᖃᐅᓯᖅᑕᓄᑦ 
ᐃᑲᔫᑎᑦ ᐃᒪᐃᒻᒪᓪᓗ ᐱᓯᒪᓂᑯᒋᔭᖏᑦ. ᐄᖕ, ᑕᒪᓐᓇ ᐃᓚᒋᓂᐊᕐᑕᖓ ᖃᐅᔨᓴᖅᓂᐅᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑖ ᐅᖃᕆᐊᕈᓐᓇᖃ ᖃᓄᐃᑑᓯᒪᓂᕆᔭᖏᓐᓄ ᓴᕿᑕᐅᓂᐊᕐᑐᓄᑦ 
ᐃᒪᐃᒍᓐᓇᓂᐊᕐᓗᑎᓪᓗ ᐃᒪᐃᒻᒪ ᖃᓪᓗᓇᐅᔭᕈᓐᓇᖏᑦᑐᐃᑦ ᐃᓄᑦᑎᑐᑦ ᐅᖃᕈᓐᓇᕐᑐᐃᑦ ᐊᑑᑎᒍᓐᓇᓂᐊᕐᒪᑕ  
ᐅᑯᑎᒎᓐᓇ ᐃᖃᓇᐃᔭᖅᑐᐃᑦ ᖃᓄᐃᓐᓂᕆᔭᖏᓐᓄᑦ, ᐃᓚᒋᓕᐅᑎᔪ ᐊᐱᖅᓱᓇᓐᓂᐅᔪᑦ, ᐊᑑᑎᓗᑎ 
ᐅᖃᐅᓯᖅᑕᕆᔭᖓᓄᑦ ᐊᒻᒪ ᖃᓄᐃᓐᓇᔭᕋᓂᓘ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑖ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓚᒋᑦᓱᓂᐅ ᖃᐅᔨᓴᖅᓂᕆᔭᑦᑕ ᑭᐅᒍᓐᓇᓂᐊᕐᓱᒍᓗ 
ᑲᑎᒪᔨᐅᑉ ᐊᐱᖁᑎᒋᔭᖓ. ᒫᓐᓇᐅᔪᖅᓕ ᑭᓇ ᑭᐅᒪᒍᓐᓇᓯᐊᖅᑐ ᐅᖃᐅᓯᖅᑕᒥᑎᒍᑦ, ᐃᓚᒋᓕᐅᑎᔪ ᐅᐃᕖᑎᑐᑦ, 
ᐊᑑᑎᓂᖏᓐᓂ ᐃᖃᓇᐃᔮᑦᓴᒧ ᐊᐱᖅᓱᓇᓐᓂᐅᔪᒧ. ᑭᖒᒪᑦᓯᒍᓐᓇᕐᒥᔪᐃᑦ ᑕᒪᑐᒧᖓ ᓯᕗᖓᒍᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑖ ᐅᖃᕆᐊᕈᓐᓇᖃ ᐊᕕᖁᑎᒋᔭᖏᓐᓄᑦ ᓇᐃᓈᕐᓯᒪᓗᑎ, ᐃᒪᐃᓂᐊᒪᖔᑕ 
ᐃᓚᒋᓕᐅᑎᓯᒪᓗᑎ ᐊᕕᖁᓯᐅᑎᓯᒪᔪᓄᑦ ᐃᖃᓇᐃᔮᑦᓴᒧᑦ ᖃᓄᐃᑑᓂᕆᔭᖓᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑐᒃᓯᕋᐅᑎᐅᖃᑦᑕᕐᒪᑦ ᒪᓕᒐᓕᐅᖅᑎᐅᔪᓄᑦ 
ᑭᓯᐊᓂ ᕿᒥᕐᕈᔪᒍᑦ ᒪᑯᑎᒎᓇ ᐱᓕᕆᓂᕆᓯᒪᔭᖓᒍᑦ ᓄᓇᓕᓐᓂ ᒥᑭᓂᖅᓴᓂ ᐊᒥᓵᖏᒻᒪᑕ ᐃᓄᐃᑦ  

ᐱᔪᓐᓇᑎᐊᖅᑐᑦ ᐅᕝᕙᓘᓐᓃᑦ ᐱᓕᕆᖃᑦᑕᕐᓂᑯᐃᑦ ᑕᐃᒪᐃᑦᑐᓂ ᐃᖅᑲᓇᐃᔮᒥ. 
 
ᑕᒪᒃᑯᐊ ᐊᕝᕕᐊᕈᑎᑐᐃᓐᓇᐅᒪᑕ ᖃᐅᔨᖃᑦᑕᖅᑕᑎᓐᓂ ᐊᒻᒪᓗ ᐃᓚᖏᑦ ᐃᓄᐃᑦ ᐱᔪᓐᓇᕐᓂᖃᓗᐊᕐᕋᑎᑦ 
ᐊᐅᓚᑦᑎᔨᐅᓂᕐᒧᑦ, ᐊᒻᒪᓗ ᐃᖅᑲᓇᐃᔮᖏᑎᒍᑦ ᐱᔪᓐᓇᖅᓯᓯᒪᓂᕆᔭᖏᑦ. 
 
ᐅᖃᖅᑎ, ᐱᓕᕆᖃᑦᑕᖅᓯᒪᓂᖅ ᐃᓱᒪᒋᔪᓐᓇᖅᑕᕋ ᒫᓐᓇᐅᔪᖅ ᐊᒻᒪᓗ ᑲᒪᒋᔭᖃᓐᓂᕐᒧᑦ ᐱᔪᓐᓇᕐᓃᑦ ᐊᒻᒪᓗ 
ᒪᓕᖃᑦᑕᕋᑦᑕ ᒐᕙᒪᒃᑯᑦ ᓄᓇᑦᑎᐊᑉ ᐊᑐᐊᒐᖁᑎᖏᓐᓂᒃ ᐊᒻᒪᓗ ᑕᐃᒪ ᒫᓐᓇᐅᔪᖅ ᑕᑯᓐᓇᒃᑕᕗᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᑉᐳᖓ ᒥᓂᔅᑕ ᐅᖃᐅᓯᖃᒻᒪᑦ ᐱᓕᕆᓂᓯᒪᓂᕐᒥᒃ ᐱᑦᔪᑎᒋᓪᓗᒍ ᑕᐃᒃᓱᒪᓂ 
ᒐᕙᒪᒃᑯᑦ ᓄᓇᑦᑎᐊᒥᐅᖑᖃᑦᑕᑎᓪᓗᒋᑦ, ᐊᑦᔨᒋᖏᑕᖓᓂ ᐊᑐᖅᑕᐅᔭᕆᖃᖃᑦᑕᓚᐅᖅᓯᒪᒻᒪᑦ 
ᓴᖅᑭᑕᐅᓚᐅᖅᓯᒪᒻᒪᑕ ᐃᖅᑲᓇᐃᔭᖅᑎᑖᓂᐊᕐᓗᓂ ᐊᑯᓂᒧᑦ ᐃᓅᖏᑦᑐᓂᒃ. 
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᑲᓐᓂᓕᕈᑎ ᑕᒪᑐᒥᖓ, ᐃᓄᐃᑦ ᓄᓇᖃᑦᑐᐃᑦ ᑕᑉᐸᓂ ᐃᒪᓐᓇᓄᑦ 15, 20, 
30-ᓂ ᐊᕐᕌᒍᓂᒃ ᐅᑯᑎᒎᓇ ᐊᕐᑎᑯᓪ ᐱᓕᕆᐊᒃᓴᖃᑦᑐᒍᑦ ᑎᑭᐅᑎᒍᒪᔭᑦᑎᓐᓂᒃ ᐃᖅᑲᓇᔭᖅᑎᑖᑉᐸᓪᓕᐊᓂᖅ 
ᐃᓄᓐᓂᑦ ᓄᑖᓂᐅᖏᑦᑐᖅ ᖃᓪᓗᓈᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖏᕈᑎᑕᖃᑦᑐᒍᑦ ᐅᑯᓇᓂ ᐋᕐᑎᑯᓪ 23-ᒥ; ᑕᕝᕙᓂ 
ᐋᕐᑎᑯᓪᒥ ᐱᓕᕆᐊᒃᓴᖃᕋᑦᑕ ᑎᑭᐅᑎᒍᒪᔭᑦᑎᓐᓂ ᐃᖅᑲᓇᐃᔭᖅᑎᑖᐸᓪᓕᐊᓂᕐᒥᒃ ᐃᓄᓐᓂᑦ. ᐅᕙᒍᑑᔮᖏᑦᑐᒍᑦ 
ᐋᖅᑭᖅᓯᓕᕈᑦᑕ ᖃᖓᒃᑯ ᕿᒥᕐᕈᓂᖃᕆᐊᖃᒻᒪᖔᑦᑕ. 
 
ᕿᓂᕐᓂᐊᕋᑦᑕ ᐃᓄᓐᓂᒃ ᓄᓇᖃᖅᓯᒪᔪᓂᒃ ᐅᑭᐅᖅᑕᖅᑐᒥ ᐊᑯᐅᔪᒧᑦ ᐅᕝᕙᓗ ᓄᓇᕗᒻᒥ ᐃᓕᑕᕆᔪᒪᓪᓗᒋᑦ 
ᐃᖅᑲᓇᐃᔭᖅᑎᑖᕆᔭᐅᓗᑎᒃ ᐃᓚᒋᔭᐅᓗᑎ ᓯᕗᓪᓕᐅᔾᔭᐅᔪᑦ ᐃᖅᑲᓇᐃᔭᖅᑎᑖᖑᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔩᑦ ᖃᐅᔨᒪᓂᐊᖅᑯᑦ ᐊᐱᖅᓱᕐᓂᖅ ᐊᓂᒍᒻᒪᑦ. ᑲᑎᒪᔾᔪᑎᒃᓴᖅ 7. 
ᑎᑎᕋᖅᓯᒪᔪᒃᑯᑦ ᐊᐱᖅᓱᕐᓂᖅ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᑎᑲᐃᓐᓇᕈᒪᔪᖓ ᑲᑎᒪᔾᔪᑎᒃᓴᒧᑦ 5, ᐃᓕᑕᖅᓯᓂᖅ 
ᑐᓵᔭᖅᑐᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᒪᓕᒐᓕᐅᖅᑎᓄᑦ ᐅᑎᑲᐃᓐᓇᕈᒪᓪᓗᓂ ᑲᑎᒪᔾᔪᑎᒃᓴᒧᑦ 5. 
ᐋᒡᒐᖅᑐᖃᑦᑳ? ᐱᑕᖃᖏᑦᑐᖅ. ᑲᔪᓯᒋᑦ. ᒥᓂᔅᑕ ᑖᒻᓴᓐ. 
 

ᐅᑎᑲᐃᓐᓇᕐᓗᓂ ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᓯᒪᔪᓂᒃ ᒪᓕᒐᓕᐅᖅᕕᒻᒧᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᓪᓗᖓ ᐃᓚᖏᓐᓂᒃ ᑐᓵᔭᖅᑐᖅᓯᒪᔪᓂᒃ ᐅᕙᓐᖓᑦ, 
ᒪᕐᕉ ᐃᓄᒃ ᑭᒡᒐᑐᖅᑕᓐᓂ ᑲᖏᖅᖠᓂᕐᒥᑦ ᐊᒻᒪᓗ ᑎᑭᕋᔾᔪᐊᕐᒥᑦ ᐊᒻᒪᓗ ᐊᓯᖏᑦ ᕼᒻᓚᒃᑯᑦᓄ ᐊᓪᓚᒃᑎᒋᔭᐅᔪᑦ. 
ᐃᒥᐅᓪᑕ ᐊᖑᑕᐅᓗᒃ ᐊᓪᓚᒃᑎᒋᔭᐅᔪᖅ ᑎᑭᕋᔾᔪᐊᒥ. ᕌᓐ ᕉᔅ, ᐊᓪᓚᑦᑎᒋᔭᐅᔪᖅ ᑲᖏᖅᖠᓂᕐᒥ. ᐊᒥᓱᑎᒍᑦ  

ᖃᐅᔨᒪᔭᕇᑦᑕᓯ ᐊᒻᒪᓗ ᐋᕐᑦ ᓯᑐᕙᑦ, ᐊᓪᓚᑦᑎᒋᔭᖓ ᑭᓐᖓᐃᑦ. ᐊᒻᒪᓗ ᕗᕌᓐ ᐱᐅᔅ. ᑕᕝᕙᓃᑦᑐᑦ ᓄᓇᓕᓐᓄ 
ᒐᕙᒪᖏᑕ ᐃᓕᓐᓂᐊᕐᓂᖓᓄᑦ ᑲᑐᔾᔨᖃᑎᒌᖏᓐᓄᑦ ᕼᒻᓚᒃᑯᑦ. ᖁᔭᓐᓇᒦᒃ, ᐅᖃᖅᑎ.. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᑲᑎᒪᔾᔪᑎᒃᓴᖅ 7. ᑎᑎᕋᖅᓯᒪᔪᑎᒍᑦ ᐊᐱᖅᑯᑎᑦ. ᑲᑎᒪᔾᔪᑎᒃᓴᖅ 8. 
ᐅᑎᕐᓂᖅ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 
ᑲᑎᒪᔾᔪᑎᒃᓴᖅ 10. ᑐᒃᓯᕋᐅᑎᑦ. ᐳᑭᕐᓇᒃ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 008-1(6): ᐅᖃᓘᑎᓂ ᑕᑯᒃᓴᐅᑎᑦᑎᒍᑎᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᒃᓯᕋᐅᑎᖃᕋᒪ ᐃᓄᖏᓐᓂᑦ ᐅᖅᓱᖅᑑᑉ. ᑕᓐᓇ ᑐᒃᓯᕋᐅᑎᐅᔪᖅ 
ᐊᑎᓕᐅᖅᑕᐅᓯᒪᔪᖅ 160-ᓄᑦ ᑐᒃᓯᕋᖅᑐᑦ ᐅᖄᓚᔪᖃᖅᑎᓪᓗᒍ ᓇᓴᐅᑎᖓᓂ ᑕᑯᒃᓴᐅᖃᑦᑕᓱᓂ ᐱᑕᕈᒪᔪᑦ 
ᓄᓇᓕᐅᔪᑦ. ᐅᖃᖅᑎ, ᖃᐅᔨᖃᑦᑕᓕᕐᒪᑕ ᐊᒥᓱᐊᓗᓐᓄ ᑕᐸᓱᒃᑕᐅᓪᓗᑎᒃ ᐅᓪᓛᕋᕐᔪᒃᑯᑦ ᐊᒻᒪᓗ ᐃᓱᒪᒻᒪᑕ 
ᑕᐃᒪᑦᑐᖃᕈᑎᒃ ᑕᒪᓐᓇ ᓄᖅᑲᕐᔪᒥᒐᔭᕆᐊᖓᓂᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᑲᑎᒪᔾᔪᑎᒃᓴᖅ 10 ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᓄᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᑦ ᑲᑎᒪᑐᐃᓐᓇᖅᑎᓪᓗᒋᑦ ᕿᒥᕐᕈᓂᕐᒧᑦ ᐱᖁᔭᒃᓴᓂᒃ. 
ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛ ᒪᓕᒐᒃᓴᓕᕆᔩᑦ ᐅᓂᒃᑳᖓᑦ 013-1(6): ᒪᓕᒐᒃᓴᖅ 28 - ᒪᓕᒐᖅ ᐋᖅᑭᒋᐊᕆᓂᕐᒥᒃ 
ᐃᓅᓱᒃᑐᓄᑦ ᑎᒍᔭᐅᖅᑲᔪᓄᑦ ᒪᓕᒐᕐᒧᑦ (ᓄᓇᕗᑦ) ᐊᓯᖏᓪᓗ ᒪᓕᒐᐃᑦ ᐊᑑᑎᖃᖃᑕᐅᔪᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐅᓂᒃᑳᕈᒪᔪᖓ ᐱᖁᔭᒃᓴᖅ 28, ᒪᓕᒐᖅ ᐋᖅᑭᒋᐊᕆᓂᕐᒧᑦ 
ᐊᕐᕌᒍᑭᓗᐊᖅᑐᓄᑦ ᐱᕋᔭᒃᐸᑦᑐᓄ ᒪᓕᒐᖅ(ᓄᓇᕗᑦ) ᐊᒻᒪᓗ ᐊᓯᖏᑦ ᒪᓕᒐᐃᑦ ᐊᒃᑐᖅᑕᐅᓂᖃᖅᑐᑦ ᑖᒃᓱᒧᖓ 
ᒪᓕᒐᕐᒧᑦ ᕿᒥᕐᕈᔭᐅᓯᒪᓕᕐᒪᑦ ᐊᔭᐅᖅᑏᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᑖᓐᓇ ᐱᖁᔭᒃᓴᖅ ᐊᖅᑭᒋᐊᖅᑕᐅᔪᖅ ᐊᒻᒪᓗ 
ᑎᑎᕋᖅᑕᐅᑲᓐᓂᖅᑐᓂ ᐊᒻᒪᓗ ᑲᒪᒋᔭᐅᔪᓐᓇᕐᓯᔪᖅ ᑲᑎᒪᑐᐃᓐᓇᖅᑎᓪᓗᒋᑦ. 
 
ᐅᖃᖅᑎ, ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ ᐊᑐᓐᖏᑲᐃᓐᓇᕐᓗᒍ ᒪᓕᒐᒃᓴᖅ 68(5) ᐊᒻᒪᓗ ᐱᖁᔭᒃᓴᖅ 28 
ᑲᒪᒋᔭᐅᖁᓪᓗᒍ ᑲᑎᒪᑐᐃᓐᓇᖅᑎᓪᓗᒋᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑎ ᖁᔭᓈᖅᑕᐅᖁᔨᑲᐃᓐᓇᖅᑐᖅ ᒪᓕᒐᖅ 68(5)-ᒥ, ᑲᑎᒪᔨᕋᓛᓄᑦ ᐅᓂᒃᑳᖑᔪᖅ ᐱᖁᔭᒃᓴᖅ 
28 ᑐᓂᔭᐅᔪᓐᓇᕐᓂᐊᕐᒪᑦ ᑲᑎᒪᑐᐃᓐᓇᖅᑎᓪᓗᒋᑦ. ᐊᒃᑲᖅᑐᖃᖅᐸ? ᐊᒃᑲᖅᑐᖃᓐᖏᒻᒪᑦ. ᐱᖁᔭᒃᓴᖅ 28 
ᑐᓂᔭᐅᕗᖅ ᑲᑎᒪᑐᐃᓐᓇᖅᑎᓪᓗᒋᑦ. 
 
ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᖅ. ᑲᑎᒪᔾᔪᑎᒃᓴᖅ 13. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑦᑎᓂᕐᒧᑦ. ᑲᑎᒪᔾᔪᑎᒃᓴᖅ 15. 
ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ. ᐊᑭᓱᒃ. 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 

 
ᒪᓕᒐᒃᓴᖅ 35- ᐆᒪᔪᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᔾᔪᑦ 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᒡᒐᔾᔭᐅᒥ, ᒫᑦᓯ 31, 2003, ᐱᖁᔭᒃᓴᖅ 35, 
ᐆᒪᔪᓕᕆᓂᕐᒧᑦ ᒪᓕᒐᖅ ᓯᕗᓕᖅᐹᒥᒃ ᐅᖃᓕᒫᖅᑕᐅᓚᕐᒪᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 15 ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ ᐅᖃᐅᓕᒫᖅᑕᐅᓂᖏᓐᓄᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑦᑎᓂᖅ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 18. ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᖁᔭᒃᓴᖅ 19. 
ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᓯᖏᓪᓗ. ᐱᖁᔭᒃᓴᖅ 28, ᐱᖁᔭᒃᓴᖅ 30, ᐱᖁᔭᒃᓴᖅ 
31, ᐱᖁᔭᒃᓴᖅ 32 ᒥᓂᔅᑕᐃᑦ ᐅᖃᐅᓯᖏᑦ 126-1(6) ᐳᑭᕐᓇᖅ ᐃᒃᓯᕙᐅᑕᐅᓪᓗᓂ. 
 
ᒪᓕᓪᓗᒍ ᐱᔪᓐᓇᕐᓂᖃᖅᑎᑕᐅᓂᕋ ᐱᒋᐊᖅᑎᑕᐅᓯᒪᔪᒃᑯᑦ 2-1(6) ᑲᑎᒪᑐᐃᓐᓇᕐᓂᖅ ᑲᔪᓯᓂᐊᖅᐳᖅ ᑭᓯᐊᓂ 
ᓄᖅᑲᕈᒪᓕᕈᑦᑕ ᓄᖅᑲᕐᓂᐊᕐᓗᑕ. ᒪᓕᒐᓕᐅᖅᑏᑦ, ᑕᐃᒪᓕ ᑲᔪᓯᔪᒪᔪᖓ ᑲᑎᒪᑐᐃᓐᓇᕐᓂᑦᑎᓐᓂᒃ ᒫᓐᓇᑦᑕᐅᑎᒋ 
ᐊᒻᒪᓗ ᒥᓂᔅᑕᐅᔪᖅ ᐊᒻᒪᓗ ᐃᒃᓯᕙᐅᑕᐅᔪᖅ ᑲᑎᒪᑐᐃᓐᓇᖅᑎᓪᓗᒋ ᐅᖃᐅᓯᕐᖓᐅᑎᒥ ᑕᐃᒪᓕ ᐅᖃᕈᒪᔪᖓ 
ᓄᖅᑲᑲᐃᓐᓇᕐᓗᑕ ᐅᓪᓗᕈᒻᒥᑕᕐᓂᕐᒧᑦ ᐊᒻᒪᓗ ᐱᒋᐊᒃᑲᓐᓂᕐᓂᐊᕆᓪᓗᑕ 1:30 ᐅᓐᓄᒃᓴ. ᐊᖏᖅᐱᓯ? 
 

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐃᒃᓯᕙᐅᑕᖅ (ᐳᑭᕐᓇᖅ) (ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓚᒃᑯᑦ ᐃᓕᒃᓯᓐᓄᓕᒪᖅ. ᖃᓄᑦᑐᒪᕙ ᑲᑎᒪᔨᕋᓛᖑᔪᑦ? 
ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ…ᑲᔪᓯᓗᑎᒃ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᖅ30 ᐊᒻᒪᓗ ᐱᒋᐊᕐᓗᑎᑐᒃ 
ᕿᒥᕐᕈᔭᐅᓂᖏᓐᓄᑦ ᑮᓇᐅᔭᓕᕆᔨᒃᑯᑦ. ᑕᐃᒃᑯᐊ ᐱᔭᕇᕈᑦᑎᒍᑦ ᑮᓇᐅᔭᓕᕆᔨᒃᑯᑦ, ᕿᒥᕐᕈᔪᒪᔭᕗᑦ ᐱᖁᔭᒃᓴᖅ 31, 
ᐃᓚᒋᐊᕈᑦ ᐊᒻᒪᓗ ᑲᔪᓯᓗᑕ ᐱᖁᔭᒃᓴᖅ 32, ᐊᑖᓂ ᐃᓚᒋᐊᕈᑎᑦ. 
 
ᑕᒪᒃᑯᐊ ᐱᔭᕇᖅᐸᑕ, ᐅᑎᕐᓂᐊᕐᒥᔪᒍ ᐱᖁᔭᒃᓴᖅ 30 ᐊᒻᒪᓗ ᐱᒋᐊᕐᒥᓗᑕ ᕿᒥᕐᕈᔭᐅᓂᖏᓐᓄᑦ 
ᐃᑯᐱᒡᕕᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᕐᓂᐊᓕᖅᐳᒍ ᑲᑎᒪᑐᐃᓐᓇᖅᑎᓪᓗᑕ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, 
ᐅᖃᐅᓯᕐᖓᐅᑎᖃᕈᕕᑦ. 
 
ᒥᓂᔅᑕ ᑭᐅᓪᕙᓐ ᐃᖕ: ᐅᓪᓛᒃᑯᑦ. ᐃᒃᓯᕙᐅᑕᖅ. ᖁᕕᐊᓱᒃᐳᖓ ᐃᓕᒃᓯ ᓴᖓᓐᓂᒋᐊᒃᓴᖅ ᑲᑎᒪᑐᐃᓐᓇᖅᑎᓪᓗᓯ 
ᐅᖃᐅᓯᖃᕐᓂᐊᖅᑎᓪᓗᓯ 2003-2004 ᑮᓇᐅᔭᐃᑦ ᐊᑐᖅᑐᒃᓴᐃᑦ ᑮᓇᐅᔭᓕᕆᔨᒃᑯᓐᓄᑦ. ᐱᒋᐊᕈᑎᖃᕐᓂᐊᖅᐳᖓ 
ᓇᓗᓇᐃᖅᑐᐃᓗᖓ ᐊᑕᖏᕐᓗᒋᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ. 
 
2003-2004, ᑮᓇᐅᔭᓕᕆᔨᒃᑯᑦ ᓴᓂᕐᕙᐃᕕᐅᓯᒪᔪᑦ 44.5 ᒥᓕᐊᓐ ᒪᑭᒪᐃᓐᓇᑎᑦᑎᓂᕐᒧᑦ ᐊᒻᒪᓗ 
ᐊᐅᓚᔾᔪᑎᖏᓐᓄᑦ, ᐊᔾᔨᐅᑎᓐᖑᐊᕐᓗᒋᑦ 47.4 ᒥᓕᐊᓐ 2002-2003-ᒥ ᑭᓇᐅᔭᓂ ᐊᑐᖅᑐᒃᓴᓂᒃ. ᐅᕝᕙᐅᑯᐊ 
ᐃᓗᓕᕆᓪᓗᐊᑕᖅᑕᖏᑦ ᑮᓇᐅᔭᓕᕆᔨᒃᑯᑦ ᑮᓇᐅᔭᖁᑎᖏᑕ: 

• 18.9 ᒥᓕᐊᓐ ᑮᓇᐅᔭᓕᐊᓄᑦ ᐃᑲᔪᓯᐊᕈᑎᓄᑦ; 
• 4.75 ᒥᓕᐊᓐ ᐆᒻᒪᖅᑯᑎᓄᑦ ᐃᑲᔪᕈᑕᐅᔪᓄᑦ; 
• 9.4 ᒥᓕᐊᓐ ᐊᑐᖅᑐᐊᕐᓂᕐᒧᑦ ᒪᓕᒐᓕᐅᕐᕕᒻᒧᑦ ᐃᓪᓗᒧᑦ ᐊᒻᒪᓗ ᐊᓯᖏᓐᓄᑦ ᐊᑐᖅᑐᐊᖅᑕᐅᔪᓄ 

ᐃᓪᓗᓄᑦ ᓴᓇᔭᐅᓯᒪᔪᓂ ᓄᓇᕗᒻᒥ ᐃᓪᓗᓕᐅᖅᑎᐅᔪᓄᑦ ᑯᐊᐳᕆᓴᒃᑯᓐᓄᑦ ᓯᕗᕐᖓᓂ ᐄᐳᕈᓪ 1, 1999; 
• 8.9 ᒥᓕᐊᓐ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓕᒪᓗᑦ ᐃᑲᔪᕈᑕᐅᔪᓄᑦ ᐃᒪᐃᑦᑐᓄᑦ ᑭᒍᑎᓕᕆᓂᕐᒧᑦ, 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ, ᐊᒻᒪᓗ ᐃᖅᑲᓇᐃᔭᖅᑎᓄᑦ 
ᐋᓐᓂᐊᕕᓕᐊᕐᓂᕐᒧᑦ ᖃᖓᑦᑕᐅᑎᒃᓴᓄᑦ; ᐊᒻᒪᓗ 

• 1.5 ᒥᓕᐊᓐ ᒐᕙᒪᒃᑯᒃ ᐱᖁᑎᖏᓐᓄᑦ ᓇᓪᓕᐅᒃᑯᒫᖃᕐᓂᕐᒧᑦ 
 
ᐊᔾᔨᐅᑎᓐᖑᐊᕐᓗᒋᑦ 2002-2003 ᑮᓇᐅᔭᓄᑦ ᐊᑐᖅᑐᒃᓴᐅᔪᓄᑦ, ᒪᕐᕈᓪᓗᐊᑕᐅᔪᖅ ᐊᓯᑦᔨᕆᐊᕈᑕᐅᓚᐅᖅᑐᑦ, 
ᐃᒪᐃᑦᑐᓪᓗᑎᒃ: 
  

• 2.5 ᒥᓕᐊᓂ ᖃᑦᓯᓐᓇᕈᕆᐊᖅᑐᑦ ᖃᕋᓴᐅᔭᒃᑯᑦ ᑲᒪᓂᕐᒧᑦ ᐱᔾᔪᑎᒋᓪᓗᒍ ᓄᒃᑎᖅᑕᐅᓂᖓᓄᑦ  
ᖃᕋᓴᐅᔭᒃᑯᑦ ᐱᕙᓪᓕᐊᓂᐅᔪᑦ ᐊᐅᓚᓂᖏᑦ ᓴᓇᔪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᓯᖅᑎᐅᔪᓄᑦ; ᐊᒻᒪᓗ/ 

• 1.2 ᒥᓕᐊᓂᒃ ᖃᑦᓯᓐᓇᕈᕆᐊᖅᑐᑦ ᓴᓂᕐᕙᖅᑕᐅᓂᖏᓐᓄᑦ ᑕᐃᒃᑯᐊ ᐊᔾᔨᒌᑎᑦᑎᓂᕐᒧᑦ 
ᐊᑭᓕᖅᑕᐅᔭᕆᐊᖃᖅᑐᓄᑦ. 

 
ᑮᓇᐅᔭᓕᕆᔨᒃᑯᑦ ᑕᓪᓕᒪᐃᓕᖃᖓᒻᒪᑦ: ᐊᐅᓚᑦᓯᔨᐅᔪᑦ, ᑮᓇᐅᔭᓂᒃ ᑲᒪᔨᐅᔪᑦ, ᑐᑭᓯᒋᐊᕐᓂᕐᒧᑦ ᖃᕋᓴᐅᔭᒃᑯᑦ, 
ᑮᓇᐅᔭᓂᒃ ᐊᐅᓚᑦᓯᔨ, ᐊᒻᒪᓗ ᕿᑎᐊᓂ ᐊᐅᓚᑕᐅᔪᑦ ᑮᓇᐅᔭᐃᑦ. 
 
ᐱᓕᕆᕕᐅᔪᖅ ᐃᖅᑲᓇᐃᔭᖅᑎᖁᑎᖃᖅᑐᖅ 172-ᓂᒃ, ᐃᒪᐃᓪᓕᖓᓪᓗᑎᒃ 126 ᒐᕙᒪᖃᕐᕕᐅᔪᒥ, 17 
ᕿᑭᖅᑖᓗᒻᒥ, 16 ᑭᕙᓪᓕᕐᒥ ᐊᒻᒪᓗ 13 ᕿᑎᕐᒥᐅᓂᒃ. ᐊᒻᒪᓗ ᓱᓕ ᑕᓪᓕᒪᐅᒻᒥᔪᑦ ᑮᓇᐅᔭᖃᖅᑎᑕᐅᔪᑦ 
ᐃᒥᐊᓗᓕᕆᓂᕐᒧᑦ ᑲᑎᑭᒪᔨᖏᓐᓄᑦ ᑮᓇᐅᔭᐃᑦ ᐅᑎᖅᑕᕐᓂᖏᓐᓄᑦ. 
 
ᐃᒃᓯᕙᐅᑕᖅ, ᐱᓕᕆᕕᐅᔪᖅ ᐃᒃᐱᒍᓱᓪᓗᐊᑕᖅᑐᖅ 2003-2004 ᐊᕐᕋᒍᖓᓂ ᑲᔪᓯᓂᐊᕐᓗᓂ 
ᐊᑐᐃᓐᓇᖃᖅᑎᑦᑎᓗᓂ ᐱᔨᑦᓯᕈᑕᐅᔪᓂᒃ ᒪᑯᓇᓂ ᐃᑲᔪᖅᑐᐃᓂᕐᒧᑦ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᑲᑎᒪᔨᓄᑦ, 
ᑲᒪᒋᔭᐅᓗᑎᒃ ᒐᕙᒪᒃᑯᑦ ᑮᓇᐅᔭᑎᒍᑦ ᖃᓄᐃᓕᖓᓕᓂᒫᖓᓄᑦ, ᑲᒪᒋᔭᖃᕐᓗᑎᒃ ᑮᓇᐅᔭᑎᒍᑦ ᐋᖅᑭᒃᓯᒪᓂᖏᑦ 
ᐊᒻᒪᓗ ᑮᓇᐅᔭᓕᕆᔾᔪᑕᐅᕙᒃᑐᑦ, ᐊᒻᒪᓗ ᐱᕙᓪᓕᐊᓂᖏᑦ ᖃᕋᓴᐅᔭᖅᑎᒍᑦ ᑲᒪᒋᔭᐅᓂᖏᓐᓄᑦ ᐊᑐᐊᒐᐅᔪᓂᒃ 
ᐊᒻᒪᓗ ᐸᕐᓇᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
>>ᐸᒃᑕᖅᑐᖅᑐᑦ 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑕᐅᓄᓐᖓᕈᓐᓇᖅᑐᑎᒃ ᐊᐱᖅᓱᖅᑕᐅᕕᒻᒧᑦ ᖃᐃᖁᓗᒋᑦ 
ᐊᖓᖅᑲᐅᑎᑎᑦ ᖃᐃᖁᒍᕕᒋᑦ. ᒪᒥᐊᓇᖅ. ᐃᒃᓯᕙᐅᑕᖅ ᑲᑎᒪᔨᕋᓛᖑᔪᓄᑦ, ᐅᖃᐅᓯᕐᖓᐅᑎᖃᖅᐱᑦ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᓱᓪᓗᑭᐊᖅ ᐊᒻᒪᓗ ᖁᕕᐊᓱᒃᐳᖓ ᑲᒪᒋᔭᕆᐊᒃᓴᖅ ᒫᓐᓇᐅᔪᖅ 
ᖃᓄᐃᒃᓴᖏᒃᑯᕕᑦ. 
 
ᐃᑦᓯᕙᐅᑕ, ᑲᑎᒪᔨᖑᑲᐃᓐᓇᖅᑐᐃᑦ ᐅᑯᓇᓂ ᒐᕙᒪ ᐊᐅᓚᓂᕆᔭᖏᓐᓄᑦ ᐱᔨᑦᓯᖅᑕᐅᓂᕆᔭᖏᓐᓄᑦ 
ᖃᐅᔨᓴᖅᓯᒪᓪᓗᑎ ᑮᓇᐅᔭᐃᑦ ᓇᓚᐅᑦᓵᖅᑕᐅᓯᒪᓂᖏᓐᓄ ᐃᓗᐊᓂ ᐱᓕᕆᕕᐋᓂ ᑮᓇᐅᔭᓕᕆᔨᑯ ᐅᑯᓄᖓ 
2003/2004 ᐊᕐᕌᒍᓕᒫᖅᓯᐅᑎᖏᓐᓂ. ᐅᐱᑦᓱᖓᓗ ᐱᓕᑦᓯᒋᐊᒧᑦ ᐃᓕᖕᓯᓐᓂ ᐅᑯᓄᖓ ᑲᑎᒪᔨᖑᑲᐃᓐᓇᖅᑐᐃᑦ 
ᐅᖃᐅᓯᕆᔭᖏᓐᓄᑦ. 

ᑲᑎᒪᔩᑦ ᐅᖃᖅᓯᒪᓪᓗᑎ ᐃᒪᐃᒻᒪ ᐱᓕᕆᕕᐅᔪ ᑐᑦᓯᕋᕐᓯᒪᔭᖏᑦ ᑮᓇᐅᔭᑦᓴᒫᑦ ᐃᒪᐃᑐᐃᑦ 44 ᒥᓕᐊᓐ ᑖᓚᐃᑦ, 
505 ᑕᐅᓴᓐ ᐳᖅᑐᓯᒪᓂᑰᓪᓗᑎ ᐃᒪᐃᑦᑐᓄ ᐅᖓᑎᐋᓄᑦ 60ᐳᓴ ᐊᒻᒪ ᐱᓕᕆᕕᐅᑉ ᖃᓄᐃᒋᐊᓂᐊᕐᓱᓂᒋᑦ 
ᐃᒪᐃᑦᑐᓂ 27 ᒥᓕᐊᓐ ᑖᓚᐃᑦ, 548 ᑕᐅᓴᓐ ᐅᕙᓂ 1999/2000 ᐊᕐᕌᒍᖏᓐᓂ. ᑲᑎᒪᔩᓪᓗ ᐃᓕᑕᖅᓯᓯᒪᓪᓗᑎ 
ᐃᒪᐃᒻᒪ ᖃᓄᐃᓪᓗᐊᖅᑎᒋᓂᖏᓐᓄ ᐅᑯᓇᓂ ᐱᓕᕆᕕᐅᔫᑉ ᑮᓇᐅᔭᑦᓴᒫᖏᑦ ᓴᓂᖅᕙᑦᓯᒪᔪᑦ ᐃᒪᐃᑐᓄᑦ 
ᒐᕙᒪᖑᔪᓄᑦ ᐊᐅᓚᓂᕆᔭᖏᓐᓄᑦ ᐃᒪᐃᒻᒪ ᐃᖃᓇᐃᔭᖅᑏᑦ ᐃᑲᔫᑎᖏᓐᓄᑦ, ᐱᓕᕆᕕᖃᕐᑐᓄ, 
ᓇᓪᓕᐅᑯᒫᓄᖓᔪᓄᑦ ᐊᒻᒪ ᐱᔪᓐᓇᓂᕆᓂᐊᕐᑕᖏᓐᓄᑦ ᐃᑲᔫᑎᑦᓴᐃᑦ. 
 
ᑲᑎᒪᔩᑦ ᐃᓕᑕᖅᓯᓯᒪᓪᓗᑎ ᐃᒪᐃᒻᒪ ᐱᓕᕆᕕᐅᔪ ᓂᐊᖁᑕᕆᔭᐅᓂᐊᕐᓱᓂ ᑲᑐᑎᖃᑎᒌᓂ. ᐃᓚᒋᔭᖓ ᑖᒃᑯᓇᓂ 
ᐱᒻᒪᕆᐅᔪᓂ ᐊᐅᓚᓂᕆᔭᖏᓐᓄᑦ ᐃᒪᐃᒻᒪᓪᓗ ᐱᓕᕆᕕᐅᑉ ᖃᓄᐃᓐᓂᕆᔭᖏᓐᓄᑦ ᐊᐅᓚᑦᓯᔪᐃᑦ ᒐᕙᒪᑦ 
ᑮᓇᐅᔭᑦᓴᒫᓄᑦ ᐱᕙᓪᓕᐊᓂᕆᔭᖏᓐᓄᑦ ᐊᒻᒪ ᐸᖅᓇᐸᓪᓕᐊᓗᑎ ᐊᕐᕌᒍᓕᒫᖅᓯᐅᑎᖓᓄᑦ ᑮᓇᐅᔭᐃᑦ 
ᓇᓚᐅᑦᓵᖅᑕᐅᓯᒪᔪᓂ ᖃᓄᐃᑑᓂᕆᔭᖏᓐᓄᑦ ᐊᒻᒪ ᒐᕙᒪᒃᑯᓐᓂ ᑭᒃᑯᑐᐃᓐᓇᖅᓂ ᑮᓇᐅᔭᕆᔭᐅᔪᓂ. 
 
ᐃᓗᐊᓂ ᐊᓂᒍᖅᓯᒪᓕᕐᑐᓂ ᐊᕐᕌᒍᕋᓴᐅᔪᓂ, ᑲᑎᒪᔩᑦ ᑕᐃᒪᖓᑦ ᖃᐅᔨᒪᑎᑦᓯᓯᒪᓪᓗᑎ ᐅᑯᓇᓂ ᐱᓕᕆᕕᒥ 
ᐃᒪᐃᓂᐊᕐᓗᑎ ᐱᕙᓪᓕᐊᑎᑦᓯᓂᐊᕐᓱᑎ ᖃᓄᐃᑑᓂᕆᔭᖏᓐᓄᑦ ᐊᒻᒪ ᖃᓄᐃᓐᓂᕆᔭᖏᓐᓄᑦ ᒐᕙᒪᑯᑦ 
ᐊᐅᓚᓂᕆᔭᖏᓐᓄ ᐅᑯᑎᒎᓇ ᐃᒪᐃᓂᐊᕐᓗᑎ ᐃᒪᐃᒻᒪ ᒐᕙᒪᒃᑯᑦ ᑮᓇᐅᔭᑦᓴᕆᔭᖏᑦᑕ 
ᖃᓄᐃᓕᖓᓯᒪᓂᕆᔭᖏᓐᓄᑦ ᓴᕿᑕᐅᓯᒪᓪᓗᑎ ᐊᑲᐅᓈᕆᐊᕐᓯᒪᓗᑎ, ᐊᒻᒪ ᓯᐊᒻᒪᖅᑎᓂᐊᕐᓱᒋᑦ 
ᖃᓄᐃᑑᓂᕆᔭᖏᓐᓄᑦ ᐃᓗᐊᓂ ᒐᕙᒪᑦ ᑮᓇᐅᔭᑦᓴᒫᖏᑦᑕ ᓇᓚᐅᑦᓵᖅᑕᐅᓯᒪᔪᓂ. 
 
ᐃᒪᐃᒐᓗᐊᕐᓱᓂ ᑲᑎᒪᔩᑦ ᐅᖃᖅᓯᒪᓪᓗᑎ ᐱᕙᓪᓕᐊᓂᕆᔭᖏᓐᓄᑦ ᑖᒃᑯᓇᓂ ᖃᓄᐃᑑᓂᐅᔪᓂ, ᑕᒪᖅᒥᒋᐊᕐᓗ 
ᑲᔪᓯᓂᖃᑎᑕᐅᒋᐊᕈᓐᓇᕐᑐᐃᑦ. ᐆᑦᑑᑎᒋᓗᒍ, ᑮᓇᐅᔭᐃᑦ ᖃᓄᐃᒋᐊᖃᑕᐅᔪᓂ ᐃᑲᔪᕈᑎᖃᓂᐊᕐᓱᑎ 
ᐅᑯᓇᖔᕐᓯᒪᔪᓂ ᓯᕗᓂᐊᒍᑦ ᐊᕐᕌᒎᓯᒪᔪᓂ ᑖᒃᑯᐊᓪᓗᐊᑕᐅᓗᑎ ᐊᑭᓕᐅᑏᑦ ᑮᓇᐅᔭᐃᑦ ᐅᑯᓇᓂ ᑮᓇᐅᔭᐃᑦ 
ᓇᓚᐅᑦᓵᖅᑕᐅᓯᒪᔪᓂ ᑎᑎᕋᖅᓯᒪᔪᓂ ᓴᕿᑕᐅᕙᑦᑐᓂ ᐊᕐᕌᒍᑕᒫᑦ. ᑲᑎᒪᔩᓪᓗ ᐅᖃᖅᓯᒪᓪᓗᑎ ᐃᒪᐃᒻᒪ 
2001/2002ᒥ ᑭᒃᑯᑐᐃᓐᓇᐃᑦ ᑮᓇᔭᕆᔭᖏᓐᓄ ᐊᑯᓃᕐᓯᒪᓗᐊᓕᕐᑐᐃᑦ. 
 
ᐃᑦᓯᕙᐅᑕ, ᐊᑕᐅᓯᖅ ᐱᓕᕆᕕᐅᔪ ᐅᖃᖅᓯᒪᑦᓱᓂ ᖃᓄᐃᓂᖓᓂᕆᔭᖏᓐᓄ ᐅᑯᓄᖓ 2003/2004 
ᐃᒪᐃᓂᐊᕐᓗᑎ ᐋᔩᖃᑎᖃᑲᓂᓂᐊᕐᓱᑎ ᑲᓇᑕᒥ ᓄᓇᕗᒥ ᖃᓄᐃᒋᐊᕐᑐᓄᑦ ᑮᓇᐅᔭᓕᕆᓂᖅᓄ ᐊᖏᕈᑎᐅᔪᒧ. 
ᑲᑎᒪᔩᓪᓗ ᐅᔾᔨᓱᕐᓱᑎ ᐆᒥᖓ ᑲᑎᖓᔪᒥ ᐊᕐᕌᒍᓕᒫᖅᓯᐅᑎᖓᓄᑦ ᖃᐅᔨᓴᖅᓂ ᐅᖃᐅᑎᐅᓚᐅᕐᓱᓂ ᑖᒃᑯᓇᓂ 
ᒐᕙᒪᑐᖃᑯ ᐊᒻᒪ ᐊᕕᑦᓯᒪᓂᖏᑎᒍᑦ ᒥᓂᔅᑕᐄᑦ ᑮᓇᐅᔭᓕᕆᔨᑯᓂ ᓯᐊᕉᑦᑕᓕᖁ, ᓂᕆᐅᓐᓂᖃᕐᓱᑎ 
ᖃᐅᔨᓴᖅᓂᐊᓂᖏᓐᓄ ᑭᖑᓪᓕᖅᐹᒥ ᐅᓂᒃᑳᒧᑦ ᑖᒃᑯᓇᖓ ᐱᕙᓪᓕᐊᓂᕆᔭᖏᓐᓄᑦ. ᑲᑎᒪᔩᑦ ᓇᔫᑎᔪᐃᑦ ᒐᕙᒪᓄᑦ  
ᐃᒪᐃᒻᒪᓪᓗ ᐱᓕᕆᓂᖃᕐᑐᐃᑦ ᐋᔩᖃᑎᒌᓐᓂᕐᓄᑦ ᑮᓇᐅᔭᑦᓴᒫᓄᑦ ᖃᓄᐃᒋᐊᖅᑕᓄᑦ ᐃᓚᒋᓗᒋᑦ ᒐᕙᒪᑯᖃᑯᑦ 
ᐱᓕᕆᖃᑎᒋᕙᑦᑕᕗᑦ ᐃᒪᐃᒻᒪᓪᓗ ᐃᓕᑕᖅᓯᓗᑎ ᓄᓇᕗᒥ ᐊᔾᔨᐅᖏᑦᑐᒥ ᖃᓄᐃᒋᐊᕐᓂᕆᔭᖏᓐᓄᑦ, 
ᐱᓇᓱᐊᓂᐊᕐᑕᖏᓐᓄᑦ ᐊᒻᒪ ᑭᖒᒪᔭᖏᓐᓄᓪᓗ. 
 
ᐃᑦᓯᕙᐅᑕ, ᐅᖃᖃᐅᑦᓱᖓ ᐅᓪᓛᒋᐊᖅ, ᖃᓄᐃᓪᓗᐊᖅᑎᒋᔪᐃᑦ ᐅᑯᓇᓂ ᐱᓕᕆᕕᐅᑉ ᑮᓇᐅᔭᑦᓴᖏᑦ 
ᓴᓂᖅᕙᑕᐅᓂᑰᓪᓗᑎ ᐊᑭᓕᐅᑎᒋᓂᐊᕐᓱᑎ ᐱᓕᕆᕕᖃᕐᑐᓄ ᐅᑯᓄᖓ ᒐᕙᒪ ᓄᓇᕗ ᐃᓗᐊᓂ 2003/2004ᓗ. 
ᐅᖓᑎᐋᓄᑦ 9.3 ᒥᓕᐊᓐ ᑖᓚᐃᑦ ᓴᓂᖅᕙᑕᐅᓯᒪᓪᓗᑎ ᑕᒪᑐᒧᖓ ᐱᔾᔪᑎᐅᔪᒧᑦ. ᑲᑎᒪᔨᖑᑲᐃᓐᓇᖅᑐᐃᑦ 
ᐅᖃᖅᓯᒪᓂᑰᓪᓗᑎ ᐃᓱᒫᓘᑎᒋᔭᖏᓐᓄᑦ ᐊᑑᑎᓯᒪᔪᓂ ᒥᑦᓵᓄᑦ ᐃᓱᒫᓘᑎᓄᑦ ᖃᓄᐃᓂᕆᔭᖏᓐᓄᑦ ᐃᓕᖓᔪᐃᑦ 
ᐅᑯᓄᖓ ᒐᕙᒪᑯᑦ ᐊᑐᖅᑐᐊᑎᑦᓯᓂᕆᔭᖏᓐᓄᑦ ᖃᓄᐃᓂᕆᔭᖏᓐᓄ, ᐊᒻᒪ ᑎᓕᐅᕆᒋᐊᕐᓯᒪᔪ ᐱᓕᕆᕕᖕᒥ, 
ᓂᐊᖁᑕᐅᓂᐊᕐᓱᑎ ᑲᑐᑎᖃᑎᒌᓂ, ᐃᒪᐃᓂᐊᕐᓗᑎ ᐃᓕᐊᓂᖃᓂᕐᓴᐅᓗᑎ ᑕᒪᑐᒧᖓ. 
 
ᐃᑦᓯᕙᐅᑕ, ᑲᑎᒪᔩᑦ ᐅᔾᔨᖅᓱᕐᓱᑎ ᐃᒪᐃᒻᒪ ᒐᕙᒪᒃᑯ ᐸᖅᓇᓯᒪᔭᖏᓐᓄᑦ ᓴᕿᑎᑦᓯᓂᐊᕐᓗᑎ ᖁᓕᖅ 
ᐆᒻᒪᖁᑎᓕᕆᔨᑯ ᑯᐊᐳᕇᓴᖓᓂ ᐃᓚᒋᔭᐅᓂᐊᕐᓱᑎ ᖃᓄᐃᒋᐊᑲᓂᕈᓇᓂᐊᕐᓗᑎ ᐆᒻᒪᖁᑎᓄᑦ ᐃᑲᔪᕈᑎᑦᓴᖏᓄᑦ 
ᐊᐅᓚᑕᐅᓂᖃᕐᓱᑎ. ᑲᑎᒪᔩᑦ ᑐᓴᕈᒪᑦᓯᐊᓂᐊᕐᑐᐃᑦ ᖃᓄᖅ ᓴᕿᓯᒪᔪ ᒫᓐᓇᐅᔪᖅ 4.75 ᒥᓕᐊᓐ ᑖᓚᐃ 
ᐆᒻᒪᖁᑎᓄᑦ ᐃᑲᔫᑎ ᐱᓕᕆᔭᐅᒋᐊᖃᓂᐊᕐᓱᑎ ᓯᕗᓂᕆᓂᐊᕐᑕᑎᖕᓂ. 
 
ᑲᑎᒪᔩᑦ ᖃᐅᔨᒪᑦᓱᑎᓪᓗ ᒐᕙᒪᑯᑦ ᖃᓄᐃᒋᐊᕐᓯᒪᔭᖏᓐᓄᑦ ᓴᕿᑎᑦᓯᓂᐊᕐᓱᑎ ᑕᐃᒍᖅᑕᒥ ᓂᐊᖁᑕᕕ ᑯᐊᐳᕇᓴᒥ 
ᐊᐅᓚᑦᓯᓂᐊᓂᐊᕐᓱᑎ ᑲᑎᒪᔨᖏᓄᑦ. ᑲᑎᒪᔩᓪᓗ ᐃᓱᒪᒋᔭᖃᕐᓯᒪᕗ ᐃᒪᐃᒻᒪ ᑕᒪᓐᓇ ᐱᕙᓪᓕᐊᒍᑎᒋᓂᐊᕐᓱᓂᐅ 
ᓴᕿᑎᑦᓯᓂᖅᓄᑦ ᐃᓱᒫᓘᑎᐅᔪᓄ ᑮᓇᐅᔭᓕᕆᔨᖅᔪᐊᑯᑎᒍᑦ ᐃᓱᒪᒋᒋᐊᓂᐊᕐᓗᒋᑦ ᓂᐊᖁᑕᖑᔪᐃᑦ ᑯᐊᐳᕇᓴᖓᑦ. 

ᑲᑎᒪᔩᓪᓗ ᐃᓕᑕᖅᓯᓯᒪᓪᓗᑎ ᐃᒪᐃᒻᒪ ᐊᐅᓚᑦᑕᐅᓂᖏᓄ ᒐᕙᒪᑯ ᑮᓇᐅᔭᖁᑎᖏ ᐱᑦᑕᓯᐊᕐᓯᒪᒍᓐᓃᕐᒪᑕ 
ᐊᐅᓚᓂᕆᔭᖏᓐᓄᑦ. ᑲᑎᒪᔩᑦ ᐊᐅᓚᔨᔪᐃᑦ ᖃᓄᐃᓕᖓᓂᕆᔭᖓᓄ ᑖᔅᓄᑦ ᖃᓄᐃᑐᓂᕆᔭᖏᓄᑦ ᐃᒪᐃᒻᒪᓪᓗ 
ᖃᓄᖅᑑᕐᑕᐅᓗᑎ ᐊᖁᓵᓐᓂᑰᔪᓂ ᑲᑎᒪᕕᑎᒍᑦ 2002ᒥ, ᐊᒻᒪ ᐅᖃᕆᐊᑲᓂᕐᓯᒪᓪᓗᑎ ᑖᒃᑯᓄᖓ ᐱᓕᕆᕕᖕᒧ 
ᖃᐅᔨᓴᖅᓂᐊᕐᓗᑎ ᖃᓄᐃᑦᓯᒪᓂᕆᔭᖏᓐᓄ ᖃᓄᐃᒋᐊᕐᓗᑎ ᐃᒪᐃᒻᒪ ᐊᑐᐊᒐᖅᓄᑦ ᐃᓱᒪᒋᔭᐅᓯᒪᔪᓂ 
ᐃᓕᖓᓂᖃᕐᓂᓴᐅᓂᐊᕐᓱᑎ ᓇᒻᒥᓂᖃᓂᖅᓄᑦ ᓴᕿᑎᑦᓯᓂᐊᕐᓱᑎ ᐊᐅᓚᓂᕆᔭᖏᓐᓄ ᓄᓇᕗᒥ. 
 
ᑲᑎᒪᔩᑦ ᓱᓕ ᐃᓱᒪᒋᔭᖃᕐᓱᑎ ᒥᑦᓵᓄᑦ ᐱᓕᕆᕕᐅᑉ ᐱᕙᓪᓕᐊᓂᕆᔭᖏᓐᓄᑦ ᖃᓄᐃᒋᐊᓂᕐᓱᑎ ᐃᒪᐃᒻᒪ 
ᑮᓇᐅᔭᓄᑦ ᓄᐊᑕᐅᔪᓄᑦ ᐅᑯᓇᖓ ᒐᕙᒪ ᓄᓇᕗᒥ 1ᐳᓴᖕ ᑮᓇᐅᔭᖅᑖᕆᕙᑦᑕᖏᑦᑕ ᑖᔅᖏᓐᓄ, ᐃᒪᐃᒻᒪᓪᓗ 
ᐱᔭᐅᓂᑰᓪᓗᑎ ᒐᕙᒪ ᓄᓇᑦᓯᐊᖅᒥ, ᓴᕿᑎᑕᐅᕙᑦᓱᑎ ᑕᒫᓂᒥᐅᑕᓄᑦ ᓄᓇᕗᒥ, ᐅᕝᕙᓗ ᐱᓕᕆᔨᐅᔪᓂ. 
 
ᑲᑎᒪᔩᑦ ᐃᓕᑕᖅᓯᓯᒪᓪᓗᑎ ᐱᒻᒪᕆᐅᓂᖓᓄ ᐃᓕᓐᓂᐊᖅᓂᕐᓄᑦ ᐃᑲᔫᓯᐊᕈᓐᓇᕐᑐᓄᑦ ᑲᔪᓯᒋᐊᓂᐊᕐᓗᒋᑦ 
ᐱᓕᕆᔭᖏᓐᓄᑦ ᑮᓇᐅᔭᓕᕆᓂᖅᓅᖓᔪᓄᑦ. ᑲᑎᒪᔩᑦ ᓂᕆᐅᓐᓂᖃᖁᑦ ᐃᓕᑉᐸᓪᓕᐊᓂᐊᕐᓂᖏᓐᓄᑦ ᐅᑯᓇᓂ 
ᐱᓕᕆᕕᐅᑉ ᖃᓄᐃᐸᓪᓕᐊᓂᕆᔭᖏᓐᓄᑦ ᐃᓂᑖᕆᔭᐅᓂᐊᕐᓗᑎ 12 ᑲᑎᖃᑎᒌᓐᓂᑯᑦ ᐃᓂᑦᓴᐃᑦ ᐃᒪᐃᒻᒪᓪᓗ 
ᐸᖅᓇᑕᐅᓯᒪᓪᓗᑎ ᓴᕿᑎᑦᓯᓂᐊᕐᓱᑎ ᐱᓕᕆᕕᖕᒧᑦ. 
 
ᐅᐊᑦᑎᐊᕈ, ᑲᑎᒪᔨᕋᓛᖑᔪᑦ ᐅᖃᖃᑦᑕᓚᐅᕐᒪᑕ ᐃᓱᒪᓗᒍᑎᒋᔭᒥᓐᓂᒃ ᑕᒪᒃᑯᐊ ᖃᓄᐃᓕᓗᐊᕋᒃᓴᐅᓐᖏᑦᑐᑦ 
ᖃᕋᓴᐅᔭᑎᒍᑦ ᐊᒥᓱᕈᖅᐸᓪᓕᐊᓂᖏᓐᓄᑦ. ᒪᓕᒐᓕᐅᖅᑎᐅᔪᑦ ᖁᕕᐊᓱᒃᐳᑦ ᑕᒪᓐᓇ ᐊᐅᓚᑕᐅᔪᓐᓇᕐᓯᕙᓪᓕᐊᒻᒪᑦ, 
ᐊᒻᒪᓗ ᖁᕕᐊᓱᒃᑐᑎᒃ ᑕᒪᒃᑯᐊ ᓄᒃᑎᖅᑕᐅᓂᖏᑦ ᐃᓚᖏᑦ ᐊᐅᓚᓂᖏᓐᓄᑦ ᑕᕝᕙᓂ ᓴᓇᔪᓕᕆᔨᒃᑯᓐᓂ. 
 
ᒪᓕᒐᓕᐅᖅᑎᐅᔪᑦ ᖃᐅᔨᒪᔪᑦ ᑕᒪᒃᑯᐊ ᐱᓕᕆᐊᕆᖃᑦᑕᖅᑕᖏᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᑲᑎᒪᔨᖏᓄᑦ 
ᑲᒪᒋᔭᐅᖃᑦᑕᕐᒪᑦ ᐱᓕᕆᕕᐅᔪᓂᒃ ᐊᒻᒪᓗ ᓇᓗᓇᐃᕐᓯᕕᐅᒃᑲᓐᓂᕈᒪᓂᐊᖅᐳᑦ ᖃᓄᐃᓕᓂᐊᕐᓕᕐᒪᖔᑕ 
ᐃᖅᑲᓇᐃᔭᖑᓂᐊᓚᐅᖅᑐᑦ ᐸᕐᓇᑕᐅᓚᐅᖅᑐᑦ ᐅᖅᓱᖅᑐᒥᓂᐊᕐᓗᑎᒃ. 
 
ᐃᒃᓯᕙᐅᑕ, ᑕᒪᔾᔭ ᐅᖃᐅᓯᒃᓴᒃᑲ ᐃᓱᓕᑦᑐᑦ ᐊᒻᒪᓗ ᑕᒪᒃᑯᐊ ᒪᓕᒐᓕᐅᖅᑎᐅᔪᑦ ᐃᒻᒥᓂᒃ ᐅᖃᐅᓯᒃᓴᖃᕐᓂᐊᕐᒥᔪᑦ 
ᐊᐱᖅᑯᑎᓂᓪᓗ ᐊᒻᒪᓗ ᐃᓱᒪᓗᒋᔭᒥᓐᓂ ᐊᒻᒪᓗ ᐅᖃᖃᑦᑕᕈᒪᓂᐊᖅᑐᓂᒃ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᑲᑎᒪᔨᕋᓛᖑᐃᓐᓇᖅᑐᓄᑦ. ᒪᓐᓇᐅᔪᖅ ᓄᖅᑲᑲᐃᓐᓇᕐᓗᑕ 
1:30-ᒐᓱᐊᕐᓂᖓᓂ ᐊᒻᒪᓗ ᐅᑎᕐᓂᐊᖅᐳᒍ 1:30-ᐸᑦ. 
 
>>ᑲᑎᒪᔨᕋᓛᖑᔪᑦ ᓄᖅᑲᑲᐃᓐᓇᖅᑐᑦ 11:56 ᐅᓪᓚᒃᑯᑦ ᐊᒻᒪᓗ ᐅᑎᖅᑐᑎᒃ 1:29 ᐅᓐᓄᒃᓴᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕈᓐᓇᕋᑦᓯ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐅᖃᕆᖅᑲᐅᒻᒪᑦ 
ᐅᖃᐅᓯᕐᖓᐅᑎᒥᓂᒃ ᑲᔪᓯᓂᐊᖅᐳᒍ. ᖃᐃᖅᑯᔭᒃᓴᖃᖅᐱᑦ? ᑕᐃᒃᑯᐊ ᐊᐃᒃᐸᕆᓚᐅᒃᑭᑦ ᐊᐃᒃᐸᕆᓂᐊᖅᑕᑎᒃ 
ᐊᐱᖅᓱᖅᑕᐅᕕᒻᒧᑦ? 
 
ᒥᓂᔅᑕ. ᑕᐃᒃᑯᐊ ᐊᖓᔪᖅᑲᐅᑎᑦᑎ ᑭᓇᒃᑯᓂᖏᑦ ᐅᖃᐅᓯᕆᖁᓂᐊᕋᒃᑭ. ᐅᖃᐅᓯᕆᓚᐅᒃᑭᒃ. ᒥᓂᔅᑕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓕᖅᐱᓐᓂ ᕌᐳᑦ ᕚᑎ, ᑐᖏᓕᕋ. ᓴᐅᒥᓐᓂ ᕕᒃᑐ ᑐᑐ, 
ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ ᑮᓇᐅᔭᓕᕆᔨᒃᑯᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᓚᐅᕐᒥᒋᑦᓯ. ᐱᒋᐊᓚᐅᓐᖏᓐᓂᑦᑎᓐᓂ, ᒪᓕᓪᓗᒍ 77(1) 10 ᒥᓂᑦᖃᖅᑐᓯ 
ᐅᖃᕈᓐᓇᕐᓗᓯ ᐊᒻᒪᓗ ᒪᓕᓪᓗᒍ 77(2) ᒪᓕᓪᓗᓂ ᐃᒃᓯᕙᐅᑕᐅᑉ ᐃᓱᒪᒋᔭᖓᓂᒃ ᒪᓕᒐᓕᐅᖅᑎᐅᔪᖅ  

ᐅᖃᕈᓐᓇᕐᓂᐊᖅᑐᖅ ᐊᑕᐅᓯᐊᓐᖏᒃᑲᓗᐊᕐᓗᓂ ᐅᖃᐅᓯᕆᔭᐅᔪᒥᒃ ᑭᓯᐊᓂᓕ ᑕᒪᒃᑯᐊ ᒪᓕᒐᓕᐅᖅᑎᓕᒪᑦ 
ᐅᖃᕈᒪᓯᒪᔪᑦ ᐅᖃᕈᓐᓇᕐᓯᓯᒪᔪᐃᓐᓇᐅᓕᖅᐸᑕ. 
 
ᐆᑮ, ᒫᓐᓇᐅᔪᖅᓕ, ᐊᑑᑎᓂᐊᕐᓱᑕ ᐱᓕᕆᕕᐋ ᑮᓇᐅᔭᓕᕆᔨᑯᑦ ᑮᓇᐅᔭᐃᑦ ᓇᓚᐅᑦᓵᖅᑕᐅᓯᒪᔪᓂ ᐊᒻᒪ 
ᓇᒻᒥᓂᖃᖅᑐᓄᑦ ᐸᖅᓇᐅᑏᑦ. ᐱᓇᓱᐊᓂᐊᖁᓯᓗ ᐅᖃᖃᑎᒌᓐᓂᕐᓄᑦ ᓯᕗᖓᒍᑦ ᐅᕙᒍᑦ ᐊᒻᒪ ᐃᖃᐅᒪᓂᐊᕐᓱᓯ 
ᖃᓄᑎᒋᐅᓂᐊᕐᓂᖓᓄᑦ ᑲᑎᒪᓂᕆᔭᑉᐳᑦ. ᐅᖃᐅᓯᑦᓴᐃᑦ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ): ᕿᒥᖅᕈᓇᒃᑲᒪ ᐃᓚᖏᓐᓄᑦ ᑕᒪᒃᑯᐊ ᑮᓇᐅᔭᐃᑦ ᓇᓚᐅᑦᓵᖅᑕᐅᓯᒪᔪᓂ, ᐃᓕᖓᔪᑦ 
ᐃᒥᐊᓗᓕᕆᔨᑯᑦ ᑲᑎᒪᔨᖏᓐᓄᑦ, ᖃᐅᔨᒪᒐᒪᓗ ᐃᒥᐊᓗᓕᕆᔨᑯ ᑲᑎᒪᔨᖏ ᑮᓇᐅᔭᓕᐅᖅᑐᒋᐊᓪᓚᐅᕙᑦᓱᑎ 
ᐱᑕᖃᕐᓱᑎᓪᓗ ᐃᓚᒋᐊᕈᑎᓄᑦ ᐊᒻᒪᓗ ᐃᒪᐃᒻᒪ ᒐᕙᒪᑯᑦ ᑮᓇᐅᔭᓕᐅᖅᐸᑦᓱᑎ ᐃᒥᐊᓗᖕᓄᑦ ᓂᐅᕕᐅᑎᒥᓂᕐᓄᑦ, 
ᑭᓯᐊᓂ ᐃᓱᒪᒋᑦᓱᒍ ᐃᒪᐃᒻᒪ ᐃᓚᒋᐊᕈᑎᑦ ᐊᑑᑎᔭᐅᒋᐊᖃᓂᕆᔭᖏᓐᓄᑦ ᑕᒪᐃᓄᑦ ᓄᓇᓕᐅᔪᓄᑦ. 
 
ᑖᒃᑯᐊᓗ ᑮᓇᐅᔭᐃᑦ ᐱᓕᑎᒍᑎᐅᒋᐊᓖᑦ ᐃᒥᐊᓗᖕᓄᑦ ᐋᖓᔮᓐᓇᖅᑐᓄᑦ ᐱᔭᑦᓴᕆᔭᖏᓐᓄᑦ ᓄᓇᓕᐅᔪᓂ. 
ᖃᐅᔨᒪᔪᐃᓐᓇᐅᓪᓗᑕ ᐃᒪᐃᒻᒪ ᐱᑕᖃᕐᓱᓂ ᐃᒥᐊᓗᖕᓄᑦ ᐊᑲᐅᖏᓕᐅᕈᑎᓄᑦ, ᑭᓯᐊᓂ ᐋᖓᔮᓐᓇᖅᑐᓄᑦᑕᐅᖅᓗ. 
 
ᐃᓱᒪᒋᑦᓱᒍ ᐃᒪᐃᒻᒪ ᐃᓚᒋᐊᕈᑎᓄᑦ ᐊᑑᑎᔭᐅᒋᐊᖃᓂᖏᓄᑦ ᐅᑯᓄᖓ ᐃᒥᐊᓗᖕᓄᑦ ᐋᖓᔮᓐᓇᖅᑐᓄᑦ 
ᐱᔭᑦᓴᕆᔭᖏᓐᓄᑦ ᓄᓇᓕᐅᔪᓂ. ᑭᓱᒥᒃᑭᐊᖅ ᐃᓱᒪᖃᖃᐅᒐᓗᐊᕐᑐᖓ ᐃᓚᒋᐊᕈᑎᓄᑦ ᐅᑯᓇᖓ ᐃᒪᐃᒻᒪ 
ᑮᓇᐅᔭᓄᑦ ᐅᑯᓇᖓ ᐃᒥᐊᓗᖕᓂ ᓂᐅᕕᐊᑦᓴᐅᕙᑦᑐᓂ ᑐᓐᓂᕈᑎᐅᓗᑎ ᐅᑯᓄᖓ ᐃᒥᐊᓗᖕᒧ ᐊᒻᒪ 
ᐋᖓᔮᓐᓇᖅᑐᓄ ᐱᔭᑦᓴᕆᔭᖏᓐᓄ ᐱᔾᔪᑎᒋᑦᓱᒍᓗ ᐃᒥᐊᓗᖕᒧ ᐋᖓᔮᓐᓇᖅᑐᓄᑦ ᐱᔭᑦᓴᐃᑦ ᓄᓇᓕᐅᔪᓂ 
ᐃᒪᐃᒐᔪᑉᐸᓱᑎ ᐃᓄᐃᓴᓗᐊᓯᕙᑦᓱᑎ ᑮᓇᐅᔭᑦᓴᒫᓄᑦ ᑕᒪᒃᑯᓄᖓ ᐱᔭᑦᓴᐅᔪᓄᑦ. 
 
ᐃᓱᒪᒋᑦᓱᒍ ᐃᒪᐃᒻᒪ ᑖᒃᑯᐊ ᐃᓚᒋᐊᕈᑏᑦ ᓯᐊᒻᒪᑎᑕᐅᒍᓐᓇᕐᒪᑕ ᑖᒃᑯᓄᖓ ᐊᓯᖏᓐᓄᑦ ᓄᓇᓕᐅᔪᓄ ᐃᒪᐃᒻᒪᓗ 
ᐃᒥᐊᓗᖕᒧ ᐋᖓᔮᓐᓇᖅᑐᓄ ᐱᔭᑦᓴᖃᕐᑐᓄᑦ ᐊᒻᒪᓗ ᐃᓚᖏ ᐃᖃᓇᐃᔭᖅᑏᑦ ᐱᓕᕆᕙᖏᑦᑐᐃᑦ ᑖᒃᑯᓄᖓ 
ᐱᔾᔪᑎᒋᑦᓱᒍ ᐱᑕᖃᖏᓂᐊᓄᑦ ᑮᓇᐅᔭᑦᓴᒫᓂ ᑲᔪᓯᖏᓐᓇᓂᐊᕐᓱᑎ ᑕᒪᒃᑯᓄᖓ ᐃᒥᐊᓗᖕᒧ ᐋᖓᔮᓐᓇᖅᑐᓄᑦ 
ᐱᓕᕆᔪᓄᑦ. 
 
ᐃᓱᒪᒋᑦᓱᒍ ᐃᒪᐃᒻᒪ ᐃᓚᖏ ᑖᒃᑯᓇᓂ ᑮᓇᐅᔭᓂ ᐊᑑᑎᔭᐅᓂᐊᕐᓱᑎ ᐅᑯᓄᖓ ᓄᓇᓕᖕᒥ 
ᖃᓄᐃᖏᓯᐊᑎᑦᓯᑕᐃᓕᔪᓄᑦ ᐱᓕᕆᔨᒧᑦ. ᐊᒥᓱᒋᐊᓚᐃᑦ ᐃᖃᓇᐃᔭᖅᑏᑦ ᓇᓪᓕᐊᓅᕐᐸᑦᑐᐃ ᐱᔾᔪᑎᒋᑦᓱᒍ 
ᐊᑭᓕᐅᑎᒋᔭᐅᔪᐃᑦ ᓱᒥᓇᖅᐸᓂᖏᓐᓄᑦ ᑕᒪᒃᑯᓄᖓ ᐃᒥᐊᓗᖕᒧ ᐋᖓᔮᓐᓇᖅᑐᓄᑦ ᐱᔭᑦᓴᓄᑦ ᓄᓇᓕᐅᔪᓂ 
ᐊᒻᒪᓗ ᐃᒪᐃᒐᔪᑉᐸᑦᓱᑎ ᐊᓯᐊᓄᑦ ᐊᑭᓕᖅᓱᐃᓂᖃᕐᓯᐊᕐᑐᓄ ᐃᖃᓇᐃᔮᓄᑦ. 
 
ᐊᐃᐸᕆᔭᖓ ᐃᓱᒫᓘᑎᒐᓂ ᓴᕿᐅᑎᒍᒪᔭᕋᓂ ᐃᒪᐃᒻᒪ ᐊᐱᕆᓯᒪᓪᓗᒍ ᑮᓇᐅᔭᓕᕆᔨᑯ ᒥᓂᔅᑖ ᓇᓪᓕᐊᓂ 
ᐅᓪᓗᖅᒥ, ᐃᖃᓇᐃᔭᖅᑏᑦ ᒐᕙᒪ ᓄᓇᕗᒥ, ᐃᒪᐃᑉᐸᑕ ᐃᖃᓇᐃᔭᖅᑎ ᐱᓕᑕᐅᕙᖏᒃᑯᓂ ᐃᖃᓇᐃᔭᖅᑏᑦ 
ᐃᑲᔫᑎᖏᓐᓄᑦ ᐱᔭᑦᓴᓄᑦ ᐃᓱᒪᒋᑦᓱᒍ ᐱᑕᖃᕆᐊᖓᓄᑦ 70 ᑕᐅᓴᓐ ᑖᓚᐃ ᐅᑯᓄᖓ 80 ᑕᐅᓴᓐ ᑖᓚᓄᑦ 
ᐊᕐᕌᒍᒧᑦ ᐃᖃᓇᐃᔭᖅᑎᑖᕐᓂᖏᓐᓄᑦ ᐃᖃᓇᐃᔭᖅᑎᓂ. 
 
ᑭᓯᐊᓂ ᐃᓚᖏᑦ ᑕᒪᒃᑯᐊ ᐃᖃᓇᐃᔭᖅᑏᑦ ᑮᓇᐅᔾᔭᓴᖅᑐᒋᐊᓪᓚᐅᑦᓱᑎ. ᐃᒻᒪᖃᓗ ᑕᐃᒃᑯᐊ 70,000 ᑕᐅᓴᓐ 
ᑖᓚᐃᑦ ᐊᑑᑎᓴᐅᒍᓐᓇᓂᐊᕐᓗᑎ ᑖᔅᖏᔭᕐᓂᓄᑦ, ᑲᓇᑕᒥ ᑖᔅᖏᔭᕐᓂᖅᓄᑦ ᐊᒻᒪ ᑖᔅᓄᑦ ᓂᖏᖅᑖᖑᕙᑦᑐᓄᑦ 
ᐲᖅᑕᐅᕙᓪᓗᑎ. ᐃᓚᖏᓪᓗ ᑖᒃᑯᓇᓂ ᐃᖃᓇᐃᔭᖅᑎᓂ ᑮᓇᐅᔾᔭᓴᖅᐸᑦᓱᑎ 70 ᑕᐅᓴᓐ ᑖᓚᓂ. ᑭᓯᐊᓂ 
ᓴᓂᖅᕚᕆᓐᓂᕈᕕᑦ ᑕᒪᐃᓂᑦ ᑖᒃᑯᓄᖓ ᑖᔅᓄᑦ, ᐊᑉᐸᓯᖕᓂᕐᓴᐅᒐᓗᐊᑦ, ᐲᖅᑕᐅᕙᑦᓱᑎ, ᑮᓇᐅᔭᐃᑦ ᑕᕝᕙᓃᑦᑐᐃᑦ 
ᒥᑭᔫᓪᓗᑎ ᐊᒻᒪ ᐊᑭᓕᖅᑕᐅᕙᖕᓇᑎ, ᖃᐅᔨᒪᔪᖓ ᑮᓇᐅᔾᔭᒃᓵᕆᔭᐅᔪᑦ ᐃᓚᓐᖓᖅᓯᒪᓕᖅᑎᓪᓗᒋᑦ ᒥᑭᓐᓂᕐᓴᐅᒻᒪᑦ 
ᑮᓇᐅᔾᔭᒃᓵᕆᔭᐅᔪᑦ ᐃᓚᓐᖔᖅᑎᖅᓯᒪᖏᑦᑐᓂᑦ. ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕ ᐊᒻᒪᓗ ᑮᓇᐅᔭᓕᕆᔨᒃᑯᑦ 
ᑕᒪᒃᑯᓂᖓ ᐃᓱᒪᒃᓴᕐᓯᐅᕈᑎᖃᕈᓐᓇᕐᒪᖔᑕ. ᐊᑭᓕᖅᓱᖅᑕᐅᑦᑎᐊᖅᑎᓪᓗᑎᑦ ᐃᖅᑲᓇᐃᔮᕐᓄᑦ, ᐊᑯᓂᐅᓂᕐᓴᐅᔪᒥᒃ 
ᒐᕙᒪᒃᑯᑦ ᐱᓕᕆᕝᕕᖁᑎᖏᓐᓂ ᐃᖅᑲᓇᐃᔭᑯᑖᓐᓂᕐᓴᐅᒐᔭᕋᕕᑦ. 
 
ᑭᓯᐊᓂ ᑕᒪᒃᑯᓂᖓ ᐃᓗᐊᖏᔾᔪᑎᖃᐅᓗᐊᕐᒪᑕ, ᐊᑭᓕᖅᓱᖅᑕᐅᕙᖏᑦᑐᑦ ᐊᒻᒪᓗ ᒐᕙᒪᒃᑯᓐᓃᖏᓐᓇᕈᒪᒐᔭᖏᑦᑐᑦ 
ᐊᒻᒪᓗ ᐊᓯᖓᓂᒃ ᐃᖅᑲᓇᐃᔭᒃᓴᕐᓯᐅᓕᕋᔭᕐᒪᑕ, ᐊᑭᓕᖅᓱᖅᑕᐅᑦᑎᐊᕐᓂᕐᓴᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓯᒃᑲᓐᓂᖓᓂᒃ ᐱᑕᖃᖅᑐᖃᖏᓐᓇᒪ. ᐊᑕᐅᓯᐅᓈᖅᑎᕈᒪᕕᒌᑦ 
ᒪᒃᐱᖅᑐᒐᐃᑦ? 
 
ᒪᒃᐱᖅᑐᒐᖅ 3-5. ᐊᒡᓚᕝᕕᒻᒧᑦ ᓇᐃᒡᓕᒋᐊᖅᓯᒪᔪᑦ ᐅᓂᒃᑳᑦ, ᑮᓇᐅᔭᓕᕆᔨᒃᑯᓐᓄᑦ. ᑲᑎᓕᒫᕐᓗᒋᑦ ᐊᐅᓚᔾᔪᑏᑦ 
ᐃᖏᕐᕋᔪᓐᓇᐅᑎᓪᓗ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᓚᕝᕕᒻᒧᑦ. ᐊᑭᓕᖅᑕᐅᓂᖅ ᐊᒻᒪᓗ ᐃᑲᔫᓯᐊᑦ, 
ᐊᑦᑎᒃᓯᒋᐊᖅᑕᐅᓯᒪᔪᖃᕐᒪᑦ. ᐃᒻᒪᖄ ᐊᕐᕌᒍᒥ ᐃᓄᖕᒧᑦ ᑮᓇᐅᔾᔭᒃᓵᖅ ᐱᓕᕆᕝᕕᐅᔪᒥ. ᐱᓕᕆᑎᑕᐅᓂᕐᒧᑦ 
ᐱᔨᑦᑎᕋᕈᑎᑦ, ᐊᖏᔪᒻᒪᕆᒻᒥᒃ ᐊᑭᑦᑐᕆᐊᖅᓯᒪᓪᓗᓂ. ᒥᓂᔅᑕ ᓇᓗᓇᐃᔭᐃᔭᕈᓐᓇᕈᓂ ᑕᒪᑐᒧᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᓕᖅᑕᐅᓂᕐᒧᑦ ᐊᒻᒪᓗ ᐃᑲᔫᓯᐊᓄᑦ ᐊᑦᑎᒃᓯᒋᐊᕐᓂᖅ 
ᓇᓪᓕᖅᑲᖓᓂ ᐋᖅᑭᒋᐊᕈᑎᐅᒃᑲᓐᓂᖅᓯᒪᖕᒪᑦ, ᐃᓚᖏᓪᓗ ᐃᖅᑲᓇᐃᔮᒃᓴᐅᔪᑦ ᓇᓕᒧᓕᖅᑎᑕᐅᓗᑎᒃ. 
 
ᑭᖑᓂᐊᒍᓪᓗ, ᐃᓚᖏᓐᓂ ᐊᑭᑦᑐᕆᐊᓂᐅᒐᔭᖅᑐᑦ ᐃᓚᖏᓐᓂ ᐱᓕᕆᕝᕕᐅᔪᓂᑦ. ᑐᓵᒻᒪᕆᓐᓂᖃᕐᓗᓂ 
ᐱᓕᕆᑎᑦᑎᓂᕐᒧᑦ ᐱᔨᑦᑎᕋᕈᑎᓂᒃ, ᐱᔭᕆᐊᖃᖅᑲᓐᓂᕐᒪᑕ. ᑮᓇᐅᔭᖅ ᓯᕗᒧᐊᒃᑎᑕᐅᔭᕆᐊᖃᖅᑲᓐᓂᖅᑐᖅ, 
ᓇᓕᒧᑎᕆᒻᒪᑦ ᑮᓇᐅᔭᑦ ᐊᑐᖅᑐᒃᓴᓂᑦ ᐊᓯᖏᓐᓂᑦ ᐊᒡᓚᕝᕕᐅᔪᓂᑦ ᑭᖑᓂᐊᒍᑦ ᑕᑯᔪᓐᓇᕐᓂᐊᖅᑕᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᓇᓗᓇᐃᕆᔪᓐᓇᕋᑖᕋᕕᑦ, ᖃᓄᐃᑦᑑᒻᒪᑕ 
ᐱᓕᕆᑎᑦᑎᓂᕐᒧᑦ ᐱᔨᑦᑎᕋᕈᑎᑦ? ᖃᓄᐃᒻᒪᑦ ᐊᖏᔪᒥᒃ ᐊᑭᑦᑐᕆᐊᖅᓯᒪᓂᖃᖅᐸ? ᖃᓄᐃᑦᑐᓂᒃ 
ᐱᓕᕆᑎᑦᑎᒃᑲᓐᓂᐅᔪᓂᒃ ᓂᕆᐅᓐᓂᐊᖅᐸᑦ? ᖃᓄᐃᒻᒪᑦ ᑕᐃᑲᓂ ᐊᑭᑦᑐᕆᐊᖅᓯᒪᓂᖃᖅᐸ? ᖃᓄᐃᑦᑐᓂᒃ 
ᓂᕆᐅᓐᓂᖃᖅᐸᑦ ᐱᓕᕆᑎᑦᑎᒃᑲᓐᓂᐅᔪᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐃᑦᑐᑦ ᑕᒪᒃᑯᐊ ᑭᓱᑐᐃᓐᓇᕐᓅᖓᔪᑦ ᐅᖃᐅᔾᔪᐃᓂᕐᒧᑦ 
ᐱᓕᕆᑎᑦᑎᓂᐅᔪᑦ ᐅᕝᕙᓘᓐᓃᑦ ᐊᒥᓲᓂᕆᓚᐅᖅᑕᖏᑦ, ᐅᖃᖅᑲᐅᒐᒪᐃᓛᒃ, ᐊᓯᖏᓐᓂ ᑮᓇᐅᔭᑦ ᐊᑐᖅᑐᒃᓴᓂᑦ. 
ᑲᑎᓯᒪᔪᑦ ᑕᕝᕙᓂᑦᑕᐃᓐᓇᖅ ᐊᒡᓚᕝᕕᒃᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᒃᑲᓐᓂᖃᖅᐹ. ᐊᒡᓚᕝᕕᒃ. ᑲᑎᓕᒫᕐᓗᒋᑦ ᐊᐅᓚᔾᔪᑎᑦ 
ᐃᖏᕐᕋᔪᓐᓇᐅᑎᓪᓗ. $953 ᑕᐅᓴᓐ. ᐊᖏᖃᑎᖃᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖃᑎᖃᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᒃᑳᖅᑐᑦ. ᑲᔪᓯᔪᖅ. ᒪᒃᐱᖅᑐᒐᖅ 3-6, ᑮᓇᐅᔭᓕᕆᓂᖅ, ᐊᒡᓚᕝᕕᒻᒧᑦ ᐅᓂᒃᑳᓕᐊᖅ 
ᓇᐃᒡᓕᒋᐊᖅᓯᒪᔪᖅ, ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᖅ, ᑲᑎᓕᒫᕐᓗᒋᑦ ᐊᐅᓚᔾᔪᑎᑦ ᐃᖏᕐᕋᔪᓐᓇᐅᑎᓪᓗ, 
$6,038,000. ᐊᖏᖅᐱᓰ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖃᑎᖃᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᒃᑳᖅᑐᑦ. ᑲᔪᓯᔪᖅ. ᑮᓇᐅᔭᓕᕆᓂᖅ, ᑐᑭᓯᒋᐊᕈᑎᒃᓴᓄᑦ ᐊᐅᓚᑦᑎᓂᖅ, ᐊᒡᓚᕝᕕᒻᒧᑦ 
ᐅᓂᒃᑳᓕᐊᖅ ᓇᐃᒡᓕᒋᐊᖅᓯᒪᔪᖅ, ᑲᑎᓕᒫᕐᓗᒋᑦ ᐊᐅᓚᔾᔪᑎᑦ ᐃᖏᕐᕋᔪᓐᓇᐅᑎᓪᓗ, ᒪᒃᐱᖅᑐᒐᖅ 3-7, 
$1,340,000. ᕼᐊᕕᐅᔭᖅ. 
 
Hᐊᕕᐅᔭᖅ: ᒪᒃᐱᖅᑐᒐᕐᒥ, ᐱᓕᕆᑎᑕᐅᓂᕐᒧᑦ ᐱᔨᑦᑎᕋᕐᓂᖅ, ᖃᐅᔨᒪᔪᖓ ᐅᖃᐅᓯᖃᖅᑲᐅᒐᕕᑦ ᐃᒻᒪᖄ 
ᐊᓯᔾᔨᖅᑐᖃᕐᓗᓂ; ᑕᒪᓐᓇᖃᐃ ᐅᖃᐅᓯᕆᒐᓛᒃᑯᕕᐅᒃ. $2 ᒥᓕᐊᓐ ᐅᖓᑎᐊᓄᑦ ᐊᔾᔨᒌᖏᓐᓂᖅᑕᖃᕐᒪᑦ, 
ᑕᐃᒪᐃᒻᒪᑦ ᓇᓗᓇᐃᔭᕐᕕᐅᔪᒪᔪᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑲᑎᒪᔾᔪᑎ ᐊᑦᑎᒃᓯᒋᐊᖅᓯᒪᓂᐊᖅᑐᖅ $2,507,000. 
ᑖᓐᓇ ᓅᑕᐅᓯᒪᔪᖅ ᓴᓇᔪᓕᕆᔨᒃᑯᓐᓄᑦ ᐱᐅᓯᐅᔪᑦ ᐱᕙᓪᓕᐊᑎᑕᐅᖁᓪᓗᒋᑦ ᐊᒡᓚᕝᕕᖓᓄᑦ ᑖᓐᓇ 
ᑮᓇᐅᔭᓕᕆᔨᒃᑰᕙᓚᐅᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓃᑦᑑᖅ ᐊᐱᖅᑯᑎᖃᕈᓐᓇᖅᐳᖓ ᓇᓗᓇᐃᔭᐃᖁᔨᓗᖓ 
ᓯᕗᓪᓕᕐᒥᑦ ᐊᔾᔨᒌᖏᑦᑐᓄᑦ ᓄᓇᓕᖕᓄᐊᖃᑦᑕᕐᓯᒪᓪᓗᖓ ᑲᓇᑕᒥ, ᑐᕌᓐᑐᒥ ᐊᓯᖏᓐᓄᓪᓗ ᓄᓇᓕᐅᔪᓂ ᑲᓇᑕᒥ, 
ᑕᒪᒃᑯᐊ ᐊᐅᑦᑕᔪᒃᑯᑦ ᑮᓇᐅᔭᖅᑕᕐᒃᕕᐅᔪᓐᓇᖅᑐᑦ ᐅᖃᕐᓯᒪᔪᓐᓇᖅᑐᑦ ᖃᓪᓗᓈᑎᑐᑦ ᐅᕝᕙᓘᓐᓃ ᐅᐃᕖᑎᑐᑦ ᐊᒻᒪᓗ 
ᐊᓯᖏᑦ ᐅᖃᐅᓯᐅᔪᑦ ᐱᖃᓯᐅᑦᔭᐅᓯᒪᒻᒥᔪᑦ ᐃᓚᖏᓐᓂ ᐊᐅᑦᑕᔪᒃᑯᑦ ᑮᓇᐅᔭᖅᑕᕐᕕᐅᔪᓐᓇᖅᑐᓂᒃ. 
 
ᐊᑯᑭᑦᑐᓂᓚᐅᕐᒥᒐᑦᑕ ᐊᒻᒪᓗ ᐊᑯᑭᒃᑐᑦ ᐅᖃᐅᓯᖓᑎᑐᑦ ᑎᑎᕋᕐᓯᒪᔭᒻᒥᔪᑦ ᑕᐃᒪᐃᑦᑐᑦ. ᐊᐱᕆᔪᒪᔪᖓ ᒐᕙᒪᒃᑯᑦ 
ᐃᖃᓗᓐᓂ ᑕᐃᒃᑯᐊ ᑮᓇᐅᔭᒃᑯᕕᖃᕐᒪᖔᑕ ᐃᖃᓗᓐᓂ ᑮᓇᐅᔭᒃᑯᕕᐅᔪᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᖕ 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪᐃᑦᑐᒍᑦ ᐃᒪᐃᓕᔪᓐᓇᕈᒪ, ᓂᕆᐅᒋᓪᓗᒍ 
ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᐱᔾᔪᑎᖃᖅᑐᖅ ᐊᔪᕐᓇᕋᔭᓐᖏᒻᒪᖔᖅ ᐃᓄᒃᑎᑐᖓᔪᓂ ᐱᑕᖃᕈᓐᓇᕐᓗᓂ 
ᐃᒪᖏᓐᓂ ᐊᐅᑦᑕᔪᒧᑦ ᑮᓇᐅᔭᖅᑕᕐᕕᐅᕙᒃᑐᓂᒃ ᓄᓇᕗᒻᒥ. 
 
ᐊᐱᕆᓛᖅᑐᒍᑦ ᑐᒃᓯᕋᐅᑎᒋᓚᖅᑕᑎᓐᓂ ᑮᓇᐅᔭᓕᕆᔨᐅᔪᓂᑦ ᑮᓇᐅᔭᖅᑖᕐᕕᐅᕙᒃᑐᓂᒃ ᓄᓇᕗᒻᒥ ᖃᐅᔨᓇᓱᐊᕐᓗᑕ 
ᖃᓄᐃᑦᑐᓂᒃ ᐱᔨᑦᓯᕈᑕᐅᔪᓂᒃ ᐊᒻᒪᓗ ᑕᐃᒃᑯᐊ ᑭᐅᔪᓐᓇᖅᐸᑕ, ᐅᕙᑦᑎᓐᓄᑑᓐᖏᑦᑐᖅ, ᑭᓯᐊᓂᓕ ᓄᓇᕗᓕᒫᒥ 
ᑕᐃᒃᑯᓄᖓ ᓄᓇᖃᖅᑐᓄᑦ ᐊᒻᒪᓗ ᐊᑕᐅᓯᕐᒥᒃ ᒪᓕᒃᑕᕆᐊᖃᕐᓂᐊᖅᑐᑦ ᖃᐅᔨᓴᖅᑕᐅᓂᕐᒧᑦ ᐊᒻᒪᓗ ᑕᐃᒃᑯᐊ 
ᑐᒃᓯᕋᖅᑕᐅᓯᒪᔪᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖃᐅᔨᒪᓪᓚᕆᖅᑲᐅᔪᑎᒃ ᖃᓄᐃᑦᑐᒥᒃ ᐊᐱᕆᓂᐊᕐᒪᖔᕐᒪ. 
ᐊᒃᓱᐊᓗᒃ ᑕᒪᓐᓇ ᐱᔪᒥᓇᖅᐳᖅ ᐅᐱᓐᓇᕋᓂ ᐊᒥᓲᓂᕐᓴᐅᒻᒪᑕ ᑕᐃᒪᐃᑦᑐᓂᒃ ᐱᔨᑦᓯᕈᑕᐅᔪᓂᒃ ᑕᐃᒃᑯᐊ ᑭᓯᐊᓂᓕ 
ᑕᐃᒪᐃᑦᑐᒥ ᐅᖃᕈᓐᓇᕈᑎᒃ ᐊᒻᒪᓗ ᑕᒪᓐᓇ ᐊᒃᓱᐊᓗᒃ ᑕᑯᔪᒥᓇᕋᔭᖅᑐᖅ ᓄᓇᕗᒻᒥᐅᕗᑦ ᐃᓄᒃᑎᑐᖓᔪᖃᕐᓗᑎᒃ 
ᑕᐃᒃᑯᐊ ᐊᐅᑦᑕᔪᓄᑦ ᑮᓇᐅᔭᖅᑕᕐᕕᐅᔪᓐᓇᖅᑐᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᓂ ᐊᐱᖅᑯᑎᒃᓴᖅᑕᖃᖅᐸ? ᐊᐱᖅᑯᑎᒥᒃ ᑐᓴᓐᖏᑦᑐᖓ ᑕᕝᕙᓂ. 3-7. 
ᖃᕋᓴᐅᔭᕐᓄᑦ ᑲᒪᒋᔭᐅᓂᖏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᓂ ᐊᑐᖅᑐᒃᓴᓂ ᖃᕋᓴᐅᔭᕐᓄᑦ ᑲᒪᒋᔭᐅᓂᖏᓐᓄᑦ, 
ᖃᕋᓴᐅᔭᒃᑯᕈᑕᐅᔪᑦ ᖃᓪᓗᓇᑎᑐᐃᓐᓇᐅᒻᒪᑕ ᐊᒻᒪᓗ ᐊᔪᕐᓇᓱᖑᓪᓗᓂ ᑕᒪᒃᑯᐊ ᐊᐅᓚᑕᐅᓇᓱᒋᐊᖏᓐᓄᑦ 
ᖃᓪᓗᓇᐅᔭᕈᓐᓇᖏᑦᑐᓄᑦ ᐃᓄᓐᓄᑦ. 
 
ᑕᐃᒪᓕ ᖃᐅᔨᔪᒪᔪᖓ ᑮᓇᐅᔭᖅᑕᖃᕈᓐᓇᕐᒪᖔᖅ ᐃᑲᔪᖅᐸᓪᓕᐅᑎᒐᔭᖅᑐᒥᒃ ᐋᖅᑭᒃᓯᓂᕐᒧᑦ 
ᖃᕋᓴᐅᔭᓕᕆᔾᔪᑕᐅᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓂ ᐊᑐᕈᓐᓇᕋᔭᖅᑕᑎᓐᓂ ᐅᖃᐅᓯᖅᐳᑦ ᐊᑐᕐᓗᒍ. ᖁᔭᓐᓇᒦᒃ. 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᐃᒃᓯᕙᐅᑕᖅ, ᖃᐅᔨᒪᔪᖓ ᐊᒃᓱᐊᓗᒃ ᐱᓕᕆᓯᒪᒻᒪᑕ ᑕᒪᒃᑯᓂᖓ ᑎᑎᕋᐅᓯᐅᔪᓂᒃ ᐊᒻᒪᓗ 
ᐃᓚᖏᑦ ᐃᑲᔪᖅᑐᐃᔾᔪᑕᐅᔪᑦ ᐃᓄᒃᑎᑐᑦ ᐱᓕᕆᐊᓄᑦ ᑲᒪᒋᔭᐅᓯᒪᔪᑦ ᐊᖅᑯᑎᖃᖅᑐᑎᒃ ᐃᓕᖅᑯᓯᓕᕆᔨᒃᑯᓐᓂᑦ 
ᐃᓕᓐᓂᐊᕈᑎᒃᓴᐅᔪᓂᒃ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐊᒥᓲᓪᓗᑕ ᖃᓪᓗᓇᐅᔭᕈᓐᓇᖏᓐᓇᑦᑕ, ᑎᑎᖅᑲᐅᓯᐊᖅᐸᒃᑲᓗᐊᕋᑦᑕ 
ᖃᓪᓗᓇᑎᑐᐃᓐᓇᖅᑐᓂᒃ ᐊᒻᒪᓗ ᑕᒪᓐᓇ ᐅᕙᑦᑎᓐᓄᑦ ᐊᐳᖅᑕᕈᑕᐅᒻᒪᑦ. ᓲᕐᓗ, ᑕᐃᒃᑯᐊ ᑎᑎᕋᐅᓯᐅᔪᑦ ᐃᓄᒃᑎᑐᑦ 
ᖃᕋᓴᐅᔭᒃᑯᑦ ᐊᒻᒪᓗ ᑕᐃᒃᑯᐊ ᐊᔾᔨᒌᓐᖏᑦᑐᑦ ᐊᑐᖅᑕᐅᕙᒃᑐᑦ ᖃᕋᓴᐅᔭᕐᒥ, ᑕᐃᒪᐃᑦᑐᓂᒃ ᐱᑕᖃᓐᖏᒻᒪᑦ 
ᐃᓄᒃᑎᑐᑦ. ᑕᒪᓐᓇ ᐱᕙᓪᓕᐊᔭᐅᓯᒪᓕᖅᐸ ᐱᓕᕆᕕᐅᔪᒥᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ ᑕᒪᓐᓇ ᐱᓕᕆᐊᖑᐃᓐᓇᖅᑐᖅ ᐊᒻᒪᓗ ᐃᖏᕐᕋᓂᖃᑦᑎᐊᖅᑐᖅ. 
ᓱᒃᑲᐃᓐᓂᕐᓴᒥᐅᔪᒃᓴᐅᔪᖅ ᒪᓕᒐᓕᐅᖅᑎᐅᑉ ᑕᑯᔪᒪᔭᖓᓂᑦ ᐊᒻᒪ ᐃᓄᐃᑦ ᕿᓚᓈᖅᑐᒃᓴᐅᔪᒐᓗᐊᑦ ᑕᒪᒃᓱᒥᖓ. 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᐊᑎᓕᐅᕐᓯᒪᔪᖁᑎᖃᕈᓐᓂᕋᒪ. ᐅᑎᕐᓗᑕ ᒪᒃᐱᒐᖅ 3-7 ᖃᕋᓴᐅᓕᕆᓂᕐᒧᑦ 
ᑲᒪᒋᔭᐅᓂᖏᓐᓄᑦ. ᑲᑎᑦᑐᒋᑦ ᐊᐅᓚᓂᖏᑦ ᐊᒻᒪᓗ ᒪᑭᒪᐃᓐᓇᕈᑎᖏᑦ. $1 ᒥᓕᐊᓐ, 340 ᑕᐅᓴᓐ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖏᑦᑐᑦ? ᑲᔪᓯᔪᖅ. ᑮᓇᐅᔭᐃᑦ ᐊᕕᑦᑐᖅᓯᒪᓂᖓᓄᑦ ᓇᐃᓪᓕᒋᐊᖅᓯᒪᔪᑦ. 
ᑮᓇᐅᔭᓕᕆᔨᐅᑉ, ᑲᑎᑦᑐᒋᑦ ᐊᐅᓚᑦᑎᔾᔪᑎᑦ ᐊᒻᒪᓗ ᒪᑭᒪᐅᑎᖏᓐᓄᑦ, $11 ᒥᓕᐊᓐ, 340 ᑕᐅᓴᓐ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᖏᑦᑐᑦ? ᑲᔪᓯᔪᖅ. 3-9, ᐊᑕᐅᓯᕐᒥᒃ ᐊᐅᓚᑕᐅᔪᑦ ᑮᓇᐅᔭᐃᑦ, ᒪᕐᕉᕘᒃ 
ᒪᑉᐱᑦᑐᒐᖏᑦ. ᑲᑎᑦᑐᒋᑦ ᐊᐅᓚᑦᑎᔾᔪᑎᑦ ᐊᒻᒪᓗ ᒪᑭᒪᐅᑎᖏᓐᓄᑦ, $24 ᒥᓕᐊᓐ, 544 ᑕᐅᓴᓐ. ᐊᖏᖅᑭᓰ? 
ᕼᐊᕕᐅᔭ. 

Hᐊᕕᐅᔭ: ᐊᓯᐅᓕᕋᒪ. ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ ᑕᒪᓐᓇ ᐃᖅᑲᓇᐃᔭᖅᑎᓅᖓᒻᒪᖔᑕ ᐅᕝᕙᓘᓐᓃᑦ 
ᐊᓯᐊᓅᖓᕙ, ᐃᓄᒃᑎᑐᑦ, ᐅᖃᐅᓯᕆᓐᖓᐅᑎᒋᓚᐅᖅᑕᓐᓄᑦ, ᑕᐃᒫᒃ ᐅᖃᓚᐅᕋᒪ. ᓯᕗᓪᓕᖅᐸᒥ, 
ᑐᑭᓯᓇᖏᓗᐊᖅᑲᑦ, ᐃᒻᒪᖃ ᑐᓂᒍᓐᓇᖅᑕᐃᑦ ᐱᓕᕆᐊᖑᒍᓐᓇᕐᕈᓂ ᐃᖅᑲᓇᐃᔭᖅᑏᑦ ᑐᒃᓯᕋᕝᕕᒋᔪᓐᓇᖅᑕᖓᓄᑦ 
ᐊᒃᓱᕈᓕᕈᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃ̀ᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐃᒃᓯᕙᐅᑖᖅ, ᐃᖅᑲᓇᐃᔭᖅᑎᓄᑦ ᐃᑲᔪᖅᑕᐅᒋᐊᖃᑦᑐᓄᑦ ᐱᓕᕆᓂᐅᔪᖅ, 
ᒪᓕᒐᓕᐅᖅᑎᐅᔫᑉ ᐊᐱᖅᑯᑎᒋᔭᖓ ᐅᕙᓃᑦᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᐅᖃᐅᓯᖃᕋᕕᑦ ᐊᒃᓱᕈᑦᑐᓄᑦ 
ᐃᑲᔫᑎᐅᔪᖅ ᑮᓇᐅᔭᖅ ᐃᓪᓗᖃᕐᓂᕐᒧᑦ, ᑕᐃᓇ ᑕᐃᒪ ᐱᓕᕆᓂᐅᔪᖅ ᑖᒃᓱᒪ ᑮᓇᐅᔭᓕᕆᔨᒃᑯᑦ ᐊᐅᓚᑕᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓂᐅᕙ? 3-9. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᖁᑎᑦ ᐊᒻᒪᓗ ᑐᓂᕐᕈᑎᐅᔪᑦ, ᒪᑉᐱᑦᑐᒐᕐᒥ 3-10, ᐆᒪᖅᑯᑎᓄᑦ 
ᐃᑲᔫᓯᐊᕐᓂᖅ, ᐊᖏᕐᕋᕆᔭᐅᔪᓄᑦ ᐊᒻᒪᓗ ᐆᒪᖅᑯᑎᓄᑦ ᐃᑲᔫᓯᐊᖑᕙᑦᑐᑦ ᖃᐅᒪᓄᑦ, $4,7 ᒥᓕᐊᓐ ᑖᓚᔅ. ᐅᓇ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐊᖏᕐᕋᖏᓐᓄᑦ ᐊᒻᒪᓗ ᐃᓪᓗᖁᑎᖏᓐᓄᑦ, ᐊᓪᓚᒃᕕᐅᔪᓄᓪᓗ? ᑐᕌᖓᔪᖑᓇ 
ᐃᑲᔫᓯᖅᑕᐅᕙᑦᑐᑦᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ. ᓇᒻᒥᓂᖃᑦᑎᐅᔪᓄᑦ ᑐᕌᖓᔪᖅ, ᑭᓯᐊᓂ ᒥᑭᔪᒥᒃ ᐃᓚᖓ 
ᐱᓕᕆᕕᖃᑦᑐᓄᑦ, ᑭᓯᐊᓂ ᐊᖏᓂᖅᓴᐅᔪᒥᒃ ᓇᒻᒥᓂᖃᑦᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕᒃᑲᓐᓂᐅᕙ? ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᖅᓯᔾᔪᑎᑐᐃᓐᓇᖅ, ᓇᒻᒥᓂᖃᑦᑎᐅᔪᑦ ᐊᖏᕐᕋᒥᒃ ᑕᕝᕘᓈᖓᔪᑦ 
ᐅᒪᖅᑯᑎᓄᑦ ᐃᑲᔫᓯᖅᑕᐅᒍᑎᑯᑦ? ᓇᓗᓇᐃᖅᓯᕕᐅᒍᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐃᒻᒪᖃ ᓇᓗᓇᐃᖅᓯᒋᐊᖃᑦᑐᖓ ᐅᓇ ᒪᑯᓄᖓ ᓇᒻᒥᓂᖅ ᐃᓪᓗᖁᑎᖃᐅᑦᑐᓄᑦ ᐊᒻᒪᓗ 
ᐃᒪᐃᑦᑑᔪᖅ, ᒫᓐᓇᐅᔪᖅ, ᓯᕗᓪᓕᖅᐹᒥ ᐅᓪᓗᖓᓂ ᐊᑐᖅᑕᐅᕙᑦᑐᖅ 800 kilowatt hours ᔨᐊᓗᓇᐃᒥ 
ᐆᒪᖅᑯᑎᓄᑦ ᐊᑭᖏᓐᓄᑦ, ᐊᑦᔨᒌᖏᓐᓂᖓ ᐊᑭᖓᓄᑦ ᐊᒻᒪᓗ ᓄᓇᓕᐅᔪᑦ ᐊᑭᖓᓄᑦ ᐊᑭᓖᖃᑦᑕᖅᑯᒍᑦ 
ᐃᓘᓇᖓᓂᒃ, ᐊᑐᖅᑐᒍ ᐊᑭᖁᑎᒋᔭᐅᕙᑦᑐᖅ ᐅᑯᓄᖓ ᓯᕗᓪᓕᕐᓄᑦ 800 kilowatt hours. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑕᐅᓯᕐᒥᒃ ᐊᐅᓚᑕᐅᔪᑦ ᑮᓇᐅᔭᐃᑦ, ᒪᑉᐱᑦᑐᒐ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓄᒃᑎᑐᑦ, ᑐᑭᓯᔪᖓ ᐆᒪᖅᑯᑎᓄᑦ ᐃᑲᔫᓯᖅᑕᐅᕙᑦᑐ, 
ᐅᖃᒻᒪᑦ ᐊᖏᕐᕋᐅᔪᓄᑦ ᐊᒻᒪᓗ ᐱᓕᕆᕕᖃᑦᑐᓄᑦ. ᑎᑎᕋᖅᓯᒪᒻᒪᑦ ᐊᖏᕐᕋᐅᔪᑦ ᐊᒻᒪᓗ ᐱᓕᕆᕕᖃᑦᑐᑦ 
ᐃᓄᒃᑎᑐᑦ. ᓇᓗᓇᐃᖅᓯᑐᐃᓐᓇᖁᓪᓗᑎᒃ ᖃᓄᐃᓕᒻᒪᖔᑉᐱᑦ ᐆᒥᖓ ᐱᓕᕆᕕᖃᑦᑐᓄᑦ ᐆᒪᖅᑯᑎᖏᓐᓄᑦ 
ᐃᑲᔫᓯᖅᑕᐅᓂᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕᖅ. ᓇᓗᓇᐃᖅᓯᖅᑲᐅᒐᒪ ᐃᑲᔪᖅᓯᒍᑎᑕᖃᕐᒥᒻᒪᑦ ᐳᓴᓐᑎᖓᓂᒃ 
ᑕᐃᑦᑯᐊᓴᐃᓐᓇᐃᑦ ᐃᑲᔪᖅᓯᒍᑕᐅᔪᑦ ᑮᓇᐅᔭᐅᓕᐅᕋᓱᐊᕐᓂᕐᒧᑦ ᐱᓇᓱᐊᕐᕕᓐᓄᑦᑕᐅᖅ. ᑭᓯᐊᓂ ᒥᑭᔪᕈᓗᒃ 
ᑕᐅᑐᑦᓱᒍ ᐃᓘᓐᓈᒍᑦ ᐊᑭᖏᑦ. ᐊᑭᖏᑦ ᓇᒻᒥᓂᖅ ᐊᖏᕐᕋᖃᕐᓃᓐᖔᓗᐊᓐᖑᐊᖅᑐᑦ, ᐊᐅᓚᑦᓯᔩᑦ, 
ᐃᑲᔪᖅᑕᐅᕙᑦᑐᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓱᓕᒃᑲᓐᓂᖅᑲ ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓐᖓᓱᒋᑦ. ᑭᖑᓂᖃᕆᖅᑲᐅᕙᒋᑦ ᐅᐃᕆᓐᓇᖅᑐᑎᑐᑦ.  
 
>>ᐃᓪᓚᖅᑐᑦ 
 
ᒪᑐᐃᖅᐸᓪᓕᐊᓪᓗᑎᑦ ᐅᖃᐅᓯᕆᖅᑲᐅᔭᓐᓅᕕᑦ, ᐅᖃᐅᓯᖃᕐᒪᑦ 3-9, $9.4 ᒥᓕᐊᓐ ᑮᓇᐅᔭᐃᑦ 
ᐊᑐᖅᑐᐊᖅᑕᐅᓂᖓᓄᑦ ᒪᓕᒐᓕᐅᕐᕕᐅᑉ ᐊᒻᒪᓗ ᐊᓯᖏᑕ ᑮᓴᐅᔭᓕᐅᕋᓱᐊᕈᑕᐅᔪᑦ ᓴᓇᔭᐅᓯᒪᔪᑦ ᓄᓇᕗᑦ 
ᓴᓇᔨᒃᑯᑦ ᑯᐊᐳᕇᓴᖓᓐᓄᑦ ᓯᕗᓂᖓᓂ ᐄᑉᐳᓘ 1, 1999. ᖃᓄᑎᒌᖅᑐᓂᒃᑯᐊ ᐊᑐᖅᑐᐊᕈᑏᑦ? ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐃᖕ.  
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑕᐃᒃᑯᐊ ᐊᕐᕌᒍᓄᑦ ᐊᕙᑎᓄᑦ ᐊᑐᖅᑐᐊᕈᑏᑦ 
ᐊᒻᒪᓗ ᐃᖅᑲᐅᒪᔪᑦᓴᐅᔪᑎᑦ, ᐊᐱᖅᑯᑎᖃᓚᐅᖅᓯᒪᔪᒍᑦ ᑖᒃᑯᓄᖓ. ᐊᖏᖃᑎᒌᒍᑕᐅᓚᐅᖅᓯᒪᔪᖅ 
ᒐᕙᒪᑐᖃᒃᑯᓐᓄᑦ, ᓄᓇᕗᑦ ᑐᓐᖓᕕᒃᑯᓐᓄᑦ, ᓄᓇᕗᑦ ᓴᓇᔨᒃᑯᑦ ᑯᐊᐳᕇᓴᖓᓐᓄᑦ, ᓯᕗᓂᖓᓂ ᒐᕙᒪᒃᑯᑦ 
ᓄᓇᕗᒻᒥ ᓴᖅᑭᖅᑕᐅᓂᖓᑕ.  
 
ᐅᑎᖅᕕᐅᖃᑦᑕᖅᑐᒍᑦ ᒐᕙᒪᒃᑯᓐᓄᑦ ᐊᑕᖏᖅᑐᓂᒃ ᐊᐃᑦᑑᑎᑦᑎᓐᓄᑦ ᐊᑐᖅᑐᐊᕐᓂᕐᒧᑦ. ᑕᐃᒪᐃᒻᒪᑦ, ᐃᑎᖅᑕᖅᑯᑦ, 
ᐊᓂᒃᑲᓂᑦᑕᖅᑯᑦ. ᑕᐃᒪᐃᒻᒪᑦ ᑎᒍᒥᐊᖅᑕᐅᒐᔪᑦᑐᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᐅᕕᖓᓐᓂ ᐅᐱᓐᓇᕋᓂ 
ᐋᖅᑭᑦᓱᖅᓯᒪᔪᖃᕐᒪᑦ ᐊᖏᖃᑎᒌᒍᑕᐅᓯᒪᔪᓂᒃ ᐊᒻᒪᓗ ᑕᒪᓐᓇ ᐊᑐᑐᐃᓐᓇᖅᑕᕗᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. 
 
ᒪᒃᓖᓐ: ᑕᐃᑯᖓ. ᐊᕙᑎᓄᑦ ᐊᕐᕌᒍᓄᑦ ᐊᑐᖅᑐᐊᕈᑎᐅᒐᓗᐊᑦ ᑭᓯᐊᓂ ᖃᐅᔨᒪᔪᒍᑦ ᒐᕙᒪᒃᑯᑦ ᐊᓪᓚᕝᕕᖏᑦ 
ᐊᒻᒪᓗ ᐊᖏᕐᕋᖃᕐᕕᑦᓴᐅᔪᑦ ᐃᒻᒪᖃ ᐊᑐᕐᓂᐊᖅᑐᑦ ᐊᕐᕌᒍᓄᑦ 40-ᓄᑦ. ᓈᓴᐅᓯᕆᒍᑎᒋᒍᕕᒋᑦ $9.4 ᒥᓕᐊᓐ 
ᐊᕐᕌᒍᐃᑦ ᐊᕙᑎᑦ ᐃᓗᐊᓐᓂ $184-ᒥᓕᐊᖑᒻᒪᑕ ᐊᑭᓕᖅᑐᐃᒍᑎᒋᓂᐊᖅᑕᕗᑦ ᐊᑐᖅᑐᐊᕈᑎᓂᒃ ᐊᕐᕌᒍᐃᑦ ᐊᕙᑎᑦ 
ᐃᓗᐊᓐᓂ ᐊᒻᒪᓗ ᒪᕐᕈᐊᖅᑎᓪᓗᐊᕈᕕᐅᑉ, ᐃᒻᒪᖃ $370-ᒥᓕᐊᕈᕋᔭᖅᑐᑦ ᐊᕐᕌᒍᐃᑦ 40 ᐃᓗᐊᓐᓂ.  
 
ᒐᕙᒪᒃᑯᑦ ᓂᐅᕕᓚᐅᖅᓯᒪᒻᒪᑕ ᓯᕗᒧᑦ ᐃᓪᓗᖁᑎᖓᓐᓂᒃ $6-ᒥᓕᐊᓄᑦ. ᒐᕙᒪᒃᑯᑦ ᓂᐅᕕᕈᓐᓇᕋᔭᖅᑲᑦ 
ᑖᒃᑯᓇᓐᖓᑦ ᐃᓪᓗᓂ ᐊᑭᑭᓐᓂᖅᓴᐅᔾᔫᒥᖁᓪᓗᒋᑦ ᐊᑐᖅᑐᐊᕈᑕᐅᔪᑦ ᐊᕐᕌᒍᐃᑦ ᐊᕙᑎᑦ 30-ᓗᑭᐊᖅ ᐃᓗᐊᓂ? 
ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ.  
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑖᒃᑯᐊ ᐊᑐᖅᑐᐊᕈᑏᑦ, ᑐᑭᓯᔭᒃᑯᑦ, ᓂᐅᕕᕐᓂᕐᒧᑦ 
ᓇᓖᕌᕈᑎᑕᖃᓐᖏᑦᑐᑦ ᑕᐃᑲᓂ. ᑭᓯᐊᓂ ᑕᒪᓐᓇ ᐅᖃᕋᓗᐊᕐᓗᒍ ᐃᑦᓯᕙᐅᑖᖅ, ᖃᐅᔨᒪᔪᑎᑦ, ᐊᕐᕌᒍᐃᑦ ᐊᕙᑎᑦ 
ᐊᓂᒍᖅᐸᑕ, ᐊᑐᖅᑐᐊᖏᓐᓇᕆᐊᑐᓐᖏᑕᕗᑦ. 

ᓇᓗᓇᓐᖏᑦᑐᖅ ᑕᒪᓐᓇ ᐊᐃᕙᔾᔪᑕᐅᒋᐊᓕᒃ ᐃᓱᐊᓕᓕᖅᐸᑕ ᐊᑐᖅᑐᐊᕐ>ᓂᑦ ᓇᒻᒥᓂᓕᓐᓂᒃ ᓱᓇᐅᒻᒪᖔᑕ 
ᓇᓖᕌᕋᑦᓴᐃᑦ ᐊᒻᒪᓗ ᖃᓄᐃᑦᑐᐃᑦ ᐊᐃᕙᓂᐅᔪᑦ ᐊᑑᑎᒐᔭᖅᐸᑕ ᑕᐃᒃᑯᐊ ᐃᓪᓗᐃᑦ ᐱᓪᓗᒋᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᒪᒃᓖᓐ.  
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᐅᑎᕕᓐᖓ ᑖᒃᑯᐊ ᐃᓪᓗᐃᑦ ᓇᒻᒥᓂᕆᔾᔮᖏᑦᑕᕗᑦ ᐊᕐᕌᒍᐃᑦ ᐊᕙᑎᑦ 
ᐊᓂᒍᕋᓗᐊᖅᐸᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ.  
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᒪᓕᒐᓕᐅᖅᑎ ᓱᓕᔪᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᒪᔪᖓ ᑕᒪᒃᑯᐊ ᐊᑐᖅᑐᐊᕈᑎᓕᒫᑦ ᐊᐃᕙᔾᔪᑕᐅᓯᒪᔪᑦ ᐊᒻᒪᓗ 
ᐊᑎᓕᐅᕈᑕᐅᓯᒪᑦᓱᑎᒃ ᓴᖅᑭᓚᐅᖅᑎᓐᓇᑕ ᐊᒻᒪᓗ ᐊᑯᓄᐊᓗᒃ ᑕᒫᓃᓐᓂᐊᕆᓪᓗᑎᒃ ᑕᒫᓃᒍᓐᓃᑎᓪᓗᑕ. 
ᐅᖃᐅᑎᒍᓐᓇᖅᑭᖓ ᒐᕙᒪᒃᑯᑦ ᓄᓇᕗᒻᒥ, ᐊᕐᕌᒍᓂ ᖁᓕᓂ ᐊᒥᐊᒃᑰᔪᓂ, ᒥᓗᑦᑕᐅᖃᑦᑕᓐᖏᓚᐅᕐᓕᑦ 
ᐊᖏᖃᑎᒌᒍᑎᓄᑦ ᒫᓐᓇ ᐱᒋᐊᕐᓗᒍ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ.  
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑕᐃᑦᓱᒪᓂ, ᐃᓚᐅᔪᓐᖏᑦᑐᖓ, ᐊᓯᒃᑲ 
ᐱᓕᕆᖃᑕᐅᔪᒻᒪᑕ ᐊᐃᕙᒍᑕᐅᑎᓪᓗᒋᑦ ᑖᒃᑯᐊ ᐋᖅᑭᑦᑕᐅᓯᒪᔪᑦ.  
 
ᐅᖃᖅᑲᐅᒐᒪ, ᑭᖑᕚᖑᒍᒻᒪᓯᐊᕆᓯᒪᒐᑦᑎᒍ. ᑕᑯᓐᓇᖅᑕᑦᑎᒍᓪᓕ, ᐊᑭᖏᑦ ᐊᑭᓕᑦᖅᑐᖅᑕᐅᔪᑦ ᒐᕙᒪᒃᑯᓐᓄᑦ 
ᓄᓇᕗᑦ ᑕᑯᓐᓇᑦᑕᖓᑎᒍᑦ ᒐᕙᒪᑐᖃᒃᑯᑦ ᓈᒻᒪᑦᑐᓂᒃ ᐊᐃᑦᑐᐃᓚᐅᖅᓯᒪᒻᒪᑕ ᒐᕙᓚᒃᑯᖏᑎᒍᑦ ᓄᓇᕗᑦ 
ᐊᑭᓕᖅᑑᑕᐅᓂᐊᖅᑎᓪᓗᒋᑦ ᐊᑐᖅᑐᐊᕈᑎᓄᑦ ᐊᕐᕌᒍᐃᑦ ᐊᕙᑎᑦ ᐃᓗᐊᓐᓂ ᐊᒻᒪᓗ ᑲᔪᓯᐅᑎᓗᒋ ᑭᓯᐊᓂᖃᐃ, 
ᓯᕗᓂᑦᑎᓐᓂ ᐊᑐᖅᑐᐊᕐᓂᐅᔪᓂ.  
 
ᖃᐅᔨᒪᒐᕕᑦ, ᒐᕙᒪᕗᑦ ᐃᑎᓲᖑᒻᒪᑦ, ᐊᒥᓲᓂᖅᓴᐃᑦ ᓂᐅᕕᕈᓐᓇᕐᓂᖃᕋᓗᐊᖅᓱᑎᒃ ᐊᒻᒪᓗ ᑕᐃᓐᓇ ᐃᓪᓗᓄᑦ 
ᐊᑕᔪᓄᑦ ᐊᐅᓚᓂᐅᒻᒥᔪᖅ ᐃᓪᓗᓕᕆᔨᕐᔪᐊᒃᑯᑦ ᐃᑎᖅᓯᒪᒻᒥᔭᖓᑦ ᐊᒻᒪᓗ ᐊᑐᖅᑐᐊᕈᑏᑦ, ᐱᒻᒪᕆᓐᓂᒃ 
ᐊᑐᖅᑐᐊᕈᑏᑦ ᕿᒥᕐᕈᔭᐅᖏᓐᓇᖅᑐᑦ ᐊᒻᒪᓗ ᑕᑯᓐᓇᖅᑕᐅᓪᓚᕆᑦᓱᑎᒃ ᐃᑎᖅᕕᐅᓪᖏᓂᕐᒥᓂ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. 
 
ᒪᒃᓖᓐ: ᐅᖃᕋᓱᐊᖅᑐᖓ ᐊᕐᕌᒍᐃᑦ ᐊᕙᑎᑦ ᐊᓂᒍᖅᐸᑕ ᐊᑐᖅᑐᐊᕈᑏᑦ ᐃᓱᓕᑉᐸᑕ, 
ᓄᑖᕈᕆᐊᖅᑕᐅᑐᐃᓐᓇᓛᕐᒥᔪᑦ ᐊᑭᑭᓐᓂᖅᓴᐅᓗᑎᖅᑲᐃ. ᑭᓯᐊᓂ ᐃᓪᓗᓕᕆᓂᖅ ᓯᕗᓪᓕᐅᔾᔭᐅᒻᒪᑦ ᓄᓇᕗᒻᒥ.  

$185-ᒥᓕᐊᖃᕐᓂᕈᑦᑕ, $300-ᒥᓕᐊᓂᓪᓘᓐᓃᑦ ᐊᑐᐃᓐᓇᖃᕐᓗᑕ ᐃᓪᓗᓕᐅᕈᑎᑦᓴᓂᒃ ᐊᒻᒪᓗ ᓇᒻᒥᓂᕆᓗᒋᑦ, 
ᐊᑦᓱᕈᕐᓇᖅᑐᒦᒐᔭᓐᖏᑦᑐᒍᑦ ᐅᓪᓗᒥ. ᒥᓂᔅᑕ ᐅᕙᓐᓄᑦ ᐅᖃᕈᓐᓇᖅᑲ ᑖᒃᑯᐊ ᐋᓐᓂᐊᕕᑦᓴᓄᑦ ᐊᖏᕈᑲᐅᓯᒪᔪᑦ, 
ᐊᑎᓕᐅᓕᕈᓂᒋᑦ ᑖᒃᑯᓇᓂ ᑎᒥᐅᔪᓂ, ᐃᓱᐊᓂ ᐊᑐᖅᑐᐊᕐᓂᐅᑉ ᒐᕙᓚᒃᑯᑦ ᐱᒋᔪᓐᓇᕐᒪᖔᒋᑦ? ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ.  
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐅᖃᕐᓯᒪᔪᒍᑦ, ᐊᒻᒪᓗ ᐅᖃᒃᑲᓂᕐᓂᐊᖅᑐᖓ, 
ᐋᓐᓂᐊᕕᓐᓄᑦ ᐊᑐᖅᑐᐊᕈᑏᑦ, ᑐᕌᒐᖃᕐᑐᑦ ᒐᕙᒪᒃᑯᑦ ᓇᒻᒥᓂᖃᕐᓂᕐᒥᒃ ᖃᖓᑭᐊᑦ, ᐃᓱᐊᓂ ᐊᑐᖅᑐᐊᕐᓂᐅᑉ, 
ᐅᕝᕙᓘᓐᓃᑦ ᓯᕗᓂᖓᓂ ᑮᓇᐅᔭᖃᑦᑎᑕᐅᓗᑎᒃ ᐃᓗᐊᓐᓂᒃ, ᐅᕝᕙᓘᓐᓃᑦ ᓂᐅᕕᐊᕆᑦᓯᐊᒻᒪᕆᓪᓗᒋᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᒥᓂᔅᑕᐅᓪᓕ ᐊᑲᕐᕆᔮᖅᑎᑦᓯᐊᕈᓐᓃᖅᑖᖓ. ᑐᕌᒐᖓᑦ. ᑐᕌᒐᖓᑦ ᓇᒻᒥᓂᖃᕐᓂᖅ. 
ᑳᑦᑐᓛᖑᔪᑦ ᑖᒃᑯᓄᖓ ᐊᑐᖅᑐᐊᕈᑎᓄᑦ ᐊᑎᓕᐅᖅᑕᓯᒪᓕᖅᑲᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ.  
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐋᒡᒐ. ᐊᑎᓕᐅᖅᑕᐅᓯᒪᓐᖏᑦᑐᑦ. ᐊᒻᒪᓗ ᑐᕌᒐᕆᔭᐅᔪᖅ 
ᓇᒻᒥᓂᕆᔭᐅᒋᐊᑦᓴᖅ ᐅᖃᖅᑲᐅᔪᖓ. ᑐᓂᒪᓂᖅᑕᖃᖅᓯᒪᓐᖏᑦᑐᖅ ᐊᑯᓂᐅᔪᒧᑦ ᐊᑐᖅᑐᐊᓂᕐᒧᑦ ᕿᑭᖅᑖᓗᒻᒥ 
ᐋᓐᓂᐊᕕᒻᒧᑦ, ᐅᕝᕙᓘᓐᓃᑦ ᐃᖃᓗᑦᑑᑦᑎᐊᕐᒥ ᐋᓐᓂᐊᕕᒃ. 
 
ᖃᐅᔨᒪᔪᑦ ᑲᖏᖅᖠᓂᕐᒥ ᐋᓐᓂᐊᕕᒃ ᓇᒻᒥᓂᕆᔭᐅᓪᓚᕆᓛᖅᑐᖅ ᑕᒪᓐᓇ ᑎᒍᓯᒪᓕᕋᑦᑎᒍ ᓇᒻᒥᓂᖅ. ᒐᕙᒪᒃᑯᑦ 
ᓄᓇᕗᑦ ᐊᐅᓚᓂᕆᓂᐊᖅᑕᖓᑦ. ᑕᐃᒃᑯᐊᓕ ᒪᕐᕉᒃ ᓱᓕ ᐊᐃᕙᒍᑕᐅᔫᒃ. ᐱᔪᓐᓇᕐᓂᖅᑖᖅᑎᑦᓯᓯᒪᔪᒍᑦ 
ᐃᖃᓗᑦᑑᑦᑎᐊᕐᒥ ᐋᓐᓂᐊᕕᒻᒧᑦ ᓴᓇᔨᓄᑦ ᑐᓂᔭᐅᓂᐊᕐᓗᓂ ᑳᑦᑐᓛ. 
 
ᑕᐃᒪᐃᑦᑎᓪᓗᑕ, ᑭᖑᓪᓕᖅᐹᖅᓯᐅᑎᓂᒃ ᓱᓕ ᐋᖅᑭᑦᓱᐃᔪᒍᑦ ᖃᓄᐃᓕᖓᓂᕆᓂᐊᖅᑕᖏᓐᓂᒃ ᐊᑭᓕᖅᑐᐃᓂᐅᑉ 
ᐊᒻᒪᓗ ᖃᓄᖅ ᐋᖅᑭᑦᓯᒪᓂᐊᕐᒪᖔᖅ, ᐊᑐᖅᑐᐊᕐᓂᐅᑉᐸᑦ ᐅᕝᕙᓗ ᓂᐅᕕᐊᕆᓂᐊᕈᑦᑎᒍ ᐊᑕᖏᕐᓗᒍ.  
 
ᐃᓱᐊᓂ, ᐃᑦᓯᕙᐅᑖᖅ, ᑐᑭᓯᓇᖅᑎᓐᓂᐊᖅᑕᕋ ᒐᕙᒪᒃᑯᑦ ᓄᓇᕗᒻᒥ ᓇᒻᒥᓂᖃᓕᕐᓂᐊᕐᒪᑕ ᐃᓘᓐᓇᖏᓐᓂᒃ 
ᐱᖓᓱᓂᒃ ᐋᓐᓂᐊᕕᓐᓂᒃ, ᖃᓄᐃᑦᑑᒐᓗᐊᖅᐸᑕ ᑮᓇᐅᔭᐃᑦ ᐋᖅᑭᑦᓯᒪᓂᖏᑦ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ.  
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᕕᐊᑉᑐᖓ ᑮᓇᐅᔭᓕᕆᓂᕐᒧᑦ ᒥᓂᔅᑕ ᐅᖃᐅᔾᔨᑦᓯᐊᕐᒪᑦ ᐅᕙᓐᓂᒃ, ᐅᐱᓐᓇᕋᓂ 
ᐊᑐᑐᐃᓐᓇᕈᒪᓐᖏᑦᑐᖓ ᓯᕗᓂᑦᑎᓐᓂ ᕿᑐᕐᖓᑎᓄᑦ ᐊᑯᓃᖅᑐᓂᒃ ᐊᑐᖅᑐᐊᕈᑎᓂᒃ ᐊᑭᓕᖅᑐᕈᓐᓇᖏᑦᑕᑎᓐᓂᒃ. 

ᑕᐃᑯᖓ, ᑭᖑᓪᓕᖅᐹᕐᓅᓯᔪᖓ, ᐃᓛ ᑭᖑᓪᓕᖅᐹᒥ ᐊᐱᖅᑯᑎᐅᓂᕋᕈᒪᓐᖏᑕᕋ, 
ᑭᖑᓪᓕᖅᐸᐅᓐᖏᑐᐃᓐᓇᕆᐊᖃᕐᒪᑦ. ᐊᐱᖅᑯᑎᒐ ᒥᓂᔅᑕᐅᑉ ᐅᖃᐅᑎᒍᓐᓇᖅᑳᖓ, ᐅᕝᕙᓘᓐᓃᑦ ᐅᕙᓂ 
ᒪᓕᒐᓕᐅᕐᕕᒻᒥ ᑕᐃᒃᑯᐊ ᐊᑐᖅᑐᐊᕈᑏᑦ ᑭᖑᓪᓕᖅᐹᖅᓱᖅᑕᐅᒐᔭᕆᐊᖏᓐᓂᒃ ᐅᑯᓄᖓ ᒐᕙᒪᐅᔪᓄᑦ? ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑐᓂᒪᓂᖃᕈᓐᓇᖏᑦᑐᖓ ᐅᓪᓗᒥ ᐅᐱᓐᓇᕋᓂ, 
ᐊᖏᔫᓂᐊᓗᐊᓄᑦ ᐋᓐᓂᐊᕕᑦᓴᐅᑉ ᐊᐅᓚᓂᖓ ᐃᖃᓗᓐᓂ. ᓯᕗᓕᖅᐹᓃᒃᑲᑦᑕ ᓱᓕ, ᓱᓕ ᐊᖏᖃᑎᒌᒍᑎᒥᒃ 
ᑭᖑᓪᓕᖅᐹᖅᑕᖃᓐᖏᒻᒪᑦ. ᓱᓕ ᐊᐃᕙᓂᖅᑕᖃᕆᐊᓕᒃ ᑲᔪᓯᔪᓂᒃ. ᐅᖃᐅᑎᒍᓐᓇᖅᑕᕋ ᒪᓕᒐᓕᐅᖅᑎ 
ᑎᑭᐅᑎᒍᓐᓇᕐᕕᓕᒫᑦᑎᓐᓄᑦ ᐱᓕᕆᓂᐊᕆᐊᑦᓴᖅ, ᓇᓗᓇᓐᖏᑦᑐᖅ, ᓴᐳᑎᓗᒋᑦ ᒐᕙᒪᒃᑯᑦ ᓯᕗᒧᑉᐸᓪᓕᐊᓗᑕ. 
ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᓗᓇᖅᑐᓂᒃ ᐊᐱᖅᑯᑎᖃᕈᒪᓐᖏᒃᑲᓗᐊᖅᑐᖓ ᒪᓕᒐᓕᐅᕐᕕᒻᒥ, 
ᓂᕈᐊᕐᓂᖅᑕᖃᓚᐅᖅᑎᓪᓗᒍᓕ ᐊᑕᖏᕐᓗᑕ 19-ᖑᓗᑕ ᐲᕈᑦᑕ, ᑭᖑᕝᕕᖅᑕᐅᓗᑕ ᑲᑦᓱᖓᐃᑦᑐᓄᑦ 
ᒪᓕᒐᓕᐅᖅᑎᑖᖅᑲᐅᓄᑦ, ᐊᒻᒪᓗ ᒪᓕᒐᓕᐅᖅᑎᑐᖃᐃᑦ ᐅᑎᕐᓗᑎᒃ, ᐃᒻᒪᖃ ᐋᖅᑮᑐᐃᓐᓇᕆᐊᓖᑦ ᐊᑐᖅᑐᐊᕈᑎᓂᒃ 
ᐊᑲᐅᓂᖅᐸᐅᔭᓐᖒᖅᓯᓗᑎᒃ, ᐱᔾᔪᑎᖃᕐᓗᑎᒃ ᐊᑭᓕᑦᓴᖃᕐᓂᐅᓂᐊᖅᑐᒥᒃ ᓂᐅᕆᐅᒋᔭᑦᑎᓐᓂᒃ. 
 
ᖃᓄᐃᑦᑐᖃᑐᐃᓐᓇᕆᐊᖃᖅᑲ? ᐅᖃᖅᑲᐅᒐᒪᐃᓛᒃ ᓇᓗᓇᖅᑑᒋᐊᖓ ᐊᐱᖅᑯᑎ, ᑭᓯᐊᓂ ᐅᓪᓗᒥ ᐅᕙᓃᑦᑐᑦ 
ᐅᕙᓃᓐᖏᑉᐸᑕ ᑭᓇᑭᐊᖅ ᐋᖅᑮᑐᐃᓐᓇᕆᐊᓕᒃ ᐊᑐᖅᑐᐊᕈᒪᓗᓂ ᑕᐃᒃᑯᓇᓐᖓᑦ ᐃᓪᓗᓂᒃ. ᓱᓕᕗᖓ ᑕᒪᓐᓇ 
ᓂᕆᐅᒋᓪᓗᒍ? ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑕᒪᓐᓇ ᐊᐅᓚᑦᓱᓐᓇᕋᔭᓐᖏᑕᕗᑦ ᐅᕙᓃᓐᖏᒃᑯᑦᑕ. 
ᒪᓕᒐᓕᐅᖅᑎ ᓱᓕᔪᖅ ᑕᒪᑦᓱᒥᖓ ᑕᐅᑐᑦᓱᓂ. ᐃᓱᒪᔪᖓᓕ ᓇᐅᑐᐃᓐᓇᖅ ᒪᓕᒐᓕᐅᕐᕕᒃ, ᓇᐅᑐᐃᓐᓇᖅ 
ᒐᕙᒪᐅᔪᑦ ᐃᓗᓕᖏᓐᓂᒃ ᕿᒥᕐᕈᒐᔭᕆᐊᖏᑦ. ᐊᒥᓱᐊᓗᓐᓂᒃ ᑎᑎᕋᖅᓯᒪᔪᖃᕋᔭᕐᒪᑦ, ᒫᓐᓇᑎᑐᑦ. ᐱᔪᓐᓇᖅᑐᓂᒃ 
ᐊᒥᓱᐊᓗᓐᓂᒃ ᐃᓄᑦᑕᓕᒃ, ᑎᑭᕋᑕᖅᓱᒍ ᒥᓂᔅᑕᐅᑉ ᑐᖏᓕᖓᑕ ᖁᑦᓯᓐᓂᖓ, ᐃᓚᐅᓯᒪᔪᑦ.  
 
ᑲᔪᓯᓂᖅᑕᓕᓪᓚᕆᒃ ᑕᐃᑲᓐᖓᑦ ᑕᐅᑐᑦᓱᒋᑦ ᐊᒻᒪᓗ ᖃᐅᔨᒪᓕᑕᐅᒐᔭᑦᑯᑦ ᓇᑐᐃᓐᓴᕐᓄᑦ ᒐᕙᒪᓄᑦ, 
ᓂᕈᐊᖅᑕᐅᒪᔪᓄᑦ, ᐅᕝᕙᓘᓐᓃᑦ ᒪᓕᒐᓕᐅᕐᕕᒃ ᐊᑲᐅᓈᖅᓯᒪᔪᓂᒃ ᐋᖅᑮᕙᓪᓗᑎᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᒃᓖᓐ. 
 
ᒪᒃᓖᓐ: ᐅᖃᐅᓯᑐᐃᓐᓇᖅ ᐃᑦᓯᕙᐅᑖ ᐊᒻᒪᓗ ᓲᖑᔪᖅᑎᑑᕈᒪᖏᑲᓗᐊᕐᓱᖓ ᑭᓯᐊᓂ ᐅᓂᒃᑳᐅᑎᒋᔭᖓᓄᑦ 
ᖃᓄᐃᑑᓂᕆᔭᖏᓐᓄᑦ ᐅᑯᓇᓂ ᐅᑎᖅᑕᕋᔪᑦᑐᓂ ᑕᒫᓂᓕ ᐊᒥᓱᐊᖅᑎᕋᔪᑦᑐᐃᑦ. ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᑐᓴᓚᐅᖏᓐᓇᒪ ᐊᐱᖁᑎᒧᑦ. ᐅᖃᐅᓯᑐᐃᓐᓇᖅ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. (ᑐᓵᔨᑎᒍ ᐃᓱᓕᑦᑐ): ᑕᒪᕋᒪ. ᐅᑎᖅᕕᒋᑲᐃᓐᓇᕋᒃᑯ 
ᐅᖃᐅᓯᕆᒋᐊᖓᖃᐅᔭᕋ. ᕿᒥᖅᕈᓇᕋᑖᕋᒪ ᐃᓚᖏᓐᓄᑦ ᑕᑕᑎᖅᓯᒪᔪᓄ ᐅᖃᐅᓯᖃᕕᒋᖃᐅᔭᒃᑲᓄᑦ.  

ᑕᐃᒍᕆᐊᖃᖃᐅᒐᓗᐊᕐᑕᕋ ᑕᑕᑎᕆᐊᓕ ᐅᑯᓄᖓ ᕿᒫᕕᖕᓄᑦ ᐃᑲᔫᑎᑦᓴᓄᑦ ᐱᔭᑦᓴᐃᑦ. ᐃᒪᐃᓕᒍᒪᑦᓱᖓᓗ 
ᐃᒪᐃᒻᒪ ᐱᓇᓱᐊᓂᐊᖁᖓᐄ ᖃᐅᔨᒃᑲᐅᑎᓗᒋᑦ ᑕᒪᑐᒧᖓ ᐱᔭᑦᓴᐅᔪᒧ ᐃᖃᓇᐃᔭᖅᑎᓄᑦ. 
 
ᑭᓯᐊᓂᓕᑦᑕᐅᖅ, ᐊᐱᕆᓯᒪᓪᓗᒍ ᒥᓂᔅᑕ ᐃᓕᖓᔪᓂ ᑕᒪᑐᒧᖓ ᑕᑕᑎᕆᐊᓕᖕᒧᑦ ᖃᐅᔨᒪᑦᓱᖓᓗ 
ᓄᐊᑦᓯᒪᓂᕆᔭᒃᑲᓄᑦ, ᐃᒪᐃᑦᑎᓪᓗᓯ ᐃᓱᒪᖅᓴᕐᓯᐅᓚᐅᕐᑎᓪᓗᓯ ᖃᓄᐃᓂᐊᕐᓂᓯᖕᓄᑦ ᑖᒃᑯᓄᖓ ᑕᑕᑎᕆᐊᓕᖕᓄᑦ 
ᑕᐃᒪᐃᒧᓪᓗ ᕿᒥᖅᕈᒋᐊᖃᓂᐊᑐᑦᓴᐅᕙᓯ ᖃᑦᓯᑖᓐᓂᕆᕙᑦᑕᖏᓐᓄᑦ ᑕᕿᑕᒫᑦ ᑮᓇᐅᔭᖅᑖᕆᕙᑦᑕᖏᑦᓄᑦ. 
 
ᐃᑦᓯᕙᐅᑕ, ᐃᒻᒪᖃ ᐃᓗᐊᓃᑉᐸᑕ 30ᐳᓴᓂ ᐅᕝᕙᓗ ᓯᓚᑖᓂ 30ᐳᓴᐅᑉ. ᑕᐃᒪᐃᒧᑦ, ᐊᐱᖁᑎᒋᕋᓕ, 
ᖃᓄᐃᒋᐊᕈᓐᓇᖀᑦ ᖃᑦᓯᐅᓂᕆᕙᑕᖏᓐᓄᑦ ᐃᒪᐃᒻᒪᓪᓗ ᐃᓪᓗᓕᕆᔨᑯ ᒥᓂᔅᑖ ᖃᓄᐃᒋᐊᓂᕆᕙᑕᖏᓄᑦ 
ᐃᒪᐃᑎᓪᓗᒋᓪᓕ ᖃᓄᐃᒋᐊᕐᓯᒪᓂᐊᕐᑎᓪᓗᒋ ᐃᓪᓗᒧᑦ ᑮᓇᐅᔾᔭᑎᓂᕆᔭᖏᑎᒍᑦ. 
 
ᑕᐃᒪᐃᒧ, ᕿᒥᖅᕈᓇᒍᓐᓇᕐᑐᓯ ᖃᓄᐃᒋᐊᕐᓗᓯ ᐱᔾᔪᑎᒋᑦᓱᒍ ᖃᐅᔨᒪᒐᒪᓗ ᐃᓚᖏᑦ ᐱᓕᕆᖃᑎᒋᕙᑕᑲᓂ 
ᐃᓚᖏᓪᓗ ᑭᒡᒐᑐᖅᑕᒃᑲᓂ ᐃᒪᐃᓕᕙᖕᒪᑕ, ᐄᖕ, ᐱᕙᑦᑐᒍᑦ ᖃᑦᓯᐅᓂᕆᔭᖏᓐᓄᑦ ᐊᑭᓕᐅᑎᖏᓐᓄ ᑭᓯᐊᓂ 
ᑭᓪᓕᒍᑎᒐᑦᑕ ᖃᑦᓯᑖᓐᓂᕆᕙᑦᑕᖏᓐᓄᑦ ᐱᑕᖃᕐᓱᓂᓗ ᐱᑕᖃᕐᓯᐊᕋᓂᓗ ᐳᖅᑐᓯᒪᔪᑦ ᐊᑉᐸᖅᐸᑦᑐᓄᑦ ᑖᒃᑯᓇᓂ 
ᐊᔾᔨᒌᖏᑦᑐᓂ ᓇᔪᖅᑕᓂ. 
 
ᑕᐃᒪᐃᒧ, ᐊᐱᕆᔪᖓ ᒥᓂᔅᑕᒥ, ᖃᓄᖅᑑᕆᐊᕈᓐᓇᖀᑦ ᑕᒪᑐᒧᖓ, ᐊᑑᑎᔾᔭᖏᓪᓗᒎᓐᓃᑦ ᖃᑦᓯᑖᓂᕆᕙᑕᖏᓐᓄ 
ᑕᕿᑕᒫᑦ ᐊᑑᑎᓗᒍ ᑕᕿᑕᒫᑦ ᖃᑦᓯᑖᓐᓂᕆᕙᑕᖏᓄ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ ᖃᐅᔨᒪᒋᐊᕈᓐᓇᕐᑐᒍ ᑕᒪᑐᒧᖓ ᐃᒪᐃᓕᒍᓐᓇᕐᓱᖓᓗ 
ᐃᒪᖃᖃᐄ ᓴᕿᑎᑦᓯᓂᐊᕐᑐᒍ ᖃᓄᐃᓕᖓᓂᕆᔭᖏᓐᓄᑦ ᖃᑦᓯᑖᓐᓂᕆᕙᑕᖏᓄᑦ ᐊᔾᔨᐸᓗᖏᓄᑦ 
ᐃᒪᐃᓕᒍᓐᓇᕐᓱᖓᓗ ᐃᓚᖏᑦ ᐱᔪᓐᓇᓂᕆᔭᖏᓐᓄᑦ ᐃᒪᐃᒻᒪᓪᓗ ᐃᓪᓗᓕᕆᔨᑯ ᐅᕝᕙᓗ ᐊᑑᑎᔪᐃᑦ ᑕᒪᒃᑯᓄᖓ 
ᐃᓚᖏᓐᓄᑦ ᐱᔭᑦᓴᕆᔭᖏᑦᑕ ᐱᔾᔪᑎᒋᓗᒍ ᐃᒪᐃᒍᒪᒐᓗᐊᕐᓱᑕᓗ ᐱᑦᑕᓯᐊᕈᒪᑦᓱᑕ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑐᑭᓯᒪᓗᐊᖏᑦᑐᖓ ᖃᓄᐃᓘᕐᓂᕆᔭᕐᑎᖕᓄᑦ 
ᓇᓪᓕᐊᓂᓪᓗᕆᓪᓗ ᐱᓕᕆᔭᑎᖕᓄᑦ.  
 
ᕿᑎᐸᓗᐊᓃᑦᑐᐃᑦ ᐊᐅᓚᑕᐅᔪᓂ ᑮᓇᐅᔭᑦᓴᒫᑦ, ᑐᑭᓯᑦᓯᐊᖏᑦᑐᖓ ᖃᓄᐃᓕᓂᕆᔭᖏᓐᓄᑦ ᑖᒃᑯᐊ, ᐃᑦᓯᕙᐅᑕ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᑐᑭᓯᒋᖓ ᐃᒪᐃᑑᑦᓱᓂ ᐃᓕᖓᓗᐊᖏᑦᑐᐃᑦ ᐱᓕᕆᕕᐋᓄᑦ 
ᑮᓇᐅᔭᓕᕆᔨᑯ. ᐃᓕᖓᓂᖃᕐᓂᖅᓴᐅᔪᓪᓕ ᑕᒪᐃᓄᑦ ᒐᕙᒪᑯ ᐱᓕᕆᕕᒋᔭᖏᓐᓄᑦ. 
 
ᐆᑦᑑᑎᒋᓗᒍ, ᑳᓐᑐᕌᒃᑕᓄᑦ ᐱᔨᑦᓯᖅᑕᐅᓂᖏᓄ, ᓄᓇᕗᒥ ᓴᓇᔪᓕᕆᔨᑯ ᐊᑐᖅᑐᐊᖅᑎᑦᓯᕙᑦᓱᑎ 
ᐃᓪᓗᖁᑎᒋᔭᕐᑎᖕᓄ ᑕᒪᐃᓂᓕᒫᖅ ᒐᕙᒪᑯ ᐱᓕᕆᕕᒋᔭᖏᓐᓂ ᑕᒪᐃᓂ ᓄᓇᕗᒥ. ᑖᑦᓱᒧᖓᑐᖓᖑᔾᔭᖏᑦᑐᖅ 
ᐱᓕᕆᕕᖕᒧᑦ. ᐊᓯᒃᑲᓂᖏᑦᑕᐅᖅ ᐃᒪᐃᑐᐃᑦ ᐊᑭᒋᔭᖏᓐᓄᑦ ᐊᒻᒪ ᐊᑭᓕᖅᑕᐅᓂᕆᔭᖏᓐᓄ ᐃᒪᐃᑑᓪᓗᑎ 
ᐃᒪᐃᑦᑐᓄ ᐃᖃᓇᐃᔭᖅᑐᓄᑦ ᐃᑲᔫᑎᓄᑦ ᑲᑎᒪᔨᖏᑦ ᐃᓕᖓᔪᐃᑦ ᑕᒪᐃᓄᑦ ᐃᖃᓇᐃᔭᖅᑎᓄᑦ ᑕᒪᐃᓂ ᓄᓇᕗᒥ. 
ᐃᖃᓇᐃᔭᖅᑏᑦ ᐋᓐᓂᐊᖅᕕᓕᐊᕐᓂᕆᔭᖏᓐᓄᑦ ᐊᐅᓪᓚᕈᑎᖏᓐᓄᑦ, ᑕᒪᒃᑯᓄᖓ ᑕᒪᐃᓄ ᒐᕙᒪᑦ 
ᐃᓪᓗᖁᑎᖏᓐᓄᑦ, ᑭᒍᓯᕆᔭᐅᓂᖏᓐᓄᑦ ᐃᓕᖓᔪᐃ ᑖᒃᑯᓄᖓ ᑕᒪᐃᓄ ᐃᖃᓇᐃᔭᖅᑎᓄᑦ. ᑕᐃᒫᕈᓘᔭᖅ 
ᐃᑦᓯᕙᐅᑕ. 

ᐃᓕᖓᖏᑦᑐᐃᑦ ᑮᓇᐅᔭᓕᕆᔨᑯ ᐃᖃᓇᐃᔭᖅᑏᓐᓇᕆᖏᑦᑕᖏᓐᓄᑦ. ᐱᓕᕆᕕᒋᔭᑐᐊᕆᔾᔭᖏᑕᖓᓄ 
ᑮᓇᐅᔭᓕᕆᔨᑯ ᑭᓯᐊᓂᓕ ᑕᒪᐃᓄᑦ ᒐᕙᒪ ᓄᓇᕗᒥ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᑐᑭᓯᔪᖓ ᖃᓄᐃᓕᖓᓄᑦ ᒥᓂᔅᑕᐅᑉ ᐅᖃᐅᓯᕆᔭᖏᓐᓄᑦ 
ᑭᓯᐊᓂ ᐊᑎᐊᓂ ᐃᑲᔫᑎᓄᑦ ᐃᑲᔫᑎᑦᓴᐅᔪᓂ 4 ᒥᓕᐊᓐ ᑖᓚᐃᑦ, 750 ᑕᐅᓴᓐ ᑖᓚᐃ, ᑖᒃᑯᐊ ᐃᓕᖓᔪᐃᑦ 
ᓄᓇᓕᐅᔪᓄᑦ ᓄᓇᕗᒥ ᐅᕝᕙᓗ ᐱᓕᑦᓯᒋᐊᖃᕿᑕ ᐃᑲᔫᑎᓄᑦ ᐃᑲᔫᑎᑦᓴᐅᔪᓄᑦᑕᐅᖅ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᑖᒃᑯᐊᓕ ᐃᓕᖓᔪᐃᑦ ᐆᒻᒪᖁᑎᓄᑦ ᐃᑲᔫᑎᑦᓴᒫᑦ ᐱᔭᑦᓴᕆᔭᖏᓐᓄ 
ᐅᖃᐅᓯᕆᖃᐅᔭᒃᑲᓄᑦ. ᐃᓕᖓᔪᐃᑦ ᓄᓇᓕᒥᐅᑕᖏᓐᓄᑦ ᐃᒪᐃᒻᒪᓪᓗ ᐊᐅᓚᓂᕆᔭᖏ ᑖᒃᑯᓇᓂ ᐃᓪᓗᒥ 
ᓇᒻᒥᓂᖃᖅᑐᓄᑦ ᑕᒪᐃᓂ ᓄᓇᓕᖕᒥ ᑕᒪᐃᓂ ᓄᓇᕗᒥ, ᑕᒪᖅᒥ ᓄᓇᓕᐅᔪᐃᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᒻᒪᖅᑯᑎᓄᑦ ᐃᑲᔪᕈᑕᐅᑉᐸ ᓇᒻᒥᓂᖅ ᐃᓪᓗᖁᑎᖃᖅᑐᓄᑦ, 
ᑕᐃᒪᓕ ᐊᒥᓱᔪᒃᓴᐅᒻᒪᑕ ᓇᒻᒥᓂᖅ ᐃᓪᓗᖃᖅᑐᑦ ᓄᓇᓕᓐᓂ ᐊᒻᒪᓗ ᑕᒪᒃᑯᐊ ᑮᓇᐅᔭᐃᑦ ᐊᕐᕌᒍᑕᒪᑦ 
ᑕᐃᒪᐃᓪᓗᐊᖏᓐᓇᖅᑐᑎᒃ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑭᓯᐊᓂ ᖁᕝᕙᕆᐊᕋᔭᖅᑐᖅ ᑕᒪᒃᑯᐊ ᐆᒻᒪᖅᑯᑎᓄᑦ 
ᐊᑭᑦᑐᕆᐊᕈᑕᐅᔪᑦ ᖁᕝᕙᕆᐊᕐᓂᖅᐸᑕ ᐊᒻᒪᓗ ᑕᐃᒪᐃᖁᓇᓐᖏᒃᑲᓗᐊᖅᐳᑦ, ᐃᒃᓯᕙᐅᑕᖅ, ᑭᓯᐊᓂᓕ ᑕᒪᒃᑯᐊ 
ᐊᑐᖅᐸᒃᑐᓄᑦᑕᐅᑎᒋᕙᓐᖏᑦᑐᑦ ᑮᓇᐅᔭᐃᑦ ᐱᔭᐅᓪᓚᕆᒃᐸᖏᑦᑐᑦ ᓱᕐᓗ ᓯᒃᑭᐅᓗᑎᒃᕐ ᐊᑭᓕᐅᑕᐅᓗᑎᓪᓗᓐᓂᑦ, 
ᑐᕌᖓᑎᑕᐅᕙᒃᑐᑦ ᑕᐃᒃᑯᓄᖓ ᐆᒻᒪᖅᑯᑎᓄᑦ ᐊᑭᓕᕆᐊᖃᖅᑕᖏᓐᓄᑦ ᐊᑭᓕᐅᑦᔭᐅᒋᐊᓕᓐᓄᑦ, ᐊᑭᓕᐅᑕᐅᕙᒃᑐᑦ 
ᑕᐃᒃᑯᓄᖓ ᐆᒻᒪᖅᑯᑎᓕᕆᔨᒃᑯᓐᓄᑦ ᐃᑲᔪᕈᑕᐅᓪᓗᑎᒃ ᐃᓄᑉ ᐊᑕᐅᓯᐅᑉ ᓇᒻᒥᓂᖅ ᐃᓪᓗᖃᕐᓂᖓᓄᑦ. ᖁᔭᓐᓇᒦᒃ. 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᐃᒃᑲᕐᕆᐊᓗᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑖᓂ ᑳᓐᑐᕌᓂᕐᒧᑦ ᒪᒃᐱᒐᕐᒥ ᑕᕝᕙᓂᒃᓴᐃᓐᓇᖅ 
ᐃᒪᓐᓇᐅᔪᑦ 9 ᒥᓕᐊᓐ, 373 ᑕᐅᓴᓐ, ᖃᓄᐃᑦᑐᒧᓄᑯᐊ ᑳᓐᑐᕌᖑᔪᓄᑦ ᐱᑎᑦᑎᖃᑦᑕᕋᑦᓯ ᐅᕝᕙᓗ ᖃᓄᐃᑦᑐᓂᒃ 
ᐃᓕᒃᓯᓐᓄ ᐱᔨᑦᑎᖃᑦᑕᖅᑲᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᑖᒃᑯᐊ ᓄᓇᕗᒻᒥ ᐃᓪᓗᓕᐅᖅᑎᑯᓐᓄᑦ 
ᑯᐊᐳᕆᓴᒃᑯᓐᓄᑦ ᐊᑐᖅᑐᐊᓂᕐᒧᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓕᐊᓄᑦ ᑯᐊᐳᕆᓴᒃᑯᓐᓄᑦ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᑕᒪᒃᑯᐊ ᐃᓪᓗᓄᑦ ᐊᓪᓚᕝᕕᐅᔪᓄᑦ ᐊᑐᖅᑐᐊᖅᑕᑎᓐᓄᑦ, ᐃᒃᓯᕙᐅᑕᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑕᐃᒃᑯᐊ ᐊᑭᓕᕐᓱᐃᓂᑐᐃᓐᓇᕐᒧᑦ ᐊᓪᓚᕝᕕᐅᔪᓄᑦ ᐊᒻᒪᓗ ᐊᑭᓕᐅᑎᓪᓗᒋᑦ ᓄᓇᕗᒻᒥ 
ᐃᓪᓗᓕᐅᖅᑎᒃᑯᓐᓄᑦ ᑯᐊᐳᕆᓴᒃᑯᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒪᓕᒐᓕᐅᖅᑎ ᑕᒻᒪᓐᖏᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᐊᑕᐅᑦᑎᒥ ᑲᒪᒋᔭᐅᓂᖏᑦ ᑮᓇᐅᔭᐃᑦ. 3-9, 24 ᒥᓕᐊᓐ, 544 ᑕᐅᓴᓐ. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪᒃᓴᓐᖏᑦᑐᑦ? ᑲᔪᓯᔪᖅ. ᐅᑎᕐᓗᑕ ᒪᒃᐱᒐᕐᒧᑦ, ᑐᑭᓯᒋᐊᕈᑎᒃᓴᐅᔪᖅ. 3-11, 
ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᖁᔭᓐᓇᒦᕈᒪᔪᖓ ᕼᐊᕕᐅᔭᕐᒥᒃ ᐊᐱᕆᔪᓐᓇᕐᒪᑦ ᐊᐱᖅᑯᑎᐅᔪᒥᒃ 
ᐱᔾᔪᑎᖃᖅᑐᓂᒃ ᐃᒥᐊᓗᓕᕆᓂᕐᒧᑦ ᑭᓇᐅᔭᓄᑦ ᐅᑎᖅᑕᖅᑐᓄᑦ ᐊᒻᒪᓗ ᑕᐃᒪᒃᓴᐃᓐᓇᖅ ᒪᓕᒐᓕᐅᖅᑎᐅᔪᖅ 
ᐊᒻᒪᓗ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ ᐃᒥᐊᓗᓕᕆᓂᕐᒧᑦ ᐅᑎᖅᑎᑕᐅᔭᕆᐊᖃᕐᒪᑕ ᐃᑲᔪᕈᑕᐅᓂᐊᕐᓗᑎᒃ 
ᑕᒪᒃᑯᓂᖓ ᐃᒥᐊᓗᒻᒧᑦ ᐊᑲᐅᓐᖏᓕᐅᕈᑎᖃᖅᑐᓄᑦ. ᒥᓂᔅᑕᐅᔪᖅ ᐊᓯᖏᓐᓂᒃ ᑭᒡᒍᑎᖃᖅᐸ ᐊᓯᖏᓐᓂᒃ 
ᑭᐅᖅᑲᐅᔭᖏᓐᓂᒃ ᒪᑦᓯᒥ 27-ᒥ? ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 
 
ᐃᒃᓯᕙᐅᑕᖅ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᒐᑦᓯ ᐊᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᖏᓐᓂᒃ, 
ᑕᐃᒃᑯᐊᖓ ᐃᓱᒪᒋᓪᓗᒋᑦ ᐊᔪᓕᕐᓯᒪᔪᓄᑦ ᐃᑲᔪᖅᑕᐅᔭᕆᐊᖃᖅᑐᓄᑦ ᐱᔾᔪᑎᖃᖅᑐᑦ 
ᐊᖏᕐᕋᖃᖅᑎᑕᐅᑲᐃᓐᓇᖅᑐᑎᒃ ᐊᐅᓪᓚᖅᑎᑕᐅᓪᓗᑎ ᐃᑲᔪᖅᑕᐅᔭᖅᑐᖅᑐᑎᒃ , ᑮᓇᐅᔭᖃᖅᑎᑦᑎᔪᑦ ᐃᒥᐊᓗᒻᒧᑦ 
ᐅᔾᔨᑦᑐᑦᑎᐊᕐᓂᕐᒧᑦ, ᐊᓯᖏᓐᓄᓪᓗ. 
 
ᐅᖃᐅᑦᔭᐅᓯᒪᔪᖓ ᒥᓂᔅᑕᒧᑦ ᒫᓐᖓᑦ 10 ᒥᓕᐊᓐᒥ ᖁᒻᒧᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᑭᓯᐊᓂ ᖃᐅᔨᒪᓐᖏᑦᑐᖓ 
ᖃᑦᓯᓂᒃ ᐊᑐᕐᓂᐊᕐᒪᖔᑕ ᑕᕝᕙᓐᖓᑦ, ᐊᒥᓲᓂᕐᓴᐅᔪᓂᒃ, ᑭᓯᐊᓂᓕ ᑕᒪᓐᓇ ᐅᖃᓚᐅᖅᑐᒍᑦ ᐃᒃᓯᕙᐅᑕᖅ. 
ᐊᒥᑲᓪᓚᐅᕙᓪᓚᐃᔪᑦ ᐃᓚᒃ ᑕᐃᒃᑯᐊ ᐱᔭᐅᖃᑦᑕᖅᑐᑦ ᐃᒥᐊᓗᒻᒧᑦ ᓂᐅᕕᕈᑕᐅᔪᓂᒃ, ᑕᐃᒃᑯᐊ 
ᐅᑎᑦᑕᐅᑎᒋᖃᑦᑕᕐᒪᑕ ᒐᕙᒪᒃᑯᑦ ᐅᑎᖅᑕᖅᑐᖁᑎᖏᓐᓄᑦ ᑮᓇᐅᔭᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᑕᐃᒪᓕ, ᐊᒥᓱᓂᕐᓴᐅᕗᑦ ᐅᖃᐅᓯᕆᔭᕐᓂᒃ, ᑕᐃᒃᑯᓇᓐᖓᑦ ᐱᔭᐅᕙᒃᑐᑦ ᐃᒥᐊᓗᒃᑕᕈᑕᐅᕙᒃᑐᑦ ᑕᕝᕗᖓᖅᐸᑦᑐ 
ᐱᓕᕆᕕᐅᔪᓄᑦ ᐊᒻᒪᓗ ᐱᔨᑦᓯᓂᕐᒧᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᐱᔭᕇᖅᐱ? ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑎᒪᕕᒻᒥ ᐊᐱᖅᑯᑎᒋᓚᐅᖅᓯᒪᔭᕋ ᐱᖓᓱᑦ ᐊᕐᕌᒍᐃᑦ 
ᐊᓂᒍᖅᓯᒪᓕᖅᑐᓂᑦ ᐱᔾᔪᑎᓕᒃ ᑖᒃᓯᒃᑲᓐᓂᐅᔪᖅ ᐃᒥᐊᓗᓐᓄᑦ ᑮᓇᐅᔭᖃᖅᑎᑕᐅᖁᓪᓗᒋᑦ ᓇᔾᔨᐊᖑᓪᓗᑎᒃ 
ᐃᒥᐊᓗᒻᒧᑦ ᐊᒃᑐᐃᔭᐃᓯᒪᔪᓄᑦ ᐱᓇᓱᐊᖅᑕᐅᔪᑦ. ᓴᓐᖏᔪᒥᒃ ᓱᓕ ᐅᒃᐱᕈᓱᓐᓂᖃᕋᒪ 
ᑖᒃᓯᑕᖃᖅᑲᓐᓂᕆᐊᖃᕐᓂᖓᓂᒃ ᐃᒥᐊᓗᓐᓄᑦ ᐊᕕᒃᑐᖅᓯᒪᓂᐊᓂ ᐊᒻᒪᓗ ᑖᓐᓇ ᑖᒃᓯᒃᑲᓐᓂᐅᔪᖅ 
ᑐᕌᑲᐅᑎᒋᔭᕆᐊᓕᒃ ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᓄᓇᕗᒻᒥ. ᓂᕆᐅᒃᑲᓗᐊᖅᐳᖓ ᒥᓂᔅᑕᐅᑉ ᑕᒪᓐᓇ 
ᐃᓱᒪᒃᓴᕐᓯᐅᕈᑎᒋᓂᐊᕐᓗᓂᐅᒃ ᓯᕗᓂᒃᓴᒥ ᑮᓇᐅᔭᑦ ᐊᑐᖅᑐᒃᓴᒥ ᐅᕝᕙᓘᓐᓃᑦ ᐱᓕᕆᓂᕐᒧᑦ ᐸᕐᓇᒍᑎᒃᓴᖓᓂ 
ᑕᒪᓐᓇ ᐃᑲᔫᑎᐅᒻᒪᕆᒃᑲᔭᕐᒪᑦ ᓄᓇᓕᖕᓂ ᑐᓐᖓᓂᖃᖅᑐᓄᑦ ᐱᓇᓱᐊᖅᑕᐅᔪᓄᐊᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖃᐅᔨᑎᑦᑎᔪᒪᔪᖓ ᐃᓕᓴᕆᔭᐅᓯᒪᔪᑦ ᑲᑎᒪᔾᔪᑎᕕᓃᑦ ᑎᑎᕋᖅᓯᒪᔪᑦ, ᒪᓕᒐᓕᐅᖅᑎ 
ᖃᒪᓂᖅᑐᐊᒧᑦ ᐊᑭᑐᓂᕐᓴᐅᔪᓄᑦ ᑖᒃᓰᔭᐃᔭᓂᕐᒧᑦ ᐃᑲᔪᖅᓱᐃᓂᐊᕐᓗᓂ ᐃᒥᐊᓗᓐᓄᑦ ᐊᒻᒪᓗ ᑕᒪᓐᓇ 
ᐃᓱᒪᒃᓴᕐᓯᐅᕈᑎᒋᓂᐊᖅᐸᕋ ᓯᕗᓂᒃᓴᒥ ᑮᓇᐅᔭᑦ ᐊᑐᖅᑐᒃᓴᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᖅᐲᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᖏᑦᑐᖓ ᐅᖃᐅᓯᒃᓴᒃᑲ ᐃᒥᐊᓗᓕᕆᓂᕐᒨᖓᓂᐊᕐᒪᖔᑕ 
ᑮᓇᐅᔭᖃᖅᑎᑕᐅᓂᕐᒧᑦ, ᑭᓯᐊᓂ ᐃᒧᐊᓗᓕᕆᔨᒃᑯᑦ ᑲᑎᒪᔨᕋᓛᖏᑦ ᓄᓇᓕᐅᔪᓂ, ᑮᓇᐅᔭᖃᖅᑎᑕᐅᕙᒍᓐᓃᕐᒪᑕ 
ᐊᒻᒪᓗ ᐊᖏᕆᐊᖃᖃᑦᑕᖅᑐᑦ ᑎᑭᓴᖅᑕᐅᔪᓂᒃ ᐊᒻᒪᓗ ᑲᑎᒪᔭᕆᐊᖃᖃᑦᑕᖅᑐᑦ ᐃᒥᐊᓗᓐᓂᒃ 
ᑎᑭᓴᐃᔪᖃᖅᑐᕕᓂᐅᑎᓪᓗᒍ ᐊᒻᒪᓗ ᑮᓇᐅᔭᖃᖅᑎᑕᐅᖏᑦᑎᐊᖅᑐᑦ ᑲᒪᒋᔭᒃᓴᖃᖅᑎᓪᓗᒋᑦ. ᑕᐃᒪᐃᒻᒪᑦ ᖃᓄᖅ 
ᓇᑭᓪᓗ ᑮᓇᐅᔭᖃᖅᑎᑦᑎᒐᔭᖅᐱᑦ ᓄᓇᓕᖕᓂ ᐃᒥᐊᓗᓕᕆᔨᒃᑯᓐᓄᑦ ᑲᑎᒪᔨᕋᓛᖑᔪᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᕼᐊᒻᓚᒃᑯᓐᓂᑦ ᑐᓂᖅᑯᑎᒋᔭᐅᒐᔪᒃᑑᒐᓗᐊᖅ 
ᓄᓇᓕᖕᓂ ᒐᕙᒪᒃᑯᑎᒍᑦ ᐃᖏᕐᕋᔪᓕᕆᔨᒃᑯᑎᒍᓪᓗ ᐅᕝᕙᓘᓐᓃᑦ ᐊᓯᖏᑎᒍᑦ ᐱᓇᓱᐊᖅᑕᐅᔪᑎᒍᑦ ᑖᒃᑯᐊ 
ᐱᑕᖃᖅᑎᑕᐅᒐᔭᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐃᓅᓯᓕᕆᔨᒃᑯᓐᓂᓪᓗ ᑐᕌᑲᐅᑎᒋᒐᓗᐊᖅᐸᑦ ᓄᓇᓕᖕᓂ 
ᒐᕙᒪᒃᑯᑎᒍᑦ ᐅᕝᕙᓘᓐᓃᑦ ᑐᕌᑲᐅᑎᒋᒐᓗᐊᖅᐸᑦ ᐃᒥᐊᓗᒻᒧᑦ ᐅᔾᔨᖅᓴᖅᑎᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᑑᑎᒋᓐᖑᐊᕐᓗᒍ, ᒥᑦᑎᒪᑕᓕᒻᒥ ᐃᒥᐊᓗᓕᕆᔨᒃᑯᓐᓄᑦ 
ᑲᑎᒪᔨᕋᓛᖑᔪᑦ ᑮᓇᐅᔭᖃᖅᑎᑕᐅᖏᑦᑎᐊᒻᒪᕆᒻᒪᑕ. ᑲᑎᒪᔨᕋᓛᖏᓪᓗ ᑮᓇᐅᔭᖃᖅᑎᑕᐅᕙᖏᑦᑐᑦ ᑲᑎᒪᔨᕋᓛᑦ 
ᐊᖏᖅᑎᑦᑎᔨᐅᖃᑦᑕᕐᒪᑕ ᐃᒥᐊᓗᒻᒧᑦ ᑎᑭᓵᕆᔭᐅᔪᓂᒃ. 
 
ᓄᓇᓕᖕᓂ ᒐᕙᒪᒃᑯᑦ ᑲᑎᒪᔨᕋᓛᓄᑦ ᑮᓇᐅᔭᖃᖅᑎᑦᑎᓂᐊᖏᑉᐸᑕ, ᑖᓐᓇ ᑐᑭᖃᕐᒪᑦ ᓄᓇᓕᖕᓂ ᒐᕙᒪᒃᑯᑦ 
ᐊᑐᑐᐃᓐᓇᖃᑦᑕᕐᒪᑕ ᑮᓇᐅᔭᓂᒃ ᑕᒪᒃᑯᐊ ᐊᑐᖅᑕᐅᒐᔭᖅᑐᕕᓂᐅᒐᓗᐊᑦ ᐃᒥᐊᓗᒻᒧᑦ ᑲᑎᒪᔨᕋᓛᖏᓐᓄᑦ. ᑕᐃᒪᓐᓇ 
ᑭᓯᐊᓂ ᑕᐃᒪᐃᓕᔪᕕᓂᐅᒐᔭᕐᒪᑦ. 
 
ᖃᖓᓕ ᑕᒪᓐᓇ ᖃᓄᐃᓕᖓᓂᐅᔪᖅ ᐋᖅᑭᒋᐊᓛᖅᐱᐅᒃ ᐃᒥᐊᓗᓕᕆᔨᒃᑯᓐᓄᑦ ᑲᑎᒪᔨᕋᓛᖑᔪᑦ ᓄᓇᓕᐅᑉ 
ᖁᕝᕙᓯᓐᓂᖓᒍᑦ ᑮᓇᐅᔭᖃᓕᖅᑎᑕᐅᓗᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᒃᑲᓐᓂᖅ, ᐃᒃᓯᕙᐅᑖᖅ, ᑖᓐᓇ, ᐱᔾᔪᑎᒃᓴᖅ ᓄᓇᓕᖕᓂᓴ 
ᒐᕙᒪᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᓪᓗ ᐅᕝᕙᓘᓐᓃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑕᒪᓐᓇ 
ᐅᖃᐅᓯᐅᔪᓐᓇᕐᓂᕐᓴᐅᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ ᒐᕙᒪᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᒻᒪᓗ 
ᐋᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᓈᓚᒃᐸᑕ ᐊᒻᒪᓗ ᑕᒪᓐᓇ ᖃᓄᐃᓕᖓᓂᐅᔪᖅ ᐋᖅᑭᒋᐊᖅᑕᐅᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᒪᓕᒐᓕᐅᖅᑎ ᐊᖏᖃᑎᒋᕙᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ ᐱᔭᕇᖅᐲᑦ. ᒪᒃᓖᓐ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᐅᖃᖅᓯᒪᖕᒪᑦ ᐅᖃᐅᓯᖃᖅᑐᖅ ᑮᓇᐅᔾᔭᒃᓵᕆᔭᐅᔪᒥᒃ. 
ᐃᓄᐃᑦ ᓯᒡᒐᓕᐊᖅᑐᖃᑦᑕᖁᖏᒃᑲᓗᐊᕐᓗᒋᑦ, ᑕᕝᕚᑭᓄᑦ ᓂᐊᕕᐊᒃᓴᕆᔭᐅᔪᓄᑦ ᑮᓇᐅᔭᓕᐊᑦ ᓇᒧᓐᖓᖃᑦᑕᕐᒪᑕ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓯᒪᒐᔭᖅᑐᑦ ᑮᓇᐅᔭᓕᐊᖑᓯᒪᔪᓂᑦ ᑮᓇᐅᔭᑦ ᐊᑐᖅᑐᒃᓴᓂ 
ᑎᑎᕋᖅᓯᒪᔪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐅᖃᕐᓂᐊᖅᑯᖓ ᐊᔾᔨᐸᓗᐊᓂ ᑲᑎᒪᔨᐅᖃᑎᒻᒪᑦ ᑐᓂᓂᕐᒥᑦ 
ᐅᖃᐅᓯᕆᕋᑖᖅᑕᖓᓂᑦ ᑮᓇᐅᔭᓕᐅᕈᑎᐅᔪᑦ ᐃᒥᐊᓗᓐᓂ ᓂᐅᕕᐊᒥᓂᕐᒧᑦ ᐅᑎᖅᑎᑕᐅᔭᕆᐊᖃᖅᑯᑦ ᓄᓇᓕᐅᔪᓄᑦ. 
 
ᐃᓱᒪᓪᓗᖓ ᒫᓐᓇᐅᔪᖅ ᖃᐅᔨᓴᕐᓗᑕ ᑕᒪᓐᓇ ᑮᓇᐅᔭᖃᕐᓂᖅ ᑐᕌᖅᑐᓄᑦ ᐃᒥᐊᓗᓕᕆᔨᒃᑯᓐᓄᑦ ᑲᑎᒪᔨᖏᓐᓄᑦ 
ᓄᓇᓕᓐᓂ, ᑕᒪᓐᓇ ᑮᓇᐅᔭᐅᔪᖅ ᖃᐅᔨᒪᓇᓱᑦᑎᐊᕆᐊᖃᖅᑲᕗᑦ ᐱᔭᐅᒐᓗᐊᕐᒪᖔᑕ ᑲᒪᖃᑦᑕᕐᓂᖏᓐᓄᑦ 
ᐃᒥᐊᓗᓕᕆᓂᕐᒥᑦ. 
 
ᓇᓗᒐᑦᑕ ᑕᒪᔅᓱᒥᖓ ᑮᓇᐅᔭᖃᕐᑎᑦᑎᓂᕐᒥᑦ ᐃᒥᐊᓗᓕᕆᔨᒃᑯᑦ ᑲᑎᒪᔨᐅᔪᓄᑦ ᓄᓇᓕᓐᓂ. ᑕᐃᒪ, ᒥᓂᔅᑕᐅᔪᖅ 
ᐅᖃᐅᑎᒋᐊᕈᒪᕙᕋ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ 
ᐊᐅᓪᓚᖅᑐᓕᕆᔨᒃᑯᓐᓄᑦ ᖃᐅᔨᓴᖅᑕᐅᒋᐊᖁᓪᓗᒍ ᑕᒪᔅᓱᒪᓐᖓᑦ. ᖃᐅᔨᒍᒪᕗᖓ ᐅᖃᕈᓐᓇᕐᒪᖔᑕ ᐅᕙᓐᓄᑦ 
ᑕᐃᒪᐃᓐᓂᐊᕐᓂᕋᕐᓗᑎᑦ. ᖁᔭᓐᓇᒥᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔨᐅᖃᑎᒃᑲ ᐅᖃᐅᓯᖃᓚᐅᖅᓯᒪᕗᑦ, ᑖᒃᑯᐊ ᒪᕐᕉᒃ ᒥᓂᔅᑕᐅᔫᒃ 
ᐅᕙᓃᑦᑑᒃ ᐊᒻᒪᓗ ᐅᖃᐅᓯᕐᓂᑦ ᑎᑎᕋᖅᑐᑎᑦ ᐊᒻᒪᓗ ᐃᓱᒫᓘᑎᐅᔪᓂᑦ ᐊᒻᒪᓗ 
ᖃᐅᔨᒋᐊᖅᑕᐅᓂᐊᖅᑐᒋᓪᓚᕆᑦᑐᒍ. ᖁᔭᓐᓇᒥᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐱᓕᕆᕕᐅᔪᓂᑦ ᑮᓇᐅᔭᓕᕆᔨᒃᑯᓐᓂ, ᐱᓕᕆᕕᐅᔪᑦ ᐃᖅᑲᕐᑐᐃᕕᒃᑯᑎᒍᑦ 
ᐃᑲᔪᖅᑎᑖᖅᐸᓪᓚᐃᓚᐅᖅᑯᑦ ᑕᕝᕗᖓ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ, ᓄᓇᕗᑦ ᒐᕙᒪᒃᑯᖏᖅᑲᐃᑦ 
ᓴᓇᔭᐅᕋᑖᖅᑎᓪᓗᒍ, ᑕᐃᒃᑯᐊᓕ ᖃᓄᐃᓕᖓᓕᖅᑲᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ, ᑲᑎᖃᑎᒋᓚᐅᖅᑲᒃᑲ 
ᑕᖅᑭᐅᓚᐅᖅᑐᒥ, ᐃᒻᒪᖃ ᐊᒻᒪᓗ ᑐᔅᓯᕋᐅᑎᖃᓚᐅᖅᑯᑦ ᐅᕝᕙᓘᓐᓃᑦ ᑐᑭᓯᑎᑕᐅᑦᑎᐊᕈᒪᓚᐅᖅᑯᑦ ᐃᖅᑲᕐᑐᐃᕕᒃᑯᑦ 
ᐃᑲᔪᖅᑎᐅᒐᔭᖅᑐᒥᑦ. 
 
ᐅᖃᐅᑎᓚᐅᖅᑲᒃᑲ ᐱᓇᓱᐊᖅᑕᖏᓐᓂ ᐊᒻᒪᓗ ᐱᔭᕆᐊᓕᖏᓐᓂ ᓇᒻᒥᓂᖅ ᐃᑲᔪᖅᑎᑖᕆᐊᖃᖅᑯᑦ. 
ᐊᑐᐃᓐᓇᐅᑎᑦᑎᕙᓚᐅᖅᑯᒍᓪᓕ ᐅᖃᐅᔾᔨᒋᐊᕈᑎᓂᑦ ᐊᒻᒪᓗ ᐃᑲᔪᖅᓱᖅᑐᒋᑦ ᑕᕝᕙᓂ ᐱᓕᕆᕕᐅᔪᒥᑦ 
ᐃᖅᑲᕐᑐᐃᕕᓕᕆᔨᒃᑯᓐᓂ, ᑭᓯᐊᓂᓕ ᐃᓱᒪᖅᓱᖅᑯᑦ ᐃᓱᒪᒋᔭᒃᑯᓪᓕ ᓇᒻᓂᖅ ᐃᑲᔪᖅᑎᑖᕐᓗᑎᑦ ᐊᒻᒪᓗ 
ᐅᑉᐱᕈᓱᑉᐳᖓ ᑕᐃᒪᐃᓕᖓᓱᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᓐᓇ ᑕᑯᔪᒪᕙᕋ ᐱᖁᔭᐅᔪᖅ ᑲᔪᓯᐊᖅᑎᓪᓗᒍ, 
ᑭᓯᐊᓂᓕ ᑕᒪᓐᓇ ᐊᐅᓚᓂᖓ ᓱᒃᑲᐃᑐᒻᒪᕆᐅᔮᖅᑯ ᐊᒻᒪᓗ ᐊᑯᓂᒻᒪᕆᐅᓕᕐᖓᑦ ᑐᓴᓚᐅᖅᓯᒪᑎᓐᓇᑕ 
ᑕᒪᒃᑯᓇᓐᖓᑦ, ᒐᕙᒪᒃᑯᑦ ᐃᖅᑲᕐᑐᐃᕕᒃᑯᑦ ᐃᑲᔪᖅᑎᒋᒐᓗᐊᕐᖓᒋᑦ, ᓱᒻᒪᒃᑭᐊᖅ ᑕᐃᒪᐃᑉᐹ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓪᓚᕆᓐᖏᓚᖓᓕ ᖃᓄᖅ ᐊᐱᖅᑯᓯᖃᕐᒪᖔᖅ ᑲᑎᒪᔨᐅᔪᖅ. 
ᖃᐅᔨᒪᒐᒪ ᑲᑎᒪᔨᐅᔪᑦ ᑲᒪᓂᖅᓴᐅᓂᖅᓴᐅᓕᕐᖓᑕ ᐱᒋᐊᖅᑐᒍ ᐱᓇᓱᐊᕈᓯᐅᓚᐅᖅᑐᒥᓂᑦ, ᑲᑎᒪᑎᑦᑎᓪᓗᑎ 
ᐱᓇᓱᐊᕈᓯᕐᓂᑦ ᐱᖓᓲᔪᖅᑑᓗᐊᖅᑐᓂᑦ ᐊᒻᒪᓗ ᐅᑉᐱᕈᓱᑉᐳᖓ ᑲᑎᒪᕗᑦ ᑲᖏᖅᖠᓂᕐᒥᑦ ᒫᓐᓇᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᖏᖃᑎᒋᕙᕋ ᑲᑎᒪᓂᖅᓴᐅᕙᓕᕐᖓᑕ. 
ᖃᐅᔨᔪᒪᕗᖓᓕ ᖃᖓᒃᑯᑦ ᓴᖅᑮᒐᔭᕐᒪᖔᖅᐱᑦ ᑲᑎᒪᔾᔪᑎᒥᓂᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖃᐅᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 

 



ᕿᑎᖅᑰ, ᒫᔾᔨ 27, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3404

Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᕿᒥᕐᕈᐊᖅᑐᒋᑦ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ, ᖃᐅᔨᓴᕐᓂᐅᔪᖅ ᐱᔭᕇᖅᑕᐅᒻᒪᑦ ᐱᓕᕆᐊᖑᔪᒧᑦ 
ᐃᒥᐊᓗᓕᕆᔨᒃᑯᓐᓄᑦ ᐊᒻᒪᓗ ᐋᖓᔮᕐᓇᖅᑐᓄᑦ ᐱᓕᕆᐊᖑᔪᖅ $949 ᑕᐅᓴᓐ ᐊᒻᒪᓗ ᐊᒥᐊᒃᑯᓪᓗᑎᑦ $1 ᒥᓕᐊᓐ 
800 ᑕᐅᓴᓐᑦ ᐊᑕᐅᓯᕐᒧᑦ ᐊᕐᕌᒎᒧᑦ. 
 
ᓱᒻᒪᑦ ᒥᓂᔅᑕᐅᔪᑦ ᑐᔅᓯᕋᓐᖏᓚᖅ ᐊᑕᖏᕐᓗᒍ ᑕᒪᓐᓇ ᐊᐅᓚᑕᐅᓂᖓᓄᑦ ᐃᒥᐊᓗᓕᕆᔨᒃᑯᓐᓄᑦ ᐊᒻᒪᓗ 
ᐋᖓᔮᕐᓇᖅᑐᓕᕆᔨᒃᑯᓐᓄᑦ ᐱᓕᕆᐊᖑᔪᑦ? ᐊᒥᐊᒃᑯᖃᓗᐊᕐᓂᖅ ᐱᔾᔪᑎᖃᕐᖓᑦ ᐃᒥᐊᓗᓐᓄ ᐊᒻᒪᓗ 
ᐋᖓᔮᕐᓇᖅᑐᓄᑦ. ᑕᒪᓐᓇ ᑕᑯᓐᓇᖅᑐᒍᑦ ᑐᔅᓯᕋᑐᐃᓐᓇᕐᖓᑦ ᐊᕝᕙᑐᐃᓐᓇᖓᓂᑦ, 
ᐅᖃᐅᔾᔭᐅᒋᐊᖁᔭᐅᒐᔭᓐᖑᐊᖅᑑᒐᓗᐊᓯᖅ ᐊᑕᖏᕐᓗᒍᑦ ᐊᒥᐊᒃᑯᖃᓗᐊᕐᓂᖓᓂᑦ ᐃᒥᐊᓗᓐᓂ, ᓂᐅᕕᐅᔾᔭᒥᓂᕐᓄᑦ 
ᐃᒥᐊᓗᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᖃᐅᔨᒪᓐᖏᑦᑐᖓ ᑖᓐᓇ ᒪᓕᒐᓕᐅᖅᑎᐅᔪᖅ 
ᐅᖃᐅᓯᖃᕐᒪᖔᖅ ᐊᒥᐊᒃᑯᓂᒃ. ᑐᑭᓯᓪᓚᕆᓐᖏᑦᑐᖓ ᑭᓱᒥᒃ ᐅᖃᐅᓯᖃᕐᒪᖔᖅ. ᐅᖃᐅᓯᖃᖅᐸᓪᓚᐃᕋᑖᖅᑐᖅ 
ᐊᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓄᑦ ᐊᒻᒪᓗ ᐅᕙᓂᓕ ᑲᒪᒋᔭᖃᕋᑦᑕ ᑮᓇᐅᔭᓕᕆᔨᒃᑯᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᑦᑎᐊᑲᓐᓂᓚᐅᕈ. ᕼᐊᕕᐅᔭᖅ. 
 
Hᐊᕕᐅᔭᖅ: ᐅᐊᑦᑎᐊᕈ ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᒥᓂᔅᑕᐅᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᑲᒪᖃᑦᑕᕐᒪᑦ ᑲᒪᓪᓗᓂ 
ᑕᒪᒃᑯᓂᖓ ᐱᓕᕆᐊᒥᒃ ᐃᒥᐊᓗᓕᕆᓂᕐᒧᑦ ᐊᒻᒪᓗ ᐊᖓᔭᕐᓇᖅᑐᖅᑐᓂᕐᒧᑦ ᐱᓕᕆᐊᒧᑦ ᐊᒻᒪᓗ ᑕᕝᕙᓂ ᑮᓇᐅᔭᓂ 
ᐊᑐᖅᑐᒃᓴᐅᔪᓂ 949 ᑕᐅᓴᓐ ᐊᕐᕌᒍᑕᒪᑦ ᐱᓕᕆᐊᒥ. 
 
ᒫᓐᓇᓕ ᒪᑐᐃᕈᑎᖃᖅᑎᓪᓗᖓ ᑖᒃᑯᐊ ᓈᓴᐅᑏᑦ ᐃᑲᔫᑕᐅᓇᓱᐊᖁᓪᓗᒋᑦ ᑕᒪᒃᑯᓄᓐᖓ ᐱᓇᓱᐊᒐᓄᑦ ᕼᐋᒻᓚᐅᔪᒥ, 
ᖃᓄᐃᒻᒪᑦ ᑕᒪᓐᓇ ᐊᑐᖅᑕᐅᓐᖏᓚᖅ ᑕᐃᒪᐃᑦᑐᓂᑦ ᑖᒃᑯᓇᓂ ᓄᓇᓕᓐᓂᑦ? ᐅᖃᐅᓯᕆᖅᑲᐅᔭᖓᓄᐊᖓᔪᖅ 
ᑕᒪᓐᓇ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᑕᒪᓐᓇ ᑐᑭᓯᓇᖅᑐᒃᓴᐅᕗᖅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᒋᕙᕋ ᒪᓕᒐᓕᐅᖅᑎᐅᔪᖅ ᑐᑭᓯᓇᕐᓯᑎᑦᑎᒋᐊᕐᒪᑦ 
ᐊᐱᖅᑯᑕᐅᔪᒥᒃ. ᐃᒃᓯᕙᐅᑕᖅ, ᐅᐊᑦᑎᐊᕈ ᐅᖃᖅᑲᐅᒐᒪ, ᑕᕝᕙᓐᖓᑦ ᐊᒥᓲᓂᕐᓴᐅᒻᒪᑕ ᑕᕝᕙᓂᑦᑐᓂᒃ 
ᐊᑐᖅᑕᐅᖃᑦᑕᖅᑐᑦ ᐃᒥᐊᓗᓗᐊᖅᐸᒃᑐᓄᑦ ᐊᒻᒪᓗ ᐊᖓᔭᕐᓇᖅᑐᓄᑦ ᐊᒻᒪᓗ ᖃᑦᓯᓐᓇᐅᓂᕐᓴᐅᔪᑦ ᐱᓕᕆᐊᓄᑦ 
ᑕᕝᕙᓂ ᐊᓐᓂᐊᖅᑐᓕᕆᔨᒃᑯᓐᓂᑦ. ᐃᒪᒃ ᑕᒪᓐᓇ ᐅᖃᐅᓯᕆᔪᓐᓇᖅᑕᖓ ᑕᓪᓕᒪᐃᕋᒃᑲᓂᕐᓗᒍ, ᖁᓕᕋᓗᐊᕐᓗᒍ 
ᑕᒪᒃᑯᐊ ᐊᑐᖅᑕᐅᖃᑦᑕᖅᑐᑦ ᐃᒥᐊᓗᓕᕆᓂᕐᒧᑦ ᐊᖓᔭᕐᓇᖅᑐᓄᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᐱᔭᕇᖅᐱ? ᑐᑭᓯᒋᐊᕈᑎᒃᓴᐅᔪᖅ. ᐅᑎᕐᓗᑕ 3-4. ᑮᓇᐅᔭᓕᕆᓂᕐᒧᑦ, 
ᐱᓕᕆᐊᒧᑦ ᓇᐃᓪᓕᒋᐊᕐᓯᒪᔪᖅ, ᓇᓗᓇᐃᕐᓯᒪᓂᖏᑦ ᐊᑐᕐᓯᒪᔪᓄᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ 
ᒪᑭᒪᐃᓐᓇᕐᓂᖏᓐᓄᑦ ᒪᒃᐱᒐᖅ 3-4, 44 ᒥᓕᐊᓐ, 505 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ? ᖁᔭᓐᓇᒦᒃ. ᐊᖏᖅᐱᓯ ᑮᓇᐅᔭᓕᕆᔨᒃᑯᑦ ᐱᔭᕇᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᒥᓂᔅᑕᐅᔪᖅ ᐅᕙᓃᓐᓂᖓᓂ, ᕿᒥᕐᕈᓂᐊᖅᑕᕗᑦ ᐱᖁᔭᒃᓴᖅ 
31 ᐊᒻᒪᓗ ᐱᖁᔭᒃᓴᖅ 32. ᐅᓇ ᑎᑎᖅᑲᐅᔪᖅ. ᐃᓚᒋᐊᕈᑕᐅᔪᑦ ᑮᓇᐅᔭᓄᑦ. ᐊᑭᑐᔪᓄᑦ ᓇᓴᐅᑎᓕᒃ 3. 
2002/2003. ᐃᓚᒋᐊᕈᑎᐅᔪᑦ ᑮᓇᐅᔭᓄᑦ. 
 
ᐃᓚᒋᐊᕈᑕᐅᔪᑦ ᑮᓇᐅᔭᓄᑦ, ᐊᑭᑐᔪᑎᓄᑦ ᓇᓴᐅᑎᓕᒃ 3. 2002/2003. ᐊᔾᔨᖏᓐᓂᒃ ᐱᓯᒪᕕᓯ? ᑕᐃᓐᓇ 
ᑎᑎᖅᑲᐅᔪᖅ ᐱᓯᒪᒍᕕᐅᒃ, ᒥᓂᔅᑕ, ᐅᖃᐅᓯᕐᖓᐅᑎᑎᑦ ᐅᖃᕈᓐᓇᓕᖅᑕᑎᒃ, ᒥᓂᔅᑕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᒃᐳᒍ ᓴᒃᓯᓐᓂᒋᐊᒃᓴᖅ ᐅᓪᓗᒥᐅᔪᖅ ᓴᖅᑭᓂᐊᕐᓗᑕ 
ᒪᕐᕈᓐᓂᒃ ᐃᓚᒋᐊᕈᑕᐅᔪᓐᓂᒃ ᑮᓇᐅᔭᓄᑦ ᕿᒥᕐᕈᓇᓐᓂᐊᑕᒃᓯᓐᓄᑦ. ᐱᔾᔪᑎᒋᔭᖓ ᐃᓚᒋᐊᕈᑕᐅᔪᑦ ᐱᖁᔭᒃᓴᖅ 
ᐊᑐᖅᑎᑎᒃᑲᓐᓂᕈᓐᓇᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ, ᐊᕐᕌᒍᖓ ᑎᑭᓪᓗᒍ ᒫᑦᓯ 31, 2003. 
 
ᑲᑎᑦᑐᒋᑦ ᑐᒃᓯᕋᖅᑕᐅᔪᒃ 23-ᒥᓕᐊᓐ 407-ᑕᐅᓴᓐ ᑮᓇᐅᔭᐃᑦ ᖄᖓᒍᒃᑲᓐᓂᑦ, ᐱᓯᒪᔪᑦ $50-ᒥᓕᐊᓐ 565-ᑕᐅᓴᓐ 
ᑮᓇᐅᔭᐃᑦ ᐊᐅᓚᔾᔪᑎᓄᑦ ᓴᓇᔭᐅᓂᖏᓐᓄᓪᓗ ᐊᒻᒪᓗ 7-ᒥᓕᐊᓐ 842-ᑕᐅᓴᓐ ᑮᓇᐅᔭᐃᑦ ᐊᑭᑐᔫᑎᓄᑦ 
ᐊᑭᓕᖅᑑᑕᐅᔪᑦ. 
 
ᐊᐅᓚᔾᔪᑎᓄᑦ ᐊᒻᒪᓗ ᓴᓇᔾᔪᑏᑦ ᐱᖃᓯᐅᑎᔪᑦ 2-ᒥᓕᐊᓐ 845-ᑕᐅᓴᓐ ᑮᓇᐅᔭᐃᑦ ᐊᑭᑦᑐᕆᐊᕐᓂᕐᖏᓐᓄᑦ 
ᐊᑭᓕᖅᑕᐅᔪᒪᔪᑦ ᓇᒻᒥᓂᓖᑦ ᖃᒧᑕᐅᔭᕐᓂᒃ ᐊᒻᒪᓗ ᐊᐅᓚᐅᑎᓂᒃ ᐱᔾᔪᑎᖃᕐᓱᑎᒃ ᐅᖅᓱᐊᓗᓪᓗᒻᒥᒃ. 1-ᒥᓕᐊᓐ 
900-ᑕᐅᓴᓐ ᐊᑭᓕᖅᑐᕆᐊᓕᓐᓄᑦ ᐅᖅᓱᐊᓗᓕᕆᔨᒃᑯᑦ ᑮᓇᐅᔭᖏᓐᓄᑦ ᐊᓐᓇᐃᓂᕐᒧᑦ ᓂᐅᕕᐊᑦᓴᒥᓂᒃ ᐊᒻᒪᓗ 
ᖃᐅᔨᓴᕐᓂᕐᒧᑦ ᐊᑦᑐᐊᓂᖃᕐᑐᓄᑦ ᐅᖅᓱᐊᓗᓪᓗᒻᒧᑦ. 
 
800-ᑕᐅᓴᓐ ᐊᑭᑦᑐᕆᐊᓂᕐᓯᒪᔪᓄᑦ ᐊᑦᑐᐊᓂᖃᕐᑐᓄᑦ ᒪᓕᒐᓕᕆᔨᒃᑯᓐᓄᑦ, ᐊᑭᓕᕆᐊᖃᕐᓯᒪᔪᓄᑦ 
ᐃᖅᑲᖅᑐᐃᓂᕐᒧᑦ ᐱᔨᑦᓯᕋᐅᑕᐅᔪᓄᑦ ᐊᒻᒪᓗ ᐊᖏᓪᓕᕚᓪᓕᕐᓯᒪᔪᓄᑦ ᐊᑭᓕᖅᑑᑕᐅᔪᓄᑦ ᑎᒍᔭᐅᒪᔪᓄᑦ ᓄᓇᕗᑦ 
ᓯᓚᑖᓂ. 10-ᒥᓕᐊᓐ ᑮᓇᐅᔭᖃᖅᑎᑦᓯᒍᑕᐅᓪᓗᑎᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ 
ᐊᐅᓚᔾᔪᑎᖏᓐᓄᑦ ᓴᓇᒋᐊᓕᓐᓄᓪᓗ ᐊᑭᒥᒐᕐᓯᓂᖏᓐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓪᓕᐅᒃᑯᒫᓄᑦ ᐊᒻᒪᓗ 
ᐋᓐᓂᐅᔪᓕᕆᐅᑎᓄᑦ ᐊᒻᒪᓗ 370-ᑕᐅᓴᓐᑮᓇᐅᔭᖃᖅᑎᑦᓯᒍᑕᐅᓪᓗᑎᒃ ᐃᖅᑲᓇᐃᔭᑦᑎᓄᑦ ᐋᓐᖅᑐᒥᓂᕐᓄᑦ 
ᐃᑲᔪᕈᑕᐅᔪᓄᑦ ᐱᔪᓐᓇᖅᑐᓄᑦ ᓄᓇᕗᒻᒥ ᐊᖑᓇᓱᑦᑎᓄᑦ 2002 ᐊᕐᕌᒍᖓᓄᑦ. 
 
ᐊᑭᑐᔫᑎᓄᑦ ᐱᔭᕆᐊᓖᑦ, ᐃᑦᓯᕙᐅᑖᖅ, ᐱᖃᓯᐅᔾᔨᔪᑦ 350-ᑕᐅᓴᓂᒃ ᐊᐅᓪᓛᖅᑎᑕᐅᔪᖤᒃ ᐊᑭᑐᔫᑎᓄᑦ 
ᓴᓇᔪᓕᕆᔨᒃᑯᓐᓄᑦ ᓴᓇᒋᐊᖅᑕᐅᓂᐊᖅᑎᓪᓗᒍ ᐃᒡᓗᓕᒻᒥ ᖃᐅᔨᓴᖅᑐᓕᕆᕕᒃ ᐃᑲᔪᖅᑦᓯᒍᑕᐅᓪᓗᑎᒃ 
ᓯᐊᒻᒪᖅᑎᑦᓯᒪᔪᓄᑦ ᐊᒻᒪᓗ ᓂᕐᔪᑎᓂᒃ ᖃᐅᔨᓴᖅᑎᓄᑦ ᐃᑯᐱᕝᕕᓕᕆᔨᒃᑯᓐᓂ. 5-ᒥᓕᐊᓐ 842-ᑕᐅᓴᓐ 
ᓴᓇᔪᓕᕆᔨᒃᑯᓐᓄᑦ ᓂᐅᕕᕇᖁᓪᓗᒋᑦ ᓯᕗᒧᒃᑯᑦ ᐃᓪᓗᖁᑎᖓᓐᓂᒃ ᐃᖃᓗᓐᓂ. 
 
1-ᒥᓕᐊᓐ 650-ᑕᐅᓴᓐ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᓂᐅᕕᕐᓂᖓᓄᑦ ᓱᓇᒃᑯᑎᓂᒃ 
ᐊᒻᒪᓗ ᐃᓪᓘᑉ ᓴᓇᒪᓂᖓᓂᒃ ᐱᔾᔪᑎᖃᕐᓱᑎᒃ ᐃᑭᓐᓂᐅᔪᔪᓂᒃ ᑲᖏᖅᑐᒑᐱᒻᒥᒃ ᐊᒻᒪᓗ ᓇᐅᔮᓂ.  
 
ᐃᑦᓯᕙᐅᑖᖅ, ᖁᕕᐊᓱᒻᒪᕆᒐᔭᖅᑐᖓ ᑭᐅᒋᐊᑦᓴᑦᖅ ᐊᐱᖅᑯᑕᐅᔪᓂᒃ ᑲᑎᒪᔨᕋᓛᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐱᒋᐊᓚᐅᖅᑕ ᒪᑉᐱᖅ(ᖓᕐᒥ 4, 2002/2003, ᐃᑲᔪᖅᓯᒋᐊᕈᑏᑦ, ᐊᑭᑐᔫᑎᓄᑦ 
ᓈᓴᐅᑎ, 3, ᓴᓇᔪᓕᕆᔨᒃᑯᑦ, ᐊᑭᑐᔪᑦ. ᐊᖏᖅᑕᐅᓯᒪᖏᓐᑦᑐᑦ, ᒪᐅᓇᑐᐃᓐᓇᖅ ᐱᔪᓐᓇᐅᑏᑦ, ᓯᕗᕐᖓᓂ  

ᐊᖏᖅᑕᐅᓯᒪᓐᖏᑦᑐᑦ 350-ᑕᐅᓴᓐ. ᐊᖏᖅᑭᓯ. ᐊᑭᕋᖅᑐᖅᑐᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᐅᓚᔾᔪᑏᑦ, ᑕᐃᑲᓂᑦᓴᐃᓐᓇᖅ ᒪᑉᐱᖅᑐᒐᕐᒥ, ᑲᑎᑦᓱᑎᒃ ᐊᐅᓚᔾᔪᑏᑦ, 5-ᒥᓕᐊᓐ 
842-ᑕᐅᓴᓐ. ᐊᖏᖅᑭᓯ? ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. 5-ᒥᓕᐊᓐ 842-ᑕᐅᓴᓐ ᓂᐅᕕᕈᑎᒋᓗᒋᑦ ᓯᕗᒧᒃᑯᑦ ᐃᓪᓗᖁᑎᖓᓐᓂᒃ. 
ᖃᐅᔨᒪᓪᓚᕆᓐᖏᑦᑐᖓ ᓇᒥᒻᒪᖔᖅ, ᑕᖅᑭᕐᒥ, ᐃᖃᓗᓐᓂ, ᓇᒦᑦᑐᑭᐊᖅ ᖃᐅᔨᒪᓐᖏᑦᑐᖓ. 
 
ᑭᓯᐊᓂᓕ, ᐊᓪᓚᕕᑦᑖᕈᒪᓯᒪᓕᕋᓗᐊᕋᒪ ᐃᒃᐱᐊᕐᔪᒻᒥ ᐃᒻᒪᖃ ᐊᕐᕌᒍᓕᒻᒥᒃ 45-ᓂᒃ. ᒐᕙᒪᒃᑯᑦ ᑐᓂᓯᒍᓐᓇᖅᐸᑕ 5-
ᒥᓕᐊᓐ 842-ᑕᐅᓴᓂᒃ ᐃᓪᓗᒧᑦ ᐱᑐᖃᕐᒧᑦ, ᓱᒐᔭᕋᒪᓕ. 
 
ᒥᓂᔅᑕ ᐅᕝᕙᓘᓐᓃᑦ ᒐᕙᒪᒃᑯᑦ ᐃᑲᔪᕈᓐᓇᖅᑲᑦ ᓱᒍᓐᓇᕐᒪᖔᕐᒪ ᐃᒃᐱᐊᕐᔪᒻᒧᑦ, ᑕᐃᒪᐃᒍᓐᓴᖅᐸᑕ ᓄᓇᓕᓐᓄᑦ 
ᐊᓯᖏᓐᓄᑦ. ᖃᐅᔨᒪᓐᖏᑦᑐᖓ ᓇᒦᒻᒪᖔᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑭᐅᓚᐅᓐᖏᓂᖓᓂ, ᐳᐃᒍᕐᓂᕋᒪ ᑐᓐᖓᓱᑦᑎᒋᐊᖓ ᓲ ᒪᓕᒐᓕᐅᕐᕕᒻᒧᑦ. 
ᒥᓂᔅᑕ ᐃᖕ.  
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᓇᐃᓪᓕᑎᕐᓗᒋᑦ ᓱᒻᒪᑦ ᑐᑦᓯᕋᐅᑎ ᑕᒫᓃᒻᒪᖔᖅ. 
ᖃᐅᔨᒪᔪᓯ ᐅᓇ ᐃᓪᓗ ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᑎᒋᓯᒪᔭᕗᑦ. 
 
ᐱᒋᐊᔪᔪᖅ ᓯᑦᑎᑉᐱᕆ 1, 2000. ᐃᓪᓗ ᓄᑖᒐᓚᒃ. ᑖᓐᓇᑕᒡᒐ ᓈᓴᐃᔨᒻᒪᕆᒻᒧᑦ ᐅᖃᐅᓯᐅᔪᔪᖅ ᒐᕙᒪᒃᑯᓐᓄᑦ 
ᓄᓇᕗᒻᒥ ᓈᒻᒪᖏᑦᑐᒻᒪᕆᒻᒥᒃ ᐊᖏᖃᑎᒌᒍᑎᖃᕐᓂᕆᐊᖏᑦ ᑖᑦᓱᒧᖓ ᐊᑐᖅᑐᐊᕐᓂᕐᒧᑦ ᐊᒻᒪᓗ 
ᐊᓚᒡᒐᐃᓪᓚᕆᑦᓱᓂ ᐊᑭᖓ.  
 
ᓂᐅᕕᐊᕆᒍᓐᓇᖅᓯᑐᐊᕋᑦᑎᒍ ᐊᓯᑦᑎᓐᓄᑦ, ᑎᑎᕋᕆᐊᖃᔪᔪᒍᑦ ᕿᐱᓗᑦᑐᓂᒃ ᓂᐅᕕᕐᓂᕐᒧᑦ ᒪᓂᒪᑎᑦᓯᕕᐅᓯᒪᑉᐸᑦ. 
ᑕᐃᒪᐃᔪᔪᖅ. ᑕᐃᒪᐃᒻᒪᑦ, ᐱᔪᓐᓇᐅᑎᕗᑦ ᐊᑐᔪᔭᕗᑦ, ᐊᑐᓗᐊᑦᑐᐃᓕᒍᑎᒋᒋᐊᖅᓱᒍ ᑮᓇᐅᔭᑲᓪᓚᓐᓂᒃ 
ᒐᕙᒪᒃᑯᓐᓄᑦ ᓄᓇᕗᒻᒧᑦ. 
 
ᑕᐃᒪᐃᒻᒪᑦ ᓵᑦᑎᓐᓃᑉᐳᖅ ᐅᓪᓗᒥ. ᐃᓱᒫᓘᑎᒋᔭᖓ ᒪᓕᒐᓕᐅᖅᑎᐅᑉ ᐊᓯᖏᓐᓄᑦ ᐊᓪᓚᕝᕕᖃᕆᐊᖃᕐᓂᐅᔪᓄᑦ 
ᒐᕙᒪᒃᑯᓐᓄᑦ ᓄᓇᕗᒻᒥ, ᐊᓯᖏᓐᓂ ᓄᓇᓕᓐᓂ ᐊᒻᒪᓗ ᐱᓗᐊᖅᑐᒥ ᓄᓇᓕᖓᓐᓂ, ᓇᓗᓐᖏᑦᑐᖓ ᒥᓂᔅᑕᖓᑦ 
ᓴᓇᔪᓕᕆᔨᒃᑯᑦ ᖁᕕᐊᓱᒻᒪᕆᒐᔭᖅᑐᑦ ᐅᖃᐅᓯᖃᕆᐊᑦᓴᖅ ᑕᒪᒃᑯᓇᓐᖓᑦ. ᖃᐅᔨᓴᑦᓯᐊᕐᓂᐊᖅᑐᖓ 
ᐅᔾᔨᕈᓱᒃᑲᓗᐊᕐᒪᖔᖅ ᐅᖃᐅᓯᕆᔭᖓᓂᒃ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᐅᓯᕆᒍᒪᒻᒥᔭᕋᑦᑕᐅᖅ ᑕᖅᑮᑦ ᖃᑦᓯᒃᑭᐊᖅ ᐊᓂᒍᖅᑐᑦ, 
ᑐᓐᖓᓱᑦᑎᔪᒐᑦᑎᒍ ᒥᓂᔅᑕᖓᑦ ᐃᖅᑲᖅᑐᐃᓂᓕᕆᔨᒃᑯᑦ ᐊᒻᒪᓗ ᒥᓂᔅᑕᖓᑦ ᖄᖓᒍᑦ ᐃᑲᔪᖅᓯᓂᐅᑉ  

ᓯᕗᒧᑦᑎᑦᓯᖁᑦᓱᒋᑦ ᐸᕐᓇᐅᑎᒥᒃ ᐃᓪᓗᒥᓪᓘᓐᓃᑦ ᓂᐅᕕᕐᓗᑎᒃ ᐅᕝᕙᓘᓐᓃᑦ ᐊᕐᓇᓄᑦ ᐃᓪᓗᒥᒃ ᐃᓕᔭᐅᕙᑦᑐᓂᒃ 
ᓄᓇᕗᑦ ᓯᓚᑖᓐᓄᑦ. 
 
ᒥᓂᔅᑕᖓᑦ ᐃᖅᑲᖅᑐᐃᓂᓕᕆᔨᒃᑯᑦ ᐅᖃᖃᑦᑕᖅᓯᒪᒻᒪᑦ ᐊᑭᑐᔪᒻᒪᕆᐅᒋᐊᖓ ᑎᒍᔭᐅᒪᔨᐊᖃᕐᓱᓂ ᓄᓇᕗᑦ 
ᓯᓚᑖᓐᓂ. ᐅᓇᑕᕝᕙ ᐃᓚᖓᑦ.  
 
ᑕᐃᒪᐃᒻᒪᑦ ᓇᓗᓇᐃᖅᓯᒋᐊᕈᒪᑐᐃᓐᓇᑲᐃᓐᓇᖅᑐᖓ ᑐᓐᖓᓱᑦᑎᒍᒪᓪᓗᒋᑦ ᓯᕗᒧᐊᒍᑎᖃᕈᓐᓇᖅᐸᑕ 
ᐃᑲᔪᖅᓯᒍᑎᓂᒃ ᐊᕐᓇᓄᑦ ᐃᓪᓗᒥᒃ ᓄᓇᕗᒻᒥ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖃᐅᔨᒪᔪᖓ ᒥᓂᔅᑕᖓᑦ ᐃᖅᑲᖅᑐᐃᓂᓕᕆᔨᒃᑯᑦ 
ᖃᐅᔨᒪᒋᐊᖓ ᑕᒪᑦᓱᒥᖓ ᐊᒻᒪᓗ ᑲᔪᓯᓯᒪᐃᓐᓇᖅᑐᖅ ᕿᒥᕐᕈᓪᓗᓂ ᐊᒻᒪᓗ ᐋᖅᑮᓂᐊᕐᒥᔪᖅ ᓈᒻᒪᓈᖅᓯᒪᔪᒥᒃ 
ᑐᓐᖓᕕᐊᕐᓗᓂ ᑭᓐᖒᒪᒋᔭᐅᔪᓂᒃ. 
 
ᐅᖃᐅᑎᒋᓐᓇᖏᑦᑕᒋᑦ ᒫᓐᓇᐅᔪᖅ ᒥᓂᔅᑕᖓᑦ ᐃᖅᑲᖅᑐᐃᓂᓕᕆᔨᒃᑯᑦ ᓯᕗᒧᑦᑎᑦᓯᒐᔭᕐᒪᖔᖅ ᐃᑲᔪᖅᓯᒍᑐᑎᓂᒃ. 
ᐊᑐᕋᔪᓲᖑᒻᒪᑕᓕ ᓂᕆᐅᓇᓐᖏᑦᑐᓄᑦ. 
 
ᑕᐃᒪᐃᒻᒪᑦ ᐸᕐᓇᑦᑐᖃᕋᔭᕐᓂᖅᐸᑦ, ᐃᒻᒪᖃ ᐊᑲᐅᓂᖅᓴᐅᒐᔭᖅᑐᑦᓴᐅᒧᖅ ᐊᐅᓚᓂᐅᒐᔪᑦᑐᒃᑰᕐᓗᓂ ᐊᑭᑐᔫᑎᓄᑦ 
ᐸᕐᓇᐅᑎᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓂ ᒪᑉᐱᖅᑐᒐᕐᒥ, ᐊᐅᓚᔾᔪᑏᑦ, ᒪᑉᐱᖅᑐᒐᖅ 4, ᑲᑎᑦᓱᑎᒃ ᐊᐅᓚᔾᔪᑏᑦ, 
5-ᒥᓕᐊᓐ 842-ᑕᐅᓴᓐ. ᐊᖏᖅᑭᓯ? ᐊᑭᕋᖅᑐᖅᑐᑦ? ᑲᑎᑦᓱᑎᒃ ᒥᓂᔅᑕᐅᕕᒻᒧᑦ 6-ᒥᓕᐊᓐ 192 ᑕᐅᓴᓐ, ᐊᖏᖅᑭᓯ? 
ᐊᑭᕋᖅᑐᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᒪᑉᐱᖅᑐᒐᖅ 5, ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᑭᑐᔫᑎᖏᑦ, ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᑯᔪᖓ 1-ᒥᓕᐊᓐ 650-ᑕᐅᓴᓐ ᓴᓂᕐᕙᖅᑕᐅᓯᒪᔪᑦ ᖃᑦᑎᕆᔨᒃᑯᑦ 
ᐃᓪᓗᖁᑎᑖᖅᑲᐅᑦᓴᖓᓐᓄᑦ ᑲᖏᖅᑐᒑᐱᒻᒥ, ᐃᒥᖅᑕᐅᑦ, ᖃᑦᑐᕈᑎ, ᐱᖃᓯᐅᑎᑦᓱᑎᒃ ᐅᓯᔭᐅᔾᔪᑎᖏᑦ, 
ᖃᑦᑎᕈᑎᖃᐅᑎᐅᑉ ᐃᓗᓕᖏᑦ, ᖁᖁᐊᕈᑏᑦ, ᐊᒻᒪᓗ ᐋᖅᑭᑦᑕᐅᓂᖓ ᓴᓇᒻᒪᖓᑕ ᖃᑦᑎᕆᔨᑖᖅᑲᐅᒃᑯᕕᑦᓴᐅᑉ 
ᕼᐋᒻᒪᓚᒃᑯᓐᓄᑦ. ᑮᓇᐅᔭᐃᑦ ᓈᒻᒪᑉᐸᑦ ᑖᒃᑯᓄᖓ? ᓴᓇᒻᒪᑦᓴᖓᓐᓄᑐᐃᓐᓇᖅ ᖃᑦᑎᕈᑎᖃᕐᕕᐅᑉ, ᐅᑯᐊ 1.3-
ᒥᓕᐊᓐ 150-ᑕᐅᓴᓐ ᐃᓘᓐᓇᖏᓐᓄᑦ ᓈᒻᒪᓐᓂᐊᖅᐸᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 

ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᒪᔪᒍᑦ ᖃᓄᐃᓕᖓᒻᒪᖔᑕ ᓇᐅᔮᕐᒥᐅᑦ ᐊᒻᒪᓗ 
ᓇᓗᓇᐃᓐᖏᑦᑐᖅ ᖄᖓᒍᑦ ᐱᒋᐊᖃᕐᓂᐊᕐᒥᔪᑦ. ᑖᒃᑯᐊ ᐅᖃᖃᑎᒌᒍᑎᓃᓐᖔᖅᑐᑦ ᓇᓪᓕᐅᒃᑯᒫᖃᕐᓂᕐᒧᑦ ᐊᒻᒪᓗ 
ᓇᓪᓕᐅᒃᑯᒫᖃᕐᓂᒧᑦ ᐊᐅᓚᓂᖅ ᐅᑎᖅᑎᑕᐅᓪᓗᓂ ᒐᕙᒪᒃᑯᓐᓄᑦ ᓄᓇᕗᒻᒥ ᓯᕗᒧᒐᓱᐊᖅᑎᓪᓗᑕ ᐋᖅᑭᒐᓱᐊᕐᓱᒋᑦ 
ᕼᐋᒻᒪᓚᐅᔪᓄᑦ ᐃᑭᓚᐅᖅᑐᓂᒃ ᓴᓇᔾᔪᔾᔨᓂᕐᒧᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᑲᖏᖅᑐᒑᐱᒻᒥ ᐃᑭᔪᔪᖅ, ᐃᓛᓐᓂᐅᓐᖏᑦᑐᖅ ᐃᑭᓐᓂᖅᑲ ᐅᕝᕙᓘᓐᓃᑦ ᐃᓛᓃᖅᑕᐅᓪᓗᓂᕕ 
ᓇᓗᓇᐃᖅᑕᐅᓯᒪᓕᖅᑲ? ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ.  
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑐᑭᓯᓯᒪᔪᖓ ᐅᖅᑰᓴᐅᑎ ᐃᑭᔾᔪᑕᐅᓯᒪᒋᐊᖓ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ.  
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓴᓇᒋᐊᖃᖃᑦᑲᕐᓂᖓᓄᑦ ᐱᔾᔪᑎᖃᕐᓂᖅᑲ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐊᐱᕆᒐᓱᐊᑐᐃᓐᓇᑲᐃᓐᓇᖅᑕᕋ ᖃᑦᑎᕆᒡᕐᔪᖓᑦ 
ᐅᓂᒃᑳᖏᑦ ᐱᔭᐅᓯᒪᓕᕐᒪᖓᑕ ᐱᔭᐅᓯᒪᓐᖏᒻᒪᖔᑕᓗ? ᖃᐅᔨᒪᓐᖏᑦᑐᖓ ᐱᔭᐅᓯᒪᒻᒪᖔᖅ 
ᐱᔭᐅᓯᒪᓐᖏᒻᒪᖔᑕᓗ, ᑕᐃᒪᐃᒻᒪᑦ ᑐᓂᒪᓂᖃᕐᓂᐊᖅᐳᖓ ᒥᓂᔅᑕ ᖃᐅᔨᒪᒋᐊᖓ. ᑕᐃᒪᐃᒻᒪᑦ 
ᐊᑐᐃᓐᓇᐅᑎᓐᓂᐊᖅᐸᕗᑦ ᑐᓴᕋᑦᓴᐃᑦ ᐱᔪᓐᓇᖅᓯᑐᐊᕈᑦᑕ. ᐊᑐᐃᓐᓇᐅᕙᒌᖅᐸᑕ, ᐊᑐᐃᓐᓇᐅᖏᑉᐸᑕ, 
ᐊᑐᐃᓐᓇᕈᑐᐊᖅᐸᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓛ ᑐᓴᓚᐅᖅᓯᒪᓐᖏᓐᓇᒪ ᖃᖓᓕᒫᖅ ᐃᓅᓯᓐᓂ ᐃᑭᑦᑐᒥᓂᕐᒥᒃ 
ᖃᑦᑎᕈᑎᖃᕐᕕᒻᒥᒃ. ᑭᓇᑭᐊᖅ ᐱᓕᕆᐊᓕᒃ ᐅᖅᑰᓴᐅᑎᓂᒃ ᖃᐅᔨᓴᕐᓂᕐᒥᒃ ᐅᐊᑦᓯᔭᐅᒃᑲᓐᓂᕆᐊᓕᒃ. ᖃᑦᓯᓂᒃ 
ᓇᓪᓕᐅᒃᑯᒫᓃᓐᖔᖅᑐᓂᒃ ᐅᑎᕐᕕᐅᓂᐊᖅᑲᑦ ᐃᑭᑦᑐᒥᓂᖅ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᓱᓕ ᑐᑭᓯᒪᓐᖏᑦᑐᒍᑦ. ᓇᓪᓕᐅᒃᑯᒫᓕᕆᔨᒃᑯᓐᓄᑦ 
ᑐᑦᓯᕋᐅᑎᓕᒫᑦ ᕿᒥᕐᕈᔭᐅᒋᐊᖃᕐᒪᑕ ᑐᓐᖓᕕᖃᕐᓗᑎᒃ ᐊᑭᓕᐅᑕᐅᒍᓐᓇᖅᑐᓂᒃ ᑕᐃᑲᓂ. ᑕᒪᒃᑯᐊ ᐃᓱᒫᓘᑕᐅᔪᑦ 
ᐱᓕᕆᐊᕆᒋᐊᓕᕗᑦ ᐱᓕᕆᖃᑎᖃᕐᓗᑕ ᕼᐋᒻᒪᓚᐅᔪᓂᒃ ᐊᑦᑐᖅᑕᐅᒪᔪᓂᒃ. 
 
ᒐᕙᒪᒃᑯᑦ ᓄᓇᕗᒻᒥ ᐃᑲᔪᕋᓱᐊᖅᑐᑦ ᑖᒃᑯᓂᖓ ᐊᐅᓚᓂᐅᔪᓂᒃ ᐃᖏᕐᕋᓯᑎᑦᓯᒐᓱᐊᖅᓱᑎᒃ ᐊᑐᐃᓐᓇᐅᑎᑦᓯᑦᓱᑎᒃ  

ᖄᖓᒍᒃᑲᓐᓂᖅ ᑮᓇᐅᔭᓂᒃ ᓇᐅᑐᐃᓐᓇᐃᑦ ᐱᔭᐅᔪᑦ ᓇᓪᓕᐅᒃᑯᒫᑦ ᐅᑎᕋᔭᖅᑎᓪᓗᒋᑦ ᒐᕙᒪᒃᑯᖏᓐᓄᑦ ᓄᓇᕗᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᓪᓕᐅᒃᑯᒫᖃᓕᕋᐃᒐᑦᑕ ᐃᓪᓗᓄᑦ, ᐊᑕᖏᖅᑐᓂᒃ ᐱᓲᖑᕕᑕ? ᖃᓄᕆᒃᑯᐊ 
ᐊᐅᓚᓲᑦ? ᐃᓪᓗᓕᒐᔭᕐᓂᕈᑦᑕ ᐅᕙᓂ ᐊᕐᕌᒍᒥ, ᖃᐅᔨᒪᔪᒍᑦ ᐊᑭᑐᔫᑎᓂ, ᐆᑦᑑᑎᖃᑐᐃᓐᓇᖅᑐᖓ, ᐃᓕᓐᓂᐊᕐᕕᒃ, 
10-ᒥᓕᐊᓐ ᑮᓇᐅᔭᐃᑦ, ᓴᓇᔭᐅᓪᓗᓂ 1999-ᒥ. ᐊᕐᕌᒍᐃᑦ ᖁᓕᑦ ᐊᓂᒍᖅᐸᑕ 2009-ᕈᖅᐸᑦ, 
ᖁᕝᕙᐸᓪᓕᐊᒐᔭᕆᐊᖓ ᐅᖃᖅᓯᒪᔪᖃᖅᑲ ᓇᓪᐅᓕᒃᑯᒫᑦ ᐊᖏᓪᓕᒋᐊᕋᔭᕆᐊᖏᑦ? ᐅᕝᕙᓗ ᓇᓪᓕᐅᒃᑯᒫᖏᑦ 
ᐱᓯᒪᕙᑦ ᑕᐃᑦᓱᒪᓂ ᐊᑭᒋᔪᔭᖓᓂᒃ ᑐᓐᖓᕕᖃᕐᓱᑎᒃ? ᓇᓪᓕᐅᒃᑯᒫᖃᓐᖏᑦᑐᖅ ᐃᓇᖏᖅᑕᐅᓂᕐᒧᑦ ᐊᑭᒋᔭᐅᔪᓄᑦ? 
ᖃᓄᕆᒃᑯᐊ ᐱᓲᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ.  
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖃᐅᔨᒪᓐᖏᑦᑐᖓ ᒪᓕᒐᓕᐅᖅᑎ 
ᐊᐱᖅᑯᑎᖃᕐᒪᖔᖅ ᒐᕙᒪᒃᑯᑦ ᐃᓪᓗᖁᑎᖏᓐᓄᑦ. ᑭᐅᒐᓱᐊᕈᓐᓇᖅᑕᕋ. ᖃᐅᔨᒪᔪᓯ ᐃᑭᓐᕐᓂᒧᑦ ᐊᑦᑐᖅᑕᐅᕐᓂᕐᒧᑦ 
ᒐᕙᒪᒃᑯᓐᓄᑦ ᓄᓇᑦᓯᐊᕐᒥ ᐊᒻᒪᓗ ᒐᕙᒪᒃᑯᓐᓄᑦ ᓄᓇᕗᒻᒥ, ᐊᑭᓕᖅᑐᕆᐊᖃᕐᓯᒪᔭᕗᑦ ᐊᖏᔪᒻᒪᕆᐅᓯᒪᒻᒪᑕ 
ᑎᑭᕋᑕᖅᓱᓂ ᐃᓚᖏᑦ ᓇᓪᓕᐅᒃᑯᒫᓕᕆᔩᑦ ᐅᕙᑦᑎᓐᓂᒃ ᓇᓪᓕᐅᒃᑯᒫᖃᖅᑎᑦᓯᒍᒪᐃᖅᓱᑎᒃ.  
 
ᐋᖅᑮᓚᐅᖅᑐᒍᑦ, ᓇᒻᒥᓂᖅ ᓇᓪᓕᐅᒃᑯᒫᖃᓯᑦᓱᑕ ᓯᕗᓕᕐᓄᑦ 10-ᒥᓕᐊᓄᑦ ᓱᕋᑦᑐᓄᑦ, ᒥᑭᓪᓕᑎᑲᓐᓂᕋᓱᐊᕐᓱᒋᑦ 
ᓇᓪᓕᐅᒃᑯᒫᓄᑦ ᐊᑭᓕᖅᑐᕆᐊᓕᕗᑦ. ᑕᐃᒪᐃᒻᒪᑦ, ᓱᓇᑐᐃᓐᓇᐃᑦ ᐊᑭᓖᑦ ᐊᑖᓂ 10-ᒥᓕᐊᓐ, ᓇᒻᒥᓂᖅ 
ᓇᓪᓕᐅᒃᑯᒫᖅᑕᐅᓯᒪᔪᑦ ᒐᕙᒪᒃᑯᓐᓄᑦ ᓄᓇᕗᒻᒥ ᓇᒻᒥᓂᖅ ᐃᓪᓗᖁᑎᑦᑎᓐᓄᑦ, ᐃᓪᓗᓅᖓᔪᓂᓛᒃ.  
 
ᖃᐅᔨᒪᒐᑦᓯ ᓇᓪᓕᐅᒃᑯᒫᓕᕆᔨᒃᑯᑦ ᓱᓕ ᐊᑦᓱᕈᕐᓇᖅᑐᒦᒻᒪᑕ. ᓯᑦᑎᑉᐱᕆ 11-ᒥ ᐱᕐᓗᐊᕿᓂᐅᓚᐅᖅᓯᒪᔪᖅ 
ᐃᑲᔪᖅᓯᓯᒪᓐᖏᒥᒻᒪᑦ ᓇᓪᓕᐅᒃᑯᒫᓄᑦ ᐊᑭᓕᖅᑑᑎᓂᒃ, ᖃᐅᔨᒪᒐᑦᓯ, ᐊᑭᑦᑐᖅᓯᒪᔪᕐᔪᐊᕌᓗᐃᑦ. ᐊᐅᓚᓂᐅᓯᒪᔪᖅ 
ᐊᕐᕌᒍᕋᓴᓐᓂᒃ ᑕᒪᓐᓇ. 
 
ᐊᒥᓱᓐᖑᐸᓪᓕᐊᑐᐃᓐᓇᖅᑐᑦ ᕿᒥᕐᕈᓂᐅᒋᐊᓖᑦ ᓇᓪᓕᐅᒃᑯᒫᖃᕐᓂᕐᒧᑦ ᐊᑦᑐᐊᓂᖃᖅᑐᑦ ᖃᓄᖅ 
ᐱᓕᕆᐊᕆᓂᐊᕐᒪᖔᖅᑦᑎᒍ ᒥᑭᓪᓕᑎᕆᐊᕐᓗᒍ ᐅᓗᕆᐊᓇᕐᓂᖓ ᐅᕙᑦᑎᓐᓄᑦ. ᑕᑯᓐᓇᖅᑕᖓᑎᒍᑦ ᕼᐋᒻᒪᓚᐅᔪᑦ, 
ᓇᒻᒥᓂᖅ ᓇᓪᓕᐅᒃᑯᒫᖃᕆᐊᓕᐅᒐᓗᐊᑦ ᓄᓇᕗᒻᒥ ᕼᐋᒻᒪᓚᐅᔪᑦ ᑲᑐᔾᔨᖃᑎᒌᖏᑎᒍᑦ; ᐃᓚᒋᔭᐅᔾᔪᑎᓖᓐᓇᐅᒻᒪᑕ 
ᑕᐃᑯᓇ ᕼᐋᒻᒪᓚᐅᔪᓕᒫᑦ. 
 
ᑭᓯᐊᓂ ᒫᓐᓇ ᐊᐱᖅᑯᑎᑕᖃᕐᒪᑦ ᓈᒻᒪᒐᓗᐊᕐᒪᖔᑕ ᓇᓪᓕᐅᒃᑯᒫᑦ. ᑖᒃᑯᐊ ᒪᕐᕉᒃ ᐊᐅᓚᓂᐅᓯᒪᔫᒃ ᐅᕙᑦᑎᓐᓄᑦ 
ᑕᑯᑦᓴᐅᑎᑦᓯᔫᒃ ᒐᕙᒪᒃᑯᑦ ᓄᓇᕗᒻᒥ ᐱᓕᕆᖃᑎᖃᕆᐊᒃᑲᓐᓂᕆᐊᖃᕆᐊᖏᑦ ᓄᓇᕗᒻᒥ ᕼᐋᒻᒪᓚᐅᔪᓄᑦ 
ᑲᑐᔾᔨᖃᑎᒌᓂᒃ. ᐊᒻᒪᓗ ᕼᐋᒻᒪᓚᐅᔪᑦ ᖃᐅᔨᒪᑦᓯᐊᕐᓗᑎᒃ ᓇᓪᓕᐅᒃᑯᒫᖃᑦᓯᐊᕋᓗᐊᕐᒪᖔᕐᒥᒃ. 
 
ᖃᐅᔨᒪᔪᖓ ᓄᓇᕗᒻᒥ ᕼᐋᒻᒪᓚᐅᔪᓄᑦ ᑲᑐᔾᔨᖃᑎᒌᑦ ᐊᒻᒪᓗ ᒐᕙᒪᒃᑯᑦ ᓄᓇᕗᒻᒥ. ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᑎᒍᒥᐊᕐᒪᑕ ᐅᓗᕆᐊᓇᖅᑐᒦᑦᑐᓂᒃ ᐊᐅᓚᑦᓯᓂᕐᒥᒃ. 

ᒐᕙᒪᒃᑯᑦ ᐱᓕᕆᖃᑎᖃᕐᓂᖓᓄᑦ ᕿᒥᕐᕈᓗᑎᒃ ᓇᓖᕌᕋᑦᓴᓂᒃ ᖃᓄᖅ ᓴᐳᔾᔨᑦᓯᐊᕈᓐᓇᕐᒪᖔᕐᒥᒃ ᐱᖁᑎᑦᑎᓐᓂᒃ 
ᕼᐋᒻᒪᓚᐅᒍᑎᒃ ᒐᕙᒪᐅᒍᑎᓪᓘᓐᓃᑦ. ᐊᑲᐅᓂᖅᐹᒃᑯᑦ ᐊᒻᒪᓗ ᑮᓇᐅᔭᖅᑐᓗᐊᓐᖏᓂᖅᐹᒃᑯᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᓗᓕᒐᓚᓕᕋᒪ. ᒐᕙᒪᒃᑯᑦ ᓄᓇᕗᒻᒥ ᓇᓪᓕᐅᒃᑯᒫᓖᑦ ᐃᓕᓐᓂᐊᕐᕕᓐᓄᑦ, 
ᐋᓐᓂᐊᕐᕕᓐᓄᑦ ᐊᒻᒪᓗ ᐊᓐᓂᑭᑦᑐᕐᕕᓐᓄᑦ. ᐅᑯᐊ ᐅᖃᓕᒫᑦᓯᐊᕈᑭᑦ ᐊᒻᒪᓗ ᖃᐅᔨᒪᔪᖓ ᑐᑭᓯᒍᒃᑭᑦ. 
ᐃᓕᓐᓂᐊᕐᕖᑦ ᓇᓪᓕᐅᒃᑯᒫᓖᑦ $10 ᒥᓕᐊᓐ ᐊᒻᒪᓗ ᐃᓕᓐᓂᐊᖅᕕᒃ ᐊᑭᖃᕐᓂᕈᓂ $20 ᒥᓕᐊᓐᓂᑦ, 
ᐅᑎᖅᕕᐅᒐᔭᖅᑐᒍᑦ $10 ᒥᓕᐊᓐᑐᐃᓐᓇᕐᓂᒃ ᐃᑭᑦᑐᒥᓂᐊᑉᐸᑦ. ᐃᓛᒃ, ᖃᐅᔨᒪᔭᕋ. 
 
ᑕᐃᒪᓕ, ᓄᓇᓕᓐᓂ, ᖃᑦᑎᕈᑎᖃᕝᕕᐅᔪᑦ ᐱᖁᑎᒋᔭᐅᔪᑦ ᓄᓇᓖᑦ ᒐᕙᒪᒃᑯᖏᓐᓄᑦ? ᒐᕙᒪᒃᑯᑦ ᓄᓇᕗᒻᒥ 
ᐃᓪᓗᖁᑎᒋᖏᑕᖐᑦ? ᖃᐅᔨᒪᑦᑎᐊᖅᑭᑕ ᑕᐃᒫ ᒐᕙᒪᐅᓪᓗᑕ ᑕᒪᒃᑯᐊ ᐊᑐᖅᐸᒻᒪᖔᑕ ᒐᕙᒪᒃᑯᑦ ᓄᓇᕗᒻᒥ 
ᐊᑭᑐᔪᓄᑦ ᐱᖁᑎᓄᑦ ᑮᓇᐅᔭᖁᑎᖏᓐᓂᑦ ᓴᓇᔾᔪᑕᓂᐊᖅᑐᓂᒃ ᖃᑦᑎᕈᑎᖃᕝᕕᓐᓂᒃ, ᐊᓐᓂᑭᑦᑐᖅᕕᓐᓂᒃ, 
ᐊᓯᖏᓪᓗ ᓈᒻᒪᓈᑦᑎᐊᕋᓗᐊᖅᑭᑖ ᐊᑭᖏᓐᓄᑦ. 
 
ᓱᓇᑖᓂᐊᖅᑭᑕᑕᐃᒪ? ᓱᓇᒧᑦ ᓇᓪᓕᐅᒃᑯᒫᓄᑦ ᐊᑭᓖᕕᑕ ᑕᒃᑯᓄᖓ ᐃᓪᓗᖁᑎᒋᔭᐅᔪᓄᑦ? 25 ᓯᐊᓐᔅ ᑕᕝᕙᖓᑦ 
1-ᑖᓚᒥᑦ? 50-ᓯᐊᓐᔅ ᑕᕝᕙᖓᑦ 1-ᑕᓚᒥᑦ? ᖃᖓᑭᐊᖅ ᑲᑎᒍᓐᓇᖏᓐᓇᑦᑖ ᑲᑐᔾᔨᖃᑎᒌᓪᓗᑕ ᓲᖃᐃᒪ ᒐᕙᒪᒃᑯᑦ 
ᓄᓇᕗᒻᒥ ᐊᖏᔪᖅᑳᖃᕝᕕᒻᒥ ᐋᖅᑭᖅᓯᒋᐊᓕᒃ ᖃᓄᐃᑦᑐᒥᒃ ᓇᓪᓕᐅᒃᑯᒫᖅᑖᓂᐊᕐᒪᖔᒥᒃ ᐊᒻᒪᓗ 
ᓇᓪᓕᐅᒃᑯᒫᑖᔾᔮᖏᑦᑐᑦ. ᖃᓄᐃᑦᑐᒥᒃᑭᐊᖅ ᐸᕐᓇᒃᓯᒪᔪᖃᖅᑳ? ᐊᑕᖐᔪᒥᒃ ᐸᕐᓇᐅᑎᐅᔪ, ᐊᑐᓗᐊᖏᓂᕐᒧᑦ? 
 
ᐃᓕᕿᓯᒫᓕᕋᕕᑦ. ᖃᐅᔨᒪᖏᑦᑐᖓ ᐊᖏᒻᒪᖔᑉᐱᑦ ᐋᒡᒑᕐᒪᖔᐱᓘᓐᓃᑦ. ᓇᓗᓇᐃᖅᓯᑲᐃᓐᓇᕈᓐᓇᖅᑮ? 
ᐃᓚᖏᓐᓄᑦ ᐃᓄᓐᓄᑦ ᓇᓗᓇᕈᔪᑐᐃᓐᓇᕆᐊᓕᒃ ᐅᓪᓗᒥᑦᑕᐅᖅ ᑕᐃᒪᐃᒻᒥᖓᒪ. ᕼᒻᓚᒃᑯᑦ ᐊᓪᓚᕕᖏᑦ 
ᐃᑭᖁᓇᖏᑦᑑᒐᓗᐊᑦ ᐊᒻᒪᓗ ᖃᐅᔨᒪᓪᓗᑕ ᑭᖑᕝᕕᕈᓐᓇᖏᓐᓇᑦᑎᒍ ᓇᓪᓕᐅᒃᑯᒫᖃᖏᓇᑦᑕ ᑕᐃᒃᑯᓄᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᔪᖅ ᓱᓕᔪᖅ. ᒐᕙᒪᒃᑯ ᓄᓇᕗᒻᒥ ᐱᖁᑎᖃᕈᓂ 
ᐃᓕᓐᓂᐊᕐᕕᓐᓂᒃ, ᐋᓐᓂᐊᕕᐅᔪᓂᒃ, ᒐᕙᒪᒃᑯᑦ ᓄᓇᕗᒻᒥ, ᐊᓪᓚᕕᐅᔪᑦ, ᐋᓐᓂᐊᕖᑦ, ᐊᓯᖏᓪᓗ. ᑕᐃᒪ 
ᑲᒪᒋᔭᖃᖅᑯᒍᑦ ᑕᒪᒃᑯᓂᖓ. 
 
ᕼᒻᓚᒃᑯᑦ ᑲᒪᒋᔭᖃᒻᒪᑕ ᓄᓇᓕᓐᓂ ᓱᓇᒃᑯᑖᖏᓐᓄᑦ, ᐊᓐᓂᑭᑦᑐᕖᑦ, ᕼᒻᓚᒃᑯᑦ ᐊᓪᓚᒡᕕᖏᓐᓂᑦ, ᖃᑦᑎᕈᑎᒃᑯᕖᑦ, 
ᓄᓇᓯᐅᑎᖃᖅᕖᑦ, ᐃᖅᑲᓇᐃᔭᐅᑎᖏᑦ ᐊᒻᒪᓗ ᓱᓕᓪᓗᓂ, ᑕᐃᒫᒃ ᐅᖃᖅᑲᐅᕗᖓ ᐱᓕᕆᔨᑕᖃᓐᖓᑦ ᐅᑯᓄᖓ 
ᓄᓇᓕᓐᓂ ᒐᕙᒪᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ, ᑮᓇᐅᔭᓕᕆᓂᕐᒧᑦ ᐊᒻᒪᓗ ᓄᓇᕗᑦ ᓄᓇᓕᓐᓂ ᒐᕙᖏᑕ 
ᑲᑐᔾᔨᖃᑎᒌᖏᑦ, ᓄᓇᕗᒻᒥ ᑲᑐᔾᔨᖃᑎᒌᖏᑦ ᐱᑕᖃᑦᑎᐊᖁᔨᓪᓗᑎᒃ ᓈᒻᒪᑦᑐᒥᒃ ᑮᓇᐅᔭᑎᒍᑦ ᓇᓪᓕᐅᑯᒫᓂᑦ 
ᐊᒻᒪᓗ ᖃᓄᐃᑦᑐᓂᒃ ᓇᓖᕌᕈᑎᒃᓴᓂᒃ ᐊᑐᐃᓐᓇᖅᑕᖃᒻᒪᖔᖅ ᓈᒻᒪᑦᑐᒥᒃ ᓇᓪᓕᐅᒃᑯᒫᓄᑦ ᐊᑭᓖᓯᒪᒻᒪᖔᒥᒃ 
ᐊᒻᒪᓗ ᐊᑭᖏᒍᑦ ᐊᑐᖅᑕᐅᑎᐊᖅᑐᒥᒃ ᐊᒻᒪᓗ ᑕᒪᓐᓇ ᐃᖅᑲᓇᐃᔮᖑᔪᖅ ᑲᔪᓯᓪᓗᓂ. 
 
ᐅᖃᐅᔾᔭᐅᓚᐅᖅᑐᖓᓗ ᑲᑎᒪᓚᐅᕐᒪᑕ ᑖᒃᑯᓄᖓ ᑲᑎᒪᔨᕋᓛᑦ ᐅᓪᓗᒥ ᐊᒻᒪᓗ ᑲᔪᓯᓂᐊᕆᓪᓗᑕ ᑲᑎᖃᑦᑕᕐᓗᑕ 
ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᑐᒧᖓ ᐅᖃᐅᓯᐅᔪᒧᑦ, ᐱᓯᒪᔪᒍᑦ ᒐᕙᒪᒃᑯᑦ ᓄᓇᕗᒻᒥ ᐃᓪᓗᖁᑎᖏᓐᓂᒃ, 
ᐃᓕᓐᓂᐊᖅᕕᖁᑎᖃᑦᑐᒍᑦ, ᐊᒻᒪᓗ ᐋᓐᓂᐊᕕᐅᔪᑦ, ᐊᑦᔨᒌᖏᑐᓪᓗ ᐃᓪᓗᖁᑎᒋᔭᐅᔪᑦ ᐊᒻᒪᓗ ᖃᑦᑎᕆᔨᒃᑯᑦ 
ᐊᖏᔪᖅᑳᖓ ᐅᕝᕙᓘᓐᓃᑦ ᒪᕐᕉᒃ ᐅᕝᕙᓘᓐᓃᑦ ᐱᖓᓱᑦ ᐃᑭᑦᑐᓄᑦ ᖃᐅᔨᓴᖅᑎᐅᔪᑦ ᐊᒻᒪᓗ ᐱᑕᖃᕆᓪᓗᑕ 
ᐅᖅᑯᓴᐅᑎᓄᑦ, ᐅᖅᑯᓴᐅᒧᑦ ᖃᐅᔨᓴᖅᑎ, ᐊᒻᒪᓗ ᑕᒪᓐᓇ ᑐᑭᖃᑦᑑᑎᒋᖏᓇᒃᑯ.  
 
ᐃᓘᓇᑎᒃ ᒐᕙᒪᒃᑯᑦ ᓄᓇᕗᑦᒥ ᑮᓇᐅᔭᖁᑎᒋᔭᖏᑦ ᑕᒪᑯᓄᖓᖃᑦᑕᖅᑐᑦ ᐋᖅᑭᖅᑎᕆᓂᕐᒧᑦ ᓄᓇᓕᓐᓂ 
ᐊᑐᖅᐸᑦᑕᖏᓐᓄᑦ ᐋᖅᑭᒃᑎᕆᓂᕐᒥᒃ, ᐊᖏᔫᑎᓄᑦ ᐃᓘᓇᖏᓐᓂ ᓄᓇᓖᑦ ᐊᓂᑭᑦᑐᐊᔪᒃᕕᐅᒍᓂ, ᖃᑦᑎᕈᑎᒃᑯᕕᒃ, 
ᐱᖑᐊᖅᕕᒃ, ᐃᓕᓐᓂᐊᖅᕕᒃ, ᐅᕝᕙᓗ ᐊᓯᐊᓄᑦ ᐊᒻᒪᓗ ᓴᓇᔪᓕᕆᔨᒃᑯᑦ ᓵᑦᑎᓐᓃᓕᕋᐃᒻᒪᑕ, 
ᖃᐅᔨᒪᓪᓚᑦᑖᓚᐅᖏᑦᑐᑦ ᑭᒃᑯᑦ ᑎᒍᒥᐊᕐᒪᖔᑕ. 
 
ᐃᒪᐃᓕᒐᓱᐊᖅᑐᖓ, ᑖᒃᑯᐊ ᒐᕙᒪᒃᑯᑦ ᓄᓇᓕᓐᓂ ᐃᓪᓗᖁᑎᖏᑦ ᒪᑯᐊ ᐃᓕᓐᓂᐊᖅᕖᑦ ᐋᓐᓂᐊᕕᓪᓘᓐᓃᑦ ᐊᒻᒪᓗ 
ᐊᖏᔫᑎ ᐱᖁᑎᒋᔭᐅᔪᑦ ᖃᐅᔨᓴᖅᑕᐅᖃᑦᑕᕐᒪᑕ ᖃᖅᑎᕆᔨᒃᑯᑦ ᐊᖏᔪᖅᑳᖓᑕ, ᐊᕕᑦᑐᖅᓯᒪᓂᕐᒥᒃ ᖃᑦᑎᕆᔨᒃᑯᑦ 
ᐊᖏᔪᖅᑳᖓᑕ, ᖃᐅᔨᓴᖅᑕᐅᓯᒪᕙᒻᒥᔪᑦ ᓄᓇᕗᒻᒥ ᐅᖅᑯᓴᐅᑎᓕᕆᔨᒧᑦ, ᑭᓇᐅᒐᓗᐊᕈᓂ ᐊᕐᓇᐅᒍᓂᓘᓐᓃᑦ, 
ᐃᓄᒃ. 
 
ᑭᓯᐊᓂ ᖃᐅᔨᓴᖅᑕᐅᒋᐊᖃᓐᓂᖏᓐᓄᑦ ᓄᓇᓕᓐᓂ ᐃᓪᓗᖁᑎᐅᔪᑦ, ᖃᐅᔨᒪᔪᖓ ᖃᑦᑎᕆᔨᒃᑯ ᐊᖏᔪᖅᑳᖏᑦ 
ᓄᓇᑦᑎᓐᓂ ᐅᑦᔨᖅᓱᑦᑎᐊᓪᓚᕆᒻᒪᑦ ᖃᐅᔨᓴᕐᓂᖃᓕᕋᐃᒐᒥ ᓇᒻᒥᓂᖁᑎᒋᔭᐅᔪᓂᒃ ᐊᒻᒪᓗ ᓱᓇᑐᐃᓐᓇᐃᓗ, 
ᐱᑕᖃᒻᒪᑦ ᐊᑐᖅᑕᐅᔭᕆᐊᖃᓲᖅ ᖃᐅᔨᓴᕐᓂᖏᒃᑯᕕᑦ ᓇᓕᐊᓐᓂᒃ ᐃᓪᓗᖁᑎᐅᔪᒥᒃ, ᓄᖅᑲᑦᑎᑕᐅᒍᓐᓇᖅᑐᑦ 
ᓇᓪᓕᐅᒃᑯᒫᕆᔭᐃᑦ ᐊᒻᒪᓗ ᐃᓱᒪᑐᐃᓐᓇᖅᑯᖓ ᓄᓇᓕᓐᓂ ᒪᑯᐊ ᐊᓐᓂᑭᑦᑐᖅᕕᐅᔪᑦ, ᖃᑦᑎᕈᑎᒃᑯᕖᑦ 
ᖃᐅᔨᓴᖅᑕᐅᖃᑦᑕᕐᓗᑎᒃ ᐊᕐᕌᒍᑕᒫᑦ ᐊᐅᓚᑕᓂᖃᑦᑎᐊᕋᓗᐊᕐᒪᖔᑕ ᖃᐅᔨᒪᓇᕐᓂᐊᕐᒪᑦ ᐊᒻᒪᓗ 
ᐊᐅᓚᑕᐅᑦᑎᐊᖏᒃᑯᑎᒃ ᑕᐃᒪ ᑕᒪᓐᓇ ᐊᑲᐅᖏᓕᐅᕈᑎᔾᔪᐊᕈᓐᓇᕐᒪᑦ ᓇᓪᓕᐅᒃᑯᒫᓂᒃᑯᑦ. 
 
ᖃᐅᔨᓴᖅᓯᒪᖏᓇᑦᑕ ᐆᒥᖓ ᓄᓇᓕᐅᔪᒥᒃ ᐊᕐᕌᒍᓄᑦ 8-ᓄᑦ, ᖃᐅᔨᒪᔪᒍᑦ ᖃᓄᐃᑦᑐᓂᒃ ᐊᕕᑦᑐᖅᓯᒪᓂᐅᔪᑦ 
ᓇᓪᓕᐅᑯᒫᖅᑕᐅᓯᒪᒻᒪᖔᑕ. ᐱᑕᖃᒻᒥᒻᒪᑦ ᐃᓚᖏᒍᑦ ᓱᒻᒪᑦ ᐊᑭᓖᔭᕆᐊᖃᒻᒪᖔᑕ ᓇᓕᐅᒃᑯᒫᓂᒃ 
ᐱᓇᓱᖅᑐᖃᓕᕐᓂᕈᓂ. 
 
ᐅᖃᑐᐃᓐᓇᖅᑐᖓ ᒥᓂᔅᑕᐅᒐᒪ ᑮᓇᐅᔭᓕᕆᔨᒃᑯᓐᓄᑦ, ᓂᕆᐅᑉᐳᖓ ᑕᒃᑯᐊ ᓴᓇᔪᓕᕆᔨᒃᑯᑦ ᒥᓂᔅᑕᖓ, ᓄᓇᓕᓐᓂ 
ᒐᕙᒪᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓ, ᑕᕝᕙᓃᑦᑐᐃᓐᓇᐃᑦ ᒪᑉᐱᑦᑐᒐᕐᒥ 
ᖃᐅᔨᓴᖅᑕᐅᔭᕆᐊᖃᓐᓂᖏᓐᓄᑦ ᐃᓪᓗᖁᑎᒋᔭᐅᔪᑦ ᐊᑭᓖᖃᑦᑕᓂᐊᖏᓇᑦᑕ ᒥᓕᐊᓂᑦ ᓵᑦᑐᒥᒃ ᐊᑐᖅᑕᐅᕙᑦᑐᓄᑦ 
ᓱᓇᒃᑯᑖᓄᑦ ᐃᑭᑐᐃᓐᓇᕆᐊᖃᑦᑐᓂᒃ ᐃᑉᐱᒋᔭᐅᖏᓗᐊᕐᓂᑯᒧᑦ ᖃᐅᔨᓴᖅᑕᐅᑎᐊᕆᐊᖃᕋᓗᐊᕐᓗᑎᒃ. 
 
ᐅᖃᐅᓯᑐᐃᓐᓇᐅᓂᖅᓴᖅ ᑭᓯᐊᓂ ᐃᓱᒪᕗᖓ ᐃᕝᕕᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᓗᑎᒃ ᐅᓗ ᓈᒐᐃᑉᐸᑦ 
ᐊᖏᖅᑕᐅᓗᑎᒃ ᑕᒪᒃᑯᓂᖓᓕᒫᖅ ᐊᑭᑐᔪᓄᑦ ᐱᖁᑎᐅᔪᓄᑦ ᐅᑎᖅᑎᑕᐅᓂᐊᖅᑲᑕ ᐃᓪᓗᖁᑎᐅᔪᑦ 
ᒪᑭᑕᑎᑕᐅᑦᑎᐊᖏᑦᑐᑦ. ᐊᐱᖅᑯᑎᐅᓂᖅᓴᖅ, ᐊᐱᖅᑯᑎᐅᔪᖅ ᑭᓯᐊᓂ ᐅᖃᐅᓯᐅᑐᐃᓐᓇᕐᑕᐅᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᔪᒪᕕᐅᒃ ᒥᓂᔅᑕ? 
 
ᒥᓂᔅᑕ ᑭᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᑲᑎᒪᔨ ᓴᖀᔪᑦ ᐱᐅᔪᒥ ᐅᖃᐅᓯᕆᔭᖓᓄᑦ, ᐊᒻᒪᓗ ᐃᓕᖓᓂᖃᕐᑐ 
ᐅᑯᓄᖓ ᐃᖃᓇᐃᔭᖅᑐᓂ ᑲᑐᑎᖃᑎᒌᑦ ᑖᒃᑯᓇᓂ ᓄᓇᕗᒥ ᑲᑐᔾᔨᖃᑎᒌᓂᑦ ᕼᐊᒻᓚᑦᓂ, ᐱᓕᕆᕕᐋ ᓄᓇᓕᖕᒥ 
ᒐᕙᒪ ᐃᖏᖅᕋᔫᓕᕆᔨᑯ, ᑮᓇᐅᔭᓕᕆᔨᑯ, ᐃᒪᐃᒻᒪᓗ ᐅᖃᖃᐅᑦᓱᖓ ᐅᑯᓄᖓ ᓇᓪᓕᐅᑯᒫᓄᖓᔪᓄᑦ, 
ᐃᒪᐃᑑᓪᓗᓂᑦᑕᐅᖅ ᐃᓱᒫᓘᑎᐅᓪᓗᓂ ᐅᑯᓇᓂ ᔭᒐᓐᓂᐊᑐᓄ/ᓴᐳᑎᒍᑎᖏᑦ ᖃᓄᐃᒋᐊᕐᓗᒋ ᐃᒪᐃᒻᒪᓪᓗ 
ᑖᒃᑯᓄᖓᑦᓴᐃᓐᓇᖅ ᖃᓄᐃᑑᓂᕆᔭᖏᓐᓄᑦ, ᐃᑦᓯᕙᐅᑖ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᑎᔨᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᕝᕙᓂᑦᓴᐃᓐᓇ ᒪᑉᐱᒐᖅᒥ, ᐅᑯᓇᓂ 50 ᑕᐅᓴᓐ ᑖᓚᓂ 
ᑮᓇᐅᔭᑦᓴᒫᖃᓂᐊᕐᒪᑕᓗ ᖃᓄᐃᓕᖓᓂᐊᕐᓂᖏᓐᓄᑦ ᓄᑖᖅ ᖃᑦᑎᕆᕕᒃᑯᕕᑦ ᐅᑯᓄᖓ ᕼᐊᒻᓚᑦᓄ, ᐱᑕᖃᖄ 
ᐊᒥᓱᓂ ᓇᓪᓕᐊᓄᑦ ᖃᓄᐃᑑᓂᕆᔭᖏᓐᓄᑦ ᐅᑯᓇᓂ ᖃᑎᕆᕕᑯᓂ? ᖃᓄᐃᑑᒻᒪᓪᓕ ᐱᒻᒪᕆᐅᓂᐊᕐᓂᖓᓄᑦ 
ᒥᑦᓵᓄᑦ ᑕᒪᑐᒧᖓ ᖃᓄᐃᑑᓂᐊᕐᓂᖓᓄᑦ, ᐱᔾᔪᑎᒋᑦᓱᒍ ᐱᑕᖃᕐᒪ ᐅᖃᐅᓯᓄᑦ ᓯᕗᖓᒍᑦ ᐅᑯᓇᖓ ᐊᓯᖏᓐᓂ 
ᑲᑎᒪᔨᓂ ᐃᒪᐃᒻᒪᓪᓗ ᓯᒃᑭᑕᑐᐃᓐᓇᐅᒻᒪ, ᓯᒃᑭᑦᑕᖓᑦᓱᓂ ᐃᓪᓗ? 
 
ᓱᒻᒪᓕ ᓴᒃᑯᐃᒋᐊᖃᑕᕿᓯ ᑕᐃᒪᐃᓪᓗᐊᖅᑎᒋᔪᐊᓗᖕᓂ ᑮᓇᐅᔭᓂ ᑖᑦᓱᒧᖓ ᖃᓄᐃᑑᓂᕆᔭᖏᓐᓄ 
ᓯᒃᑭᑦᑕᓪᓗᐅᑐᐃᓐᓇᖅᒧ ᐃᓪᓗᒧ? ᐃᓱᒪᒋᔭᐃᓖᑦ ᐃᒪᐃᒻᒪ ᖃᓄᐃᑑᓂᕆᔭᖓᓄᑦ, ᓱᒻᒪᓪᓕ ᐱᔭᕆᐊᑐᕕᑕ 150 
ᑕᐅᓴᓐ ᑖᓚᓂ ᑮᓇᐅᔭᑦᓴᒫᑦ ᑕᒪᑐᒧᖓ ᖃᓄᐃᑑᓂᕆᔭᖏᓐᓄ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐃᒻᒪᖃᖃᐄ, ᐃᒪᐃᓕᓗᖓ, ᖃᓄᐃᓂᕆᔭᖓᓄᑦ, 
ᐃᓕᖓᓂᖃᑐᐃᑦ ᑖᒃᑯᓄᖓᑑᖏᑦᑐ ᖃᓄᐃᑑᓂᕆᔭᖓᓄᑦ, ᐃᓕᖓᔪᐃᑦᑕᐅᖅ ᐊᑭᖏᓐᓄ ᓴᓇᔨᖏᑦᑕ 
ᐊᐅᓚᑦᓯᔨᐊᓄᑦ ᐊᒻᒪ ᐃᒪᐃᑑᓂᖃᕐᓱᑎ ᐅᑯᓇᓂ 150 ᑕᐅᓴᓐ ᑖᓚᓂ, ᑭᓯᐊᓂᑦᑕᐅᖅ ᖃᓄᐃᑑᓂᕆᔭᖓᓄᑦ, 
ᐋᕿᑕᒥᐅᓂᓪᓗᑎ ᖃᓄᐃᑑᓂᐊᕐᓂᕆᔭᖓᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖃᓄᐃᓕᑲᐃᓐᓇᖅᑐᖏᓐᓇ ᑭᓱᒧᒡᒎᖅ? 
 
ᐃᑦᓯᕙᐅᑕ (ᑐᓵᑎᔨᒍ): ᒥᓂᔅᑕ ᐃᖕ. 
 
ᒥᓂᔅᑕ ᑭᐊᕙ ᐃᖕ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐃᓚᖏᑦ ᓴᓇᔨᖏᑦᑕ ᐊᐅᓚᑦᓯᔨᐊᓄᑦ 
ᐊᑭᖏᓐᓄᑦ ᐊᒻᒪᓗᑦᑕᐅᖅ ᐱᔭᑦᓴᒧᑦ ᑐᖔᒍᑦ ᐱᓕᕆᔭᐅᕙᓪᓕᐊᓚᐅᕐᑎᓪᓗᒍ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᓱᓕᒃᑲᓂᐅᕚ? ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕ. ᓴᓇᓂᖅᓄ ᐊᐅᓚᑕᐅᓂᕆᔭᖓᓄᑦ, ᐃᒪᐃᑐᐃᑦ ᑕᐃᒍᖅᑕᐃᑦ ᓴᓇᔪᓕᕆᔩᑦ 
ᑕᒪᐅᖓᓂᐊᕐᓗᑎ ᐱᒋᐊᕐᐸᓪᓕᐊᓗᑎ ᐊᑑᑎᓗᑎ ᑲᐅᑕᖅᓂ ᑭᑭᐊᑦᑐᐃᕙᓗᑎᑲ ᖃᓄᐃᑦᑐᐃᑦ ᐊᐅᓚᑕᐅᓂᖏᓄ? 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓛ, ᐃᑦᓯᕙᐅᑖ, ᑕᒪᒃᑯᐊᖃᐄ ᖃᓄᐃᓕᖓᓂᕆᔭᖏᓐᓄᑦ, 
ᐃᓚᖏᓪᓗ ᐆᑦᑐᕋᕐᓯᒪᓂᖏᓐᓄ ᐊᒻᒪ ᕿᒥᖅᕈᓇᓂᐊᓗᒋᑦ ᐃᓚᖏᓐᓄᑦ ᑖᒃᑯᓇᓂ ᐆᑦᑐᕋᕐᓯᒪᓂᖏᓄᑦ ᐅᑯᓇᓂ 
ᓴᓇᔭᐅᓂᐊᕐᓄᖏᓐᓄᑦ ᖃᓄᐃᒋᐊᑕᐅᓂᖏᓄᑦ, ᐱᓕᕆᖃᑎᒋᓗᒋ ᐊᑐᐊᒐᓕᐅᕐᑏᑦ, ᓇᓗᓇᐃᕆᓂᕐᓄ, 
ᖃᓄᐃᓕᖓᓂᐊᖅᓂᖏᓄᓪᓗ, ᑭᓯᐊᓂᑦᑕᐅᖅ ᐱᑕᖃᕐᓱᓂ ᐊᔾᔨᒌᖏᑦᑐᓂ ᖃᓄᐃᑑᓂᕆᔭᖏᓐᓄᑦ, 
ᐊᐅᓚᑕᓂᐅᐊᕐᓂᖏᓄᑦ, ᐅᖃᖃᑎᒌᑉᐸᓪᓗᑎ ᑖᒃᑯᓴᓂ ᓇᒻᓂᖃᖅᑐᓂ ᐊᒻᒪ ᐱᓇᓱᐊᕐᑐᓂᓪᓗ, ᖃᓄᕈᓘᔭᖅᓗ, 
ᐱᑕᖃᕐᓱᓂᓗ ᐊᔾᔨᒌᖏᑦᑐᓂ ᖃᓄᐃᓐᓂᐊᕐᑐᓄᑦ ᓴᓇᔭᐅᓂᐊᕐᓂᖏᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᓇᐃᓈᖅᓯᒪᓗᒍ, ᓱᓕᒋᐊᑲᓐᓂ ᒪᒃᓖᓐ ᐅᖃᐅᓯᕆᒋᐊᖓᖃᐅᔭᖓᓄ ᐊᐱᖁᑎᒧ ᐃᓕᖓᔪ 
ᑲᖏᖅᑐᒑᐱᖕᒧ ᓇᐅᔮᒥᓗ ᐃᑯᐊᓪᓚᑦᓂᑯᓄᑦ ᐊᒻᒪ ᓴᐳᑎᔭᐅᓯᒪᑦᓱᑎ ᐊᑎᐊᓂ ᓇᓪᓕᐅᑯᒫᓂ. ᖃᓄᑎᒋᓕ 
ᐱᕙᓪᓕᐊᓂᕆᔭᖏᓐᓄ ᐱᓇᓱᐊᕈᓐᓇᓂᐊᕿᓯ ᐅᑯᓄᖓ ᓇᓪᓕᐅᑯᒫᑦᓴᓄ? ᖁᔭᓐᓇᒦᒃ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐊᕙ ᐃᖕ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖃᓄᐃᑑᓂᕆᔭᖏᓐᓄ ᐊᒻᒪ ᖃᐅᔨᓴᖅᑕᐅᓯᒪᓂᖏᓄ, 
ᑕᐃᒫᕈᓘᔭᖅᑕᐅ. ᐃᓛ, ᐃᒪᐃᒍᓐᓇᕐᓱᓂᓗ ᕿᓚᒥᐅᔪᓐᓇᕐᓱᓂ, ᐱᖓᓱᓄ ᐱᖓᓲᔪᖅᑐᓄ ᑕᕿᓄ, ᐃᓚᖓᓐᓂ 
ᐊᕐᕌᒍᓕᒫᒧ, ᖃᓄᐃᓂᕆᔭᖓᓄᓪᓗ ᐃᓪᓘᓂᐊᕐᑑᑉ ᖃᓄᐃᓕᖓᓂᐊᕐᓂᕆᔭᖏᓐᓄᓪᓗ ᓴᓇᔭᐅᓂᐊᕐᑐᐃᑦ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᐱᑕᖃᕐᓯᒪᒻᒪ ᖃᐅᔨᓴᖅᓯᒪᓂᐅᔪᓄ ᑐᖔᒍᑦ ᐃᑯᐊᓪᓚᑐᖃᓚᐅᖅᑎᓪᓗᒍ. ᐅᑕᕿᔭᕆᐊᖃᖄ 
ᐃᑯᐊᓪᓚᑐᓕᕆᔨᒥ ᐅᓂᒃᑳᕋᑦᓴᖏᓄ ᑕᒪᑐᒧᖓ ᐱᓇᓱᐊᕐᑕᒧ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐊᑦᓱᒋᐊᓪᓚᓪᓕ, ᐃᑯᐊᓪᓚᑦᑐᓕᕆᔨᑯ ᐊᖓᔪᖄᖓ 
ᐅᓂᒃᑳᕆᐊᖃᐸᑦᓱᓂ ᖃᓄᐃᑑᓂᕆᓯᒪᔭᖏᓄ ᑖᒃᑯᓇᓂ ᑕᒪᐃᓂ ᖃᐅᔨᓴᖅᓂᓄ ᐱᓇᓱᐊᓂᐊᕐᑐᒧ 
ᓇᓪᓕᐅᑯᒫᓂᐊᕐᓗᑎ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᐃᒃᑯᓱᒪ ᑲᖐᒋᔭᐅᓂᖓᓄᑦ ᐅᖅᓱᐊᓗᑉ ᐱᐅᓐᖏᓐᓂᖓᓄᑦ 
ᐅᖅᑯᓴᐅᑎᓯᐅᑕᐅᔪᖅ, ᑕᐃᓐᓇᖃᐃ ᐅᖅᓱᐊᓗᒃ ᐱᐅᓐᖏᓐᓂᖓᓄᑦ ᐃᑭᑦᑐᒥᓂᐅᕗᖅ ᖃᑦᑎᕈᑎᖃᕐᕕᐅᔪᖅ. ᑕᒪᓐᓇ 
ᕿᒥᕐᕈᔭᐅᑦᑎᐊᑲᓐᓂᕆᐊᖃᖅᐸᓪᓚᐃᔪᖅ ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᖓᓐᓄᑦ ᐊᒻᒪᓗ ᓴᓇᔪᓕᕆᔨᒃᑯᑦ 
ᒥᓂᔅᑕᖓᓐᓄᑦ ᐊᒻᒪᓗ ᐃᓚᖏᑦ ᐅᖃᐅᓯᐅᓯᒪᔪᑦᒃ ᐱᔾᔪᑎᖃᖅᑐᑎᒃ ᑲᖐᒋᔭᐅᓂᖓᓄᑦ ᐅᖅᓱᐊᓗᓪᓗᑦ. 
 
ᑭᓯᐊᓂᓕ ᐱᔾᔪᑎᒋᓪᓗᒋᑦ ᑕᒪᒃᑯᐊ ᓇᓪᓕᐊᑯᒪᖃᐅᑎᐅᔪᑦ ᐊᕐᕌᒍᑕᒫᑦ ᐃᓪᓗᓄᑦ ᐊᒻᒪᓗ ᐱᖁᑎᒋᔭᐅᔪᓄᑦ 
ᐊᑐᖅᐸᒃᑐᑦ ᐊᒥᓱᓂᒃ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ. ᐊᔾᔨᒌᓐᖏᑦᑐᓄᑦ ᑲᑐᑦᔨᖃᑎᒌᓄᑦ ᐊᒻᒪᓗ ᑕᒪᒃᑯᓇᓂ 
ᓄᓇᓕᐅᔪᓂ. ᑕᒪᒃᑯᐊ ᐊᕐᕌᒍᑕᒫᑦ ᐊᑭᓕᕆᐊᖃᖅᐸᒃᑐᑦ, ᑕᐃᒪᐃᓐᓇᓂᒃ ᓴᓂᕐᕙᐃᔭᕆᐊᖃᓚᐅᕋᑦᑕ. ᓇᐃᒃᑯᐊᓕ 
ᑮᓇᐅᔭᐃᑦ ᓇᒧᓐᖓᖅᐸᒃᐸᑦ? ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᑮᓇᐅᔭᐃᑦ ᓇᓕᐅᒃᑯᒫᖃᖅᑎᑦᑎᔨᓄᕋᔭᖅᑐᑦ 
ᐃᓚᒋᓗᓂᔾᔪᒃ ᑭᓇᐅᔭᐃᑦ ᐃᑲᔪᕈᑕᐅᔪᓐᓇᕐᓗᑎᒃ ᔭᒐᐃᔭᐅᑐᐃᓐᓇᕆᐊᖃᓂᖏᓐᓄᑦ ᓇᓪᓕᐅᒃᑯᒪᓄᑦ ᐊᒻᒪᓗ 
ᖃᓄᐃᓕᓂᕐᓗᒃᑐᖃᖅᐸᑦ ᓇᓪᓕᐅᒃᑯᒪᖃᓚᐅᖅᑐᓂᒃ, ᓱᕐᓗ ᐃᒪᐃᑦᑐᓂᒃ ᑲᖏᖅᑐᒑᐱᒻᒥ ᐊᒻᒪᓗ ᓇᐅᔭᓂ ᐊᒻᒪᓗ 
ᑕᐃᒃᑯᐊ ᐊᒥᓱᑦ ᐅᑎᕈᓐᓇᕐᓯᕙᒃᑐᑎᒃ ᓇᓪᓕᐅᒃᑯᒪᖑᓪᓗᑎᒃ ᑮᓇᐅᔭᐅᓪᓗᑎᒃ. 
 
ᑕᒪᓐᓇ ᐅᖃᓚᐅᖅᑐᒍᑦ ᐅᖃᖅᑐ, ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ ᑕᐃᒪᐃᓯᒪᑐᐃᓐᓇᕆᐊᖃᕐᓂᖓᓄᑦ 
ᐅᖅᓱᐊᓗᑉ ᐱᐅᓐᖏᓐᓂᖓᓄᑦ, ᐅᖃᕈᒪᓐᖏᑦᑎᐊᕋᓗᐊᖅᑐᖓ ᑕᐃᒪᐃᑦᑐᒧᓚᐅᕐᓂᖓᓄᑦ. ᑭᓯᐊᓂᓕ, ᑕᐃᓐᓇ 
ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᖓᑦ ᖃᐅᔨᓴᓕᕈᓂ ᓇᓗᓇᐃᕐᓯᒐᔭᖅᑐᖅ ᑕᐃᒪᐃᓚᐅᕐᒪᖓᖅ ᐊᒃᑲᓗᓐᓂᑦ, 
ᐅᖅᓱᐊᓗᑲᒻᒪᐅᔪᖅ ᓄᓇᓕᐅᔪᓂᒃ ᒪᓐᓇᐅᔪᖅ ᐱᓗᐊᖅᑐᒥ ᐅᖅᑯᓴᐅᑎᓯᐅᑕᐅᔪᖅ, ᑕᒪᒃᑯᐊ ᓯᒥᒃᓯᖃᑦᑕᖅᑐᔭᕐᒪᑕ 
ᐊᒻᒪᓗ ᑕᒪᓐᓇ ᑕᐃᒪᐃᑦᑐᒋᔭᐅᕙᒃᑐᓂ ᐅᖃᐅᓯᕆᔭᐅᓪᓗᓂ ᑐᓴᒐᒃᓴᓕᕆᔨᒃᑯᓐᓂᑦ, ᑕᐃᒪᓕ 
ᐃᑭᒍᓐᓇᐃᓕᖃᔾᔪᑕᐅᔪᓐᓇᖅᐳᖅ. ᐅᖃᐅᓯᖃᖅᑐᒍᑦ ᐅᖅᑯᓴᐅᑎᓯᐅᑕᐅᔪᒥᒃ, ᖃᐅᔨᒪᔪᓯ, ᐃᑭᓴᕋᐃᓐᓂᕐᓴᐅᔪᒥ 
ᖃᐅᔨᒪᔪᓯ ᒐᓴᓕᖑᔪᓂᒃ. ᑕᐃᒪᓕ, ᑕᐃᒪᐃᑦᑐᒋᓐᖏᑕᕋᓗᐊᕋ. ᖁᔭᓐᓇᒦᒃ. ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᓂᔅᑕ ᐃᖕ. ᑕᕝᕙᓂ ᒪᒃᐱᒐᕐᒥ. ᖃᐅᔨᒪᔪᖓ ᐅᖅᑯᓴᐅᑎᓯᐅᑕᐅᔪᒥᒃ 
ᐅᖅᓱᐊᓗᒻᒥᒃ, ᑭᓯᐊᓂᓕ ᑲᒪᒋᔭᖃᕋᑦᑕ ᓄᓇᓕᓐᓂ ᒐᕙᒪᐅᔪᓂ. ᐃᓚᒋᐊᕈᑕᐅᔪᑦ. ᐊᓯᖏᓐᓄᑦ 
ᓴᖑᓗᐊᖁᖃᐅᖏᒃᑭᒃᑭᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᐊᑦᑎᐊᕈ ᐅᖃᖅᑲᐅᒐᒪ ᐅᕙᓐᓃᖓᖅᑲᐅᔪᖅ. ᑕᒪᓐᓇ 
ᐃᓱᒪᒋᖃᐅᔭᕋ, ᑭᓯᐊᓂᓕ ᐅᖃᖅᑕᐅᖏᑦᑐᖓ ᑕᐃᒪᐃᓪᓚᕆᒋᐊᖓᓂᒃ. ᐊᑎ ᑐᑭᓯᓂᕐᓗᒃᑕᐅᑦᑕᐃᓕᓚᖓ. 
 
1 ᒥᓕᐊᓐ, 450 ᑕᐅᓴᓐ ᑲᖏᖅᑐᒑᐱᒻᒧᑦ, ᐊᒃᓱᐊᓗᒃ ᖁᕕᐊᒃᑐᒍ ᑕᒪᓐᓇ ᖃᓄᖅᑐᕈᑕᐅᒋᐊᑦᑕᐅᑎᒋᓚᐅᕐᒪᑦ 
ᒐᕙᒪᒃᑯᓐᓂᑦ ᓄᓇᕗᑦ ᐃᑲᔪᖅᑕᐅᓂᐊᕐᓗᓂ. ᑕᐃᒪᐃᑦᑐᖃᒃᑲᓂᖅᑐᒥᓂᐅᑉᐸᑦ ᓇᓪᓕᐅᒃᑯᒫᖃᓐᖏᓪᓗᑎᒃ, ᓱᓕᖃᐃ 
ᒐᕙᒪᒃᑯᑦ ᐃᑲᔪᕈᓐᓇᕋᔭᖅᐳᑦ ᔭᒐᐃᔪᒥᓂᐅᑉᐸᑕ ᑕᒪᒃᑯᓂᖓ ᐱᖁᑎᖏᓐᓂᒃ ᓇᓪᓕᐅᒃᑯᒫᖃᓐᖏᓪᓗᑎᒃ? ᖁᔭᓐᓇᒦᒃ. 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᓂᔅᑕ ᐃᖕ 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᑦ ᒐᕙᒪᒃᑯᖏᑦ ᑕᐃᒪᐃᑦᑕᕆᐊᖃᕋᔭᕐᒥᔪᑦ ᐊᒻᒪᓗ 
ᐃᑲᔪᕋᓱᐊᕐᓗᑎᒃ ᓄᓇᓕᐅᔪᓂᒃ ᑭᓯᐊᓂᓕᑦᑕᐅᖅ ᐊᑕᐅᑦᓯᒃᑯᑦ ᐃᒃᓯᕙᐅᑖᖅ, ᐅᖃᕈᒪᔪᖓ ᑕᒪᒃᑯᐊ ᓄᓇᓕᐅᔪᑦ 
ᖃᐅᔨᒪᓇᓱᖃᕆᐊᕐᔪᒥᕙᓪᓗᑎᒃ ᓇᒻᒪᒃᑐᓂ ᓇᓪᓕᐅᒃᑯᒫᖃᕋᓗᐊᕐᒪᖔᕐᒥᒃ ᐱᖁᑎᖏᓐᓄᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎ. ᖁᔭᓐᓇᒦᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᓂᕐᒧᑦ. 
ᑲᑎᑦᑐᒋᑦ ᐊᖏᖅᑕᐅᕙᒌᕐᓯᒪᓐᖏᑦᑐᑦ, 1 ᒥᓕᐊᓐ 650 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᑲᑎᑦᑐᒋᑦ 1 ᒥᓕᐊᓐ 650 ᑕᐅᓴᓐ. ᐊᖏᖅᑐᑦ. ᐊᖏᓐᖏᑦᑐᑦ. 
ᖁᔭᓐᓇᒦᒃ. ᒪᒃᐱᒐᖅ 2. ᑐᑭᓯᑎᑦᑎᒋᐊᕈᑎᒃ ᐊᖏᔪᓄᑦ ᐊᑭᓕᐅᑕᐅᓂᐊᖅᑐᓄᑦ. ᐊᖏᔪᓄᑦ ᐊᑭᓕᐅᑎᐅᓂᐊᖅᑐᑦ 
$7 ᒥᓕᐊᓐ, 842 ᑕᐅᓴᓐ. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ. ᑲᔪᓯᔪᖅ. ᐱᖁᔭᒃᓴᖅ 31. ᐃᓚᒋᐊᕈᑎᖏᑎᒍᑦ ᐱᓂᐊᖅᑲᕗᑦ 
ᐱᖁᔭᔅᓴᐅᑉ 31. ᐊᕐᕚᕐᓗᒃ. ᐱᖁᔭᒃᓴᖅ 31. ᐃᓚᒋᐊᕈᑕ ᑮᓇᐅᔭᓂᑦ. ᓈᓴᐅᑎᓕᒃ 3. 2002/2003. ᐅᐊᑦᑎᐊᕈᐃ. 
ᑕᕝᕙᓃᑦᑐᐃᓐᓇᐅᓕᖅᑭᑖ ᒪᒃᐱᖅᑐᒐᕐᒥᑦ? ᐃᓚᒋᐊᕈᑕ ᑮᓇᐅᔭᓂᑦ. ᐊᖏᔪᓄᑦ ᓈᓴᐅᓯᑎᓕᒃ 3. 2002/2003. 
ᐃᓚᒋᐊᕈᑕᖓ 1. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑕᖅ 2. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ. ᑲᔪᓯᔪᖅ. ᐃᓚᒋᐊᕈᑕᖅ 3. 

ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ. ᑲᔪᓯᔪᖅ. ᐃᓚᒋᐊᕈᑕᖅ 4. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᖅᑭᑦᑕᐅᓯᒪᔪᖅ. ᐃᓂᖓ 2. ᐊᖏᔪᓄᑦ. ᑲᑎᑦᑐᒋᑦ ᐃᓚᒋᐊᕈᑎᐅᔪᑦ ᑮᓇᐅᔭᐃᑦ, $7 
ᒥᓕᐊᓐ, 842 ᑕᐅᓴᓐ. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕗᓐᖓᓕᖅᑐᒍᑦ 4. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑕᖅ 5. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑕᖅ 6. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑕᖅ 7. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᑲᑎᒪᔨᕋᓛᖑᔪᑦ ᐊᖏᖅᑳᑦ ᐱᖁᔭᒃᓴᐅᔪᖅ 31 ᐊᑐᐃᓐᓇᐅᓕᕐᓂᖓᓄᑦ 
ᐱᖓᔪᐊᓐᓄᑦ ᐅᖃᓕᒫᖅᑕᐅᓂᖓᓄᑦ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑑᓵᔨᑎᒍᑦ): ᑕᕝᕙᓂ ᐃᓚᒋᐊᕈᑕᖓᓂ 7, ᑐᑭᓯᓇᑦᑎᐊᓂᐊᕐᖓᑦ ᐃᓄᑦᑎᑐᑦ ᐅᖃᖅᓯᒪᒻᒪᑦ ᑕᒪᓐᓇ 
ᐱᒋᐊᕐᓂᖃᕐᓂᐊᕐᖓᑦ ᐊᐃᐳᕈᓪ 2, 2002. ᑕᒪᓐᓇ ᓱᓕᕚ? ᒥᓂᔅᑕ. 
 
ᒥᓂᔅᑕ ᐃᖕ: ᐄ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᑲᑎᒪᔨᕋᓛᖑᔪᑦ ᐊᖏᖅᑳᑦ ᐱᖁᔭᒃᓴᐅᔪᖅ 31 ᐊᑐᐃᓐᓇᐅᓕᕐᓂᖓᓄᑦ 
ᐱᖓᔪᐊᓐᓄᑦ ᐅᖃᓕᒫᖅᑕᐅᓂᖓᓄᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 32. ᑲᔪᓯᒋᐊᕐᓗᑕ ᐱᖁᔭᒃᓴᒧᑦ 32. ᐃᓚᒋᐊᕈᑎᐅᔪᑦ ᑮᓇᐅᔭᐃᑦ. 
ᐊᐅᓚᑕᐅᓂᖓᓄᑦ ᐊᒻᒪᓗ ᐋᖅᑭᐅᒪᓂᖓᓄᑦ, ᓈᓴᐅᑎᖓ 2. 2002/2003. ᐱᓯᒪᔭᐃᓐᓇᕆᕕᒌᑦ ᐃᓚᒋᐊᕈᑎᐅᔪᑦ 
ᑮᓇᐅᔭᐃᑦ? ᐊᐅᓚᑕᐅᓂᖏᓐᓄᑦ, 2002/2003. ᒪᒃᐱᖅᑐᒐᖓᓂ 4. ᐱᓕᕆᕕᖃᕐᑐᑦ ᑮᓇᐅᔭᓕᕆᔨᒃᑯᓐᓂ, 
ᐊᐅᓚᑕᐅᓂᖓᓄᑦ ᐊᒻᒪᓗ ᐋᖅᑭᐅᒪᓂᖓᓄᑦ, ᐊᖏᖅᑕᐅᓚᐅᖅᓯᒪᓐᓂᖏᑦᑐᑦ, ᑮᓇᐅᔭᓂᑦ ᐊᐅᓚᑦᑎᓂᕐᒥᑦ, 
ᑲᑎᑦᑐᒋᑦ ᐊᐅᓚᑕᐅᓂᖓᓄᑦ, 2 ᒥᓕᐊᓐ, 845 ᑕᐅᓴᓐ, ᓈᒻᒪᓴᖅᑐᑦ? ᐊᕐᕚᕐᓗᒃ. 
 

 



ᕿᑎᖅᑰ, ᒫᔾᔨ 27, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3416

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑕᖅ. ᑖᓐᓇ $4 ᒥᓕᐊᓐ, 100 ᑕᐅᓴᓐ ᓇᓪᓕᐅᒃᑯᒫᖃᕐᓂᕐᒧᑦ, 
ᐅᖃᖅᑮᑦ, ᒥᓂᔅᑕ, ᐊᑭᓕᕐᓂᐊᕐᖏᒻᒪᑕ 2 ᒥᓕᐊᓐ 845 ᑕᐅᓴᓐᓂ ᓇᓪᓕᐅᒃᑯᒫᖃᕐᓂᕐᒧᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᖃᖅᑯᒍᓪᓕ ᑕᒪᓐᓇ ᐊᕝᕙᒋᓗᐊᖅᑕᖓ 4.1 ᒥᓕᐊᓐ 
ᐊᑭᓕᐅᑎᐅᓂᐊᖅᑯ ᓇᓪᓕᐅᑯᒫᓄᑦ, ᐊᒥᐊᒃᑯᖓ ᒐᕙᒪᒃᑯᑦ ᐊᑭᓕᐅᑎᒋᓗᓂᒃ, ᒫᓐᓇᐅᔪᕐᓕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓪᓗᓐᖏᓚᖓᓕ ᑮᓇᐅᔭᓂᑦ ᓴᓂᕐᕙᐃᓯᒪᓚᐅᓐᖏᓇᑦᑕ 
ᐊᑭᓕᐅᑕᐅᓂᐊᖅᑐᓂᑦ ᐃᓄᓐᓄᑦ ᐅᖅᓱᐊᓗᑲᒻᒪᒻᒧᑦ ᖃᐅᔨᒪᓚᐅᓐᖏᓇᑦᑎᒍ, ᑕᒪᓐᓇ ᓂᕆᐅᒋᔭᐅᓚᐅᓐᖏᒻᒪᑦ 
ᐊᑭᓖᒋᐊᖃᕐᓂᑎᓐᓂ. 
 
ᑕᒪᓐᓇ 4 ᒥᓕᐊᓐ, 100 ᑕᐅᓴᓐ ᓴᓂᕐᕙᖅᑕᐅᓂᑰᓐᓂᖅᑳ ᐃᓚᐃᓐᓇᖓ. ᕿᓂᖅᑭᑖ 2 ᒥᓕᐊᓐ, 845 ᑕᐅᓴᓐ 
ᒫᓐᓇ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᐄ, ᑲᑎᒪᔨᐅᔪᖅ ᓱᓕᕗᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑭᖑᓪᓕᖅᐹᒥ, ᐃᒃᓯᕙᐅᑖᖅ, ᐃᓄᓕᒫᑦ ᐱᐅᒍᓐᓂᕐᓂᖃᕐᑐᒥᓂᑦ ᐃᖏᕐᕋᔪᑎᖏᓐᓂ 
ᑕᒪᔅᓱᒧᖓ ᐅᖅᓱᐊᓗᑲᒻᒪᒻᒧᑦ, ᐊᑭᓕᖅᑕᐅᓯᒪᔪᐃᓐᓇᐅᓕᖅᑳᑦ ᐅᓪᓗᒥᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ. ᑲᑎᑦᑐᒋᑦ ᑐᔅᓯᕋᐅᑎᐅᔪᑦ ᑐᓂᔭᐅᓯᒪᔪᑦ, ᐃᒪᐃᑦᑐᐸᓗᐃᑦ 
85%-ᖏᑦ ᐊᑭᓕᕇᖅᓯᒪᓕᖅᑐᑦ. ᐃᓚᖏᔅᓱᓕ ᑐᔅᓯᕋᐅᑏᑦ ᑕᕝᕙᓃᑉᐳᑦ, ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ, 2 ᒥᓕᐊᓐ, 845 ᑕᐅᓴᓐ ᐊᑭᓖᑎᑦᑎᓂᐊᖅᑳ ᑕᒃᑯᓂᖓ 
ᐊᒥᐊᒃᑰᔪᓂᑦ ᑐᔅᓯᕋᐅᑎᐅᓯᒪᔪᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᒻᒪᓗᑦᑕᐅᖅ ᑕᐃᒃᑯᐊ ᐊᑭᓕᐅᑕᐅᓯᒪᒌᖅᑐᑦ ᓯᕗᓂᐊᒍᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᑐᐊᖅ? ᒪᒃᓖᓐ. 
 
ᒪᒃᓖᓐ: ᒪᑦᓇ, ᐃᒃᓯᕙᐅᑕᖅ. ᓯᕗᓂᐊᒍᑦ ᐊᑭᓕᐅᑎᒥᓃᑦ? ᐃᓱᒪᒐ ᓱᒃᑲᐃᓪᓕᕙᓪᓕᐊᒻᒪᑦ. ᐅᖃᐅᑎᒍᓐᓇᕿᓐᖔᖅ 
ᓯᕗᓂᐊᒍᑦ 2.8? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: 1 ᒥᓕᐊᓐ, 575 ᑕᐅᓴᓐ, ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒫᓂᒐᓚᓕᖅᑐᔅᓴᐅᕗᒍᑦ 4 ᒥᓕᐊᓐ 420 ᑕᐅᓴᓐ ᐅᕝᕙᓘᓐᓃᑦ 
ᖃᓂᓛᖓᓅᖅᑕᐅᓯᒪᕙ 4.5 ᒥᓕᐊᓐ ᐅᓪᓗᒥᒧᑦ. ᐊᐱᖅᑯᓯᕆᒃᑲᓂᕐᓂᐊᖅᑕᕋ, ᐊᖏᔪᓂᑦ ᐱᖅᓯᓯᒪᓪᓗᓯ ᓄᓇᓕᓐᓂ, 
ᐊᒻᒪᓗ ᓂᐅᕕᐊᕆᔭᐅᑎᑦᑕᖃᓯ ᐊᒥᐊᓕᒐᕐᓄᑦ. ᑕᒪᓐᓇ ᓂᐅᕕᐊᕆᔭᐅᓂᖅ ᑎᑎᖅᓯᒪᕚ ᐅᑎᖅᑕᕐᑐᓄᑦ ᑮᓇᐅᔭᓄᑦ, 
ᐅᕝᕙᓘᓐᓃᑦ ᑕᒪᓐᓇ ᐅᖅᓱᐊᓗᖃᕐᓂᖅ ᓇᐅᒃᑯᑦ ᑎᑎᖅᑕᐅᓯᒪᕙ ᐊᒻᒪᓗ ᖃᑦᑎᐅᕙᑦ ᑮᓇᐅᔭᐅᔪᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ. ᖃᐅᔨᓂᐊᖅᑯᑎᑦ, ᐃᒃᓯᕙᐅᑖᖅ, ᑕᕝᕙᓂ ᐃᓚᒋᐊᕈᑎᒥᑦ ᐱᖁᔭᒃᓴᒥᑦ, ᓴᓇᔪᓕᕆᔨᒃᑯᑦ 
ᐱᖃᖅᑯᑦ 1.9 ᒥᓕᐊᓐ ᑕᒪᓐᓇ ᑐᔅᓯᕋᐅᑎᐅᔪᖅ ᐲᖅᓯᓪᓗᑎᑦ ᐅᑎᖅᑕᕐᑐᓕᒫᓂᑦ ᑮᓇᐅᔭᓂᑦ. 
 
ᓂᐅᕕᐊᔅᓴᐅᑎᑦᑎᓂᖅ ᐅᖅᓱᐊᓗᑲᒻᒪᐅᔪᓂᑦ ᐅᖅᓱᐊᓗᓕᕆᔨᒃᑯᓐᓄᑦ, ᑮᓇᐅᔭᐃᑦ ᐅᑎᓚᐅᖅᑯᑦ ᐅᑎᖅᑕᕐᑐᓄᑦ 
ᑮᓇᐅᔭᓄᑦ 1.9, ᑕᒪᓐᓇ ᐅᖓᑖᒍᑦ ᐊᒻᒪᓗ ᖁᓛᒍᑦ, ᐊᑭᒋᔭᖓᓂᑦ ᒐᕙᒪᒃᑯᓐᓄᑦ ᐅᖅᓱᐊᓗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. 
 
ᒪᒃᓖᓐ: ᑕᐃᒪ, ᐅᓪᓗᒥᒧᑦ ᑕᕝᕙᓃᓕᖅᑯᒍᑦ 6.5 ᒥᓕᐊᓐ ᐱᐅᓐᖏᑦᑐᓄᑦ ᒑᓯᓄᑦ. ᒑᓯᐅᔪᖅ ᐲᔭᖅᑕᐅᓚᐅᖅᑐ 
ᐊᒻᒪᓗ ᓂᐅᕕᐅᔅᓴᐅᑎᑕᐅᓪᓗᓂ ᐅᖅᓱᐊᓗᓕᕆᔨᒃᑯᓐᓄᑦ, ᖃᑦᑎᓂᑦ ᒐᕙᒪᒃᑯᑦ ᐅᑎᕐᕕᐅᓂᐊᖅᑲᑦ, ᐱᑕᖃᖅᑲ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐱᔭᐅᔭᕆᐊᖃᖅᑐᑦ ᒐᓴᓕᖑᔪᒥᒃ ᐅᑎᖅᑎᑕᐅᓚᐅᖅᑐᓂᒃ 
ᐃᒪᓐᓇᐸᓗᓚᐅᖅᑐᑦ 900 ᑕᐅᓴᓐ. ᓇᓗᓇᐃᕐᓯᖃᐅᒐᒪ ᓴᓇᔪᓕᕆᔨᒃᑯᑦ ᑐᒃᓯᕋᐅᑎᒋᔭᖓ 1.9 ᒥᓕᐊᓐ, ᐃᓱᒋᒻᒪᒍ. 
ᐃᒪᐃᓕᓇᓱᐊᖅᑐᖓ, ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᖅ ᐊᐱᖅᓱᖅᐸᑦ ᓇᐃᓪᓕᒋᐊᕐᓯᒪᔪᒧᑦ, ᐅᖃᐅᑎᔪᓐᓇᖅᑕᕋ 6.2 
ᒥᓕᐊᓐ ᐅᖃᖅᑲᐅᒻᒪᑦ ᑕᒪᓐᓇ ᒐᕙᒪᒃᑯᓐᓄᑦ ᔭᒐᐃᔭᐅᓂᐊᖅᑐᖅ. 
 
ᒫᓐᓇᐅᔪᖅ ᐊᑐᕐᓯᒪᔪᑦ ᐃᒪᓐᓇᐸᓗᐃᑦ 2.7 ᒥᓕᐊᓐ ᓂᕆᐅᒋᔭᕗᑦ ᐱᓂᐊᕆᐊᖏᓐᓂ ᓇᓪᓕᐅᒃᑯᒫᓄᑦ, ᑕᐃᒪᓕ 
ᐃᒪᓐᓇᐸᓗᓐᓂ 3.5 ᒥᓕᐊᓐ ᑕᐃᒃᑯᐊ ᐋᔨᖃᑎᒋᒍᑕᐅᔪᑦ ᑲᔪᓯᕙᓪᓕᐊᔪᑦ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᓐᓄᑦ 
ᑲᒻᐸᓂᐅᔪᒧᑦ ᓕᒥᑎᒃᑯᓐᓄᑦ, ᐊᒻᒪᓗ ᓂᕆᐅᒃᐳᒍ ᑕᒪᒃᑯᐊ ᐃᓚᖏᑦ ᐱᓂᐊᕆᐊᖏᓐᓂᒃ. ᑕᒪᓐᓇ ᑲᔪᓯᓐᓇᖅᑐᑦ  

ᐊᒻᒪᓗ ᓇᒻᒪᒃᑲᔭᓐᖏᒻᒪᑦ ᑕᒪᓐᓇ ᐅᖃᐅᓯᖃᕐᕕᒋᓗᒍ ᒫᓐᓇᐅᔪᖅ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒪᒃᓖᓐ 
 
ᒪᒃᓖᓐ: ᖁᔭᓐᓇᒦᒃ. ᐃᒃᓯᕙᐅᑕᖅ. ᐃ, ᓂᕆᐅᒃᐳᖓ ᑕᐃᒃᑯᐊ ᐅᑭᐅᖅᑕᖅᑐᒥ ᐃᖏᕐᕋᖃᑦᑕᖅᑐᓕᕆᔨᒃᑯᑦ 
ᖃᕿᐊᓕᕐᓂᐊᑐᒃᓴᐅᕗᑦ ᐊᒻᒪᓗ ᐸᓯᔭᒃᓴᐅᓂᕋᕐᓗᑎᒃ ᐃᓚᖓᒍ. ᑕᐃᒪᓕ ᐱᔭᕇᕈᑦᑕ, ᑭᓇᒃᑯᑦ ᐸᓯᔭᒃᓴᐅᕙᑦ? 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ ᐱᔭᕇᖅᐸᑦ, ᐃᒃᓯᕙᐅᑕᖅ, ᑕᒪᓐᓇ ᑭᒃᑯᑐᐃᓐᓇᕐᓄᔪᒃᓴᐅᕗᖅ 
ᐃᓚᐅᖃᑕᐅᓚᐅᖅᑐᓄᑦ ᖃᓄᑐᐃᓐᓇᐅᒐᓗᐊᖅ ᑕᑯᓐᓇᕈᕕᐅᒃ. ᑕᐃᒃᑯᐊ ᓂᐅᕕᕐᕕᐅᔪᒥᓂᑦ, ᐅᒥᐊᕐᔪᐊᖁᑎᖃᖅᑐᑦ, 
ᐊᒻᒪᓗ ᑕᐃᒃᑯᐊ ᓂᐅᕕᓚᐅᖅᑐᑦ. ᐊᔾᔨᒌᖏᑐᒻᒪᑕ, ᐊᒻᒪᓗ ᑕᒪᓐᓇ ᐱᔭᕆᐊᑐᔪᓪᓗᓂ ᐊᒻᒪᓗ ᓇᓗᓇᓐᖏᑦᑐᖅ 
ᑕᒪᒃᑯᐊ ᐊᒥᓱᑦ ᐱᖃᑕᐅᑎᓪᓗᒋᑦ, ᐃᓚᖏᑦ ᐸᓯᔭᒃᓴᐅᓱᒋᑦᑎᓗᐊᓐᖏᒻᒪᑕ ᐊᓯᒥᓐᓂᒃ. 
 
ᑕᐃᒪᓕ ᐃᓱᐊᓂ ᐃᓕᑕᕐᓯᔭᕆᐊᖃᖅᐳᒍᑦ ᑕᒪᒃᑯᐊ ᓂᐅᕕᖅᐸᒃᑐᑦ ᐃᒃᐱᒍᓱᓐᓂᖃᖅᑐᑦ ᑕᐃᒃᑯᐊ 
ᐊᑭᓕᖅᑕᐅᓯᒪᓪᓗᑎᒃ ᒐᕙᒪᒃᑯᓐᓂᑦ. ᑕᒪᓐᓇ ᑲᒪᒋᒋᐊᕐᓯᒪᓕᕋᑦᑎᒍᑦ ᐊᒻᒪᓗ ᓂᕆᐅᒃᐳᒍᑦ ᑕᒪᒃᑯᐊ ᐊᓯᖏᑦ 
ᑲᒪᔪᒪᓂᐊᖅᑐᒃᓴᐅᓄᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒪᒃᓖᓐ 
 
ᒪᒃᓖᓐ: ᖁᔭᓐᓇᒦᒃ. ᐃᒃᓯᕙᐅᑕᖅ. ᐊᑕᐅᓯᐊᒃᑲᓂᕐᓗᒍ ᐅᖃᐅᓯᕆᓂᐊᖅᐸᕋ. ᑭᓇᑐᐃᓐᓇᖅ ᐸᓯᔭᒃᓴᐅᒐᓗᐊᕈᓂ 
ᐱᐅᓐᖏᓐᓂᖓᓄᑦ, ᑕᐃᒃᑯᐊ ᐊᑭᓕᑎᑕᐅᔭᕆᐊᖃᕐᒪᑕ ᐱᓗᐊᓗᖅᑐᒥᒃ ᑕᒻᒪᕐᓯᒪᓂᖃᖅᑎᓪᓗᒋᑦ 3, 4, 5 
ᒥᓕᐊᖏᓐᓂᑦᑐᓂᒃ. ᑕᒪᓐᓇ ᑐᑭᓯᔭᐅᕙᓪᓕᐊᔪᒃᓴᐅᓕᕋᓗᐊᖅᐳᖅ ᒐᕙᒪᒋᔭᑦᑎᓐᓄᑦ ᑕᒪᒃᑯᐊ ᐃᓄᐃᑦ 
ᐃᖅᑲᓇᐃᔭᖅᑕᖅᑎᑕᐅᒐᐃᒐᒥᒃ, ᒪᓕᒐᓕᐅᖅᑎᐅᔪᑦ ᑭᐅᑦᑕᖃᑦᑕᕆᐊᖃᕐᒪᑕ ᐅᓪᓗᑉ ᓄᓐᖑᐊᓂ 
ᓂᕈᐊᖅᑎᒋᓯᒪᔭᕐᒥᓄᑦ. ᑕᒪᒃᑯᐊ ᐃᓄᖁᑎᕗᑦ ᐃᖅᑲᓇᐃᔭᖅᑎᑕᐅᔪᒃᓴᐅᕗᑦ, ᐊᒻᒪᓗ ᐊᑭᓕᖅᑕᐅᖃᑦᑕᕐᓗᑎᒃ, 
ᐱᓕᕆᔭᕆᐊᖃᕐᒥᒻᒪᑕ ᐊᑭᓕᖅᑕᐅᖃᑦᑕᕐᒪᑕ 4 ᐅᕝᕙᓘᓐᓃᑦ 5 ᒥᓕᐊᓐ ᑕᒻᒪᖅᑕᖏᓐᓄᒃ ᑕᒪᒃᑯᐊ 
ᑕᐃᒪᐃᓐᖏᒍᓐᓇᕋᔭᓚᐅᖅᑐᑎᒃ ᑕᐃᒃᑯᐊ ᐃᖅᑲᓇᐃᔭᒥᓂᒃ ᐱᓕᕆᑦᑎᐊᕐᓂᖅᐸᑕ, ᑕᐃᒃᑯᐊᖑᒐᓗᐊᖅᐸᑕ 
ᐅᑭᐅᖅᑕᖅᑐᒥ ᐃᖏᕐᕋᖃᑦᑕᖅᑐᓕᕆᔨᒃᑯᑦ ᑲᒻᐸᓂᖓᓐᓄᑦ, ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓂᑦ. 
 
ᐅᖃᑐᐃᓐᓇᕐᓂᐊᖅᑐᖓ. ᐅᖃᐅᓯᑐᐃᓐᓇᐅᔪᖅ ᐅᐱᓐᓇᕋᓂ ᑕᒪᓐᓇ ᒐᓴᓕᑲᒻᒪᓕᕆᓂᖅ ᓴᖅᑭᓚᐅᕐᒥᒻᒪᑦ 
ᒪᓕᒐᓕᐅᖅᑎᐅᖃᑎᒪ ᓄᓇᖓᓂ ᐅᖅᓱᖅᑑᒥ. ᖃᐅᔨᒪᔪᒍᑦ ᑕᐃᒃᓱᒪᓂᐅᑎᓪᓗᒍ, ᑭᓱᒧᒃᑭᐊᖅ ᐱᔾᔪᑎᖃᖅᑐᑕ 
ᑕᒪᓐᓇ ᐃᒃᐱᒋᑦᑕᐅᑎᒋᓗᐊᓚᐅᓐᖏᓐᓇᑦᑎᒍᑦ ᑕᒪᓐᓇᖃᐃ ᐱᒻᒪᕆᑎᒋᔭᐅᓚᓐᖏᒻᒪᑦ. 
 
ᑕᐃᒪᓕ ᐅᓪᓗᖅ ᐊᓂᒍᖅᑎᓪᓗᒍ, ᓂᕆᐅᒃᐳᖓ ᑕᐃᒃᑯᐊ ᑭᒃᑯᑐᐃᓐᓇᐃᑦ ᖃᐅᔨᓴᖅᐸᒃᑐᑦ ᐱᐅᔪᓂᖓᓂᒃ, 
ᓯᕗᓂᑦᑎᓐᓂ, ᐅᖃᖅᑲᐅᒐᒪ, ᑕᒪᒃᑯᓂᖓ ᐊᑐᖅᓯᒪᔭᑦᑎᓐᓂᒃ ᐱᓕᖅᑭᓐᓂᐅᓴᒐᑦᑕ, ᑕᒪᓐᓇ 
ᑐᑭᓯᔭᐅᓂᐊᖅᑐᒃᓴᐅᕗᖅ ᑕᒪᓐᓇ ᐱᐅᔪᒐᓗᐊᕐᒪᖓᖅ ᓯᕗᓂᑦᑎᓐᓂᒃ, ᒑᓴᓖᖑᑉᐸᑦ, ᐅᖅᑯᓴᐅᑎᓯᐅᑕᐅᑉᐸᑦ, ᑭᓱᒥᒃ 
ᒐᕙᒪᒃᑯᑦ ᐱᒐᓗᐊᕈᑎᒃ, ᐊᓯᖏᓐᓂᒃ. ᖁᔭᓐᓇᒦᒃ. ᐃᒃᓯᕙᐅᑕᖅ. ᑕᒪᔾᔭᑐᐊᖅ ᐅᖃᐅᓯᒃᓴᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᖅ ᐊᒃᓱᐊᓗᒃ ᓱᓕᔪᓂᒃ 
ᐅᖃᐅᓯᖃᑲᐃᓐᓇᖅᑐᖅ. ᒪᓕᒐᓕᐅᖅᑎᐅᔪᑦ ᖃᐅᔨᒪᒻᒪᑕ. ᓄᓇᕗᑦ ᒐᕙᒪᒃᑯᖏᑦ ᐊᓯᑦᔨᓚᐅᕐᒪᑕ 
ᒪᓕᒃᑕᐅᔭᕆᐊᖃᓪᓚᕆᑦᑐᓂᒃ ᒑᓴᓕᒥᒃ ᓂᐅᕕᕐᓂᕐᒧᑦ ᑕᐃᒪᓐᖓ ᒐᓴᓕᑲᒻᒪᒃᑕᖃᓚᐅᖅᑎᓪᓗᒍ. ᑕᐃᒪᓕ, ᑕᒪᓐᓇ 
ᓱᓕ ᑲᒪᒋᔭᐅᑦᑎᐊᖏᓐᓇᕋᓱᐊᕐᒪᑦ ᐊᒻᒪᓗ ᐱᐅᔪᒻᒪᖓ ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓂᖓ ᐱᒻᒪᕆᐅᕗᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᐊᓚᑲᓐᓄᐊᖅ 
 
ᐊᓚᑲᓐᓄᐊᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᒋᐊᖅᑎᑕᐅᑲᓐᓂᕈᒪᔪᖓ. ᐃᓄᒃᑎᑑᖅᑐᖅ 
ᐅᖃᐅᓕᒪᕐᓂᐊᖅᐸᕋ. ᐊᑭᑦᑐᕆᐊᖅᑕᐅᓗᑎᒃ ᐅᑎᖅᑎᑕᐅᔭᕆᐊᖃᖅᑐᑦ ᐊᑭᖏᑦ ᓇᒻᒥᓂᖃᖅᑐᓄᑦ ᖃᒧᑕᐅᔭᕐᓄᑦ 
ᐊᒻᒪᓗ ᐅᒥᐊᕐᓯᐅᑎᓄᑦ ᐊᐅᓚᐅᑎᓄᑦᒃ. ᑕᒪᒃᑯᐊ ᐃᓄᐃᑦ ᖃᒧᑕᐅᔭᖃᖅᑐᑦ? ᑭᓱᒻᒪ ᐊᑭᑦᑐᕆᐊᕈᑎᖓ, ᑖᓐᓇ 
ᐊᑭᑦᑐᕆᐊᕈᑕᐅᕙ ᐅᑎᕐᕕᐅᓂᖏᓐᓄᑦ ᖃᒧᑕᐅᔭᒥᓐᓄᑦ ᕿᐊᓐᖒᔫᒥᓄᓪᓘᓐᓃᑦ? ᓇᓗᓇᐃᕆᐊᕈᓐᓇᖅᑭᐅᒃ? 
ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᑖᓐᓇ ᐅᓄᕐᓯᒋᐊᕈᑎᑦᓴᖅ ᑮᓇᐅᔭᖅᑖᕈᑕᐅᓯᒪᔪᓄᑦ 
ᐊᑭᓕᐅᑎᒥᓂᕐᓄᑦ, ᑖᑯᓄᖓᑑᓐᖏᑦᑐᖅ ᑮᓇᐅᔭᖅᑖᕈᑕᐅᒌᕐᓯᒪᔪᓄᑦ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᑦᓯᕙᐅᑕᖅ. ᐅᖃᕆᐊᒃᑲᓂᕐᓗᒋᑦ ᒪᒃᓖᓐ ᐅᖃᐅᓯᕆᖅᑲᐅᔭᖏᑦ 
ᑲᔪᓯᑎᑦᓯᑦᓯᐊᓂᕐᓴᐅᒐᔭᖅᑐᑎᑦ ᖃᐅᔨᓴᖅᑕᐅᑎᒃᑯᕕᒋᑦ ᐅᖅᓱᐊᓗᐃᑦ ᐱᐅᒐᓗᐊᕐᒪᖔᑕ. 
 
ᐅᖃᐅᓯᖃᕆᐊᓐᖓᑎᓪᓗᑕ ᐅᖅᓱᖅᓘᑎᒥᒃ ᒥᓂᔅᑕ ᐅᖃᓚᐅᕐᒪᑦ 700-ᖑᓗᐊᕐᒪᑕ ᐃᓚᑦᓴᖏᑦ ᒐᓴᓖᑉ 
ᖃᐅᔨᓴᕋᒃᓴᐅᕙᓪᓚᐃᖏᑦᑐᑦ ᑕᐃᒪᐃᒻᒪᑦ ᐃᓚᐃᓐᓇᖏᑦ ᖃᐅᔨᓴᖅᑕᐅᔪᓐᓇᖅᑐᑦ. ᐅᖃᖅᑮᑦ, ᑖᒃᑯᐊᓕᒫᕌᓗᐃᑦ 
ᖃᐅᔨᓴᖅᑕᐅᓂᐅᓴᒋᐊᖏᑦ ᒐᓴᓖᒦᑦᑐᑦ ᑕᕝᕙᓃᑦᑐᐃᓐᓇᐅᒐᓗᐊᕐᒪᖔᑕ? ᑕᐃᒫᒃ ᐅᖃᕋᑖᖅᑭᑦ? ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᐅᖅᓱᐊᓗᓕᕆᓂᕐᒧᑦ ᒥᓂᔅᑕᐅᓐᖏᑦᑐᖓ. 
ᖃᐅᔨᒪᔪᖓ ᐊᑲᐅᓐᖏᓪᓕᐅᕈᑎᒥᓐᓂᒃ ᖃᐅᔨᒪᔪᑦ ᖃᐅᔨᓴᕈᑎᒃᓴᖃᓐᖏᓗᐊᕆᐊᖏᑦ ᓇᓗᓇᓐᖏᓚᕐᓗ 
ᓇᓪᓕᐅᑯᒫᓕᕆᓂᕐᒧᑦ ᐸᕐᓇᐸᓪᓕᐊᒋᐊᖏᑦ ᖃᐅᔨᓴᕈᓐᓇᐅᑎᖃᕈᒪᓪᓗᑎᒃ ᐅᖅᓱᐊᓗᒻᒥᒃ ᐱᖃᑦᑕᑕᑦᑎᓐᓂᒃ. 
ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᕚᕐᓗᒃ. 
 
ᐃᒃᓯᕙᐅᑖᖅ: ᑕᐃᒪᐃᖃᓯᐅᔾᔭᐅᒐᔭᖅᑐᑦᓴᐅᒐᓗᐊᕐᐳᑦ ᐊᓯᖏᓐᓄᑦ ᓲᕐᓗ ᖃᑦᑖᑉᔪᓃᑦᑐᓄᑦ ᐅᖅᓱᐊᓗᓐᓄᑦ 
ᑕᒪᒃᑯᓄᖓᒐᓚᒃ. ᖃᖓᑕᔫᕐᓯᐅᑏᑦᑕᐅᖅ ᖃᐅᔨᓴᖅᑕᐅᓂᐊᖅᑐᑦᓴᐅᕗᑦ. 

ᑕᒪᓐᓇ ᓄᑖᖑᒻᒪᑦ ᑕᑕᕋᐃᒍᓐᓇᑦᓯᐊᖅᑐᑎᑦ ᑲᑉᐱᐊᓵᕆᓐᖏᓐᓇᒪ ᑭᓯᐊᓂᓕ ᐊᑐᖃᑦᑕᐃᓇᕐᓂᐊᖅᑕᕋ ᐅᖅᓱᐊᓗᒃ 
ᑭᐊᑦᓴᐅᑎᑦᑎᓐᓄᑦ ᐊᑐᖃᑦᑕᖅᑕᕋ, ᐅᖅᑰᓴᐅᑎᓄᑦ ᑭᓯᐊᓂ ᑕᒪᓐᓇ ᐅᕙᑦᑎᓐᓄᑦ ᓄᑖᖑᒻᒪᑦ. 
 
ᒫᓐᓇᒧᑦ, ᐱᑦᓯᐊᑕᒻᒪᕆᐅᖃᑦᑕᕐᓯᒪᔪᒍᑦ ᓂᐅᕕᕋᐃᒐᑦᑕ ᐅᖅᓱᐊᓗᓐᓂᒃ ᐱᑦᓯᐊᓚᐅᓐᖏᒃᑲᓗᐊᖅᑎᓪᓗᑕ ᑭᓯᐊᓂᓕ 
ᐃᓕᑉᐸᓪᓕᕈᑎᒋᒻᒪᕆᑦᑕᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᒻᒥᒃ ᑐᓴᓐᖏᓐᓇᒪᐃᒃᓯᕙᐅᑖᖅ. ᐊᕼᐊ? 2002-2003. ᑮᓇᐅᔭᐃᑦ 
ᐊᑐᓪᓗᐊᑕᖅᑕᐃᑦ. ᐃᓚᒋᐊᕈᑏᑦ ᐊᑐᖅᑐᑦᓴᓄᑦ. ᑮᓇᐅᔭᓕᕆᔨᒃᑯᑦ. ᐊᐅᓚᔾᔪᑕᐅᔪᑦ ᐋᖅᑭᒋᐊᕈᑕᐅᔪᓪᓗ ᑮᓇᐅᔭᓄᑦ. 
ᐱᓕᕆᕖᑦ. ᐊᖏᕈᑕᐅᓚᐅᓐᖏᑦᑐᖅ ᓱᓕ. ᑮᓇᐅᔭᓕᕆᔾᔪᑎᓄᑦ ᐊᐅᓚᑦᓯᓂᖅ. ᑲᑎᓪᓗᒋᑦ ᑮᓇᐅᔭᓕᕆᔾᔪᑎᓄᑦ 
ᐊᐅᓚᑦᓯᓂᖅ. $2 ᒥᓕᐊᓐ 845 ᑕᐅᓴᓐ. ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᑎᒪᓪᓗᒋᑦ ᐱᓕᕆᕕᒻᒧᑦ. $2 ᒥᓕᐊᓐ 845 ᑕᐅᓴᓐ. ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 5. ᐃᖅᑲᖅᑐᐃᕕᓕᕆᔨᒃᑯᑦ. ᐊᐅᓚᔾᔪᑕᐅᔪᑦ ᐊᖅᑭᒋᐊᕈᑕᐅᔪᓪᓗ. ᐱᓕᕆᕖᑦ. 
ᐊᖏᕈᑕᐅᓚᐅᓐᖏᑦᑐᖅ ᓱᓕ. ᒪᓕᒐᓕᕆᔨᒃᑯᑦ. ᑲᑎᓪᓗᒋᑦ ᒪᓕᒐᓕᕆᔨᒃᑯᓐᓄᑦ. $434 ᑕᐅᓴᓐ. ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᔪᓯᔪᖅ. ᑮᓇᐅᔭᓕᕆᔾᔪᑕᐅᔪᑦ ᐃᖅᑲᖅᑐᐃᕕᓕᕆᓂᕐᒧᓪᓗ. ᑲᑎᓪᓗᒋᑦ 
ᑮᓇᐅᔭᓕᕆᔾᔪᑕᐅᔪᑦ ᐃᖅᑲᖅᑐᐃᕕᓕᕆᓂᕐᒧᓪᓗ. $132 ᑕᐅᓴᓐ, ᐊᖏᖅᑕᓰ? ᖁᔭᓐᓇᒦᒃ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᓄᓇᓕᓐᓂ ᐃᖅᑲᖅᑐᐃᔨᕋᓛᑦ ᐃᖅᑲᖅᑐᐃᕕᓕᕆᔨᒃᑯᓪᓗ, 235 
ᑕᐅᓴᓐ ᐊᒥᓱᓐᖑᐸᓪᓕᐊᓂᖏᓐᓄᑦ ᑎᒍᔭᐅᒪᔪᑦ ᓄᓇᕗᑦ ᓯᓚᑖᓂ, ᐃᓂᑭᑦᓴᓗᐊᒧᑦ? 
 
ᒐᕙᒪᒃᑯᑦ ᖃᐅᔨᒃᑲᐃᓂᕆᖃᑦᑕᖅᑕᖓ ᖃᒃᑯᓂᖓᑐᐃᓐᓇᖅ ᑎᒍᔭᐅᒪᔪᓕᕆᓕᕋᐃᒻᒪᑕ, ᐸᖅᑭᑦᓯᓕᕋᐃᒻᒪᑕ 
ᑎᒍᔭᐅᒪᔪᓂᒃ, ᑕᐃᒪᐃᒍᓐᓇᖅᑳ, ᖃᓄᐃᓕᐅᖅᑐᓂᒃ ᑐᓴᖅᑎᑕᐅᖃᑦᑕᖅᑲᑦ ᑐᓴᕈᑎᑎᒍᑦ ᓄᓇᓖᑦ 
ᖃᓄᐃᓕᐅᕈᓐᓇᖃᓪᓗ? ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ. ᑕᒪᓐᓇ ᐱᓕᕆᐊᖑᔪᖅ, ᐃᑦᓯᕙᐅᑕᖅ, ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᑲᑎᒪᔨ 
ᐅᖃᐅᓯᖃᕐᐸᓚᐃᒻᒪᑦ ᓄᓇᓕᕋᓛᓂᒃ ᐊᐱᖅᑯᑕᐅᕙᓪᓚᐃᔪᖅ ᑐᕌᖓᔪᖃᐃ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᑐᓴᕈᑏᑦ 
ᐱᓯᒪᔭᒃᑲ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ ᐃᑦᓯᕙᐅᑕᖅ. ᑕᒻᒪᕐᓯᒪᔪᖃᕐᒪᑦ ᑲᑎᒪᕕᑦᑎᓐᓂ. ᐃᓚᒋᐊᕈᑏᑦ ᐊᑐᖅᑐᑦᓴᓄᑦ ᓈᒻᒪᓯᐊᖅᑐᑦ 
ᐱᓕᕆᕕᓐᓄᑦ ᐊᒡᒐᑐᐊᖅ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓄᑦ, ᐊᒡᒐᑐᐊᖅ ᐊᑕᐅᓯᕐᒧᑦ, ᒪᑉᐱᒐᖅ 4. 
 
ᐊᓯᓕᒫᖏᑦ ᐱᓕᕆᕖᑦ ᖃᓄᕐᓕ ᑭᐅᔭᐅᖃᑦᑕᓚᖓᓕᖅᑲᑦ, ᕿᒥᕐᕈᑎᓪᓗᑕ ᐃᓚᒋᐊᕈᒻᒥ 2-ᒦᑦᑐᒥᒃ. 
ᑕᒻᒪᕐᓯᒪᔪᖃᖅᑐᖅ, ᐊᐱᖅᑯᑎᒋᓐᖏᑕᕋ ᑕᕝᕙᓐᖓᑦ, ᐃᓛᒃ ᖃᐅᔨᒪᔪᓯ, ᓇᓗᓇᐃᒃᑯᓯᕐᓯᒪᔭᕋ ᑭᐅᔭᐅᒍᓐᓇᕐᓂᐊᕋᒪ. 
ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᐋᖅᑭᑦᓯᒪᓂᖏᑦ ᑮᓇᐅᔭᓄᑦ ᐃᓚᒋᐊᕈᑏᑦ, 
ᑮᓇᐅᔭᓕᕆᓂᕐᒧᑦ ᒥᓂᔅᑕᐅᑉ ᓴᖅᑭᕐᑎᑉᐸᖏᑦ ᑐᓴᕈᑎᒃᑯᑦ, ᑐᓴᕈᑎᓂᒃ ᐱᓯᒪᒐᔪᒐᓗᐊᖅᑐᖓ ᐱᔭᐅᔪᒪᔪᓄᑦ 
ᐱᓕᕆᕕᐅᔪᓄᑦ. 
 
ᑕᒪᓐᓇᐅᑎᓪᓗᒍ, ᐃᖅᑲᖅᑐᐃᕕᓕᕆᔨᒃᑯᑦ ᑮᓇᐅᔭᖅᑑᑎᑦᓴᖏᓐᓂᒃ ᐅᓄᕐᓯᒋᐊᕐᓯᓯᒪᔪᒍᑦ ᑎᒍᔭᐅᒪᔪᑦ 
ᐃᓂᖃᖁᓪᓗᒋᑦ. ᑲᑎᒪᔨ ᐊᐱᖅᑯᑎᓕᐅᒐᓗᐊᖅ, ᐊᒃᑐᐊᓂᓕᐅᒐᓗᐊᖅ ᑭᓯᐊᓂ ᑕᕝᕗᓐᖓᖓᓗᐊᓐᖏᑦᑐᖅ 
ᑕᐃᒪᐃᒻᒪᑦ ᑭᐅᒍᓐᓇᕈᑎᒋᓐᖏᑕᕋ ᖃᓄᐃᓕᐅᖅᑎᑦᓯᖃᑦᑕᕐᒪᖔᑕ ᓄᓇᓕᕋᓛᑦ. 
 
ᑭᒡᒍᓯᕆᔪᓐᓇᖅᑕᕋᓗᐊᕋᓕ ᐱᔾᔪᑎᒋᓪᓗᒍ ᑮᓇᐅᔭᑦ $234 ᑕᐅᓴᓐ ᐱᔾᔪᑎᒋᓪᓗᒍ, ᓇᓗᓇᐃᕐᓯᒪᒻᒪᑦ, 
ᐅᓄᕐᓯᒋᐊᕐᓯᒪᓂᖓ ᑎᒍᔭᐅᒪᔪᑦ ᐃᓂᖃᕆᐊᖃᕐᓂᖏᓐᓄᑦ, ᐊᖏᕈᑕᐅᓯᒪᔪᑦ ᓄᑖᑦ ᐋᓐᑎᐅᕆᐅᒥ ᐊᑐᕐᓗᒋᑦ. ᐃᓛᒃ, 
ᐃᖅᑲᖅᑐᐃᕕᓕᕆᓂᖅ ᐅᖁᒪᐃᑦᓴᕐᒪᑦ ᐊᒥᓲᓗᐊᖅᑎᓪᓗᒋᑦ ᑎᒍᔭᐅᒪᔪᑦ, ᐊᓯᖏᓪᓗ… 
 
ᑕᒪᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᔭᕋ ᑐᕌᖅᑎᑕᐅᖔᕐᐸᑦ ᐃᖅᑲᖅᑐᐃᕕᓕᕆᔨᒃᑯᑦ ᒥᓂᔅᑕᖓᓐᓄᑦ 
ᖃᐅᔨᒋᐊᒃᑲᓐᓂᖁᓪᓗᒍ ᖃᓄᐃᓕᐅᕈᑕᐅᑎᑕᐅᖃᑦᑕᖅᑐᓂᒃ ᓄᓇᓕᕋᓛᓂ ᐊᒃᑐᐊᓗᐊᓐᖏᒻᒪᑦ ᑐᑭᓯᒍᒪᐅᑕᐅᔪᒧᑦ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᑦᓯᕙᐅᑕᖅ. ᖃᐅᔨᒪᔪᖓ ᐃᖅᑲᖅᑐᐃᕕᓕᕆᔨᒃᑯᑦ ᐊᐅᓚᑦᓯᔪᓐᓇᐅᑎᖃᑦᓯᐊᕐᒪᑕ 
ᑐᓂᓯᔪᓐᓴᕐᒪᑕ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓄᑦ, ᑖᒃᑯᐊᓕ ᐱᔪᒪᔭᐅᔪᑦ, 234 ᑕᐅᓴᓐ ᑖᓚᐃᑦ 
ᑭᐅᒍᓐᓇᕈᑎᖃᖃᑦᑕᕆᐊᖃᕐᒪᑕ ᒪᓕᒐᓕᐅᖅᑎᓄᑦ ᐊᐱᖅᑯᑕᐅᖃᑦᑕᖅᑐᓂᒃ. ᑕᒪᓐᓇ ᐱᔾᔪᑎᒋᓪᓗᒍ 
ᐊᐱᖅᑯᑎᒋᓚᕿᕋᑖᕐᐸᕋ. 
 
ᖃᐅᔨᒪᔪᖓ ᑮᓇᐅᔭᓕᕆᓂᕐᒧᑦ ᒥᓂᔅᑕ ᑭᒡᒍᓯᖃᕈᓐᓇᕆᐊᖓ ᑐᓴᕈᑎᓃᓐᖔᖅᑐᓂᒃ ᐱᓕᕆᕕᒻᒥᓂᒃ 
ᐃᖅᑲᖅᑐᐃᕕᓕᕆᔨᒃᑯᓪᓕ ᐊᐱᖅᑯᑎᖃᕐᕕᒋᖅᑲᐅᒐᓗᐊᕋᒃᑭᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ. ᑕᒪᓐᓇ 
ᐅᖃᕈᒪᑐᐃᓐᓇᖅᑕᕋ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐃᑦᓯᕙᐅᑕᖅ. ᐃᑦᓯᕙᐅᑕᖅ, ᒪᒥᐊᓇᕋᓗᐊᕐᐳᖅ, ᐃᖅᑲᖅᑐᐃᕕᓕᕆᔨᒃᑯᑦ 
ᒥᓂᔅᑕᖓ ᐅᕙᓃᓐᖏᒻᒪᑦ ᑭᐅᖔᖅᑎᒐᔭᖅᑲᐅᒐᒃᑯ ᐊᐱᖅᑯᒻᒥᒃ. ᑐᓴᖅᑎᓂᐊᕐᐸᕋ ᑕᒪᑦᓱᒥᖓ. ᖁᔭᓐᓇᒦᒃ 
ᐃᑦᓯᕙᐅᑕᖅ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐃᓄᒃᑎᑑᓕᕆᔩᑦ ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᕕᖏᓐᓂ 
ᑮᓇᐅᔭᓕᕆᕕᒻᒥᓗ ᐃᖅᑲᖅᑐᐃᕕᓕᕆᔨᒃᑯᓐᓂᓗ, ᑐᓵᔨᒃᑰᖅᑕᐅᓂᖏᑦ ᐱᑕᖃᓐᖏᒻᒪᑕ. ᑕᒪᓐᓇᐅᑎᓪᓗᒍ 
ᐃᓘᓐᓇᑦᓯᐊᑎᒃ ᓇᓗᓇᐃᖅᑕᐅᔪᑦ ᑐᓵᔨᒃᑰᖁᔭᒃᑲ ᐃᓘᓐᓇᑎᒃ ᐅᖃᖅᑕᐅᓗᑎᒃ ᐱᔾᔪᑎᒋᓪᓗᒍ ᐃᓚᐃᓐᓇᖓ 
ᐅᖃᖅᑕᐅᒻᒪᑦ ᑐᓵᔨᒃᑯᑦ. ᑕᒪᓐᓇ ᐅᖃᐅᓯᑦᓴᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 5. ᑖᓐᓇ ᐅᖃᐅᓯᒃᓴᑐᐃᓐᓇᐅᖅᑲᐅᔪᖅ. ᑲᑎᒪᓕᒫᕐᓗᒋᑦ 
ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᑦ ᐊᒻᒪᓗ ᐊᓄᓪᓚᒃᓰᕕᓕᕆᔩᑦ. $234,000. ᐊᖏᖃᑎᖃᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖃᑎᖃᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓕᒫᕐᓗᒋᑦ ᐱᓕᕆᕝᕕᒃ. $800,000. ᐊᖏᖃᑎᖃᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖃᑎᖃᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᒃᑳᖅᑐᖅ. ᑲᔪᓯᔪᖅ. ᒪᒃᐱᖅᑐᒐᖅ 6-ᒧᑦ. ᓴᓇᔪᓕᕆᔨᒃᑯᑦ. ᐊᐅᓚᔾᔪᑎᑦ 
ᐃᖏᕐᕋᔪᓐᓇᐅᑎᓪᓗ. ᐊᖏᖅᑕᐅᓯᒪᖏᓐᓂᑯ. ᐊᒡᓚᕝᕕᒃ. ᑲᑎᓕᒫᕐᓗᒍ ᐊᒡᓚᕝᕕᒃ. $1,900,000. ᐊᖏᖃᑎᖃᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖃᑎᖃᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᒃᑳᖅᑐᑦ. ᑲᑎᓕᒫᕐᓗᒋᑦ ᓯᐊᒻᒪᒃᑎᕆᓂᖅ. $350,000. ᐊᖏᖃᑎᖃᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖃᑎᖃᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓕᒫᕐᓗᒋᑦ ᐱᓕᕆᕝᕕᐅᔪᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᐊᒻᒪᒃᑎᕆᓂᕐᒧᑦ. $350,000. ᓴᓇᔪᓕᕆᔨᒃᑯᑦ, ᑮᓇᐅᔭᖃᖅᑎᑦᑎᓂᐊᕐᓗᑎᒃ 
ᐃᒡᓗᓕᒻᒥ ᖃᐅᔨᓴᕐᕕᒃ ᓄᑖᕈᕆᐊᖅᑎᑕᐅᖁᓪᓗᒍ. 
 
(ᑐᓵᔨᑎᒍᑦ): ᐃᒡᓗ ᐃᒡᓗᖁᑎᑦᑎᐊᕙᒻᒪᕆᐊᓘᒻᒪᑦ. ᑖᓐᓇ ᒐᕙᒪᒃᑯᑦ ᓄᓇᕗᒻᒥ ᐃᒡᓗᖁᑎᒋᕙᐅᒃ ᐅᕝᕙᓘᓐᓃᑦ 
ᐃᒡᓗᖁᑎ ᓇᒻᒥᓂᕆᔭᐅᕙ ᑲᓇᑕᐅᑉ ᒐᕙᒪᒃᑯᖏᓐᓂᑦ? ᖃᓄᕐᓕ ᐊᖏᖃᑎᒌᒍᑎᖃᖅᓯᒪᕙᑦ ᑖᒃᑯᓇᓂ ᒪᕐᕉᖑᔪᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᒻᒥᓂᕆᔭᐅᔪᖅ ᐊᒻᒪᓗ ᐊᐅᓚᑕᐅᓪᓗᓂ ᓄᓇᕗᑦ 
ᓯᓚᑦᑐᖅᓴᕐᕕᖓᓄᑦ ᒫᓐᓇ ᐊᒻᒪᓗ ᓅᑕᐅᓂᐊᕐᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐃᑯᐱᒡᕕᓕᕆᔨᒃᑯᑦ ᐆᒪᔪᓕᕆᓂᕐᒧᑦ 
ᖃᐅᔨᓴᕐᕕᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᓇᕗᒻᒥᐅᓄᑦ ᓇᒻᒥᓂᕆᔭᐅᕚ, ᓄᓇᕗᑦ ᒐᕙᒪᒃᑯᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓕᒫᕐᓗᒋᑦ ᐱᓕᕆᕝᕕᐅᔪᑦ $1,550,000. ᐊᖏᖃᑎᖃᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖃᑎᖃᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖓᓄᑦ ᒪᒃᐱᖅᑐᒐᕐᒧᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓅᓯᓕᕆᔨᒃᑯᓪᓗ. 
ᐊᐅᓚᔾᔪᑎᑦ ᐃᖏᕐᕋᔪᓐᓇᐅᑎᓪᓗ. ᒪᒃᐱᖅᑐᒐᖅ 7. ᐊᒡᓚᕝᕕᒃ. ᐊᖏᖅᑕᐅᓯᒪᖏᑦᑐᖅ. ᐊᔾᔨᒌᖏᑦᑐᑦ. $10 ᒥᓕᐊᓐ. 
ᐊᖏᖃᑎᖃᖅᐱᓰ? ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖃᕋᑖᕋᑦᑕ ᐋᓐᓂᐊᖅᑐᓕᕆᔨᒃᑯᓐᓂᒃ, 
ᓇᓚᐅᑦᑖᖅᑕᐅᓯᒪᔪᑦ, 2003F2004 $151 ᒥᓕᐊᓐ. 2002/2003 ᑖᓐᓇ ᑲᑎᓕᒫᕐᓗᒍ $160,983. ᐃᒃᓯᕙᐅᑖᖅ, 
ᒥᓂᔅᑕ ᖃᓄᐃᑦᑐᒥᒃ ᓂᕆᐅᓐᓂᖃᖅᐸ ᑕᒪᑐᒪᓂ ᐊᕐᕌᒍᒥ ᐊᑭᖓ ᑐᕌᕐᓂᐊᖅᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
$9 ᒥᓕᐊᓐᓄᑦ ᐊᑭᑭᓐᓂᕐᓴᐅᓪᓗᓂᓴ 2002/2003-ᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑲᑎᒪᔨᐅᔪᑦ ᖃᐅᔨᒪᔪᐃᓐᓇᐅᒻᒪᑕ, ᒥᓂᔅᑕᐅᔪᖅ 
ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ, ᐱᓕᕆᕕᖃᕐᑐᑦ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᔅᓱᕉᑎᖃᐃᓐᓇᕐᖓᑕ ᑕᕝᕗᓇ 
ᐱᓕᕆᐊᖑᔪᓂᑦ ᐊᒻᒪᓗ ᐱᔭᐅᔭᕆᐊᓕᓐᓂ ᐊᒻᒪᓗ ᐱᔨᑦᑎᕋᐅᑎᓂᑦ.  
 
ᑕᒪᓐᓇ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᐋᖅᑭᑦᑕᐅᓂᖏᓐᓂ, ᖃᐅᔨᒪᔪᐃᓐᓇᐅᓚᐅᖅᑯᒍ ᐃᓚᖏᓐᓂ ᐊᑐᓗᐊᕐᓂᑰᔪᑦ 
ᑕᐃᒪᐃᖃᑦᑕᕐᖓᑕ ᐊᕐᕌᒎᓕᖅᑐᑦ ᐊᒻᒪᓗ ᐃᓕᓴᕆᒐᓱᓪᓗᒋᑦ ᑕᒪᒃᑯᐊ, ᑕᒪᓐᓇ 10 ᒥᓕᐊᓐ ᐃᓚᒋᐊᕈᑎᐅᔪᖅ 
ᑮᓇᐅᔭᓂᑦ, ᖃᐅᔨᒪᒋᐊᕐᓗᓂᓗ ᐊᑐᓗᐊᕐᓂᑰᓂᐊᖅᑐᓂᑦ ᓄᑖᒥ ᐊᕐᕌᒍᒥ, ᒪᑐᒍᑦᑎᒍ ᑮᓇᐅᔭᖃᕐᕕᐅᔪᑦ, 
ᐱᓕᕆᕕᒃᑯᓐᓄᑦ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. 
 
ᑕᒪᐅᓇᔅᓴᐃᓇᑦᑕᐅᖅ, ᐅᖃᓚᐅᖅᑎᓪᓗᐊᖓ, ᐃᒃᓯᕙᐅᑖᖅ, ᖃᐅᔨᒪᔪᐃᓐᓇᐅᕗᑦ ᐱᔭᕆᐊᖃᕐᓚᕆᒃᑲᑦᑕ 
ᐃᖅᑲᓇᐃᔭᕐᓂᕐᒥᑦ ᐱᓕᕆᕕᒻᒥ ᐊᔅᓱᕉᑎᖃᕐᓗᑎᑦ ᖃᐅᔨᒐᓱᓐᓂᕐᒥᑦ ᐊᔅᓱᕉᑎᐅᔪᑦ ᑕᕝᕙᓂ ᐱᓕᕆᕕᒻᒥ 
ᐋᓐᓂᐊᖃᓐᓄᖏᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᐊᒻᒪᓗ ᖃᐅᔨᓇᓱᐊᕐᓗᑕ ᓱᒻᒪ ᐊᑕᓗᐊᖃᑦᑕᕐᒪᖔᑕ 
ᐊᒻᒪᓗ ᐋᖅᑮᒐᓱᓪᓗᑕ ᒥᑭᓪᓕᕚᓪᓕᕋᓱᓪᓗᒍ ᐊᑐᖅᑕᐅᓂᐅᔪᓄᑦ ᑮᓇᐅᔭᓂᑦ ᐊᑐᖅᐸᑦᑐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᖓ ᐅᖃᐅᓯᖓᑎᒍᑦ, ᒥᓂᔅᑕᐅᔪᖅ ᐅᖃᖅᑯ ᑐᔅᓯᕋᒃᑲᓂᕐᓂᐊᑐᔅᓴᐅᕗᒍᑦ 
ᑮᓇᐅᔭᓂᑦ ᑕᕝᕙᓂ ᑎᑎᕋᖅᓯᒪᔪᓂᑦ ᐅᖓᑖᓂᑦ 2003/2004 ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ 
ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᑖᓂᐸᓗᒃ 10 ᒥᓕᐊᓐ, ᒥᑭᓂᖅᐹᖑᓗᒍ. 
 
ᑕᑯᓐᓇᖅᑐᒋᑦ ᐊᐅᓚᑕᐅᓂᐅᔪᑦ ᑕᒃᑯᓇᓐᖓᑦ, ᑐᑭᓯᕗᖓ ᒥᓂᔅᑕᐅᔪᒥᑦ ᐅᖃᕐᑕᖏᓐᓂ, ᑕᑯᒋᐊᕈᑦᑎᒍᑦ 
ᐋᓐᓂᐊᖃᓐᖏᑐᓕᕆᔨᒃᑯᑦ ᐱᓕᕆᕕᖓ ᖃᐅᔨᓇᓱᐊᕐᓗᑕ ᑮᓇᐅᔭᓂᑦ ᐊᑐᓐᖏᓂᖅᓴᐅᔪᓐᓇᕐᓂᐅᔪᓂᑦ ᐅᕝᕙᓘᓐᓃᑦ 
ᐊᑑᑎᖃᓐᖏᑦᑐᓂᑦ. 
 
ᐊᓯᐊᒍᑦ ᐅᖃᐅᓯᕆᓗᒍ, ᑕᐃᒪᐃᓐᖏᓐᓇᖅᑲ, ᐊᐅᓚᓂᐅᔪᖅ 2003/2004, ᑕᕝᕙᓂ 151 ᒥᓕᐊᓐ ᑮᓇᐅᔭᐃᑦ 
ᐋᖅᑭᑦᑕᐅᓯᒪᔪᑦ, ᑖᒃᑯᐊᖑᓐᖏᖔᕐᓗᒋᑦ 2.9 ᒥᓕᐊᓐ ᐊᒥᐊᒃᑰᔪᑦ ᑲᑎᓪᓗᒍ ᒐᕙᒪᓕᒫᒧᑦ, ᐊᕐᕌᓂᐅᓛᖅᑐ, 
ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓂ, ᓂᕆᐅᖔᕐᓂᐊᖅᑯᒍᑦ ᐊᑐᓗᐊᖅᓯᒪᔪᓂᑦ 8 ᒥᓕᐊᓐᓂᑦ, ᑖᒃᑯᐊᓕᒫᑦ 
ᑎᑎᖅᑕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᐄᖃᐃ, ᐃᒃᓯᕙᐅᑕᖅ. ᑕᒪᓐᓇᑕᐅᖅ ᐱᔾᔪᑎᖃᒃᑲᓐᓂᕆᕗᖅ ᓴᖅᑭᓚᐅᓐᖏᑐᐃᓐᓇᖅᑐᖅ ᑮᓇᐅᔭᐃᑦ 
ᐋᖅᑭᑦᑕᐅᒐᓱᑦᑎᓪᓗᒋᑦ ᐊᑐᖅᑕᐅᔪᔅᓴᐃᑦ. ᖃᐅᔨᒪᒐᔅᓯ, ᓯᕗᓕᖅᑎ, ᐊᒻᒪᓗ ᒥᓂᔅᑕᐅᔪᑦ ᑲᑎᖃᑎᒌᓚᐅᖅᑯᑦ 
ᐱᔾᔪᑎᖃᕐᑐᑎᑦ ᐋᓐᓂᐊᖃᓐᖏᑐᓕᕆᔨᒃᑯᑦ ᑮᓇᐅᔭᖃᐅᑎᐅᔪᓂᑦ, ᐋᓐᓂᐊᖃᓐᖏᑐᓕᕆᔨᒃᑯᑦ ᐊᖏᕈᑎᐅᔪᖅ, ᐊᒻᒪᓗ 
ᐃᓕᓴᕆᓗᒍ, ᖃᐅᔨᒪᓚᐅᖅᑯᒍᑦ ᑕᒪᓐᓇ ᐱᕙᓪᓕᐊᑎᓪᓗᒍ ᐊᕐᕌᓂᐅᔪᖅ, ᐱᑕᖃᕐᓂᐅᓴᑐᐃᓐᓇᓂᐊᖅᑐᒋᓪᓗᖑ 
ᐋᖅᑭᒋᐊᕈᑎᒥᑦ ᐱᓕᕆᕕᐅᔪᒧᑦ ᐋᓐᓂᐊᖃᓐᖏᑐᓕᕆᓕᔨᒃᑯᓐᓄᑦ ᑕᒪᓐᓇ ᐋᖅᑭᑦᑕᐅᓚᐅᖅᑎᓪᓗᒍ 
ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐋᖅᑭᑦᑕᐅᓯᒪᔪᖅ ᐊᖏᕈᑎᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ ᐃᖕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒥᒃ, ᐃᒃᓯᕙᐅᑕᖅ. ᑕᒪᓐᓇ ᐱᔭᕆᐊᖃᖅᑯ ᒫᓐᓇᐅᔪᖅ, ᓄᑖᖑᓂᐊᖅᑐᒧᑦ ᒐᕙᒪᒧᑦ 
ᐊᑲᐅᓈᖏᓐᓂᖃᕐᓂᐊᖅᑯᑦ ᐊᑐᓗᐊᖅᓯᒪᑦᑕᐅᑎᒋᓗᑎᑦ, ᐅᕝᕙᓘᓐᓃᑦ ᑮᓇᐅᔭᖃᓐᖏᓗᐊᖅᑎᓪᓗᒋᑦ. ᑕᒪᓐᓇ 
ᑐᓐᖓᓇᓐᖏᓂᐅᓂᐊᖅᑯ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᖁᒥᓇᕐᓂᐊᕋᓗᐊᖅᑯᑦ, ᐃᒃᓯᕙᐅᑖᖅ, ᐊᑐᓗᐊᕐᓂᑰᓐᖏᓪᓗᑎᑦ, 
ᐊᔾᔨᐸᓗᐊᓂᑦ ᐱᒋᐊᖅᑎᓪᓗᑕ ᐊᐃᐳᕈᓪ 1, 1999. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᔾᔨᒌᓐᖏᑦᑐᑦ, 10 ᒥᓕᐊᓐ ᑮᓇᐅᔭᐃᑦ. ᑲᑎᑦᑐᒋᑦ ᐱᓕᕆᕕᒻᒧᑦ, 10 
ᒥᓕᐊᓐ ᑮᓇᐅᔭᐃᑦ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᒪᒃᐱᖅᑐᒐᖓ 8, ᐃᑯᐱᕝᕕᓕᕆᔨᒃᑯᑦ, ᐊᐅᓚᑕᐅᓂᖏᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᑦ, ᐃᑯᐱᕝᕕᓕᕆᔨᒃᑯᑦ, ᐊᖏᖅᑕᐅᓚᐅᖅᓯᒪᓐᖏᑐᑦ, 370 ᑕᐅᓴᓐ ᑮᓇᐅᔭᐃᑦ. ᑲᑎᑦᑐᒋᑦ 
ᐃᑯᐱᕝᕕᓕᕆᔨᒃᑯᑦ, 370 ᑕᐅᓴᓐ ᑮᓇᐅᔭᐃᑦ. ᓈᒻᒪᓴᖅᑭᓰ? ᑲᑎᑦᑐᒋᑦ ᐱᓕᕆᕕᖓᓄᑦ 770 ᑕᐅᓴᓐ ᑮᓇᐅᔭᐃᑦ. 
ᓈᒻᒪᓴᖅᑭᓰᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 

 



ᕿᑎᖅᑰ, ᒫᔾᔨ 27, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3425

ᐃᑦᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ ᐋᖅᑭᒋᐊᕋᕕᓐᖓ. ᑲᑎᑦᓱᑎᒃ ᒥᓂᔅᑕᐅᕕᒃ. $370-ᑕᐅᓴᓐ. 
ᐊᖏᖅᑭᓯ? ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᑦᓯᕙᐅᑖᖅ, ᓂᐱᓕᐅᖅᑕᐅᕕᑦ. ᐅᖃᕆᐊᖃᖅᐸᓪᓚᐃᔪᑎᑦ $370-ᑕᐅᓴᓐ $770-ᑕᐅᓴᓐᖑᓐᖏᑦᑐᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᓇᑯᕐᒦᒃ ᐅᖃᐅᑎᒐᕕᓐᖓ. ᑲᑎᓪᓗᒋᑦ ᐱᓕᕆᕕᒃ. $370 ᑕᐅᓴᓐ. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᑭᕋᖅᑐᑦᑐᑦ. ᖁᔭᓐᓇᒦᒃ. ᐅᑎᕐᓗᑎᑦ ᒪᑉᐱᖅᑐᒐᖅ 2-ᒧᑦ. ᐊᑐᐊᒐᖅ 1. ᐊᐅᓚᔾᔪᑏᑦ 
ᓴᓇᔾᔪᑏᓪᓗ. ᐃᑲᔪᖅᓯᒋᐊᕈᑏᑦ. $15-ᒥᓕᐊᓐ, 565-ᑕᐅᓴᓐ. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᑭᕋᖅᑐᑦᑐᑦ. ᑲᔪᓯᔪᖅ. ᐱᖁᔭᑦᓴᖅ 32. ᓅᒋᐊᕐᓂᐊᕋᑦᑕ ᐱᖁᔭᑦᓴᒧᑦ 32. 
ᓇᓪᓕᑭᓪᓗᒋᑦ. ᐱᖁᔭᑦᓴᖅ 32. ᑕᐃᑲᓃᑉᐱᑦ ᒪᑉᐱᖅᑐᒐᕐᒥ? ᐃᑲᔪᖅᓯᒋᐊᕈᑏᑦ. ᐊᐅᓚᔾᔪᑎᓄᑦ ᓴᓇᔭᐅᔾᔪᑎᓄᓪᓗ 
ᒪᓕᒐᖅ ᓇᓴᐅᑎᓕᒃ 2, 2002/2003. ᑎᑎᕋᖅᓯᒪᔪᖅ 1. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᑭᕋᖅᑐᖅᑐᑦ. ᑎᑎᕋᖅᓯᒪᔪᖅ 2. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 3. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 4. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᑐᐊᒐᖅ. ᓂᕈᐊᕐᓂᕐᒧᑦ 1. ᐊᐅᓚᔾᔪᑏᑦ ᓴᓇᔾᔪᑏᓪᓗ. ᑲᑎᑦᓱᑎᒃ ᐃᑲᔪᖅᓯᒋᐊᕈᑏᑦ. 
$15-ᒥᓕᐊᓐ, 565-ᑕᐅᓴᓐ. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 4. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 5.  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᑭᕋᖅᑐᖅᑐᑦ. ᑲᔪᓯᔪᖅ. ᑎᑎᕋᖅᓯᒪᔪᖅ 6. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᑭᕋᖅᑐᖅᑐᑦ. ᑲᔪᓯᔪᖅ. ᑎᑎᕋᖅᓯᒪᔪᖅ 7. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᑭᕋᖅᑐᖅᑐᑦ. ᑲᔪᓯᔪᖅ. ᐊᖏᖅᑭᓯ ᐱᖁᔭᑦᓴᖅ ᒫᓐᓇ ᐊᑐᐅᓐᓇᐅᓕᕆᐊᖓ 
ᐱᖓᔪᐊᓐᓂ ᐅᖃᓕᒫᖅᑕᐅᓂᕐᒧᑦ? ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃᕈᒪᕙᑦᓯ ᖃᐃᓯᒪᒐᑦᓯ ᐊᒻᒪᓗ ᒥᓂᔅᑕ ᓴᖅᑭᑲᐃᓐᓇᕐᒪᑦ 
ᑲᑎᒪᔨᕋᓛᑦ ᓵᖓᓐᓄᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑎᖁᑎᓯ. ᒥᓂᔅᑕ ᒪᑐᕙᓪᓕᐊᓂᕐᒧᑦ 
ᐅᖃᐅᓯᑦᓴᖃᖅᑭᑦ? 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᕐᒥᔭᒃᑲ ᑲᑎᒪᔨᕋᓛᑦ ᐊᒻᒪᓗ ᕚᑎ ᐊᒻᒪᓗ ᑐᑐ. 
ᖁᔭᓐᓇᒦᐹᓗᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓄᖅᑲᖓᑲᐃᓐᓇᕐᓂᐊᖅᑐᒍᑦ 20-ᒥᓂᑦᓯᒥᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 3:33 ᐅᓐᓄᓴᒃᑯᑦ ᐅᑎᕐᓱᑎᒃ 4:03 ᐅᓐᓄᓴᒃᑯᑦ.  
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᑲᔪᓯᒋᐊᖅᓗᑕ ᐅᑯᓄᖓ ᑲᑎᒪᔨᖑᑲᐃᓐᓇᖅᑐᓄ. ᖃᐅᔨᓴᓂᖃᓂᐊᕐᓱᑕ 
ᑮᓇᐅᔭᐃᑦ ᓇᓚᐅᑦᓵᖅᑕᐅᓯᒪᔪᓂ ᐱᓕᕆᕕᐋᓄ ᐃᑯᐱᕕᓕᕆᔨᑯ. ᒥᓂᔅᑖ ᐃᑯᐱᕕᓕᕆᔨᑯ, 
ᒪᑐᐃᖅᓯᓂᒍᑎᑦᓴᖃᖀᑦ? ᐱᒋᐊᒍᓐᓇᖅᓯᔪᑎ ᒫᓐᓇ ᒥᓂᔅᑖ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓚᒋᓗᒋ ᐱᓕᕆᕕᐋ ᐃᑯᐱᕕᓕᕆᔨᑯ ᑮᓇᐅᔭᐃᑦ 
ᓇᓚᐅᑦᓵᖅᑕᐅᓯᒪᔪᓂ ᐅᑯᓄᖓ 2003-2004. 35 ᑕᐅᓴᓐ 302 ᑖᓚᐃᑦ. ᐱᓕᕆᕕᐅᔪᖅᓗ ᓇᓗᓇᐃᕐᓯᓯᒪᓪᓗᑎ 
ᑮᓇᐅᔭᑦᓴᒫᑦ ᐊᒻᒪ ᓇᒻᒥᓂᖃᖅᑐᓄᑦ ᐸᖅᓇᐅᑦ ᐅᑯᓄᖓ ᐊᕐᕌᒍᕐᓯᐅᑎᐊᓄ 2003-2004 ᐃᒪᐃᒻᒪᓪᓗ 
ᐃᓱᒪᒋᔭᐅᓯᒪᔪᐃᑦ ᐅᑯᓇᓂ ᐱᖓᓱᓂ ᖃᓄᐃᑑᓂᐊᕐᓂᖏᓄ:  

1. ᐳᖅᑐᓯᒋᐊᕐᓗᒋ ᐃᑲᔪᕈᑎᑦᓴᓄ ᓄᓇᓕᐅᔪᓂ ᐱᓇᓱᐊᕐᓂᕆᔭᖏᓐᓄᓪᓗ ᐸᖅᓇᐅᑎᒧ 
ᐃᑯᐱᕕᓕᕆᓂᖅᓄᖓᔪᓂ. 

2. ᐱᕙᓪᓕᐊᑎᓐᓂᐊᖅᓗᒋᑦ ᐱᓕᕆᕕᖓᑦᑕ ᖃᓄᐃᓂᐊᕐᓂᖏᓄᑦ ᐱᔨᑦᓯᖅᓗᒋᑦ ᐊᑐᐊᒐᕆᔭᕗᑦ 
ᐱᑦᑕᓯᐊᖅᓗᑎ ᐊᒻᒪ ᐱᑦᓯᐊᖅᓯᒪᓂᐊᕐᓗᑎᓪᓗ, ᐊᒻᒪ 

3. ᑲᔪᓯᖏᓐᓇᖅᑐᐃᑦ ᐱᓕᕆᔭᑎᖕᓄ ᓴᕿᓯᒪᔪᓂ ᐊᐅᓚᓂᕆᔭᖏᓄ, ᐅᑎᖅᑕᑐᐃᓪᓗ ᐊᒻᒪ 
ᓄᓇᑖᕋᓱᐊᕈᑎᓄᑦ ᐱᓕᕆᔭᑦᓴᐃᑦ. 

 
ᐃᑦᓯᕙᐅᑖ, ᐱᓕᕆᕕᐋ ᐃᑯᐱᕕᓕᕆᔨᑯ ᐱᖃᕐᒪᑕ ᑐᑭᓯᓇᓯᐊᕐᑐᓄ ᐊᑐᐊᒐᖅᒧ, ᐃᓕᖓᓂᖃᕐᓱᑎ ᐆᒪᔪᓕᕆᓂᖅᓄ 
ᐊᐅᓚᑕᐅᓂᕆᔭᖏᓐᓄ ᒪᓕᒐᖅᓄᓪᓗ, ᐱᕙᓪᓕᐊᔪᓄᑦ ᐱᕙᓪᓕᐊᓂᕆᔭᖏᓄ ᐊᒻᒪ ᓄᓇᓕᖕᒥ ᐃᑲᔪᖅᑕᐅᓂᖏᓄ, 
ᐃᒪᖅᒥᐅᑕᓕᕆᓂᕐᓄ ᐱᕙᓪᓕᐊᓂᕆᖏᓐᓄ ᖃᓄᐃᒋᐊᖅᑕᐅᓂᕆᔭᖏᓄ, ᐅᔭᕋᑦᓯᐊᕙᓕᕆᓂᖅᓄ ᐊᒻᒪ 
ᐱᕙᓪᓕᐊᓂᕆᔭᖏᓐᓄᑦᑕᐅᖅ, ᐊᕙᑖᓄᑦ ᐃᓱᒫᓘᑎᓄᑦ, ᐊᐅᓚᑕᐅᓂᕆᔭᖏᓄ ᒥᖑᐃᑦᓯᖅᕕᐅᔪᓄᑦ  

ᖃᓄᐃᒋᐊᑕᐅᒋᐊᓕᖕᓄᑦ, ᐱᓕᕆᓂᖃᓂᐊᕐᓱᑎ ᐃᓕᖓᔪᓂ ᐱᕙᓪᓕᐊᑎᑕᐅᓗᑎ ᐅᑯᓇᓂ ᐃᓄᐃᑦ ᐊᑦᑐᖅᑕᐅᔪᓂ 
ᐊᒻᒪ ᐃᑲᔫᑎᑦᓴᓄ ᐊᖏᕈᑎᐅᔪᓄ, ᑮᓇᐅᔭᑦᓴᒫᑦ ᓇᓪᓕᐊᓄᑦ ᑲᑐᑎᖃᑎᒌᓄᑦ ᐊᒻᒪ ᓇᓪᓕᐊᓄᑦ ᐅᑯᑎᒎᓇ ᐱᒋᔭᕐᑕ 
ᐊᒥᓱᐃᑦ ᐃᑲᔫᑎᑦᓴᓄᑦ ᐃᑲᔪᕈᑎᓴᕆᔭᖏᓐᓄᓪᓗ ᐱᔭᑦᓴᓂ, ᐊᒻᒪᓗᑦᑕᐅᖅ ᐃᓚᒋᓕᐅᑎᔪ ᑮᓇᐅᔭᑦᓴᒫᓂ ᐅᑯᓄᖓ 
ᓄᓇᕗᒥ ᐳᓚᕋᑦᑐᓕᕆᓂᖅᓄ ᒪᖅᕉᓪᓗ ᐊᑦᑕᕕᑦᓴᖏᓐᓄ ᑯᐊᐳᕇᓴᓄᑦ. 
 
ᐃᑦᓯᕙᐅᑕ, 2003-2004 ᐱᓕᕆᕕᐋ ᐃᑯᐱᕕᓕᕆᔨᑯ ᖃᓄᐃᒋᐊᓂᐊᕐᓱᑎ ᐱᔨᑦᓯᖅᑕᐅᓂᖏᓄ 
ᐊᐅᓚᓂᕆᔭᖏᓐᓄᑦ ᐱᕙᓪᓕᐊᓂᑎᖕᓂᐊᕐᓗᒋ ᖃᓄᐃᒋᐊᖃᓂᐊᕐᑕᑎᖕᓄ ᓇᓕᒧᓂᐊᕐᓗᑎ ᐃᓱᒪᒋᔭᐅᓯᒪᔪᓂ 
ᐅᑯᓇᓂ ᓄᓇᕗᒥ ᓄᓇᑖᕋᓱᐊᕈᑎᓄᑦ ᐊᖏᕈᑎᒋᔭᖏᓐᓄ, ᕿᖓᐆᑦ ᐊᑐᐊᒐᖅ ᐊᒻᒪ ᓇᒻᒥᓂᕆᔭᑦᑕ ᐱᓕᕆᕕᐅᑉ 
ᖃᓄᐃᒋᐊᓂᐊᕐᑕᖏᓐᓄ. 
 
ᐱᓕᕆᐊᖃᖅᐸᓪᓕᐊᔪᒍᑦ ᐊᑐᓕᖅᑎᑕᐅᓂᖏᓐᓄᑦ ᐃᓄᐃᑦ ᐃᖅᑲᓇᐃᔮᖏᓐᓄᑦ ᐸᕐᓇᐅᑏᑦ ᑎᑭᐅᑎᓂᐊᕐᓗᑎᒃ 
ᒐᕙᒪᒃᑯᑦ 2008-ᒧᑦ ᑐᕌᒐᖏᓐᓄᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ. 
 
ᐃᓄᐃᑦ ᖃᐅᔨᒪᔭᑐᖃᖏᓐᓅᖓᔪᖅ ᐊᐅᓚᓂᕆᔭᕗᑦ ᐃᖏᕐᕋᓯᒪᓕᕐᒪᑦ ᐊᕐᕌᒎᑉ ᐅᖓᑖᓄᑐᐃᓐᓇᖅ ᐊᒻᒪᓗ 
ᐱᓕᕆᐊᖃᖅᐸᓪᓕᐊᔪᒍᑦ ᑐᕌᒐᖃᕐᓂᕐᒥᒃ ᐃᓚᒍᑦᓯᐅᔾᔨᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓘᓐᓇᑦᓯᐊᖏᓐᓄᑦ 
ᒥᓂᔅᑕᐅᕕᐅᔪᑦ ᐊᐅᓚᓂᖏᑕ. ᓂᕆᐅᓐᓂᖃᕐᑐᒍᑦ ᐱᓕᕆᖃᑎᖃᕐᓂᐊᕆᐊᑦᓴᖅ ᒐᕙᒪᒃᑯᓐᓂᒃ 
ᐊᑐᓕᖅᑎᑕᐅᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑕ ᒐᕙᒪᒃᑯᑦ ᐊᐅᓚᓂᖏᓐᓂ. 
 
ᐊᒻᒪᓗ, 2003-2004-ᒥ, ᑎᑭᐅᑎᑦᑕᓯᓐᓇᓕᓛᖅᑐᒍᑦ ᑐᕌᒐᑦᑎᓄᑦ ᐃᑯᐱᕝᕕᓕᕆᔨᒃᑯᑦ ᐃᖅᑲᓇᐃᔭᖅᑎᖃᖁᓪᓗᒋᑦ 
ᐊᑐᓂᑦ ᓄᓇᓕᓐᓂ ᖃᐅᔨᓴᑦᓯᐊᕐᓗᑕ ᐃᖅᑲᓇᐃᔭᐃᓐᓇᖅᑐᓂᒃ ᐆᒪᔪᓕᕆᔨᖃᕋᓗᐊᕐᒪᖔᑦᑕ ᐃᓪᓗᓕᒑᕐᔪᒻᒥ, 
ᓴᓂᑭᓗᐊᕐᒥ ᐊᒻᒪᓗ ᑎᑭᕋᕐᔪᐊᕐᒥ. 
 
ᐅᖃᖅᑏ, ᑲᑎᑦᓱᑎᒃ ᑐᑦᓯᕌᕆᓯᒪᔭᕗᑦ 2003-2004 ᓇᓚᐅᑦᓵᖅᑕᐅᓪᓗᐊᑕᖅᓯᒪᓚᒧᑦ ᑕᑯᑦᓴᐅᑎᑦᓯᒻᒪᑕ 
$150,000-ᓂᒃ ᒥᑭᓪᓕᒋᐊᖅᓯᒪᔪᓂᒃ 2002-2003 ᓇᓚᐅᑦᓵᖅᑕᐅᓪᓗᐊᑕᖅᓯᒪᔪᓂ, ᐃᓗᐊᓂ ᐃᓕᓯᒃᑲᓐᓂᖅᓯᒪᔪᒍᑦ 
ᖄᖓᒍᑦ $495-ᑕᐅᓴᓂᒃ ᑮᓇᐅᔭᖃᑦᑎᑦᓯᒍᑎᒋᑦᓱᒋᑦ ᓱᓕᕆᐊᖑᔪᓄᑦ.  
 
ᑮᓇᐅᔭᐃᑦ ᐊᑐᖅᑐᑦᓴᖁᑎᕗᑦ ᑲᔪᓯᑎᑦᓯᓂᕐᒧᑦ ᐊᒻᒪᓗ ᐊᓪᓚᕕᒻᒥ ᐱᔨᑦᓯᕋᐅᑎᓄᑦ ᕿᒥᕐᕈᔭᐅᑦᓯᐊᕐᓯᒪᔪᑦ ᑕᒪᓐᓇ 
ᐊᑐᓕᕈᓐᓇᖁᓪᓗᒍ ᓄᓇᓖᑦ ᐊᒻᒪᓗ ᓄᓇᕗᒻᒥᐅᑦ ᐱᖁᓪᓗᒋᑦ ᐱᐅᓂᖅᐹᖑᒍᓐᓇᖅᑐᓂᒃ ᑖᒃᑯᓇᓐᖓᑦ ᑮᓇᐅᔭᐅᓂᒃ 
ᐸᕐᓇᑕᐅᓯᒪᔪᓂᒃ.  
 
ᑕᑯᒍᓐᓇᕋᕕᓂᓛᒃ, ᐅᖃᖅᑏ, 2003-2004-ᒧᑦ ᓇᓚᐅᑦᓵᓪᓗᐊᑕᖅᓯᒪᔭᕗᑦ ᐊᒻᒪᓗ ᐱᓇᓱᐊᕐᓂᕐᒧᑦ ᐸᕐᓇᐅᑎᕗᑦ 
ᑕᑯᑦᓴᑦᓯᐊᖅᑐᒥᒃ ᐃᑲᔪᑦᓯᒻᒪᑕ ᓯᕗᓪᓕᐅᔾᔭᐅᔭᕆᐊᓕᓐᓂᒃ ᒐᕙᒪᒃᑯᓐᓄᑦ ᐊᒻᒪᓗ ᑭᓐᖒᒪᒋᔭᖏᓐᓂᒃ ᓄᓇᓖᑦ 
ᓄᓇᕗᒻᒥ.  
 
ᐸᕐᓇᐅᑎᒋᔭᕗᑦ ᑐᓐᖓᕕᖃᕐᑐᖅ ᐊᑐᐃᓐᓇᐅᑎᑦᓯᓂᕐᒥᒃ ᐃᑲᔪᑦᓯᓂᕐᒥᒃ ᐸᕐᓇᓂᕐᒧᑦ ᐊᒻᒪᓗ ᐱᒻᒪᕆᐅᔪᓄᑦ 
ᐊᐅᓚᓂᑦᑕ ᐃᓗᐊᓐᓂ ᐊᒻᒪᓗ ᑕᐃᒪᐃᑦᓱᑕ, ᖃᐅᔨᓴᑦᓯᐊᕈᑎᒋᒐᑦᑎᒍ ᑮᓇᐃᔭᐃᑦ ᐊᑐᐃᓐᓇᐅᑎᑕᐅᔪᑦ 
ᒥᓂᔅᑕᐅᕕᐅᔪᓄᑦ ᐃᑲᔪᖅᓯᓂᖃᓪᓚᕆᒃᑲᓗᐊᕐᒪᖔᑕ ᓄᓇᕗᒻᒥᐅᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑲᐅᑎᓂᒃ ᐅᕙᓃᑦᑐᖃᖅᑲ? ᒥᓂᖦᑕ, ᐊᖓᔪᖅᑲᐅᑎᓂᒃ 
ᐅᕙᓃᖃᑎᖃᖅᑭᑦ? ᑐᓵᕕᓐᖔ? ᖁᔭᓐᓇᒦᒃ. ᐊᖓᔪᖅᑲᐅᑎᓂᒃ ᐅᕙᓃᖃᑎᖃᖅᑭᑦ? ᐊᖓᔪᖅᑲᐅᑎᓂᒃ 
ᐅᕙᓃᖃᑎᖃᖅᑭᑦ? ᖃᓄᐃᓐᖏᓚᖅ ᑲᑎᒪᔨᕋᓛᓄᑦ ᖃᐃᒍᔾᔨᑉᐸᑦ ᐊᖓᔪᖅᑲᐅᑎᒥᓂᒃ? 
 
ᐃᖅᓱᖅᑎ, ᖃᐅᔨᒃᑲᒃᑭᑦ ᐊᖓᔪᖅᑲᐅᑎᖏᑦ.  
 
ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᒥᓂᔅᑕ, ᓇᓗᓇᐃᔭᕈᓐᓇᖅᑭᒋᑦ ᑕᐅᑐᑦᑎᑎᑦ? 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᓕᖅᐱᓐᓄᑦ, ᒥᓂᔅᑕᐅᑉ ᑐᖏᓕᖓᑕ ᑐᖏᓕᖓ, 
ᕉᔅᒥᐅᕆ ᑮᓇᐃᓐᓇᖅ ᐊᒻᒪᓗ ᓴᐅᒥᓐᓂ, ᑎᐅᕈᓪ ᐋᓚᓐ, ᑮᓇᐅᔭᓕᕆᓂᕐᒧᑦ ᐊᖓᔪᖅᑳᖅ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᓯ. ᑲᑎᒪᔨᕋᓛᓄᑦ ᐃᑦᓯᕙᐅᑕᖅ, ᐅᖃᐅᓯᑦᓴᖃᖅᑭᑦ 
ᒪᑐᐃᖅᐸᓪᓕᐊᓂᕐᒧᑦ? ᒪᒃᓖᓐ. 
 
ᒪᒃᓖᓐ: ᒪᑦᓇ, ᐃᑦᓯᕙᐅᑖᖅ. ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᒃᑲ ᑕᑭᔪᒻᒪᕇᑦ ᐅᓪᓗᒥ ᐅᓇ ᐱᓇᐃᓗᑕᕆᒐᒃᑯ, 
ᑭᖑᓪᓕᖅᐹᒥ ᒪᑐᐃᖅᐊᓪᓕᐊᓂᕐᒧᑦ ᐅᖃᐅᑦᓯᓴᕋ ᐃᑦᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓄᑦ ᓄᓇᕗᒻᒥ 
ᓴᓐᖏᓂᖅᑖᑎᑦᓯᓂᕐᒧᑦ ᐊᒻᒪᓗ ᐃᑯᐱᕝᕕᓕᕆᔨᒃᑯᑦ ᓂᕈᐊᕐᓂᐅᓛᖅᑐᒧᑦ. 
 
ᐃᑦᓯᕙᐅᑕᐅᓪᓗᖓ ᑲᑎᒪᔨᕋᓛᓄᑦ ᓄᓇᓕᓐᓂ ᓴᓐᖏᓂᖅᑖᑎᑦᓯᓂᕐᒧᑦ ᐊᒻᒪᓗ ᐃᑯᐱᕝᕕᓕᕆᓂᕐᒧᑦ, 
ᖁᕕᐊᓱᒻᒪᕆᑉᐳᖓ ᐊᑐᐃᓐᓇᐅᑎᑦᓯᒋᐊᖅᓴᖅ ᒪᑐᐃᖅᐊᓪᓕᐊᓂᕐᒧᑦ ᐅᖃᐅᓯᑦᓴᓂᒃ ᐱᒋᐊᖅᐸᓪᓕᐊᔭᕗᓐᓂ 
ᕿᒥᕐᖁᓂᖅ 2003-2004 ᓇᓚᐅᑦᓵᖅᑕᐅᓪᓗᐊᑕᖅᓯᒪᔪᑦ ᐊᒻᒪᓗ 2003-2004 ᐱᓇᓱᐊᕐᓂᕐᒧᑦ ᐸᕐᓇᐅᑏᑦ 
ᐃᑯᐱᕝᕕᓕᕆᔨᒃᑯᓐᓄᑦ. 
 
ᐃᑦᓯᕙᐅᑖᖅ, ᑲᑎᒪᔨᕋᓛᑦ ᑲᑎᒪᖃᑎᖃᕈᓐᓇᖅᓯᓯᒪᒻᒪᑕ ᒥᓂᔅᑕᒥᒃ ᓯᕗᓕᖅᑏᑦ ᕿᒥᕐᖁᑎᓪᓗᒋᑦ ᒥᓂᔅᑕᐅᕕᐅᔫᑉ 
ᓇᓚᐅᑦᓵᓪᓗᐊᑕᖅᑕᖏᓐᓂᒃ ᐊᒻᒪᓗ ᐸᕐᓇᑎᖏᓐᓂᒃ. ᐃᑦᓯᕙᐅᑖᖅ, ᒥᓂᔅᑕᐅᕕᐅᔪᖅ ᐊᖏᔪᒻᒪᕆᒻᒥᒃ 
ᑎᓕᔭᐅᔾᔪᑎᖃᕐᓯᒪᒻᒪᑦ ᐊᒻᒪᓗ ᒪᓕᒐᓕᐅᖅᑏᑦ ᐃᓱᒫᓘᑎᖃᕐᓱᑎᒃ ᐊᔾᔨᒌᓐᖏᑦᑐᓂᒃ ᐊᕕᑦᑐᑦᓯᒪᔪᓂᒃ ᒥᓂᔅᑕᐅᕕᐅᑉ 
ᐃᓗᐊᓂ ᐊᔾᔨᒌᓐᖏᑦᑐᓂᒃ ᑐᕌᒐᖃᑐᐃᓐᓇᕆᐊᖃᕐᒪᑕ, ᓵᓚᒋᐅᑎᒐᓱᐊᓐᖏᒃᑯᑎᒃ. 
 
ᐆᑦᑑᑎᒋᓗᒍ, ᐊᕙᑎᓕᕆᓂᕐᒧᑦ ᓴᐳᔾᔨᔩᑦ ᐅᔭᕋᕐᓂᐊᕐᓃᓪᓗ, ᐅᓱᖅᐊᓗᓕᕆᔩᑦ ᓵᓚᐅᑎᒐᓱᐊᕐᑐᓂᒃ 
ᑐᕌᒐᖃᑐᐃᓐᓇᕆᐊᖃᕐᒪᑕ. ᐃᑦᓯᕙᐅᑖᖅ, ᑐᑭᓯᓇᓐᖏᑦᑐᖅ ᖃᓄᖅ ᒥᓂᔅᑕᐅᕕᐅᔪᖅ ᓇᓕᒧᒌᑎᑦᓯᒐᓱᐊᓲᖑᒻᒪᖔᖅ 
ᓵᓚᐅᖃᑎᒐᓱᐊᖅᑐᓂᒃ ᐃᓘᓐᓈᒍᑦ ᑎᓕᓯᔾᔪᑕᐅᓯᒪᔪᓄᑦ. 
 
ᑲᑎᒪᔨᕋᓛᑦ ᑎᓕᐅᕆᒋᐊᓪᓚᑉᐳᑦ ᒥᓂᔅᑕᐅᕕᐅᔪᒥᒃ ᐋᖅᑭᒋᐊᕆᖁᓪᓗᒋᑦ ᐊᐅᓚᔾᔭᒋᖁᕈᑕᐅᔪᓂᒃ ᖃᐅᔨᓴᑦᓯᐊᕐᓗᑎᒃ 
ᐱᕙᓪᓕᐊᔪᓕᕆᓂᖅ ᐊᒻᒪᓗ ᐊᕙᑎᓕᕆᓂᕐᒧᑦ ᓴᐳᔾᔨᓂᖅ ᐊᔾᔨᒌᑦᑐᒥᒃ ᖃᐅᔨᒪᔭᐅᑎᑕᐅᒐᓗᐊᕐᒪᖔᑎᒃ ᐊᒻᒪᓗ 
ᐃᑲᔪᖅᓯᔭᐅᓗᑎᒃ.  
 
ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᓱᓕᔪᖅᓴᖏᓐᓇᕐᒪᑕ ᐃᑲᔪᖅᓯᔭᐅᑦᓯᐊᖅᑐᓂᒃ, ᐃᓕᓐᓂᐊᖅᓯᓚᔪᓂᒃ ᓄᓇᓕᓐᓂ 
ᐱᕙᓪᓕᐊᔪᓕᕆᔨᓂᒃ ᐱᒻᒪᕆᐅᒋᐊᖓ. ᑕᒪᓐᓇ ᐱᔾᔪᑎᒋᓪᓗᒍ ᒪᓕᒐᓕᐅᖅᑏᑦ ᐃᑲᔪᖅᓯᔪᑦ ᒥᓂᔅᑕᐅᕝᐅᔪᓄᑦ 
ᐊᐅᓚᔾᔭᒋᐊᕈᑕᐅᔪᓂᒃ ᐱᓕᕆᖃᑎᖃᕐᓂᒧᑦ ᓄᓇᓕᓐᓂ ᐱᕙᓪᓕᐊᔪᓕᕆᔨᓂᒃ ᓄᓇᕗᓕᒫᒥ ᐊᖏᓪᓕᕚᓪᓕᖁᓪᓗᒋᑦ 
ᐃᓗᓪᓕᐊᕈᓐᓇᕐᓂᖏᑦ, ᐊᑐᓕᖅᑎᑦᓯᓗᑎᒃ ᐸᐃᑉᐹᖁᑎᑖᕐᓂᕐᒧᑦ ᐊᐅᓚᓂᐅᔪᒥᒃ ᐊᒻᒪᓗ ᐊᖏᓪᓕᕚᓪᓕᑎᑦᓯᓗᑎᒃ 
ᓄᓇᓕᓐᓂ ᐱᕙᓪᓕᐊᔪᓕᕇᔨᑦ ᑭᐅᒍᓐᓇᕐᓂᖏᓐᓂᒃ ᑮᓇᐅᔭᖃᖅᑎᑕᐅᓗᑎᒃ ᑐᕋᐃᓐᓇᕐᕕᐅᓗᑎᒃ.  
 
ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᖁᕕᐊᓱᒻᒪᕆᔪᕗᑦ ᑐᓴᕆᐊᑦᓴᖅ ᒫᓐᓇᕈᓗᒃ ᐅᖃᖅᑕᐅᔪᔪᒥᒃ ᐱᔾᔪᑎᖃᕐᓱᑎᒃ 
ᐱᐅᓂᖏᓐᓂᒃ ᐊᒻᒪᓗ ᐊᒥᓲᓂᖏᓐᓂᒃ ᕿᓯᑦ ᓂᐅᕕᐊᖑᔪᑦ ᐊᑭᑦᑐᕋᐅᑎᔪᓂ ᐊᕐᕌᓂ. ᐃᑦᓯᕙᐅᑖᖅ, ᐊᓂᒍᖅᑐᓂ 
ᑮᓇᐅᔭᓄᑦ ᐊᑐᖅᑐᑦᓴᓂ ᐅᖃᐅᓯᖃᕐᓂᐅᔪᓂ ᐱᓇᓱᐊᕐᓂᒧᑦ ᐸᕐᓇᐅᑏᑦ ᐊᒻᒪᓗ ᒥᓂᔅᑕᐅᑉ ᐅᖃᐅᓯᖏᑦ 
ᐅᖃᕐᓯᒪᓪᓚᕆᒻᒪᑕ ᐱᒻᒪᕆᐅᓂᖓᓂᒃ ᐱᖅᑯᓯᑐᖃᖅᑎᒍᑦ ᑮᓇᐅᔭᓄᑦ ᖃᑭᒪᓇᓱᐊᕐᓂᖅ ᓄᓇᕗᒻᒧᑦ. 
 
ᑲᑎᒪᔨᕋᓛᑦ ᑎᓕᐅᕆᒋᐊᓪᓚᑉᐳᑦ ᒥᓂᔅᑕᐅᕕᐅᔪᒥᒃ ᑲᑎᑎᕆᖁᓪᓗᒋᑦ ᐊᒻᒪᓗ ᑲᑎᒻᒪᐅᑎᑦᓴ ᓄᕆᓗᑎᒃ ᐅᓂᒃᑳᓂᒃ 
ᐱᖅᑯᓯᑐᖃᖅᑭᒍᑦ ᑮᓴᐅᔭᓄᑦ ᖃᑭᒪᓇᓱᐊᕐᓂᕐᒧᑦ ᐊᐅᓚᓂᐅᔪᓂᒃ ᒪᑯᓂᖓ ᒥᑭᒋᐊᕐᓂᐊᕐᓂᕐᒥᒃ, ᐊᖑᓇᓱᐊᕐᓂᕐᒥᒃ, 
ᓴᓇᐅᒐᕐᓂᕐᒥᒃ ᐊᒻᒪᓗ ᑐᓂᒪᓂᖏᓐᓂᒃ ᓄᓇᕗᒻᒥ ᑮᓇᐅᔭᑎᒍᑦ ᖃᑭᒪᓇᓱᐊᕐᓂᕐᒧᑦ. ᐃᔨᑦᖅᓯᒪᓐᖏᑦᑐᑦ ᓄᓇᕗᑦ 
ᐃᓱᒪᐃᓐᓇᖅ ᐊᑐᐃᓐᓇᐅᒌᖅᑐᓂᒃ ᓱᓇᒃᑯᑎᖃᕐᒪᑦ ᐱᖃᓯᐅᑎᑦᓱᑎᒃ ᓂᖀᑦ ᓂᐅᕕᖅᑕᐅᖃᑦᑕᖁᓐᓴᖅᑐᑦ ᖃᓪᓗᓈᓂ 
ᐊᒻᒪᓗ ᓄᓇᕐᔪᐊᕐᒥ. 
 

 



ᕿᑎᖅᑰ, ᒫᔾᔨ 27, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3429

ᑲᑎᒪᔨᕋᓛᑦ ᑎᓕᐅᖅᓯᒪᒋᐊᓪᓚᑉᐳᑦ ᒥᓂᔅᑕᒥᒃ ᑲᔪᓯᖁᓪᓗᒋᑦ ᑮᓇᐅᔭᖅᓯᐅᕐᓗᓂ ᒐᕙᓚᑐᖃᒃᑯᓐᓂᒃ 
ᐱᕙᓪᓕᐊᔪᓕᓂᕆᓂᕐᒧᑦ ᐱᖃᓯᐅᑎᑦᓱᑎᒃ ᐱᕙᓪᓕᐊᔪᖠᕆᓂᕐᒧᑦ ᐊᖏᖃᑎᒌᒍᑕᐅᓯᒪᔪᑦ. ᑲᑎᒪᔨᕋᓛᑦ 
ᐃᑲᔪᖅᓯᓯᒪᐃᓐᓇᖅᐳᑦ ᐱᓇᓱᐊᕐᓂᖓᓂᒃ ᒥᓂᔅᑕᐅᑉ ᐊᐃᕙᖃᑎᖃᕐᓗᓂ ᒐᕙᓚᑐᖃᒃᑯᓐᓂᒃ ᑭᖑᕙᖅᓯᒪᔪᓄᑦ 
ᐱᕙᓪᓕᐊᔪᓕᕆᓂᕐᒧᑦ ᐊᖏᖃᑎᒌᒍᑎᒥᒃ ᓄᓇᕗᒻᒧᑦ. 
 
ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᖁᕕᐊᓱᒻᒪᕆᑉᐳᑦ ᒥᓂᔅᑕᐅᕕᐅᔪᖅ ᑲᔪᓯᓯᒪᐃᓐᓇᕐᒪᑦ ᑮᓇᐅᔭᓕᐅᕋᓱᐊᕐᓂᕐᒧᑦ 
ᖃᐅᔨᓴᕐᓱᑎᒃ ᐃᖃᓗᒐᓱᐊᕐᓂᒥᒃ ᐊᒻᒪᓗ ᑕᑯᒍᒪᓪᓗᑎᒃ ᑲᔪᓯᑦᓯᐊᕐᑐᓂᒃ ᐃᖃᓗᒐᓱᐊᓂᕐᒧᑦ ᖃᐅᔨᓴᕐᓂᐅᔪᓂᒃ 
ᓴᖅᑮᖁᓪᓗᒋᑦ ᒪᑭᒪᒍᓐᓇᖅᑐᓂᒃ ᑮᓇᐅᔭᓕᐅᕋᓱᕐᓂᕐᒧᑦ ᐃᖃᓗᒍᓱᐊᕐᓂᐅᔪᓂᒃ.  
 
ᐱᕚᓪᓕᖁᓪᓗᒋᑦ ᑖᒃᑯᐊ ᐱᕕᑦᓴᐅᔪᑦ, ᑲᑎᒪᔨᕋᓛᑦ ᑎᓕᐅᕆᒋᐊᓪᓚᑉᐳᑦ ᒥᓂᔅᑕᐅᕕᔪᒥᒃ ᐃᑲᔪᖅᓯᖁᔨᓪᓗᑎᒃ 
ᐱᕙᓪᓕᐊᓂᖏᓐᓄᑦ ᐃᓕᓐᓂᐊᕐᓄᕐᒧᑦ ᐊᐅᓚᔾᔭᒋᐊᕈᑏᑦ ᐸᕐᓇᒍᑕᐅᓂᐊᖅᓱᑎᒃ ᓄᓇᑕᕗᒻᒥᐅᓄᑦ ᐃᑎᕈᓐᓇᖁᓪᓗᒋᑦ 
ᐃᖃᓗᓕᕆᓂᕐᒧᑦ ᐊᑦᑐᐊᔪᓄᑦ ᐃᖅᑲᓇᐃᔮᓄᑦ.  
 
ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᑐᓴᓚᐅᕐᒪᑕ ᒥᓂᔅᑕᒥᒃ ᕿᓂᕐᓂᕋᕐᓱᓂ ᑮᓇᐅᔭᓂᒃ ᐱᓇᓱᐊᕐᕕᕋᓛᓄᑦ ᑮᓇᐅᔭᓂᒃ, 
ᐱᓇᓱᐊᕐᕕᓐᓄᑦ ᐱᕙᓪᓕᐊᓂᕐᒧᑦ ᑮᓇᐅᔭᓂᒃ ᓴᖅᑮᓂᐊᕐᓗᑎᒃ ᐊᐃᑦᑑᑎᓂᒃ ᐱᓇᓱᐊᕐᓂᕐᒧᑦ ᐱᕙᓪᓕᐊᓂᕐᒧᑦ 
ᐊᔾᔨᒌᓕᖅᑎᑦᓯᐊᓂᕐᒪᑕ ᑕᑕᑎᕆᐊᓕᓐᓄᑦ ᐊᐅᓚᓂᐅᔪᓂᒃ.  
 
ᒪᓕᒐᓕᐅᖅᑏᑦ ᐃᓱᒫᓘᑎᖃᕐᒪᑕ ᐱᓇᓱᐊᕐᕖᑦ ᑐᑦᓯᕋᖅᑐᑦ ᐊᑐᕋᑦᓴᓂᒃ ᐊᑖᓂ $5-ᑕᐅᓴᓐ ᐱᔭᕆᐊᖃᕐᓂᐊᓕᕐᒪᑕ 
ᑎᑭᐅᑎᓗᑎᒃ ᐃᓗᓕᕆᒋᐊᓕᖏᓐᓄᑦ ᐊᑦᓱᖐᒍᑕᐅᓗᑎᒃ ᖀᓇᐅᔭᓂᒃ ᑕᑯᓐᓇᕐᓗᒋᑦ ᒫᓐᓇ 
ᐱᔭᐅᓯᒪᒋᐊᖃᖃᑦᑕᖅᑐᑦ ᐊᑖᓂ ᑮᓇᐅᔭᖃᖅᑎᑕᐅᓂᑉ ᐱᓇᓱᐊᕐᕕᕋᓛᓄᑦ.  
 
ᑕᒪᓐᓇ ᐱᔾᔪᑎᒋᓪᓗᒍ, ᑲᑎᒪᔨᕋᓛᑦ ᑎᓕᐅᖅᓯᒋᐊᓪᓚᑉᐳᑦ ᒥᓂᔅᑕᐅᕕᐅᔪᒥᒃ ᖃᐅᔨᓴᑦᓯᐊᖁᓪᓗᒋᑦ ᑮᓇᐅᔭᓄᑦ 
ᐃᓗᓕᕆᔭᐅᒋᐊᓖᑦ ᐱᔭᕆᐊᑦᑐᓗᐊᖁᓇᒋᑦ ᓴᓇᐅᒐᖅᑏᑦ ᐊᒻᒪᓗ ᐊᖑᓇᓱᐊᖅᑏᑦ ᐱᖃᑦᑕᕈᓐᓇᖁᓪᓗᒋᑦ 
ᑖᒃᑯᓇᓐᖓᑦ ᑮᓇᐅᔭᓂᒃ.  
 
ᒪᓕᒐᓕᐅᖅᑏᑦ ᑕᑯᒍᒪᔪᑦ ᑖᒃᑯᐊ ᒥᓂᔅᑕᐅᕕᐅᔪᑦ ᑲᑎᒻᒪᐅᑎᑦᓴᓅᕆᑎᓪᓗᒋᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ 
ᑮᓇᐅᔭᐃᑦ ᐊᐃᑦᑑᑕᐅᕙᑦᑐᑦ ᒥᑦᓴᐃᓐᓄᑦ. ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᐅᔾᔨᕈᓱᓚᐅᕐᒪᑕ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐃᑎᓕᕐᒪᑕ ᑕᓪᓕᒪᖓᓐᓄᑦ ᐊᕐᕌᒍᒧᑦ ᐊᐅᓚᓂᕐᒥᓂᔭ 
 
ᑲᑎᒪᔨᕋᓛᑦ ᑎᓕᐅᕆᒋᐊᓪᓚᑉᐳᑦ ᑯᐊᐳᕇᓴᒥᒃ ᑐᕌᒐᖃᖁᓪᓗᒋᑦ ᓄᑖᓂᒃ ᐱᕙᓪᓕᐊᔪᓕᕆᓂᕐᒧᑦ 
ᐊᐅᓚᔾᔭᒋᐊᕈᑕᐅᔪᓂᒃ ᓯᐊᒻᒪᖅᑎᕆᕕᐅᓯᒪᓐᖏᑦᑐᓄᑦ ᓄᓇᕗᒻᒥ. ᑲᑎᒪᔨᕋᓛᑦ ᑕᑯᒍᒪᒻᒥᒻᒪᑕ 
ᐊᖏᓪᓕᕚᓪᓕᕐᓯᒪᔪᓂᒃ ᐊᑭᑐᔫᑎᓄᑦ ᑮᓇᐅᔭᓂᒃ ᐊᑐᐃᓐᓇᐅᑎᑕᐅᑎᓪᓗᒋᑦ ᑯᐊᐳᕇᓴᒧᑦ ᓄᑖᓄᑦ 
ᐊᐅᓚᔾᔭᒋᐊᕈᑕᐅᔪᓄᑦ ᓯᐊᒻᒪᖅᑎᕆᕕᐅᓯᒪᓐᖏᑦᑐᓄᑦ ᓄᓇᓕᓐᓄᑦ. 
 
>>ᐸᑦᑕᖅᑐᑦᑐᑦ 
 
ᒪᓕᒐᓕᐅᖅᑏᑦ ᐅᑉᐱᕈᓱᒃᐳᑦ ᓄᑖᖅ ᐱᓚᒃᑐᐃᕕᒃ ᓴᓪᓕᓃᑦᑐᖅ ᑮᓇᐅᔭᓕᐅᕈᑎᑦᑎᐊᕙᐅᓂᐊᕐᒪᑦ. 
 
>>ᐸᑦᑕᖅᑐᑦᑐᑦ 
 
ᐊᒻᒪᓗ, ᒪᓕᒐᓕᐅᖅᑏᑦ ᐅᔾᔨᕈᓱᓚᐅᕐᒥᒻᒪᑕ ᒫᓐᓇᕈᓗᒃ ᑲᑎᒻᒪᐅᑎᑦᓴᓅᖅᑕᐅᓂᕆᔪᔭᖓᓂᒃ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖏᑕ 01/02 ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᖏᓐᓂᒃ. ᐃᑦᓯᕙᐅᑖᑦ, ᒪᓕᒐᓕᐅᖅᑏᑦ 
ᖁᕕᐊᑦᓴᔪᕗᑦ ᐅᔾᔨᕈᓱᒋᐊᖅᓴᖅ ᑯᐊᐳᕇᓴᒃᑯᑦ ᐱᓇᓱᐊᕐᓂᖓᓐᓂᒃ ᐊᒥᓱᓐᖑᐃᒋᐊᕈᒪᓪᓗᑎᒃ ᐃᖅᑲᓇᐃᔮᓂᒃ 
ᓴᖅᑎᖅᑕᐅᓯᒪᔪᓂᒃ ᐊᒻᒪᓗ ᐃᓇᑦᓯᑦᓱᑎᒃ ᑯᐊᐳᕇᓴᒃᑯᓐᓂᒃ ᑲᔪᓯᒋᐊᒃᑲᓐᓂᖁᓪᓗᒋᑦ ᐱᓇᓱᐊᖅᑕᖏᓐᓄᑦ. 

ᐃᑦᓯᕙᐅᑕᖅ, ᑲᑎᒪᔨᕋᓛᑦ ᓂᕆᐅᓐᓂᖃᖅᐳᑦ ᑲᑎᒻᒪᐅᑎᑦᓴᓅᕆᒋᐊᑦᓴᖅ ᓄᓇᓕᓐᓄᑦ ᐊᐃᑦᑑᑕᐅᕙᑦᑐᓂᒃ 
ᐅᓂᒃᑳᓂᒃ. ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᑕᑯᔪᒥᓇᕆᔭᖃᒻ,ᕆᒪᐅᖅᑐᖅ ᐃᓚᖓᑦ ᒥᓂᔅᑕᐅᕕᐅᔫᑉ ᓯᕗᓪᓕᐅᔾᔭᖓ 
03/04-ᒧᑦ ᓇᓗᓇᖅᑕᐅᓯᒪᓂᖓ ᒪᓕᓪᓗᒍ ᐃᓇᓱᐊᕐᓂᒧᑦ ᐸᕐᓇᑎᓂ ᐊᐅᓚᔾᔭᐃᒍᒪᓪᓗᑎᒃ ᐅᒃᓱᓯᑦᓴᖃᕐᓂᕐᒥᒃ.  
 
ᓴᓇᓐᖑᐊᖅᑏᑦ ᐊᑐᐃᓐᓇᖃᓐᖏᓗᐊᖃᑦᑕᕐᒪᑕ ᓴᓇᓐᖑᐊᒐᒃᓴᓂᒃ ᐱᐅᔪᓂᒃ. ᑲᑎᒪᔨᕋᓛᑦ ᒥᓂᔅᑕᐅᕕᐅᔪᒥᒃ 
ᖃᐅᔨᓴᑦᓯᐊᖁᔨᔪᑦ ᓴᓇᓐᖑᐊᒐᑦᓴᐃᑦ ᐊᑐᖅᑕᐅᔪᑦ ᑖᑦᓱᒧᖓ ᓄᓇᕗᒻᒦᓐᖔᕋᓗᐊᕐᒪᖔᑕ ᐊᒻᒪᓗ ᑎᑭᐅᑎᓯᒪᓗᑎᒃ 
ᐱᔪᒪᔭᖏᓐᓄᑦ ᓄᓇᕗᒻᒥᐅᑦ ᓴᓇᓐᖑᐊᖅᑎᒻᒪᕆᖏᑕ. 
 
ᑲᑎᒪᔨᕋᓛᑦ ᑎᓕᐅᕆᒋᐊᒃᑲᓐᓂᕈᕗᑦ ᒥᓂᔅᑕᐅᕕᐅᔪᒥᒃ ᐃᑲᔪᖅᓯᖁᓪᓗᒋᑦ ᓴᓇᓐᖑᐊᑎᓂᒃ ᓇᒻᒥᓂᖅ 
ᐅᒃᑯᓯᑦᓴᖅᓯᐅᕆᐊᖅᐸᑦᑐᓂᒃ. ᐃᑦᓯᕙᐅᑖᖅ, ᒪᓕᒐᐅᓕᖅᑏᑦ ᐃᓱᒫᓘᑎᖃᕐᒪᑕ ᒥᓂᔅᑕᐅᕕᐅᔪᖅ 
ᓴᖅᑮᕙᓪᓕᐊᖏᓐᓇᖅᓱᓂ ᐸᕐᓇᐅᑎᓂᒃ ᒪᑯᓄᖓ ᐱᕙᓪᓕᐊᔪᓕᕆᓂᕐᒧᑦ ᐳᓚᕋᑦᑐᓕᕆᓂᕐᒧᓪᓗ 
ᑕᑯᑦᓴᕈᖅᑐᖃᓚᐅᖅᓯᒪᒐᓂ ᑕᑯᑦᓴᓪᓚᕆᒻᒥᒃ. 
 
ᒪᓕᒐᓕᐅᖅᑏᑦ ᐅᑉᐱᕈᓱᒻᒪᑦ ᐱᒻᒪᕆᐅᒋᐊᖓ ᐸᐃᑉᐹᓄᑦ ᐊ3ᓴᐅᑏᑦ ᑕᑯᑦᓴᑎᑦᓯᓲᖑᒻᒪᑕ ᑕᑯᑦᓴᓂᒃ 
ᐊᐅᓚᔾᔭᒋᐊᕐᓂᐅᔪᓂᒃ ᐊᑐᓕᖅᑎᑕᐅᓲᓂᒃ ᐱᕕᑦᓴᖓ ᑎᑭᑦᓯᐊᑐᐊᕐᒪᑦ. ᐃᑦᓯᕙᐅᑖᖅ, ᓴᓗᒪᔪᒥᒃ ᐊᕙᑎᖃᕐᓂᖅ 
ᑭᖑᕚᕆᔭᐅᓪᓗᑕ ᐱᓯᒪᕙᕗᑦ ᒪᓕᒐᓕᐅᖅᑎᓄᑦ ᕿᒪᑦᑕᐅᒍᒪᓪᓗᓂ ᕿᑐᕐᖓᒥᓐᓄᑦ, ᕿᑐᕐᖓᑎᓐᓄ.  
 
ᒪᓕᒐᓕᐅᖅᑏᑦ ᐃᓱᒫᓘᑎᓪᓗᐊᑕᖓᑦ ᐊᕙᑎᒧᑦ ᐅᓗᕆᐊᓇᖅᑐᖅ ᓴᓗᒻᒪᖅᓴᖅᑕᐅᖃᑦᑕᖏᒻᒪᑕ ᐊᒻᒪᓗ 
ᖃᐅᔨᓴᖅᑕᐅᖃᑦᑕᕋᑎᒃ ᑕᐃᒪᐃᑕᐅᒋᐊᖃᕋᓗᐊᖅᓱᑎᒃ. ᐊᒥᓱᑦ ᕿᒪᐃᓐᓇᖅᑕᐅᓯᒪᔪᑦ, ᐱᓗᐊᖅᑐᒥᒃ 
ᐅᓇᑕᖅᑐᑦᓴᖃᕐᕕᐅᓯᒪᔪᑦ ᓴᓗᒻᒪᖅᓴᕆᐊᖃᕐᒪᑕ ᖃᐅᔨᓴᑦᓯᐊᕈᑕᐅᓗᓂ ᐅᓗᕆᐊᓇᖅᑐᑦ ᓱᕈᓐᓴᖅᑐᖅ 
ᐊᓂᐊᓕᓐᖏᒃᑲᓗᐊᕐᒪᖔᑕ ᐊᕙᑎᑦᑎᓐᓄᑦ.  
 
ᑐᑭᓯᓇᓱᐊᖃᑦᑕᖅᓯᒪᓐᖏᒻᒪᓂᓛᒃ ᑭᓇᒃᑯᑦ ᑎᒍᒥᐊᕐᒪᖔᑕ ᑕᒪᒃᑯᐊ ᓴᓗᒻᒪᖅᓴᖅᑕᐅᓂᖏᓐᓂᒃ. ᑲᑎᒪᔨᕋᓛᑦ 
ᑎᓕᐅᕆᒋᐊᓪᓚᑉᐳᑦ ᒥᓂᔅᑕᐅᕕᐅᔪᒥᒃ ᓯᕗᓕᖁᓪᓗᒋᑦ ᐊᐅᓚᓂᖃᑦᓯᐊᕐᓗᑎᒃ ᑖᑦᓱᒧᖓ. ᐊᕐᕌᓂ, ᐃᑦᓯᕙᐅᑖᑦ, 
ᑲᑎᒪᔨᕋᓛᑦ ᐃᓱᒪᓕᐅᕆᔪᒻᒪᑕ ᐊᑕᐅᓯᐊᕐᓗᑎᒃ ᐊᑐᕐᓂᒥᒃ $1-ᒥᓕᐊᓂᒃ ᓄᓇᕗᒻᒥ ᐳᓚᕋᑦᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓄᑦ 02/03 ᑮᓇᐅᔭᑎᒍᑦ ᐊᕐᕌᒍᖏᓐᓄᑦ.  
 
ᒪᓕᒐᓕᐅᖅᑏᑦ ᐃᓱᒫᓘᑎᖃᕐᖓᑕ ᑖᒃᑯᐊ ᑮᓇᐅᔭᐃᑦ ᐃᓚᓕᐅᔾᔭᒥᓂᐅᒋᐊᖏᑕ ᑲᑐᔾᔨᖃᑎᒌᑦ 
ᑮᓇᐅᔭᑐᕈᑎᔅᓴᖏᓐᓄᑦ. ᒪᓕᒐᓕᐅᖅᑏᑦ ᖁᕕᐊᓱᓚᐅᖅᑐᑦ ᓇᓗᓇᐃᖅᓯᒋᐊᔅᓴᖅ ᒥᓂᔅᓴᑕᐅᑉ ᓴᖅᑭᓚᐅᖅᑕᖏᓐᓂᒃ 
ᓄᓇᕗᒥ ᐸᓚᕋᑦᑐᓕᕆᔨᒃᑯᑦ 2002/2003-ᒧᑦ ᐊᑐᓕᖅᑎᑕᐅᔪᒥᓂᕐᓂᒃ ᐱᓕᕆᐊᒥᓂᕐᓂᒃ ᐅᓂᒃᑳᓂᒃ ᐱᓇᓱᐊᕈᓯᖅ 
ᐱᒋᐊᓕᓴᖅᑎᓪᓗᒍ. ᑲᑎᒪᔨᕋᓛᑦ ᓂᕆᐅᑦᑐᑦ ᕿᒥᕐᕈᓛᕆᐊᔅᓇᖅ ᑎᑎᖅᑲᓂᒃ. 
 
ᑲᑎᒪᔨᕋᓛᖑᐃᓐᓇᖅᑐᑦ ᖃᐅᔨᒪᖁᔨᔪᑦ ᑲᑐᔾᔨᖃᑎᒌᒃᑯᓐᓂᒃ ᐃᖅᑲᓇᐃᔭᖅᑏᑦ ᐊᒥᓱᕈᖅᑎᑦᑎᑲᓐᓂᖁᔭᐅᓪᓗᑎᒃ 
ᐱᓕᕆᐊᔅᓴᓂᒃ ᓴᖅᑮᕙᓪᓕᐊᓂᕐᒧᑦ ᐊᒻᒪᓗ ᐊᓪᓚᕝᕕᓕᕆᓂᕐᒥᒃ-ᑕᐅᑐᑐᐃᓐᓇᖏᓪᓗᑎᒃ ᑕᐃᒪᐃᖃᑦᑕᖅᓯᒪᒻᒪᑕ 
ᑭᖑᓂᑦᑎᓐᓂᒃ. ᒪᓕᒐᓕᐅᖅᑏᑦ ᓂᕆᐅᒃᑭᕗᑦ ᕿᒥᕐᕈᓛᕆᐊᔅᓇᖅ ᐊᑯᓂ-ᐅᑕᖅᑭᓯᒪᔭᖏᓐᓂᒃ ᐳᓚᕋᑦᑐᓕᕆᓂᕐᒧᑦ 
ᑲᔪᓯᑎᑕᐅᒍᒫᕐᓂᐊᖅᓯᒪᔪᓂᒃ. 
 
ᐃᔅᓯᕙᐅᑖᖅ, ᒪᓕᒐᓕᐅᖅᑏᑦ ᐃᓱᒫᓗᑦᑐᑦ ᑮᓇᐅᔭᐃᑦ ᓄᓇᓕᓐᓂᒃ-ᐊᐅᓚᑦᑎᖃᑦᑕᓂᕐᒧᑦ ᐊᖑᓇᓱᓐᓂᕐᒥᒃ 
ᐊᑐᖅᑕᖃᑦᑕᖏᒃᑲᓗᐊᕐᒪᖔᖅ ᓄᓇᓕᐅᖃᑎᒌᑦ ᑕᐅᖅᓰᖃᑦᑕᕐᓂᖏᓐᓄᑦ. ᑲᑎᒪᔨᕋᓛᑦ ᑎᓕᐅᕆᓪᓚᕆᑦᑐᑦ 
ᐱᓕᕆᕕᒻᒥᒃ ᖃᐅᔨᒪᒋᐊᖁᓪᓗᒋᑦ ᑮᓇᐅᔭᖁᑎᖏᓐᓂᒃ ᐊᑐᖅᑕᐅᑦᑎᐊᖁᔨᓪᓗᑎᒃ ᐊᑐᖅᑕᐅᑦᑎᐊᖁᓪᓗᒋᑦ 
ᐃᑲᔪᖅᑕᐅᓂᐊᕐᖓᑕ ᓄᓇᓕᐅᔪᑦ ᐱᓕᕆᖃᑎᒌᓐᓂᕐᒥᒃ ᓄᓇᓕᐅᖃᑎᒌᑦ ᑕᐅᖅᓰᖃᑦᑕᐅᑎᓂᖏᑎᒍᑦ ᒫᓐᓇᓗ 
ᑕᐃᒪᐃᓕᐅᖃᑦᑕᖏᒻᒪᑕ. 
 
ᐃᔅᓯᕙᐅᑖᖅ, ᒪᓕᒐᓕᐅᖅᑏᑦ ᓇᓗᓇᐃᖅᓯᓚᐅᕐᒥᔪᑦ ᓄᓇᕗᑦ ᓱᑲᑦᑐᒥᒃ ᒪᑐᐃᖅᐸᓪᓕᐊᓕᕐᖓᑦ ᐅᔭᕋᓐᓂᐊᓂᕐᒧᑦ. 
ᑲᑎᒪᔨᕋᓛᑦ ᑎᓕᐅᕆᔪᑦ ᐱᓕᕆᕕᒻᒥᒃ, ᑎᓕᓯᒃᑲᓐᓂᓕᕐᒥᔪᑦ, ᐱᓕᕆᖃᑎᖃᖁᓪᓗᒋᑦ ᐊᓯᖏᓐᓂᒃ ᐱᓕᕆᕕᐅᔪᓂᒃ 
ᐊᒻᒪᓗ ᐊᑐᓕᖅᑎᑦᑎᖁᓪᓗᒋᑦ ᐃᓕᓐᓂᐊᕐᓂᐅᒐᔭᖅᑐᒥᒃ ᓄᓇᕗᒥᐅᑕᐃᑦ ᐃᖅᑲᓇᐃᔮᖅᑖᕋᓱᐊᕈᓐᓇᖁᓪᓗᒋᑦ 
ᐅᔭᕋᓐᓂᐊᓂᕐᒥᒃ. ᑲᑎᒪᔨᕋᓛᑦ ᓂᕆᐅᑦᑐᑦ ᕿᒥᕐᕈᓛᕆᐊᔅᓴᖅ ᐱᓕᕆᕕᐅᑉ ᐅᔭᕋᓐᓂᐊᓂᕐᒧᑦ 
ᑲᔪᓯᑎᒍᒫᕐᓂᐊᖅᓯᒪᔭᖏᓐᓂᒃ. 

ᐃᔅᓯᕙᐅᑖᖅ, ᑖᓐᓇ ᐃᓱᒋᒻᒪᒍ ᐅᖃᐅᓯᕆᔭᒻᒪ ᑭᓯᐊᓂ ᐃᓚᒋᐊᕈᑎᖃᕈᒪᒻᒥᔪᖓ ᓇᒻᒥᓂᖅ ᐃᓱᒪᒋᔭᕐᓂᒃ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᓯᖃᕈᒪᑐᐃᓐᓇᖅᑐᖓ ᐊᒥᓲᓐᖏᑦᑐᓂᒃ ᓴᖅᑭᑳᓪᓚᖃᑦᑕᖅᓯᒪᔪᓂᒃ 
ᐊᕐᕌᒍᓂᒃ ᒪᕐᕉᓐᓂᒃ ᐱᓕᕆᕕᒻᒥ. 
 
ᐃᓱᒪᔪᖓ ᐱᓕᕆᕕᒃ ᓯᕗᒧᐊᑦᑎᐊᕆᐊᖓᓂᒃ. ᓱᓕᓗ ᐊᑕᐅᓯᕐᒥᒃ ᓴᖅᑭᖅᑐᖃᓚᐅᖅᓯᒪᒻᒪᑦ ᐊᕐᕌᓂ ᒪᕐᕉᓪᓗᑭᐊ 
ᐊᓂᒍᓕᖅᑑᒃ ᐱᔾᔪᑎᒋᓪᓗᒍ ᐱᓕᕆᕕᒃ. ᐃᓱᒪᔪᖓ ᐱᓇᓱᐊᒐᓕᐊᖑᓯᒪᔪᖅ ᐱᓕᕆᕕᒻᒧᑦ ᓯᕕᑐᔪᐊᓘᒻᒪᑦ ᐊᒻᒪᓗ 
ᒫᓐᓇ ᕿᒥᕐᕈᔭᕆᐊᖃᖅᐸᓪᓚᐃᓕᖅᑕᕗᑦ, ᐅᖃᖅᑲᐅᒐᒪ ᓯᕗᓪᓕᕐᒥ ᐅᖃᕆᐊᓐᖓᕋᒪ, ᐊᑭᑦᑐᕋᐅᑎᖃᑦᑕᕐᓂᖅ 
ᑕᒪᐃᓐᓂᒃ ᐱᓇᓱᐊᒐᔅᓴᓂᒃ. 
 
ᐃᓱᒪᔪᖓ ᕿᒥᕐᕈᔭᕆᐊᖃᖅᐸᓪᓚᐃᓕᕋᑦᑕ ᐱᓕᕆᕕᒻᒥᒃ ᐊᒻᒪᓗ ᓴᖅᑮᓗᑕᖃᐃ ᒪᕐᕉᓐᓂᒃ ᐃᑲᔪᖅᑏᓐᓂᒃ ᒥᓂᔅᑕᐅᑉ 
ᑐᖏᓕᖏᓐᓄᑦ ᐊᑕᐅᓯᑐᐃᓐᓇᐅᓐᖏᑦᑐᒥᒃ ᐱᔾᔪᑎᒋᓪᓗᒍ ᐅᔭᕋᑦᑕᖃᕐᖓᑦ, ᐅᖅᓱᐊᓗᑦᑕᖃᖅᑐᓂ ᒑᓯᑕᖃᖅᑐᓂᓗ, 
ᐊᕙᑎ ᐱᔭᕇᕐᖓᑦ.  
 
ᐆ, ᒥᓂᔅᑕ ᑖᔅᓱᒥᖓ ᐅᖃᕆᐊᓕᒥᓂᐅᒐᓗᐊᖅ ᐅᖃᕆᐊᓐᖓᓕᖅᑎᓪᓗᒍ ᐅᕙᓐᓂᒃ ᐅᖃᖅᑎᑦᑎᑐᐃᓐᓇᖏᓪᓗᓂ 30 
ᓴᑲᓐᔅᓯᓂᒃ ᐅᖃᓚᐅᓐᖏᓂᕐᓂᒃ. ᑭᓯᐊᓂ ᐅᐱᒋᕙᕋ ᐱᓕᕆᕕᒃ ᑕᐃᒫᒃ ᐱᓕᕆᐊᖃᖅᓯᒪᑉᐸᑕ ᐱᔾᔪᑎᒋᓪᓗᒍ 
ᐃᓱᒪᒐᒪ ᐊᒻᒪᓗ ᓯᕗᓕᖅᑎ, ᐅᐱᒋᓪᓗᒍ ᓯᕗᓕᖅᑎ ᑕᐃᒪᐃᓕᐅᕈᓐᓇᓚᐅᕐᖓᑦ ᐱᔾᔪᑎᒋᓪᓗᒍ ᐃᓱᒪᒐᒪ 
ᐃᓂᖓᓃᑎᓪᓗᒍ ᓄᓇᕗᒥ ᒪᕐᕉᓐᓂᒃ ᐃᑲᔪᖅᑎᖃᕆᐊᖃᖅᑐᒋᒐᒃᑯᓕ ᑐᖏᓖᓐᓂᒃ. ᐊᐃᑉᐹ ᑲᒪᔨᐅᓗᓂ ᐃᓚᖓᓂᒃ 
ᐊᐃᑉᐹ ᑲᒪᖃᑦᑕᕐᒥᓗᓂ ᐃᓚᖓᓂᒃ ᐃᓪᓗᐊᓂᖔᖅ ᒪᑭᒪᔾᔪᑎᔅᓴᓕᕆᕕᒻᒥ.  
 
ᑕᐃᒪ, ᐅᐱᒋᕙᒋᑦ ᑕᐃᒪᐃᓕᐅᖅᓯᒪᓂᕐᓄᑦ. ᐅᖃᓕᒫᖅᐸᓚᐃᓐᓂᕋᕕᑦ ᐃᓱᒪᓐᓂᒃ ᑎᑎᖅᑲᖏᓐᓂᓘᓐᓃᑦ ᐅᕙᖓ. 
ᑭᓯᐊᓂ ᐱᐅᔪᖅ. 
 
ᐊᒻᒪᓗᑦᑕᐅᖅ ᐆᒥᖓ, ᓴᖅᑭᖅᑐᖃᒃᑲᓂᖅᑑᔮᕐᖓᑦ ᐃᓕᖁᖅᓯᑐᖃᓕᕆᓂᕐᒥᒃ. ᐅᐱᒋᔭᕆᐊᖃᖅᑕᒃᑲ ᐱᓕᕆᕕᐅᔪᑦ 
ᐱᔾᔪᑎᒋᓪᓗᒍ ᐃᖅᑲᐅᒪᒐᒪ ᑎᓴᒪᑦ ᐊᕐᕌᒍᐃᑦ ᐊᓂᒍᓕᖅᑐᑦ ᓂᐅᕕᐊᔅᓴᐅᖃᑦᑕᓚᐅᖅᓯᒪᒻᒪᑕ ᕿᓰᑦ 
ᐱᐅᓗᐊᖃᑦᑕᓚᐅᖅᓯᒪᓇᓂ. ᐅᕝᕙᓘᓐᓃᑦ ᖁᑦᑎᓗᐊᓚᐅᖅᓯᒪᓐᖏᑦᑐᑦ ᐊᒻᒪᓗ ᒫᓐᓇ ᑕᑯᔭᐅᓯᒪᓕᖅᑐᑦ ᑕᐃᒃᑯᐊ 
ᖃᓄᐃᓐᓂᕆᓕᖅᑕᖏᑦ ᐱᓕᕆᕕᒃ ᐱᓕᕆᓯᒪᒻᒪᕆᒻᒪᑦ ᒥᖅᓱᖃᑦᑕᓂᕐᒥᒃ ᕿᓯᕐᓂᒃ ᐊᒻᒪᓗ ᐱᔭᕆᐊᑭᑦᑐᑯᓘᒐᓂ 
ᑕᒪᓐᓇ ᓂᐅᕕᐊᔅᓴᖃᖃᑦᑕᕐᓂᖅ ᕿᓯᕐᓂᒃ ᐊᒻᒪᓗ $60-ᒥᒃ ᐊᑭᓕᖅᑕᐅᖃᑦᑕᕐᓂᖅ ᐊᑐᓂᑦ ᕿᓯᕐᒧᑦ. 
 
ᖃᐅᔨᒪᔪᐃᓐᓇᐅᔪᒍᑦ ᑭᓱ ᐊᑐᖅᑕᐅᖃᑦᑕᕐᒪᖔᑕ ᓄᓇᓕᓐᓂᑦ ᐃᓄᒃ ᓇᑦᑎᕋᐃᒻᒪᑦ ᐱᓗᐊᖅᑐᒥᑦ 
ᓂᕿᔅᓴᐅᓂᐊᖅᑎᓪᓗᒍ ᐊᒻᒪᓗ ᐊᓐᓄᕌᖑᓂᐊᖅᑎᓪᓗᒍ ᑭᓯᐊᓂ ᑭᖑᓂᐊᒍᑦ ᐃᑲᔫᑎᖃᖅᐸᒻᒪᑦ ᐊᒻᒪᓗ 
ᐅᖃᐅᓯᕆᖃᑦᑕᖅᓯᒪᓪᓗᒍ ᐊᒥᓱᓂᒃ ᐊᕐᕌᒍᓂᒃ, $100 ᓄᓇᓕᓐᓂᑦ ᐊᖑᓇᓱᑦᑎᒨᖅᐸᒻᒪᑕ ᓄᓇᓕᓐᓄᑦ 
ᐃᓚᖏᓐᓄᓪᓗ ᐊᑐᖅᐸᑦᑐᓂ. 
 
ᑕᐃᒪ, ᖃᐅᔨᒪᔭᐅᑦᑎᐊᕆᐊᓕᒃ ᑕᒪᓐᓇ ᐊᒻᒪᓗ ᒐᕙᒪᓕᕆᔩᑦ ᐊᖅᓵᖅᓯᑎᑦᑕᐃᓕᓯᐅᒃ ᐃᓕᔅᓯᓐᓂᒃ ᐅᐱᓐᓇᕋᓂ 
ᑮᓇᐅᔭᓕᐅᖅᑐᒍᑦ. ᐱᕈᖅᐸᓪᓕᐊᑎᑕᐅᑐᐃᓐᓇᕐᓕ ᑕᒪᓐᓇ ᐱᔾᔪᑎᒋᓪᓗᒍ ᖁᕝᕙᕆᐊᕈᓐᓇᖅᑐᒍᑦ, 
ᒪᕐᕈᐊᑎᕐᓗᑕᓘᓐᓃᑦ ᐱᖓᓱᐊᖅᑎᕐᓗᑕᓘᓐᓃᑦ. ᐱᓕᕆᐊᕆᓯᐅᒃ ᐱᔾᔪᑎᒋᓪᓗᒍ ᑕᐃᒫᒃ ᐅᖃᕋᒪ, 
ᐃᑲᔫᑎᖃᓪᓚᕆᓐᓂᐊᖅᑐᖅ ᑕᐃᒃᑯᓄᖓ ᓄᓇᓕᐅᔪᓄᑦ ᒪᑭᒪᔾᔪᑎᔅᓴᖃᐅᑦᑎᐊᖏᑦᑐᓄᑦ. 
 
ᐃᓕᖅᑯᓯᖅᑎᒍᑦ ᑮᓇᐅᔭᓕᐅᕈᑎᖃᕐᓂᖅ. ᖃᐅᔨᒪᔪᓯ, ᖃᐅᔨᒪᓐᖏᑦᑐᒍᑦ, ᖃᐅᔨᒪᓐᖏᑦᑐᒍᑦ, ᑭᓇᑐᐃᓐᓇᖅ ᑕᒫᓂ 
ᓄᓇᕗᒥ ᐅᕙᓐᓄᑦ ᐅᖃᔾᔮᖏᑦᑐᖅ ᐃᓕᖅᑯᓯᖅᑎᒍᑦ ᑮᓇᐅᔭᓕᐅᖃᑦᑕᕐᓂᖅ ᖃᓄᖅ ᐃᑲᔫᑎᖃᖅᐸᒻᒪᖔᖅ ᓄᓇᕗᒧ 
ᐊᕐᕌᒍᑕᒫᑦ ᐊᒻᒪᓗ ᐃᓱᒪᔪᖓ ᐱᔭᕆᐊᑐᓪᓚᕆᒃᑲᔭᕐᖓᑦ ᑕᑯᔭᕆᐊᔅᓴᖅ ᖃᓄᖅ ᐃᓕᖅᑯᓯᖅᑎᒍᑦ 
ᑮᓇᐅᔭᓕᐅᕈᑎᖃᖃᑦᑕᕐᓂᖅ ᐃᑲᔫᑎᖃᖃᑦᑕᕐᒪᖔᖅ ᑕᒫᓂ ᓄᓇᕗᒥ ᑮᓇᐅᔭᓪᓚᕆᑦᑎᒍᑦ.  

ᐊᒻᒪᓗ ᐅᖃᑐᐃᓐᓇᕈᓐᓇᕋᔭᓐᖏᑦᑐᖓ ᐃᑲᔫᑎᖃᖃᑦᑕᖏᓐᓂᖓᓂᒃ, ᐃᑲᔫᑎᖃᖃᑦᑕᖏᒻᒪᑦ $30 ᐅᕝᕙᓗᓐᓃᑦ 40 
ᐅᕝᕙᓘᓐᓃᑦ 50 ᒥᓕᐊᓐᓂᒃ ᐊᕐᕌᒍᑕᒫᑦ ᖃᐅᔨᒪᓐᖏᑐᐃᓐᓇᕋᑦᑎᒍ. ᑭᓯᐊᓂ ᓴᓇᐅᒐᐃᑦ ᓂᐅᕐᕈᑕᐅᖃᑦᑕᖅᑐᑦ 
ᐅᖃᐅᓯᐅᖃᑦᑕᖏᒻᒪᑕ ᐊᓪᓚᓯᒪᔪᑦ ᐊᕙᓗᒥᐅᑕᐃᑦ, ᑎᑎᖅᑐᒐᐃᑦ, ᐊᓯᖏᓪᓗ, ᐊᓯᖏᓪᓗ, ᐊᓯᖏᓪᓗ, ᖃᐅᔨᒪᔪᓯ, 
ᑕᑯᖃᑦᑕᐸᓪᓚᐃᒐᑦᑎᒍ ᐃᓕᖅᑯᓯᖅᑎᒍᑦ ᑮᓇᐅᔭᓕᐅᖃᑦᑕᕐᓂᖅ ᐃᓛᓐᓂᒃᑯᑦ ᐊᒻᒪᓗ ᐳᐃᒍᖅᐸᑦᑐᑕ. ᑭᓯᐊᓂ 
ᐃᑲᔫᑎᖃᓪᓚᕆᑉᐸᑦᑐᖅ ᓄᓇᓕᓕᒫᓄᑦ ᓄᓇᕗᒥ.  
 
ᐊᓯᐊ ᐅᖃᐅᓯᕆᔪᒪᖅᑲᐅᔭᕋ ᐅᔭᕋᓐᓂᐊᓐᓂᕐᒧᑦ. ᖃᐅᔨᒪᓐᖏᓚᕋ ᓇᒦᒻᒪᖔᖅ. ᐅᖃᓕᒫᓚᐅᕋᒪ ᐃᑉᐸᔅᓴᖅ $225-
ᒥᓕᐊᖑᓂᐊᖅᑐᑎᑦ ᑮᓇᐅᔭᐃᕈᑕᐅᓂᐊᖅᑐᑦ ᑕᕝᕙᓂ ᐊᕐᕌᒍᒥ ᐅᔭᕋᔅᓯᐅᕐᓂᕐᒧᑦ. ᑖᒃᑯᐊ 
ᑮᓇᐅᔭᐃᕈᑕᐃᓐᓇᐅᔾᔮᓐᖏᒻᒪᑕ ᓄᓇᕗᒻᒥ. ᖃᐅᔨᒪᔪᖓ ᑮᓇᐅᔭᐃᕈᑕᐅᕙᒻᒪᑕ ᐊᒻᐸᓂᓄᑦ ᖁᓛᒎᓕᓕᓐᓄᑦ, 
ᖃᖓᑕᓲᓄᓪᓗ ᐊᓯᖏᓐᓄᓪᓗ. ᑖᒃᑯᐊ ᐊᖏᔪᒻᒪᕆᐅᒻᒪᑕ ᑮᓇᐅᔭᐃᑦ ᑕᒫᓂ ᑮᓇᐅᔭᐃᖅᑕᐅᓂᐊᖅᑐᑦ. ᑮᓇᐅᔭᐃᑦ 
ᓄᓇᕗᒻᒨᖓᓪᓚᑦᑖᖅᑐᑦ, ᖃᐅᔨᒪᓐᖏᓚᒃᑲ, ᖃᑦᑎᐅᕙᑦ? 10%? ᐊᔭᐅᕋᓱᐊᖅᐸᒋᑦ ᑕᒪᓐᓇ ᐱᒋᐊᑦᑎᖁᓪᓗᒍ. 
 
ᖁᕕᐊᑦᑐᒻᒪᕆᐅᕗᖓ ᑕᑯᒋᐊᖓ ᓴᓇᓐᖑᐊᖅᑎᓄᑦ ᐃᓕᓐᓂᐊᕐᓂᖅᑕᖃᓛᕐᒪᑦ ᐅᒃᑯᓯᒃᓴᕐᒥᑦ ᐅᔭᕋᒻᒥᑦ 
ᓴᓇᓐᖑᐊᕐᓂᕐᒧᑦ. ᑕᒪᓐᓇ ᐃᑲᔪᖅᓱᖅᑎᐊᖅᐸᕋ. ᐃᓕᖅᑯᓯᑐᖃᖅᓯᐅᑎᓂᒃ ᓱᓕ ᓂᐅᖅᑯᑎᖃᕐᓂᐅᒻᒪᑦ. 
ᐅᖃᐅᔾᔭᐅᓚᐅᕋᒪ ᐃᓚᒻᒪᑦ ᓴᓇᓐᖑᐊᒐᖏᑦ ᑕᑯᔭᐅᓐᓂᕐᒪᑕ ᓂᐅᕕᕐᕕᒻᒥ $7-ᑕᐅᓴᕌᖅᑐᓂᒃ, ᖃᐅᔨᒪᓐᓂᖏᓐᓇᒪ 
ᖃᐅᔨᒪᔮᖑᑦᑎᐊᕐᒪᑦ, ᖁᕕᐊᒋᕙᕋ, ᖃᐅᔨᒪᒃᑲᓐᓂᕈᒪᓕᖅᑐᒍᓗ, ᑕᐃᒪᑐᖅ ᐊᑭᑭᓪᓕᒋᐊᖅᑐᒥᒃ 
ᓂᐅᕕᖅᑎᖃᑦᑕᕐᓂᐊᖅᐹᖓ ᐃᓱᓕᓚᐅᓐᖏᓐᖓᓂ ᑲᑎᒪᔨᐅᓂᕋ. 
 
ᐊᔭᐅᕈᒪᑦᑎᐊᖅᐸᒋᑦ ᑕᒪᓐᓇ ᐅᔭᕋᓐᓂᐊᕐᓂᖅ ᑲᔪᓯᑎᖁᓪᓗᒍ. ᐊᒥᓱᑲᓐᓂᐅᒻᒪᑕ ᐅᔭᕋᐃᑦ ᑕᖅᑳᓂ., 
ᓴᓇᓐᖑᐊᕐᓂᖅᓴᐅᕙᓪᓕᐊᑎᓪᓗᒋᑦ ᑮᓇᐅᔭᓕᐅᕐᓂᖅᓴᐅᓂᐊᕐᒪᑕ ᓄᓇᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᔾᔭᑐᐊᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. 2003-2004 ᓇᓚᐅᑦᑖᖅᓯᒪᔪᑦ ᐱᓕᕆᐊᒃᓴᓄᑦ ᐸᕐᓇᐅᑦ. 
ᐱᓕᕆᐊᕆᓂᐊᖅᐹᒃᑲ ᐊᑕᐅᑦᑎᒃᑯᑦ. ᐱᒋᐊᓚᐅᓐᖏᓂᑦᑎᓐᓂᑦ 10-ᒥᓂᔅᓯᖃᕐᓂᐊᖅᐳᓯ ᐅᖃᐅᓯᒃᓴᑐᐃᓐᓇᕐᓄᑦ, 
ᒪᓕᑦᑐᒋᑦ ᒪᓕᒐᕗᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᐃᓚᖏᑦ ᑲᑎᒪᔨᐅᖃᑎᒃᑲ ᐅᐃᕐᖓᖅᑐᒻᒪᕆᐅᓕᕐᒪᑕ ᑐᐹᖅᓴᓚᐅᕐᓂᐊᕋᒃᑭᑦ. 
ᐃᑯᐱᕝᕕᓕᕆᔨᒃᑯᑦ ᐱᓕᕆᓂᖅᓴᐅᔪᓐᓇᖅᑐᒋᕙᒃᑲ ᐃᑲᔪᖅᓱᑲᓐᓂᕐᓗᑎᒃ ᓄᓇᓕᓐᓂᑦ, ᐋᖅᑭᒃᓱᐃᒃᑲᓂᕐᓗᑎᒃ 
ᐱᓕᕆᐊᓂᒃ ᒪᑭᒪᒐᓱᐊᕈᑎᒃᓴᓂᒃ, ᐱᓪᓗᒍ ᐃᖅᑲᓇᐃᔮᒃᓴᐃᑦ ᐃᓐᓄᐸᓐᖏᒻᒪᕆᒻᒪᑕ ᓄᓇᓕᓐᓂᑦ. 
 
ᓇᒻᒥᓂᕋᓛᖁᑎᓕᓐᓄᑦ ᒪᓕᒐᐃᑦ ᐱᓕᕆᐊᖑᒃᑲᓐᓂᕆᐊᖃᖅᑐᒋᕙᒃᑲ. ᓄᓇᕗᑖᕐᓂᕐᒧᑦ ᐊᖏᕈᑎᒃᑯᑦ ᓄᓇᕗᑦ 
ᑐᓐᖓᕕᒃᑯᑎᒍᑦ, ᐱᓕᕆᐊᖃᖅᐳᑦ ᑭᓯᐊᓂ ᒪᓕᒐᖏᑦ ᓴᓐᖏᓗᐊᖅᑐᐊᓘᓱᒋᒐᒃᑭᑦ ᓇᒻᒥᓂᕋᓛᖁᑎᓕᓐᓄᑦ 
ᐊᑐᐊᖅᑕᐅᒋᐊᖓ. ᖃᐅᔨᒪᔪᒍᑦ ᒐᕙᒪᒃᑯᑦ ᒪᓕᒐᖏᓐᓃᓐᖔᕐᒪᑕ ᐊᒻᒪ ᐃᑲᔫᑕᐅᔪᒫᕐᓂᐊᖅᑐᑎᒃ ᐃᓄᓐᓄᑦ, 
ᐱᒡᒐᓇᓐᖏᓂᖅᓴᐅᒋᐊᖃᖅᑐᒋᕙᒃᑲ ᓇᒻᒥᓂᕋᓛᖁᑎᓕᓐᓄᑦ ᑭᒃᑯᑐᐃᓐᓇᕐᓄᓪᓗ ᑮᓇᐅᔭᖅᑖᕈᓯᐊᖃᑦᑕᕈᒪᔪᓄᑦ.  
 
ᓄᓇᕗᒻᒥᐅᖑᓪᓗᑕ ᐱᒡᒐᓇᓐᖏᓂᖅᓴᐅᑎᒋᐊᖃᖅᑐᒋᕙᒃᑲ ᓇᒻᒥᓂᕋᓛᖁᑎᑖᕈᒪᔪᓄᑦ ᓄᓇᕗᒻᒥ. ᑕᒪᔾᔭ 
ᐅᖃᐅᓯᕆᔪᒪᕋᑖᖅᑕᒃᑲ. ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ, ᕿᓂᕆᐊᖃᖅᐳᑦ ᖃᓄᖅ 
ᑮᓇᐅᔭᖅᑖᖅᑎᒃᑲᓐᓂᖃᑦᑕᕈᓐᓇᕐᒪᖔᖅᑎᒍᑦ. ᖃᐅᔨᒪᔪᖓ ᐱᓕᕆᐊᖑᕙᒻᒪᑕ ᓄᓇᕗᒻᒥ ᐆᒪᔪᓕᕆᓂᕐᒧᑦ 
ᐊᐅᓚᑦᑎᔩᑦ ᑲᑎᒪᔨᖏᒍᑦ ᐊᒻᒪ ᐊᓯᖏᒍᑦ ᑲᑐᔾᔨᖃᑎᒌᒃᑯᑦ, ᑭᓯᐊᓂ ᐆᒪᔪᕐᓂᐊᖅᑎᒃᑯᑦ ᓄᓇᓕᓐᓂᑦ ᑮᓇᐅᔭᓂᒃ 
ᐊᒥᒐᖅᓴᐃᓐᓇᕐᒪᑕ. 

ᖃᐅᔨᒋᐊᕆᐊᖃᕋᑦᑕ ᖃᓄᖅ ᑮᓇᐅᔭᖅᑖᖅᑎᒃᑲᓐᓂᕈᓐᓇᕐᒪᖔᖅᑎᒍᑦ; ᐃᒻᒪᖃ ᐋᔩᖃᑎᒌᓐᓂᒃᓄ ᓄᓇᕗᒻᒥ 
ᐆᒪᔪᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᓐᓂᑦ, ᐅᕝᕙᓘᓐᓃᑦ ᐱᓕᕆᐊᖃᕈᒪᒍᑎᒃ ᑕᒪᑐᒥᖓ ᑮᓇᐅᔭᑎᒍᑦ ᐸᕐᓇᐅᑏᑦ 
ᐊᖏᕈᑕᐅᓚᐅᖅᑎᓪᓗᒋᑦ.  
 
ᓇᓗᓇᖅᐳᖅ ᐅᖃᕆᐊᖓ, ᑭᓯᐊᓂ ᑕᒪᓐᓇ ᐃᓱᒪᒃᓴᖅᓯᐅᕈᑕᐅᒻᒪᕆᒻᒪᑦ ᖃᓄᖅ ᐃᑲᔪᕈᓐᓇᕐᒪᖔᖅᑕ 
ᐆᒪᔪᕐᓂᐊᖅᑎᒃᑯᓐᓂᑦ ᓄᓇᓕᓐᓂᑦ. ᐃᓅᓪᓗᑎᒃ ᐅᕙᑦᑎᓐᓂᒃ ᑭᒡᒐᑐᕐᒪᑕ, ᐃᑲᔪᖃᑦᑕᖅᐳᑦ ᐱᓕᒻᒪᒃᓴᐃᓪᓗᑎ ᐊᒻᒪ 
ᓴᐳᔾᔨᓪᓗᑎᒃ ᐱᔪᓐᓇᐅᑎᑦᑎᓐᓂᑦ. ᖃᐅᔨᒋᐊᕆᐊᖃᖅᐳᒍᑦ ᖃᓄᖅ ᐋᖅᑮᔪᓐᓇᕐᒪᖔᖅᑕ ᐊᒻᒪ ᐱᓕᒻᒪᔅᓴᐃᓗᑕ 
ᐃᓄᐃᑦ ᐃᓕᖅᑯᓯᑐᖃᖏᓐᓂᑦ ᐊᒻᒪ ᖃᐅᔨᒪᔭᑐᖃᖏᓐᓂᑦ ᐱᖅᑯᓯᑐᖃᖅᑎᓂᓪᓗ. ᑕᒪᒃᑯᐊ 
ᐃᓱᒪᔅᓴᖅᓯᐅᕈᑕᐅᒋᐊᖃᖅᐳᑦ. ᑕᒪᔾᔭᑲᐃᓐᓇᐃᑦ ᐅᖃᐅᓯᒃᓴᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒥᒃ ᐅᖃᕈᒪᒐᒪ ᐱᔾᔪᑎᒋᓪᓗᒍ ᐊᐱᖅᑯᑎᒋᕙᑦᑕᕗᑦ 
ᒪᓕᒐᓕᐅᕐᕕᒻᒥ ᐱᓗᐊᖅᑐᒥ ᒥᓂᔅᑕ ᐊᒻᒪ ᒥᓂᔅᑕᖃᕐᕕᖓ ᐱᔾᔪᑎᒋᓪᓗᒋᑦ ᓴᓇᓐᖑᐊᖅᑏᑦ ᓄᓇᕗᒻᒥ, ᐱᓗᐊᖅᑐᒥ, 
ᐆᑦᑑᑎᒋᓗᒍ ᖁᕐᓗᖅᑑ, ᐅᔭᕋᕐᑖᕐᕕᐅᔪᖅ ᐱᔾᔪᑎᒋᓪᓗᒍ. 
 
ᐅᖃᐅᓯᕐᑎᒍᑦ ᑯᓕᕼᐊᖅ. ᐅᔭᕋᑦᑖᕐᕕᐅᔪᖅ ᐊᑐᖅᑕᐅᕙᓚᐅᖅᑐ ᑭᓯᐊᓂᓕ ᒫᓐᓇᐅᓕᖅᑐ ᐃᓱᒫᓘᑎᐅᕗᖅ 
ᐊᑐᕆᐊᔅᓴᖅ ᑕᒪᓐᓇ ᐊᑦᑕᓇᕐᓂᖓᓄᑦ, ᐅᔭᕋᑦᑖᕋᓱᓂᖅ ᐅᔭᕋᖃᕐᕕᒻᒥ. 
 
ᒫᓐᓇᐅᓕᖅᑐ ᐊᑦᑕᓇᕐᖓᑦ, ᐅᔭᕋᒻᒥ ᐲᖅᓯᔪᒪᒐᓱᒃᑲᓗᐊᕐᖓᑕ ᐅᔭᕋᖃᕐᕕᒻᒥ ᑭᓯᐊᓂᓕ ᑲᑉᐱᐊᓱᑉᐳᑦ ᑕᕝᕗᖓ 
ᐃᔪᒃᑲᑐᐃᓐᓇᕆᐊᖃᕐᖓᑕ. ᐊᐅᓪᓚᓚᕐᓇᖓ ᖁᕐᓗᖅᑑᒥ, ᓴᓇᓐᖑᐊᖅᑎᐅᔪᖅ ᖃᐃᓚᐅᖅᑯ ᐃᑲᔪᖅᑕᐅᔪᒪᓪᓗᓂ 
ᐅᔭᕋᖃᕐᕕᒻᒥ ᓴᓇᓐᖑᐊᒐᕐᓂᕐᒧᑦ. 
 
ᐅᔭᕋᖃᕐᕕᑦᑕᖃᕐᑎᓐᓇᒍ, ᐱᒡᒐᓇᒻᒪᕆᑉᐳᖅ ᓴᓇᓐᖑᐊᖅᑎᐅᔪᓄᑦ ᑮᓇᐅᔭᓕᐅᕋᓱᓪᓗᑕ. ᑕᒪᓐᓇ ᐱᔾᔪᑎᒋᓪᓗᒍ, 
ᒥᓂᔅᑕᐅᔪᖅ ᖃᐅᔨᒪᖁᕙᕋ. ᐅᖃᐅᓯᖏᓐᓃᖃᐅᓐᖏᒻᒪᑕ ᐊᒻᒪᓗ ᐅᖃᐅᑎᒋᐊᕈᒪᕙᕋ ᒥᓂᔅᑕᐅᔪᖅ ᐃᑲᔪᖁᓪᓗᒍ 
ᐅᔭᕋᖃᕐᕕᐅᔪᓂᑦ ᓇᓂᓯᒐᓱᓐᓂᕐᒥᑦ ᑕᒫᓂ ᓄᓇᓖᑦ ᖃᓂᒋᔭᖏᓐᓂ. 
 
ᑕᐃᒪ, ᐱᒡᒐᓇᓐᖏᓂᖅᓴᐅᓂᐊᕐᖓᑦ ᐱᓇᓱᓪᓗᓂ. ᐅᖃᐅᓯᖏᓐᓃᑉᐸᑕ ᒪᑐᐃᕈᑎᒋᖅᑲᐅᔭᖏᓐᓂ, ᐅᕝᕙᓘᓐᓃᑦ 
ᑕᕝᕙᓂ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ ᐋᖅᑭᑦᑕᐅᓯᒪᔪᓂᑦ, ᑮᓇᐅᔭᖅᑕᖃᖅᑲ ᐊᑐᖅᑕᐅᒍᓐᓇᕋᔭᖅᑐᓂᑦ 
ᓇᓂᓯᒐᓱᓐᓂᕐᒥᑦ ᐅᔭᕋᖃᕐᕕᐅᔪᓂᑦ ᓄᓇᓕᐅᔪᓂᑦ ᐱᐅᒻᒪᕆᒃᑲᔭᖅᑯ. 
 
ᐊᒻᒪᓗᑦᑕᐅ ᐃᓱᒫᓘᑎᒋᔭᕋ, ᑕᕝᕙᓂ ᐅᒪᔪᕐᓂᐊᑎᒃᑯᓐᓂ ᑲᑐᔾᔨᔨᐅᔪᑦ ᐃᓱᒪᒋᔭᖏᓐᓂ, ᐊᑲᐅᓐᖏᓕᐅᕈᑎᖃᖅᑯᑦ 
ᑮᓇᐅᔭᓂᑦ ᐱᓇᓱᓐᓂᕐᒧᑦ ᐅᒪᔪᕐᓂᐊᑎᒃᑯᓐᓄᑦ. ᖃᐅᔨᒪᒐᑦᑕ, ᓄᓇᕗᑦ ᐆᒻᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑮᓇᐅᔭᓂᑦ 
ᑐᓂᓯᕙᑉᐳᑦ ᐊᑐᖅᑕᐅᔪᔅᓴᓂᑦ ᐆᒪᔪᕐᓂᐊᑎᒃᑯᓐᓄᑦ. 
 
ᑕᒪᓐᓇ ᐊᑲᐅᓐᖏᓕᐅᕈᑎᒋᔭᖓ ᑮᓇᐅᔭᖏᑦ ᓈᒻᒪᖏᓐᓂᖏᓐᓄᑦ. ᒥᓂᔅᑕᐅᔪᖅ ᐃᑲᔪᕈᓐᓇᕋᔭᖅᑳ ᐅᒪᔪᕐᓂᐊᑎᒃᑯᑦ 
ᑲᑐᔾᔨᔨᐅᔪᓂᑦ ᑮᓇᐅᔭᓂᑦ ᐊᒥᓲᓂᖅᓴᓂᑦ ᐱᔪᓐᓇᖅᓯᖁᓪᓗᒋᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ?  

ᑐᓴᖅᓯᒪᔪᐃᓐᓇᐅᕗᒍᑦ, ᐆᒪᔪᕐᓂᐅᑎᒃᑯᑦ ᑮᓇᐅᔭᖃᕐᑎᑕᐅᓂᖏᑦ ᐊᔾᔨᒌᓐᖏᑐᐃᓐᓇᕙᒻᒪᑕ ᓄᓇᓕᐅᔪᓂᑦ. 
ᐆᑦᑑᑎᒋᓗᒍ, ᖁᕐᓗᖅᑑᒥ, ᐅᒪᔪᕐᓂᐊᑎᒃᑯᑦ ᑲᒪᕙᒻᒥᒻᒪᑕ ᐅᔭᕋᔅᓯᐅᓂᕐᒧᑦ. 
 
ᐊᒻᒪᓗ ᑕᒪᒃᑯᐊ ᑐᔅᓯᕋᐅᑎᐅᔪᑦ ᐊᒥᓲᓗᐊᓕᖅᐸᒻᒪᑕ ᐊᔅᓱᕉᑕᒻᒪᕆᐅᕙᑉᐳᑦ ᐊᒥᓲᓗᐊᕐᓂᖏᓐᓄᑦ, ᐱᒡᒐᓇᕐᖓᑦ 
ᑐᔅᓯᕋᐅᑎᐅᔪᑦ ᖃᓄᐃᓕᐅᕈᑎᒋᓗᒋᑦ ᑮᓇᐅᔭᖃᓐᖏᓗᐊᖅᑎᓪᓗᒋᑦ. ᐅᖃᐅᑎᑲᓐᓂᕆᐊᖃᖅᑲᕗᑦ ᐱᓕᕆᕕᐅᔪᑦ 
ᐃᑲᔪᖁᒃᑲᓂᕐᓗᒋᑦ ᐊᑭᖏᓐᓂ, ᐆᒪᔪᕐᓂᐊᖅᑎᐅᔪᓂᑦ ᓇᒻᒪᑦᑐᓂᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᓐᓄᑦ ᐋᖅᑭᑦᑕᐅᓯᒪᓗᑎᑦ. 
 
ᑮᓇᐅᔭᓂᑦ ᐋᖅᑭᔅᓯᓚᐅᖅᑎᓪᓗᓯ, ᐃᖅᑲᓇᐃᔮᕆᔭᖓᑦ ᐆᒪᔪᕐᓂᐊᑎᒃᑯᑦ ᐱᒡᒐᓇᓐᖏᓂᖅᓴᐅᓕᕋᔭᖅᑯ. 
ᐊᖑᓇᓱᒃᑐᓕᕆᔨᒃᑯᓐᓄᑦ ᐊᖓᔪᖅᑳᖅ ᓄᓇᓕᒋᔭᓐᓂᑦ ᐅᕙᓐᓄᑦ ᐅᐸᒍᑎᓚᐅᕐᒪᑦ ᓈᒻᒪᒃᑐᒥᒃ 
ᑮᓇᐅᔭᖃᖅᑎᑕᐅᓐᖏᓂᖏᓐᓄᑦ ᑕᐃᑲᓂ ᐊᒻᒪᓗ ᐃᖅᑲᓇᐃᔭᒃᓴᓂᓐᖔᕐᓯᒪᓪᓗᑎᒃ ᐊᒻᒪᓗ ᐱᔭᒃᓴᖃᕐᔪᐊᖃᑦᑕᖅᑐᑦ, 
ᐱᔭᕇᖅᓯᔪᓐᓇᖃᑦᑕᖏᑦᑐᑦ. 
 
ᐅᔭᕋᓐᓂᐊᕐᓂᖅ ᐃᓱᒫᓗᒋᔭᐅᑎᓪᓗᒍ, ᐊᐱᕆᔪᖓ ᒥᓂᔅᑕ ᑲᑎᖃᑎᖃᖅᐸᓪᓗᓂ ᐱᔾᔪᓯᕆᔭᖓᒍᑦ ᓄᓇᓕᐅᔪᓂ 
ᐊᒻᒪᓗ ᐃᓚᖏᑦ ᐅᔭᕋᓐᓂᐊᕐᕕᐅᕙᒃᑐᑦ ᓄᓇᓕᐅᔪᑦ. ᓲᕐᓗ, PHB ᑲᑎᖃᑎᖃᐃᓐᓇᖅᐸᓪᓗᓂ ᐅᔭᕋᓐᓂᐊᕐᓂᕐᒧᑦ 
ᐊᒻᒪᓗ ᐱᓕᒻᒪᒃᓴᐃᓂᕐᒧᑦ ᐅᖃᐅᓯᖃᕐᓗᑎᒃ. 
 
ᖃᐅᔨᒪᒐᑦᑕ ᐃᖅᑲᓇᐃᔮᒃᓴᐅᔪᑦ ᐊᒥᓲᓂᖏᑦ ᐊᑦᑎᒃᓯᕙᓪᓕᐊᔪᑦ, ᑭᓯᐊᓂ ᖁᕝᕙᓯᒃᑐᒻᒪᕆᒻᒥᒃ 
ᐃᖅᑲᓇᐃᔮᖃᖅᑐᖁᑎᖃᐅᖏᑦᑐᒍᑦ ᓄᓇᓕᖁᑎᒋᔭᑦᑎᓐᓂ, ᖃᓄᐃᒻᒪᑦ ᑕᐃᒪᐃᑉᐸ? ᐃᒻᒪᖄ ᐃᓚᖏᑦ 
ᓄᓇᖃᖅᑎᐅᔪᑦ ᓄᓇᓕᐅᔪᓂ ᐃᖅᑲᓇᐃᔮᖃᕈᒪᒐᔭᕋᓗᐊᖅᑐᑦ ᐅᔭᕋᓐᓂᐊᕐᓂᕐᒥ ᑭᓯᐊᓂ ᐃᓕᓐᓂᐊᖅᓯᒪᖏᑦᑐᑦ. 
 
ᒥᓂᔅᑕ ᐃᑯᐱᒡᕕᓕᕆᔨᒃᑯᓐᓄᑦ ᐊᒻᒪᓗ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐱᓕᕆᖃᑎᒌᓪᓗᑎᒃ ᐋᖅᑭᒍᑎᒃᓴᓂᒃ 
ᓇᓂᓯᓇᓱᐊᕐᓗᑎᒃ ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ ᐃᖅᑲᓇᐃᔭᖅᑎᓪᓗᒋᑦ ᐅᔭᕋᓐᓂᐊᕐᓂᕐᒥ. 
 
ᕼᐊᒻᓚᒃᑯᑦ ᖁᕐᓗᒃᑐᒥ ᐅᕙᓐᓄᑦ ᐅᐸᒍᑎᓯᒪᖕᒪᑕ ᒪᓕᒐᓕᐅᕐᕕᒻᒧᓐᖓᐅᕙᓪᓕᐊᓕᖅᑎᓪᓗᖓ. (ᑐᓵᔨᑎᒎᕈᓐᓃᕐᑐᖅ) 
ᐃᖅᑲᓇᐃᔭᖅᑐᓕᕆᔨ ᐱᓕᕆᖃᑎᖃᑦᑎᐊᒃᑲᓐᓂᖅᐸᑦ ᐅᔭᕋᓐᓂᐊᕐᓂᕐᒧᑦ ᑲᒻᐸᓂᐅᔪᓂᒃ, ᐃᖅᑲᓇᐃᔭᕈᓐᓇᐅᑎᓂᒃ 
ᐱᕙᓪᓕᐊᖃᑦᑕᕐᓗᑎᒃ ᐊᔾᔨᒌᖏᑦᑐᓄᑦ ᐅᔭᕋᓐᓂᐊᖅᑐᓕᕆᔨᒃᑯᓐᓄᑦ ᓴᖅᑭᔮᖅᐸᕇᖅᑐᓄᓪᓘᓐᓃᑦ 
ᐅᔭᕋᓐᓂᐊᖅᑎᒃᑯᓐᓄᑦ, ᓲᕐᓗ, PHB, Daivik, Echo Bay ᐊᓯᖏᓪᓗ. 
 
ᐱᓕᕆᖃᑎᖃᑦᑎᐊᖅᐸᓪᓗᓂ ᑖᒃᑯᓂᖓ ᐅᔭᕋᓐᓂᐊᖅᑎᒃᑯᓐᓂᒃ ᑮᓇᐅᔭᖃᖅᑎᑦᑎᔪᒪᒐᔭᖅᑐᑦ ᐃᖅᑲᓇᐃᔮᒃᓴᐅᔪᓂᒃ 
ᒥᑭᓐᓂᖅᐹᒃᑯᑦ ᑎᑭᓪᓗᒍ ᐱᖓᔪᓪᓗᐊᖓ ᐳᓴᓐᑎᖓᒍᑦ. ᐊᑑᑎᒋᓐᖑᐊᕐᓗᒍ ᐃᓚᖏᑦ ᐅᔭᕋᓐᓂᐊᖅᑎᒃᑯᑦ 
ᐅᖃᕋᔭᕐᓂᖅᐸᑕ, ᐊᑭᓖᖃᑦᑕᕐᓗᖓ 50 ᐳᓴᓐᑎᒥᒃ, ᓄᓇᕗᑦ ᒐᕙᒪᒃᑯᖏᑦ ᑮᓇᐳᔭᖃᖅᑎᑦᑎᔪᒪᓂᖃᕋᔭᖅᐹᑦ 
ᐊᓯᖓ 50 ᐳᓴᓐᑎᒃᑲᓐᓂᐅᔪᒥᒃ? 
 
ᐃᒻᒪᖄ ᓄᓇᓕᐅᔪᖅ ᐃᓚᒋᔭᐅᓗᓂ, ᐃᓱᒪᒃᓴᕐᓯᐅᕈᑎᓂᒃ ᐅᖃᐅᑎᑐᐃᓐᓇᖅᐸᓯ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᒻᒪᕆᐅᒻᒪᑕ. ᐊᖑᑦ, ᐊᒃᑐᐊᓂᖃᑦᑎᐊᕐᑐᖅ ᓄᓇᓕᐅᔪᒧᑦ ᑖᒃᑯᐊ ᐃᖅᑲᓇᐃᔮᒃᓴᖃᖏᑦᑐᑦ ᐊᒻᒪᓗ 
ᐅᔭᕋᓐᓂᐊᖅᑎᒃᑯᓐᓄᐊᕈᒪᒐᔭᖅᑐᑦ, ᒪᕐᕉᓐᓂᒃ ᐱᖓᓱᓂᓪᓘᓐᓃᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᕆᐊᖃᖅᑐᓂᒃ. 

ᑕᐃᒪᐃᒻᒪᑦ ᐱᒻᒪᕆᐅᕗᖅ ᑖᓐᓇ ᐃᓄᒃ ᐱᓯᒪᓗᒍ ᕼᐊᒻᓚᒃᑯᓐᓂ ᓄᓇᓕᐅᔪᒧᑦ ᐅᖃᖃᑎᖃᕈᓐᓇᑦᑎᐊᕐᓂᐊᕋᑦᑕ 
ᐅᔭᕋᓐᓂᐊᕐᓂᕐᒥᒃ ᐊᒻᒪᓗ ᓄᓇᓕᐅᔪᒧᑦ. ᑕᐃᒪᐃᒻᒪᑦ ᐱᒻᒪᕆᐅᕗᖅ, ᑭᖑᓐᓂᒃᑲᓐᓂᐊᒍᑦ ᐊᐱᕆᓂᐊᕋᒪ ᑮᓇᐅᔭᑦ 
ᐊᑐᖅᑐᒃᓴᓄᐊᕈᑦᑕ ᖃᓄᖅ ᐱᓕᕆᕝᕕᐅᔪᖅ ᐃᑲᔪᖅᑕᐅᔪᓐᓇᕐᒪᖔᑦ. ᐊᓯᒃᑲᓐᓂᖓᓗ, ᐅᖃᐅᓯᖃᕈᒪᖅᑲᐅᒻᒥᔪᖓ 
ᑕᒪᑐᒧᖓ ᒥᑭᑦᑐᑦ ᐱᓕᕆᕝᕕᐅᔪᓄᑦ ᑐᒃᓯᕋᐅᑦ. (ᑐᓵᔨᑎᒍᑦ): ᖄᖏᐅᑎᒐᒪ, ᒪᒥᐊᓇᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᖃᐅᔨᓴᕐᓂᐊᖅᑯᑎᑦ ᐱᕕᑦᓴᓐᓃᕕᑦ, ᐊᐱᖅᓱᕈᓐᓇᑎᓐᓂᐊᕋᒃᑭᑦ 
ᑭᖑᓂᖓᓂ. ᐊᑕᐅᓯᖅ ᓱᓕ ᓇᐃᑦᑐᖅ? ᑲᔪᓯᒋᑦ.  
 
Hᐊᕕᐅᔭᖅ: ᒪᒥᐊᓇᖅ ᐅᖓᑖᓄᑲᐃᓐᓇᕋᒪ ᐱᕕᑦᓴᓕᕋᔭ ᑭᓯᐊᓂ ᐃᒪᒋᐊᕈᒪᑐᐃᓐᓇᖅᑕᒃᑲ ᒪᑐᐃᖅᐸᓪᓕᐊᓂᕐᒧᑦ 
ᐅᖃᐅᓯᑦᓴᐃᑦ ᐱᓇᓱᐊᕐᕕᕋᓛᓄᑦ ᑐᑦᓯᕋᐅᑎᐅᑉ ᒥᑦᓵᓄᑦ.  
 
ᐃᓄᒻᒥᒃ ᐱᓇᓱᐊᕐᕕᑦᑖᕈᒪᔪᖃᓕᖅᐸᑦ ᓄᓇᓕᓐᓂ, ᓇᓗᓇᐃᖅᓯᑕᖅᑯᖅ ᐅᕝᕙᓘᓐᓃᑦ ᐱᓕᕆᖃᑎᒌᑦᑐᑦ 
ᓇᓗᓇᐃᖅᓯᑕᑦᑯᑦ ᑭᓐᖒᒪᒋᔭᐅᔪᓂᒃ ᐱᒋᐊᖅᑎᒍᒪᔭᒥᓂᒃ. ᑭᓯᐊᓂ ᒥᓂᔅᑕᐅᕕᒻᒨᕋᐃᒻᒪᑦ ᐋᖅᑭᒋᐊᕆᐊᖃᖅᑕᖅᑯᖅ 
ᑭᓐᖒᒪᒋᔭᖏᓐᓂᒃ ᐃᓄᐃᑦ ᐅᖃᕐᓱᑎᒃ ᐋᒡᒐᐃ ᐱᔭᕆᐊᖃᓐᖏᑦᑐᑎᑦ, ᑕᒪᓐᓇ ᐱᒋᐊᕈᑎᒋᒍᓐᓇᖅᑕᐃᑦ. ᑕᒪᒃᑯᐊ 
ᐊᐅᓚᓂᖃᖅᐸᑦᑐᑦ ᐊᒻᒪᓗ ᐅᖃᐅᑎᔭᐅᔪᒻᒥᔪᖓ, ᑕᒪᒃᑯᐊ ᐊᑑᑎᖃᑦᑕᕆᐊᖏᑦ ᒥᓂᔅᑕᐅᕕᐅᔪᒥ ᐅᕝᕙᓗ 
ᐃᖅᑲᓇᐃᔭᖅᑏᑦ ᐅᖃᖃᑦᑕᖅᑐᑦ ᐱᒋᐊᖅᑎᑕᐅᒋᐊᑐᓐᖏᒋᐊᖓ ᐱᓇᓱᐊᕐᕕᒃ. 
 
ᑭᓯᐊᓂ ᓇᓗᓇᐃᖅᑕᐅᓯᒪᔪᑦ ᐃᓄᒻᒧᑦ ᐱᓇᓱᐊᕐᑐᒧᑦ ᐱᒋᐊᕈᒪᔭᕋᓗᐊᖓᒎᖅ ᑭᓯᐊᓂ ᒥᓂᔅᑕᐅᕕᐅᔪᖅ 
ᐱᒋᐊᕆᐊᑐᓐᖏᓂᕋᐃᑦᑕᖅᑯᖅ. ᑕᐃᒪᐃᒻᒪᑦ ᐱᔭᕆᐊᑐᓪᓚᕆᖃᑦᑕᖅᑐᖅ ᐃᓄᓐᓄᑦ ᐱᒋᐊᕋᓱᐊᕆᐊᑦᓴᖅ 
ᐃᖅᑲᓴᐃᔭᖅᑏᑦ ᐅᖃᖃᑦᑕᑎᓪᓗᒋᑦ ᐱᒋᐊᑐᓐᖏᒋᐊᖏᑦ, ᑲᔪᓯᓐᖏᑎᓕᑦᑕᖅᑲᕗᑦ ᐃᓄᒃ 
ᐱᒋᐊᖅᑎᑦᓯᒍᒪᒐᓗᐊᖅᑎᓪᓗᒍ ᐱᓇᓱᐊᕐᕕᒋᒍᒪᔭᒥᓂᒃ. ᑕᐃᒪᐃᒻᒪᑦ, ᑕᒪᓐᓇ ᐅᔾᔨᕆᔭᐅᖁᑐᐃᓐᓇᑲᐃᓐᓇᖅᑕᕋ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓐᖓᓱᑦᑎᑉᐸᑕ ᐃᑯᐱᕝᕕᓕᕆᔨᒃᑯᑦ ᐊᒻᒪᓗ ᒥᓂᔅᑕᖓᑦ 
ᐃᖅᑲᓇᐃᔭᖅᑎᖏᓪᓗ. 
 
ᐅᖃᐅᓯᑦᓴᖅ ᓇᐃᑦᑐᕈᓗᒃ ᐃᑦᓯᕙᐅᑖᖅ. ᓇᓗᓇᓐᖏᑦᑐᖅ ᒥᓂᔅᑕ ᐃᓱᒪᖃᖅᓯᒪᔪᖅ ᐃᓄᑐᖃᕐᓄᑦ ᐊᒻᒪᓗ 
ᐊᒥᓱᐊᓗᐃᑦ ᐃᓄᑐᖃᐃᑦ ᓄᓇᓕᖁᑎᓐᓂ ᐱᔪᓐᓇᕈᒪᒐᓗᐊᕐᒪᑕ ᓇᓄᒥᕐᓂᒥᒃ ᖁᐃᓂᓂᖏᓐᓂ ᐊᒻᒪᓗ 
ᐅᖃᐅᑎᒍᒪᑐᐃᓐᓇᖅᑕᕋ ᒥᓂᔅᑕ ᐃᓱᒪᑦᓴᖅᓯᐅᕈᑎᖃᖁᑦᓱᒍ ᐃᓄᑐᖃᕐᓂᒃ ᐊᒻᒪᓗ ᐊᑐᐃᓐᓴᐅᑎᑦᓯᓗᓂ 
ᓇᓐᓄᒐᓱᐊᕐᓂᕐᒥᒃ.  
 
ᖃᐅᔨᓴᕐᓂᖃᖃᑦᑕᕐᒪᑕ ᓇᓄᕐᒥᒃ ᐊᒻᒪᓗ ᐊᑐᕆᐊᖃᕐᓱᑕ ᑮᓇᐅᔭᓂᒃ ᓇᓄᕐᓂᒃ ᖃᐅᔨᓴᖅᑎᓄᑦ ᐊᒻᒪᓗ 
ᐅᖃᐃᓐᓇᓲᖑᓪᓗᑎᒃ ᓇᓄᖃᑦᓯᐊᕈᓐᓃᕐᒪᒡᒎᖅ ᐊᒻᒪᓗ ᐅᓇ ᐆᑦᑑᑎᒋᓂᐊᖅᑕᕋ.  
 
ᐅᖅᓱᖅᑑᒥ, ᓇᓐᓄᒍᓐᓇᐃᓕᑎᑕᐅᓚᐅᖅᒪᒻᒪᑕ ᑖᕙᓂ ᖃᐅᔨᓴᖅᑏᑦ ᖃᐅᔨᒪᓪᓚᕆᒐᑎᒃ ᓇᓄᐃᑦ 
ᓄᖑᑉᐸᓪᓕᐊᓕᕐᒪᖔᑕ. ᖃᐅᔨᒪᔪᖓ ᒥᓂᔅᑕ ᐃᑲᔪᕈᔫᒐᓗᐊᖅ ᐃᓄᓐᓂᒃ ᓄᓇᕗᒻᒥᐅᓂᒃ ᑭᓯᐊᓂ 
ᐅᖃᐅᑎᒋᐊᕈᒪᑐᐃᓐᓇᖅᑕᕋ ᓱᖃᑦᑕᕐᒪᖔᑕ ᖃᐅᔨᓴᖅᑏᑦ ᐊᒻᒪᓗ ᓱᓇᓂᒃ ᑭᓐᖒᒪᑦᓯᒻᒪᖔᑕ ᐃᓄᑐᖃᐃᑦ. 
 
ᐃᓄᑐᖃᖅᑕᖃᕐᒥᔪᖅ ᐃᖃᓪᓕᖃᑦᑕᕈᒪᔪᓂᒃ ᑮᓇᐅᔭᓕᐅᕈᑎᒋᒐᓱᐊᕐᓗᒋᑦ ᑭᓯᐊᓂ ᐃᑲᔪᖅᑎᖃᓐᖏᒻᓇᒥᒃ ᐊᒻᒪᓗ 
ᐃᖃᓗᐃᑦ ᐃᖏᕐᕋᓲᖑᒻᒪᑕ ᐊᕐᕌᒎᑉ ᐃᓗᐊᓂ ᐊᒻᒪᓗ ᐃᓄᑐᖃᐃᑦ ᐱᔪᓐᓇᕈᓐᓇᕈᒪᒐᓗᐊᕐᒪᑕ 
ᓂᐅᕕᐊᑦᓴᕆᖃᑦᑕᕐᓗᒋᑦ ᑭᓯᐊᓂ ᐅᑕᖅᑭᑐᐃᓐᓇᖅᑐᑦ, ᐃᑦᓯᕙᑐᐃᓐᓇᖅᑐᑦ ᐊᖏᕐᕋᒥᓂ ᓇᓗᑦᓱᑎᒃ ᓇᓕᐅᒃᑯᑦ  

ᒥᓂᔅᑕᐅᕕᐅᔪᒃᑯᑦ ᐃᑲᔪᖅᑕᐅᒍᓐᓇᕐᒪᖔᕐᒥᒃ ᐅᖃᐅᔾᔭᐅᓯᒪᒐᒥᒃ ᐊᔪᕐᓴᕆᐊᖓ ᑕᒪᓐᓇ ᐊᒻᒪᓗ 
ᓴᐱᓕᑦᓴᐅᑎᒋᑦᑕᖅᑯᑦ. 
 
ᑭᓯᐊᓂ ᐃᓇᑕᐅᖃᑦᑕᕆᐊᓕᐅᒐᓗᐊᑦ ᑐᑦᓯᕋᒃᑲᓐᓂᖁᔭᐅᓗᑎᒃ ᐊᒻᒪᓗ ᐅᖃᐅᔾᔭᐅᓗᑎᒃ ᖃᓄᖅ 
ᑐᑦᓯᕋᒃᑲᓐᓂᕈᓐᓇᕐᒪᖔᑕ ᑮᓇᐅᔭᓂᒃ ᐱᓇᓱᐊᕈᒪᒐᔭᕈᑎᒃ. ᑖᒃᑯᐊ ᐅᖃᐅᓯᕆᒍᒪᑲᐃᓐᓇᖅᑕᒃᑲ. ᐃᑦᓯᕙᐅᑖᖅ, 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᐅᓯᖃᕐᓂᖅᑐᖓᖃᐃ ᖃᓄᐃᑦᑐᑐᐃᓐᓇᕐᓂᒃ 
ᐅᖃᐅᓯᖃᕐᓂᓐᓂ 10-ᒥᓂᑦᓯᒥ. ᖁᔭᓐᓇᒦᕈᒪᔭᕋ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᒥᓂᔅᑕᐅᕕᖓᑦ 
ᐅᖓᑖᓅᓗᐊᕐᓂᖏᒻᒪᑕ ᑮᓇᐅᔭᐃᑦ ᐊᑐᖅᑐᑦᓴᐅᔪᑦ ᐊᒻᒪᓗ ᑭᒡᒐᖅᑐᐃᓪᓗᑎᒃ ᓄᓇᕗᒻᒥᐅᓂᒃ. 
 
ᐊᑕᐅᓯᖅ ᐃᓱᒫᓘᑎᒋᓯᒪᔭᕋ ᑖᒃᑯᐊ ᑮᓇᐅᔭᐃᑦ $150-ᑕᐅᒪᓪ ᑐᕌᖓᔪᑦ ᓄᓇᕗᓕᒫᒧᑦ ᐊᒻᒪᓗ 
ᒥᑭᓪᓕᒋᐊᕐᓂᖅᑕᖃᖅᓱᓂ. ᐅᕙᖓᓂ ᓇᒻᒥᓂᖅ ᑕᑯᓐᓇᖅᑕᒃᑯᑦ, ᑕᑯᒐᐃᒐᒪ ᑮᓇᐅᔭᓂᒃ ᑐᕌᖅᑐᓂᒃ ᐃᓘᓐᓇᖓᓄᑦ 
ᓄᓇᕗᑦ, ᒥᑭᓂᖅᐸᐅᒐᔪᑦᑑᔮᖅᑐᑦ. ᑕᒪᓐᓇ ᑕᑯᖃᑦᑕᖅᓯᒪᔭᕋ ᒫᓐᓇᒧᓄᑦ.  
 
ᐊᒻᒪᓗ ᐅᖃᕈᒪᒻᒥᔪᒐ ᓇᒻᒥᓂᖅ ᐱᓇᓱᐊᕐᕕᓐᓄᑦ, ᐊᒻᒪᓗ ᐱᕙᓪᓕᐊᓂᖏᓐᓄᑦ ᓇᒻᒥᓂᖅ ᐱᓇᓱᐊᕐᕖᑦ. 
ᐅᖃᖃᑎᒌᒍᑎᒋᒋᐊᖃᕋᒃᑯᑦ ᐱᓇᐊᓱᕐᕕᓐᓄᑦ ᐱᕕᑦᓴᖃᕐᓂᐅᔪᑦ ᒥᓂᔅᑕᐅᕕᐅᔪᒧᑦ. ᑮᓇᐅᔭᓂᒃ 
ᐱᒋᐊᒃᑲᓐᓂᕈᓐᓇᖅᑐᒍᑦ ᑮᓇᐅᔭᒃᑯᕕᓐᓂᒃ, ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᐊᓯᖏᓐᓂᒃ ᐃᓄᐃᑦ ᑎᒥᖁᑎᖏᓐᓂᒃ.  
 
ᑐᑦᓯᕋᕈᓐᓇᖅᑕᒍᑦ ᑮᓇᐅᔭᓂᒃ ᑕᐃᒃᑯᑎᒎᓇ. ᖃᐅᔨᒪᔪᖓ ᐃᑲᔪᖅᓯᓯᒪᒋᐊᓖᑦ ᓄᓇᕗᒻᒥᐅᓂᒃ. ᖃᐅᔨᒪᔪᖓ 
ᐊᑎᖃᖃᑕᐅᒐᒪ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ, ᑭᓯᐊᓂ ᐅᕙᓐᓄᑦ ᐊᑎᖃᖃᑕᐅᒐᓗᐊᖅᓱᖓ 
ᐱᔭᕆᐊᑐᔪᒻᒪᕆᐊᓗᒃ ᑮᓇᐅᔭᓂᒃ ᐱᒐᓱᐊᕆᐊᑦᓴᖅ. 
 
ᑕᕝᕘᓇᑕᕝᕙ ᐱᓇᐃᓗᑕᐃᑦ ᓴᖅᑭᐸᑉᐳᑦ. ᒥᓂᔅᑕᐅᕕᐅᔪᖅ ᐊᔾᔨᖃᖁᓐᖏᑕᕋ ᐊᓯᖏᓐᓂᒃ ᑎᒥᐅᔪᓂᒃ 
ᐱᓕᕆᐅᔾᔨᑎᓪᓗᒋᑦ ᓄᓇᕗᒻᒥᐅᓂᒃ. ᑮᓇᐅᔭᐃᑦ ᒥᑭᔪᒻᒪᕆᐊᓗᐃᑦ, ᐊᒻᒪᓗ ᐃᓅᓇᓱᐊᕐᓂᖅ 
ᐊᑭᑦᑐᐸᓪᓕᐊᑐᐃᓐᓇᖅᓱᓂ. ᐱᓇᓱᐊᕐᕕᒻᒥᒃ ᐊᐅᓚᑦᓯᒐᓱᐊᑐᐊᕈᕕᑦ, ᐊᑭᓕᖅᑐᕆᐊᓖᑦ ᓱᓇᑐᐃᓐᓇᐃᑦ 
ᐊᐅᓚᔾᔪᑎᖏᓐᓄᑦ ᐱᓇᓱᐊᕐᕕᑉᐱᑦ ᐊᒻᒪᓗ ᑖᒃᑯᐊ ᑮᓇᐅᔭᐃᑦ $5-ᑕᐅᓴᓐ ᓈᒻᒪᖏᑦᑐᑦ, ᐊᑐᐃᓐᓇᐅᑎᑕᐅᔪᑦ 
ᒥᓂᒡᑕᐅᕕᑦᓯᒍᑦ.  
 
ᐅᖃᐅᓯᕆᐊᕐᔪᒍᒪᑲᐃᓐᓇᖅᑕᕋ ᑕᒪᓐᓇ ᐃᓄᐃᑦ ᓄᓇᕗᒻᒥᐅᑦ ᐅᕝᕙᓘᓐᓃᑦ ᑭᓇᑐᐃᓐᓇᖅ ᓄᓇᕗᒻᒦᑦᑐᖅ 
ᐊᑐᐃᓐᓇᖃᕈᓐᓇᖃᕆᐊᖃᕋᓗᐊᕐᒪᑦ ᑮᓇᐅᔭᓂᒃ ᑐᓐᖓᕕᐅᓗᑎᒃ ᑭᓐᖒᒪᒋᔭᖏᑦ ᓄᓇᓖᑦ, ᐊᒻᒪᓗ ᐃᓚᖏᓐᓂ 
ᓄᓇᓕᓐᓂ, ᑕᒪᓐᓇ ᐱᖅᑯᓯᕆᓐᖏᓇᑦᑎᒍ, ᐱᕙᓪᓕᐊᔪᓕᕆᓂᖅ ᐱᖅᑯᓯᕆᓐᖏᑕᕗᑦ, ᑭᓯᐊᓂ ᒫᓐᓇ 
ᑐᑭᓯᕙᓪᓕᐊᓕᑐᐃᓐᓇᖅᑐᒍᑦ ᓇᒻᒥᓂᖅ ᐱᓇᓱᐊᕐᕕᖃᕐᓂᕐᒥᒃ ᐊᒻᒪᓗ ᖃᓄᖅ ᐊᐅᓚᑦᓴᕆᐊᖃᕐᒪᖔᑕ. 
 
ᑕᐃᑲᓂᒋᐊᖅ ᐱᓇᓱᐊᕐᕕᐅᔪᑦ ᑲᑕᖃᑦᑕᑐᐃᓐᓇᖅᓯᒪᔪᑦ ᑮᓇᐅᔭᓂᒃ ᐱᒃᑲᓐᓂᕈᓐᓇᐃᓪᓕᒐᒥᒃ ᑎᒥᐅᔪᓂᒃ. ᑕᒪᓐᓇ 
ᕿᒥᕐᕈᔭᐅᒃᑲᓐᓂᕆᐊᓕᒃ, ᓇᒻᒥᓂᖅᐱᓇᓱᐊᕐᕕᐅᔪᑦ ᑲᑕᒐᐃᒻᒪᑕ, ᑕᐃᑰᓈᖃᑦᑕᖅᓯᒪᔪᐃᑦ, ᐊᒻᒪᓗ 
ᑐᑦᓯᕋᒃᑲᓐᓂᕈᒪᑦᑕᓕᖅᑐᑦ. ᐃᓕᓯᒪᓂᖅᓴᐅᓕᕐᓗᑎᒃ. 
 
ᑕᒪᓐᓇ ᕿᒥᕐᕈᔭᐅᑦᓯᐊᕆᐊᖃᖅᐸᓪᓚᐃᔪᖅ. ᐊᒻᒪᓗ ᐊᓯᐊᓄᑦ ᓅᓪᓗᖓ. ᐊᓚᑲᓐᓄᐊᖅ ᐅᖃᐅᓯᖄᕐᔪᑲᐃᓐᓇᕐᒪᑦ 
ᓇᓄᐃᑦ ᒥᑦᓵᓄᑦ ᓄᓇᕗᒻᒥ. ᖃᐅᔨᓴᕐᓂᖃᓕᕋᐃᒐᑦᑕ ᓂᕐᔪᑎᑦᑎᓐᓂᒃ ᐊᒻᒪᓗ ᖃᐅᔨᓴᕐᓂᖃᑐᐊᕋᐃᒐᒥᒃ ᓇᓄᕐᓂᒃ,  

ᓇᓐᓄᒋᐊᖃᕈᓐᓃᑦᓴᐅᑎᒋᓲᖑᔪᒍᑦ. ᓇᓄᖁᑎᕗᑦ ᐱᔭᐅᕙᑦᑐᑦ, ᐆᒪᑎᓪᓗᒋᑦ, ᐆᒪᔪᒃᑯᕕᒻᒨᕈᔾᔭᐅᓪᓗᑎᒃ. 
ᒥᖅᑯᐃᔭᖅᑐᒻᒪᕆᐊᓘᖃᑦᑕᖅᑐᑦ ᖃᓪᓗᓈᑦ ᓄᓇᖓᓐᓂᑦ, ᐅᑭᐅᖅᑕᖅᑐᒥᓐᖓᕐᓯᒪᓪᓗᓂ, ᑕᐃᒃᑯᐊ ᐆᒪᔪᐃᑦ 
ᓇᓪᓕᓇᕐᒪᑕ ᐆᒪᔪᒃᑯᕕᒻᒥᑦᑐᑦ. 
 
ᐊᒻᒪᓗ ᑕᑯᔭᕋᐃᒐᑦᑕ ᓇᓄᕐᓂᒃ ᐴᕐᓯᒪᔪᓂᒃ, ᐆᒪᔪᒃᑯᕕᐅᔪᓂᒃ ᐊᒻᒪᓗ ᕿᑲᑐᐃᓐᓇᖅᑐᓂᒃ ᖁᐊᖅᑕᖅᑐᓂ 
ᑕᐃᒪᐃᑦᑐᓂᓪᓕ ᐃᓕᓐᖓᖏᒃᑲᓗᐊᕐᒪᑕ. ᑕᒪᓐᓇ ᐃᓄᕕᒥᓂᖓ ᓯᑯᒻᒪᑦ. ᑕᑯᔭᕋᐃᒐᑦᑕ ᐆᒪᔪᖃᕐᕕᐅᔪᓂ, 
ᓇᓪᓕᒋᓕᖃᑦᑕᕋᑦᑎᒍᑦ, ᑭᓯᐊᓂᓕ ᖃᓪᓗᓈᑦ ᑕᐃᒃᑯᓂᖓ ᑕᐃᒪᐃᑎᑦᑎᖃᑦᑕᕐᒪᑕ ᑮᓇᐅᔭᓕᐅᕋᓱᐊᖅᑐᑎᒃ, 
ᑕᐃᒪᐃᓕᐅᓐᖏᓇᑦᑕᓕ 
 
ᓄᓇᕗᒻᒥᐅᖑᓪᓗᑕ, ᐃᓱᒪᒋᔭᐅᕙᒻᒥᔪᒍ ᐃᒃᐱᒍᓱᑦᑎᐊᓐᖏᒋᐊᒃᓴᑎᓐᓂᒃ ᐅᒪᔪᖁᑎᑦᑎᓐᓂᒃ, ᑭᓯᐊᓂᓕ ᑕᒪᓂ 
ᓄᓇᖃᐃᓐᓇᕋᑦᑕ ᐅᑭᐅᖅᑕᖅᑐᒥ ᐊᒻᒪᓗ ᑕᒪᓐᓇ ᓄᓇᒋᒐᑦᑎᒍᑦ. ᑕᒪᒃᑯᐊ ᐅᒃᐱᕆᒍᑦᑎᒍᑦ ᐆᒪᔪᖁᑎᕗᑦ, 
ᐊᒥᓱᕈᖅᐸᓪᓕᐊᔪᓐᓇᕐᒪᑕ ᐊᒥᓱᓂᖏᑦ ᐊᒻᒪᓗ ᑕᒪᒃᑯᐊ ᐊᒥᓱᕈᓗᐊᖅᑎᑯᑦᑎᒍᑦ, ᑐᖁᕙᓪᓕᐊᓕᓱᖑᒻᒪᑕ ᐊᒻᒪᓗ 
ᐊᒃᓱᐊᓗᒃ ᐱᔭᕆᐊᑐᓪᓗᓂ ᐅᑎᖅᑎᓐᓇᓱᐊᕆᐊᖏᓐᓂᒃ ᐊᖑᓇᓱᒃᑕᐅᖃᑦᑕᕈᓐᓇᖁᓪᓗᒋᑦ. 
 
ᒪᓕᒐᓕᐅᖅᑎᐅᖃᑎᒐ ᓴᓪᓕᓂ ᐅᖃᐅᓯᖃᖅᑲᐅᒻᒪᑦ ᐱᔾᔪᑎᖃᖅᑐᒥᒃ ᑕᒪᒃᑯᓂᖓ ᑐᒃᑐᓂᒃ, ᑕᐃᒃᑯᐊ 
ᐊᒥᓱᕈᓗᐊᖅᐸᑕ, ᑐᖁᕋᒐᔪᒻᒪᑕ. ᑕᐃᒪᓕ ᐅᒪᔪᖃᑦᑕᕆᐊᖃᖅᐸᕗᑦ ᐅᔾᔨᕆᑦᑎᐊᕐᓗᒋᑦ ᐊᒻᒪᓗ ᖃᐅᔨᒪᑦᑎᐊᕐᓗᒋᑦ 
ᐊᒥᓱᕈᓗᐊᓕᓐᖏᒃᑲᓗᐊᕐᒪᖔᑕ ᖃᑦᓯᓐᓇᕈᓗᐊᓕᓐᖏᒃᑲᓗᐊᕐᒪᖔᑕ ᐅᐱᓐᓇᕋᓂ ᑕᒪᓐᓇ ᐃᓕᖅᑯᓯᕗᑦ 
ᖃᐅᔨᒪᔭᕆᐊᖃᕋᑦᑕ ᑲᒪᑦᑎᐊᕐᓂᕐᒥᒃ ᐆᒪᔪᖁᑎᑦᑎᓐᓂᒃ. 
 
ᑭᓯᐊᓂᓕ ᐊᓯᖏᓐᓂᒃ ᐱᕙᓪᓕᐊᓂᖅᑕᖃᕐᓯᒪᓕᖅᑎᓪᓗᒍ ᐆᒪᔪᖁᑎᑦᑎᓐᓄᑦ, ᑮᓇᐅᔭᓕᐅᕈᑎᖃᕋᓱᐊᓕᕋᐃᒐᑦᑕ 
ᐆᒪᔪᖁᑎᑦᑎᓐᓂᒃ, ᑕᒪᐅᓇ ᐊᑲᐅᓐᖏᓕᐅᕈᑎᖃᓕᖃᑦᑕᖅᑐᒍᑦ ᐆᒪᔪᐃᑦ ᑲᒪᒋᔭᐅᑦᑎᐊᕆᐊᖃᕐᓂᖏᓐᓄᑦ. 
 
ᑕᒪᒃᑯᐊᖑᑎᓪᓗᒋᑦ ᐊᑐᖅᑐᒋᑦ ᐊᒃᓱᕈᕐᓇᖅᑐᑦ ᑲᒪᔾᔪᑕᐅᓇᓱᐊᖅᑐᑦ ᑕᒪᓐᓇᓕ ᐃᓕᖅᑯᓯᕆᓐᖏᓇᑦᑎᑐᒍᑦ 
ᓄᓇᕗᒻᒥᐅᖑᓪᓗᑕ, ᐃᓕᖅᑯᓯᑦᑎᓐᓄᑦ ᐊᒃᑐᐊᖏᒻᒪᑦ. ᐊᐅᓚᔭᕆᐊᖃᖅᐸᓕᖅᑐᑕ ᑮᓇᐅᔭᓄᑦ ᐊᒻᒪᓗ 
ᑕᐃᒪᐃᒋᐊᖃᖅᑐᑕ, ᑕᕝᕗᓇ ᐱᔪᓐᓇᐅᑎᖃᕆᐊᖃᕋᓗᐊᖅᐳᒍ ᓇᒻᒪᒃᑐᓂᒃ ᑮᓇᐅᔭᖃᖅᑎᑕᐅᓗᑕ 
ᐃᓕᑉᐸᓪᓕᐊᓕᑕᐃᓐᓇᕋᑦᑕ ᑲᒪᓂᕐᒧᑦ ᑮᓇᐅᔭᑎᒍᑦ. 
 
ᐊᒻᒪᓗ ᑮᓇᐅᔭᖅᑖᕋᓱᐊᓕᕋᐃᒐᑦᑕ ᐊᒻᒪᓗ ᑕᒪᒃᑯᐊ ᓄᓇᓕᐅᔪᑦ ᑮᓇᐅᔭᖃᕆᐊᖃᓕᕋᐃᒻᒪᑕ, ᓇᒻᒪᒃᑐᓂ 
ᐱᔭᕆᐊᖃᕐᒪᑕ, ᑮᓇᐅᔭᓕᐅᕈᑕᐅᔭᕆᐊᓕᓐᓂ ᐱᕙᓪᓕᐊᓇᓱᐊᒋᐊᖃᕐᒪᑕ, ᐆᒪᔪᑐᐃᓐᓇᐅᖏᑦᑐᓂᒃ ᐊᒻᒪᓗ 
ᖃᐅᔨᒪᓪᓗᖓ ᐱᓕᕆᕕᐅᔪᖅ ᐃᑲᔪᖅᑐᐃᓇᓱᐊᖅᑐᖅ ᓄᓇᓕᐅᔪᓂᒃ, ᑭᓯᐊᓂᓕ ᑕᒪᒃᑯᐊ ᑮᓇᐅᔭᐃᑦ 
ᐊᒥᒐᐃᓐᓇᕐᒪᑕ ᓴᖅᑭᓇᓱᐊᕐᓂᕐᒧᑦ ᒥᑭᔪᑎᓂᒃ ᐱᓕᕆᕕᐅᔪᓂᒃ ᓄᓇᓕᓐᓂ. ᑕᒪᒃᑯᐊ ᓴᖅᑭᕈᒪᕋᑖᖅᑕᒃᑲ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᑕᕋᒃ ᐃᖏᓚᐅᓐᖏᓐᓂᖓᓂ, ᐊᓕᐸᓂᒃ 
ᒪᐅᓐᖓᕐᓯᔭᕆᐊᖃᖅᑐᒍᑦ ᐴᕐᓯᒪᔪᒥᑎᓪᓗᒋᑦ, ᑕᐃᒃᑯᐊ ᓯᓚᖓᓂᒃ ᓇᒻᒪᒃᓴᕋᔭᕐᒪᖔᑕ (ᑐᓵᔨᑎᒍᑦ ᐃᓱᓕᑦᑐᖅ) 
ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᒃᓱᐊᓗᒃ ᐅᖃᐅᓯᑦᑎᐊᕙᒃ ᐅᐱᓐᓇᕋᓂ ᐃᒃᓯᕙᐅᑕᕗᑦ ᐊᒃᓱᐊᓗᒃ 
ᑭᐅᑦᑎᐊᕋᑖᖅᑐᖅ ᐅᖃᐅᓯᕐᖓᐅᑎᓄᑦ. ᐅᐱᒋᕙᕋ ᖃᐅᔨᒪᑦᑎᐊᓂᖓᓂᒃ ᑎᑎᕋᖅᑎᓪᓗᒍ ᐅᓂᒃᑳᖓᓂᒃ 

ᑕᐃᒪᓕ ᐱᑕᖃᓐᖏᓗᐊᖅᐸᓪᓚᐃᔪᖅ ᐱᓕᕆᕕᐅᔪᒥ, ᑕᐃᒃᑯᐊ ᑯᐊᐳᕆᓴᒃᑯᑦ, ᐃᓕᒃᓯ ᑯᐊᐳᕆᓴᖁᑎᓯ 
ᕿᓂᖅᐸᓪᓕᐊᒻᒪᑕ ᐱᕙᓪᓕᐊᔾᔪᑎᒃᓴᐅᔪᓐᓇᖅᑐᓂᒃ, ᐱᓕᕆᕕᐅᔪᓐᓇᑐᐃᓐᓇᕆᐊᖃᖅᑐᓂᒃ, ᓄᓇᓕᐅᔪᑦ 
ᑲᑐᑦᔨᒐᓗᐊᖅᐸᑕ ᐊᑐᓂᓪᓗᓐᓂᑦ. 
 
ᐊᒥᓱᐊᓗᓐᓂᒃ ᑐᑭᓯᒋᐊᕈᑎᒃᓴᐅᔪᓂᒃ ᐃᓕᒃᓯᓐᓂᒃ ᐱᑎᑦᑎᓯᒪᒐᑦᑐᑕ ᖃᓄᐃᑦᑐᓂᒃ 
ᐱᕙᓪᓕᐊᓂᐅᑐᐃᓐᓇᕆᐊᖃᖅᑐᓂᒃ ᐅᒃᑐᑎᒍᓗᒍ ᓴᓪᓕᓂ. ᓴᓪᓖᑦ ᐅᖃᐅᓯᖃᖃᑦᑕᓕᕇᕐᖓᑕ ᓚᐸᑐᐊᕆᒥᐅᓄᑦ 
ᑐᑦᑐᐃᑦ ᐊᒥᖏᑕ ᐱᓗᖏᑕ ᒥᔅᓵᓄᑦ ᐊᒥᖏᑕᓗ ᒥᔅᓵᑦᓄᑦ, ᕿᑐᒻᒪᔅᓴᐃᓂᖅ ᐃᒻᒪᖃ ᑐᑦᑐᐃᑦ ᐸᒥᐅᖏᓐᓂᒃ ᐊᒻᒪᓗ 
ᐅᓱᖏᓐᓂᒃ ᓇᔾᔪᖏᓐᓂᓪᓗ, ᐊᒻᒪᓗ ᑕᐃᒪᐃᑦᑐᕈᓘᔭᕐᓂᒃ. 
 
ᑕᐃᒪ ᐱᕙᓪᓕᐊᔪᖃᖅᑐᖅ ᑭᓯᐊᓂ ᐱᐅᒐᔭᖅᑐᒥᓂᖅ ᐱᓕᕆᖃᑎᖃᕈᓐᓇᕐᓂᕈᑦᑕ ᐱᓕᕆᕕᔅᓯᓐᓂᒃ ᖃᐅᔨᓇᓱᓪᓗᑕ 
ᖃᓄᖅ ᐱᐅᓂᖅᐸᐅᒐᔭᕐᒪᖔᖅ ᑕᒪᓐᓇ ᓄᐃᑎᒋᐊᕐᓂᐊᕐᓗᒍ. ᓂᕿᓕᕆᕕᑦᑖᕐᓗᑕᓘᓐᓃᑦ ᓂᕿᓕᕆᕕᐅᒐᔭᖅᑐᒥᒃ 
ᑐᑦᑐᒥᓂᕐᓄᑦ ᐅᕝᕙᓘᓐᓃᑦ ᑕᒫᓂ ᐊᕐᕌᒍᒥᒃᑲᓐᓂᖅ, ᐱᔾᔪᑎᒋᓪᓗᒍ ᐊᑲᐅᓐᖏᓕᐅᕈᑕᐅᔪᖅ ᐃᑦᑎᕐᕕᐅᔭᓄᑦ 
ᐊᑐᖅᐸᑕᑦᑎᓐᓄᑦ ᐊᐅᓪᓚᑎᑦᑎᔾᔪᑎᒋᕙᑦᑕᑎᓐᓄᑦ ᓂᕿᓂᒃ, ᖁᐊᕐᓂᒃ, ᕿᔪᖃᕐᖓᑦ ᓱᕋᔅᓴᕋᐃᓗᐊᖅᑐᒥᒃ 
ᐅᓯᔾᔪᑕᐅᔪᓐᓇᕋᓂ ᐊᒥᓱᓂᒃ, ᐱᓯᒪᒐᑦᑕ 3 ᑕᐅᓴᓐᑐᐃᓐᓇᕐᓂᒃ ᑐᑦᑐᒥᓂᕐᓂᒃ. 
 
ᐃᓱᒪᒐᓗᐊᖅᑐᖓ ᓴᓪᓖᑦ ᐱᕙᓪᓕᐊᔪᓕᕆᔨᖏᑦ ᖃᐅᔨᓇᓱᒋᐊᖏᑕ ᒫᓐᓇᐅᔪᖅ ᖃᓄᐃᑦᑐᑦ ᐃᑦᑎᕐᕕᐅᔭᐃᑦ 
ᐱᐅᓂᖅᐸᐅᒻᒪᑕᖔᑕ ᐊᒥᓱᕈᕆᐊᕈᓐᓇᖁᓪᓗᒍ ᑰᑕᖓ. ᑭᓯᐊᓂ ᓱᓕ 2 ᑕᐅᓴᓐᓂᒃ ᑐᑦᑐᒥᓂᕐᓂᒃ 
ᐊᒥᐊᒃᑯᖃᕋᔭᖅᑐᒍᑦ ᑰᑕᓕᒻᒥᒃ 5 ᑕᐅᓴᓂᒃ 6 ᑕᐅᓴᓐᓂᓪᓘᓐᓃᑦ. 
 
ᒪᒥᐊᓇ ᐃᔅᓯᕙᐅᑖᖅ; ᑕᒻᒪᕋᒪ ᐃᒻᒥᓂᒃ ᖃᐅᔨᕗᖓ, 3 ᑕᐅᓴᓐ ᑐᑦᑐᒥᓃᑦ ᐊᒥᐊᒃᑰᒐᔭᖅᑐᑦ ᑰᑕᖓᓐᓂᒃ. 
ᓄᓇᓕᐅᖃᑎᒌᑦ ᑕᐅᖅᓰᖃᑦᑕᑎᓐᓇᒋᑦ ᐅᕝᕙᓘᓐᓃᑦ ᓄᓇᓕᐅᖃᑎᒌᓄᑦ ᐱᓕᕆᐊᖅᑕᖃᖅᑎᓐᓇᒍ ᓂᖀᑦ ᐱᓪᓗᒋᑦ 
ᑭᓐᖓᕐᓂᑎᑐᑦ. ᐊᑐᕈᓐᓇᖏᓐᓇᑕ 3 ᑕᐅᓴᓐᑲᓂᕐᓂᒃ ᑐᑦᑐᒥᕐᓂᓂᒃ.  
 
ᕿᑭᖅᑕᒧᑦ 100 ᒪᐃᓕᓂᒃ ᐊᖏᓂᓕᒻᒧᑦ 1 ᒪᐃᓕᑎᒍᑦ, ᑖᓐᓇ ᐊᖏᔪᐊᓘᒻᒪᑦ. ᐅᓗᕆᐊᓱᐃᓐᓇᖃᑦᑕᕋᑦᑕ 
ᐊᒥᓲᓗᐊᖅᑎᑦᑎᔭᕆᐊᔅᓴᖅ ᑕᒪᑐᒥᖓ ᑕᐃᒪᐃᓕᐅᖃᑦᑕᖅᑐᒍᑦ ᐊᕙᑎᕗᑦ ᐱᔾᔪᑎᒋᓪᓗᒍ ᐊᒻᒪᓗ 
ᒪᑭᒪᔾᔪᑎᔅᓴᓕᕆᓂᖅ ᐱᓪᓗᒍ. ᐱᓗᐊᖅᑐᒥᑦ ᐊᕙᑎᓕᕆᓂᕐᒧᑦ.  
 
ᑐᑦᑐᐃᑦ ᐊᒥᓱᕈᖅᐸᓪᓕᐊᑎᓪᓗᒋᑦ, ᓴᓪᓕᓅᕋᒪ, ᑐᓂᓯᔪᓐᓇᖅᑎᑕᐅᓚᐅᖅᓯᒪᔪᒍᑦ ᑐᑦᑑᑉ ᐊᕝᕙᖓᓂᒃ ᐊᑐᓂᑦ 
ᐃᓪᓗᒥᐅᖃᑎᒌᓄᑦ. ᑕᐃᒪᐃᓕᐅᕐᓂᖃᓚᐅᖅᓯᒪᓪᓗᑕ 14 15-ᓗᑭᐊᖅ ᐊᕐᕌᒍᑦ ᓈᓕᑕᐃᓐᓇᖅᑐᑦ.  
 
ᐱᓕᕆᕕᒃ ᐅᖃᐃᓐᓇᖃᑦᑕᕐᖓᑦ ᑐᑦᑐᑕᖃᓐᖏᓗᐊᕐᖓᒡᒎᖅ ᓱᓕ ᐊᖑᓇᓱᖃᑦᑕᖏᑦᑐᒍᑦ ᐃᓱᒪᖅᓱᕐᓗᑕ. 
ᑭᖑᕙᓗᐊᓚᐅᖅᓯᒪᒻᒪᑦ ᖃᐅᔨᒐᓗᐊᕐᖓᑕ, ᑳ ᐊᒥᓱᕈᓗᐊᖅᑐᐊᓘᓕᖅᑐᓪᓕᐅᑯᐊ ᐊᖑᓇᓱᖃᑦᑕᕆᐊᖃᓕᖅᑕᕗᑦ.  
 
ᐄ 6 700-ᓘᓐᓃᑦ ᐃᓄᐃᑦ ᓱᕐᕋᐃᒍᓐᓇᖅᑐᑦ ᐸᕐᓇᐅᑎᒋᓚᐅᖅᓯᒪᔭᑦᑎᓐᓄᑦ ᐱᓕᕆᐊᕐᒧᑦ ᓄᓇᑦᓯᐊᑉ 
ᒐᕙᒪᒃᑯᖏᓐᓃᑎᓪᓗᑕ. ᐱᔾᔪᑎᖃᓗᐊᖅᑐᑕ ᐊᑐᓗᐊᖅᑕᐃᓕᓂᕐᒧᑦ ᐊᒻᒪᓗ ᒪᑭᒪᔾᔪᑎᔅᓴᐅᔪᓐᓇᖅᑐᓂᒃ. ᓱᓕᓗ ᒫᓐᓇ 
ᐊᖑᒻᒪᑎᒍᓐᓇᖏᑦᑐᒍᑦ ᐅᕝᕙᓘᓐᓃᑦ ᐊᐅᓚᑦᑎᒍᓐᓇᖏᑦᑐᒍᑦ ᐊᒥᓲᓂᖏᓐᓂᒃ ᐱᕈᖅᐸᓪᓕᐊᑐᐃᓐᓇᖅᑐᓂᒃ 
ᓴᓪᓕᓂᒃ. 
 
ᑕᐃᒪ, ᖃᓄᐃᓕᐅᕆᐊᖃᕐᓂᐊᐸᓪᓚᐃᓕᖅᑐᒍᑦ ᑐᐊᕕᕐᓇᖅᑐᒥᒃ ᐊᖑᓇᓱᑦᑕᐅᑎᑦᑎᓗᑕ 6 ᑕᐅᓴᓐᓂᒃ ᐅᕝᕙᓘᓐᓃᑦ 
ᐊᒥᓱᓃᖅᓴᓂ ᑭᓯᐊᓂ ᖃᓄᖅᑑᕈᑎᔅᓴᖃᓐᖏᑦᑐᒍᑦ ᒪᑭᒪᔾᔪᑎᔅᓴᖅᑎᒍᑦ ᐱᔾᔪᑎᒋᓪᓗᒍ ᒪᓕᒐᖅᑕᖃᕇᕐᖓᑦ 
ᐆᒪᔪᓕᕆᓂᕐᒧᑦ ᒪᓕᒐᔅᓯᓐᓂᒃ ᔭᒐᓚᒃᑳᕆᒋᐊᖃᓐᖏᓂᕐᒥᒃ. 
 

 



ᕿᑎᖅᑰ, ᒫᔾᔨ 27, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3439

ᐱᔾᔪᑎᒋᓪᓗᒍ ᒐᕙᒪᑐᖃᒃᑯᑎᒍᑦ ᖃᐅᔨᓴᖅᑕᐅᕙᒻᒪᑕ, ᑐᖁᑕᐅᔭᕆᐊᖃᕐᓂᕐᖓᑕ ᓇᐅᒃᑯᒃᑭᐊᖅ. ᑕᐃᒪ, 
ᖃᕐᕈᖅᓯᓐᓂᖅᑲᑕ, ᐱᖃᓯᐅᑎᓗᒍ ᑐᐃᒃᑯᑦ ᖁᑭᖅᓯᓂᖅᑲᑕ ᓂᕿᒥᒃ ᓄᓇᓕᓐᓄᐊᕈᔾᔭᐅᓗᓂ ᑭᓯᐊᓂ 700 ᐃᓄᐃᑦ, 
ᖃᐅᔨᒪᓐᖏᑦᑐᖓ ᖃᑦᑎᓂᒃ ᐅᖁᒪᐃᓐᓂᖃᕐᒪᖔᑕ ᑐᑦᑐᐃᑦ ᐊᑐᖅᑕᐅᔪᓐᓇᖅᑐᑦ ᓂᕿᖏᑦ. ᐊᑐᕋᓱᓲᕆᒐᑦᑎᒍ 
ᐃᓘᓐᓇᓕᒫᖓ ᐊᐅᓪᓚᖅᑎᐸᑦᑐᒋᑦ ᐱᖃᑎᑦᑎᓐᓄᑦ ᐊᒻᒪᓗ ᐊᓯᖏᓐᓄᑦ. ᓂᕿᑦᑎᐊᕚᓘᖃᑦᑕᖅᑐᑦ, ᑭᓯᐊᓂ 
ᐱᓕᕆᕕᒃ ᑮᓇᐅᔭᓂᒃ ᐱᔪᓐᓇᖏᒻᒪᑦ ᓄᓇᓕᓐᓄᐊᕋᔭᖅᑐᓂᒃ ᓲᕐᓗ ᓴᓂᕋᔭ ᐅᕝᕙᓘᓐᓃᑦ ᑭᓐᖓᐃᑦ ᐊᓯᖏᓪᓘᓐᓃᑦ 
ᑕᒪᒃᑯᐊ ᖃᓂᒋᔮᓂᑦ ᑐᑦᑐᖃᓐᖏᑦᑐᑦ, ᐃᑲᔪᖅᑕᐅᔪᓐᓇᖅᐳᑦ ᑕᕝᕙᓐᖓᑦ. ᑕᐃᒪᐃᒍᓐᓇᖅᐳᑦ ᖃᑦᑏᓐᓇᐅᒐᓗᐊᓄᑦ 
ᑮᓇᐅᔭᓄᑦ. ᐊᑭᖃᕋᔭᖅᑐᒋᓐᖏᓚᕋ $100-ᑕᐅᓴᓂᒃ ᑎᑭᑎᑦᑎᖃᑦᑕᓕᕐᓗᑎᒃ ᓴᓪᓕᓂᑦ. 
 
ᐅᖃᐅᓯᖃᖅᐳᖓ ᐃᖏᕐᕋᔾᔪᑎᓕᕆᓃᓐᓇᕐᒥᑦ. ᐃᓱᒫᓘᑎᖃᖅᐳᖓᓕ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ 
ᐅᕝᕙᓘᓐᓃᑦ ᐱᑕᖃᓐᖏᓗᐊᕐᓂᖓᓂᑦ ᓄᓇᓖᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓯᐊᕐᒪᖅᑎᕐᕕᐅᓐᖏᑦᑐᓄᑦ. 
ᑕᒪᔾᔭᒻᒪᕆᐅᒻᒪᑕ ᓴᖅᑭᐊᔪᓐᓇᖅᑐᑦ. 
 
ᐅᖃᖃᑎᒋᓚᐅᕋᒃᑯ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ ᐊᖅᑯᑎᑕᖃᒃᑲᓐᓂᕆᐊᖃᕐᓂᐅᑉ ᒥᒃᓵᓄᑦ, 
ᓴᓪᓕᕐᓂᑐᐃᓐᓇᐅᓐᖏᑦᑐᖅ ᓇᒥᑐᐃᓐᓇᕐᓗ ᐊᔪᕐᓇᖏᑉᐸᑦ. ᓴᓂᕋᔭᒻᒥ, ᐃᓪᓗᓕᒻᒥ, ᐊᕐᕕᐊᓂᑦ ᑲᖏᖅᖠᓂᕐᒥ. 
 
ᐅᖃᕋᓱᐊᖅᐳᖓᓕ ᐱᓕᕆᕝᕕᓰᓐᓇᐅᓐᖏᒻᒪᑦ ᖃᐅᔨᒋᐊᕋᓱᐊᖅᑐᑑᓐᖏᓚᖅ ᓄᓇᓕᓐᓂᑦ ᐃᑲᔪᕋᓱᑦᑐᓂ 
ᑮᓇᐅᔭᑎᒍᑦ. ᐄ, ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᑎᒍᑦ ᐊᒻᒪ ᐋᓐᓂᐊᖅᑐᓕᕆᔨᒃᑯᑎᒍᑦ ᐱᒻᒪᕆᐅᕗᑦ. 
 
ᒪᑭᒪᒐᓱᐊᕐᓂᖅ ᐊᒻᒪ ᐃᓅᓯᓕᕆᓂᖅ ᑲᒪᒋᔭᐅᑦᑎᐊᕋᓱᐊᖅᑐᑎᒃ ᓄᓇᓕᓐᓂᑦ, ᖃᐅᔨᒋᐊᕋᓱᐊᕆᐊᖃᕐᓂᐊᓕᕋᑦᑕ 
ᑭᓱᓂᒃ ᐱᔪᒪᒻᒪᖔᑕ ᓄᓇᓖᑦ. ᓄᓇᓖᑦ ᑭᓱᓂᒃ ᖁᕕᐊᒋᔭᖃᕐᒪᖔᑕ. ᑭᓱᑦ ᓄᓇᓕᓐᓄᑦ ᐱᓕᕆᑦᑎᐊᕈᑕᐅᕙᑉᐸᑦ. 
ᖃᓄᖅ ᓄᓇᓖᑦ ᐃᓱᒪᒻᒪᖔᑕ ᑮᓇᐅᔭᐃᑦ ᐊᑐᖅᑕᐅᑦᑎᐊᕆᐊᖓ; ᒐᕙᓚᒃᑯᑦ ᑮᓇᐅᔭᖏᑦ 
ᐊᑐᖅᑕᐅᑦᑎᐊᕋᓗᐊᕐᒪᖔᑕ.  
 
ᐱᐅᔫᓱᒋᓐᖏᓇᒃᑯ ᒐᕙᒪᒃᑯᑦ ᑲᑎᒪᔩᓐᓇᖏᑦ ᐃᓱᒪᓕᐅᖃᑦᑕᑦᑎᓪᓗᒋᑦ ᑭᓱᑦ ᐱᐅᒥᒪᖔᑕ ᓄᓇᕗᒻᒥᐅᓄᑦ. 
ᐸᓯᑦᑎᖏᒃᑲᓗᐊᖅᑐᖓ ᒐᕙᒪᒃᑯᓐᓂᑦ ᑭᓯᐊᓂ ᐱᖓᓱᑦ ᐅᑭᐅᖃᓕᕋᑦᑕ ᑎᓴᒪᐅᓪᓗᑎᒃ ᐅᕙᒍᑦ, ᑭᓯᐊᓂ 
ᐃᓚᐅᑎᑦᑎᓐᖏᒌᖅᓯᒪᓕᕋᑦᑕ ᓄᓇᓕᓐᓂᑦ ᒐᕙᒪᒃᑯᓐᓄᑦ ᐃᖅᑲᓇᐃᔮᓂᒃ ᓯᐊᕐᒪᖅᑎᕕᐅᓯᒪᓐᖏᑦᑐᓂᒃ. 
 
ᐃᓚᐃᓐᓈᓕᕋᑦᑕ ᑐᓂᓯᖃᑦᑕᖅᑐᑎᒍ ᒪᑯᓂᖓ ᐱᐅᔫᓱᒋᔭᑦᑎᓐᓂᑦ ᓴᓪᓕᕐᒧᑦ ᐅᕝᕙᓘᓐᓃᑦ ᓇᓕᐊᓐᓄᑐᐃᓐᓇᖅ 
ᓄᓇᖠᒻᒧᑦ ᑎᑭᕋᕐᔪᐊᕐᒧᑦ, ᐃᓪᓗᓕᕌᕐᔪᒻᒧᑦ, ᐊᐅᓱᐃᑦᑐᕐᒧᑦ, ᐱᒻᒪᕆᐅᓱᒋᕙᕋ ᐃᓕᑕᖅᓯᑉᐸᑕ ᕼᐋᒻᒪᓚᐃᑦ 
ᖃᓄᐃᓕᐅᕈᒪᒻᒪᖔᑕ. 
 
ᕼᐋᒻᒪᓚᒃᑯᑦ ᑕᕝᕙᓂᔅᓴᐃᓐᓈᓐᖏᒻᒪᑕ ᓄᓇᓕᖏᑕ ᑭᓪᓕᐅᔭᖏᓐᓂᑦ. ᕼᐋᒻᒪᓚᒃᑯᑦ ᐃᓱᒪᕗᑦ ᐊᒻᒪ ᑕᑯᓐᓇᒐᐃᑦ 
ᓄᓇᓕᓕᒫᖓᓅᖓᕗᑦ, ᐊᖏᓇᓱᓐᓂᕐᒧᑦ, ᐳᓚᕋᖅᑐᓕᕆᓂᕐᒧᑦ, ᓇᒻᒥᓂᖁᑎᓂᒃ ᐱᕙᓪᓕᐊᑎᑦᑎᓂᕐᒧᑦ, 
ᐱᓐᖑᐊᖅᑐᓕᕆᓂᕐᒧᑦ ᐊᓯᖏᓐᓄᓪᓗ. 
 
ᐃᓱᓕᕝᕕᖃᓐᖏᒻᒪᑕ ᐅᕙᑦᑎᑐᑦ. ᐃᓱᒪᖃᑦᑕᖏᒻᒪᑕ ᑭᓪᓕᐅᔭᕐᓂᒃ. ᑕᐃᒪᐃᒻᒪᑦ, ᐃᒃᓯᕙᐅᑖᖅ, ᐱᕕᔅᓴᐃᒍᓕᕇᕋᒪ, 
ᑭᓯᐊᓂ ᐅᖃᒃᑲᓐᓂᕈᒪᕗᖓ ᐃᓕᒃᓯᓐᓄᑦ, ᖃᐅᔨᒋᐊᖁᓪᓗᓯ ᖃᓄᖅ ᓄᓇᓖᑦ ᐃᓱᒪᒋᔭᖃᕐᒪᖔᑕ, ᑭᓱᓂᒃ 
ᐱᓕᕆᐊᑦᑎᐊᕙᐅᑎᑦᑎᒻᒪᖔᑕ, ᑭᓱᑦ ᒪᑭᒪᒍᑎᒃᓴᑦᑎᐊᕙᐅᕙᑦ, ᐃᓅᓯᕐᒥᒃ ᐊᖏᕈᑎᒃᓴᐅᓪᓗᑎᒃ, ᑭᓱᑦ 
ᐃᑲᔫᑎᑦᑎᐊᕙᐅᕙᑦ ᓄᓇᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᐳᑭᕐᓇᒃ. 

ᐳᑭᕐᓇᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᕐᓂᐊᕋᒪ ᐊᔾᔨᒌᓐᖏᑦᑐᓂᒃ ᓇᑦᑎᓕᒻᒥᐅᑦ ᒥᒃᓵᓄᑦ 
ᐊᒻᒪ ᕿᑎᕐᒥᐅᑦ ᐊᒻᒪ ᑐᓵᓪᓗᒋᑦ ᑲᑎᒪᔨᐅᖃᑎᒻᒪ ᐅᖃᐅᓯᒃᓴᖏᑦ, ᑕᑯᓐᓇᖅᑐᒋᑦ ᒪᑭᒪᒐᓱᐊᕐᓂᕐᒧᑦ 
ᐱᕙᓪᓕᐊᑎᑦᑎᔾᔪᑎᒃᓴᐃᑦ ᐃᓗᐊᓂ ᐃᑯᐱᕝᕕᓕᕆᔨᒃᑯᑦ ᑕᒪᒃᑯᐊᓗ ᑕᑯᔪᒪᕙᕗᑦ, ᐊᑐᕐᓗᑎᒃᑯ ᑕᒪᒃᑯᐊ ᐊᑐᕋᒃᓴᐃᑦ 
ᑕᐃᒫᒃ ᐃᑲᔪᕈᓐᓇᕐᓂᐊᕋᑦᑕ ᐅᕝᕙᓘᓐᓃᑦ ᓴᖅᑮᒃᑲᓐᓂᕈᓐᓇᕐᓂᐊᕋᑦᑕ ᐃᖅᑲᓇᐃᔮᒃᓴᓂᒃ ᓄᓇᓕᒻᒥᐅᑎᒎᖅᑐᓂᒃ.  
 
ᓄᓇᑦᓯᐊᕐᒥ ᒐᕙᒪᖃᕐᑎᓪᓗᑕ, ᐃᑲᔪᖅᓱᓚᐅᖅᑯᖓ ᑮᓇᐅᔭᖃᕐᑎᑦᑎᓂᕐᒥᑦ ᐃᖃᓗᓕᕆᑯᔅᓴᒥᑦ ᐊᒻᒪᓗ 
ᓂᐅᕕᔅᓴᖃᕐᓂᕐᒧᑦ ᐃᖃᓗᓐᓂ ᑰᑕᖃᓚᐅᖅᑯᒍᑦ ᐅᖅᓱᖅᑑ ᐊᒻᒪᓗ ᖃᓂᒋᔭᖓᓂ. 
 
ᐃᖃᓗᓕᕆᕕᒃ ᐋᖅᑭᒋᐊᖅᑕᐅᓚᐅᖅᑯ 1990-ᐅᔪᓂᑦ ᐊᒻᒪᓗ 1997-ᒥᑦ ᓴᓇᔭᐅᒋᐊᒃᑲᓐᓂᓚᐅᖅᑯ ᐊᒻᒪᓗ 
ᐱᐅᔪᒻᒪᕆᒻᒥ ᖁᐊᒃᑯᕕᑖᖅᑐᑎᑦ ᐊᒻᒪᓗ ᐱᐅᔪᒻᒪᕆᒻᒥ ᓂᒃᑯᕕᑖᖅᑐᑎᑦ ᐊᒻᒪᓗ ᐊᖏᓪᓕᒋᐊᖅᑕᐅᓚᐅᖅᓯᒪᕗᖅ 
ᑭᓯᐊᓂᓕ ᐊᑕᐅᓯᖅ ᑐᔅᓯᕋᐅᑎᐅᓚᐅᖅᑐ ᐆᒪᔪᕐᓂᐊᑎᒃᑯᓐᓂ, ᐃᑲᔪᖅᑕᐅᓂᖏᓐᓄᑦ ᐆᒪᔪᕐᓂᐊᑎᒃᑯᑦ 
ᐃᖃᓗᓐᓂᐊᖅᑎᓂᑦ ᐊᒻᒪᓗ ᐃᑲᔪᖅᓯᒪᒻᒪᕆᑉᐳᑦ ᐃᖃᓗᓐᓂᐊᕐᑎᓂᑦ ᑭᓯᐊᓂᓕ ᐃᖃᓗᓕᕆᕕᒃ 
ᐋᖅᑭᒋᐊᖅᑕᐅᓚᐅᖅᑎᓪᓗᖑ 1999-ᖑᑎᓪᓗᒍ ᓄᓇᕗᑦ ᒐᕙᒪᖏᑦ ᐋᖅᑭᓚᐅᖅᑎᓪᓗᒋᑦ ᐃᖃᓗᓕᕆᕕᐅᔪᖅ 
ᐊᑐᖅᑕᐅᑲᓐᓂᓚᐅᖅᓯᒪᓐᖏᓚᖅ. 
 
ᐱᓕᕆᕕᐅᔪᑦ ᑲᒪᔪᑦ ᐱᕙᓪᓕᐊᑎᑦᑎᓂᕐᒥᑦ, ᒪᑐᓯᒋᐊᖃᕐᑐᒋᓐᖏᓚᖓᓕ ᑕᒪᒃᑯᓂᖓ ᐱᕙᓪᓕᐊᒍᓐᓇᖅᑐᓂᑦ. 
ᑕᒪᒃᑯᐊ ᐱᔪᓐᓇᐅᑎᐅᔪᑦ ᒪᑐᔭᐅᑎᓪᓗᒋᑦ, ᐅᕝᕙᓘᓐᓃᑦ ᓇᒻᒥᓂᕆᔭᐅᔪᑦ ᓴᓇᔭᐅᓚᐅᕋᓗᐊᖅᑎᓪᓗᒋᑦ ᐊᒻᒪᓗ 
ᓄᖅᑲᑕᖅᑯᑦ, ᐱᒡᒐᓇᒻᒪᕆᒻᒪᑦ ᓄᓇᓕᓐᓄᑦ ᐃᖅᑲᓇᐃᔮᖃᕐᑎᑦᑎᓂᕐᒥᑦ. 
 
ᑕᐃᒪ, ᑐᔅᓯᕋᖅᑯᖓ ᐱᓕᕆᕕᓯ ᖃᐅᔨᒋᐊᖁᓪᓗᒋ ᐃᖃᓗᓕᕆᕕᐅᔪᖅ. ᖃᐅᔨᒪᕗᖓ ᐱᐅᔪᓂᑦ ᐸᕐᓇᐅᑎᖃᕋᔅᓯ 
ᑭᓯᐊᓂᓕ ᓅᑉᐸᓕᐊᕐᓂᕐᒧᑦ ᐊᔾᔨᒋᓐᖏᑕᖓᓄᑦ ᐅᖃᐅᓯᕆᐊᕐᑕᕋ, ᐆᒪᔪᕐᓂᐊᑎᒃᑯᑦ ᐊᐅᓚᓂᖏᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᑦ; ᐅᖃᐅᓯᕆᔭᐅᖅᑲᐅᒻᒪᑦ ᑲᑎᒪᔨᐅᔪᒧᑦ ᐅᖃᕐᑐᓂᑦ ᐆᒪᔪᕐᓂᐊᑎᒃᑯᑦ ᑮᓇᐅᔭᖃᕐᑎᑕᐅᓂᖏᑦ 
ᓈᒻᒪᐸᓐᖏᒻᒪᑕ ᐊᒻᒪᓗ ᐆᒪᔪᕐᓂᐊᑎᒃᑯᑦ ᐊᒻᒪᓗ ᐊᓪᓚᕕᒻᒥ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᑦᑎᐊᒻᒪᕆᑦᑎᓪᓗᒋᑦ. 
ᐊᓯᕙᖅᑎᐅᔪᑦ ᑐᒑᖃᕐᖓᑕ ᑕᒃᑯᓇᓐᖓᑦ ᐊᒻᒪᓗ ᑲᒪᕙᒻᒪᑕ ᐊᓯᕙᕐᓂᐅᔪᓂᑦ ᑮᓇᐅᔭᓕᐅᕈᑎᐅᔪᓂᑦ ᐅᕝᕙᓘᓐᓃᑦ 
ᐊᓯᕙᖅᑎᓂᑦ ᐊᐅᓪᓚᑎᑦᑎᖃᑦᑕᖅᑐᑦ ᑮᓇᐅᔭᓕᐅᕐᓗᑎᑦ, ᑕᒪᒃᑯᐊ ᑐᒑᕆᔭᐅᒻᒪᑕ ᐊᓯᕙᕐᑎᐅᔪᓄᑦ ᑮᓇᐅᔭᐃᑐᓄᑦ 
ᐊᒻᒪᓗ ᐊᐅᓚᓂᖏᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᑦ ᓈᒻᒪᐸᓐᖏᓚᑦ. 
 
ᐱᖓᓲᓕᖅᑐᖅᑲᐃ ᐱᓇᓱᐊᕈᓰᑦ ᐅᕝᕙᓘᓐᓃᑦ ᑎᓴᒪᐅᔪᑦ; ᑎᑎᖅᑲᓂᑦ ᖃᐃᑦᑎᔭᐅᓚᐅᖅᑯᖓ ᐆᒪᔪᕐᓂᐊᑎᒃᑯᓐᓂ 
ᑕᒪᓐᓇ ᑐᓂᔭᐅᖁᔭᐅᓪᓗᓂ ᒐᕙᒪᒃᑯᓐᓄᑦ. ᑮᓇᐅᔭᖃᕐᑎᑕᐅᒻᒪᑕ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ 
ᐆᒪᔪᕐᓂᐊᑎᒃᑯᑦ. ᓈᒻᒪᑦᑐᓂᑦ ᑮᓇᐅᔭᓂᑦ ᐱᑎᑕᐅᔪᒪᒐᓗᐊᖅᑯᑦ ᑕᒪᔅᓱᒧᖓ ᐊᐅᓚᓂᖓᓄᑦ ᓈᒻᒪᖏᓗᐊᕐᓂᖓᓄᑦ 
ᐊᒻᒪᓗ ᑐᔅᓯᕋᖅᑯᑦ ᐃᓱᒪᔅᓴᖅᓯᐅᕈᑕᐅᖁᓪᓗᒍ. 
 
ᑕᒪᓐᓇ ᖃᓄᐃᓕᔭᐅᔭᕆᐊᖃᕐᑐᒋᕙᕋ ᑕᒪᓐᓇ ᑮᓇᐅᔭᖃᕐᑎᑦᑎᓂᖅ ᐊᐅᓚᑕᐅᓂᖏᓐᓄᑦ ᓈᒻᒪᖏᒻᒪᑦ ᐊᒻᒪᓗ 
ᐊᑐᖅᑕᐅᑦᑕᐅᑎᒋᔭᖅᐸᒻᒪᑕ. 
 
ᐃᒃᓯᕙᐅᑖᖅ, ᑲᑎᒪᔨᐅᖃᑎᒐ ᐅᖃᖅᑲᐅᒻᒪᑦ ᐅᔭᕋᖃᕐᕕᐅᔪᓂᑦ ᑕᓗᕐᔪᐊᕐᒥ, ᐅᖅᓱᖅᑑᒥ, ᐊᒻᒪᓗ ᑰᒑᕈᒻᒥ 
ᐅᔭᕋᖃᕐᕕᑦᑕᖃᕐᖓᑦ. ᐄ, ᑕᐃᔅᓱᒪᓂ ᐅᔭᕋᖅᓯᐅᑎᓪᓗᖓ ᐊᒻᒪᓗ ᑭᓇᑐᐃᓐᓇᖅ ᐱᔪᓐᓇᖅᐸᓚᐅᖅᑯᑦ ᐅᔭᕋᒻᒥ 
ᑕᒫᓐᖓᑦ ᑭᓯᐊᓂᓕ ᒫᓐᓇᐅᓕᖅᑐ ᐅᔭᕋᓪᓚᕆᐊᓗᐃᑦ ᐊᖏᔫᑎᐊᓗᐃᑦ ᑕᕝᕙᑑᓕᖅᑯᑦ. ᑭᓯᐊᓂ 
ᐊᒃᓱᕈᑦᑎᐊᕆᐊᖃᖅᐳᑦ ᐅᔭᕋᒃᓯᐅᕋᓱᐊᕐᓗᑎᒃ ᓴᓇᓐᖑᐊᒐᒃᓴᒥᒃ. 

ᐅᔭᕋᓐᓂᐊᕐᕕᐅᔪᖅ ᓴᓇᓐᖑᐊᒐᒃᓴᒧᑦ ᐅᖅᓱᖅᑐᒥ ᐅᖓᓯᓐᓂᖃᕐᒪᑦ 87 ᒪᐃᓕᒥᒃ ᓄᓇᓕᐅᔪᓂᒃ ᑕᒪᒃᑮᓐᓂᑦ 
ᐅᖅᓱᖅᑐᒥᒃ ᐊᒻᒪᓗ ᑕᓗᕐᔪᐊᓂᑦ, ᑕᐃᓐᓇ ᐅᔭᕋᓐᓂᐊᕐᕕᐅᔪᖅ ᓴᓇᓐᖑᐊᒐᒃᓴᓄᑦ ᑕᐃᒪᑎᒋᑦ ᐅᖓᓯᑦᑎᒋᔪᖅ 
ᓄᓇᓕᐅᔪᓂᑦ ᐊᒻᒪᓗ ᐱᔭᕆᐊᑐᓪᓗᓂ ᐅᔭᕋᓐᓂᐊᕋᓱᐊᕐᓗᓂ. 
 
ᑕᐃᒪᓕ ᐅᖃᕐᕕᒋᖃᑦᑕᕐᓯᒪᔭᕋᓗᐊᕋ ᓯᑎᕝ ᕼᐊᓐᓕ, ᐅᖃᓚᐅᕐᒪᑦ ᕿᒥᕐᕈᓂᐊᕐᓂᕋᖅᑐᓂᐅᒃ ᑕᒪᓐᓇ ᑭᓯᐊᓂᓕ 
ᑖᒃᑯᐊ ᐱᓕᕆᕕᒋᔭᑎᑦ ᖃᐅᔨᒋᐊᖁᓪᓗᒋᑦ ᑕᒪᒃᓱᒥᖓ ᑕᐃᒃᑯᐊ ᐊᐅᔭᒃᑯᑦ ᐱᔪᓐᓇᖃᑦᑕᕐᓂᐊᕐᒪᑕ 
ᐅᔭᕋᓐᓂᒥᐊᕐᕕᐅᔪᒥᒃ. 
 
ᑕᒪᓐᓇ ᐱᔭᕇᖅᑕᐅᖁᒐᓗᐊᕋᒃᑯᑦ. ᐃᒃᓯᕙᐅᑕᖅ, ᓴᓇᓐᖑᐊᒐᐅᔪᑦ ᐊᒻᒪᓗ ᒥᕐᓱᒐᐅᔪᑦ ᐊᒪᓗ ᑎᑎᕋᐅᔭᖅᑕᐅᕙᒃᑐᑦ, 
ᐅᐊᑦᑎᐊᕈ, ᓴᓇᓐᖑᐊᖅᑎᖃᖃᑦᑕᓚᐅᕋᑦᑕ, ᐊᒻᒪᓗ ᐊᔪᕐᓇᓕᖅᑐᓂᒃ ᓂᐅᕐᕈᑎᒋᓇᓱᒋᐊᖏᑕ ᓴᓇᓐᖑᐊᒐᐅᔪᑦ. 
ᐅᐃᑦᑎᐊᕈᑎᑐᕈᓐᓂᕐᒪᑦ. 
 
ᑕᖅᑲᑲᐅᒐᓗᐊᖅᑎᓪᓗᒍᑦ ᓴᓇᓐᖑᐊᖅᑎᐅᔪᓐᓇᖅᑐᑦ ᐊᒻᒪᓗ ᓴᓇᓐᖑᐊᖅᑎᑐᖃᐅᔪᑦ ᓂᐅᕐᕈᑎᖃᕈᓐᓇᐃᓕᔪᑦ 
ᓴᓇᓐᖑᐊᒐᕐᒥᓂᒃ ᐊᒻᒪᓗ ᑕᒪᒃᑯᐊ ᐱᔪᒪᔭᐅᓗᐊᖅᐸᒍᓐᓂᖅᑐᑎᒃ. ᖃᐅᔨᒪᓐᖏᑦᑐᖓ ᖃᓄᐃᒻᒪ 
ᐱᔪᒪᔭᐅᓐᖏᓐᓂᕐᓴᐅᔭᓕᖅᑐᑦ ᓴᓇᓐᖑᐊᒐᐅᔪᑦ. 
 
ᑕᒪᓐᓇ ᐱᓕᕆᐊᖑᖁᓂᐊᖅᑕᕋ. ᐃᒃᓯᕙᐅᑕᖅ, ᓴᓇᓐᖑᐊᒐᕐᓄᑦ, ᒥᕐᓱᒐᕐᓄᑦ ᐊᒻᒪᓗ ᑎᑎᕋᐅᔭᕐᓯᒪᔪᓄᑦ. 
ᖃᐅᔨᒍᒪᒐᓗᐊᖅᑐᖓ ᐱᓕᕆᕕᒋᔭᓯ ᑕᒪᒃᓱᒥᖓ ᖃᐅᔨᒋᐊᕈᓐᓇᕐᒪᖔᑕ ᑕᒪᒃᑯᐊ ᓂᐅᕐᕈᑕᐅᑎᓐᓇᓱᐊᕐᓗᒋᑦ. 
ᐃᒃᓯᕙᐅᑕᖅ, ᓄᖅᑲᕐᓂᐊᓕᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᖅ. ᐊᑎᓕᐅᕐᓯᒪᔪᖃᕈᓐᓃᖅᑐᖓ. ᔭᐃᒥᓯ 
 
ᐊᕐᕚᕐᓗᒃ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᕐᖓᐅᑎᖏᓐᓂᒃ. ᑕᐃᒃᑯᐊ ᐃᓚᒋᐊᕈᓐᓇᖅᑕᒃᑲ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᓯᕗᓪᓕᖅᐹᒥᒃ ᒪᒃᐱᒐᕐᒥ ᐅᖃᐅᓯᕐᖓᐅᑎᖏᓐᓂ, ᐅᑯᐊ 1,2,3 
ᕿᑎᐊᓂᑦᑐᑦ, ᐱᖓᓱᓪᓗᐊᑕᐅᔪᑦ, ᐃᑲᔪᖅᑐᐃᑲᓐᓂᕐᓗᑎᒃ ᓄᓇᓕᐅᔪᓂᒃ ᐊᒃᓱᕈᕋᓱᐊᖅᑎᓪᓗᒋᑦ ᓯᕗᓂᑦᑎᓐᓂ 
ᐱᔭᐅᓇᓱᐊᕈᓐᓇᖁᓪᓗᒋᑦ. 
 
ᐃᒃᓯᕙᐅᑕᐅᔪᖅ ᑲᑎᒪᔨᕋᓛᓄᑦ ᐅᖃᖅᑲᐅᒻᒪᑦ ᐃᑲᔪᖅᑐᖅᑕᐅᒃᑲᓐᓂᕆᐊᖃᕐᒪᑕ ᐱᓕᕆᕕᐅᔪᑦ ᒥᑭᔪᑦ. ᖃᐅᔨᒪᔪᒍ 
ᐊᒻᒪᓗ ᓂᕆᐅᓇᖅᐳᖅ ᓄᓇᕗᒻᒥᐅᓄᑦ, ᑲᓇᑕᒥᐅᓄᑦ, ᒥᑭᔪᐃᑦ ᐱᓕᕆᕕᖃᖅᑐᑦ ᐊᒥᓱᓂᖅᐸᓂᒃ 
ᐃᖅᑲᓇᐃᔭᖅᑎᑦᑎᒻᒪᑕ ᑲᓇᑕᒥ ᐊᒻᒪᓗ ᑕᐃᒪᐃᑎᑦᑐᓇᕐᒥᔭᕗᑦ ᓄᓇᕗᒻᒥ 
 
ᐆᒃᑐᑎᒋᓗᒍ ᐳᓚᕋᑦᑐᓕᕆᓂᖅ, ᓴᖅᑭᑲᓐᓂᕈᓐᓇᖅᑐᒍᑦ ᐊᐅᓪᓚᐅᔾᔨᔨᐅᔪᓂᒃ, ᑐᔪᕐᒥᕕᒻᒥ ᐊᐅᓚᑦᑎᔨᐅᔪᓂᒃ. ᐊᒻᒪᓗ 
ᑕᒪᒃᑯᐊ ᒥᑭᔪᑦ ᐱᓕᕆᕕᐅᔪᑦ ᐊᒥᓱᓂᖅᐸᓂᒃ ᐃᖅᑲᓇᐃᔭᖅᑎᖃᕈᓐᓇᖅᑐᑦ ᓄᓇᕗᒻᒥ. ᑕᒪᓐᓇ ᐃᓱᒪᒋᓗᒍ 
ᖃᐅᔨᔪᒪᒐᓗᐊᓗᖅᑐᖓ ᒥᓂᔅᑕᐅᔪᖅ ᖃᐅᔨᓴᕐᓂᐊᕐᒪᖓᖅ ᕿᒥᕐᕈᓂᐊᕐᒪᖔᖅ ᖃᓄᖅ ᐱᕙᓪᓕᐊᑲᓐᓂᕈᓐᓇᕐᒪᖔᑕ 
ᑕᒪᒃᑯᐊ ᒥᑭᔪᑦ ᐱᓕᕆᕕᐅᔪᑦ. 
 
ᐅᒃᑐᑎᒋᓗᒍ, ᓂᕿᓕᕆᕕᐅᔪᖅ. ᖃᐅᔨᒍᒪᒐᓗᐊᖅᑐᖓ ᑕᒪᓐᓇ ᕿᒥᕐᕈᔭᐅᒋᐊᕈᓐᓇᕐᒪᖓᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐊᑭᓱᒃ 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃ, ᑕᒪᓐᓇ ᐃᑲᔫᑎᐅᔪᖅ ᒥᑭᔪᓄᑦ 
ᓇᒻᒥᓂᕆᔭᐅᔪᓄᑦ, ᐊᑕᐅᓯᐅᔪᖅ ᐊᖏᓛᖑᓪᓗᓂ ᓇᒻᒥᓂᖃᕐᑐᖅ ᐊᒻᒪᓗ ᑕᒪᓐᓇ ᒪᓕᓪᓗᒍ ᐅᖃᐅᓯᐅᔪᖅ 
ᑲᑎᒪᓂᕆᓚᐅᖅᑕᑎᓐᓂ ᑲᒋᖅᖠᓂᕐᒥᑦ, ᑕᒪᓐᓇ ᐅᖃᐅᓯᒻᒪᕆᐅᓚᐅᖅᑯ ᖃᓄᑎᒋ ᐃᑲᔫᑎᓂᑦ ᑐᓂᓯᔪᓐᓇᕐᒪᖔᑦᑕ 
ᓄᓇᓕᓐᓄᑦ ᐊᒻᒪᓗ ᒥᑭᔪᓄᑦ ᓇᒻᒥᓂᕆᔭᐅᔪᓄᑦ. ᖃᓄᖅ ᐊᒥᓲᓂᖅᓴᓂᑦ ᑮᓇᐅᔭᖃᕐᑎᑦᑎᔪᓐᓇᖅᑭᑕ ᐊᒻᒪᓗ 
ᑕᒪᓐᓇ ᐃᖅᑲᓇᐃᔮᕆᓂᐊᖅᑲᕗᑦ.  
 
ᐅᖃᐅᓯᐅᔪᖅ ᐱᔾᔪᑎᒋᓪᓗᒍ ᐱᕙᓪᓕᐊᓂᖅ ᑕᑯᒐᓱᒃᑲᑦᑎᒍᑦ ᐊᒻᒪᓗ ᐃᖅᑲᓇᐃᔮᕆᓂᐊᖅᑐᒍ ᓯᕗᓂᑦᑎᓐᓂ 
ᒥᑭᔫᑕᐅᓂᖅᓴᐃᑦ ᓄᓇᓕᐅᔪᑦ ᐃᖅᑲᓇᐃᔮᖃᕐᓂᖅᓴᐅᓕᖁᓪᓗᒋᑦ. 
 
ᓴᓪᓕᓂ, ᐅᖃᖃᑎᖃᓚᐅᖅᑯᖓ, ᐱᕙᓪᓕᐊᔪᓂᑦ ᑯᐊᐳᕇᓴᐅᔪᓂᑦ ᐅᖃᐅᑎᓪᓗᒋᑦ ᐊᐅᓚᓂᖃᑦᑎᐊᓂᖃᓚᐅᕐᖓᑦ 
ᑐᑐᑦᓂᑦ ᐊᒥᓱᕈᖅᑎᑦᑎᓂᕐᒥᑦ. ᐊᐱᖅᑯᓯᕆᖅᑲᐅᔭᒐ ᐱᔾᔪᑎᓕᒃ ᒥᑭᔪᓄᑦ ᓇᒻᒥᓂᕆᔭᐅᔪᓄᑦ, ᐃᑲᔪᑕᐅᓂᖅᓴᐅᓗᑎᑦ, 
ᐊᒻᒪᓗ ᐱᔪᓐᓇᓂᖅᓴᐅᓂᐊᖅᑐᔅᓴᐅᕗᒍᑦ ᑕᕝᕙᓂ. 
 
ᑮᓇᐅᔭᑦ ᐊᑐᖅᑕᐅᔪᔅᓴᐃᑦ ᐋᖅᑭᔅᓯᒪᔪᑦ ᑮᓇᐅᔭᐃᑦ ᑐᓂᓯᔪᒪᓂᖅᓴᐅᓂᐊᖅᑯᒍᑦ ᓄᓇᓕᓐᓄᑦ ᐊᒻᒪᓗ ᐃᒻᒪᖃ 
ᓯᕗᓂᑦᑎᓐᓂ, ᐊᑕᐅᓯᕐᒥᑦ ᓄᓇᓕᐅᔪᓂᑦ ᐱᓕᕆᐊᖃᕐᓂᖅᓴᐅᓚᐅᕐᓗᑕ ᐊᐃᑉᐸᖓᓄᑦ ᐃᖅᑲᓇᐃᔮᖃᑦᑕᓕᕆᕗᒍᑦ 
ᐱᕙᓕᐊᔪᔅᓴᓂᑦ ᓴᓇᓚᐅᖅᑎᓪᓗᑕ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᑕᒪᓐᓇ ᑐᓴᕈᒥᓇᒻᒪᕆᑉᐳᖅ. ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ ᐊᐅᓪᓚᖅᑐᓕᕆᔨᒃᑯᑦ ᐊᕕᑦᑐᖅᓯᒪᔪᓂᑦ 
ᐊᓪᓚᕕᖃᕐᖓᑕ ᐃᑲᔪᕋᓱᑉᐸᑦᑐᓂᑦ ᓄᓇᓕᓐᓂ, ᑭᓱᑐᐃᓐᓇᖅ ᐊᑲᐅᓐᖏᓕᐅᕈᑎᐅᔪᖅ ᐱᖃᕋᓗᐊᖅᑲᑦ. 
ᐊᔾᔨᐸᓗᐊᓂᖅᑲᐃ, ᐊᒥᓲᓂᖅᓴᓂᑦ ᐃᖅᑲᓇᐃᔭᖅᑎᖃᕐᓗᓯ ᐃᑲᔪᕋᓱᓪᓚᕆᑦᑐᓂᑦ ᓄᓇᓕᐅᔪᓂᑦ, ᑕᕝᕙᓂᑑᓐᖏᑦᑐᖅ 
ᐊᖏᔪᖅᑳᖃᕐᕕᐅᔪᓂᑦ, ᑭᓯᐊᓂᓕ ᐱᒻᒪᕆᐅᔪᒥᑦ ᐃᑲᔪᕈᒪᓪᓚᑖᖅᑐᒥᑦ ᑕᒪᒃᑯᐊ ᓄᓇᓕᐅᔪᑦ. 
 
ᒪᒃᐱᖅᑐᒐᖓᓂ 2, ᐃᒃᓯᕙᐅᑖᖅ, ᕿᑎᖓᓂ ᑕᕝᕙᓂ ᑮᓇᐅᔭᐃᑦ ᐊᑐᖅᑕᐅᔪᔅᓴᓂᑦ 2003-2004, 150 ᑕᐅᓴᓐ 
ᖃᑦᑏᓐᓇᕈᖅᓯᒪᕗᑦ 2002-2003-ᒥᓂᑦ. ᑭᓯᐊᓂᓕ, ᐅᖃᖅᑲᐅᕗᑎᑦ ᑕᕝᕗᖓᖅᓯᓯᒪᓂᕋᖅᑐᑎᑦ $295 ᑕᐅᓴᓐ 
ᑮᓇᐅᔭᓂᑦ ᐃᑲᔫᑎᐅᔪᓄᑦ ᐱᓕᕆᐊᖑᔪᓄᑦ, ᑕᒪᓐᓇ ᐱᐅᕗᖅ. ᑮᓇᐅᔭᖃᕐᑎᑦᑎᓂᖅ ᐃᑲᔫᑎᓂᑦ ᐱᓕᕆᐊᖑᔪᓄᑦ, 
$495, ᑕᐅᓴᓐ. 
 
ᐊᒥᓲᓂᐅᔪᓂᑦ ᐱᕙᓪᓕᐊᒐᓱᒋᐊᖃᕐᑐᔅᓴᐅᒐᓗᐊᖅᑐᓯ ᐱᓕᕆᕕᔅᓯᓐᓂ ᐃᖅᑲᓇᐃᔮᖑᔪᓂᑦ. ᖃᐅᔨᒪᓐᖏᓚᖓ 
ᐱᓯᒪᔪᐃᓐᓇᐅᓕᕐᒪᖔᑕ, 1999-ᒥᑦ. ᐱᔭᕇᖅᓯᒪᓐᖏᑉᐸᑕ, ᒥᑭᓪᓕᕚᓪᓕᕆᐊᖃᓚᐅᖅᑳᑦ ᐃᖅᑲᓇᐃᔮᔅᓴᐅᔪᑦ ᑕᒪᓐᓇ 
ᐱᔪᓐᓇᖅᓯᖁᓪᓗᒍ $495 ᑕᐅᓴᓐ, ᐅᕝᕙᓘᓐᓃᑦ ᖃᑦᑏᓇᕈᕆᐊᕐᓗᒋᑦ ᐃᖅᑲᓇᐃᔭᖅᑎᖃᓐᖏᑐᔅᓱᓕᑦ ᑕᒪᓐᓇ 
ᐱᔪᓐᓇᖅᓯᖁᓪᓗᒍ $495 ᑕᐅᓴᓐ, ᐊᒻᒪᓗ ᖃᑦᑏᓐᓇᕈᕆᐊᕐᓂᖓ $150 ᑕᐅᓴᓐ ᐊᒻᒪᓗᑦᑕᐅᖅ ᑕᕝᕙᓐᖓᑦ 2002-
2003. ᑕᒪᓐᓇ ᓇᑭᑦ ᐱᔭᐅᓯᒪᕙ, ᑕᐃᒪᐃᓕᒍᓐᓇᖅᓯᖁᓪᓗᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕌᓂ, 2002-2003 ᐊᑕᐅᓯᐊᑐᐃᓐᓇᖅ 
ᑮᓇᐅᔭᖃᕐᑎᑦᑎᓚᐅᖅᑯᒍᑦ $650 ᑕᐅᓴᓐ, ᑕᕝᕗᖓᖅᑐᑎᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᒪᓕᒐᖓᓄᑦ. ᐅᕙᓂ  

ᐊᕐᕌᒍᒥ ᐱᓚᐅᓐᖏᓚᒍᑦ, ᑭᓯᐊᓂᓕ ᑲᑎᒪᓂᑦᑎᓐᓂ ᑕᒪᓐᓇ ᐱᑕᖃᒃᑲᓂᕐᓂᐅᔪᖅ $500 ᑕᐅᓴᓐ, ᑕᒪᓐᓇ 
ᑕᕝᕙᖔᕐᓂᑰᕗᖅ $495 ᑕᐅᓴᓐ, ᑕᐃᒫᒃ ᑮᓇᐅᔭᐃᑦ ᐋᖅᑭᔅᓯᒪᕗᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᑭᓱᓗ? ᐱᔭᕇᖅᑮᑦ? ᐊᐱᖅᑯᑎᔅᓴᑦ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᒪᑐᐃᕈᑎᖏᓐᓂ ᐅᖃᐅᓯᖏᓐᓂ, ᓄᓐᖑᐊᓂ, 
ᐅᖃᖅᑲᐅᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᖅᑲᓇᐃᔮᖃᓐᖓᑕ ᑕᒪᓐᓇ ᐱᖃᓯᐅᔾᔭᐅᓂᐊᕐᓗᓂ ᐱᓕᕆᕕᐅᔫᑉ 
ᐊᐅᓚᓂᖏᓐᓂ. ᐅᖃᕆᐊᒃᑲᓐᓂᕈᓐᓇᖅᑮᑦ ᓇᓪᓕᐊᑦ ᐱᓕᕆᕕᒻᒥ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᖃᑦᑕᕐᒪᖔᑕ. 
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑑᓴᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᑯᐱᕝᕕᓕᕆᔨᒃᑯᑦ ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ 
ᐱᓕᕆᐊᖃᕐᓂᐊᖅᑐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᓄᖅ ᐱᓕᕆᕕᐅᔪᖅ ᐃᓚᓕᐅᔾᔨᒍᓐᓇᕐᒪᖔᖅ ᐃᓄᐃᑦ 
ᖃᐅᔨᒪᑐᖃᖏᓐᓂᒃ ᐱᓕᕆᕕᒻᒥ ᐊᒻᒪᓗ ᓂᕆᐅᑦᑐᒍᑦ ᑕᒪᑐᒥᖓ ᐱᓕᕆᐊᖑᓂᐊᖅᑐᒥᒃ.  
 
ᓲᕐᓗ, ᓇᓄᓕᕆᓂᕐᒥᒃ ᖃᓄᖅ ᐊᑐᕈᓐᓇᓂᐊᕐᒪᖔᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᐅᓚᑦᑎᓂᕐᒥᒃ ᐊᒻᒪᓗ 
ᐊᑐᐊᒐᓕᐅᕐᓂᕐᒥᒃ ᐊᒻᒪᓗ ᑕᐃᒫᒃ ᐃᖅᑲᓇᐃᔭᖅᑎᑖᓚᐅᖅᑐᒍᑦ ᑕᒪᓐᓇ ᐱᓪᓗᒍ ᐊᒻᒪᓗ ᖁᓚᓐᖏᑦᑐᖓ ᑕᒪᓐᓇ 
ᐃᑲᔫᑎᖃᓪᓚᕆᓐᖑᓱᒻᒪᑦ ᐱᓕᕆᕕᒻᒧᑦ. ᐊᒻᒪᓗᑦᑕᐅᖅ ᑐᖅᑕᕐᕕᒃ ᑲᑎᒪᔨᕋᓛᑦ ᒐᓚᒃᑯᑦ ᐋᖅᑭᔅᓱᓛᖅᑕᖓᑦ 
ᑕᖅᑭᐅᓂᐊᖅᑐᓂᒃ ᐃᑲᔫᑎᖃᕐᓂᐊᕐᒥᔪᖅ ᓇᓗᓇᓐᖏᑦᑐᖅ ᐱᕙᓪᓕᐊᑎᑦᑎᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᑯᐱᕝᕕᓕᕆᔨᒃᑯᓐᓂᒃ ᐱᓕᕆᐊᖃᕋᓱᐊᖅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐅᖃᕋᑖᕐᖓᑦ ᐃᖅᑲᓇᐃᔭᖅᑎᑖᖅᑐᒥᓂᐅᓂᕋᖅᑐᓂ. ᖃᖓ ᑕᐃᓐᓇ 
ᐃᖅᑲᓇᐃᔭᖅᑎᑖᖑᓐᓂᕐᖓᑦ? ᐊᕐᕌᒍ ᐊᓂᒍᖅᓯᒪᓕᖅᑲ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): 9-ᖑᓕᖅᑐᑦ ᑕᖅᑮᑦ ᐃᖅᑲᓇᐃᔭᖅᑎ ᐱᓕᕆᕕᒻᒦᓐᓂᖓ. ᕿᒥᕐᕈᔪᑦ 
ᐃᓚᖏᓐᓂᒃ ᐃᓱᒫᓘᑕᐅᔪᓂᒃ ᖃᓄᖅ ᐃᓚᓕᐅᔾᔭᐅᒍᓐᓇᓂᐊᕐᒪᖔᖅ, ᓂᕐᔪᑎᓄᑦ ᒪᓕᒐᕐᓄᑦ, ᓄᓇᓕᓐᓄᑦ 
ᐅᖃᖃᑎᖃᕆᐊᖅᑐᖃᑦᑕᓚᐅᖅᓯᒪᔪᑦ ᐊᒻᒪᓗ ᓄᐊᑦᑎᓚᐅᖅᓯᒪᓪᓗᑕ ᐃᓚᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᒻᒪᓗ ᐱᓕᕆᕙᓪᓕᐊᓪᓗᑕ ᖃᓄᖅ ᑕᒪᒃᑯᐊ ᐃᓚᓕᐅᔾᔭᐅᒍᓐᓇᓂᐊᕐᒪᖔᑕ ᐱᓕᕆᕕᒻᒥ. 
 
ᐃᖅᑲᓇᐃᔭᖅᑎ ᐱᓕᕆᐊᔅᓴᓕᒻᒪᕆᐊᓗᒃ ᐱᓕᕆᕕᑦᑎᓐᓂ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᖅᑕᐅᔪᓐᓇᓂᖅᓴᐅᖁᓪᓗᒋᑦ ᐊᐅᓚᓂᑦᑎᓐᓂ ᓯᕗᓂᑦᑎᓐᓂ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ. ᓱᓕᒃᑲᓐᓃᖅ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᓄᓇᕗᑦ ᓴᖅᑭᖅᑕᐅᒻᒪᑦ, ᐊᒻᒪᓗ ᐊᖏᖃᑎᒌᒍᑦ ᐊᑎᓕᐅᖅᑕᐅᒻᒪᑦ 1993-ᖑᑎᓪᓗᒍ, ᔪᓚᐃ 
9-ᒥ, ᖃᑦᑎᒥᓪᓚᑦᑖᖑᓐᓂᕐᒪᖔᖅ ᖃᐅᔨᒪᓐᖏᑦᑐᖓ ᐱᔾᔪᑎᒋᓪᓗᒍ ᑕᐃᑲᓃᓚᐅᖅᓯᒪᓐᖏᓐᓇᒪ 
ᐊᑎᓕᐅᖅᑕᐅᑎᓪᓗᒍ. 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑦ, ᖃᓄᐃᓕᐅᖅᑐᖃᖅᑲ ᐊᑐᓕᖅᑎᑕᐅᕙᓪᓕᐊᒐᓗᐊᕐᒪᖔᑕ 
ᐃᑯᐱᕝᕕᓕᕆᔨᒃᑯᓐᓄᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᑭᓱᒃ.  
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐊᑐᓕᖅᑎᓐᓇᓱᐊᖃᑦᑕᖅᑕᕋᓗᐊᕗᑦ 
ᓄᓇᑖᕈᑕᐅᓯᒪᔪᑦ ᐱᓕᕆᐊᖃᖅᑎᓪᓗᑕ ᑭᓱᑦ ᑲᒪᒋᔭᐅᔭᕆᐊᖃᕐᒪᖔᑕ ᐊᑐᓕᖅᑎᑕᐅᓂᐊᖁᓪᓗᒋᑦ ᐃᓛᒃᑰᖏᑦ 
ᓄᓇᑖᕈᑎᓃᑦᑐᑦ.  
 
ᐊᒻᒪᓗ ᐱᔾᔪᑎᒋᓪᓗᒍ ᓂᕐᔪᑎᓄᑦ ᒪᓕᒐᖅ, ᐱᓕᕆᖃᑎᖃᖅᐸᒻᒥᔪᒍᑦ ᑲᑐᔾᔨᖃᑎᒌᖑᔪᓂᑦ ᑕᐃᒃᑯᓇᓐᖓᑦ 
ᓄᓇᑖᕈᑕᐅᓯᒪᔪᑦ ᐃᓱᒪᔅᓴᖅᓯᐅᕈᑕᐅᓯᒪᒐᓗᐊᕐᒪᖔᑕ. ᐱᓕᕆᖃᑎᒋᕙᒻᒥᔭᕗᑦ, ᐱᓕᕆᖃᑎᒋᓪᓚᕆᑦᑐᑎᒍ ᑕᐃᒃᑯᐊ 
ᑲᑐᔾᔨᖃᑎᒌᖑᔪᑦ ᒪᓕᑦᑎᐊᕋᓗᐊᕐᒪᖔᑦᑕ ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᓂᒃ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔭᕇᖅᑮᑦ? ᕼᐊᕕᐅᔭᖅ. 
 
ᕼᐊᕕᐅᔭᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᓕᕆᓂᕐᒧᑦ ᐸᕐᓇᐅᑕᐅᓯᒪᔪᑦ ᐅᖃᓕᒫᑐᐃᓐᓇᑕᒃᑲ ᐊᒻᒪᓗ 
ᐊᐱᖅᑯᑎᒋᔪᒪᔭᕋ ᑕᕝᕙᓃᓐᖏᑐᐃᓐᓇᕆᐊᖃᕐᖓᑦ, ᐅᖃᐅᑎᔪᓐᓇᕐᓂᐊᕆᓐᖓ ᓱᑯᑦᑎᐊᓃᒻᒪᖔᖅ. 
 
ᖃᐅᔨᒪᔪᖓ ᑲᒪᓐᖏᑐᐃᓐᓇᕆᐊᖃᕋᕕᑦ ᑕᒪᑐᒧᖓ ᐊᐱᕆᓂᐊᕋᒃᑭᑦ ᒥᔅᓵᓄᑦ. ᐃᖅᑲᓇᐃᔭᖅᑎᓄᑦ ᐱᓕᕆᔨ 
ᐃᓂᖓᑕ ᒥᔅᓵᓄᑦ. ᖃᐅᔨᒪᔪᖓ ᒐᕙᒪᒃᑯᓐᓂ ᐃᖅᑲᓇᐃᔮᖑᓐᖏᒻᒪᑕ. ᒫᓐᓇᐅᔪᖅ ᓄᓇᓕᓐᓂᑦ ᐃᖅᑲᓇᐃᔭᖅᑎᓄᑦ 
ᐱᓕᕆᔨ ᐃᖅᑲᓇᐃᔭᓕᖅᑎᑕᐅᕙᒻᒪᑕ ᕼᐊᒪᓚᒃᑯᓐᓄᑦ, ᐊᓯᖏᑦ ᑮᓇᐅᔭᐃᑦ ᓇᑭᓪᓚᑦᑖᖑᒐᓗᐊᒃᑭᐊᖅ, ᑭᓯᐊᓂ 
ᐅᖃᐅᔾᔭᐅᓚᐅᖅᐳᖓ ᓄᖑᕈᑎᓂᐊᓕᕐᒪᑕ ᐃᖅᑲᓇᐃᔮᒃᓴᕐᓗ ᐱᑕᖃᔾᔮᓐᖏᒻᒪᑦ ᐊᐃᐳᕈ 1-ᒥ. 
 
ᐃᑲᔪᖅᓱᖅᑕᐅᔪᒪᕗᖓᓕ ᐃᓕᒃᓯᓐᓄᑦ, ᒥᓂᔅᑕᖃᕐᕕᓯ ᐱᓕᕆᖃᑎᖃᕈᓐᓇᕐᒪᖔᖅ ᐊᓯᖏᓐᓂᑦ ᒥᓂᔅᑕᖃᕐᕕᓐᓂᑦ 
ᖃᓄᖅ ᑖᓐᓇ ᐃᖅᑲᓇᐃᔮᔅᓴᖅ ᒪᑐᐃᖓᒍᓐᓇᕐᒪᖔᖅ. 
 
ᐅᖃᖅᑲᐅᒐᒪ ᐅᐊᑦᑎᐊᕈ, ᐅᔭᕋᓐᓂᐊᖅᑏᑦ ᑲᒻᐸᓃᑦ ᑮᓇᐅᔭᖅᑖᖅᑎᑦᑎᔪᓐᓇᕐᒪᑕ ᑎᑭᑦᑐᒍ 50%-ᓄᑦ ᓄᓇᓕᓐᓂᑦ 
ᕼᐋᒻᒪᓚᒃᑯᑦ ro ᒐᕙᒪᒃᑯᑦ ᓄᓇᕗᓪᓕᒥᓪᓖᓐᓃᑦ ᒐᕙᒪᒃᑯᑦ ᑲᑐᔾᔨᒻᒪᑕ ᑕᒪᑐᒥᖓ ᐃᖅᑲᓇᐃᔮᕐᒥᑦᓱ. ᐃᓪᓗᒍ 
ᐅᖃᖅᑲᐅᒐᒪ, ᐱᒻᒪᕆᒻᒪᑦ ᐃᖅᑲᓇᐃᔮᒃᓴᖅ ᓄᓇᓕᒻᒥᐅᓄᑦ ᐱᓪᓗᒍ ᑐᓴᐅᒪᖃᑎᒌᓕᕆᔨᑐᐊᖑᒻᒪᑦ ᑕᐃᓐᓇ ᐃᓄᒃ, 
ᑕᒪᓐᓇᓕ ᒪᑐᐃᖓᐃᓐᓇᖁᕙᕋ ᐃᖅᑲᓇᐃᔮᒃᓴᖅ. 
 
ᐅᖃᖅᑲᐅᒐᒪᐃᓛᒃ, ᑐᑭᓯᒋᐊᖅᑎᑕᐅᔪᒪᖃᑦᑕᓕᕋᓗᐊᕋᒪ ᐊᒥᓱᑲᓪᓚᓐᓂᒃ ᐅᓪᓗᓂᒃ ᑭᓯᐊᓂ ᖃᐅᔨᒪᒋᐊᖁᔨᕗᖓ 
ᑐᓴᐅᒪᖃᑎᒌᑦᑐᓕᕆᔨᑕᖃᖁᓪᓗᒍ ᕼᐋᒻᒪᓚᒃᑯᓐᓂᑦ ᑮᓇᐅᔭᖅᑖᕈᓯᐊᖅᑎᑦᑎᓗᑕ. ᖃᓄᑭᐊᖅ ᑕᒪᓐᓇ 
ᑲᔪᓯᒋᐊᖅᑎᑕᐅᔪᓐᓇᖅᐹ ᐊᓯᖏᓐᓄᑦ ᒥᓂᔅᑕᖃᕐᕕᓐᓄᑦ ᐃᓕᓐᓄᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᔨᐅᓚᐅᖅᓯᒪᒻᒥᒐᒪ 
ᒪᓕᒐᓕᐅᖅᑎᐅᓚᐅᕐᓇᖓ. ᑕᒪᓐᓇ ᐃᓚᒋᓚᖅᐹ ᐱᓕᕆᐊᕐᒪ, ᐱᓕᕆᖃᑎᖃᖅᐸᑦᑐᖓ ᒐᕙᒪᑐᖃᒃᑯᓐᓂᒃ ᐊᒻᒪ  

ᑲᑭᕙᒃᑯᓐᓂᒃ ᑮᓇᐅᔭᖅᓯᐅᖃᑦᑕᖅᑐᖓ ᐃᒻᒪᖃ ᐅᔭᕋᓐᓂᐊᖅᑎᒃᑯᑦ ᐅᖃᖃᑎᖃᕈᓐᓇᖅᐳᑦ ᒐᕙᒪᑐᖃᒃᑯᓐᓂᒃ 
ᐅᕝᕙᓘᓐᓃᑦ ᓄᓇᕗᑖᓂᕐᒧᑦ ᑲᑐᔾᔨᖃᑎᒌᒃᑯᓐᓂᑦ. 
 
ᐃᑯᐱᕝᕕᓕᕆᔨᒃᑰᓪᓗᑕ, ᑮᓇᐅᔭᖅᑖᖅᑎᑦᑎᕙᒃᑲᑦᑕ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᔨᐅᔪᓄᑦ ᐊᒻᒪ 
ᐅᖃᖃᑎᖃᕈᓐᓇᖅᑰᖅᑐᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓂᑦ ᖃᓄᖅ ᓇᓂᓯᔪᓐᓇᕐᒪᖔᖅᑕ ᑮᓇᐅᔭᓂᒃ 
ᑕᐃᓐᓇ ᐃᖅᑲᓇᐃᔮᒃᓴᖅ ᒪᑐᐃᖓᐃᓐᓇᖁᓪᓗᒍ. ᐃᒻᒪᖃ ᑐᒃᓯᕋᐅᑎᓕᐅᕆᐊᖃᕋᔭᖅᐳᒍᑦ ᐃᑯᐱᕝᕕᓕᕆᔨᒃᑯᑦ 
ᑮᓇᐅᔭᖁᑎᖏᓐᓂᑦ ᑕᐃᒪᐃᓐᓂᐊᕐᓂᕈᑦᑕ, ᑭᓯᐊᓂ ᑕᒪᓐᓇ ᐱᓕᕆᐊᕆᓇᓱᐊᕐᓂᐊᖅᐸᕋ ᐱᔾᔪᑎᒋᓪᓗᒍ 
ᐅᖃᐅᓯᕆᕋᑖᖅᑕᑎᑦ ᐊᒻᒪ ᐊᐱᖅᑯᑎᒋᕋᑖᖅᑕᑎᑦ ᐃᑯᐱᕝᕕᓕᕆᔨᒃᑯᓐᓃᓐᖔᕐᓗᖓ. ᐅᖃᕆᐊᖓ ᓇᓗᓇᒐᓚᒻᒪᑦ 
ᑮᓇᐅᔭᖅᑖᕈᓯᐊᖅᑎᑦᑎᔪᓐᓇᕐᒪᖔᖅᑕ ᐃᑲᔫᑎᐅᓂᐊᖅᑐᓂᒃ ᓄᓇᓕᔅᓯᓐᓄᑦ ᑭᓯᐊᓂ ᑕᒪᓐᓇ ᖃᐅᔨᒋᐊᕈᓐᓇᖅᐸᕋ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒪᕗᖓᓕ ᑕᒪᓐᓇ ᖃᓄᑭᐊᖅ ᐱᓕᕆᐊᖑᓗᓂ ᓄᓇᕗᒻᒥ 
ᒐᕙᒪᒃᑯᓐᓄᑦ, ᒥᓂᔅᑕᖃᕐᕕᓃᓐᓇᐅᓐᖏᑦᑐᖅ. ᖃᐅᔨᒃᑲᕈᒪᑐᐃᓐᓇᖅᐸᒋᑦ ᕼᐋᒻᒪᓚᒃᑯᖏᓐᓂᑦ ᖁᕐᓗᖅᑐᕐᒥ 
ᓇᑭᑐᐃᓐᓇᖅ ᕿᓂᕋᓱᐊᖅᓯᒪᒻᒪᑕ ᑮᓇᐅᔭᓂᒃ ᐊᓪᓛᑦ ᒐᕙᒪᑐᖃᒃᑯᓐᓂᒃ. 
 
ᒐᕙᒪᑐᖃᒃᑯᑦ ᓄᖑᕈᑎᓚᐅᕐᒪᑕ ᐊᒥᓱᑲᓪᓚᐅᓕᖅᑐᑦ ᐊᕐᕌᒍᐃᑦ ᑭᓇᐅᔭᖅᑖᕈᓯᐊᕈᓐᓇᓚᐅᓐᖏᑦᑎᐊᖅᐳᑦ 
ᒐᕙᒪᑐᖃᒃᑯᓐᓂᒃ. ᐅᖃᐅᓯᐅᓚᐅᖅᐳᑦ ᒐᕙᒪᑐᖃᒃᑯᑦ ᑲᑎᒪᔨᕐᔪᐊᖏᓐᓄᑦ ᐅᖃᖅᑐᑎᓪᓗ 
ᑮᓇᐅᔭᖅᓯᐊᕈᓐᓇᖏᓐᓂᕋᖅᑐᑎᒃ, ᑖᒃᑯᓄᖓ ᑮᓇᐅᔭᖅᑖᕈᓯᐊᖅᑎᑦᑎᕙᒍᓐᓃᕐᒪᑕ ᐃᖅᑲᓇᐃᔭᖅᑎᑦᑎᓂᕐᒧᑦ 
ᕼᐋᒻᒪᓚᒃᑯᓐᓄᑦ ᐊᓪᓚᕝᕕᖓᒍᑦ, ᑕᒪᓐᓇ ᐃᓕᑕᕆᒐᓗᐊᖅᑐᓂᐅᒃ ᐱᒻᒪᕆᐅᒋᐊᖓ ᓄᓇᓕᒻᒥᐅᓄᑦ. 
 
ᑕᐃᒪᐃᒻᒪᑦ ᖃᓄᖅᑑᖅᓯᒪᕗᑦ ᑮᓇᐅᔭᖅᓯᐅᕋᓱᐊᖅᑐᑎᒃ ᖃᓄᓕᒫᖅ. ᑭᓯᐊᓂ ᑕᒪᓐᓇ ᑐᓴᕈᒥᓇᖅᐳᖅ 
ᐅᖃᐅᓯᕆᖅᑲᐅᔭᐃᑦ, ᖃᐅᔨᒪᒃᑲᓐᓂᖁᕙᒋᑦ, ᐅᖃᖅᑲᐅᒐᒪ, ᑕᒪᒃᑯᐊ ᐅᔭᕋᓐᓂᐊᖅᑏᑦ ᑲᒻᐸᓂᖏᑦ 
ᑮᓇᐅᔭᖅᑖᖅᑎᑦᑎᔪᓐᓇᕐᓂᕋᖅᓯᒪᒻᒪᑕ 50%-ᓂᒃ ᐃᖅᑲᓇᐃᔮᒧᑦ ᑮᓇᐅᔭᖅᑐᓗᐊᕋᔭᓐᖏᓚᕐᓗ ᓇᓂᓯᔪᓐᓇᕐᓂᕈᔅᓯ 
ᑖᒃᑯᓄᖓ 50%-ᓄᑦ. 
 
ᑕᕝᕗᖓ ᓄᖅᑲᑲᐃᓐᓇᕐᓂᐊᕋᒪ ᐱᐅᔪᒻᒪᕆᐅᕗᕐᓗ ᑕᒪᓐᓇ ᖃᐅᔨᒋᐊᖅᑕᐅᑎᒋᓂᐊᕋᕕᐅᒃ ᐱᔪᓐᓇᖅᓯᑐᐊᕈᕕᑦ 
ᑮᓇᐅᔭᖅᓯᐅᕋᓱᐊᕐᓗᑎᑦ. ᑕᒪᔾᔭᑐᐊᑲᐃᓐᓇᖅ ᐅᖃᐅᓯᒃᓴᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒥᒃ ᑐᓴᓐᖏᑦᑐᖓ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕᐅᑉ ᐅᖃᐅᓯᕐᖓᐅᑎᖏᓐᓂᒃ, 2003-2004, 150 
ᑕᐅᓴᓐ ᖃᑦᓯᓐᓇᕈᕆᐊᕐᓂᕐᒪᑕ 495 ᑕᐅᓴᓂᒃ. ᖃᐅᔨᒍᒪᑐᐃᓐᓇᖅᑐᖓ ᑕᒪᒃᑯᐊ ᑐᕌᖓᑎᑕᐅᓚᐅᕐᒪᖔᑕ 
ᒥᑭᓂᕐᓴᐅᔪᓄᑦ ᐱᓕᕆᕕᐅᔪᓄᑦ ᐅᕝᕙᓗ ᑭᓱᒧᕙᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᒥᓂᔅᑕ ᐊᑭᓱᒃ  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᑦᓯᓐᓇᕈᕆᐊᖅᑕᐅᓂᖏᑦ 150 ᑕᐅᓴᓐ ᑕᕝᕙᓂ 
2002-2003 ᑮᓇᐅᔭᓂ ᐊᑐᖅᑐᒃᓴᓂᒃ, ᐱᓚᐅᖅᑐᒍ 150 ᑕᐅᓴᓐ, ᐱᓯᒪᓪᓗᑕ 650 ᑕᐅᓴᓐ ᓄᓇᕗᒥ 
ᐆᒪᔪᓕᕆᓂᕐᒧᑦ ᒪᓕᒐᕐᒧᑦ. ᐱᔭᕆᐊᖃᓚᐅᖅᑕᕗᑦ ᐱᓚᐅᓐᖏᑕᕗᑦ. ᑭᓯᐊᓂᓕ ᖃᐃᑦᑎᓚᐅᕐᒪᑕ 
ᑲᒪᔾᔪᑎᒃᓴᐅᓂᐊᖅᑐᒥᒃ ᓄᓇᕗᒻᒥ ᐆᒪᔪᓕᕆᓂᕐᒧᑦ ᒪᓕᒐᕐᒧᑦ, ᑕᒪᓐᓇ ᑮᓇᐅᔭᑎᒍᑦ ᐃᑲᔪᕈᑕᐅᔪᑦ ᓄᓇᓕᓐᓄ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒍᒪᑐᐃᓐᓇᖅᑐᖓ ᑐᓂᓯᓂᐊᕐᒪᖓᖅᐱᑦ 495 ᑕᐅᓴᓂ 
ᓄᓇᓕᓐᓄᑦ ᐊᑐᓂᑦ, ᐊᕐᕌᒍᑕᒫᑦ, ᑕᒪᓐᓇ ᓈᒻᒪᒃᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᑲᒪᒋᓕᖅᑐᒋᑦ ᒪᒃᐱᒐᖏᑎᒍᑦ ᑮᓇᐅᔭᓂ 
ᐊᑐᖅᑐᒃᓴᐅᔪᓂ ᖃᐅᔨᓂᐊᖅᑐᒍᑦ ᖃᑦᓯᓂᒃ ᐃᑲᔪᖅᑕᐅᔾᔪᑎᖃᕐᓂᐊᕐᓂᑦᑎᓐᓂᒃ ᑐᓂᔪᓐᓇᖅᑕᑦᑎᓐᓂᒃ. ᑲᑎᑦᑐᒋᑦ 
ᐊᒥᓱᓂᖏᑦ ᐃᒪᓐᓇᐅᔪᑦ 16 ᒥᓕᐊᓐ. ᑕᐃᒃᑯᐊ 495 ᑕᐅᓴᓐ ᖃᖓᒍᒃᑲᓐᓂᖅ ᑮᓇᐅᔭᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐊᑎᓕᐅᕐᓯᒪᔪᖃᕈᓐᓃᕋᒪ. 11-5, ᑮᓇᐅᔭᓂ ᐊᑐᖅᑐᒃᓴᓂ. 
ᓇᐃᓪᓕᒋᐊᕐᓯᒪᔪᑦ ᐃᓚᖓ ᐃᑯᐱᒡᕕᓕᕆᔨᒃᑯᓐᓂᑦ, ᐊᖓᔪᖅᑲᖃᕐᕕᒃ ᑲᒪᒋᔭᐅᓂᖓᓄᑦ, ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᒪᑭᒪᐃᓐᓇᕈᑎᓄᑦ. $3,874,000. ᐊᖏᖅᐱᓯ? ᐊᖏᓐᖏᑦᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. 11-6-ᒥᑦ 11-7-ᒧᑦ, ᓇᐃᓪᓕᒋᐊᕐᓯᒪᔪᖅ, ᐱᓕᕆᐊᑉ ᐱᕙᓪᓕᐊᓂᖓᓄᑦ 
ᐊᒻᒪᓗ ᑐᓂᔭᐅᓂᖓᓄᑦ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᑦᔭᒃᓴᓄᑦ ᐃᑲᔪᕈᑕᐅᔪᓄᓪᓗ ᐅᖓᑖᓂᑦᑐᑦ 9 ᒥᓕᐊᓐ. 
ᐊᐱᕆᓯᒪᔭᕋ ᒥᓂᔅᑕᐅᔪᖅ ᑕᐃᒃᑯᓄᖓ ᑐᓂᕐᕈᑎᓄᑦ ᐃᑲᔪᓯᐊᓄᑦ ᐅᖔᑕᓂ 16 ᒥᓕᐊᓐ. ᐃᒪᐃᓕᓇᓱᐊᖅᑐᖓ 
ᑕᐃᒃᑯᐊ 9 ᒥᓕᐊᓐ ᐅᕙᓐᖓᖅᑐᑦ 16 ᒥᓕᐊᓐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᑦᔭᒃᓴᓄᑦ ᐃᑲᔪᓯᐊᓄᑦ $9,494,000 
ᐃᖅᑲᓇᐃᔭᖅᑎᓄᑦ. ᑕᕝᕙᓂ ᑎᑎᕋᐅᔭᕐᓯᒪᔪᓂ ᐋᖅᑭᒃᓯᒪᓂᖏᓐᓂ, ᑖᒃᑯᓄᖓᐅᕙ. ᑕᐃᒃᑯᐊ $16,279,000 
ᐃᑲᔪᕈᑎᓄᑦ ᑐᓂᕐᕈᑎᓄᑦ ᓄᓇᓕᐅᔪᓄᑦ. ᖃᐅᔨᓂᐊᕐᒥᔪᒍᑦ ᒪᒃᐱᒐᖏᑎᒍᓕᕈᑦᓱᑕ. ᑕᑯᒍᑦᑎᒍᑦ $16 ᒥᓕᐊᓐ 
ᐊᑖᓂ ᐃᑲᔪᕈᑕᐅᔪᑦ ᑐᓂᕐᕈᑎᐅᒧᑦ. ᐃᑲᔫᑕᐅᕙᑦᑐᓂᓪᓗ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᕐᒥ 11-16-ᒦᑦᑐᒍᑦ, ᐊᑭᓕᖅᓱᐃᖃᑦᑕᕐᓂᖅ ᑐᓐᓂᖁᑎᖃᖃᑦᑕᕐᓂᓗ 
ᐃᑲᔫᓯᐊᖅᑎᑦᑎᖃᑦᑕᓂᕐᓗ ᓇᓛᓂ, ᑕᐃᒪ ᑕᑯᒋᐊᕈᔅᓯᐅᒃ 11-17, ᑕᑯᓂᐊᖅᑕᓯ ᑐᓐᓂᖁᑎᖃᖃᑦᑕᕐᓂᖅ 
ᐃᑲᔫᓯᐊᖅᑎᑦᑎᖃᑦᑕᕐᓂᓪᓗ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᓕᑕᐃᓐᓇᖅᑯᖓ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑉᐱᕈᕕᐅᒃ 11-14-ᒧᑦ ᑐᓐᓂᖁᑎᖃᖃᑦᑕᓂᕐᒧᑦ 
ᐃᑲᔫᑎᖃᖃᑦᑕᓂᕐᒧᓪᓗ ᐱᓕᕆᕕᓖᑦ ᑕᕝᕙᓃᑦᑐᑦ ᐊᒻᒪᓗ ᐱᓯᒪᓪᓗᑕ ᑎᑎᖅᑲᓂᒃ ᐊᒻᒪᓗ ᐃᓚᒋᐊᕈᑎᓂᒃ,  

ᑐᓂᔭᐅᓚᐅᖅᓯᒪᔪᑦ ᐅᕙᑦᑎᓐᓄᑦ ᒥᓂᔅᑕᒧᑦ ᑲᑎᒪᔨᕋᓛᓃᑎᓪᓗᒋᑦ, ᐊᑖᓂ ᐱᓕᕆᕕᓐᓂᒃ ᐱᕙᓪᓕᐊᑎᑦᑎᓂᕐᒧᑦ 
ᑮᓇᐅᔭᐃᑦ, $1 ᒥᓕᐊᓐ, 189 ᑕᐅᓴᓐ ᑮᓇᐅᔭᐃᑦ ᐊᑖᓂ 11-14. 
 
ᑎᑎᕋᖅᓯᒪᑐᐃᓐᓇᓂᖅᑲᓪᓕ ᐃᒫᒃ, ᑐᑭᓯᒐᔭᓐᖏᑕᕗᑦ ᑭᓱᒧᑦ ᑐᕌᖓᒐᓗᐊᕐᒪᖔᑕ. ᑭᓯᐊᓂ ᒫᓐᓇ ᐅᕙᑦᑎᓐᓄᑦ 
ᐅᓂᒃᑳᑲᐃᓇᕐᖓᑦ ᑐᑭᓯᒋᐊᕈᑎᔅᓴᑲᕐᓂᒃ, ᖃᐅᔨᒪᓕᖅᑐᒍᑦ ᑭᓱᒧᑦ ᑐᕌᖓᒻᒪᖔᑕ. $482 ᑕᐅᓴᓐᓂᒃ 
ᑮᓇᐅᔭᖅᑕᖃᕐᖓᑦ ᕿᑭᖅᑖᓗᒻᒥ, $310 ᑕᐅᓴᓐ ᑭᕙᓪᓕᕐᒥ ᐊᒻᒪᓗ $397 ᑕᐅᓴᓐ ᕿᑎᕐᒥᐅᓂᑦ. 
 
ᓱᒻᒪᑦ, ᑕᐃᒪᓐᖓᑦ 1999-ᖑᓚᐅᖅᓯᒪᒻᒪᑦ, ᑭᕙᓪᓕᖅ ᐱᖃᑦᑕᖅᓯᒪᕙ ᖃᑦᑏᓐᓇᐅᓂᖅᓴᓂᒃ ᐊᕕᑦᑐᖅᓯᒪᔪᑦ ᓴᓂᐊᓂ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᖓᓄᑦ ᒪᓕᒐᓕᐅᖅᑎᐅᑉ, 
ᑭᐅᔪᓐᓇᖏᑦᑕᕋ ᐊᐱᖅᑯᑎᖓ ᒫᓐᓇᐅᔪᖅ, ᐱᔾᔪᑎᒋᓪᓗᒍ ᑎᑎᖅᑲᐃᑦ ᒫᓐᓇ ᐱᓯᒪᓐᖏᓇᒃᑭᑦ ᓵᓐᓂ. 
 
ᑕᒪᓐᓇ ᑭᕙᓪᓕᕐᒥᐅᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐱᕙᓪᓕᐊᑎᑦᑎᔨᖏᓐᓄᑦ ᐱᓕᕆᐊᖑᓯᒪᒻᒪᑦ. ᑭᐅᓛᑐᐃᓐᓇᖅᑲᕋ 
ᒪᓕᒐᓕᐅᖅᑎ ᐊᒻᒪᓗ ᑭᐅᓛᖅᑐᒍᑦ ᓱᒻᒪᑦ ᑕᐃᒪᐃᑦᑕᕐᒪᖔᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕙᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᕙᓪᓕᕐᒥᑦ ᑲᑐᔾᔨᖃᑎᒋᑦ ᐊᒻᒪᓗ ᐱᕙᓪᓕᐊᔪᓕᕆᔩᑦ 
ᐱᓕᕆᐊᖃᖅᑐᑑᕙᑦᑐᑦ ᑭᕙᓪᓕᕐᒥ ᐊᒻᒪᓗ ᑮᓇᐅᔭᓂᒃ ᐱᕙᑦᑐᑎᒃ ᒐᕙᒪᑐᖃᒃᑯᓐᓂᒃ ᐃᓕᓐᓂᐊᓂᕐᒧᑦ ᑐᕌᖓᔪᓂᒃ 
ᐊᓯᖏᓐᓄᓪᓗ. 
 
ᑮᓇᐅᔭᐃᑦ ᑐᓂᔭᐅᕙᑦᑐᑦ ᐱᓕᕆᕕᔅᓯᓐᓂᒃ ᖃᑦᑏᓐᓇᐅᓂᖅᐹᖑᕗᑦ ᑭᕙᓕᕐᒧᑦ ᑕᒪᓐᓇ ᑲᔪᓰᓐᓇᖅᑐᓂ. 
ᐱᐅᒐᔭᖅᑑᒐᓗᐊᖅ ᑐᑭᓯᑎᐅᔪᓐᓇᕈᑦᑕ. ᑭᖑᓪᓕᖅᐹᒥ, ᐃᔅᓯᕙᐅᑖᖅ, 11-16, ᐋᖅᑭᓱᖅᑕᐅᕙᑦᑐᓄᑦ 
ᐊᖑᓇᓱᓐᓂᕐᒧᑦ, ᐃᓛᓐᓂᒃᑦ, ᑐᓂᓯᖃᑦᑕᕋᓗᐊᖅᑎᓪᓗᓯ $45 ᑕᐅᓴᓐ ᓄᓇᓕᓕᒫᓄᑦ ᓄᓇᕗᒥ, ᓲᕐᓗ ᒪᒃᓖᓐ 
ᐅᖃᖅᑲᐅᒻᒪᑦ, ᑮᓇᐅᔭᖅᑕᖃᒃᑲᓐᓂᕆᐊᖃᕋᓗᐊᕐᖓᑦ ᐋᖅᑭᓱᖅᑕᐅᕙᑦᑐᓄᑦ ᐊᖑᓇᓱᓐᓂᐅᓂᐊᖅᑐᓄᑦ ᐊᒻᒪᓗ 
ᑮᓇᐅᔭᖅᑕᖃᕋᓂ ᐊᐅᓪᓚᑎᑦᑎᒍᑎᔅᓴᓂᒃ ᓂᕿᓂᒃ ᐊᓯᖏᓐᓄᑦ ᓄᓇᓕᐅᔪᓄᑦ. 
 
ᐊᐱᖅᑯᑎᒐ ᐅᓇ, ᑮᓇᐅᔭᓂᒃ ᐃᓕᓯᔪᖃᒃᑲᓂᕐᓂᐊᖅᑳ ᐋᖅᑭᓱᖅᑕᐅᓯᒪᕙᑦᑐᓄᑦ ᐊᖑᓇᓱᓐᓂᐅᓂᐊᖅᑐᓄᑦ 
ᐃᑲᔫᑎᔅᓴᓂᒃ ᐊᒻᒪᓗ ᓇᑭᓐᖔᕋᔭᖅᑲᑦ. ᐊᒥᓲᓗᐊᔾᔮᔪᔅᓴᐅᓐᖏᑦᑐᑦ ᑭᓯᐊᓂ ᐃᒻᒪᖃ 
ᐊᑐᖅᑕᐅᑐᐃᓐᓇᕈᓐᓇᕋᔭᖅᑐᖅᑲᐃ ᐊᑭᓕᖅᑕᐅᓯᒪᔪᒃᑯᑦ ᖃᖓᑕᓲᒧᑦ ᐅᕝᕙᓘᓐᓃᑦ ᖃᖓᑦᑕᐅᑎᓄᑦ ᐊᒻᒪᓗ 
ᑲᑎᖃᑎᖃᕈᓐᓇᓂᐊᖅᑐᔅᓴᐅᕗᑦ ᒥᓂᔅᓴᑕᐅᖃᑎᓐᓂᒃ ᐊᒻᒪᓗ ᐃᓕᓯᓗᓯ $100 ᑕᐅᓴᓐᓂᒃ. 
 
ᓲᕐᓗ ᐃᒡᓗᓕᒃ, ᐊᔾᔨᒌᓐᖏᑦᑐᓂᒃ ᓂᕿᖃᐅᕐᒪᑕ, ᓲᕐᓗ ᐊᐃᕕᖅ ᐃᒡᓗᓕᒻᒥ, ᑐᑦᑐᐃᑦ ᓴᓪᓕᓂᑦ ᐊᒻᒪᓗ ᓇᑦᓰᑦ 
ᕿᑭᖅᑖᓗᒻᒥ ᐊᒻᒪᓗ ᐃᒃᐱᐊᕐᔪᒃ ᒪᒪᖅᑐᓪᓚᕆᐊᓗᓐᓂᒃ ᒪᑦᑖᓕᒃ. ᖃᓄᐃᑦᑐᑐᐃᓐᓇᑦᓯᐊᑦ ᐃᓄᐃᑦ ᓂᕿᖏᑦ 
ᓄᓇᓕᓐᓄᑦ ᑕᐅᖅᓰᖃᑦᑕᕈᑕᐅᒍᓐᓴᖅᑐᑦ ᐊᒻᒪᓗ ᐱᐅᔪᒻᒪᕆᐅᒐᔭᖅᑐᖅ ᐸᕐᓇᓯᒪᔪᓂᒃ ᐊᖑᓇᓱᐊᖃᑦᑕᖅᑐᑦ 
ᐱᓇᓱᐊᒃᑲᓐᓂᖅᐸᑕ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᐃᓱᒪᑦᓴᖅᓯᐅᕈᑎᒋᓂᐊᖅᑲᕗᑦ ᐅᖃᐅᓰᑦ. 
ᖃᐅᔨᒪᔪᖓ $45-ᑕᐅᓴᓐ ᒥᑭᔪᕈᓗᒃ ᐊᓯᓂᐊ ᐊᑐᑦᓯᐊᑲᓐᓂᕈᑦᑎᒍ ᐱᓕᕆᒋᐊᒃᑲᓐᓂᕈᓐᓇᕋᑦᑕ.  
 
ᐊᒥᓲᓐᖏᒻᒪᑕ ᐃᓄᐃᑦ ᑐᑦᓯᕋᖃᑦᑕᖅᑐᑦ ᐸᕐᓇᒪᔪᒥᒃ ᐊᖑᓇᓱᐊᕐᓂᕐᒧᑦ ᓄᓇᓕᓐᓂ ᐊᒻᒪᓗ 
ᖃᐅᔨᒪᔭᐅᑎᒋᐊᒃᑲᓐᓂᓚᖓᔭᕗᑦ. ᑯᐸᐃ ᑕᕐᕋᖓᓂ ᐃᓄᐃᓴᓪᓕᒋᐊᖅᑕᐅᒻᒪᑕ ᐱᖃᑦᑕᖅᑕᖏᑦ ᒐᕙᒪᑐᖃᒃᑯᓐᓄᑦ 
ᑎᑭᓴᐃᖃᑦᑕᓯᔪᔪᑦ ᓄᓇᓕᓐᓂᒃ ᓄᓇᕗᒻᒥ ᒪᑦᑖᕐᒥᒃ. ᑕᐃᒪᐃᒻᒪᑦ, ᕿᒥᕐᕈᒋᐊᖃᖅᑐᒍᑦ ᓄᓇᕗᒻᒥ ᒐᕙᒪᐅᓪᓗᑕ 
ᑕᒪᑦᓱᒥᖓ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑖᓂ ᒪᑉᐱᖅᑐᒐᐅᑉ, ᐊᑖᓂ ᐱᓇᓱᐊᕐᕕᖃᕐᓂᕐᒧᑦ 
ᐱᕙᓪᓕᐊᓂᕐᒧᑦ ᑮᓇᐅᔭᐃᑦ ᐊᒻᒪᓗ ᐊᐃᑦᑑᑕᐅᔪᑦ ᐱᓇᓱᐊᕐᕕᕋᓛᓄᑦ, ᑲᑎᑦᓯᒪᒐᑦᓯᐅᒃ ᑕᐃᒃᑯᐊ ᐃᓅᒃ ᒪᕐᕉᒃ 
ᐅᖄᓚᓯᒪᔫᒃ ᓴᓇᕐᕈᑎᑖᕈᒪᔫᒃ ᓴᓇᓐᖑᐊᕈᑎᓂᒃ ᐊᒻᒪᓗ ᐃᓄᐃᑦ ᐱᓇᓱᐊᕐᕕᕋᓛᖅᑖᕈᒪᔪᑦ ᐊᑭᓕᓐᓂᒃ ᐃᒻᒪᖃ 
ᐊᒻᒪᓗ ᐱᔪᓐᓇᕈᒪᑦᓱᑎᒃ ᑮᓇᐅᔭᓂᒃ ᐃᒻᒪᖃ $5,000-ᑕᐅᓴᓐ ᒥᑦᓵᓂ. 
 
ᐃᓱᒪᑐᐃᓐᓇᖅᑐᖓ ᐱᓇᓱᐊᕐᕕᐅᔪᑦ ᐊᓯᖏᑦ ᓄᖒᑦᓯᑐᐃᓐᓇᕆᐊᖃᕆᐊᖏᑦ ᑮᓇᐅᔭᓂᒃ ᐃᓄᓐᓂᒃ ᓄᖒᔾᔨᓗᑎᒃ 
ᐱᓇᓱᐊᖅᖃᑦᑕᕋᒥᒃ ᐊᐅᓚᓂᖃᖅᐸᒌᖅᑐᓪᓗ ᑐᑦᓯᕋᕐᓂᐅᓴᑐᐃᓐᓇᕐᒪᑕ ᑮᓇᐅᔭᓂᒃ ᐊᒻᒪᓗ ᐱᒍᓐᓃᖅᓱᑎᒃ ᐊᓯᖏᑦ 
ᐱᓇᓱᐊᕐᕕᕋᓛᖑᔪᑦ. ᑐᑦᓯᕋᕆᐊᖃᕋᓗᐊᖅᑐᒍᑦ ᐃᑲᔪᖅᓯᒍᑐᓂᒃ ᐱᓇᓱᐊᕐᕕᕋᓛᓄᑦ. 
 
ᖃᓄᕐᓕ ᖃᐅᔨᓴᑦᓯᐊᓚᖓᕕᓯ ᑮᓇᐅᔭᐃᑦ ᓯᐊᒻᒪᖅᓯᒪᑦᓯᐊᖅᑐᓂᒃ ᐊᐃᑦᑑᑕᐅᖃᑦᑕᕋᓗᐊᕐᒪᖔᑕ? ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᑦ,ᐃᑦᓯᕙᐅᑕᖅ. ᑖᒃᑯᐊ ᑮᓇᐅᔭᐃᑦ $330-ᑕᐅᓴᓐ ᐊᐃᑦᑑᑕᐅᔪᑦᓴᐃᑦ 
ᐱᓇᓱᐊᕐᕕᕋᓛᓄᑦ ᐊᒻᒪᓗ ᑲᔪᓯᓂᐊᖅᓱᑎᒃ ᑕᐃᒪᐃᓕᖓᓗᑎᒃ ᐊᒻᒪᓗ ᐃᓄᓐᓂᒃ ᓴᖅᑮᔪᖃᕆᐊᖃᔾᔮᖏᑦᑐᖅ 5%-
ᒥᒃ 10%-ᒥᓪᓘᓐᓃᑦ ᑐᓂᔭᐅᔪᑦ ᐱᓇᓱᐊᕐᕕᕋᓛᓄᑦ ᐊᓯᔾᔨᔾᔮᖏᑦᑐᑦ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐱᔭᕇᖅᑭᑦ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓴᕋᑦᓴᐃᑦ ᑲᔪᓯᔪᑦ ᒪᑉᐱᖅᑐᒐᖅ 11-17, ᑕᐃᑯᖓᓕᒫᖅ 
ᐃᑦᓯᕙᐅᑖᖅ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᑯᓐᓇᑲᐃᓐᓇᖅᑐᖓ. ᐊᐱᕆᕕᓐᖔ? ᑲᔪᓯᒋᑦ. ᑐᑭᓯᑎᒋᐊᑲᐃᓐᓇᓐᖓ.  
 
ᓄᑕᕋᒃ (ᑐᓵᔨᑎᒍᑦ): ᒪᑉᐱᖅᑐᒐᕐᒥᒃ 11-6. ᑲᑎᑦᓱᑎᒃ $41-ᒥᓕᐊᓐ, 428-ᑕᐅᓴᓐ ᐊᐅᓚᔾᔪᑎᓄᑦ ᓴᓇᔾᔪᑎᓄᓪᓗ 
ᐊᒻᒪᓗ ᐅᖃᖅᑲᐅᔪᑎᒃ ᐊᓯᖏᑦ ᒪᑉᐱᖅᑐᒐᐃᑦ ᑭᖑᕐᖓᓂ ᑐᓴᕋᑦᓴᐅᒋᐊᖏᑦ ᑎᑭᑦᓱᒍ 11-17. ᐃᓱᒋᑉᐸᒍ 
ᒪᑉᐱᖅᑐᒐᐅᑉ ᑕᐃᑲᓂ ᑐᓴᕋᑦᓴᓂ ᑲᑎᑦᓱᑎᒃ $4-ᒥᓕᐊᓐ, 155-ᑕᐅᓴᓐ ᐊᒻᒪᓗ ᒪᑉᐱᖅᑐᒐᕐᒥᒃ 11-6, ᓇᒥ 
ᓇᐃᐱᓚᖓᕙᒃᑯ ᐅᖃᐅᓯᕆᑲᐃᓐᓇᖅᑕᒃᑲ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᒻᒪᖃ ᒥᓂᔅᑕ ᑐᑭᓯᑎᑦᓯᒋᐊᒃᑲᓐᓂᕈᓐᓇᖅᑐᖅ ᐅᕙᓐᓂᒃ ᓇᒥᒻᒪᖔᖅ. ᒪᑉᐱᖅᑐᒐᖅ 
11-6. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᕆᖅᑲᐅᔭᕋᓗᐊᕋ ᐊᒻᒪᓗ ᐊᐃᑦᑑᑏᑦ,  $16-ᒥᓕᐊᓐ, 
379-ᑕᐅᓴᓐ ᐊᒻᒪᓗ ᐅᖃᖅᑲᐅᔪᖓ 11-17, ᑮᓇᐅᔭᖅᑎᒍᑦ ᐃᑲᔪᖅᑕᐅᒍᑏᑦ. 11-17, ᑮᓇᐅᔭᖅᑎᒍᑦ 
ᐃᑲᔪᖅᑕᐅᒍᑏᑦ ᒪᑉᐱᒐᓕᒫᖅ ᑎᑎᕐᓯᒪᕕᒋᔪᖅ. ᓄᑕᕋᒃ. 
 
ᓄᑕᕋᒃ (ᑐᓵᔨᒃᑯᑦ: ᖁᔭᓐᓇᒦᒃ. ᒪᑉᐱᒐᑦ 11-17, ᑭᖑᓪᓕᕐᐹᑦᓯᒥ, $70 ᑕᐅᓴᓐ. ᑐᑭᓯᑦᓯᐊᕋᑖᓐᖏᓇᒃᑯ 
ᓇᓗᓇᐃᖅᑕᐅᓂᖓ, ᒥᓂᔅᑕ ᓇᓗᓇᐃᕆᒋᐊᒃᑲᓐᓂᕈᓐᓇᕐᐸᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᒥᖅᑯᓕᓐᓄᑦ ᕿᓯᓐᓄᓪᓗ ᐊᑭᑭᓪᓕᓯᒪᓕᕐᓂᖏᓐᓄᑦ 
$50,000-ᓂᒃ ᑲᑕᒋᐊᕐᓯᒪᔪᑦ ᐊᖏᕈᑕᐅᓯᒪᔪᑦ ᓂᕆᐅᒋᒐᑦᑎᒍ ᐊᑭᖓᑕ ᒥᑦᓯᑎᓐᓅᕈᓐᓇᖏᑦᑐᖅ ᒥᖅᑯᓖᑦ, 
ᐅᖃᖅᑕᐅᓯᒪᔪᓪᓗ ᓂᕐᔪᑏᑦ. ᖁᔭᓐᓇᒦᒃ, 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᒃᑯᑦ): ᐃᓄᑦᑎᑑᖅᑐᖏᓐᓂ, ᐊᑐᕈᓐᓇᖅᑐᖅ ᓄᓇᕗᑦᒧᑦ ᐊᓯᕙᖅᑐᕐᓯᐅᑎ ᓚᐃᓴ, 11-17. ᑕᐃᒫᒃ 
ᐊᐱᖅᑯᑎᒋᐊᓗᕐᑕᕋ, ᑭᓱᒧᑦ ᐊᑐᖅᑕᐅᓂᐅᓴᒻᒪᑦ, ᑕᒃᑯᓄᖓ ᑮᓇᐅᔭᓄᑦ? ᐅᖃᑲᐃᓐᓇᕐᒪᑦ ᓇᓗᓇᐃᖅᑕᐅᓯᒪᔪᓄᑦ 
ᒥᖅᑯᓕᓐᓄᑦ ᐊᕿᒡᒋᓄᓪᓘᓐᓃᑦ; ᐊᕿᒡᒌᓪᓗ ᐊᒥᖏᓐᓄᑦ.  
 
ᑕᐃᒪᐃᒻᒪᑦ, ᑕᐃᒫᒃ ᐅᖃᓕᒫᖅᑕᕋ ᐃᓄᒃᑎᑐᑦ ᐊᒻᒪᓗ ᐅᖃᕋᑖᖅᑕᖓ ᐃᓄᖅᑕᐅᒋᐊᕋᔭᕆᐊᖓ $70 ᑕᐅᓴᓂᒃ. 
ᐃᓄᒃᑎᑐᑦ ᑎᑎᕋᕐᓯᒪᓂᖓ, ᐱᔪᓐᓇᐅᑎᖃᕆᐊᓕᒎᖅ ᐊᓯᕙᖅᑐᕐᓯᐅᒻᒥᒃ ᐃᓱᓕᓯᒪᓐᖏᑦᑐᒥᒃ 
ᒥᑭᒋᐊᕐᓂᐊᕈᑎᒧᓪᓘᓐᓃᑦ ᓚᐃᓴᒥᒃ. 
 
ᐱᔪᓐᓇᐅᑎᖃᕆᐊᓕᔾᔫᔮᖅᑐᖓ ᐊᓯᕙᖅᑐᓯᐅᒻᒥᒃ ᓚᐃᓴᒥᒃ ᑎᑎᕋᕐᓯᒪᓂᖓ ᐃᓄᑦᑎᑐᑦ ᒪᓕᓪᓗᒍ. ᑕᐃᒪᐃᓕᖓᔫᖅ. 
ᑕᒪᓐᓇ ᓇᓗᓇᐃᖅᑕᐅᒋᐊᖁᔭᕋ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐄ, ᐊᓯᕙᖅᑐᕐᓯᐅᑎᖃᖃᑦᑕᓚᐅᕐᓯᒪᒐᑦᑕ ᓚᐃᓴᒥᒃ, 
ᒫᓐᓇᓕ, ᓄᓇᕗᑦᒧᑦ ᐃᓚᒋᔭᐅᔾᔪᑎᖃᓕᕋᑦᑕ. ᐊᑐᕈᓐᓇᓕᖅᑕᕗᑦ ᐊᑎᖃᕐᕕᕗᑦ ᓄᓇᕗᑦᒧᑦ, 
ᐊᑐᖃᑦᑕᕈᓐᓇᖔᓕᖅᑕᕗᓪᓕ ᐊᓯᕙᖅᑐᕐᓯᐅᑎ ᐊᑐᓐᖏᖔᕐᓗᒍ. 
 
ᓄᓇᑖᕐᓂᕐᒧᑦ ᐊᖏᕈᑕᐅᓯᒪᔪᑦ ᒪᓕᓪᓗᒋᑦ ᐊᒻᒪᓗ, ᒐᕙᒪᐅᓂᑦᑎᓐᓄᑦ, ᑭᒃᑯᑐᐃᓐᓇᕐᓄᑦ ᒐᕙᒪᐅᒐᑦᑕ, 
ᐱᔨᑦᓯᖃᑦᑕᕆᐊᖃᕐᒥᒐᑦᑎᒍ ᓄᓇᖃᖅᑳᖅᑐᒥᓂᐅᓐᖏᑦᑐᑦ ᐊᓯᕙᖅᑐᕐᓯᐅᑎᖃᕈᓐᓇᖁᓪᓗᒋᑦ ᓚᐃᓴᒥᒃ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓄᑕᕋᒃ. ᖁᔭᓐᓇᒦᒃ. ᐃᒻᒪᖃ, ᐊᐱᕆᔪᖃᒃᑲᓐᓂᓚᖓᔪᖅ. ᓱᒃᑲᐃᑐᒻᒪᕆᐊᓘᒐᒪ. ᒫᓐᓇᒧᑦ, 
ᑐᓴᕐᓯᒪᒐᒪ ᐱᔭᕇᕋᓱᐊᕋᔭᕆᐊᑦᓴᑦᑕ ᑲᑎᒪᓂᕐᒥᒃ ᓯᕿᓐᖑᔭᖅ 8-ᒥ 9-ᒥᓘᓐᓃᑦ ᐃᓛᓐᓂᒃᑯᑦ, ᑲᑎᒪᔩᑦ 
ᓈᒻᒪᑦᓯᖃᑦᑕᖏᒻᒪᑕ ᑮᓇᐅᔭᐃᑦ ᐊᑐᖅᑐᑦᓴᐃᑦ ᕿᒥᕐᕈᒋᐊᖃᓕᕋᐃᒐᑦᑎᒍ. 

ᑕᐃᒪᐃᒻᒪᑦ, ᐅᖓᕝᕙᕆᐊᕋᓱᐊᓚᖓᔭᕋ ᐃᑲᕋᖏᑎᒍᑦ. ᒪᑉᐱᒐᕐᒥ 11-17, ᑭᖑᓪᓕᐹᑦᓯᐊᖓᓂ, 690 ᑕᐅᓴᓐ ᐊᒻᒪᓗ 
ᐅᓄᕐᓯᒋᐊᕐᓗᒋᑦ $90 ᑕᐅᓴᒧᑦ ᓄᓇᕗᑦ ᓇᒻᒥᓂᓕᖁᑎᖏᑕ ᑯᐊᐳᕇᓴᖏᓐᓄᑦ. ᑕᐃᒪᐃᒻᒪᑦ, ᐃᓱᒪᖅᑲᐅᒐᒪ 
ᑕᒪᑦᓱᒥᖓ ᓇᓗᓇᐃᕆᒋᐊᕐᕕᒋᔪᓐᓇᕐᒪᖔᕐᐱᓐᖓ. ᓄᓇᕗᑦ ᓇᒻᒥᓂᓖᑦ ᐊᑭᓕᑦᓴᖃᐅᑎᑦᓴᖏᑦᓐᓄᑦ ᑯᐊᐳᕇᓴᓐ. 
ᑕᒪᓐᓇ ᐊᐅᓚᔾᔪᑕᐅᔪᓄᑦ ᐋᖅᑭᐅᒪᒍᑎᖏᓐᓄᓪᓗ ᑮᓇᐅᔭᑦ ᐅᕝᕙᓘᓐᓃᑦ ᑮᓇᐅᔭᐃᑦ ᑐᑦᓯᕌᑦᓴᒫᑦ ᓇᒻᒥᓂᓕᓐᓄᑦ 
ᕕᔅᓇᔅᓯᕋᓛᓂᒃ ᐊᑭᓕᑦᓴᓂᒍᓐᓇᕈᑎᖔᑦ? ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐄ, ᐊᐅᓚᔾᔪᑎᖏᓐᓄᑦ ᐋᖅᑭᐅᒪᒍᑎᖏᓐᓄᓪᓗ 
ᑮᓇᐅᔭᑦ ᓄᓇᕗᑦᒥᑐᐊᖅ ᓇᒻᒥᓂᓖᑦ ᐋᑭᓕᑦᓴᓂᒍᓐᓇᕐᕕᖏᑦ ᑯᐊᐳᕇᓴᓐ. ᑕᐃᒃᑯᐊ ᐊᑐᖅᑐᐊᖅᑕᐅᓂᑯᐃᑦ 
ᑐᓂᔭᐅᓯᒪᓕᖅᑐᑦ ᑕᖅᑲᐅᖓ, ᓴᖅᑭᖅᑎᒌᕐᓯᒪᔭᒃᑲ ᒪᓕᒐᓕᐅᕐᕕᒻᒥ. 
 
ᑕᑯᒍᓐᓇᖅᑕᓯ ᕿᒥᕐᕈᐊᓗᒋᓪᓗ ᑐᓴᕈᑎᓕᐊᖑᓯᒪᔪᑦ ᓇᒻᒥᓂᓕᓐᓅᖓᔪᑦ ᐊᑐᖅᑐᐊᕐᓯᒪᔪᑦ ᑕᕝᕙᓐᖓᑦ 
ᑐᓴᕋᑦᓴᓕᒫᓪᓗ ᑎᑎᕋᕐᓯᒪᓪᓗᑎᒃ, ᑭᓯᐊᓂᓕ ᑖᓐᓇ, $690 ᑕᐅᓴᓐ ᐊᑐᕈᒫᕐᓂᐊᖅᑐᖅ ᐊᐅᓚᔾᔪᑎᖏᓐᓄᑦ 
ᐋᖅᑭᑦᓯᒪᐅᑎᖏᓐᓄᓪᓗ ᐊᒻᒪᓗ ᐊᑭᓕᑦᓴᖃᕐᕕᒻᒧᑦ ᑯᐊᐳᕇᓴᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᓇᓂ ᐱᖓᓱᓂᒃ ᓄᓇᑖᕐᓂᐅᓯᒪᔪᓂ ᐅᑯᐊ 
ᐱᕙᓪᓕᐊᔪᓕᕆᓂᕐᒧᑦ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᒍᑦ. ᑕᐃᑰᓈᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐊᒃᑲᐃ. ᑕᒪᓐᓇ ᓇᒻᒥᓂᖅ ᐱᓕᕆᐊᕗᑦ. ᓄᓇᑦᓯᐊᑉ ᒐᕙᒪᒃᑯᖏᑦ ᑕᒪᒃᓱᒥᖓ 
ᐊᐅᓚᑦᑎᓪᓗᐊᑕᖅᑐᑦ ᐊᒻᒪᓗ ᑕᒪᓐᓇ ᐱᓕᕆᐊᖑᔪᖅ ᐱᔭᕆᐊᖃᖅᑕᕗᑦ ᑭᓯᐊᓂᓕ ᓄᓇᕗᒻᒥ ᑐᓐᖓᕕᒃᑯᑦ 
ᑎᒥᖁᑎᖏᑦ ᐱᖃᕐᒥᒻᒪᑕ ᓇᒻᒥᓂᕐᒥᓂᒃ ᐊᑐᖅᑐᐊᕐᕕᒃ ᑯᐊᐳᕆᓴᒃᑯᑦ ᐊᓪᓚᕝᕕᖃᖅᑐᑎᒃ ᑲᖏᖅᖠᓂᕐᒥᒃ. ᐅᕙᒍᑦ 
ᒐᕙᒪᒃᑯᖏᓐᓄᑦ, ᐊᓪᓚᕝᕕᖃᖅᑐᒍᑦ ᑭᓐᖓᕐᓂ. ᐅᓇ ᓄᓇᕗᑦ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᕐᕕᐅᔪᖅ, ᖃᑦᓯᓂᒃ 
ᐃᖅᑲᓴᐃᔭᖅᑎᖃᖅᐸᑦ ᑕᕝᕙᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓪᓕᒪᐅᔪᑦ ᐃᖅᑲᓇᐃᔭᖅᑎᐅᔪᑦ ᐊᒻᒪᓗ 
ᑲᑎᒪᔨᖃᕆᓪᓗᑎᒃ ᑎᓕᔭᐅᕋᑖᕐᓂᑯᔪᑦ 9-ᖑᓪᓗᑎᒃ ᑲᑎᒪᔨᐅᔪᑦ. ᐃᒃᓯᕙᐅᑕᖃᖅᑐᑎᒃ ᐊᒻᒪᓗ ᐅᑯᐊ ᐊᐅᓚᓂᕐᒧᑦ 
ᒪᑭᒪᐃᓐᓇᕐᓂᕐᒧᑦ ᓄᓇᕗᒻᒥ ᐱᓕᕆᕕᐅᔪᓄᑦ ᐊᑐᖅᑐᐊᕐᕕᒻᒧᑦ ᑯᐊᐳᕆᓴᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒥᓱᕈᕆᐊᕐᒪᑕ ᑮᓇᐅᔭᖁᑎᖏᑦ $90 ᑕᐅᓴᓂᒃ ᐊᒻᒪᓴᓗ 
ᐊᕐᕋᓂᐅᓚᐅᖅᑐᖅ $600 ᑕᐅᓴᓐ. ᑕᐃᒪᓕ ᐊᒥᓱᕈᕆᐊᖅᐸᑕ $690 ᑕᐅᓴᓂᒃ ᑲᑎᒪᔨᖃᕐᓗᑎᒃ 9-ᓂᒃ. ᑕᐃᒃᑯᐊ  

ᐊᐅᓪᓚᕈᑎᒋᖃᑦᑕᕐᓂᐊᖅᑕᖏᓐᓄᑦ ᐱᖃᓯᐅᑎᒋᕙᑦ. ᑕᐃᒪᓐᓇᐅᓇ ᐊᒥᓱᕈᕆᐊᖅᐸ $90 ᑕᐅᓴᓂᒃ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ $90 ᑕᐅᓴᓐ ᐊᒥᓱᕈᕆᐊᕈᑕᐅᔪᖅ 
ᐱᔾᔪᑎᒋᓪᓗᒍ ᐃᓪᓗᒥᒃ ᐊᑐᖅᑐᐊᕈᒪᒐᑦᑕ ᐊᒻᒪᓗ ᐊᑭᓕᒋᐊᖃᓚᐅᕐᓯᒪᓪᓗᑕ ᑭᓯᐊᓂᓕ ᐊᓯᑦᔨᕆᐊᖃᖅᐸᑦ, 
ᑕᐃᒃᑯᐊᖃᐃ ᓴᓇᔪᓕᕆᔨᒃᑯᑦ ᐊᑭᓕᑐᐃᓐᓇᕆᐊᓖᑦ ᐊᑐᖅᑐᐊᕐᓂᕐᒧᑦ ᐊᑭᑦᑐᕆᐊᕈᑎᖏᓐᓂᒃ. ᐲᖅᑕᐅᓂᖅᐸᑦ, 
ᐊᑐᕋᔭᖅᑕᕗᑦ ᓄᓇᓕᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᑕᐃᒪᓕ ᓇᓂ ᓇᓂᓂᐊᖅᐱᒍ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ ᑲᑎᒪᔨᖏᓐᓄᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖃᓯᐅᑦᔭᐅᓯᒪᔪᑦ ᑕᕝᕙᓂ $690 ᑕᐅᓴᓐᒥ 
ᐊᐅᓚᓂᖏᓐᓄᑦ ᑲᑎᒪᔨᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓕᕋᒪ. $600 ᑕᐅᓴᖑᓚᐅᖅᑐᑎᒃ ᐊᕐᕌᓂᐅᓚᐅᖅᑐᖅ. ᐅᑭᐅᒥᒃ 
2002-2003, ᐊᒥᓱᕈᕆᐊᖅᑐᑎᒃ $90 ᑕᐅᓴᓐ 
 
2003/2004, ᑮᓇᐅᔭᐃᑦ ᐊᑐᖅᑐᒃᓴᐃᑦ, ᐅᖃᖅᑲᐅᒻᒪᑦ ᓴᖅᑭᓚᐅᕐᒪᑕ ᑲᑎᒪᔨᐅᔪᓂᒃ 9-ᖑᔪᓂᒃ ᑕᒪᒃᓱᒧᖓ. 
ᐃᒪᐃᑦᑐᔭᕐᒪ ᑕᒪᓐᓇ ᐊᖏᓪᓕᒋᐊᖅᑕᐅᔪᖅ ᑕᐃᒃᑯᓇᓐᖓᑦ ᓇᓪᓕᐅᒃᑯᒪᖑᔪᓂ ᑮᓇᐅᔭᓂᒃ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓐᖓ 1999, ᑲᑎᒪᔨᖃᕐᓯᒪᔪᒍ ᑕᐃᒃᑯᓄᖓ ᓄᓇᕗᒻᒥ 
ᐱᓕᕆᕕᐅᔪᓄᑦ ᐊᑐᖅᑐᐊᕐᕕᐅᔪᖅ ᑯᐊᐳᕆᓴᓐ ᐊᒻᒪᓗ ᑕᐃᒃᑯᐊ ᑲᑎᒪᔨᖏᑦ ᓴᖅᑭᔭᓕᓚᐅᖅᑐᑎᒃ ᑕᐃᒃᓱᒪᓂ. 
 
ᑭᓯᐊᓂ $90 ᑕᐅᓴᓐ ᐊᒥᓱᕈᕆᐊᕐᓂᐅᔪᑦ ᐊᐅᓚᓂᖏᓐᓄᑦ. ᐅᐊᑦᑎᐊᕈ ᐅᖃᖅᑲᐅᒐᒪ, ᑕᐃᒃᑯᐊ ᓴᓇᔪᓕᕆᔨᒃᑯᑦ 
ᐊᑭᓕᕐᓱᐃᓂᐊᓂᖅᐸᑕ ᐊᑐᖅᑐᐊᓂᕐᒧᑦ, ᑕᐃᒃᑯᐊ ᑮᓇᐅᔭᐃᑦ ᑕᕝᕙᓃᓐᓂᐊᖅᑐᑦ ᐊᑐᖅᑕᐅᓂᐊᕐᓗᑎᒃ 
ᓄᓇᓕᐅᔪᓂᑦ. 
 
ᑭᓯᐊᓂᓕ ᑕᕝᕙᓂ, ᐊᑭᓖᔭᕆᐊᖃᕐᓂᕈᑦᑕ ᐊᑐᖅᑐᐊᓂᕐᒧᑦ, ᐃᓚᖓ ᐊᑐᕋᔭᖅᑕᕗᑦ $90 ᑕᐅᓴᓐ ᐊᑐᖅᑐᐊᕐᓂᕐᒧᑦ 
ᓇᓪᓕᐅᒃᑯᒫᕆᓗᒍ ᐅᐱᓐᓇᕋᓂ ᑎᑎᕋᕐᓯᒪᕙᒋᓚᐅᖅᑐᖅ ᐊᓪᓚᕝᕕᒻᒥᒃ ᐊᑐᖅᑐᐊᕐᓂᐊᕋᑦᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 

ᓄᑕᕋᒃ (ᑐᓵᔨᑎᒍᑦ): ᐅᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ. 
ᖃᑦᓯ ᐳᓴᓐᑎᖓᓂ ᑲᑎᒪᔨᐅᔪᑦ ᐊᑐᕋᔭᖅᐸᑦ ᑕᕝᕙᓐᖓᑦ $690 ᑕᐅᓴᒥᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐃᑦᑎᔪᓐᓇᓛᖅᑲᕋ ᑲᑎᒪᔨᐅᔪᑦ ᑐᑭᓯᒋᐊᕈᑎᑦ 
ᐅᐊᑦᑎᐊᕈ; ᐱᓯᒪᑦᑎᖏᓐᓇᒪ ᑐᑭᓯᒋᐊᕈᑎᓂᑦ ᒫᓐᓇ. ᑲᑎᒪᔨᐅᔪᖅ ᑐᓂᓯᔪᓐᓇᓛᖅᑲᕋ ᖃᓄᖅ ᑕᒪᓐᓇ $690 
ᑕᐅᓴᓐᖑᔪᖅ ᐊᑐᖅᑕᐅᕙᒻᒪᖔᖅ. ᑕᒪᓐᓇ ᑐᑭᓯᒋᐊᕈᑎᐅᔪᖅ ᓴᖅᑭᓛᖅᑲᕋ ᑎᑎᖅᑲᓂᑦ ᖃᒪᓂᑦᑐᐊᕐᒥᑦ 
ᑲᑎᒪᓕᕐᒥᒍᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᑦᑎᐊᑎᑦᑐᑎᑦ ᐊᕐᕌᒎᑕᒫᑦ ᑲᑎᕙᑉᐸᑦ? ᖃᓄᑎᒋᐅᓕᕋᐃᒻᒪᑦ 
ᑲᑎᒪᕙᑉᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖃ ᑎᓴᒪᐃᕋᖅᑐᑎᑦ ᑲᑎᒪᕙᑉᐳᑦ. ᐃᓛᓐᓂᒃᑯᑦ 
ᑐᐊᕕᕐᓇᖅᑐᓂᑦ ᑲᑎᒪᑲᐃᓐᓇᐸᑉᐳᑦ. ᑎᓴᒪᐃᕋᖅᑐᑎᑦ ᑲᑎᒪᕙᑉᐳᑦ ᐊᕐᕌᒍᑕᒫᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᕆᓕᖅᑕᕋ ᐊᐱᖅᑯᓯᕆᓗᒍ. ᒥᓂᔅᑕ ᐅᖃᖅᑲᐅᒻᒪᑦ 
ᖃᐃᑦᑎᓂᐊᕐᓂᕋᖅᑐᓂᑦ ᑐᑭᓯᒋᐊᕈᑎᓂᑦ. ᐊᒻᒪᓗᑦᑕᐅ ᑲᑎᒪᔨᐅᖃᑎᒃᑲ ᖃᐅᔨᒍᒪᔪᔅᓴᐅᒻᒪᑕ, ᐅᖃᕈᒪᕗᖓ 
ᐱᑎᓪᓗᒋᑦᑕᐅᖅ ᑐᑭᓯᒋᐊᕈᑎᒥᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᕋᑖᕋᒪ, ᖃᒪᓂᑦᑐᐊᕐᒥ ᑲᑎᒪᓕᕈᑦᑕ ᓴᖅᑮᓂᐊᕐᓂᕋᖅᑐᖓ 
ᑎᑎᕋᖅᓯᒪᔪᓂᑦ ᑐᑭᓯᒋᐊᕈᑎᓂᑦ ᑲᑎᒪᕕᑦᑎᓐᓂ. ᑐᑭᓯᒋᐊᕈᑎᐅᔪᑦ ᐃᓕᓐᓄᑦ ᑐᓂᔭᐅᓛᖅᑯᑦ ᑕᐃᑲᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᑦ. ᐊᑕᐅᓯᑐᐃᓐᓇᕐᒥᑦ ᐊᐱᖅᑯᓯᔅᓴᖃᖅᑯᖓ. 
ᐊᐱᖅᑯᓯᕆᒍᒪᖅᑲᐅᔭᕋ ᐅᖃᐅᓯᕆᔭᐅᒌᖅᑲᐅᒻᒪᑦ, ᑭᓯᐊᓂᓕ ᐊᑕᐅᓯᑐᐊᕐᒥᑦ ᐊᐱᖅᑯᓯᔅᓴᖃᖅᑯᖓ. ᒪᒃᐱᖅᑐᒐᖓᓂ 
11-9, ᑮᓇᐅᔭᖃᕐᑎᑕᐅᒋᐊᓖᑦ. ᑕᒪᓐᓇ ᐊᔾᔨᓴᐃᓐᓇᕆᒻᒪᒍ ᐊᕐᕌᓂᓂᑦ. ᐃᑲᔫᑎᐅᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑯᑦ 
ᑲᑎᒪᔨᖏᓐᓄᑦ ᐃᑲᔪᕐᓗᒋᑦ ᐆᒪᔪᕐᓂᐊᑎᒃᑯᑦ ᑕᕝᕙᓂ ᑮᓇᐅᔭᖃᕐᑎᑕᐅᒋᐊᓕᖏᓐᓂ. 
 
ᐸᕐᓇᐅᑎᑕᖃᖅᑳ ᖃᖓᒃᑯᑦ ᖃᐅᔨᓴᖅᑕᐅᒍᓐᓇᕋᔭᕐᒪᖔᑕ? ᖃᐅᔨᓴᑐᐃᓐᓇᖏᓪᓗᒋᑦ, ᑭᓯᐊᓂᓕ ᐊᒥᓲᓂᖅᓴᓂᑦ 
ᑮᓇᐅᔭᓂᑦ ᑐᓂᓯᔭᕆᐊᖃᖅᑯᒍᑦ ᐊᐅᓚᑕᐅᓂᖏᓐᓄᑦ ᐊᔾᔨᒌᓐᖏᑦᑐᓂᑦ ᓄᓇᓕᐅᔪᑦ ᐊᒥᓲᓂᖅᓴᓂᑦ 
ᑲᒪᔭᕆᐊᖃᕐᓂᖏᓐᓂ? ᐅᖃᖅᑯᖓᓕ ᐱᑕᖃᓐᖏᓂᖅᓴᐅᒻᒪ ᐃᓚᖏᓐᓂ, ᑭᓯᐊᓂᓕ ᐃᖅᑲᓇᐃᔮᖃᕐᓂᖅᓴᐅᓪᓗᑎᑦ 
ᐃᖅᑲᓇᐃᔭᖅᑎᑖᕆᐊᖃᖅᑐᑎᑦ, ᐃᑲᔪᖅᑕᐅᓂᐊᕐᖓᑕ ᐊᖏᔪᖅᑳᖑᔪᑦ. 

ᐋᖅᑭᔅᓯᒪᔪᑕᖃᖅᑳ ᐱᔪᓐᓇᕈᑎᒋᓂᐊᖅᑕᓐᓄᑦ ᓇᓂᓯᒐᓱᓪᓗᑎᑦ ᑮᓇᐅᔭᓂᑦ ᐊᒥᓲᓂᖅᓴᓂᑦ ᐃᑲᔫᑎᓂᑦ 
ᐆᒪᔪᕐᓂᐊᑎᒃᑯᓐᓄᑦ ᐱᔭᕆᐊᓕᖏᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓇᓱᐊᕐᓂᐊᖅᑯᖓ ᑭᐅᔾᔪᑎᔅᓴᒥᑦ ᑕᒫᓂ ᐊᕐᕌᒍᒥ. 
ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᐃᕙᖃᑎᖃᖅᑯᑦ ᑲᓇᑕᒥ ᒐᕙᒪᒃᑯᖏᓐᓂ ᖁᓕᓄᑦ ᐊᕐᕌᒎᒧᑦ ᑮᓇᐃᔭᓂᑦ 
ᐃᑲᔫᑎᓂᑦ ᐊᖏᕈᑎᐅᔪᒥᑦ. 
 
ᑕᒪᓐᓇ ᑲᔪᓯᑉᐸᑦ, ᐊᐃᕙᐅᑎᐅᔪᑦ ᓈᒻᒪᓇᖅᑲᑕ, ᐱᓕᕆᕕᐅᔪᑦ ᐃᑯᐱᕝᕕᓕᕆᔨᒃᑯᑦ, 2004-2005 ᖃᐅᔨᓴᕐᓂᐊᖅᑯᑦ 
ᑕᒪᔅᓱᒥᖓ ᑮᓇᐅᔭᖃᕐᑎᑦᑎᓂᕐᒥᑦ, ᑕᒪᓐᓇ ᑕᑯᔅᓴᐅᒻᒪᑦ ᑮᓇᐅᔭᓂᑦ ᐃᑲᔫᑎᐅᔪᖅ ᐊᓯᔾᔨᖅᑕᐅᓚᐅᖅᓯᒪᓐᖏᒻᒪᑦ 
ᓄᓇᕗᖃᓕᖅᑎᓪᓗᑕ. 
 
ᐅᑕᖅᑭᒋᐊᖃᕐᓂᐊᖅᑯᒍᑦ ᐊᐃᕙᐅᑎᐅᔪᑦ ᐱᔭᕇᖅᓯᒪᓕᖅᑲᑕ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ 
ᑲᓇᑕᒥ ᒐᕙᒪᒃᑯᑦ ᐊᕐᕌᒎᒧᑦ 2004-2005. ᐊᒻᒪᓗᑦᑕᐅ ᖃᐅᔨᓇᓱᓂᐊᖅᑯᒍᑦ ᐊᒥᓲᓂᖅᓴᓂᑦ ᑮᓇᐅᔭᖃᕐᑎᑦᑎᓂᕐᒥᑦ 
ᑕᕝᕗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ: ᑕᒪᓐᓇ ᑕᑯᒍᒪᓛᖅᑲᕋ. ᐊᑕᐅᓯᒃᑲᓐᓂᖅ ᐅᖃᐅᓯᕆᖅᑲᐅᔭᓐᓂ ᒪᑐᐃᕈᑎᒋᖅᑲᐅᔭᓐᓄᑦ ᐅᔭᕋᓐᓂᐊᕐᕖᑦ 
ᒥᒃᓵᓄᑦ. ᑖᓐᓇᐅᖅᑰᖅᐳᖅ ᓴᓪᓕᓂᑦ ᐊᑦᑕᕐᓇᕋᔭᓐᖏᑦᑐᖅ ᓴᓇᓐᖑᐊᖅᑎᓄᑦ ᐅᖃᖃᑦᑕᕐᒪᑕ ᐱᓕᕆᐊᖏᑦ 
ᐊᑦᑕᕐᓇᐃᓐᓂᖅᓴᐅᒋᐊᖃᕐᒪᑕ ᐊᓯᖏᓐᓄᑦ ᓴᓇᓐᖑᐊᖅᑎᓕᒫᓄᑦ ᐅᔭᕋᒃᓯᐅᖅᑎᓪᓗᒋᑦ. 
 
ᐃᒻᒪᖃ ᑐᑭᓯᓪᓚᕆᓐᖏᑕᕋᓗᐊᕋ. ᑕᕝᕗᖓ ᐃᓚᓕᐅᑎᓐᖏᑐᐃᓐᓇᕆᐊᖃᖅᑐᓂ. ᑐᓂᕐᕈᑕᐅᔪᓃᑐᐃᓐᓇᕆᐊᖃᖅᐳᖅ 
ᐅᕝᕙᓘᓐᓃᑦ ᓇᒻᒥᓂᕋᓛᖁᑎᐅᔪᓂᑦ ᓱᓕᒃᑲᓐᓂᐅᖁᓇᖅᐳᖅ ᐅᔭᕋᓐᓂᐊᕈᑎᓂᒃ 
ᐅᔭᕋᓐᓂᐊᕐᕕᓐᓅᕈᔾᔨᖃᑦᑕᕈᓐᓇᖁᓪᓗᑕ. 
 
ᐆᑦᑑᑎᒋᓗᒍ, ᐃᒻᒪᖃ 14 ᒪᐃᓕᓂᒃ ᐅᖓᓯᓐᓂᓕᒻᒥᑦ ᓄᓇᓕᖓᓐᓂᑦ ᐊᖏᓂᖅᓴᓂᒃ ᐅᔭᕋᓐᓂᐊᕈᑎᑖᕆᐊᓕᓐᓂᑦ 
ᑕᐃᒪᐃᒻᒪᑦ ᑮᓇᐅᔭᖅᑖᕈᓯᐊᒃᑲᓐᓂᕆᐊᖃᖅᐳᑦ ᐱᓕᕆᐊᖃᕈᓐᓇᖁᓪᓗᒋᑦ ᐅᔭᕋᓐᓂᐊᕐᕕᖓᓐᓂᑦ. ᑕᐃᒪᐃᒻᒪᑦ 
ᐱᑕᖃᖅᐹ ᓯᓚᑖᓐᓂᑦ ᐊᑐᖅᑕᐅᔪᓐᓇᖅᑐᓂᒃ ᐅᕝᕙᓘᓐᓃᑦ ᑖᓐᓇ ᓄᓇᓕᐅᔪᖅ ᐃᑲᔪᖅᑎᑕᐅᔪᓐᓇᖅᐹ 
ᓴᓇᓐᖑᐊᒐᖅᑎᓄᑦ ᐅᔭᕋᑦᑖᖃᑦᑕᖁᓪᓗᒋᑦ ᑕᐃᑲᓐᖓᑦ ᓄᓇᖓᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑭᖅᑖᓘᑉ ᓂᒋᖅᐸᓯᐊᓂ ᑕᓐᓇ ᐃᓱᒫᓘᑎᐅᕗᖅ 
ᐱᓪᓗᒍ ᐅᔭᕋᓐᓂᐊᕐᓂᖅ ᓴᓇᓐᖑᐊᒐᒃᓴᕐᒥᑦ ᑲᖏᖅᓱᑯᑖᒻᒥ ᐊᑦᑕᓇᖅᑑᒻᒪᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐱᓕᕆᖃᑎᖃᖃᑦᑕᖅᐳᑦ ᐅᕝᕙᓘᓐᓃᑦ ᐋᔩᕋᑎᖃᖃᑦᑕᖅᐳᑦ ᐊᖏᕈᑎᓕᐅᕋᓱᐊᖅᑐᑎᒃ ᐅᒃᓱᓯᒃᓴᒻᒥᑦ 
ᐅᔭᕋᓐᓂᐊᕐᓂᕐᒧᑦ. 
 
ᐱᓕᕆᖃᑎᖃᕈᓐᓇᖅᐳᒍᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ, ᖃᐅᔨᒋᐊᕐᓗᑕ ᖃᓄᖅ 
ᐋᖅᑮᒃᑲᓐᓂᕈᓐᓇᕐᒪᖔᖅᑕ ᐅᒃᑯᓯᒃᓴᕐᒥᑦ ᐅᔭᕋᓐᓂᐊᕐᓂᕐᒥᑦ ᐊᑦᑕᕐᓇᐃᓐᓂᖅᓴᐅᖁᓪᓗᒍ ᓴᓇᓐᖑᐊᖅᑎᓄᑦ. ᐄ 
ᑕᒪᓐᓇ ᖃᐅᔨᒋᐊᕈᓐᓇᖅᐸᕗᑦ ᖃᓄᖅ ᐋᖅᑮᒋᐊᕈᓐᓇᕐᒪᖔᖅᑕ ᑕᒪᑐᒥᖓ ᐊᒻᒪ ᓱᓕᕕᑎᑦ ᐅᖃᖅᑎᓪᓗᑎᑦ 
ᑐᓂᕐᕈᑏᑦ ᓇᒻᒥᓂᕋᓛᖁᑎᐅᔪᓄᑦ ᑮᓇᐅᔭᖅᑖᕈᓯᐊᕈᓐᓇᕐᓗᑎᒃ ᑖᒃᑯᑎᒎᓇ ᐱᓕᕆᐊᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᒃᑲᓐᓂᕈᒪᑐᐃᓐᓇᖅᐳᖓ ᑕᒪᓐᓇ ᐱᓕᕆᐊᖑᑦᑕᐅᑎᒋᖁᓪᓗᒍ ᐃᒻᒪᖃ 
ᖃᐅᔨᓴᕈᓐᓇᕐᓂᐊᕐᓗᑎᒍ ᐅᐱᕐᖔᖑᓕᖅᐸᑦ. ᑕᑯᔭᖅᑐᕋᔭᖅᐸᕋ ᓄᓇᖓ. ᖃᓄᐃᓕᐅᕆᐊᖃᖅᐸᑦ. 
ᐱᓕᕆᐊᖑᑦᑎᐊᕈᓐᓇᖅᐹ ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ. ᐅᖃᖃᑎᒋᑦᑕᐅᑎᒋᔪᓐᓇᖅᐱᓯᐅᒃ 
ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑕᒪᓐᓇ ᐱᓕᕆᐊᖑᔪᓐᓇᖁᓪᓗᒍ ᐅᐱᕐᖔᖑᓕᖅᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᖃᖅᑎᓛᖅᐸᒃᑲ ᐃᖅᑲᓇᐃᔭᖅᑎᒃᑲ 
ᕿᑎᕐᒥᐅᓂᑦ ᐃᓄᐃᑦ ᑲᑎᔾᔨᖃᑎᒌᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᐅᕝᕙᓘᓐᓃᑦ ᐱᓕᕆᕝᕕᖓᓐᓂᑦ. ᖃᐅᔨᒪᔪᖓ 
ᑕᒪᓐᓇ ᐱᒡᒐᓇᓐᖏᑦᑑᔾᔮᓐᖏᒻᒪᑦ ᑕᒪᒃᑯᐊ ᐅᒃᑯᓯᒃᑲᓐᓂᑦ ᐅᔭᕋᓐᓂᐊᕐᕖᑦ ᐊᑦᑕᕐᓇᐃᖁᓪᓗᒋᑦ. ᐄ, 
ᐱᓕᕆᐊᖃᑦᑎᐊᕐᓂᐊᖅᐳᒍᑦ ᑕᒪᓐᓇ ᐊᐅᓚᑕᐅᑦᑎᐊᕈᓐᓇᖁᓪᓗᒍ ᐋᖅᑭᒋᐊᖅᑕᐅᒋᐊᖃᕐᓂᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. 11-11. ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 
ᑮᓇᐅᔭᖅᑖᕈᓯᐊᓪᓗᐊᑕᖏᑦ. $2-ᒥᓕᐊᓐ, 364-ᑕᐅᓴᓐ. ᖃᐅᔨᔪᒪᑐᐃᓐᓇᖅᐳᖓ ᑮᓇᐅᔭᖅᑖᕈᓯᐊᒃᓴᓄᑦ 
ᑐᒃᓯᕋᐅᑎᓕᐅᖅᐸᒻᒪᖔᑕ ᐳᓚᕋᖅᑐᓕᕆᔨᐅᔪᓄᑦ ᓄᓇᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᑮᓇᐅᔭᖅᑖᕈᓯᐊᓪᓗᐊᑕᖏᓐᓃᑉᐳᑦ 
ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᐱᓕᕆᐊᖏᓐᓄᑦ 
ᓂᐅᖅᑯᑎᖃᕋᓱᐊᖁᓪᓗᒋᑦ ᐊᒻᒪ ᐳᓚᕋᖅᑐᓂᒃ ᑎᑭᑎᑦᓇᓱᐊᖃᑦᑕᖁᓪᓗᒋᑦ ᓄᓇᕗᒻᒧᑦ. 
 
ᑲᑐᔾᔨᖃᑎᒌᑦ ᐃᑲᔪᕈᓐᓇᕆᕗᑦ ᑐᒃᓯᕋᐅᑎᓕᐅᖅᑎᓪᓗᒋᑦ ᒐᕙᒪᑐᖃᒃᑯᓐᓂᑦ ᐊᒻᒪ ᖃᑦᑎᓂᒃ ᓴᕐᓂᕙᐃᖃᑦᑕᕐᒪᖔᖅᑕ 
ᑖᒃᓱᒧᖓ ᑲᑐᔾᔨᖃᑎᒌᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
  
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᑐᖃᒃᑯᑦ ᐃᓕᑕᖅᓯᓯᒪᕗᑦ ᐱᑕᖃᕆᐊᖃᕐᓂᖏᓐᓂᑦ 
ᐳᓚᕋᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ ᐊᒻᒪ ᑮᓇᐅᔭᓂᒃ ᓴᓂᕐᕙᐃᓯᒪᓪᓗᑎᒃ $2-ᒥᓕᐊᑦ, 300-ᑕᐅᓴᓂᒃ 
ᓄᓇᕗᒻᒥ ᒐᕙᒪᒃᑯᓐᓄᑦ. ᑮᓇᐅᔭᖅᑖᕈᓯᐊᖅᐸᑉᐹᑦ ᒐᕙᒪᑐᖃᒃᑯᓐᓂᑦ ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᕗᒥ ᐳᓚᕋᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᑮᓇᐅᔭᓂᒃ ᐱᓇᓱᐊᒃᑲᓐᓂᕈᓐᓇᕐᒥᔪᑦ ᒐᕙᒪᑐᖃᒃᑯᓐᓂᒃ. ᐃᑲᔪᕆᐊᖃᕋᑦᑎᒍ ᐊᑐᖅᑐᔅᓴᐃᑦ ᐊᒻᒪᓗᑦᑕᐅᖅ ᓄᓇᕗᒥ 
ᐳᓚᕋᑦᑐᓕᕆᔨᒃᑯᓐᓄᑦ. 
 
ᐊᑭᑐᔪᓄᑦ ᑮᓇᐅᔭᖃᖅᑎᑦᑎᕙᒻᒥᔪᑦ ᓄᓇᕗᒥ ᐳᓚᕋᑦᑐᓕᕆᔩᑦ ᑲᑐᔾᔨᖃᑎᒌᖏᓐᓄᑦ ᓂᕐᕈᑎᖃᖃᑦᑕᕈᓐᓇᖁᓪᓗᒋᑦ 
ᓄᓇᕗᒧᑦ ᐳᓚᕋᑦᑐᓕᕆᔨᐅᓪᓗᑎᒃ ᐊᒻᒪᓗ ᑲᒪᑦᑎᐊᖅᑐᐊᓘᕙᑦᑐᑎᒃ. ᖁᔭᓐᓇᒦᒃ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᓕᓐᓂᑦ ᐃᓕᑉᐸᓕᐊᒻᒪᑕ ᖃᓄᖅ 
ᐱᕙᓪᓕᕈᑎᖃᕈᓐᓇᕐᒪᖔᑕ ᐳᓚᕋᑦᑐᓕᕆᓂᕐᒥᒃ ᒥᕐᖑᐃᓯᕐᕕᒻᒥᑦ ᐊᓯᖏᓐᓂᓘᓐᓃᑦ ᓄᓇᓕᐅᔪᑦ 
ᖃᓄᐃᓕᐅᕐᕕᑦᑕᖃᑐᐊᖅᑲᑕ. ᐊᔾᔨᒌᓐᖏᑦᑐᓂᒃ ᐳᓚᕋᑦᑐᓕᕆᒍᑎᔅᓴᖅᑕᖃᐅᕐᖓᑦ ᓄᓇᓕᐅᔪᓂᑦ ᐸᕐᓇᐅᑎᑕᖃᖅᑳ 
ᑕᐃᒃᑯᓄᖓ ᑎᒥᐅᔪᓄᑦ ᐱᒍᓐᓇᖁᓪᓗᒋᑦ $2 ᒥᓕᐊᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐆᑦᑐᕈᓐᓇᖅᑐᒍᑦ, ᓲᕐᓗ, ᐃᓚᒋᔭᐅᔾᔪᑎᖃᖃᑦᑕᕐᖓᑦ 
ᐳᓚᕋᑦᑐᓕᕆᔨᒃᑯᓐᓄᑦ, ᐃᓚᒋᔭᐅᒍᓐᓇᖅᑐᑦ ᐳᓚᕋᑦᑐᓕᕆᔨᒃᑯᓐᓄᑦ ᐊᒻᒪᓗ ᑖᒃᑯᐊ ᑎᑎᖅᑲᐃᑦ 
ᑐᑭᓯᒋᐊᕈᑕᐅᔪᓐᓇᖅᑐᑦ ᓄᓇᓕᓐᓄᐊᕋᓗᐊᕐᒪᖔᑕ ᖃᐅᔨᒪᒋᐊᕈᓐᓇᖅᑐᑎᒍ ᐳᓚᕋᑦᑐᓕᕆᔨᒃᑯᓐᓄᑦ. 
 
ᐊᒻᒪᓗ ᐅᓪᓗᓂᒃ ᐊᒡᒋᐸᓪᓕᐊᔪᓂᒃ, ᐳᓚᕋᑦᑐᓕᕆᓂᕐᒧᑦ ᑲᔪᓯᑎᑕᐅᒋᐊᕈᒪᓯᒪᔪᑦ ᓴᖅᑭᖅᑕᐅᓂᐊᖅᑐᑦ ᐊᒻᒪᓗ 
ᐱᔭᕇᓪᓚᕆᓕᖅᑐᑎᒍ ᓄᓇᕗᒥ ᐳᓚᕋᑦᑐᓕᕆᔨᒃᑯᑦ ᑲᔪᓯᑎᒍᒪᓯᒪᔭᖏᑦ ᐊᒻᒪᓗ ᐃᒻᒪᖃ, ᑕᒪᓐᓇ ᑲᑎᒪᓂᖅ 
ᐊᓂᒍᓚᐅᖅᑎᓐᓇᒍ, ᑎᑎᕋᖅᑕᐅᕙᓪᓕᐊᒻᒪᑕ ᐃᓄᑦᑎᑑᓕᖅᑎᑕᐅᕙᓪᓕᐊᔪᑦ ᐊᒻᒪᓗ ᓴᖅᑭᕈᒪᓂᐊᖅᑐᑎᒍ 
ᑎᑎᖅᑲᐃᑦ ᐊᒻᒪᓗ ᓈᒻᒪᒋᔭᐅᓯᒪᓪᓗᓂ ᓴᖅᑭᖅᑕᐅᓂᐊᕐᓂᖓ ᐱᔾᔪᑎᒋᓪᓗᒍ ᓄᓇᕗᒥ ᐳᓚᕋᑦᑐᓕᕆᓂᕐᒧᑦ 
ᑲᔪᓯᑎᑕᐅᒋᐊᕈᒪᓯᒪᔪᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᕗᒥ ᐳᓚᕋᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᑭᒃᑰᒻᒪᑕ 
ᑲᑐᔾᔨᖃᑎᒌᑦ? 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐃᓚᒋᔭᐅᔪᑦ ᓄᓇᕗᒥ ᐳᓚᕋᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ, ᐊᕐᕚᕐᓗ 
ᐅᖃᕋᑖᕐᖓᑦ ᖃᓄᖅ ᐃᓚᒋᔭᐅᔪᓄᑦ ᐊᑭᐅᕙᑦᑐᑦ ᐊᑭᑭᓐᓂᖅᓴᐅᔪᓐᓇᕐᒪᖔᑕ ᐳᓚᕋᑦᑐᓕᕆᔨᐅᕙᑦᑐᓄᑦ ᐊᒻᒪᓗ 
ᐃᓚᒋᔭᐅᒍᕕᑦ ᑲᑐᔾᔨᖃᑎᒌᓄᑦ, ᐃᓚᒋᐊᕈᑎᖏᑦ ᐱᐅᓂᖅᓴᒻᒪᕇᑦ ᐃᓚᒋᔭᐅᒍᕕᑦ ᐳᓚᕋᑦᑐᓕᕆᔨᒃᑯᓐᓄᑦ ᐊᒻᒪᓗ 
ᐊᑭᖏᓐᓂᒃ ᐱᐅᓂᖅᓴᓂᒃ ᐱᕙᑦᑐᑎᒃ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐃᓚᒋᔭᐅᓂᖅ, ᑭᒃᑯᑦ ᐃᓚᒋᔭᐅᒻᒪᑕ, ᓄᓇᕗᒻᒥᐅᑕᐅᕚᑦ ᐅᕝᕙᓘᓐᓃᑦ ᐃᓚᒋᔭᐅᔾᔪᓖᑦ 
ᓄᓇᕗᑦ ᐃᓗᐊᓂ ᐅᕝᕙᓗᓐᓃᑦ ᑭᒃᑯᑦ ᐃᓚᒋᔭᐅᕙᑦ ᑲᑐᔾᔨᖃᑎᒌᓄᑦ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᕿᑭᑦᑖᓗᒻᒥ ᐳᓚᕋᑦᑐᓕᕆᓂᕐᒧᑦ ᑲᑐᔾᔨᖃᑎᒌᖑᕙᓚᐅᖅᓯᒪᔪᑦ ᐊᒻᒪᓗ 
ᐃᓚᒋᔭᐅᔪᖃᖃᑦᑕᓚᐅᖅᓯᒪᓪᓗᓂ ᐳᓚᕋᑦᑐᓕᕆᔨᓂᒃ ᕿᑭᖅᑖᓗᒻᒥ ᐊᒻᒪᓗ ᒫᓐᓇ ᓄᓇᕗᓕᒫᒥ 
ᑲᑐᔾᔨᖃᑎᒌᑦᑕᖃᓕᖅᑐᓂ ᑲᒪᖃᑦᑕᖅᑐᓂᒃ ᐃᓚᒋᔭᐅᔪᓂᒃ ᐊᔾᔨᒌᓐᖏᑦᑐᓂᒃ ᐳᓚᕋᑦᑐᓕᕆᓂᖃᖅᐸᑦᑐᓂᒃ. 
ᖁᔭᓐᓇᒦᒃ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᓄᖓ ᐃᓚᒋᔭᐅᓐᖏᑦᑐᓄᑦ ᓄᓇᕗᒥ 
ᐳᓚᕋᑦᑐᓕᕆᓂᕐᒧᑦ ᑲᑐᔾᔨᖃᑎᒌᒃᑯᓐᓄᑦ, ᐊᓯᖏᓐᓂᒃ ᐱᓇᓱᐊᕈᓐᓇᖅᑲᑦ ᑮᓇᐅᔭᓂᒃ ᓇᑭᑐᐃᓐᓇᖅ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐋᒡᒐ, ᐆᑦᑐᕈᒪᒍᕕᑦ ᐊᒻᒪᓗ ᓂᐅᕕᕈᒪᓐᓂᕈᕕᑦ ᐅᒥᐊᕐᒥᒃ 
ᐳᓚᕋᑦᑐᓕᕆᒍᑎᒋᖃᑦᑕᕋᔭᖅᑕᕐᓂᒃ, ᑐᔅᓯᕋᐅᑏᑦ ᐊᒻᒪᓗ ᐱᓕᕆᓂᕐᒧᑦ ᐸᕐᓇᐅᑏᑦ ᐳᓚᕋᑦᑐᓕᕆᓂᒧᑦ 
ᐱᓕᕆᐊᖑᕙᑦᑐᓂᒃ, ᑭᓯᐊᓂ ᓴᖅᑮᔾᔮᖏᒻᒪᑦ ᐊᑭᑦᑐᕋᐅᑎᓂᓪᓚᕆᐊᓗᒻᒥᑦ ᓄᓇᓕᐅᔪᓂᑦ. 
 
ᐊᔪᕐᓇᓐᖏᒍᓐᓇᖅᑐᖅ ᐊᒻᒪᓗ ᑎᓕᐅᕆᒋᐊᒃᑲᓂᖅᐸᑦᑐᒍᑦ ᐊᒻᒪᓗ ᑮᓇᐅᔭᖅᑕᖃᖅᑐᓂ ᓴᓂᕐᕙᖅᑕᐅᓯᒪᔪᓂᒃ 
ᓇᒻᒥᓂᖃᖅᑐᓄᑦ ᒥᑭᔫᑎᓄᑦ, ᐳᓚᕋᑦᑐᓕᕆᓂᕐᒧᑐᐃᓐᓇᐅᖏᑦᑐᖅ, ᑭᓯᐊᓂ ᐊᓯᖏᓐᓄᑦ ᓇᒻᒥᓂᖃᖅᑐᓄᑦ ᒥᑭᔪᓂᒃ 
ᐱᓇᓱᐊᕋᔅᓴᓂᒃ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖓᓱᓂᒃ ᑎᑎᕐᓯᓯᒪᔪᖓ. ᐱᒋᐊᓚᐅᓐᖏᓐᓂᖏᓐᓂ, 20 ᒥᓂᑦᒥᒃ 
ᓄᖅᑲᖓᑲᐃᓐᓇᓂᐊᖅᑐᒍᑦ. ᓂᕿᑕᓕᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ ᓯᕿᓐᖑᔭᖅ 6:05 ᐅᓐᓄᓴᒃᑯᑦ ᑲᑎᒪᒋᐊᓯᒃᑲᓂᖅᑐᑎᒃ 68:32ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕ ᐱᖓᓱᓂᒃ ᐊᑎᓕᐅᕐᓯᒪᔪᖓ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔾᔪᑎᓕᒃ ᐊᐱᖅᑯᑕᐅᖃᐅᔪᒧᑦ ᐅᐊᑦᑎᐊᕈ ᐅᕙᓂ 11-7, 
ᑕᐃᒃᑯᐊ ᐃᓚᖏᑦ ᐃᓄᒃᑎᑑᖓᓂᖏᑦ ᒪᓕᓐᖏᒻᒪᑕ ᖃᓪᓗᓈᑎᑐᖓᔪᓂᒃ ᐊᒻᒪᓗ ᐅᕙᓂ ᐅᖃᕐᓯᒪᒻᒪᑕ ᐃᓄᐃᑦ 
ᓄᓇᑖᖃᑕᐅᓯᒪᔭᕆᐊᖃᕐᒪᑕ ᐊᒻᒪᓗ ᓚᐃᓴᖃᕆᐊᖃᖅᑐᑎᒃ ᓄᓇᕗᒻᒥ ᐊᖑᓇᓱᒍᓐᓇᐅᑎᒥᒃ ᓚᐃᓴᐅᔪᒥᒃ. 
 
ᐃᓄᓪᓗᑕ, ᐃᓕᑕᕆᔭᐅᓯᒪᑲᐅᑎᒋᒐᑦᑕ ᐅᕗᖓ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᓐᓂᒃ ᓄᓇᑖᖃᑕᐅᓯᒪᔪᑦ 
ᐊᑎᖁᑎᖏᑎᒍᑦ, ᐅᐱᓐᓇᕋᓂ ᐃᓄᐃᑦ ᐊᖑᓇᓱᒍᓐᓇᐅᑎᒧᑦ ᓚᐃᓴᖃᕆᐊᖃᕈᓐᓂᕐᒪᑕ. ᐊᖏᓚᐅᖅᑕᕗᑦ 
ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᒻᒪᓗ ᖃᐅᔨᒪᑦᑎᐊᕆᐊᖃᖅᑐᒍᑦ ᑖᒃᑯᐊ ᑕᕝᕙᓂᑦᑐᑦ ᑕᒻᒪᕐᓯᒪᓐᖏᓪᓗᑎᒃ. 
 
ᒪᒃᐱᒐᕐᒥ 9-11 ᐅᕝᕙᓘᓐᓃᑦ 11-9, ᑕᒪᓐᓇ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ, ᐅᑯᐊ $60 ᑕᐅᓴᓐ ᑭᓱᒧᑦ 
ᑐᕌᖓᔪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 11-9 ᑕᕝᕙᓂ ᐊᐱᕆᔪᖅ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᕈᓪ ᐋᓚᓐ ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᐅᕈᓪ ᐋᓚᓐ. 
 
ᐋᓚᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᐃᑦ ᐃᑲᔪᕈᑕᐅᔪᒃᑯᑦ ᑐᓂᔭᐅᔪᓐᓇᖅᑐᑦ ᑭᓇᒃᑯᑐᐃᓐᓇᕐᓄᑦ 
ᐃᓕᓐᓂᐊᖅᑎᑦᑎᔾᔪᑕᐅᔪᓐᓇᕐᓗᑎᒃ; ᑲᒪᔨᐅᓂᕐᒧᑦ ᐊᒻᒪᓗ ᑕᐃᒃᑯᐊ ᐊᑐᐃᓐᓇᐅᑎᑦᑐᒋᑦ ᐊᕐᕌᒍᓕᒫᒥ 
ᐃᓱᓕᕝᕕᖃᖅᑐᓂ 60 ᑕᐅᓴᓐ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓄᒃᑎᑐᑦ, ᐅᕙᓂ ᐅᖃᕐᓯᒪᒻᒪᑦ ᑐᓂᔭᐅᔪᓐᓇᕐᒪᑦ 
ᐃᑲᔪᕈᑕᐅᓗᓂ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑲᑐᑦᔨᖃᑎᒌᖏᓐᓄᑦ. 
 
ᑕᐃᒪᓕ ᑐᑭᖃᖅᐸᑦ ᐆᒻᒪᖅᑯᑎᓄᑦ. ᐊᐱᕆᓇᓱᐊᖅᑐᖓ ᐃᓄᒃᑎᑐᑦ. ᑐᑭᓯᓐᖏᓇᒃᑯᑦ ᖃᓪᓗᓈᑎᑐᑦ. ᑭᓱ 
ᑭᒃᑯᑐᐃᓐᓇᕐᓄᑦ ᐃᓄᓐᓄᑦ ᐃᓕᓐᓂᐊᕐᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕌᓂᐅᓚᐅᖅᑐᖃᐃ ᐅᖓᑖᓂᓪᓘᓐᓃᑦ. ᑕᒪᓐᓇ 
ᐃᓄᓐᓄᑦ ᐃᓕᓐᓂᐊᓂᕐᒧᑦ, ᐃᓕᓐᓂᕐᑎᑕᖃᓚᐅᕐᖓᑦ ᓵᓚᔅᓴᖅᑐᒥᓂᕐᒥᑦ ᕿᑎᖓᓃᑦᑐᓂᑦ ᐃᓕᓐᓂᐊᕕᓐᓂ 
ᐅᔾᔨᕈᓱᓂᕐᒧᑦ, ᑕᑯᔅᓴᐅᑎᑦᑎᒋᐊᖃᓚᐅᕋᑦᑕ ᐃᓄᓐᓄ ᐃᓕᓐᓂᐊᕈᑎᔅᓴᐅᔪᒥᑦ ᐊᑐᑦᑎᐊᓂᕐᒥᑦ ᐆᒻᒪᖅᑯᑎᐅᔪᓂᑦ 
ᐊᒻᒪᓗ ᑕᕝᕗᖓᐅᕗᖅ ᐃᓄᓐᓄᑦ ᐃᓕᓐᓂᐊᕐᔪᑎᔅᓴᐅᔪᒥᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂ 11-11, ᐊᑖᓂ, ᓄᓇᓕᓐᓄᑦ ᓯᕗᓂᔅᓴᖓᓄᑦ. 
ᐊᕐᕌᒍᑕᒫᑦ ᑕᐃᒪᓐᓇᐅᕗᖅ 700,000. ᓱᒻᒪᑦ ᑕᒪᓐᓇ ᐊᓯᔾᔨᐸᓐᖏᓚᖅ ᐊᕐᕌᒎᑕᒫᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᑕᒪᓐᓇ ᐱᓕᕆᐊᖑᔪᖅ ᐃᑲᔫᑎᖃᑦᑎᐊᖅᑯ ᓄᓇᓕᓐᓄᑦ, ᑭᓯᐊᓂᓕ 
ᑮᓇᐅᔭᐃᑦ ᐊᑐᖅᑕᐃᓐᓇᕆᕙᑉᐸᕗᑦ ᐊᒻᒪᓗ ᐊᒥᓲᓂᖅᓴᓂᑦ ᐱᑕᖃᓐᖏᓚᖅ ᑕᕝᕙᓂ ᑎᑎᕋᖅᓯᒪᔪᒥᑦ. 
 
ᐱᓇᓱᑉᐸᑲᑦᑕ ᐊᑐᑦᑎᐊᕋᓱᓐᓂᕐᒥᑦ ᑮᓇᐅᔭᓂᑦ ᓴᓂᕐᕙᖅᓯᒪᔪᓂᑦ, ᐃᑲᔫᑎᖃᑦᑎᐊᕐᖓᑕ ᒥᑭᔪᓄᑦ ᓄᓇᓕᓐᓄᑦ 
ᓇᒻᒥᓂᕆᔭᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓱᓗ? ᖁᔭᓐᓇᒦᒃ, ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᖅᑐᒐᖓᓂ 11-13. ᑕᕝᕙᓂ ᒪᒃᐱᖅᑐᒐᖓᓂ, $2,400,000 
ᓄᓇᓕᓐᓄᑦ ᐱᕙᓪᓕᐊᔪᓕᕆᔨᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ ᐊᕐᕌᒎᒧᑦ 2003/200ᒃ. ᑮᓇᐅᔭᐃᑦ ᐊᑐᖅᑕᐅᔪᔅᓴᑦ. 
ᐃᑲᔫᑎᐅᔪᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ. 
 
ᑕᒪᓐᓇ ᐃᑲᔫᑎᐅᔪᖅ ᕼᐊᒻᒪᓚᒃᑯᓐᓄᑦ. ᑕᒪᓐᓇ ᐱᔾᔪᑎᖃᖅᑳ ᐊᑭᑦᑐᐸᓪᓕᐊᓂᖏᓐᓄᑦ ᑖᓐᓇ ᐊᒥᓱᕈᖅᓯᒪᓂᖓ. 
ᐅᖃᐅᑎᒍᓐᓇᕿᓐᖔ ᓱᒻᒪᑦ ᐊᒥᓱᕈᕆᐊᖅᓯᒪᒻᒪᖔᖅ, ᐅᕝᕙᓘᓐᓃᑦ ᐊᓯᔾᔨᖅᑕᐅᓂᑰᒻᒫᑦ ᐱᓕᕆᐊᕆᔭᖓ? ᓱᒻᒪ 
ᐊᒥᓱᕈᕆᐊᖅᓯᒪᕙ ᑎᑎᖅᓯᒪᔪᒥᑦ 2002/2003-ᒥ $1,960,000 ᒫᓐᓇᓕ $2,400,000. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᔾᔭᐅᖏᓐᓇᕋᑦᑕ ᑕᒪᒃᑯᐊ ᓄᓇᓕᓐᓂ 
ᐱᕙᓪᓕᐊᕕᓕᕆᔨᒃᑯᑦ ᑮᓇᐅᔭᖃᓐᖏᓗᐊᕐᓂᕋᖅᑕᐅᓪᓗᑎ ᕼᐊᒻᒪᓚᒃᑯᓐᓄᑦ ᑕᐃᒫᒃ ᐃᓚᓯᓚᐅᖅᑯᒍᑦ 10 ᑕᐅᓴᓂᑦ.  

ᐃᒪᓐᓇᐃᑑᕙᓚᐅᖅᑯᑦ 80 ᑕᐅᓴᓐ ᐊᑕᐅᓯᕐᒧᑦ ᓄᓇᓕᓐᓄᑦ ᑭᓯᐊᓂᓕ ᑕᕝᕙᓂ ᐊᕐᕌᒎᒥ 90 ᑕᐅᓴᖑᓂᐊᓕᖅᑯᑦ 
ᐊᑕᐅᓯᕐᒧᑦ ᓄᓇᓕᓐᓄᑦ. ᓴᓂᕐᕙᐃᓯᒪᒋᕗᒍᑦ 150 ᑕᐅᓴᓂᑦ ᓄᓇᓕᓐᓄᑦ ᓇᓕᐊᓐᓄᑐᐃᓐᓇᖅ 
ᐃᓕᓐᓂᐊᕈᑎᔅᓴᐅᒐᔭᖅᑐᓂᑦ, ᑭᓯᐊᓂᓕ ᑕᒪᓐᓇ ᓯᕗᓕᖅᐹᖑᔪᒧᑦ ᐱᔭᐅᔪᓐᓇᖅᑯ ᐃᓕᓐᓂᐊᕈᑎᐅᒐᔭᖅᑐᒥᑦ 
ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 
 
ᑕᑯᓯᒪᒐᑦᑕ ᐱᔭᐅᔭᕆᐊᓕᓐᓂ ᐃᓕᓐᓂᐊᑲᓐᓂᓂᕐᒧᑦ ᐃᑲᔪᕋᓱᓪᓗᒋᑦ ᓄᓇᓕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕼᐊᒻᒪᓚᐃᓐᓇᐅᔪᔅᓴᐅᔪᑦ ᓄᓇᓕᖏᓐᓂ. ᕼᐊᒻᒪᓚᒃᑯᓕᒫᑦ 
ᓄᓇᓕᓐᓂ ᐱᕙᓪᓕᐊᔪᓕᕆᔨᓂᑦ ᐃᖅᑲᓇᐃᔭᖅᑎᖃᕐᑐᐃᓐᓇᐅᕚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐄ, ᖃᐅᔨᒪᔭᒃᑯᓪᓕ, ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᑦᑎᒻᒪᑕ ᓄᓇᓕᓐᓂᑦ 
ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᔨᓂᒃ ᐊᖏᕈᑎᖃᕐᒪᑕ. ᖃᐅᔨᒪᓐᖏᓚᖓ ᓇᓕᐊᓐᓂᑐᐃᓐᓇᖅ ᕼᐋᒻᒪᓚᐅᔪᓂᑦ 
ᑕᐃᒪᐃᑦᑐᖃᓐᖏᑦᑐᓂᒃ, ᖃᐅᔨᒪᔭᒃᑯᑦ ᓄᓇᓕᓕᒫᑦ ᐃᖅᑲᓇᐃᔭᖅᑎᑎᒻᒪᑕ ᑕᒪᒃᑯᓄᖓ ᐃᖅᑲᓇᐃᔮᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑯᐱᕝᕕᓕᕆᔨᒃᑯᑦ ᒥᓂᔅᑕᖓᑦ ᓇᓗᓇᖅᑐᒥᒃ ᑭᐅᒻᒪᑦ. 
ᖃᐅᔨᒪᔮᓐᖏᑉᐸᑦ ᐅᖃᐅᑎᔪᓐᓇᕋᔭᖅᐹᖓ ᑭᖑᕐᖓᒍᑦ? ᐊᐱᕆᓇᓱᐊᖅᐳᖓᓕ ᓇᓕᐊᑐᐃᓐᓇᖅ ᓄᓇᓖᑦ 
ᕼᐋᒻᒪᓚᒃᑯᑦ ᐊᑎᓕᐅᕈᒪᑉᐸᑕ ᑕᒪᒃᑯᓂᖓ ᐊᖏᕈᑎᓂᒃ, ᐃᖅᑲᓇᐃᔮᖅᑎᖃᓐᖏᑐᐃᓐᓇᕆᐊᖃᕐᒪᑕ. ᑕᐃᒫᒃ 
ᐊᐱᖅᑯᑎᒋᕙᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᔅᓴᐃᓐᓇᖅ ᑭᐅᓂᐊᖅᐸᒋᑦ ᐱᑕᖃᓐᖏᑉᐸᑦ 
ᓄᓇᓕᓐᓂᑦ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᔨᓂᑦ ᑖᒃᑯᓇᓂ ᓄᓇᓕᓐᓂᑦ ᖃᑐᓴᐅᒪᓐᖏᓚᖓ 
ᐃᖅᑲᓇᐃᔭᖅᑎᖃᓐᖏᒋᐊᖏᑕ, ᑭᓯᐊᓂ ᑖᒃᑯᐊ ᑮᓇᐅᔭᐃᑦ ᓄᓇᓕᓕᒫᓄᑦ ᑐᕌᖓᕗᑦ, $90ᕝᑕᐅᓴᓐ ᐊᑐᓂᑦ 
ᓄᓇᓖᑦ ᐃᖅᑲᓇᐃᔭᖅᑎᑦᑎᔪᓐᓇᖅᑐᑎᒃ ᓄᓇᓕᓐᓂᑦ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᔨᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕼᐋᒻᒪᓚᒃᑯᑦ ᑎᒍᒥᐊᖅᑑᔪᑦ ᓄᓇᓕᓐᓂᑦ ᒪᑭᒪᒐᓱᐊᕐᓂᕐᒧᑦ 
ᐱᕙᓪᓕᐊᑎᑦᑎᔩᑦ ᐱᓕᕆᐊᖏᓐᓂᑦ, ᑭᓇᑐᐃᓐᓇᖅ ᓄᖅᑲᕐᓂᖅᐸᑦ ᐃᖅᑲᓇᐃᔮᒥᓂᒃ, 
ᑭᖑᕝᕕᖅᑎᑕᖃᕐᓂᐅᓴᑐᐃᓐᓇᕐᒪᑦ ᐊᓯᖏᓐᓂᑦ ᐃᖅᑲᓇᐃᔮᓂᒃ ᐃᖅᑲᓇᐃᔭᓕᖅᑎᑦᑎᒃᑲᓐᓂᕆᐊᖃᖅᑐᑎᓪᓗ. 
 
ᓴᓂᕐᕙᐃᕙᑉᐱᓰ ᑮᓇᐅᔭᓂᒃ ᐅᕝᕙᓘᓐᓃᑦ ᕼᐊᒻᒪᓚᒃᑯᓐᓄᑦ ᑐᓂᓯᕙᑉᐱᓰ ᑎᑭᑎᑕᐅᔪᓂᑦ 
ᐃᖅᑲᓇᐃᔭᖅᑎᐅᓂᐊᖅᑐᓂᒃ ᑕᒪᒃᑯᓄᖓ? ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ $90-ᑕᐅᓴᓐ ᑐᓂᕙᑦᑕᕗ ᕼᐋᒻᒪᓚᒃᑯᓐᓄᑦ 
ᐃᓗᐃᒃᑲᐅᓪᓗᑎᒃ ᑮᓇᐅᔭᐃᑦ ᐊᖏᕈᑎᒃᑯᑦ, ᐊᒻᒪ ᓄᑖᒥᒃ ᐃᖅᑲᓇᐃᔭᖅᑎᖃᓕᕐᓂᖅᐸᑕ ᐅᖃᖃᑎᒋᔪᓐᓇᖅᐸᕗᑦ 
ᕼᐋᒻᒪᓚᐅᔪᑦ ᖃᓄᖅ ᑕᒪᓐᓇ ᐱᓕᕆᐊᖑᔪᓐᓇᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᖅᑕᖃᒃᑲᓂᖅᐹ? ᐱᔭᕇᖅᐲᑦ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊᑐᐃᓐᓇᖅ ᕼᐋᒻᒪᓚᒃᑯᑦ ᐃᑲᔪᖅᑕᐅᔪᒪᓐᓂᖅᐸᑕ, 
ᐅᖃᕋᑖᕐᒪᑦ ᒪᑐᐃᖓᓂᕋᖅᑐᓂ ᐅᖃᐅᔾᔨᒋᐊᕈᒪᔪᖃᖅᐸᑦ. ᑕᒪᓐᓇ ᐊᖏᕈᑎᒦᑉᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᑎᒍᓐᓇᖅᐸᕋ ᐊᖏᕈᒻᒥᑦ ᕼᐋᒻᒪᓚᒃᑯᓄᓪᓗ 
ᐊᖏᕈᑎᒋᔭᑦᑎᓐᓂᑦ. ᐱᓯᒪᓐᖏᓇᒃᑯ ᒫᓐᓇᐅᔪᖅ ᐅᕙᓐᓂᑦ, ᑭᓯᐊᓂ ᑕᑯᑎᒍᓐᓇᖅᐸᕋ ᐊᖏᕈᒻᒥᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖄᕐᔪᒃᑲᒪ ᑕᒪᑐᒧᖓ. ᒥᓂᔅᑕ ᐊᑭᓱᒃ, ᐅᕙᓐᓄᐃᓐᓇᖅ, 
ᐃᓱᒫᓗᒋᓂᐊᓐᖏᓇᒃᑯ ᐱᖓᓲᔪᖅᑑᓂᐊᖅᑐᓂᒃ ᑕᖅᑭᓂᒃ ᑐᓐᕈᑕᐅᕙᑦᑐᑦ ᓇᒻᒥᓂᕋᓛᖁᑎᖃᖅᑐᓄᑦ, $330-ᑕᐅᓴᓐ 
ᐃᓕᔭᐅᓯᒪᒻᒪᑕ ᑐᓂᕐᕈᑎᐅᓂᐊᖅᑐᓂᒃ ᓇᒻᒥᓂᖃᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ. ᐊᐱᕆᒃᑲᓐᓂᕈᒪᑐᐃᓐᓇᖅᑐᑎᒃ 
ᖃᐅᔨᒪᓂᐊᕋᒪ. 
 
ᓴᓇᓐᖑᐊᖅᑎᐅᔪᖅ ᐅᐸᒍᑎᑉᐸᑦ ᓄᓇᓕᓐᓂᑦ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᔨᒧᑦ ᑐᓂᕐᕈᓯᐊᕈᒪᓪᓗᓂ 
ᓂᐅᕕᕈᒪᓪᓗᓂ 5, 6, 7 ᐅᕝᕙᓘᓐᓃᑦ 2-ᑕᐅᓴᕌᖅᑐᓂᒃ ᓴᓇᕐᕈᑎᓂᒃ, ᐅᕝᕙᓘᓐᓃᑦ ᑎᑎᖅᑐᒐᖅᑎ 
ᓂᐅᕕᕈᒪᓐᓂᖅᐸᑦ ᑎᑎᖅᑐᒐᕈᑎᓂᒃ ᐸᐃᑉᐹᓂᓪᓘᓐᓃᑦ, ᓴᓇᓐᖑᐊᖅᑎᒃᑲᓐᓂᖅ ᑐᓂᕐᕈᓯᐊᕐᓂᕐᒧᑦ 
ᑐᓯᕋᐅᑎᓕᐅᖅᐸᑦ ᐃᑲᔪᖅᑕᐅᓪᓗᓂ ᐊᐃᒃᓯᕈᒪᓪᓗᓂ ᓴᓇᓐᖑᐊᒐᒃᓴᓂᒃ ᐅᔭᖅᑲᓂᒃ, ᑕᐃᒪᓐᓇᑎᒋ 
ᐱᒡᒐᓇᓐᖏᑦᑑᓂᐊᖅᐹᑦ ᑕᐃᒪᐃᓚᐅᕐᒪᑕ ᐊᒥᓱᒻᒪᕆᓐᓂᒃ ᑎᑎᕋᕆᐊᖃᓐᖏᓪᓗᑎᒃ, ᐱᓕᕆᐊᒃᓴᓄᑦ 
ᑮᓇᐅᔭᓕᕆᔾᔪᑎᒥᓂᕐᓂᒃ ᐊᒻᒪᓗ ᑕᒪᒃᑯᓂᖓᕈᓘᔭᖅ.  
 
ᑕᐃᒪ, ᐊᐱᕆᑐᐃᓐᓇᖅᑐᖓ ᑭᖑᓪᓕᖅᐹᒥᒃ, ᑮᓇᐅᔭᓕᕆᓂᕐᒧᑦ ᐊᕐᕌᒍ ᐃᓱᓕᓚᐅᓐᖏᓐᓂᖓᓂ ᐊᒪᓗ ᓄᓇᓕᓐᓄᑦ 
ᐅᑎᕐᓂᐊᖅᑐᖓ ᐊᒻᒪᓗ ᒫᓃᓚᐅᖅᑐᖓ ᑎᓴᒪᓂᒃ ᑕᖅᑭᓂᒃ ᐊᒻᒪᓗ ᐊᒥᓱᓂᒃ ᐊᓪᓚᕕᓐᓂ ᐅᖃᖅᑐᖃᖃᑦᑕᖅᑐᓂ 
ᐃᓚᖏᑦ ᓄᓇᓕᓐᓂᑦ ᐱᕙᓪᓕᐊᔪᓕᕆᔩᑦ ᐋᒡᒑᖅᓯᒪᒻᒪᑕ, ᐱᓇᓱᐊᕈᓐᓇᐃᓕᒻᒪᑕᒎᖅ. ᑕᐃᒪ, 
ᓇᓗᓇᐃᖅᓯᑲᓐᓂᕈᓐᓇᖅᑮᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ ᑕᒪᓐᓇ ᑕᐃᒪᐃᒃᑲᓂᔾᔮᖏᓐᓂᖓᓂᒃ? ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐊᔾᔨᑐᐃᓐᓇᕆᓂᐊᖅᑕᖓ ᒪᓕᑦᑕᐅᓂᐊᖅᑐᖅ 
ᐊᒻᒪᓗ ᑕᐃᒫᔅᓴᐃᓐᓇᖅ ᐊᐱᕆᔭᐅᓚᐅᖅᑐᖓ ᓯᕗᓂᐊᒍᑦ. ᐊᓯᔾᔨᔾᔮᖏᑦᑐᖅ ᒪᓕᑦᑕᐅᕙᑦᑐᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 

 



ᕿᑎᖅᑰ, ᒫᔾᔨ 27, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3460

ᒪᒃᓖᓐ: ᐅᖃᕋᕕᑦ ᓱᓕᒋᐊᖃᕐᓂᐊᕋᕕᑦ, ᖃᐅᔨᒪᐃᓐᓇᓂᐊᖅᑲᒋᑦ. ᒪᑉᐱᒐᕐᒥ 11-11 ᓄᓇᕗᒥ ᐳᓚᕋᑦᑐᓕᕆᓂᕐᒧᑦ 
ᑮᓇᐅᔭᑐᕈᑎᖏᑦ, ᖁᔭᓐᓇᒦᕈᒪᕙᕋ ᐱᓕᕆᕕᒃ ᑐᓂᓯᔭᐅᒃᑲᓐᓂᓚᐅᕐᖓᑕ $1 ᒥᓕᐊᓐᑲᓂᕐᓂᒃ ᐊᕐᕌᒍᑕᒫᑦ 
ᑐᓂᔭᐅᖃᑦᑕᕐᓂᐊᓕᖅᑐᑎᒃ. 
 
ᑕᐃᒃᑯᐊ ᐊᐅᓪᓚᕈᔾᔨᔨᐅᕙᑦᑐᓄᑦ ᑐᕌᖓᔭᕆᐊᖃᖅᓯᒪᒐᓗᐊᕐᖓᑕ. ᒫᓐᓇᐅᔪᖅ ᓄᓇᕗᒥ ᐳᓚᕋᑦᑐᓕᕆᔨᒃᑯᑦ 
ᐊᖑᓇᓱᑦᑎᓄᑦ ᑲᑎᒪᔭᖃᑐᖃᑦᑕᕐᖓᑕ ᓄᓇᕐᔪᐊᓕᒫᒥ ᐊᒻᒪᓗ ᖃᓪᓗᓈᑦ ᓄᓇᖓᓐᓄᑦ ᒥᐊᓕᒐᕐᓄᑦ, 
ᐊᐅᓪᓚᕈᔾᔨᔨᐅᕙᑦᑐᓂᒃ ᐱᖃᑎᖃᖃᑦᑕᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᖃᐅᔨᒋᐊᕈᑎᒋᓂᐊᖅᑲᕋ 
ᐊᐅᓪᓚᕈᔾᔨᔨᐅᕙᑦᑐᓂᒃ ᐱᖃᑎᖃᖃᑦᑕᕐᒪᖔᑕ ᐅᕝᕙᓗᓐᓃᑦ ᐳᓚᕋᑦᑐᓕᕆᔨᐅᕙᑦᑐᓂᒃ ᑭᓯᐊᓂ ᖃᐅᒪᔪᖓ, 
ᒫᓐᓇᕋᑖᖑᓚᐅᖅᑐᖅ, ᖃᐅᔨᒪᓪᓚᕆᓐᖏᑦᑐᖓ ᑕᐃᓐᓇ ᐊᑭᓕᖅᑕᐅᓯᒪᓐᓂᕐᒪᖔᖅ ᐱᓕᕆᕕᒻᒧᑦ ᓇᒻᒥᓂᕐᓘᓐᓃᑦ. 
 
ᐊᑕᐅᓯᕐᒥᒃ ᐳᓚᕋᑦᑐᓕᕆᔨᒥᒃ ᑕᐅᕗᓐᖓᖅᑐᖃᓚᐅᕐᖓᑦ. ᑕᒪᓐᓇ ᖃᐅᔨᒋᐊᕈᑎᒋᑦᑎᐊᓂᐊᖅᑲᕋ ᐊᒻᒪᓗ ᐋᒡᒐᐅᑉᐸᑦ, 
ᑎᓕᓂᐊᖅᑐᒋᑦ ᐱᖃᑎᖃᖃᑦᑕᖁᓪᓗᒋᑦ ᐊᐅᓪᓚᕈᔾᔨᔨᐅᕙᑦᑐᓂᒃ ᐳᓚᕋᑦᑐᓕᕆᔨᐅᕙᑦᑐᓂᓪᓘᓐᓃᑦ ᖃᐅᔨᒪᓂᖅᓴᓂᒃ 
ᓄᓇᒥᒃ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕕᐊᑦᑐᖓ ᑕᐃᒫᒃ ᐅᖃᕋᕕᑦ ᒥᓂᔅᑕ ᐊᑭᓲᒃ ᐱᔾᔪᑎᒋᓪᓗᒍ 
ᑲᑐᔾᔨᖃᑎᒌᑐᐊᖑᔭᕆᐊᖃᖅᑐᒋᓐᓇᑭᑦ ᐊᐅᓪᓚᖃᑦᑕᖅᑐᑦ ᐊᒻᒪᓗ ᓴᖅᑭᔮᖅᑎᑦᑎᒋᐊᖅᑐᐸᑦᑐᑦ, 
ᑕᐅᓄᓐᖓᖃᑦᑕᕐᖓᑕ ᐊᒻᒪᓗ ᐱᓇᓱᐊᒐᓕᐊᕆᓯᒪᔭᑐᖃᖓᑦ ᐊᐅᓪᓚᕐᕕᐅᖃᑦᑕᓂᐊᖅᑐᓄᑦ 
ᓴᖅᑭᔮᖅᑎᑦᑎᒍᑎᐅᓚᐅᖅᓯᒪᒻᒪᑦ, ᓄᓇᕗᑦ. ᖃᐅᔨᒪᔪᐃᓐᓇᐅᔪᒍᑦ ᓇᒻᒥᓂᖅᓱᖅᑐᑦ ᐳᓚᕋᑦᑐᓕᕆᔩᑦ ᓄᓇᕗᒥ 
ᐊᒻᒪᓗ ᐊᑭᖏᑦ ᖃᖓᑦᑕᐅᑏᑦ ᑲᑎᒪᔪᓅᕐᓂᐊᕐᓗᓂ ᐊᑭᑐᔪᒻᒪᕆᐊᓘᒻᒪᑕ.  
 
ᑕᐃᒪ ᑕᒪᓐᓇ ᖃᐅᔨᒋᐊᕈᑎᒋᔪᓐᓇᓂᐊᖅᑭᐅᒃ ᐊᒻᒪᓗ ᖃᐅᔨᒋᐊᕐᓗᑎᑦ ᐃᑲᔪᖃᑦᑕᕋᓗᐊᕐᒪᖔᑕ ᐊᒻᒪᓗ 
ᐱᖃᑎᖃᖃᑦᑕᕋᓗᐊᕐᒪᖔᑕ ᐳᓚᕋᑦᑐᓕᕆᔨᓪᓚᕆᐅᕙᑦᑐᓂᒃ ᑕᐅᓄᖓ ᓴᖅᑭᔮᖅᑎᑦᑎᒋᐊᖅᑐᖅᑐᑎᒃ ᓱᓇᒃᑯᑖᒥᓐᓂᒃ. 
ᑕᐃᒪᐃᖃᑦᑕᖏᑉᐸᑕ, ᐅᕙᑦᑎᓐᓂᒃ ᖃᐅᔨᒃᑲᐃᓂᐊᖅᑭᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᔾᔭᑐᐊᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᒪᓐᓇ ᑲᒪᒋᓂᐊᖅᑲᕋ ᐱᔾᔪᑎᒋᓪᓗᒍ 
ᐱᒻᒪᕆᐅᓱᒋᒐᒃᑯ ᐳᓚᕋᑦᑐᓕᕆᔩᑦ ᑕᒪᑐᒥᖓ ᖃᐅᔨᖃᑦᑕᕆᐊᖃᕐᓂᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓃᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑉᐱᒐᕐᒥ 11-17, ᐱᕙᓪᓕᐊᑎᑦᑎᔨᒃᑯᑦ. ᐅᖃᒐᓛᖅᑳᑲᐃᓐᓇᕈᒪᔪᖓ. 
 
ᑭᕙᓪᓕᕐᒥ, ᓴᓐᖏᔪᐊᓗᒻᒥᒃ, ᓈᒻᒪᑦᑐᒥᒃ ᐃᓚᐃᓐᓈᖏᑦᑐᒥᒃ ᓄᓇᓕᓐᓂᑦ ᐅᖃᐅᓯᔅᓴᖅᑕᖃᕐᖓᑦ, 
ᐊᕕᑦᑐᖅᓯᒪᔪᓕᕆᔨ, ᐃᑯᐱᕝᕕᓕᕆᔨᒃᑯᑦ ᐱᕙᓪᓕᐊᑎᑦᑎᔨᖏᑦ ᐅᕝᕙᓘᓐᓃᑦ ᖃᓄᐃᑦᑐᑭᐊᖅ ᐱᓕᕆᕕᐊᑦ 
ᑎᒍᒥᐊᖅᑕᖓᑦ.  

ᑭᖑᓂᑦᑎᓐᓂ, ᑲᖏᖅᖠᓂᖅ ᐱᕙᓪᓕᐊᔪᓕᕆᕕᕈᓚᐅᖅᓯᒪᒻᒪᑦ ᓄᓇᕗᑦ ᒐᕙᒪᒃᑯᖏᑦ ᓴᖅᑭᖅᑕᐅᒻᒪᑕ. ᑕᐃᔅᓱᒪᓂᓗ, 
ᐊᕐᕕᐊᑦ ᐃᓂᓕᒃ 7-ᒥ ᑕᐃᔭᐅᔪᒪᓕᓚᐅᖅᓯᒪᒐᓗᐊᕐᖓᑕ. ᑕᒪᓐᓇ ᑐᓴᓚᐅᖅᓯᒪᕙᓪᓚᐃᔭᕗᑦ, 
ᐃᓚᒋᔭᐅᔪᓐᓇᖅᓯᓂᐊᕐᖓᑕ. 
 
ᑕᓪᓕᒪᑕᖃᑦᑕᖅᑯᖅ, ᐱᖓᓲᔪᖅᑐᖅᑕᖃᑦᑕᖅᑯᖅ ᑲᖏᖅᖠᓂᕐᒥ ᐊᒻᒪᓗ 7-ᖑᕈᒪᓚᐅᖅᓯᒪᓪᓗᑎᒃ, 
ᐃᓚᒋᔭᐅᖃᑕᐅᓂᐊᕐᖓᑕ ᐱᕙᓪᓕᐊᑎᑦᑎᓂᕐᒥᒃ. ᐊᑕᖏᖅᑐᑎᒃ ᐱᕙᓪᓕᐊᑎᑦᑎᔩᑦ ᑲᖏᖅᖠᓂᐊᕐᒧᐊᖃᑦᑕᓕᔪᒻᒪᑕ.  
 
ᐊᒻᒪᓗ, ᐃᔪᕐᓇᒻᒪᕆᓚᐅᖅᓯᒪᓪᓗᓂ, ᑐᑦᑐᐃᑦ ᓴᓪᓕᓂᑦ ᒪᓕᒐᔅᓴᓕᐅᕈᔾᔭᐅᓕᕐᖓᑕ, ᐅᕝᕙᓘᓐᓃᑦ 
ᐊᑐᐊᒐᓕᐅᖅᑕᐅᒻᒪᑕ 6000 ᑐᖁᑕᐅᖃᑦᑕᖁᓕᖅᑐᒋᑦ ᑐᑦᑐᐃᑦ ᑭᓯᐊᓂ ᓂᕿᓕᕆᕕᒃ ᓴᓇᔭᐅᓚᐅᖅᓯᒪᔪᖅ 
ᑲᖏᖅᖠᓂᕐᒥ. ᑎᑭᑎᑦᑎᒋᐊᖃᓚᐅᖅᐳᑦ ᑐᑦᑐᓂᑦ ᖃᒪᓂᖅᑐᐊᕐᒥᑦ, ᑎᑭᕋᕐᔪᐊᕐᒥᑦ, ᐃᓪᓗᓕᒑᕐᔪᒻᒥᑦ ᐱᓗᐊᖅᑦᑐᒥ 
ᓴᓪᓕᓂᑦ. ᑕᒪᒃᑯᐊ ᐊᒡᒍᕇᖅᓯᒪᔪᑦ ᓂᕆᓂᐊᖅᑕᓯ ᑐᑦᑐᒥᓃᑦ ᑐᓕᒫᑦ ᐳᔪᕐᒧᑦ ᐆᓯᒪᔪᑦ ᐊᓯᖏᓪᓗ ᓴᓪᓕᓃᓐᖔᕐᒪᑕ.  
 
ᖁᕕᐊᑦᑐᒻᒪᕆᐅᓚᐅᖅᐳᖓ ᑐᓴᕋᒪ ᐃᒃᓯᕙᐅᑕᖓ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐅᖃᕐᒪᑦ 
ᐊᑑᑎᖃᖅᑐᒻᒪᕆᐅᒐᔭᕆᐊᖓ ᓂᕿᓕᕆᕕᑦᑖᕐᓂᖅᐸᑕ ᓴᓪᓕᓂᑦ, ᑕᐃᒫᔅᓴᐃᓐᓇᐸᓘᑉᐸᑦ ᐅᕝᕙᓘᓐᓃᑦ 
ᐊᔾᔨᒋᓐᖏᑉᐸᒍ ᑲᖏᖅᖠᓂᕐᒥᑦ, ᓱᖁᑎᔅᓴᖏᑦᑐᒍᑦ. 
 
ᑐᖁᕋᐃᒋᐊᖃᒻᒪᕆᓚᐅᖅᐳᒍᑦ, ᓂᐅᖅᑯᑎᖃᕋᓱᐊᕐᓂᕐᒧᑦ ᑎᓕᔭᐅᓪᓗᑕ ᒐᕙᒪᒃᑯᓐᓂᑦ 5-ᑕᐅᓴᓂᒃ ᓂᕐᓕᓂᑦ 
ᐅᐱᕐᖓᔅᓵᖑᓚᐅᖅᑐᒥ ᐊᒥᓲᓗᐊᓕᕐᒪᑕ ᑕᒪᓐᓇᓗ ᐱᓕᕆᐊᖑᔪᓐᓇᖅᑐᓂ ᑲᖏᖅᖠᓂᕐᒥ, ᐋᒡᒐᐃ ᓴᓪᓕᓂ. 
 
ᓂᕆᐅᑦᑎᐊᖅᐳᖓ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ ᕿᒥᕐᕈᓛᕆᐊᖓ ᑕᒪᒃᑯᓂᖓ 
ᑐᒃᓯᕋᐅᑎᓕᒫᓂᑦ, ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎᓂᒃ ᐊᔾᔨᒌᑎᑕᐅᑦᑎᐊᕐᓗᑎᒃ ᐃᓚᐃᓐᓈᖏᓪᓗᑎᒃ 
ᕿᒥᕐᕈᔭᐅᑦᑎᐊᕐᓗᑎᒃ ᑐᒃᓯᕋᐅᑎᓕᒫᑦ, ᓇᑭᑐᐃᓐᓈᕋᓗᐊᖅᐸᑕ, ᓴᓪᓕᓂᑦ ᓇᑭᑐᐃᓐᓇᕐᓘᓐᓃᑦ ᑕᒪᒃᑯᓂᖓ 
ᐱᓕᕆᐊᖃᓐᖐᓐᓇᖃᑦᑕᕐᓂᑰᒐᑦᑕ ᐱᓕᕆᐊᖑᔪᓐᓇᕋᓗᐊᖅᑐᓂᒃ. 
 
ᐊᐱᖅᑯᑎᒐᓕ ᒥᓂᔅᑕᒧᑦ, ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎᑕᖃᖅᐹ ᓄᓇᓕᓐᓂᑦ ᐱᕙᓪᓕᐊᑎᑦᑎᓂᕐᒧᑦ 
ᑯᐊᐳᕋᐃᓴᒃᑯᓐᓂᑦ, ᕿᒥᕐᕈᔭᐅᕙᑉᐹᑦ ᐊᖏᔪᖅᑳᖓᓐᓄᑦ ᑲᑎᒪᔨᓅᖅᑕᐅᓚᐅᖅᑎᓐᓇᒋᑦ, ᐱᕙᓪᓕᐊᑎᑦᑎᓂᕐᒧᑦ 
ᑯᐊᐳᕋᐃᓴᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᑐᒃᓯᕋᐅᑎᓕᒫᑦ ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᑦ 
ᑲᑎᒪᔨᖏᓐᓅᖅᑕᐅᑦᑕᐅᑎᒋᕙᑉᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᑐᖏᓕᕋ ᑭᐅᑎᓐᓂᐊᕋᒃᑯ ᐊᐱᖅᑯᑎᖓᓄᑦ. ᒥᔅ ᑮᓇᐃᓐᓇᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᕆᐊᖃᕐᓂᑎᓐᓄᑦ ᑲᑎᒪᔨᓂᑦ ᐊᒻᒪ ᐃᖅᑲᓇᐃᔭᖅᑎᖏᓐᓂᑦ, 
ᑐᒃᓯᕋᐅᑏᓪᓕ ᕿᒥᕐᕈᔭᐅᒃᑲᔪᑉᐳᑦ ᐃᖅᑲᓇᐃᔭᖅᑎᓄᑦ; ᑲᑎᒪᔨᓅᖅᑕᐅᑦᑕᐅᑎᒋᕙᓐᖏᓚᑦ. 

ᑕᒪᓐᓇ ᐊᐅᓚᓂᖃᑦᑎᐊᖅᑐᒋᕙᕋ ᑲᑐᔾᔨᖃᑎᒌᒥᑦ, ᑭᓯᐊᓂ ᑎᑎᖅᑲᐃᑦ ᑐᓂᕋᑖᓚᐅᖅᑕᕗᑦ ᐊᑐᐊᒐᐃᑦ 
ᐊᖏᔪᖅᑳᖓᓐᓄᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ ᓇᓗᓇᐃᖅᓯᑦᑎᐊᖅᐳᑦ 
ᐊᖏᓪᓕᕚᓪᓕᖅᓯᒪᓕᕐᒪᑕ ᐱᓕᕆᐊᑦ ᒐᕙᒪᒃᑯᓐᓄᑦ ᐃᖅᑲᓇᐃᔮᓂᒃ ᓄᑦᑎᕐᕕᐅᓯᒪᓐᖏᑦᑐᓂᒃ ᓄᓇᓕᓐᓂᑦ ᑕᒪᓐᓇ 
ᒥᓂᔅᑕᓄᑦ ᑐᑭᒧᐊᖅᑕᐅᓚᐅᖅᑎᓪᓗᒍ. 
 
ᑕᐃᒪᐃᒻᒪᑦ ᑐᑭᓯᕋᐅᑏᑦ ᕿᒥᕐᕈᓚᐅᖅᑕᒃᑲ, ᕿᒥᕐᕈᓚᐅᕋᒃᑭᑦ ᐃᖅᑲᓇᐃᔭᖅᑎᕗᑦ ᑕᐃᒪᐃᑉᐸᒻᒪᑕ ᐅᕙᑦᑎᓐᓂᑦ, 
ᕿᒥᕐᕈᒐᔭᖅᐳᒍᑦ ᐊᒻᒪ ᐅᖃᐅᔾᔨᒋᐊᕈᑎᓕᐅᕐᓗᑕ ᓯᕗᓕᐅᖅᑎᒧᑦ ᐊᒻᒪ ᒥᓂᔅᑕᓄᑦ. ᑕᒪᓐᓇ ᑕᐃᒫᒃᓴᐃᓐᓇᖅ 
ᐱᓕᕆᐊᖑᒐᔭᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖁᑕᐅᓐᖏᓚᖅ ᐊᖏᖅᑕᐅᑉᐸᑕ ᐊᖏᖅᑕᐅᓐᖏᒃᑲᓗᐊᖅᐸᑕᓗ ᐅᕝᕙᓘᓐᓃᑦ 
ᕿᒥᕐᕈᔭᐅᑉᐸᑕ ᑕᒪᒃᑯᐊ ᑐᒃᓯᕋᐅᑏᑦ, ᐅᖃᐅᔾᔨᒋᐊᕈᑕᐅᑉᐸᑕ ᐊᖏᕈᑕᐅᖁᔭᐅᓪᓗᑎᒃ ᐅᕝᕙᓘᓐᓃᑦ 
ᐋᒡᒑᖁᔭᐅᓪᓗᑎᒃ ᐃᖅᑲᓇᐃᔭᖅᑎᓄᑦ, ᑭᓯᐊᓂ ᑐᓂᔭᐅᕙᒃᑲᓗᐊᖅᐹᑦ ᐃᒃᓯᕙᐅᑕᖓᓐᓄᑦ ᑲᑎᒪᔩᑦ 
ᐃᓱᒪᔅᓴᖅᓯᐅᕈᑕᐅᔪᑦ ᐅᖃᐅᔾᔨᒋᐊᕈᑎᓕᐊᖑᓪᓗᑎᒃ ᐊᖏᕈᑕᐅᖁᓪᓗᒋᑦ ᐅᕝᕙᓘᓐᓃᑦ ᐋᒡᒑᕈᑕᐅᖁᓪᓗᒋᑦ 
ᐅᕝᕙᓘᓐᓃᑦ ᑭᓱᑦ ᐅᖃᐅᔾᔨᒋᐊᕈᑕᐅᕙᑉᐳᑦ ᐊᖏᕈᑕᐅᖁᔭᐅᓪᓗᑎᒃ ᑲᑎᒪᔨᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑲᑎᒪᔩᑦ ᕿᓂᕐᕈᒋᐊᖃᖃᑦᑕᕆᕗᑦ ᑕᒪᒃᑯᓂᖓ 
ᑐᒃᓯᕋᐅᑎᓂᒃ ᐱᔭᒃᓴᖃᖃᑦᑕᕋᔭᓐᖏᓚᑦ ᕿᒥᕐᕈᒋᐊᖃᕐᓂᖏᑉᐸᑕ ᑐᑭᓯᕋᐅᑎᓕᒫᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᖅᐲᑦ? ᓇᓕᐊᓐᓂᑦ ᒪᑉᐱᖅᑐᒐᕐᒦᒃᑲᕕᑦ ᐊᕐᕚᕐᓘᒃ? ᑕᕝᕙᓂ ᐊᕐᕌᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᓴᒪᓂᑦ ᐊᕐᕌᒎᓂᑦ, ᐊᖏᔪᓄᑦ ᐊᑭᓕᐅᑎᓄᑦ ᐱᓕᕆᐊᖑᔪᓂᑦ 
ᐱᑕᖃᓚᐅᖅᓯᒪᓐᖏᓚᖅ, ᐱᓗᐊᖅᑐᒥᑦ ᓅᖅᕕᐅᓯᒪᓐᖏᑐᓄᑦ ᐃᖅᑲᓇᐃᔮᓂᑦ. ᑕᒪᓐᓇ ᑮᓇᐅᔭᐅᔪᖅ ᓇᑮᓐᖔᐸᑉᐸ 
ᐊᒻᒪᓗ ᓇᒧᓐᖓᖅᐸᓕᖅᑲ. 
 
ᑐᑭᓯᕗᖓ ᐊᒻᒪᓗ ᖁᔭᓕᓪᓗᒋᑦ ᐃᑯᐱᕝᕕᓕᕆᔨᒃᑯᑦ ᐱᖃᕐᑎᑦᑎᔪᓐᓇᕐᓂᕐᖑᑦ ᖁᐊᒃᑯᕕᐅᔪᓂᑦ ᐊᒻᒪᓗ ᐊᓯᖏᓐᓂ. 
ᑕᒪᓐᓇ ᖁᕕᐊᒋᕙᕗᑦ. ᐱᖃᒃᑲᓐᓂᕆᐊᖃᓐᓂᐊᑐᔅᓴᐅᕗᒍᑦ ᑲᖏᖅᖠᓂᕐᒥ ᑕᑕᐃᓐᓇᕐᓂᖏᓐᓄᑦ. 
 
ᑕᐃᒫᒃ ᑲᔪᓯᓯᒪᐃᓐᓇᕐᓂᐊᕈᑦᑕ ᐃᓱᒪᓕᐅᓐᖏᑯᔅᓯᓕ ᓴᓇᒋᐊᔅᓴᖅ ᓂᕿᒃᑯᕕᒻᒥ ᓴᓪᓕᓂ, ᐊᑕᐅᓯᕐᒥᑦ 
ᓇᓕᐊᓐᓂᑐᐃᓐᓇᖅ. ᖃᐅᔨᒍᒪᒻᒪᕆᑉᐳᖓ ᑕᒪᒃᑯᐊ ᐊᖏᔪᓄᑦ ᐱᓕᕆᐊᖑᔪᑦ ᐸᕐᓇᐅᑕᐅᒻᒪᖔᑕ ᐊᒻᒪᓗ ᖃᓄᖅ 
ᑐᓂᐅᖅᑲᕐᑕᐅᕙᒻᒪᖔᑕ ᓄᓇᓕᓐᓄᑦ ᓅᕝᕕᐅᓯᒪᓐᖏᑦᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᒪᐃᓕᐅᖅᐸᑉᐳᒍᑦ ᑮᓇᐅᔭᓂᑦ 
ᐱᖃᕐᑎᑦᑎᓚᐅᓐᖏᓚᒍᑦ ᑕᒪᔅᓱᒧᖓ ᑮᓇᐅᔭᖃᓐᖏᓗᐊᕐᓂᑎᓐᓂ ᐃᓕᓐᓂᐊᕐᑐᓕᕆᔨᒃᑯᑦ ᐊᒻᒪᓗ 
ᐋᓐᓂᐊᖃᓐᖏᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᑮᓇᐅᔭᖃᕆᐊᖃᓛᖑᓂᖏᓐᓄᑦ ᒐᕙᒪᒃᑯᓂ ᓄᓇᕗᒻᒥ. 

ᐱᓇᓱᐊᕆᐊᖅᑲᖁᒍᑦ ᑐᔅᓯᕋᕐᓗᑕ ᑮᓇᐅᔭᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᒃᑯᑦ 
ᑲᑎᒪᔨᖏᓐᓂ. ᖃᐃᑦᑎᔭᐅᓚᐅᖅᓯᒪᓐᖏᓚᒍᑦ ᐱᔪᒪᔾᔪᑎᒥᑦ ᑐᔅᓯᕋᕐᓗᑎᑦ ᑕᐃᒪᐃᑦᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ. 11-6, ᐱᓕᕆᐊᖑᔪᑦ ᐋᖅᑭᑦᑕᐅᓂᖏᓐᓂᑦ ᐊᒻᒪᓗ 
ᐊᐅᓚᓂᖏᓐᓂ, ᑲᑎᑦᑐᒋᑦ ᐊᐅᓚᑕᐅᓂᐅᔪᒧᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ, $31 ᒥᓕᐊᓐ, 428 ᑕᐅᓴᓐ. 
ᓈᒻᒪᓴᖅᑐᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑕᖅ 2. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ. ᑲᔪᓯᔪᖅ. 11-19, ᑕᒪᒃᑯᐊ ᑐᑭᓯᒋᐊᕈᑎᑐᐃᓐᓇᐅᕗᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑕᖅᑭᓯᒪᕗᖓ 11-8, ᑭᓯᐊᓂᓕ ᑕᒪᓐᓇ ᐱᖃᑕᐅᓂᕐᖓᑦ 
ᐱᓕᕆᐊᖑᔪᓂᑦ ᐋᖅᑭᑦᑕᐅᓂᖏᓐᓂ ᐊᒻᒪᓗ ᐊᐅᓚᓂᖏᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑎᕆᐊᕈᒪᕗᖓ ᑕᕝᕗᖓ 11-18 ᐅᕝᕙᓘᓐᓃᑦ 11-8. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎᐅᔪᖅ ᓇᓄᓕᒻᒧᑦ ᑐᔅᓯᕋᖅᑯ ᐊᖏᖅᑕᐅᔪᒪᓪᓗᓂ ᐅᑎᕆᐊᕈᒪᓪᓗᓂᑦ 
ᑕᕝᕗᖓ ᒪᒃᐱᖅᑐᒐᕐᒧᑦ. ᐋᒡᒑᖅᑐᖃᓐᖏᓚᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᖃᓄᐃᒋᓐᖏᓚᕋ. ᐊᖏᖃᑎᖃᖅᑯᖓ 
ᐅᖃᐅᓯᕆᕋᑖᖅᑕᑎᓐᓄᑦ ᐱᔾᔪᑎᓕᓐᓂᑦ ᑲᑎᑦᑐᓂᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ. 
ᐊᐱᕆᔪᒪᒐᒪ, ᑐᑭᓯᑎᑕᐅᔪᒪᓪᓗᖓ. $154,000 ᑭᒃᑯᓐᓄᑦ ᑐᓂᔭᐅᔭᕆᐊᖃᕐᓂᕋᓗᐊᕐᖓᑕ? ᐊᐅᓚᔾᔪᑎᔅᓴᓅᑦ? 
ᒪᑐᓯᓂᖅ ᐊᑭᓕᔅᓴᕆᔭᐅᔪᓂᒃ ᓄᐊᑕᐅᔭᕆᐊᓕᓐᓂᒃ ᒪᑉᐱᒐᖅ 11-18-ᒥ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᐅᑕᖅᑭᑲᐃᓐᓇᕆᓇᐃ. 11-18. ᑎᐅᕆ ᐋᓚᓐ ᑭᐅᓂᐊᖅᑐᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐋᓚᓐ. 
 
ᐋᓚᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒥᓲᓂᖓ ᐱᔪᒪᔭᐃᑦ 11-18-ᒥ ᐱᔾᔪᑎᓕᒃ ᓄᐃᓚᔅᓴᓂᒃ ᓂᐅᕐᕈᑎᖃᖃᑦᑕᓂᕐᒧᑦ 
ᑮᓇᐅᔭᓂᒃ. ᑖᒃᑯᐊᓕ ᐊᖏᖅᑕᐅᓯᒪᔪᑦ ᑭᓪᓕᓖᑦ ᑮᓇᐅᔭᐃᑦ $900 ᑕᐅᓴᓐᓂᒃ ᑕᐃᒪ ᑐᑭᖃᖅᑯᖅ ᐊᑐᕈᓐᓇᖅᑐᒍᑦ 
ᑮᓇᐅᔭᓂᒃ $900 ᑕᐅᓴᓐᓂᒃ ᓇᓪᓕᐊᓐᓂᑐᐃᓐᓇᖅ ᐊᕐᕌᒍᒥ. ᓱᓕ ᑕᐃᑯᖓ ᑎᑭᐅᑎᓚᐅᖅᓯᒪᓐᖏᑦᑐᒍᑦ.  
 
ᑖᒃᑯᐊ ᑮᓇᐅᔭᐃᑦ ᓂᐅᕕᕈᑎᒋᓲᕗᑦ ᓄᐃᓚᔅᓴᓂᒃ ᑎᑭᒐᐃᒻᒪᑕ ᐊᒻᒪᓗ ᐅᑎᖅᑎᐸᑦᑐᒋᑦ ᐊᒻᒪᓗ ᓂᐅᕐᕈᑎᒋᓕᖅᑐᒋᑦ 
ᐅᑎᖅᐸᑦᑐᑦ ᑮᓇᐅᔭᓄᑦ. ᑮᓇᐅᔭᐃᑦ ᐊᓯᔾᔨᖅᓯᒪᔪᑦ. ᐊᑐᖅᑕᐅᖃᑦᑕᕐᓂᖏᑦ ᑮᓇᐅᔭᐃᑦ ᐊᓯᔾᔨᖅᓯᒪᓕᑦᖅ ᐊᕐᕌᒎᒃ 
ᒪᕐᕉᒃ ᓈᓕᖅᑑᒃ ᐊᒻᒪᓗ ᓱᓕ ᐃᓱᒪᔪᒍᑦ ᐊᓯᔾᔨᑲᓐᓂᓛᕆᐊᖏᑕ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ 2003/2004-ᒧᑦ  

ᑕᐃᑲᓂ ᑕᑯᔪᓐᓇᓛᖅᑕᓯ ᖃᑦᑎᐅᓂᖏᑦ ᐃᓯᖅᐸᑦᑐᑦ ᐊᑐᖅᑐᐊᕈᑕᐅᕙᑦᑐᑦ ᐊᒥᓱᕈᕆᐊᖅᓯᒪᒻᒪᑕ $350 ᑕᐅᓴᓐᓂᒃ 
$400 ᑕᐅᓴᓐᓄᑦ. 
 
ᑕᒪᓐᓇ ᓇᓗᓇᕈᓐᓃᖅᖅ ᓂᐅᕕᒃᑲᓐᓂᕈᓐᓇᓛᕆᐊᔅᓴᑎᓐᓂᒃ ᓄᐃᓚᔅᓴᓂᒃ ᐊᒻᒪᓗ ᓂᐅᕐᕈᑎᖃᖃᑦᑕᓛᕐᓂᑎᓐᓂᒃ 
ᓄᐃᓚᔅᓴᓂᒃ. ᑮᓇᐅᔭᐃᑦ ᐊᑭᓕᕆᐊᓖᑦ ᒫᓐᓇᐅᔪᖅ ᑐᑭᓕᒃ ᓂᐅᕕᖅᓯᒪᒐᑦᑕ ᓄᐃᓚᔅᓴᓂᒃ ᐊᒻᒪᓗ 
ᓂᐅᕐᕈᑎᒋᓯᒪᓇᑎᒍ. 
 
ᓂᕆᐅᑦᑐᒍᑦ ᑕᒪᓐᓇ ᑲᔪᓰᓐᓇᕐᓂᐊᕆᐊᖓ $154 ᑕᐅᓴᓐ. ᑕᐃᒪ ᖃᖓᑐᐃᓐᓇᑦᑎᐊᖅ ᐊᒻᒪᓗ ᑮᓇᐅᔭᖅᑕᓕᒃ 
ᐊᑭᓕᖅᑕᐅᓯᒪᓐᖏᑦᑐᓂᒃ ᕿᑲᑐᐃᓐᓇᖅᑐᓂᒃ $154 ᑕᐅᓴᓐᓂᒃ ᑕᒪᓐᓇᓗ ᖃᐅᔨᔾᔪᑎᒋᓪᓗᒍ ᓱᓕ ᓄᐃᓚᔅᓴᖅᑕᓕᒃ 
ᐊᑭᑦᑐᕋᐅᑎᓂᐅᕙᑦᑐᓂᒃ ᓂᐅᕕᖅᓯᒪᔭᑦᑎᓐᓂᒃ ᑎᑭᑦᑎᓪᓗᒋᑦ ᓱᓕ ᓂᐅᕐᕈᑕᐅᓚᐅᓐᖏᑦᑐᓂᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑖᓐᓇ ᓱᓕ ᑭᐅᓐᖏᑦᑐᖅ, ᑐᑭᓯᖏᓪᓚᕆᑦᑕᕋ. ᐃᒪᐃᓕᒐᓱᑦᑐᖓ ᒪᑐᐃᖓᔪᑦ 
ᐊᑭᓕᔅᓴᕆᔭᐅᔪᑦ ᓄᐊᑕᐅᔭᕆᐊᓖᑦ, ᑕᐃᒪ ᑐᑭᖃᖅᑲ ᓂᐅᕕᖅᓯᒪᒐᔅᓯ ᓄᐃᓚᔅᓴᓂᒃ ᐊᒥᕐᓂᓘᓐᓃᑦ $154 
ᑕᐅᓴᓐᕌᖅᑐᓂᒃ ᑭᓯᐊᓂ ᓱᓕ ᓂᐅᕐᕈᑎᒋᓚᐅᓐᖏᑕᓯ? ᑕᐃᒫᒃ ᑐᑭᓯᕗᖔ? 
 
ᐱᔾᔪᑎᒋᓪᓗᒍ ᓂᐅᕐᕈᑎᖃᖅᓯᒪᖏᑦᑐᒍᑦ ᓱᓕ ᐊᑭᑦᑐᕋᐅᑎᑎᑦᑎᔨᓄᑦ ᐊᒻᒪᓗ ᒥᑭᒋᐊᕐᓂᐊᖅᑎᓄᑦ ᑐᓂᔭᐅᓗᑎᒃ 
ᓂᐅᕐᕈᑕᐅᓚᐅᖅᑎᓐᓇᒋᑦ, ᑖᒃᑯᐊ ᑮᓇᐅᔭᐅᕙᑦ, $400 ᑕᐅᓴᓐ ᑐᓂᔭᒥᓂᓯ ᒥᑭᒋᐊᕐᓂᐊᖅᑎᓄᑦ? ᑕᐃᒫᒃ 
ᑐᑭᓯᕗᖔ? 
 
ᐊᒻᒪᓗ ᐅᕝᕙᓘᓐᓃᑦ ᓇᓕᖅᑲᐃᑦ ᓄᐃᓚᔅᓴᓄᑦ ᑮᓇᐅᔭᒃᑯᕕᒻᒥ ᐊᑐᖅᑐᐊᕈᑕᐅᕙᑦᑐᓄᑦ, ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᕙᑦᑑᑦ ᒐᕙᒪᒃᑯᓐᓂᒃ ᐅᕝᕙᓘᓐᓃᑦ ᑮᓇᐅᔭᐃᑦ ᐱᔭᒥᓂᓯ ᒐᕙᒪᒃᑯᓐᓂᑦ ᑐᓂᔭᐅᔪᒫᕐᓂᐊᖅᓯᒪᔪᑦ 
ᒥᑭᒋᐊᕐᓂᐊᖅᑎᓄᑦ ᑕᐃᒪ ᓂᐅᕐᕈᑎᖃᕈᔅᓯ ᐊᑕᐅᓯᕐᒥᒃ ᑐᓂᓕᑕᐃᓐᓇᖃᑦᑕᕿᓯᐅᒃ ᑮᓇᐅᔭᐃᑦ ᒐᕙᒪᒃᑯᓐᓄᑦ? 
 
ᓇᓕᖅᑲᐃᑦ ᑮᓇᐅᔭᒃᑯᕕᒻᒥ ᐊᑐᖅᑐᐊᕈᑕᐅᕙᑦᑐᓄᑦ. ᓲᕐᓗ, ᑎᕆᒐᓂᐊᔭᖅᑖᖅᑕᕐᓂᕈᒪ $25-ᓄᑦ ᐊᒻᒪᓗ ᑐᓂᓯᓗᖓ 
ᐃᓄᒻᒧᑦ $25-ᓂᒃ ᐊᒻᒪᓗ $25-ᓂᒃ ᑐᓂᓯᒍᔅᓯ ᐊᒻᒪᓗ ᓂᐅᕐᕈᑎᒋᓗᒍ $50-ᓄᑦ, $50 ᑐᓂᔭᐅᔾᔮᕈᓐᓃᖅᑐᖅ, 
ᐊᑕᖏᖅᑐᒍ ᑐᓂᔭᐅᖃᑦᑕᖏᒻᒪᑦ ᒥᑭᒋᐊᕐᓂᐊᐸᑦᑐᒧᑦ. $25 ᐲᖅᑐᒍ $50-ᓂᒃ.  
 
ᑕᐃᒫᒃ ᑐᑭᖃᖅᑲ ᐱᔭᐅᕙᑦᑐᑦ ᓄᐃᓚᔅᓴᓄᑦ ᑮᓇᐅᔭᒃᑯᕕᒻᒥ ᐊᑐᖅᑕᐅᕙᑦᑐᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᐄ, $900 ᑕᓴᐅᓐ ᐊᑐᐃᓐᓇᐅᖏᓐᓇᖅᑐᑦ, ᐊᖏᖅᑕᐅᓯᒪᓕᖅᑐᒍᑦ 
ᐃᓱᓕᑦᑕᕐᕕᒋᔪᒪᔭᑦᑎᓐᓂᒃ ᐊᒻᒪᓗ ᐅᑎᕆᐊᖃᖅᑐᓂ ᑮᓇᐅᔭᓄᑦ ᓄᑦᑕᕈᓐᓇᖅᑐᓄᑦ. 
 
ᐄ, ᐊᔾᔨᐅᑎᖅᑲᐅᒐᕕᐅᒃ $50 ᐊᒻᒪᓗ $25, ᐲᕐᓗᒍ $25 ᑕᒪᓐᓇ ᓱᓕᔪᖅ. ᓂᐅᕕᐊᕆᒍᑦᑎᒍ $25-ᒧᑦ 
ᐲᖅᓯᕕᒋᒍᕕᐅᓪᓗ $25-ᒥᒃ ᐊᒥᐊᒃᑯᓕᒫᖏᑦ ᑐᓂᓗᒋᑦ ᒥᑭᒋᐊᕐᓂᐊᖅᑎᒧᑦ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐅᖃᐅᓯᕆᖃᑦᑕᕐᓯᒪᔭᕋ ᑭᖑᓂᑦᑎᓐᓂ ᐊᕐᕌᒍᕋᓴᑲᓪᓚᓐᓂᒃ 
ᐱᓕᕆᕕᖁᑎᑎᑦ ᐋᖅᑭᒋᐊᕆᔪᓐᓇᕐᒪᖔᑕ ᐊᕐᕌᒍᑕᒫᓪᓘᓐᓃᑦ, ᐊᑭᓕᖅᓱᐃᓐᓇᕆᐊᖃᕋᑦᑎᒍ ᐃᑲᔪᓯᐊᖅᑕᖅᑏᑦ  

ᒥᐊᓕᓃᑦᑐᓂᒃ ᑮᓇᐅᔭᓂᒃ ᑲᒪᒋᒋᐊᖃᕋᑦᑎᒍ. 
 
ᑭᓯᐊᓂᓕ ᐊᓯᕙᖅᑎ ᒥᑭᒋᐊᕐᓂᐊᖃᑦᑕᕐᐸᑦ ᒥᑭᒋᐊᖃᕐᓗᓂᓗ ᑕᐃᒪᒐᓚᖏᓛᒃ, ᐅᓪᓛᕕᔾᔪᐊᕌᓗᒃᑯᑦ 
ᐊᐅᓪᓚᓲᖑᒻᒪᑕ ᑭᓯᐊᓂ ᐅᓐᓄᒃᑯᑦ ᐊᖏᕐᕋᓕᑕᐃᓐᓇᖅᑐᑎᒃ ᖃᐅᑕᒪᑦ ᓄᑦᑕᐃᓇᖅᑐᖅ ᒥᑭᒋᐊᕐᓂᐊᖅᑐᓂ. 
 
ᐊᓱᐃᓛᒃ $25-ᒥᒃ ᐃᓚᓐᖓᐃᕕᒋᓚᖓᔭᐃᑦ ᑮᓇᐅᔭᖏᓐᓂᒃ ᐃᑲᕋᓱᐊᖃᑦᑕᓚᐅᖅᑕᕗᓪᓕ ᒥᑭᒋᐊᕐᓂᐊᖅᑎ, 
ᑭᓯᐊᓂᓕ ᒫᓐᓇ, ᐃᖅᑲᓇᐃᔭᖅᑎᐅᓕᕐᒪᑕ ᐊᑭᓕᕐᓱᐃᑎᓯᕕᒋᑦ. ᖃᖓᓕ ᐱᓕᕆᕕᐅᔪᖅ ᖃᐅᔨᓇᕐᓯᑎᑦᓯᑦᓯᐊᓛᖅᑲ, 
ᑕᒪᓐᓇ ᐊᔾᔨᐅᑎᑐᐃᓐᓇᕋᒃᑯ. 
 
$25-ᑐᕐᐸᓚᐃᓐᖏᑦᑑᒐᓗᐊᑦ ᐅᓪᓗᒥ, ᑭᓯᐊᓂ ᓇᑦᓰᑦ ᕿᓯᖏᑦ ᐊᒦᓪᓘᓐᓃᑦ ᑎᕆᒐᓐᓂᐊᔭᐃᓪᓘᓐᓃᑦ, 
ᓂᐅᕐᕈᑎᒋᒍᕕᒋᑦ, ᑮᓇᐅᔭᖅᑖᕆᔭᑎᑦ ᐲᖅᓯᕕᒋᓐᖏᓪᓗᒋᑦ ᑮᓇᐅᔾᔭᑦᓵᒐᓛᑐᐊᖏᑦ ᒥᑭᒋᐊᕐᓂᐊᖅᑎᐅᑉ, 
ᑖᓐᓇᓕᒫᑦᓯᐊᒻᒪᕆᒃ ᑐᓂᒋᐊᓖᑦ ᐊᑕᖏᕐᓗᒍ, ᓂᐅᕐᕈᑎᒋᒍᕕᐅᓪᓕ 50 ᑕᓚᒧᑦ, ᑕᐃᓐᓇ, ᒥᑭᒋᐊᕐᓂᐊᖅ $75-
ᑖᕋᔭᖅᑐᖅ ᐃᓄᓕᕆᔨᒋᐊᖅᑐᖃᑦᑕᓂᐊᓐᖏᒻᒪᑦ. 
 
ᒪᕐᕈᐃᖏᑕ ᐱᖓᔪᖏᓐᓂᒃ ᐱᖃᑦᑕᕋᔭᕐᒪᓪᓕ ᒐᕙᒪᒃᑯᓪᓕ ᐊᑕᐅᓯᕐᒥᒃ ᐱᖓᔪᖏᓐᓂᒃ ᐱᓗᑎᒃ. 
ᐃᑯᐱᕐᕕᓕᕆᔨᒃᑯᓐᓄᑑᓐᖏᑦᑐᖅ ᐊᐱᖅᑯᑎᒋᔭᕋ, ᐱᓕᕆᕕᓕᒫᓄᓪᓕ ᓲᕐᓗ ᐃᓄᓕᕆᔨᑦᑕᖅᑎᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᖃᖓᓕ ᕿᒥᕐᕈᓛᕋᓗᐊᖅᑭᓯᐅᒃ 
ᒥᑭᒋᐊᕐᓂᐊᖅᑏᑦ ᐃᑲᔫᓯᐊᕆᖃᑦᑕᖅᑕᖏᑦ? ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐃᒻᒪᖃ, ᐊᔾᔨᐅᑎᒍᑦᑎᒍᖃᐃ ᓇᑦᓰᑦ ᕿᓯᖏᑦ 
ᐊᔾᔨᐅᖏᓐᓂᑯᖏᓐᓄᑦ ᑲᒪᒋᔭᐅᓂᕆᓲᖏᑦ. ᒪᓕᒃᑕᐅᓲᖑᒻᒪᑦ ᐱᐅᓂᖓ ᑕᐃᒫᑦᓴᐃᓐᓇᖅ ᐊᒪᕈᔭᐃᑦ. 
 
ᓂᐅᕐᕈᑎᒋᓚᖓᓐᓂᕈᑦᑎᒍ, ᑮᓇᐅᔭᑦ ᐅᑎᑐᐃᓐᓇᕋᔭᖅᑐᖅ ᑮᓇᐅᔭᖅᑑᑎᑦᓴᓄᑦ ᐊᑐᒃᑲᓐᓂᖃᑦᑕᖅᑐᓄᑦ, 
ᐊᒥᓕᕆᕕᖃᕐᓂᕈᑦᑕ ᓂᕐᔪᑎᓄᑦ, ᐊᑭᖓᑕ 60 ᐳᓴᓐᖓᓂᒃ ᐊᑐᖃᑦᑕᕋᔭᖅᑐᒍᑦ ᓂᕐᔪᑎᓄᑦ. 
 
ᕿᒥᕐᕈᑲᓐᓂᕆᐊᓕᕗᑦ ᒫᓐᓇᐅᓂᕐᐹᒃᑯᑦ, ᑎᕆᒐᓐᓂᐊᔭᐃᑦ ᑕᐃᒫᑦᓴᐃᓐᓇᖅ ᐱᒍᑦᑎᒍ, 
ᕿᒥᕐᕈᑲᓐᓂᕆᐊᖃᖃᓯᐅᑎᔭᕗᑦ. ᑕᐃᒪᐃᒻᒪᑦ, ᐱᓕᕆᕕᕗᑦ ᕿᒥᕐᕈᑲᓐᓂᕈᓐᓇᖅᑐᖅ ᓂᐅᕈᑕᐅᖃᑦᑕᕐᓂᖏᓐᓂᒃ 
ᒥᖅᑯᓖᑦ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᔭᓗᓇᐃᕝᒦᑎᓪᓗᑕ, ᑕᐃᒫᒃ ᑲᒪᒋᔭᐅᖃᑦᑕᓚᐅᕐᓯᒪᔪᑦ ᑕᐃᒃᑯᐊ 
ᒥᑭᒋᐊᕐᓂᐊᖅᑎᐅᔪᑦ ᐃᑲᔪᕈᒪᓚᐅᕋᑦᑎᒍᑦ. ᑕᐃᒃᑯᐊ ᐅᒪᔪᓄᑦ ᓯᕐᓇᖅᑎᐅᔪᑦ ᐱᕕᖃᖅᑎᑦᑎᓐᖏᓗᐊᓕᓚᐅᕐᒪᖅ 
ᐊᖑᓇᓱᒃᑎᓄᑦ ᒥᑭᒋᐊᕐᓂᐊᖅᑎᓄᑦ. ᑮᓇᐅᔭᖃᕈᓐᓂᓚᐅᕋᑦᑕ. ᐃᑲᔪᕈᓐᓇᐃᓕᒪᕆᓚᐅᖅᑐᒍ ᒥᑭᒋᐊᕐᓂᐊᖅᑎᐅᔪᒥᒃ 
ᐱᔾᔪᑎᒋᓪᓗᒋᑦ ᐊᑭᑭᓗᐊᕐᓂᖏᓐᓄᑦ. 

ᑕᐃᒪᓕ ᐃᑲᔪᕋᓱᒋᐊᖃᕋᓗᐊᕋᑦᑎᒍᑦ ᑮᓇᐅᔭᑎᒍᑦ, ᐊᖑᓇᓱᒃᑎᐅᔪᑦ ᐊᒻᒪᓗ ᒥᑭᒋᐊᕋᓱᒃᑎᐅᔪᑦ ᑲᔪᖏᕈᑎᒃᓴᐅᔪᒥ 
ᐱᑎᑦᑐᒋᑦ, ᑕᐃᒃᑯᐊᑦᑕᐅᖅ ᐃᒻᒥᓂᒃ ᐱᔪᓐᓇᓚᐅᕐᒪᑕ ᐃᒪᐃᑦᑐᓂᒃ ᖃᒧᑕᐅᔭᕐᓂᒃ ᐊᒻᒪᓗ ᓂᕿᒃᓴᓂᒍᓐᓇᖅᑐᑎᒃ 
ᐃᓚᒥᓄᑦ. 
 
ᐃᒃᓯᕙᐅᑕᖅ, ᖁᕕᐊᓱᒃᑐᖓ ᑕᒪᒃᑯᐊ ᒥᓂᔅᑕᐅᔪᖅ ᑕᒪᒃᓱᒥᖓ ᐃᓱᒪᒃᓴᓯᐅᑦᑎᐊᕐᒪᑕ ᕿᒥᕐᕈᓂᐊᕐᓗᒋᑦ ᐅᒥᒻᒪᐃᒃ 
ᐊᒻᒪᓗ ᐊᓯᖏᑦ ᑕᒪᒃᑯᐊ ᐆᒪᔪᐃᑦ ᑎᓴᒪᓂᒃ ᓂᐅᓖᑦ. ᐊᖑᓇᓱᒃᑎᐅᔪᖅ, ᐅᕙᑦᑐᑦ, ᖃᐅᔨᒪᔪᒍᑦ ᑕᒪᒃᑯᐊ ᐊᒥᓱᑦ 
ᑐᒃᑐᐃᑦ ᓯᑎᒐᓕᑦᑕᖃᕐᒪᑕ. ᖃᐅᔨᒪᔪᒍ ᑕᒪᒃᑯᐊ ᐊᒃᑕᕐᓇᖏᑦᑐᒐᓗᐊᑦ ᐆᒪᔪᕐᓄᑦ ᑭᓯᐊᓂ ᑕᐃᒪᐃᑦᑐᖃᕐᒪᑕ. 
ᐊᒥᓱᓪᓗᑎᒃ ᓯᑎᒐᓕᑦᑕᐃᑦ ᑕᒪᒃᑯᓇᓂ ᑐᒃᑐᓂ ᒪᓐᓇᐅᓕᖅᑐ. ᖃᓄᐃᒻᒪᒃᑭᐊᕐᖓᐃ. 
 
ᓴᓪᓕᓂ ᐊᖑᓇᓱᒃᑎᐅᒧᖅ ᐅᖃᓚᐅᕐᒪᑦ ᑕᒪᒃᑯᐊ ᑐᒃᑐᐃᑦ ᓇᒧᑐᐃᓐᓇᖅᐸᒻᒪᐊ, ᐱᔾᔪᑎᒋᓪᓗᒍ ᑕᒪᒃᑯᐊ ᑐᒃᑐᐃᑦ 
ᓂᕿᒃᓴᓯᐅᖅᑎᓪᓗᒋᑦ ᓄᓇᒧᑦ ᐊᒻᒪᓗ ᓇᐃᔭᕋᐃᒐᒥᒃ ᐊᒪᕈᐃᑦ ᐊᓇᖏᓐᓂᒃ. ᓇᐃᔭᕋᐃᒐᒥᒃ ᓯᑎᒐᓕᑦᑕᖅᑖᓱᑦ. 
ᑕᒪᒃᑯᐊ ᑐᒃᑐᓕᕆᔨᐅᔪᑦ ᑕᐃᒪᐃᓕᓯᒪᔪᑦ. 
 
ᑕᐃᒪᓕ ᐃᒪᐃᓕᐅᖅᐱᑕ ᑕᒪᒃᑯᐊ ᐊᒪᕈᕋᔭᐃᑦ ᐊᑭᑭᑦᑐᒻᒪᕆᐅᒻᒪᑕ, ᐊᒻᒪᓗ ᑕᐃᒃᑯᐊ ᐱᔭᕐᓂᖏᓐᓂᖅᐸᐅᓪᓗᑎᒃ. 
ᖃᐅᔨᒍᒪᕋᑖᖅᑐᖓ ᑕᒪᒃᑯᐊ ᐊᒪᕈᕐᓯᐅᖅᑎᐅᔪᑦ ᐃᑲᔪᖅᑐᕈᓐᓇᕐᒪᖔᑦᓯᐅᒃ? ᐃᓄᒻᒥ ᐃᑲᔪᕈᓐᓇᖅᑐᓯ, ᐊᒻᒪᓗ 
ᐃᑲᔪᕐᓗᒋᑦ ᑕᒪᒃᑯᐊ ᑐᒃᑐᐃᑦ ᐊᒥᓱᓂᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᖃᐅᔨᒋᐊᕈᓐᓇᖅᑕᕗᑦ ᖃᓄᖅ 
ᓯᕗᓂᑦᑎᓐᓂᒃ ᑲᒪᒋᔪᓐᓇᕐᒪᖔᑦᑎᒍᑦ. ᑕᒪᒃᑯᐊ ᐅᖃᐅᓯᕆᔭᑎᒃ ᐱᐅᔪᐊᓗᐃᑦ ᐊᒻᒪᓗ ᐃᑲᔪᖅᐸᓪᓕᐅᑎᔪᓐᓇᖅᑐᑎᒃ 
ᓄᓇᕗᒻᒧ. ᑕᒪᒃᑯᐊ ᐅᖃᐅᓯᕆᔭᑎᒃ ᐃᓱᒪᒃᓴᕐᓯᐅᕈᑎᒋᒋᐊᕈᓐᓇᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᒪᒃᐱᒐᐅᔪᖅ ᐊᖏᖅᑕᐅᔭᕇᖅᑲᐅᔪᖅ. 11-4. ᓇᓗᓇᐃᕐᓯᒪᓂᖏᑦ 
ᐊᑭᓕᕐᓯᒪᔪᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐃᓐᓇᕈᑎᓄᑦ. $35 ᒥᓕᐊᓐ, 302 ᑕᐅᓴᓐ. ᐊᖏᖅᐱᓯ? 
ᓄᑕᕋ. ᐃᓴᒃᓯᒪᕋᑖᖅᐱᑦ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᓚᓐᖏᑦᑐᖓ ᑖᓐᓇ ᐱᓕᕆᕕᐅᔪᖅ ᐱᔭᕇᕐᓂᐊᖅᑐᖅ. ᑖᓐᓇ 
ᑲᑎᒪᔨᕋᓛᑦ ᓴᖓᓂᑦᑐᖅ ᒥᓂᔅᑕᐅᒻᒪᑦ ᐃᑯᐱᒡᕕᓕᕆᔨᒃᑯᓐᓄᑦ. ᐃᖅᑲᓇᐃᔭᖅᑎᖏᑦ ᐅᕙᓃᑦᑐᑎᒃ ᐊᒻᒪᓗ 
ᑲᒪᒋᔭᖃᕐᓂᐊᕆᓪᓗᑕ ᐃᓕᖅᑯᓯᓕᕆᓂᕐᒥᒃ, ᐅᖃᐅᓯᓕᕆᓂᕐᒥ, ᐃᓐᓇᒻᒪᕆᓕᕆᓂᕐᒥᒃ ᐊᒻᒪᓗ ᐅᕕᒃᑲᓕᕆᓂᕐᒥᒃ, 
ᑖᒃᓱᒧᖓᑦᓴᐃᓐᓇᖅ ᒥᓂᔅᑕᒧᑦ. ᑕᐃᒃᑯᐊ ᑲᔪᓯᑎᓐᓂᐊᖅᐱᑎᒍᑦ? ᐅᕝᕙᓗ ᓄᖅᑲᑲᐃᓐᓇᕐᓂᐊᖅᐱᑕ ᑭᖑᓪᓕᕐᒧᑦ 
ᐱᓕᕆᕕᒻᒧᓚᐅᓐᖏᓂᑦᑎᓐᓂ, ᒥᓂᔅᑕᐅᔪᖅ ᐅᐸᓗᖓᐃᔭᕐᓂᖓᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᑯᐱᕝᕕᓕᕆᔨᒃᑯᑦ, ᓇᓚᐅᑦᑖᖅᓯᒪᔪᑦ ᐱᓕᕆᐊᒃᓴᓄᑦ ᐸᕐᓇᐅᑏᑦ. ᐊᖏᖅᐱᓰ 
ᐃᑯᐱᕝᕕᓕᕆᔨᒃᑯᑦ ᓇᓚᐅᑦᑖᖅᓯᒪᔭᖏᑦ ᐱᔭᕇᕐᒪᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᕈᒪᕙᕋ ᒥᓂᔅᑕ ᐃᑯᐱᕝᕕᓕᕆᔨᒃᑯᓐᓄᑦ ᐊᒻᒪ ᐃᖅᑲᓇᐃᔭᖅᑎᖏᑦ 
ᖃᐃᔪᓐᓇᖅᑲᐅᒻᒪᑕ ᑲᑎᒪᓐᓇᖅᑎᓐᓄᑦ. ᒥᓂᔅᑕᓕ ᐊᐱᕆᔪᒪᓕᖅᐸᕋ ᐅᖃᐅᓯᒃᓴᖃᕐᒪᖔᖅ ᒪᑐᓯᓂᕐᒧᑦ 
ᐅᖃᐅᓯᒃᓴᓂᒃ. ᒪᑐᓯᓂᕐᒧᑦ ᐅᖃᐅᓯᒃᓴᖃᖅᐲ% ᐃᓕᖅᑯᓯᑐᖃᓕᕆᔨᒃᑯᓐᓄᑦ? 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᕈᒪᕙᒃᑲ ᐃᖅᑲᓇᐃᔭᖅᑏᑦ ᐊᒻᒪ ᑲᑎᒪᔩᑦ. ᐅᖃᐅᓯᒃᓴᖏᓐᓄᑦ ᐊᒻᒪ 
ᐊᐱᖅᑯᑎᒋᖅᑲᐅᔭᖏᓐᓄᑦ ᐃᑲᔫᑎᖃᖅᑐᒻᒪᕆᐅᒻᒪᑕ ᒥᓂᔅᑕᖃᕐᕕᑎᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᐃᓕᖅᑯᓯᑐᖃᓕᕆᔨᒃᑯᓐᓄᑦ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖃᖅᐲᑦ? 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᑲᑎᒪᔨᕋᓛᑐᐃᓐᓇᐃᑦ. 
 
ᐃᓕᖅᑯᓯᑐᖃᓕᕆᔨᒃᑯᑦ ᐱᓕᕆᐊᖃᖅᐸᑉᐳᑦ ᐱᒻᒪᕆᐅᔪᓂᑦ ᓯᕗᓂᒃᓴᖅᑎᓐᓂᑦ ᐱᕙᓪᓕᐊᔾᔪᑕᐅᓂᐊᖅᑐᓂᒃ 
ᓄᓇᕗᒻᒥ ᐃᓕᖅᑯᓯᑐᖃᓕᕆᓂᕐᒧᑦ ᐊᒻᒪ ᐅᖃᐅᓯᓕᕆᓂᕐᒧᑦ. ᐊᑐᐊᒐᐃᑦ ᐋᖅᑭᑦᑕᐅᕙᑦᑐᑦ ᐃᓗᐊᓂ 
ᐃᓕᖅᑯᓯᑐᖃᓕᕆᔨᒃᑯᑦ ᐸᕐᓇᐅᑎᒥᒍᑦ ᖃᐅᔨᔾᔪᑕᐅᓂᐊᖅᐳᑦ ᐊᐅᓚᓂᖃᑦᑎᐊᕐᒪᖔᑕ ᓄᓇᕗᒻᒥ ᓴᐳᔾᔨᓪᓗᑕ 
ᐃᓄᐃᑦ ᐅᖃᐅᓯᖏᓐᓂᑦ ᐃᓕᖅᑯᓯᑐᖃᖏᓐᓂᑦ ᐊᒻᒪ ᐱᖅᑯᑎᓯᖃᖏᓐᓂᑦ. 
 
ᒪᒥᐊᓇᖅ. 
 
(ᑐᓵᔨᑎᒎᕈᓐᓃᖅᑐᖅ) ᐃᓕᖅᑯᓯᑐᖃᓕᕆᔨᒃᑯᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐱᔾᔪᑎᖃᖅᐳᑦ ᐱᓕᕆᐊᖏᓐᓂᑦ 
ᒥᓂᔅᑕᖃᕐᕕᐅᑉ ᒫᓐᓇᒫᖅ ᐋᖅᑭᒋᐊᖅᑕᐅᕋᑖᓚᐅᖅᐳᑦ ᐱᕕᔅᓴᓕᐅᒃᑲᓂᖅᑐᑎᓪᓗ ᑲᔪᓯᒋᐊᕈᑎᒋᔪᓐᓇᖅᑕᑎᓐᓄᑦ 
ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᐱᓕᒻᒪᔅᓴᐃᓐᕐᒧᑦ ᐊᑯᓂᐅᓂᐊᖅᑐᒧᑦ ᐸᕐᓇᐅᑎᓄᑦ ᐊᑐᖅᑕᐅᒋᐊᓕᓐᓄᑦ ᒥᓂᔅᑕᖃᕐᕕᒻᒥᑦ 
ᐱᓕᕆᐊᒃᓴᖏᓐᓂᑦ ᐱᓕᕆᐊᖃᕈᓐᓇᖁᓪᓗᒋᑦ. 
 
ᐃᒃᓯᕙᐅᑖᖅ, ᐃᓕᑕᕆᔭᐅᓯᒪᔪᓄᑦ ᐅᖃᐅᓯᓕᕆᓂᕐᒧᑦ ᐊᒻᒪ ᐱᔨᑦᓯᕐᕕᐅᔪᖅ ᐊᐅᓚᑦᑎᓂᐊᖅᐳᖅ 
ᐃᓕᖅᑯᓯᑐᖃᓕᕆᔨᒃᑯᑦ ᐸᕐᓇᐅᑎᓕᒫᖏᓐᓂᑦ ᐊᒻᒪ ᓯᕗᓕᐅᕆᓂᐊᖅᑐᓂ ᐱᕙᓪᓕᐊᑎᑕᐅᔪᓂᑦ ᐅᖃᐅᓯᓕᕆᓂᕐᒧᑦ 
ᐸᕐᓇᐅᑎᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ. 
 
ᐅᖃᐅᓯᓕᕆᓂᕐᒧᑦ ᐸᕐᓇᐅᑦ ᖃᐅᔨᒪᒋᐊᕈᑕᐅᓂᐊᖅᐳᖅ ᓄᓇᕗᒻᒥᐅᑦ ᐊᑐᐃᓐᓇᐅᕕᐅᒐᓗᐊᕐᒪᖔᑕ ᒐᕙᒪᖏᓐᓂᑦ 
ᓇᒻᒥᓂᖅ ᐅᖃᐅᓯᕐᒥᓂᒃ ᐃᓄᑦᑎᑑᒐᓗᐊᖅᐸᑦ, ᐃᓄᐃᓐᓇᖅᑐᓐ, ᐅᐃᕖᑎᑐᑦ ᐅᕝᕙᓘᓐᓃᑦ ᖃᓪᓗᓈᑦᑐᑦ. 
ᐃᒃᓯᕙᐅᑖᖅ, ᐃᓕᖅᑯᓯᑐᖃᓕᕆᔨᒃᑯᑦ ᓄᓇᓕᓐᓂᑦ ᐱᓕᕆᐊᑦ ᐊᕕᑦᑐᖅᓯᒪᔪᑎᒍᑦ , ᒥᓂᔅᑕᖃᕐᕕᐅᑉ 
ᐊᑦᑐᐊᖃᑎᒋᓪᓗᐊᑕᖅᐹ ᓄᓇᕗᒻᒥ ᓄᓇᓕᓐᓄᑦ. 
 
ᑖᓐᓇ ᐊᕕᑦᑐᖅᓯᒪᔪᖅ ᐱᓕᕆᖃᑎᖃᖅᐳᖅ ᓄᓇᕗᒻᒥ ᐃᓐᓇᑐᖃᕐᓂᒃ ᐊᒻᒪ ᒪᒃᑯᑦᑐᓂᒃ ᐱᕙᓪᓕᐊᑎᑦᑎᑎᓪᓗᒋᑦ 
ᐸᕐᓇᐅᑎᓂᒃ ᐱᔭᖏᖅᓴᐅᑕᐅᓂᐊᖅᑐᓂᒃ ᓄᓇᓕᓐᓂᑦ ᖃᓄᐃᓐᖏᑦᑎᐊᕋᓱᐊᕐᓂᒧᑦ. ᑕᒪᑐᒧᖓ ᐃᓚᓕᐅᑎᓪᓗᒍ 
ᐱᓇᓱᐊᖅᑕᐅᔪᒧᑦ, ᒥᓂᔅᑕᖃᕐᕕᒃ ᐱᕙᓪᓕᐊᑎᑦᑎᕗᖅ ᐸᕐᓇᐅᒻᒥᑦ ᐃᑲᔫᑕᐅᓂᐊᖅᑐᒥᑦ ᓄᓇᕗᒻᒥᐅᓄᑦ ᒪᒃᑯᑦᑐᓄᑦ; 
ᐃᓕᑕᖅᓯᕗᒍᑦ ᒪᒃᑯᑦᑐᐃᑦ ᓇᒻᒥᓂᖅ ᖃᐅᔨᒪᒻᒪᑕ ᑭᓱᓂᒃ ᐱᒋᐊᖃᕐᒪᖔᑕ ᐅᕙᑦᑎᓐᓂᒃ. ᑕᐃᒪᐃᒻᒪᑦ ᒥᓂᔅᑕᖃᕐᕕᒃ 
ᒫᓐᓇᐅᔪᖅ ᐅᖃᖃᑎᖃᖃᑦᑕᖅᑐᒻᒪᕆᐅᕗᖅ ᓄᓇᕗᓕᒫᕐᒥᑦ ᒪᒃᑯᑦᑐᓂᒃ. 
 
ᖃᓄᐃᓐᖏᑦᑎᐊᖅᑐᓕᕆᓂᖅ ᓄᓇᕗᒻᒥ ᓄᓇᓕᓐᓂᑦ ᒪᓕᑉᐳᖅ ᐱᓕᕆᖃᑕᐅᓂᖏᓐᓂᑦ ᐃᓐᓇᑐᖃᖁᑎᑦᑕ. 
ᐃᓐᓇᑐᖃᐃᑦ ᐃᑲᔪᕈᓐᓇᖅᐳᑦ ᒪᒃᑯᑦᑐᓂᒃ ᐃᓅᓯᑦᑎᐊᕆᓐᓂᕐᒧᑦ ᐊᑐᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪ 
ᐱᔭᖏᖅᓴᐃᓪᓗᑎᒃ ᐅᐱᒍᓱᓐᓂᕐᒥᑦ ᐃᓄᐃᑦ ᐃᓕᖅᑯᓯᑐᖃᖓᓐᓂᑦ ᐊᒻᒪ ᐅᖃᐅᓯᖓᓐᓂᑦ. 
 
ᐃᓕᖅᑯᓯᑐᖃᓕᕆᔨᒃᑯᑦ ᐊᖅᑯᑎᓕᐅᕈᒪᕗᑦ ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᓄᑦ ᐱᓕᕆᖃᑎᒌᒍᓐᓇᖁᓪᓗᒋᑦ. 
ᑲᔪᖏᖅᓴᐃᕗᒍᑦ ᒪᒃᑯᑦᑐᓄᑦ ᐃᓕᖅᑯᓯᑐᖃᓕᕆᓂᕐᒥᑦ ᐱᓕᕆᐊᑦᒥ ᓴᖅᑮᖁᔨᓪᓗᑕ ᑲᑎᑎᕆᔾᔪᑕᐅᒐᔭᖅᑐᓂᒃ 
ᒪᒃᑯᑦᑐᓄᑦ ᐊᒻᒪ ᐃᓐᓇᑐᖃᕐᓄᑦ ᓄᓇᕗᒻᒥ ᓄᓇᓕᓕᒫᓂᑦ. 

ᑲᔪᓯᑎᑦᑎᔪᒪᕗᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᓯᕗᓂᒃᓴᖅᑎᓐᓂᑦ ᓯᕗᕚᑦᑎᓐᓄᑦ ᐱᔭᖏᖅᓴᐃᓗᑕ 
ᖃᓄᐃᓐᖏᑦᑎᐊᕐᓂᕐᒥᑦ ᓄᓇᓕᓐᓂᑦ ᐃᑲᔪᕐᓗᑕ ᐃᓄᐃᑦ ᐃᓕᖅᑯᓯᖏᓐᓂᑦ ᓯᕗᓂᒃᓴᖅᑎᓐᓄᑦ. 
 
ᐃᒃᓯᕙᐅᑖᖅ, ᐃᓚᖏᑦ ᐱᐅᓂᖅᐸᐅᕗᑦ ᓴᐳᔾᔨᒋᐊᖓ ᐊᒻᒪ ᐱᔭᖏᖅᓴᐃᒋᐊᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᐅᖃᐅᓯᒃᑯᑦ ᐊᑐᕐᓗᓂ. ᖁᕕᐊᓱᑉᐳᖓ ᓇᓗᓇᐃᖅᓯᒋᐊᖓ ᒪᓕᒐᓕᐅᕐᕕᒻᒥ ᐃᓚᖏᑦ ᒥᓂᔅᑕᖃᕐᕕᐅᑉ 
ᐱᓕᕆᐊᒃᓴᒻᒪᕆᖏᑦ ᑕᕝᕙᓂ ᐊᕐᕌᒎᓂᐊᖅᑐᒥᑦ ᑮᓇᐅᔭᑎᒍᑦ ᐊᕐᕌᒍᒥ ᓄᐊᑦᑎᓗᑎᒃ ᐅᓂᒃᑳᖏᓐᓂᑦ ᐃᓐᓇᑐᖃᐃᑦ 
ᓄᓇᕗᓕᒫᕐᒥ. 
 
ᐱᓕᕆᕕᐅᑉ ᐸᕐᓇᐅᑎᒋᓯᒪᓪᓗᐊᑕᖅᑕᖓ ᑮᓇᐅᔭᓕᕆᓂᕐᒧᑦ ᐊᕐᕌᒎᓛᖅᑐᒧᑦ ᓄᐊᑦᑎᖁᓪᓗᒋᑦ ᐅᖃᐅᓯᒃᑯᑦ 
ᖃᓄᐃᓕᐅᖃᑦᑕᖅᓯᒪᓂᐅᔪᑦ ᐅᓂᒃᑳᑦ ᐃᓄᑐᖃᕐᓂᒃ ᓄᓇᕗᓕᒫᒥ. 
 
ᐱᓕᕆᕕᒃ ᑲᑦᑐᖓᐃᖅᓯᒪᔪᑦ ᖃᐅᔨᒪᒋᐊᕐᓂᐊᖅᑐᑎᒃ ᑭᒃᑯᑐᐃᓐᓇᐃᑦ ᓄᓇᕗᑦ ᓄᓇᓕᖏᓐᓂ 
ᐊᐅᓚᓂᖃᐃᓐᓇᓂᐊᖅᑐᓂᒃ ᐃᓄᑐᖃᕐᓂᒃ ᑲᑎᒪᔨᕋᓛᕐᓂᒃ ᐊᒻᒪᓗ ᒪᒃᑯᑦᑐᐃᑦ ᑲᑎᒪᔨᕋᓛᖏᓐᓂᒃ, ᑕᐃᒪᐃᒻᒪᑦ, 
ᐃᓕᖅᑯᓯᓕᕆᔨᒃᑯᑦ ᐋᖅᑮᓂᐅᓴᔪᑦ $2 ᑕᐅᓴᓐᓂᒃ ᑮᓇᐅᔭᓂᒃ ᐊᑐᓂᑦ ᓄᓇᕗᑦ ᐃᓄᑐᖃᕐᓂᒃ ᐃᓅᓱᑦᑐᓂᓪᓗ 
ᑲᑎᒪᔨᓗᕋᓛᖑᓂᐊᖅᑐᓂᒃ. 
 
ᐊᒻᒪᓗᑦᑕᐅᖅ ᐃᓚᒋᓗᐅᓂᒃ ᑕᔅᓱᒪ ᑐᓂᔭᐅᓂᐊᖅᑑ, ᑲᑎᒪᔨᕋᓛᑦ ᐱᓇᓱᐊᕈᓐᓇᕐᒥᔪᑦ ᐊᓯᖏᓐᓂᒃ ᑮᓇᐅᔭᓂᒃ 
ᐱᓕᕆᕕᑦᑎᒍᑦ ᑐᓐᓂᖁᓯᐊᖅᑎᑦᑎᓂᕐᒧᑦ ᐃᑲᔫᑎᖃᕐᓂᒧᓪᓗ ᐱᓕᕆᐊᖓᓐᓂ. ᓄᓇᓕᓐᓂᑦ ᐱᓕᕆᐊᔅᓴᓕᕆᔩᑦ 
ᐅᖃᐅᔾᔨᒋᐊᖃᑦᑕᐃᓇᖅᑐᑦ ᕼᐊᒪᓚᒃᑯᓐᓂᒃ , ᓄᓇᕗᒥ ᐃᓄᑐᖃᕐᓂᒃ ᐃᓅᓱᑦᑎᓂᓪᓗ ᑲᑎᒪᔨᕋᓚᕐᓂᒃ ᐊᒻᒪᓗ 
ᐊᓯᖏᓐᓄᑦ ᐱᓕᕆᐊᑦ ᒥᔅᓵᓄᑦ.  
 
ᐱᓕᕆᕕᒃ ᐊᑭᖃᓐᖏᑦᑐᒥᒃ ᐅᖄᓚᐅᑎᑖᖅᑲᐅᒻᒥᔪᑦ ᑕᒪᓐᓇ ᑲᔪᓯᓂᖃᑦᑎᐊᖁᓪᓗᒍ: 1-866-934-2035. 
ᐱᓕᕆᕕᐅᑉ ᑮᓇᐅᔭᖃᖅᑎᑦᑎᒍᑎᒋᕙᑦᑕᖏᑦ ᐊᒻᒪᓗ ᐱᔨᑦᑎᕋᐅᑎᖏᑦ ᐱᔭᐅᖃᑦᑕᕈᓐᓇᖁᒐᑦᑎᒍ ᓄᓇᕗᒻᒥᐅᓄᑦ 
ᐊᕐᕌᒍᖏᑦ ᐅᖃᐅᓯᖏᓪᓗ ᖃᓄᐃᑦᑐᑐᐃᓐᓇᐅᒐᓗᐊᖅᑲᑕ. 
 
ᐃᔅᓯᕙᐅᑖᖅ, ᐱᒻᒪᕆᐅᓂᖅᐸᐅᔪᖅ ᐸᕐᓇᐅᑕᐅᓯᒪᔪᖅ ᐃᑦᑕᕐᓂᓴᓕᕆᔨᒃᑯᓐᓂ ᑖᓐᓇ ᐃᑦᑕᕐᓂᓴᓕᕆᓂᕐᒧᑦ 
ᐱᓕᕆᐊᖅ, ᐊᑐᕐᓂᖃᓪᓚᕆᑦᑐᑦ ᐊᓯᐅᑎᑦᑎᑦᑕᐃᓕᕐᓂᕐᒧᑦ ᐱᒻᒪᕆᐅᔪᓂᒃ ᐃᑦᑕᕐᓂᓴᑐᖃᕐᓂᒃ. ᐊᕐᕌᒍᑕᒫᑦ, ᐊᒥᓱᓂᒃ 
ᕿᓂᕐᕕᐅᓂᐊᖅᑐᓂᒃ ᐋᖅᑭᔅᓱᐃᔪᖃᖃᑦᑕᕐᖓᑦ ᓄᓇᕗᒥ.  
 
ᑖᒃᑯᐊ ᕿᓂᕐᓂᐅᕙᑦᑐᑦ ᖃᐅᔨᔾᔪᑕᐅᕙᒻᒪᑕ ᐃᓚᖏᓐᓂᒃ ᓄᓇᕗᑦ ᑭᖑᓕᖏᓐᓂᒃ ᐊᒻᒪᓗ ᐃᑲᔪᕐᓂᖃᖃᑦᑕᖅᑐᑎᒃ 
ᐊᓯᐅᑎᑦᑎᑦᑕᐃᓕᓂᕐᒥᒃ. ᐊᒥᓂᑦ ᕿᓂᕐᓂᐅᖃᑦᑕᖅᓯᒪᔪᑦ ᑲᒪᒋᔭᐅᓯᒪᔪᑦ ᓄᓇᓕᐅᔪᑦ ᐱᖁᔨᓂᖏᑦ ᒪᓕᑦᑐᒋᑦ 
ᐊᒻᒪᓗ ᓄᓇᓕᓐᓂᑦ ᐃᓅᓱᑦᑐᐃᑦ ᐱᖃᑕᐅᕙᑦᑐᑎᒃ ᕿᓂᕐᓂᕐᒥᒃ. ᐃᓄᑐᖃᐃᑦ ᐅᖃᖃᑎᒋᔭᐅᕙᑦᑐᑦ 
ᐅᖃᐅᔾᔨᒋᐊᕈᓐᓇᖁᓪᓗᒋᑦ ᐊᒻᒪᓗ ᖃᓄᖅ ᐃᓱᒪᒋᔭᖃᕐᒪᖔᑕ ᐊᔾᔨᒌᓐᖏᑦᑐᑦ ᒥᔅᓵᓄᑦ ᕿᓂᖅᐸᑦᑕᖏᑕ. 
 
ᐃᑦᑕᕐᓂᓴᓕᕆᔨᒃᑯᑦ ᓄᓇᓐᖑᐊᓕᕆᔨᖏᑦ ᐱᓕᕆᐊᖃᖃᑦᑕᖅᑐᑦ ᖃᐅᔨᓴᕐᓂᕐᒥᒃ ᐊᒻᒪᓗ ᓴᖅᑮᑲᓐᓂᖃᑦᑕᓂᕐᒥᒃ 
ᐊᑎᑐᖃᖏᓐᓂᒃ ᓄᓇᐃᑦ. ᐃᓄᑐᖃᐃᑦ ᐱᖃᑕᐅᖃᑦᑕᕐᓂᖏᓐᓄᑦ, ᓄᓇᕗᒥ ᐅᑎᖅᑎᑦᑎᒍᓐᓇᕐᓂᐊᓕᖅᑐᖅ 
ᐊᑎᑐᖃᖏᓐᓂᒃ ᓄᓇᐃᑦ ᐊᒥᓱᑦ, ᐊᒻᒪᓗ ᐊᑐᖃᑦᑕᕐᓗᑎᒃ ᐊᑎᑐᖃᖏᓐᓂᒃ ᐊᑐᖅᑕᐅᖃᑦᑕᖅᓯᒪᔪᓂᒃ ᐃᓄᓐᓄᑦ 
ᐊᒥᓱᒻᒪᕆᓐᓄᑦ.  
 
ᐃᔅᓯᕙᐅᑖᖅ, 2003/2004, ᐱᓕᕆᕕᒃ ᐱᓚᐅᖅᑐᖅ $500 ᑕᐅᓴᓐᓂᒃ ᐱᕈᖅᐸᓪᓕᐊᑎᑕᐅᓪᓚᕆᖁᓕᖅᑐᒋᑦ 
ᐸᕐᓇᐅᑎᓄᓪᓗ. ᐅᖃᖅᑲᐅᒐᒪᐃᓛᒃ, $50 ᑕᐅᓴᓐ ᑮᓇᐅᔭᐃᑦ ᑖᒃᑯᓇᓂ ᑮᓇᐅᔭᓂᒃ ᑐᕌᖓᑎᑕᐅᔪᑦ ᓄᓇᕗᒥ 
ᐃᓄᑐᖃᕐᓄᑦ ᐃᓅᓱᑦᑐᓄᓪᓗ ᑲᑎᒪᔨᕋᓚᕐᓄᑦ. ᐊᒥᐊᒃᑯᖏᑦ $450 ᑕᐅᓴᓐ ᑮᓇᐅᔭᐃᑦ ᑐᕌᖓᓂᐊᖅᑐᑦ 
ᐱᕈᖅᐸᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᑖᖅᑐᐸᓪᓕᐊᓂᕐᒧᑦ ᐃᖅᑲᓇᐃᔭᖅᑎᑖᖑᔭᕆᐊᓕᓐᓄᑦ ᐱᓕᕆᕕᒻᒥ, 
ᖃᑦᑏᓐᓇᐅᓂᖅᐹᖏᓐᓂᒃ ᐃᖅᑲᓇᐃᔭᖅᑎᑦᑎᓂᐊᖅᑐᑎᒃ ᐱᓕᕆᕕᐅᑉ ᐱᒻᒪᕆᐅᓂᖅᐹᓂᒃ ᐸᕐᓇᐅᑎᖏᓐᓂᒃ 
ᐱᓕᕆᐊᖃᕈᓐᓇᖁᓪᓗᒋᑦ.  

ᐃᔅᓯᕙᐅᑖᖅ, ᓄᓇᕗᑦ ᒐᕙᒪᒃᑯᖏᑦ ᑐᕌᖓᓂᐊᖅᑲᑦ ᐃᓄᓐᓄᑦ ᓄᓇᕗᒻᒥᐅᑕᓄᑦ, ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓚᓕᐅᔾᔭᐅᔭᕆᐊᖃᓪᓚᕆᓐᖑᓱᒻᒪᑕ ᒐᕙᒪᒃᑯᓐᓄᑦ, ᐊᒻᒪᓗ ᒐᕙᒪᒃᑯᑦ ᐃᓚᓕᐅᔾᔭᐅᔭᕆᐊᖃᕐᖓᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ.  
 
ᑕᒪᓐᓇ ᐱᓪᓗᒍ, ᐱᓕᕆᕕᒃ ᐃᓕᓯᓯᒪᔪᑦ $300 ᑕᐅᓴᓐᓂᒃ ᓴᖅᑭᖅᑕᐅᖁᓪᓗᒋᑦ ᓄᑖᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑲᑎᒪᔨᐅᓂᐊᖅᑐᑦ. ᑲᑎᒪᔩᑦ, ᓄᓇᕗᒻᒥᐅᑕᐃᑦ ᐊᑐᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᓄᓇᕗᑦ ᒐᕙᒪᒃᑯᖏᓐᓄᑦ ᓯᕗᓕᖅᓯᓂᐊᖅᑐᑦ ᐃᓚᓕᐅᔾᔨᓂᕐᒥᒃ ᐊᒻᒪᓗ ᐊᑐᓕᖅᑎᑦᑎᓂᕐᒥᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᒐᕙᒪᒃᑯᓐᓂ.  
 
ᑲᑎᒪᔩᑦ ᐱᒋᔭᐅᒐᓗᐊᖅᑎᓪᓗᒋᑦ ᐱᓕᕆᕕᒻᒧᑦ, ᐃᓕᖅᑯᓯᓕᕆᔨᒃᑯᑦ ᑐᑭᒧᐊᑦᑎᑦᑎᖃᑦᑕᓂᐊᖅᑐᑦ ᑲᑎᒪᔩᑦ 
ᐱᓕᕆᐊᖏᓐᓂᒃ. 
 
ᐃᔅᓯᕙᐅᑖᖅ, ᐱᓕᕆᐊᕆᔭᕆᐊᓕᕗᑦ ᐅᓪᓗᒥ ᐊᑐᖅᐸᑦᑕᕗᑦ ᐊᓯᐅᑎᑦᑕᐃᓕᒐᓱᐊᖅᑐᒋᑦ ᐃᓕᖅᑯᓯᕗᑦ ᐊᒻᒪᓗ 
ᐊᑐᖅᑐᖁᑎᕗᑦ ᐊᑐᖅᑕᐅᖃᑦᑕᖅᓯᒪᔪᑦ ᑕᐅᓴᓐᑎᓂᒃ ᐅᑭᐅᓂᒃ, ᑭᓯᐊᓂ ᒫᓐᓇ ᐊᑦᑐᖅᑕᐅᓪᓚᕆᖃᑦᑕᓕᕐᖓᑕ 
ᓴᖅᑭᐸᓪᓕᐊᓂᖏᓐᓄᑦ ᖃᓪᓗᓈᑦ ᐃᓕᖅᑯᓯᖏᑦ. 
 
ᐊᑐᓕᖅᑎᓪᓗᑕ ᓱᓇᒃᑯᑖᓂᒃ ᐊᑐᕋᔅᓴᐅᔪᓂᒃ, ᖁᓚᓐᖏᑦᑐᖓ ᐃᓕᖅᑯᓯᓕᕆᔨᒃᑯᑦ, ᐃᑲᔪᖅᑕᐅᓗᑎᒃ ᓄᓇᕗᒻᒥᐅᓄᑦ 
ᓵᓚᖃᕐᓂᐊᖅᑐᑦ ᐊᔅᓱᕉᑎᒋᒋᐊᓕᒻᒥᓐᓂᒃ ᐊᒻᓗ ᐃᑲᔪᕐᓗᑎᒃ ᐱᕈᖅᐸᓪᓕᐊᓂᖓᓂᒃ ᓄᓇᕗᑦ ᐃᓄᐃᑦ 
ᓄᓇᖃᕐᕕᒋᔪᓐᓇᓂᐊᖅᑕᖓᓐᓂᒃ, ᐱᓕᕆᕕᒋᔪᓐᓇᓂᐊᖅᑕᖓᓐᓂᒃ ᐊᒻᒪᓗ ᐱᓐᖑᐊᕐᕕᒋᔪᓐᓇᓂᐊᖅᑕᖓᓐᓂᒃ 
ᓄᓇᕗᑦ ᐅᖃᐅᓯᖏᑦ ᓇᓪᓕᐊᑐᐃᓐᓇᐃᑦ ᐊᑐᕐᓗᒋᑦ ᐃᓕᖅᑯᓯᕐᒥᒃ ᐃᑉᐱᒍᓱᑦᑎᐊᕐᓂᖃᖅᑐᒥᒃ ᐊᑐᖅᑐᒥᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. 
 
ᖁᕕᐊᓱᓐᓂᐊᖅᑐᖓ ᑭᐅᔭᕆᐊᔅᓴᖅ ᐊᐱᖅᑯᑕᐅᓂᐊᖅᑐᓂᒃ ᐊᐱᖅᑯᑎᔅᓴᖃᕈᔅᓯ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖃᑎᒋᓂᐊᖅᑭᒋᑦ ᐃᖅᑲᓇᐃᔭᖅᑎᑎᑦ? ᑲᑎᒪᔨᕋᓛᑦ ᐊᖏᖅᑳᑦ 
ᐱᓕᕆᖃᑎᖏᑦ ᖃᐃᒍᓐᓇᕐᒪᖔᑕ ᑲᑎᒪᕕᒻᒧᑦ? 
 
ᐃᖅᓱᖅᑏ, ᑕᒪᐅᓐᖓᐅᑎᓚᐅᒃᑭᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖁᑎᖏᑦ ᐅᓂᒃᑳᕐᕕᒻᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᔅᓯ ᐊᐱᖅᓱᖅᑕᐅᕕᒻᒧᑦ. ᒥᓂᔅᑕᐅᔪᖅ ᐅᖃᖁᒐᓗᐊᖅᑲᕋ ᑭᒃᑯᓐᓂ 
ᐃᖅᑲᓇᐃᔭᖅᑎᖃᕐᒪᖔᖅ ᖃᐅᔨᒪᔭᐃᓐᓇᕆᓐᖏᓇᒃᑯᒃ. ᐅᖃᐅᓯᕆᒍᓐᓇᕈᕕᒋᒃ ᑭᒃᑰᒻᒪᖔᑎᒃ. ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᐅᒥᓐᓂ, ᑐᖏᓕᕋ ᐊᒻᒪᓗ ᑕᓕᖅᐱᓐᓂ 
ᐃᑲᔪᖅᑎᖓ ᐋᓐᑕᓂ ᓴᐃᔅ, ᐅᖃᕐᓂᐊᕋᑖᖅᑯᖓ, ᒪᒥᐊᓇᖅ, ᐅᖃᐅᓯᕆᓐᖏᓇᒃᑯᑦ ᑐᖏᓕᕐᒪ ᐊᑎᖓ, ᓕᐅᓇ 
ᐊᓪᓘᒃᑲᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᔅᓯᒃ. ᒫᓐᓇᐅᔪᖅ, ᓯᕿᓐᖑᔭᖅ ᐃᖏᕐᕋᒻᒪᑦ; ᐊᐱᕆᓂᐊᖅᑲᕋ 
ᑐᖏᓕᐅᔪᖅ ᐃᒃᓯᕙᐅᑕᕐᒧᑦ ᑲᑎᒪᔨᕋᓛᖑᐃᓐᓇᖅᑐᓄᑦ, ᒪᑐᐃᕈᑎᓂᑦ ᐅᖃᐅᓯᔅᓴᖃᕐᒪᖔᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᖁᕕᐊᑉᐳᖓ ᐅᖃᕈᓐᓇᕋᒪ ᒪᑐᐃᕈᑎᐅᔪᓂᑦ ᐱᒋᐊᖅᐸᓪᓕᐊᓂᑎᓐᓂ 
ᐃᓱᒪᔅᓴᖅᓯᐅᕈᑎᓂᑦ 2003-2004 ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ ᐊᑐᖅᑕᐅᔪᔅᓴᓂᑦ ᐊᒻᒪᓗ ᐸᕐᓇᐅᑎᐅᓂᐊᖅᑐᑦ 
ᐱᓕᕆᕕᒻᒧᑦ ᐃᓄᓱᓕᕆᔨᒃᑯᓐᓄᑦ. 

ᐅᐊᑦᑎᐊᕈ, ᑲᑎᒪᔨᐅᔪᖅ ᑲᑎᒪᔨᕋᓛᖑᔪᓂᑦ ᐱᔪᓐᓇᕐᓂᖃᕐᓂᐊᖅᑯᑦ ᐊᐱᖅᓱᕈᓐᓇᕐᓗᑎᑦ ᑕᒪᔅᓱᒪ ᒥᔅᓵᓄᑦ. 
ᐃᒃᓯᕙᐅᑖᖅ, ᑲᑎᒪᔨᐅᔪᑦ ᑐᑭᓯᕗᑦ ᐱᒻᒪᕆᐅᓂᖓᓂᑦ ᐱᓕᕆᕕᐅᔫᑉ ᐋᖅᑭᒋᐊᖅᑕᐅᓂᖃᒻᒪᕆᓚᐅᖅᑯ ᓄᑖᓂᑦ 
ᐱᖓᓱᓂᑦ ᐊᕕᑦᑐᖅᓯᒪᔪᓂᑦ ᑲᒪᒋᔭᐅᔪᓂᑦ: ᐃᓕᓴᕆᔭᐅᓯᒪᔪᑦ ᐅᖃᐅᓰᑦ, ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ 
ᐱᓕᕆᐊᖑᔪᑦ. 
 
ᑲᑎᒪᔨᐅᔪᑦ ᖁᕕᐊᑉᐳᑦ ᐱᓕᕆᕕᐅᔪᖅ ᖃᐅᔨᒐᓱᓐᓂᖏᓐᓂᑦ ᐱᔪᓐᓇᐅᑎᖏᓐᓂ ᐊᒻᒪᓗ ᐃᓂᖃᕐᕕᖏᓐᓂ 
ᐱᓇᓱᐊᖅᑎᓪᓗᒋᑦ ᐱᔭᕆᐊᓕᖏᓐᓂ. ᐃᒃᓯᕙᐅᑖᖅ, ᑲᑎᒪᔨᐅᔪᑦ ᖁᕕᐊᓱᑉᐳᑦ ᑕᑯᒋᐊᔅᓴᖅ ᑖᒃᑯᐊ ᑮᓇᐅᔭᖁᑎᖏᑦ 
ᐊᒥᓱᕈᕆᐊᖅᓯᒪᒻᒪᑕ. 
 
ᑲᑎᒪᔨᐅᔪᑦ ᐃᓱᒫᓘᑎᖏᓐᓂ ᐅᖃᐅᓯᖃᖃᖅᑕᓚᐅᖅᑯᑦ ᑕᒪᓐᓇ ᐱᒻᒪᕆᐅᓂᖓᓂᑦ ᐱᓕᕆᕕᐅᔪᖅ, ᑭᓯᐊᓂᓕ 
ᖃᑦᑏᓐᓇᐅᓛᓂᑦ ᑮᓇᐅᔭᖃᖃᑦᑕᖅᑐᑎᑦ ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ. ᑭᓯᐊᓂᓕ, ᑲᑎᒪᔨᐅᔪᑦ 
ᐅᖃᕈᒪᕗᑦ ᑕᒪᓐᓇ ᐊᒥᓱᕈᕆᐊᕈᑎᐅᓯᒪᔪᖅ ᑕᕝᕙᓃᑉᐳᖅ ᐊᑭᓕᐅᑎᐅᔪᓄᑦ ᐊᒻᒪᓗ ᐃᑲᔫᑎᐅᔪᓄᑦ. 
 
ᑕᐃᒫᒃ ᐅᖃᓚᐅᖅᑎᓪᓗᖓ, ᐃᒃᓯᕙᐅᑖᖅ, ᑲᑎᒪᔨᐅᔪᑦ ᖁᕕᐊᓱᑉᐳᑦ ᑕᒪᓐᓇ ᐃᓚᖓ ᐊᒥᓱᕈᕆᐊᖅᑕᐅᓂᖓ 
ᑮᓇᐅᔭᓂᑦ ᐃᑲᔫᑎᐅᔪᓂᑦ ᐱᓕᕆᐊᖑᔪᓄᑦ ᑕᑯᔅᓴᐅᑎᑦᑎᓂᕐᒥᑦ ᐃᓄᑐᖃᐃᑦ ᐊᒻᒪᓗ ᐃᓅᓱᑦᑐᓄᑦ ᐱᓕᕆᐊᖑᔪᑦ. 
ᐊᒻᒪᓗᑦᑕᐅᖅ ᑕᒪᓐᓇ ᐃᓱᒫᓘᑎᐅᕙᓚᐅᖅᑯ, ᑲᑎᒪᔨᐅᔪᑦ ᑕᑯᔪᒪᓪᓗᑎᑦ ᐃᑲᔫᑎᐅᒐᔭᖅᑐᓂᑦ ᐊᒻᒪᓗ 
ᑮᓇᐅᔭᖃᕐᑎᑦᑎᓂᕐᒥᑦ ᐱᓕᕆᐊᖑᔪᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᐅᔪᑦ ᑐᓴᕈᒪᒃᑲᓂᕐᓂᐊᖅᑯᑦ ᐱᓕᕆᕕᐅᔫᑉ ᐅᖃᐅᓯᖃᕐᓂᕐᒧᑦ ᐊᑐᖅᑕᐅᓂᐊᖅᑐᒥᑦ, 
ᐋᖅᑭᑦᑕᐅᕙᓪᓕᐊᔪᒥᑦ ᐃᓄᑦᑎᑐ ᐃᖅᑲᓇᐃᔭᕈᑕᐅᓗᓂᑦ ᐃᖅᑲᓇᐃᔭᕐᕕᐅᔪᒥ ᒐᕙᒪᒃᑯᓐᓂᑦ 2020 ᑎᑭᑉᐸᑦ. 
ᒪᓕᒐᓕᐅᖅᑎᐅᔪᑦ ᑕᒪᒃᓱᒥᖓ ᐃᑲᔪᖅᑐᐃᔪᑦ. 
 
ᖁᔭᓐᓇᒦᒃ, ᑲᑎᒪᔨᕋᓛᖑᔪᑦ ᐊᒃᓱᐊᓗᒃ ᖁᕕᐊᓱᒃᑐᑦ ᐱᓕᕆᕕᐅᔪᑦ ᐊᒃᓱᕈᕋᓱᐊᕐᓂᖓᓂᒃ ᓄᐊᑦᑎᓂᕐᒧᑦ ᐅᓂᒃᑳᓂ 
ᐃᓐᓇᒻᒪᕆᐅᔪᓂ ᓄᓇᕗᒻᒥᓕᒫᖅ. ᑕᒪᒃᑯᐊ ᐊᒃᓱᐊᓗᒃ ᐊᑑᑎᖃᕋᔭᖅᑐᑦ ᐅᕕᒃᑲᕆᔭᑦᑎᓐᓄᑦ ᐊᒻᒪᓗ ᐃᓕᓴᐃᔨᐅᔪᑦ 
ᓄᓇᕗᒻᒥ. ᑕᐃᒪᓕ ᖃᐅᔨᒪᑦᑎᐊᕆᐊᖃᖅᐳᒍ ᑕᒪᒃᑯᐊ ᐅᓂᒃᑳᖑᔪᑦ ᓂᐱᓕᐅᖅᑕᐅᓯᒪᖁᓪᓗᒋᑦ ᐃᓐᓇᕆᔭᑦᑎᓐᓂᑦ 
ᐅᐸᓗᓗᐊᓚᐅᓐᖏᓐᓂᑦᑎᓐᓂ. 
 
ᖁᔭᓐᓇᒦᒃ, ᑲᑎᒪᔨᕋᓛᖑᔪᑦ ᐊᑯᓂᒍᓱᒃᐳᑦ ᐃᓕᒃᑲᓐᓂᕆᐊᒃᓴᖅ ᑕᒪᒃᑯᓂᖓ ᓴᖅᑭᑕᐅᓂᖏᓐᓄᑦ ᐅᕕᒃᑲᐅᔪᓄᑦ 
ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓄᑦ ᐸᕐᓇᒍᑕᐅᕙᓪᓕᐊᔪᑦ ᑲᑎᑎᑦᔪᑕᐅᓂᐊᖅᑐᑦ ᐃᓐᓇᒻᒪᕆᑦᑎᓐᓄᑦ ᐊᒻᒪᓗ 
ᐅᕕᒃᑲᕆᔭᑦᑎᓐᓂᒃ. ᑲᑎᒪᔨᕋᓛᖑᔪᑦ ᖃᐅᔨᒪᑦᑎᐊᖅᑐᑦ ᑖᒃᑯᐊ ᐱᓕᕆᕕᐅᔪᑦ ᑮᓇᐅᔭᖃᖅᑎᑦᑎᒻᒪᑕ 
ᐊᔾᔨᐸᓗᖏᓐᓂᒃ ᖁᕐᓗᖅᑐᒥ. 
 
ᒪᓕᒐᓕᐅᖅᑎᐅᔪᑦ ᕿᓚᓈᖅᐳᑦ ᑐᓴᒃᑲᓐᓂᕈᒪᓪᓗᑎᒃ ᐃᓐᓇᒻᒪᕆᐅᔪᑦ ᐊᒻᒪᓗ ᐅᕕᒃᑲᐅᔪᓄᑦ ᐸᕐᓇᒍᑕᐅᓂᐊᖅᑐᓂᒃ 
ᒪᓐᓇᐅᔪᖅ ᐱᕙᓪᓕᐊᔭᐅᔪᑦ ᐃᓕᖅᑯᓯᓕᕆᔨᒃᑯᓐᓂᑦ. ᖁᔭᓐᓇᒦᒃ, ᒪᓕᒐᓕᐅᖅᑎᐅᔪᑦ ᖁᕕᐊᓚᐅᖅᑐᑦ ᑕᒃᑯᐊ 
ᐱᓕᕆᕕᐅᔪᑦ ᐊᕐᕌᒍᑕᒪᑦ ᑮᓇᐅᔭᖃᖅᑎᑦᑎᕙᓕᕐᒪᑕ ᐃᓐᓇᒻᒪᕆᐅᔪᓄᑦ ᐅᕕᒃᑲᐅᔪᓄᑦ ᑲᑎᒪᔨᕋᓛᖏᓐᓄᑦ 
ᐃᒪᓐᓇᐅᔪᓂ $2 ᑕᐅᓴᓐ. ᑲᑎᒪᔨᕋᓛᖑᔪᑦ ᐅᖃᐅᑦᔭᐅᑲᓐᓂᕈᒪᔪᑦ ᑕᒪᒃᑯᐊ ᓄᓇᓕᐅᔪᑦ ᖃᐅᔨᒪᑎᑕᐅᖃᑦᑕᕐᓗᑎᒃ 
ᖃᓄᖅ ᑮᓇᐅᔭᓂᒃ ᐱᔪᓐᓇᕐᒪᖔᑕ ᑕᕝᕙᓐᖓᑦ. 
 
ᖁᔭᓐᓇᒦᒃ, ᒪᓕᒐᓕᐅᖅᑎᐅᒧᑦ ᓂᕆᐅᒃᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔨᓂᒃ ᑕᐃᒃᑯᐊ 
ᓄᓇᕗᒻᒥᐅᖑᒐᔭᖅᑐᑎᒃ ᐊᑐᓕᖅᑎᑦᑎᓂᐊᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᒐᕙᒪᒋᔭᑦᑎᓐᓂᒃ. ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᒻᒪᕆᐅᔪᖅ ᐊᒻᒪᓗ ᐅᖃᐅᑕᐅᒐᔪᒃᑐᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᒪᓕᒐᓕᐅᖅᑎᐅᔪᑦ 
ᐃᓱᒪᓗᒍᑎᖃᖅᑐᑦ ᓱᒃᑲᐃᓂᖓᓂᒃ ᓴᖅᑭᓂᕐᒧᑦ ᐃᓐᓇᒻᒪᕆᐅᔪᓂᒃ ᑲᑎᒪᔨᐅᔪᓂᒃ. 
 
ᒪᓕᒐᓕᐅᖅᑎᐅᔪᑦ ᑕᑯᔪᒪᔪᑦ ᓇᓗᓇᐃᕐᓯᒪᔪᓂᒃ ᐃᑲᔪᕈᑕᐅᔪᓂᒃ ᑐᓂᕐᕈᑕᐅᔪᓂᒃ ᑐᓂᔭᐅᓯᒪᔪᓂᒃ ᐱᓕᕆᕕᐅᔪᒥᒃ 
ᓴᖅᑭᑕᐅᖃᑦᑕᕐᓗᑎᒃ ᐊᕐᕌᒍᑕᒪᑦ ᒪᓕᒐᓕᐅᕐᕕᒻᒥ. ᒪᓕᒐᓕᐅᖅᑎᐅᔪᑦ ᑕᑯᔪᒪᔪ ᐱᓕᕆᕕᐅᔪᖅ  

ᖃᐅᔨᒪᑦᑎᐊᖁᔭᐅᓪᓗᑎᒃ ᑎᒥᐅᔪᑦ ᐊᒻᒪᓗ ᐃᓚᒃᑯᖅᑐᑦ ᓄᓇᓕᓕᒫᓂ ᐊᒻᒪᓗ ᐊᕕᒃᑐᕐᓯᒪᔪᓂ ᐱᕕᖃᖅᑎᑕᐅᓗᑎᒃ 
ᑐᒃᓯᕋᕐᓂᕐᒧᑦ ᑮᓇᐅᔭᓂᒃ ᐱᓕᕆᕕᐅᔪᓂᑦ. 
 
ᒪᒥᐊᓇᖅ ᐅᐸᓗᖓᐃᔭᖅᑲᐅᓐᖏᑦᑐᖓ ᐅᖃᓕᒫᕐᓂᐊᕐᓗᖓ ᐅᖃᐅᕐᖓᐅᑎᖏᓐᓂᒃ. 
 
ᐃᒃᓯᕙᐅᑕᖅ, ᑕᒪᔾᔭ ᐅᖃᐅᓯᒃᓴᒃᑲ. ᓂᕆᐅᒃᑐᖓ ᐊᑐᓂᑦ ᒪᓕᒐᓕᐅᖅᑎᐅᔪᑦ ᓇᒻᒥᓂᖅ 
ᐅᖃᐅᓯᒃᓴᖃᖃᑦᑕᕐᓂᐊᕐᒥᔪᑦ ᐊᒻᒪᓗ ᐊᐱᖅᑯᑎᒃᓴᖃᕐᓗᑎᒃ ᐱᓕᕆᕕᐅᔪᒥ 2003-2004 ᑮᓇᐅᔭᓄᑦ ᐊᑐᖅᑐᒃᓴᓂ 
ᐊᒻᒪᓗ ᐱᓕᕆᓂᕐᒧᑦ ᐸᕐᓇᓂᕐᒧᑦ. ᓄᖅᑲᕈᒪᓕᖅᑐᖓ ᐅᖃᒃᑲᓐᓂᕐᓗᖓ ᑕᒪᒃᑯᓂᖓ ᐅᖃᐅᓯᐅᖃᑦᑕᕐᓯᒪᔪᓂᒃ 
ᒪᓕᒐᓕᐅᖅᑎᐅᔪᓂᒃ ᐅᑭᐅᓂᒃ ᐊᒥᓱᑲᓪᓚᐅᔪᓂᒃ ᐱᔾᔪᑎᖃᖅᑐᓂᒃ ᐱᒻᒪᕆᐅᓂᖓᓂᒃ ᑕᒪᒃᑯᐊ ᐱᓕᕆᕕᐅᔪᑦ 
ᐊᑐᐃᓐᓇᖃᑦᑎᐊᖁᓪᓗᒋᑦ ᐊᒻᒪᓗ ᓱᓇᒃᑯᑖᖃᑦᑎᐊᕐᓗᑎᒃ ᑲᒪᒋᔪᓐᓇᕐᓂᐊᕐᒪᒋᑦ ᐱᒻᒪᕆᐅᔪᑦ ᐱᔭᒃᓴᕆᔭᖏᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐱᒋᐊᓚᐅᓐᖏᓐᓂᑦᑎᓂ ᒪᓕᒐᓕᐅᖅᑎᐅᔪᑦ ᐊᑐᓂᑦ 10-
ᒥᓂᑦᒧ ᐅᖃᐅᓯᒃᓴᑐᐃᓐᓇᕐᓂᒃ ᐅᖃᕈᓐᓇᖅᑐᑦ. ᐱᒋᐊᕋᐃᒐᑦᑕ ᓄᑖᒥᒃ ᐱᓕᕆᕕᐅᔪᒥᒃ, ᐊᑐᓂᑦ ᒪᓕᒐᓕᐅᖅᑎᐅᔪᖅ 
ᐅᖃᐅᓯᒃᓴᖃᕈᓐᓇᖅᑐᖅ ᖃᓄᑐᐃᓐᓇᖅ. ᐅᖃᐅᓯᒃᓴᑐᐃᓐᓇᕐᓂᓕᖅᑐᒍᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐅᖃᐅᓯᖃᖅᓯᒪᕗᖅ ᐃᓱᒫᓘᑎᓕᒫᑦᑎᓐᓂᑦ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᐱᔾᔪᑎᒋᓪᓗᒍ ᒥᓂᔅᑕᐅᑉ ᒪᑐᐃᓯᓂᕐᒧᑦ ᐅᖃᐅᓯᒃᓴᖏᓐᓂᑦ ᒪᑉᐱᖅᑐᒐᖅ 3-ᒥ. 
ᖁᕕᐊᑉᐳᖓ ᓇᒻᒪᓕᖅᓱᐃᓐᓂᕐᒪᑦ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖏᓐᓂᑦ. ᖁᕕᐊᓇᖅ ᒪᑉᐱᖅᑐᒐᖏᑦ 
ᓇᒻᒪᓕᖅᓱᖅᓯᒪᒻᒪᑕ, ᒪᑉᐱᖅᑐᒐᖅ 3-ᒥ. 
 
ᒥᓂᔅᑕᐊᕐᕕᒃ ᐋᖅᑭᒃᓱᐃᕗᖅ ᐊᕐᕌᒎᑕᒫᑦ ᑐᓂᕐᕈᑕᐅᕙᑦᑐᓂᒃ $2-ᑕᐅᓴᓂᒃ ᓄᓇᕗᒻᒥ ᐃᓐᓇᑐᖃᐃᑦ ᐊᒻᒪ ᒪᒃᑯᑦᑐᐃᑦ 
ᑲᑎᒪᔨᕋᓛᖏᓐᓄᑦ ᐊᒻᒪ ᖁᓛᓂᑦ ᑎᑎᕋᖅᓯᒪᔪᒥᑦ ᐱᔭᖏᖅᓴᐃᓂᖅ ᐃᓄᐃᑦ ᐅᖃᐅᓯᖏᓐᓂᑦ ᐱᓪᓗᒍ 
ᐅᖃᐅᓯᕆᖃᑦᑕᖅᓯᒪᓕᕋᒃᑯ ᑕᒪᓐᓇ ᐱᖓᓱᓂᑦ ᐊᕐᕌᒍᓂᑦ ᐱᔾᔪᑎᒋᓪᓗᒍ ᐃᓐᓇᑐᖃᐃᑦ 
ᑐᖁᔪᐃᓐᓇᐅᓚᐅᓐᖏᓐᓂᖏᓐᓂ ᓂᐱᓕᐅᖃᑦᑕᕆᐊᖃᕋᑦᑎᒃᑯ. 
 
ᓂᐱᓕᐅᖃᑦᑕᕆᐊᖃᓕᕋᑦᑎᒍ ᐃᓐᓇᑐᖃᐃᑦ ᐅᖃᐅᓯᒃᑯᑦ ᐅᓂᒃᑳᑦ ᐊᒻᒪ ᖃᐅᔾᔨᑎᒋᔭᖏᑦ ᐃᓐᓇᑐᖃᐃᑦ ᖃᓄᖅ 
ᐃᓐᓇᑐᖃᐃᑦ ᐃᓅᓇᓱᐊᖅᐸᓚᐅᕐᒪᖔᑕ ᐊᒻᒪ ᖃᓄᖅ ᑐᓴᖃᑦᑕᓯᒪᒻᒪᖔᑕ. ᖁᕕᐊᑦᑐᒻᒪᕆᐅᕗᖓ ᑕᒪᓐᓇ 
ᐱᓕᕆᐊᖑᓕᕐᒪᑦ. 
 
ᖃᐅᔨᒪᔪᖓ ᑕᐃᒪᐃᒋᐊᖃᓚᐅᕋᓗᐊᕋᑦᑕ 1970-ᖏᓐᓂᑦ ᓄᓇᑦᓯᐊᒥᕐ ᒐᕙᒪᑖᕋᑖᖅᑎᓪᓗᒋᑦ, ᑕᒪᓐᓇ 
ᐱᓕᕆᐊᕆᑦᑕᐅᑎᒋᒋᐊᖃᓚᐅᕋᓗᐊᕋᑦᑎᒃᑯ. ᑭᓯᐊᓂ ᑕᒪᔾᔭ ᖃᐅᔨᓴᖅᑏᑦ ᐱᓕᕆᐊᖃᖃᑦᑕᖅᓯᒪᕗᑦ ᑕᒪᑐᒥᖓ ᐊᒻᒪ 
ᑕᑯᒍᒪᕗᖓ ᓈᒻᒪᑦᑐᓂ ᑮᓇᐅᔭᓂᒃ ᑕᒪᑐᒧᖓ ᐱᓪᓗᒍ ᐊᒥᓱᑲᓪᓚᐅᒻᒪᑕ ᐃᓐᓇᑐᖃᐃᑦ ᑕᒪᓐᓇᓗ ᐱᒻᒪᕆᐅᓪᓗᓂ 
ᐱᓕᕆᐊᖑᓂᐊᖅᑐᖅ ᐃᓐᓇᑐᖃᐃᑦ ᑐᖁᕋᓕᕋᓗᐊᖅᑎᓪᓗᒋᑦ ᒪᒃᑯᑦᑐᖁᑎᕗᑦ ᐃᓐᓇᕈᖅᐸᑕ ᖃᐅᔨᒪᖃᑦᑕᕐᓂᐊᕐᒪᑕ 
ᐊᑐᕐᓗᑎᒃ ᖃᕋᓴᐅᔭᕐᓂᒃ. ᕿᒥᕐᕈᐊᖃᑦᑕᕈᓐᓇᕐᓂᐊᕐᒪᑕ ᐅᓂᒃᑳᓂᒃ. 
 
ᑕᒪᓐᓇ ᐱᓕᕆᐊᖑᑦᑕᐅᑎᒋᒋᐊᖃᖅᐳᖅ ᑕᑯᔪᒪᓪᓗᖓᓗ ᓈᒻᒪᑦᑎᐊᖅᑐᓂᒃ ᑮᓇᐅᔭᓂᒃ ᑐᓂᔭᐅᔪᓂᑦ ᑕᒪᑐᒧᖓ 
ᐱᓕᕆᐊᕐᒧᑦ ᐊᒻᒪ ᐱᔾᔪᑎᒋᓪᓗᒍ ᑕᒪᓐᓇ ᑐᐊᕕᕐᓇᖅᑑᒻᒪᑦ ᑕᑯᒍᒪᕙᔅᓯ ᐱᓕᕆᐊᖃᖅᑎᓪᓗᓯ ᑕᒪᑐᒥᖓ 
ᑐᐊᕕᕐᓇᖅᑑᑎᑕᐅᓗᓂ. 
 
ᐄ, ᐃᓐᓇᑐᖃᕗᑦ ᖃᐅᔾᔨᑎᖃᖅᑐᑦ ᐃᓐᓇᑐᖃᕈᖅᑐᒻᒪᕆᐅᓕᕐᒪᑕ ᐊᒻᒪ ᐊᐱᕆᓯᒪᓪᓗᖓ ᐃᓐᓇᑐᖃᐃᑦ 
ᑎᑎᕋᖃᑦᑕᖁᓪᓗᒋᑦ ᐃᖅᑲᐅᒪᔭᕐᒥᓂᒃ ᐅᕝᕙᓘᓐᓃᑦ ᐃᓅᓯᕐᒥᓂᒃ ᖃᓄᐃᓕᐅᖅᐸᒻᒪᖔᑕ ᑎᑎᕋᖃᑦᑕᖁᓪᓗᒋᑦ. 

ᒥᑦᑎᒪᑕᓕᒻᒥᐅᖅ ᐃᓐᓇᑐᖃᖅ ᓄᑕᕋᒃ, ᑎᑎᕋᖅᐸᑉᐳᖅ ᖃᐅᑕᒫᖅᓯᐅᑎᖏᓐᓂᑦ ᐱᒋᐊᖅᓯᒪᓪᓗᓂ 
ᑎᑭᕋᑖᖅᑐᒥᓂᐅᓂᖏᓐᓂᑦ ᐊᔪᕆᖅᓱᐃᔩᑦ ᐊᒻᒪ ᐸᓖᓯᒃᑯᑦ ᑎᑭᕋᑖᖅᑎᓪᓗᒋᖏᑦ ᑎᑎᕋᖃᑦᑕᖅᓯᒪᓪᓗᓂ ᑭᒃᑯᑦ 
ᐃᓚᒌᒻᒪᖔᑕ ᒥᑦᑎᒪᑕᓕᒻᒥᐅᑦ. 
 
ᑕᑯᓚᐅᖅᓯᒪᖅᑰᓐᖏᑦᑑᒐᓗᐊᖅ ᓇᐹᖅᑐᒥ ᑭᓯᐊᓂ ᐃᓚᒌᑦ ᓇᐹᖅᑐᓐᖑᐊᓕᐅᕐᓂᕋᖅᑕᐅᓲᖑᒻᒪᑕ ᑲᑎᑎᕆᑎᓪᓗᒋᑦ 
ᑭᒃᑯᓐᓂᒃ ᐃᓚᖃᕐᒪᖔᕐᒥᒃ. ᐱᒋᐊᖅᑐᓂ ᑕᐃᒪᓐᖓᑐᖄᓗᒃ ᑕᑯᒍᒪᒐᔭᖅᐳᖓᓕ ᐃᒻᒪᖃ ᕼᐋᓐᓇᓚᑦᑕᐅᓴᒐᓴᓐᓂᑦ 
ᑮᓇᐅᔭᓂᒃ ᑕᒪᑐᒧᖓ. ᕼᐋᓐᓇᓚᑦᑕᐅᓴᒐᓴᐃᑦ ᐊᑐᖅᑕᐅᓗᑎᒃ ᐊᕐᕌᒍᒧᑦ ᐃᖅᑲᓇᐃᔮᓄᑦ ᑕᐃᒃᑯᐊ ᐊᒥᓱᓂᑦ 
ᐊᕐᕌᒍᓂᒃ ᓄᐊᑦᑎᓯᒪᓕᕐᒪᑕ ᑐᑭᓯᒋᐊᕈᑎᒃᓴᓂᒃ ᑕᓐᓇ ᐆᑦᑑᑎᒋᑐᐃᓐᓇᕐᓗᒍ. 
 
ᐊᓯᖏᑦᑕᐅᖅ ᑎᑎᕋᕋᑦᑕᕆᕗᑦ ᐃᖅᑲᐅᒪᓂᐊᖅᑕᒥᓐᓂᒃ ᐊᒻ ᐄ, ᓄᐊᒋᐊᖃᖅᐸᕗᑦ ᐊᒻᒪ ᓂᐱᓕᐅᕐᓗᑎᒍ 
ᐅᖃᐅᓯᒃᑯᑦ ᐅᓂᒃᑳᑦ. ᑕᒪᒃᑯᐊᖑᒍᓐᓃᖅᑎᓪᓗᒋᑦ. ᖃᐅᔾᔨᑎᒋᓐᓂᑦ ᐃᓕᒍᓐᓇᖅᑰᓐᖏᓐᓇᑦᑕ ᐃᓗᕕᖏᓐᓂᑦ ᐱᓪᓗᒍ 
ᑭᐅᔪᓐᓇᖏᒻᒪᑕ ᐃᓅᔪᓐᓃᖅᑎᓪᓗᒋᑦ. ᑕᒪᓐᓇ ᑐᐊᕕᕐᓇᖅᑑᕗᖅ ᒫᓐᓇᐅᔪᖅ. 
 
ᐃᒃᓯᕙᐅᑖᖅ, ᐊᒥᓲᔪᒍᑦ ᐅᒡᒍᐊᖅᐳᒍᑦ ᖃᐅᔨᒪᓐᖏᓇᑦᑕ ᐅᖃᐅᓯᒃᑯᑦ ᐅᓂᒃᑳᖅᑐᐊᕐᓂᒃ ᓇᑭᓐᖔᖅᓯᒪᒻᒪᖔᖅᑕ. 
ᐋᖅᑭᒃᓯᒪᔪᖅᑕᖃᓐᖏᒻᒪᑦ, ᕿᑐᕐᖓᓄᑦ ᖃᐅᔨᒪᓚᐅᖅᓯᒪᔾᔮᓐᖏᒻᒪᑕ, ᖃᐅᔨᒪᑐᐃᓐᓇᕆᐊᖃᕋᓗᐊᖅᑐᑎᒃ ᑮᒥᓂᖅ 
ᕼᐃᐊᓐᕆ 8 ᐊᒻᒪ ᒫᑎᓐ ᕗᕉᕕᓱ ᓇᑭᓐᖔᖅᓯᒪᒻᒪᖔᖅ, ᖃᐅᔨᒪᒍᓐᓇᕆᕗᑦ ᑯᕆᔅᑕᕙ ᑲᓚᒻᐸᔅᒥᑦ ᑭᓯᐊᓂ 
ᓇᒻᒥᓂᖅ ᓇᑭᓐᖔᖅᓯᒪᒻᒪᖔᑕ ᖃᐅᔨᒪᓐᖏᑐᐃᓐᓇᕆᐊᖃᖅᐳᑦ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑮᓇᐅᔭᐃᑦ ᓇᓚᐅᑦᓵᖅᑕᐅᓯᒪᔪᑦ 2003-2004 ᐊᒻᒪᓗ ᓇᒻᒥᓂᓖᑦ 
ᐸᕐᓇᐅᑎᖏᑦ, ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᒃᑯᑦ): ᐅᖃᐅᓯᑦᓴᖃᓪᓗᐊᖏᒃᑲᓗᐊᖅᑐᖓ, ᑭᓯᐊᓂ ᐅᖃᐅᓯᖃᒐᓛᓚᖓᔪᖓ. ᖁᔭᒋᔪᒪᕙᒃᑲ 
ᐊᖏᔪᖅᑲᐅᑎᐅᔪᑦ ᐃᖅᑲᓇᐃᔭᖅᑎᖏᓪᓗ ᐃᖅᑲᓇᐃᔭᖃᑎᖃᕈᓐᓇᓚᐅᕐᒪᑕ ᐃᓐᓇᕐᓂᒃ ᒪᒃᑯᒃᑐᓂᓪᓗ. 
 
ᐱᖅᑯᓯᖃᕋᑦᑕ ᐊᒥᓱᓂᒃ ᐃᓕᖅᑯᓯᖃᖅᑐᑕᓗ ᐅᑉᐱᕆᔭᖃᖅᑐᑕᓗ, ᐊᓪᓛᑦ ᐳᐃᒍᖃᑕᐅᓕᕋᒪ ᐃᓕᖅᑯᓯᑦᑎᓐᓂᒃ 
ᐃᓚᖏᑦ ᐅᑉᐱᕆᔭᐅᔪᑦ ᐱᖅᑯᓰᓪᓗ ᖃᐅᔨᒪᔭᕋᓗᐊᒃᑲ, ᑭᓯᐊᓂᓕ ᑐᖅᑐᕋᕐᓂᕐᒥᒃ ᐃᓚᓐᓂᒃ ᐃᓕᖅᑯᓯᑦᑎᒍᑦ ᓲᕐᓗ 
ᓴᑭᓐᓂᒃ ᓴᑭᐊᓐᓂᒃ ᐃᓪᓗᑎᒃ ᐊᓂᑎᑦ, ᑐᖅᑐᕋᐅᓰᑦ ᐊᑐᖅᑕᐅᖃᑦᑕᕈᓐᓃᕐᒪᑕ ᐃᓕᖅᑯᓯᒃᑎᒍᑦ. 
 
ᐃᓐᓇᐃᑦ ᖃᐅᔨᒪᔭᖃᕐᒪᑕ ᑎᒥᐅᒃ ᓱᓇᑯᑦᓯᖏᓐᓂᒃ ᐊᒻᒪᓗ ᐆᒪᔪᐃᑦ ᓴᐅᓂᖏᓐᓂᒃ ᓱᓇᑯᑦᓯᖏᓐᓂᓪᓗ. ᐄ, ᐊᓪᓛᑦ 
ᐅᕙᖓᑲᐆᒪᔪᐃᑦ ᑭᓱᑯᑦᓯᖏᑕ ᑕᐃᒎᓯᖏᓐᓂᒃ ᓇᓗᓕᕋᒪ, ᑭᓯᐊᓂ ᐃᓐᓇᐃᑦ ᐃᓘᓐᓇᖏᓐᓂᒃ ᖃᐅᔨᒪᔪᐃᑦ 
ᑕᐃᒎᓯᖏᓐᓂᒃ. 
 
ᑐᐊᕕᕐᓇᑐᒻᒪᕆᐊᓘᓕᕐᒪᑦ ᑕᒪᓐᓇ ᐃᖅᑲᓇᐃᔮᕆᓵᕆᐊᖃᓕᕋᑦᑎᒍ, ᑭᓯᐊᓂᓕ ᖁᕕᐊᓱᑦᑐᖓ ᖁᔭᓕᓪᓗᖓᓗ 
ᐃᖅᑲᓇᐃᔮᕆᒐᕕᐅᒃ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓴᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐅᖃᐅᓯᖃᒐᓛᒍᒪᑐᐃᓐᓇᖅᑐᖓᓕ ᐱᓕᕆᕕᐅᔪᒧᑦ. 
ᖁᕕᐊᓱᑦᑐᖓ ᑐᓴᕆᐊᖓ ᐱᓕᕆᕕᐅᔪᖅ ᐃᑲᔪᕋᓱᐊᕐᒪᑦ ᐱᒋᐊᓐᖓᐅᑎᑦᓴᓂᒃ ᑮᓇᐅᔭᓂᒃ ᑐᓂᕐᕈᑎᑎᒍᑦ 
ᐃᑲᔫᓯᐊᕈᑏᓪᓗ, ᒪᒃᑯᑐᐃᓪᓘᓐᓃᑦ ᖃᓪᓗᓈᓅᓚᖓᑉᐸᑕ ᐃᓄᐃᑦ ᐃᓕᖅᑯᓯᖏᓐᓂᒃ ᖃᐅᔨᑎᑦᓯᑲᓐᓂᕆᐊᖅᑐᕐᓗᑎᒃ 
ᓄᓇᕗᑦ ᓯᓚᑖᓄᑦ. ᑕᐃᒪᐃᒻᒪᑦ, ᖁᕕᐊᓱᑦᑐᖓ ᑐᓴᕆᐊᑦᓴᖅ ᑕᒪᓐᓇ ᑲᒪᒋᔭᐅᕙᓪᓕᐊᓕᕆᐊᖓ. 

ᐊᒻᒪᓗ ᓱᓕ, ᒥᓂᔅᑕᐅᑉ ᒪᑐᐃᕐᓯᓪᓗᓂ ᐅᖃᐅᓯᕆᖅᑲᐅᔭᖏᑦ, ᑖᓐᓇ $2 ᑕᐅᓴᓐ ᑲᒪᒍᑕᐅᕙᓪᓕᐊᓂᐊᖅᑐᖅ 
ᐊᑐᐃᓐᓇᐅᓕᕇᖅᑐᖅ, ᑕᕝᕙᓃᓚᐅᓐᖏᑦᑑᒐᓗᐊᖅ. ᑕᒪᓐᓇ ᑕᑯᒋᐊᖓ ᖁᕕᐊᓇᖅᑐᖅ, ᒥᑭᔫᒐᓗᐊᖅ, 
ᐱᒋᐊᓐᖓᐅᑎᑐᐃᓐᓇᖅ. 
 
ᐃᒻᒪᖃ, ᐃᒃᐸᒃᓴᑦ ᐅᖓᓕᐊᒍᓪᓘᓐᓃᑦ, ᐅᖃᐅᓯᖃᓚᐅᕋᒪ ᖁᕐᓗᖅᑐᒥ ᓴᓇᔭᐅᕙᓪᓕᐊᔪᖅ ᒐᕙᒪᑐᖃᒃᑯᓐᓂᒃ, 
ᑭᓯᐊᓂᓕ ᑮᓇᐅᔭᖏᑦ ᓄᖑᑉᐸᑕ, ᐊᑲᐅᒍᓐᓃᕐᓂᐊᖅᑐᖅ ᓇᑭᑦ ᑮᓇᐅᔭᒥᒃ ᐱᓇᔭᕐᒪᖔᑦᑕ. 
 
ᐃᒻᒪᖃ, ᒪᕐᕉᒃ ᐱᖓᓱᓪᓘᓐᓃᑦ ᐊᕐᕌᒍᐃᑦ ᓈᑉᐸᑕ, ᓯᕗᓂᐊᒍᑦ ᐸᕐᓇᐅᑎᒋᒍᑦᑎᒍ ᒪᒃᑯᑦᑐᐃᑦ ᑮᓇᐅᔭᓂᒃ 
ᑐᓂᕐᕈᓯᐊᕐᐸᑕ ᒪᒃᑯᒃᑐᓄᑦ ᑲᒪᒋᐊᕈᑎᑦᓴᓂᒃ. ᐃᒻᒪᖃ, ᒫᓐᓇ ᐸᕐᓇᐅᑎᒋᑦᒋᐊᑦᓴᐅᑎᒋᒋᐊᓕᕗᑦ. 
 
ᑕᐃᒪᐃᒻᒪᑦ, ᖃᓄᐃᓐᖏᑉᐸᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᕈᑦᑕ ᒪᒃᑯᒃᑐᓄᑦ ᐃᓕᖓᔪᓂᒃ, ᑭᓯᐊᓂᓕ 
ᑕᐃᒪᐃᖏᓐᓇᕈᓐᓇᖃᑦᑕᖏᒻᒥᒻᒪᑦ, ᑕᐃᒪᐃᒻᒪᑦ, ᐊᕐᕌᒍᑕᒫᑦ. ᑕᐃᒪᐃᒪᑦ, ᐃᓱᒫᓗᓐᓇᖅᑐᖅ ᒪᒃᑯᒃᑐᓄᑦ, ᑕᐃᒪᐃᒻᒪᑦ, 
ᐱᔪᒪᓕᕋᐃᒻᒪᑕ, ᑕᐃᒪᐃᒻᒪᑦ, ᐊᕐᕌᒍᑕᒫᒨᖓᓗᓂ. 
 
ᑕᐃᒪᐃᒻᒪᑦ, ᐃᓱᒫᓗᓐᓇᖅᑐᖅ ᐃᓱᒪᔪᖓᓕ ᓇᑭᑦ ᑮᓇᐅᔭᖅᑕᓛᓕᕐᒥᒻᒪᖔᑕ ᒪᒃᑯᒃᑐᐃᑦ 
ᐱᖏᐊᓐᖓᐅᑎᒋᒍᒪᔭᖏᓐᓄᑦ. ᐅᖃᐅᓯᖃᖅᑐᖓᓕ, ᖃᓄᐃᓐᖏᑦᑐᖅ, ᑭᓯᐊᓂᓕ ᓯᕗᓂᖓᒍᑦ ᑐᓂᓯᔭᐅᓛᕐᒪᖔᑦᑕ, 
ᒐᕙᒪᑐᖃᒃᑯᓃᓐᖔᖅᑐᑦ ᑭᓇᐅᔭᑦ ᓄᖑᑉᐸᑕᒪ, ᐊᑲᐅᓐᖏᓪᓕᐅᕈᑎᖃᓯᓂᐊᕋᑦᑕ, 
 
ᐊᔪᐃᓐᓇᖁᕙᕋ ᐱᓕᕆᕕᐅᔪᖅ ᓄᑖᒥᒃ ᐸᕐᓇᐅᒻᒥᒃ ᐱᓇᓱᐊᕐᓂᖓᓂ ᐊᒻᒪᓗ ᐃᓅᓱᑦᑐᓄᑦ ᐸᕐᓇᐅᑎᓄᑦ ᑮᓇᐅᔭᐃᑦ 
ᐱᑕᖃᓐᖏᒻᒪᑕ, ᖃᐅᔨᒪᔪᑎᑦ ᖃᐅᔨᔪᒪᒐᑦᑕ, ᑕᑯᖃᑦᑕᕈᒪᓂᐊᕋᒪ ᐋᖅᑭᓯᒪᓂᖓᓂᒃ ᐊᕐᕌᒍᑕᒫᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᓂᒃ ᐱᓯᒪᑦᑎᒍᓐᓃᕋᒪ. ᒪᑉᐱᒐᐃᑦ ᓇᓪᓕᑭᑕᕐᓗᒋᑦ ᐱᔪᒪᕕᑦ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ ᐅᖃᕆᐊᓐᖓᑎᓪᓗᒍ ᐅᐱᒋᖅᑲᐅᔭᕋ ᒥᓂᔅᑕ 
ᐅᖃᖅᐸᓪᓕᐊᑎᓪᓗᒍ ᐅᖃᖅᑲᐅᒻᒪᑦ ᐊᒻᒪᓗ ᑐᓵᓪᓗᒋᑦ ᐊᔾᔨᒌᓐᖏᑦᑐᑦ ᐸᕐᓇᐅᑏᑦ ᐋᖅᑭᒋᐊᖅᓯᒪᔪᒻᒪᕆᐊᓘᒻᒪᑦ 
ᑕᒪᓐᓇ ᐱᒋᐊᓚᐅᖅᓯᒪᒻᒪᓂᑦ 1999-ᒥ. ᐊᒻᒪᓗ ᐱᐅᓪᓚᕆᑦᑐᒥᒃ ᐱᕙᓪᓕᐊᔪᒥᒃ ᑕᑯᓪᓗᑕ. 
 
ᐃᓅᓪᓗᑕ ᑲᒪᖃᑦᑕᓕᖅᐸᓪᓕᐊᒐᑦᑕ ᐊᑲᐅᓐᖏᓕᐅᕈᑕᐅᕙᑦᑐᓂᒃ. ᓱᒃᑲᐃᑑᒐᓗᐊᖅ ᑭᓯᐊᓂ ᑲᔪᓯᕙᓪᓕᐊᔪᖅ, 
ᐱᐅᔪᓂᒃ ᐱᕙᓪᓕᐊᑐᐃᓐᓇᖅᑐᒍᑦ ᒐᕙᒪᒃᑯᓐᓂᒃ ᐊᒻᒪᓗ ᐃᑲᔪᖅᓯᕙᓪᓕᐊᓂᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ ᐋᖅᑮᓚᐅᖅᓯᒪᒻᒥᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᑐᑭᒧᐊᑦᑎᑦᔨᐅᓂᐊᖅᑐᓂᒃ ᐱᓕᕆᕕᓐᓂᒃ ᐊᒻᓗ ᐃᓕᖅᑯᓯᓕᕆᔨᒃᑯᑦ ᐱᓕᕆᕕᐊᑦ ᑭᐅᕙᓪᓕᐊᑎᐊᖅᑐᓂ 
ᑐᔅᓯᕋᐅᑕᐅᕙᑦᑐᓂᒃ ᐱᔭᕆᐊᓕᖏᓐᓄᑦ ᐊᒻᒪᓗ ᐊᒥᓱᕈᕆᐊᕐᓂᖏᑕ ᐊᑐᖅᑐᔅᓴᐃᑦ ᑕᑯᒐᑦᑎᒍ ᖁᕕᐊᓇᒻᒪᕆᑦᑐᖅ 
ᐊᒻᒪᓗ ᐃᓱᒪᒋᔭᐅᒋᐊᕆᐊᖃᕐᒥᔪᖅ ᐊᒥᓱᕈᕆᐊᖅᑕᐅᒐᔭᕐᓂᖏᑦ ᑮᓇᐅᔭᐃᑦ ᐱᓕᕆᕕᒻᒧᑦ ᐋᖅᑭᒋᐊᕈᓐᓇᕐᓂᐊᕋᑦᑎᒍ 
ᑐᐊᕕᕐᓇᖅᑐᐃᑦ ᐱᔭᐅᔭᕆᐊᓖᑦ ᑎᑎᕋᖅᑕᐅᖃᑦᑕᓂᐊᕐᖓᑕ ᐃᓄᑐᖃᐃᑦ ᐃᓕᖅᑯᓯᒥᓂᖏᑦ ᐊᒻᒪᓗ ᐊᔾᔨᒌᓐᖏᑦᑐᑦ 
ᐱᓕᕆᐊᔅᓴᐃᑦ.  
 
ᐋᖅᑭᒋᐊᕈᑎᔅᓴᖅᑕᖃᕆᐊᒃᑲᓐᓂᑐᐃᓐᓇᓐᖑᓱᒻᒪᑦ ᐱᔾᔪᑎᒋᓪᓗᒍ ᑖᓐᓇ ᓄᑖᖑᒻᒪᑦ ᐱᓕᕆᕕᐅᔪᖅ. 
ᖃᐅᔨᔭᕆᐊᖃᓐᖑᓱᒃᑲᑦᑕ ᖃᓄᖅ ᐊᓯᐅᑎᑦᑕᐃᓕᑎᒍᓐᓇᕐᒪᖔᑦᑎᒍ ᐃᓄᐃᑦ ᐃᓕᖅᑯᓯᖓᑦ ᐅᖃᐅᓯᖓᓪᓗ 
ᐱᓕᕆᕕᑦᑎᓐᓂ ᐊᒻᒪᓗ ᒐᕙᒪᒃᑯᓐᓂᒃ ᐊᒻᒪᓗ ᐱᕕᖃᕆᐊᖃᒃᑲᓐᓂᓐᖑᓱᑦᑐᑕ ᐋᖅᑭᔅᓱᐃᓂᕐᒥᒃ ᐱᓕᕆᕕᐅᔪᓂᒃ 
ᐊᒻᒪᓗ ᒪᓕᒐᓕᐅᕐᕕᒻᒦᒃᑲᑦᑕ ᐊᒻᒪᓗ ᓴᖅᑭᔮᖅᑎᑦᑎᒋᐊᖃᕐᓂᐊᕋᑦᑕ ᓄᓇᕗᒥ ᓴᓇᔭᐅᕙᑦᑐᑦ ᐊᒻᒪᓗᑦᑕᐅᖅ 
ᐊᑐᓕᖅᑎᑦᑎᓗᑕ ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᓂᒃ ᐊᒻᒪᓗᑦᑕᐅᖅ, ᖁᕕᐊᓪᓚᕆᑦᑐᖓ 
ᑕᑯᔭᕆᐊᔅᓴᖅ ᐃᑉᐱᒍᓱᑦᑎᐊᕐᓂᐅᕙᓪᓕᐊᔪᒥᒃ ᐃᓄᑦᑎᑐᑦ ᐅᖃᐅᓯᕐᓂᒃ ᐃᓕᖅᑯᓯᕐᓂᓪᓗ ᐱᓕᕆᕕᒻᒥ. 

ᐅᖃᐅᓯᔅᓴᒃᑲ ᑕᕝᕗᖓ ᐃᓱᖃᑲᓚᐅᓕᖅᑲᒃᑲ. ᐅᐱᒍᓱᑐᐃᓐᓇᖅᑐᖓ ᐱᓕᕆᕕᒻᒥᑦ ᐊᒻᒪᓗ ᑎᓕᐅᕆᐊᒃᑲᓂᖅᑲᒋᑦ 
ᐱᓕᕆᑦᑎᐊᖏᓐᓇᖁᓪᓗᒋᑦ ᐊᒻᒪᓗ ᐊᒥᓱᕈᕆᐊᖅᑕᖁᓪᓗᒋᑦ ᐊᑐᖅᑐᔅᓴᖁᑎᖏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᓂᒃ ᐱᓯᒪᑦᑎᒍᓐᓃᕋᒪ ᒫᓐᓇᐅᔪᖅ. ᒪᑉᐱᒐᐃᑦ ᓇᓪᓕᑭᑕᕐᓗᒋᑦ 
ᐱᔪᒪᕕᑦ? 
 
8-5-ᒦᑦᑐᒍᑦ. ᑐᑦᑕᕐᕕᒃ. ᐱᓕᕆᕕᒻᒥ. ᑲᑎᑦᑐᒋᑦ ᐊᐅᓚᔾᔪᑏᑦ ᐊᐅᓚᐃᓐᓇᕈᑏᓪᓗ. $2 ᒥᓕᐊᓐ, 633 ᑕᐅᓴᓐ. 
ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): 8-6. ᐱᓕᕆᕕᒻᒥ. ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᔨᑦᑎᕋᐅᑏᓪᓗ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐊᐅᓚᐃᓇᕈᑏᓪᓗ. $1 ᒥᓕᐊᓐ, 826 ᑕᐅᓴᓐ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᐅᕙᑖᖅ. ᖁᕕᐊᓪᓚᕆᑦᑐᖓ ᑕᑯᔭᕆᐊᔅᓴᖅ 8-6-ᒥᑦ.  
 
ᐅᖃᐅᓰᑦ ᐱᔭᕆᐊᑐᔪᒻᒪᕆᐊᓘᓕᕐᖓᑕ ᐃᓅᓱᑦᑐᓄᑦ ᐅᓪᓗᒥᐅᓕᖅᑐᖅ, ᐊᒥᓱᑦ ᐃᓄᒃᑎᑐᑦ ᐅᖃᐅᓯᐅᔪ 
ᐳᐃᒍᕐᓯᒪᓕᖅᑐᒋᑦ, ᖃᐅᔨᓇᓱᐊᕆᐊᖃᕋᑦᑕ ᖃᓄᑦ ᐅᖃᖃᑎᒋᒍᓐᓇᕐᒪᖓᑦᑕ, ᑕᐃᒪᓪᓗᐊᖑᔪᒃᓴᐅᖏᑦᑐᒐᓗᐊᖅ 
ᐃᒫᒃ ᐅᒃᑐᑎᒋᓗᒍ. ᐊᐃᕕᕐᓄᑦ ᐅᖃᐅᓯᐅᔪᑦ, ᐃᒪᐃᑦᑐᒻᒪᑕ ᐳᐃᔩᑦ, ᑕᐃᒃᑯᐊ ᐊᓯᖏᓐᓂᒃ ᑐᑭᖃᕋᓗᐊᕐᒥᑎᓪᓗᒋᑦ. 
 
ᑕᒪᔾᔭ ᑕᐃᒪᐃᑦᑐᑦ ᐃᓕᓐᓂᐊᖅᑎᑦᑎᔾᔪᑎᒋᔭᕆᐊᖃᖅᑕᕗᑦ ᐃᓄᒃᑎᑐᑦ, ᐃᓕᓐᓂᐊᖅᑎᑦᑎᓂᕐᒧᑦ ᐃᓄᒃᑎᑐ ᐊᒻᒪᓗ 
ᖃᓪᓗᓇᑎᑐᑦ ᑕᐃᒎᓯᖏᑦ ᐃᓕᓐᓂᐊᖅᑕᐅᑎᓪᓗᒋᑦ ᐃᓕᓐᓂᐊᕐᕕᓐᓂ. 
 
ᐃᓱᒪᒃᓴᐃᓐᓇᕆᐊᖃᕐᒪᑕ, ᐅᓇ ᖃᓄᖅ ᐃᓄᒃᑎᑐᑦ ᐅᖃᖅᑕᐅᓲᖅ ᐅᐱᓐᓇᕋᓂ ᑐᓴᐅᔨᐅᔪᑦ ᐅᕝᕙᓘᓐᓃᑦ ᒪᕐᕈᓐᓂᕐ 
ᐅᖃᕈᓐᓇᖅᑐᑕ, ᐊᑲᕐᕆᓂᕐᓴᑐᐃᓐᓇᒃᑯᑦ ᐅᖃᖅᐸᒃᑲᑦᑕ ᐊᒻᒪᓗ ᑕᐃᒪᖑᑦᑎᐊᓐᖏᑦᑐᖅ ᐅᖃᖅᑕᒃᓴᕆᕙᒃᑐᒍ, 
ᑕᐃᒃᑯᐊ ᐃᓕᓐᓂᐊᖅᑐᖃᒃᑲᓐᓂᕆᐊᖃᖅᑐᖅ ᑐᓵᔨᓄᑦ ᑐᑭᓕᐅᕆᔨᐅᔪᓄᑦ ᓴᖅᑭᖁᓗᒋᑦ ᐅᖃᐅᓯᕐᓂᒃ ᑕᒻᒪᖏᑦᑐᓂᒃ. 
ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃ ᑕᒪᓐᓇ ᐃᓄᒃᑎᑐᑦ ᐅᖃᐅᓯᓕᕆᓂᖅ 
ᐱᒋᐊᕐᓯᒪᓕᖅᑐᖅ. ᐊᕐᕌᓂ, ᐃᓕᓐᓂᐊᓚᐅᕐᒥᔪᑦ ᑲᑎᒪᓪᓗᓗᑎᒃ ᐃᓄᐃᓐᓇᖅᑐᓐ ᐊᒻᒪᓗ ᑕᐃᒃᓱᒪᓂᐅᑎᓪᓗᒍ, 
ᐱᓕᕆᐊᖃᓚᐅᕐᒥᔪᑦ ᐃᓄᒃᑎᑐ ᐅᖃᐅᓯᓕᕆᓂᕐᒥᒃ ᑕᒪᒃᑯᓄᖓ ᑐᓵᔨᓄᑦ ᐊᒻᒪᓗ ᐅᖃᐅᓯᐅᑉ 
ᐱᕙᓪᓕᐊᔭᐅᓂᖓᓄᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐱᔭᕇᖅᐱᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂᒃᓴᐃᓐᓇᖅ. ᑭᓇᐅᑦᔭᒃᓴᓄᑦ ᐃᑲᔪᕈᑎᓄᑦ, 
ᐊᒥᓱᕈᒃᑲᓂᖅᑐᒥᓂᐅᒻᒪᑕ ᐃᖅᑲᓇᐃᔭᖑᔪᑦ, ᑕᐃᒪᖑᑯᐊ ᐊᒥᓱᕈᕆᐊᕐᓯᒪᕙᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ. 

ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃ, ᑖᒃᑯᐊ ᐱᓕᕆᕕᐅᔪᑦ ᐋᖅᑭᒃᓱᕆᐊᕐᓯᒪᓕᕐᒪᑕ. 
ᑕᐃᒃᑯᐊ ᐊᕕᒃᑐᕐᓯᒪᓂᖏᑦ ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐅᕕᒃᑲᓕᕆᓕᕐᒧᑦ ᐊᒻᒪᓗ 
ᐃᓐᓇᒻᒪᕆᓕᕆᓂᕐᒧᑦ. ᑕᐃᒪᓕ ᓄᑖᓂ ᐃᖅᑲᓇᐃᔮᖑᔪᓂᒃ ᓴᖅᑮᓯᒪᔪᒍ ᑖᒃᑯᓄᖓ. ᐃᓕᖅᑯᓯᓕᕆᓂᕐᒥᒃ, 
ᐃᓕᖅᑯᓯᓕᕆᓂᖅ, ᐅᖃᐅᓯᓕᕆᓂᖅ, ᐃᓐᓇᒻᒪᕆᓕᕆᓂᖅ ᐊᒻᒪᓗ ᐅᕕᒃᑲᓕᕆᓂᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᑦ ᐃᓕᑕᕆᔭᐅᓯᒪᔪᑦ ᐊᒻᒪᓗ ᐱᔨᑦᑎᕈᑎᑦ. ᓇᐃᓪᓕᒋᐊᕐᓯᒪᔪᖅ. 
ᑲᑎᑦᑐᒋᑦ ᐊᐅᓚᓂᖏᓐᓂᑦ ᐊᒻᒪᓗ ᒪᑭᒪᐃᓐᓇᕈᑎᓄᑦ, 1 ᒥᓕᐊᓐ, 826 ᑕᐅᓴᓐ. ᐊᖏᖅᐱᓯ. ᖁᔭᓐᓇᒦᒃ ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᒪᒥᐊᓇᖅ, ᑕᐃᒪᓕᖃᐃ 8-7 ᐅᖓᓯᓐᓂᕐᓴᐅᔪᖅ 8-6-ᒥᑦ, ᑕᐃᒪᓕ ᐊᐱᖅᑯᑎᒋᔭᕋ ᑖᒃᑯᐊ 
ᑕᒻᒪᕐᓯᒪᓗᐊᓐᖏᑦᑐᑦ ᐊᓯᑦᔨᕐᓯᒪᓐᖏᑦᑐᖅ ᐊᒥᓱᕈᕆᐊᓐᖏᑦᑐᑦ ᖃᑦᓯᓐᓇᕈᕆᐊᓐᖏᑦᑐᑦ ᑕᒪᒃᑯᓇᓂ ᑭᓇᐅᔭᓂ 
ᐊᑐᖅᑐᒃᓴᐅᔪᓂ ᐅᖃᐅᓯᑐᖃᑦᑕ ᓴᖅᑭᔭᖅᑎᑕᐅᓂᖓᓄᑦ ᐊᒻᒪᓗ ᓴᐳᑎᔭᐅᓯᒪᓂᖏᓐᓄᑦ, 100 ᑕᐅᓴᓐ ᐊᒻᒪᓗ 200 
ᑕᐅᓴᓐ ᐱᓕᕆᐊᒧᑦ ᑕᒃᓱᒧᖓᒃᓴᐃᓐᓇᐅᔭᖅᑐᒃ. ᑭᓱᒐᓗᐊᕐᖓᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 100 ᑕᐅᓴᓐ ᖁᓚᓂᑦᑐᑦ ᐊᕕᒃᑕᐅᔪᓐᓇᖅᑐᑦ 15 
ᑕᐅᓴᓐ ᐊᑐᓂᑦ ᐊᒻᒪᓗ ᑕᐃᒃᑯᐊ 200 ᑕᐅᓴᓐ ᐃᑲᔪᕈᑎᓄᑦ ᑐᓂᕐᕈᑎᓄᓪᓗ ᐃᒪᐃᑦᑐᑦ 15 ᑕᐅᓴᓐ ᐊᒻᒪᓗ 
ᐅᖓᑖᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 8-6 ᐊᒻᒪᓗ 8-7 8-7 ᐊᔾᔨᒌᑉᐴᒃ. ᑲᑎᑦᑐᒋᑦ ᐊᐅᓚᑕᐅᓂᖏᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᑦ ᑕᕝᕗᖓ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐊᒻᒪᓗ ᐱᔨᑦᑎᕋᕐᓂᕐᒧᑦ, $1,826,000. 
ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. 8-8. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒃᐱᖅᑐᒐᖓᓂ 8-8, ᐃᓚᖓ ᐊᐱᖅᑯᓯᕐᒪ ᑕᕝᕗᖓ 8-10 
ᓄᓇᕗᑦ ᓴᓇᓐᖑᐊᕐᓂᕐᒧᑦ, ᐃᓕᖅᑯᓯᓕᕆᓂᕐᒧᑦ, ᐊᒻᒪᓗ ᐃᓅᓯᓕᕆᓂᕐᒧᑦ ᖃᓄᐃᓕᐅᕈᑎᐅᔪᓄᑦ. 
ᐃᓕᖅᑯᓯᓕᕆᓂᖅ ᐊᒻᒪᓗ ᑐᓴᐅᒪᑎᑦᑎᓂᖅ ᐱᓕᕆᐊᖑᔪᖅ. ᐊᐱᕆᔪᒪᕗᖓ ᑕᒪᒃᑯᐊ ᒥᔅᓵᓄᑦ. 
 
ᖃᐅᔨᒪᓪᓚᕆᓐᖏᓚᖓ ᑖᒃᑯᐊ ᑮᓇᐅᔭᐃᑦ ᐃᑲᔫᑕᐅᒻᒪᖔᑕ. ᑕᒪᒃᑯᐊ ᓄᓇᓕᓐᓄᑦ ᐱᓕᕆᐊᖃᕈᒪᔪᓄᑦ 
ᐅᕝᕙᓘᓐᓃᑦ ᑲᑐᔾᔨᔨᐅᔪᓄᑦ? ᑭᒃᑯᑦ ᑐᔅᓯᕋᕈᓐᓇᖅᑲᑦ ᑕᒪᒃᑯᓇᓐᖓᑦ ᑮᓇᐅᔭᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖓᓂ 8-10, ᑖᒃᑯᐊ ᑮᓇᐅᔭᐃᑦ ᐃᑲᔫᑎᐅᔪᑦ 
ᓴᖅᑭᔮᖅᑎᑦᑎᓂᕐᒥᑦ ᓴᓇᓐᖑᐊᕐᓂᕐᒧᑦ. $250 ᑕᐅᓴᖑᔪᖅ ᐱᖁᓪᓗᒋᑦ ᐃᓄᐃᑦ, ᐅᕝᕙᓘᓐᓃᑦ ᑲᑐᔾᔨᔨᐅᔪᑦ 
ᐱᖃᑕᐅᔪᓐᓇᖁᓪᓗᒋᑦ ᔭᒐᐃᑎᑦᑎᑕᐃᓕᓂᕐᒥᑦ. ᒪᒃᐱᖅᑐᒐᕐᒥᑦ 8-9, ᑖᒃᑯᐊᑦᑕᐅᖅ ᐃᑲᔫᑎᐅᔪᑦ ᑕᒪᒃᑯᓄᖓ 
ᐱᓕᕆᐊᖑᔪᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 8-8, ᐊᕕᑦᑐᖅᓯᒪᔪᓂᑦ ᐱᓕᕆᕕᓐᓂ ᑲᑎᑦᑐᒋᑦ, ᐃᓅᓯᓕᕆᓂᖅ. ᑲᑎᑦᑐᒋᑦ 
ᐊᐅᓚᑕᐅᓂᖏᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᑦ, $2,991,000. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᒪᒃᐱᖅᑐᒐᖅ 8-12, ᐊᕕᑦᑐᖅᓯᒪᔪᑦ ᐱᓕᕆᕕᓐᓂ, ᓄᓇᓕᓐᓄᑦ ᐱᓕᕆᐊᖑᔪᑦ. 
ᑲᑎᑦᑐᒋᑦ ᐊᐅᓚᑕᐅᓂᖏᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᑦ, $1,772,000. ᓈᒻᒪᓴᖅᑐᑦ? ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒪᒃᐱᖅᑐᒐᖓᓂ 8-15, $2,550,000 ᑕᕝᕙᖔᖅᑐᖅ 
ᑲᓇᑕᒥ ᒐᕙᒪᒃᑯᖏᓐᓂ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓂᑦ ᐊᖏᕈᑎᖓᓄᑦ ᓄᓇᕗᒻᒧᑦ. ᑕᒪᓐᓇ ᐅᐃᕖᑎᑐᑦ ᐊᒻᒪᓗ 
ᐃᓄᑦᑎᑐᑦ ᐅᖃᐅᓯᕐᓅᑦ? ᐊᑐᖅᐸᑉᐱᓯᐅᒃ ᐊᑕᖏᖅᑐᒍ ᑮᓇᐅᔭᐅᔪᖅ $2.7 ᒥᓕᐊᓐ? ᐅᕝᕙᓘᓐᓃᑦ 
ᑐᔅᓯᕋᒃᑲᓐᓂᕆᐊᖃᐃᓐᓇᖅᑭᓯ ᑮᓇᐅᔭᓂᑦ ᓄᓇᕗᑦ ᒐᕙᒪᒃᑯᖏᓐᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ ᐱᖃᑕᐅᓐᖏᒃᑲᓗᐊᕐᖓᑦ 8-13-ᒥᑦ ᐊᒻᒪᓗ 14, ᐊᒻᒪᓗ 8-12, 
ᑕᒪᓐᓇ ᐃᓛᒃᑯᑦ ᑐᑭᓯᒋᐊᕈᑎᐅᕗᖅ ᒪᒃᐱᖅᑐᒐᖓ, ᑭᓯᐊᓂᓕ ᖃᓄᐃᑉᐸᓚᐃᓐᖏᓚᖅ ᐅᖃᐅᓯᕆᒍᑦᑎᒍ 8-15.  
 
ᑕᒪᓐᓇ ᑐᓂᔭᐃᓐᓇᕆᕙᑉᐸᕗᑦ ᐊᒻᒪᓗ ᐊᑐᖅᑕᐃᓐᓇᕆᓪᓗᒍ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐊᖏᕈᑎᐅᔪᒧᑦ, 
ᐊᒻᒪᓗ ᐊᑐᑦᑕᐅᑦᑎᐊᖅᑐᓂᑦ ᓄᓇᕗᒻᒥ ᒐᕙᒪᒃᑯᖏᓐᓄᑦ. ᐊᑐᖅᑕᐃᓐᓇᕆᕙᑉᐸᕗᑦ ᐊᒻᒪᓗ ᐱᒃᑲᓂᕆᐊᖃᐸᖏᑦᑐᒍᑦ 
ᐊᓯᖏᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᐱᓕᕆᐊᖑᔪᑦ, ᑲᑎᑦᑐᒋᑦ ᐊᐅᓚᑕᐅᔪᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᓐᓄᑦ, $1,772,000. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 8-15 ᑐᑭᓯᒋᐊᕈᑎᑐᐃᓐᓇᐅᕗᖅ. ᑲᔪᓯᓂᐊᖅᑯᒍᑦ 8-4. 8-4. ᓄᑕᕋᒃ. 
ᐊᕐᕚᓪᓗᒃ ᐊᒡᒐᓂ ᖁᒻᒧᐊᑎᔅᓯᒪᕋᑖᕐᖓᒍ ᐊᒻᒪᓗ ᐊᑎᖓ ᐅᖃᕐᑕᐅᓂᐊᖅᑐᒋᕋᑖᖅᑲᕋ. 
 
ᓄᑕᕋᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᒪᒥᐊᓇᖅ ᐊᐱᖅᑯᓯᑐᐃᓐᓇᐅᕗᖅ. ᑭᓇᑐᐃᓐᓇᕐᒥᑦ ᐊᑭᕋᖅᑐᖏᓪᓗᖓ, 
ᐱᔾᔪᑎᒋᓪᓗᒍ ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ ᐊᑐᖅᑕᐅᔪᔅᓴᑦ ᒪᒃᐱᖅᑐᒐᖓᓂ 8-11. ᐊᐱᖅᑯᓯᑐᐃᓐᓇᐅᕗᖅ 
ᑮᓇᐅᔭᓂᑦ ᐃᑲᔫᑎᐅᔪᓂᑦ, ᑕᒪᓐᓇ ᓄᑖᖑᔮᖅᑯ $100-ᑕᐅᓴᓐ ᓄᓇᓐᖑᐊᓕᕆᓂᕐᒧᑦ ᐱᓕᕆᐊᕐᒧᑦ. ᐊᐱᕆᔪᒪᕗᖓ 
ᐊᐱᕆᔪᓐᓇᖅᑎᒃᑯᕕᓐᖓ, ᐃᒃᓯᕙᐅᑖᖅ, ᑕᒪᓐᓇ ᓇᓗᓇᐃᖅᑲᐅᒃᑲᓐᓂᕈᓐᓇᖅᐹ ᐱᓕᕆᐊᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᔅᓴᖏᑉᐸᑕ ᑲᑎᒪᔨᕋᓛᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓐᖑᐊᓕᕆᓂᒃᑯᑦ ᐱᓕᕆᐊᒃᑯᑦ 
ᑮᓇᐅᔭᖅᑖᕈᓯᐊᖅᑎᑦᑎᕙᑉᐳᖅ ᑭᒃᑯᑐᐃᓐᓇᕐᓄᑦ ᐊᒻᒪ ᓄᓇᓕᓐᓄᑦ, ᑲᑎᑦᑐᒋᑦ $100-ᑕᐅᓴᓐ. 
ᑐᑭᓯᒋᐊᕈᒪᑐᐃᓐᓇᖅᑐᖓ ᓇᓗᓇᐃᖅᓯᔪᓐᓇᕈᕕᑦ. ᖁᕕᐊᑦᑎᐊᖅᐳᖓ ᑕᑯᒋᐊᖓ ᑖᒃᑯᐊ, ᑭᓯᐊᓂ  

ᓇᓗᓇᐃᖅᓯᕕᐅᒃᑲᓐᓂᕈᒪᕗᖓ ᑭᓱᒧᑦ ᑕᒪᒃᑯᐊ ᓄᑖᒃ ᑮᓇᐅᔭᐃᑦ ᑐᕌᖓᒻᒪᖔᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᓕᕆᐊᖅ ᖁᕕᐊᒋᑦᑎᐊᖅᐸᕗᑦ. 
ᐊᑦᑎᖅᓱᐃᔾᔪᑕᐅᕗᖅ ᐊᖑᓇᓱᕝᕖᑦ ᑕᐃᔭᐅᓂᖏᓐᓂᑦ ᓯᓚᑖᓐᓃᑦᑐᓄᑦ ᓄᓇᓕᑦᑕ. ᑕᒪᓐᓇ ᑕᐃᒫᒃ ᐱᔾᔪᑎᖃᖅᐳᖅ. 
 
ᐊᑎᑐᖃᐅᔪᓂᒃ ᓄᓇᓐᖑᐊᓄᑦ ᐃᓕᐅᖅᑲᐃᓂᐅᕗᖅ. ᑕᒪᔾᔭ ᐱᓕᕆᐊᖅ ᑕᐃᒫᒃ ᑐᑭᖃᖅᐳᖅ. ᑕᑯᓐᓇᖅᑐᒋᑦ ᓄᓇᐃᑦ 
ᓯᓚᑖᓐᓃᑦᑐᑦ ᓄᓇᓖᑦ ᐊᑐᓕᕐᓗᒋᓪᓗ ᑕᐃᔭᐅᔾᔪᓯᑐᖃᖏᑦ ᐊᖑᓇᓱᕝᕕᐅᕙᑦᑐᑦ. ᑕᐃᒪᐃᑦᑑᕗᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒪᔾᔭ ᐃᓚᒋᕙᐃᑦ ᒥᓂᔅᑕᖃᕐᕕᒻᒥᑦ ᐱᓕᕆᐊᑦ, ᑭᖑᓪᓕᖅᐹᑉ ᑐᖏᓕᐊ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒻᒪᕆᒃ. ᐊᑎᖅᑕᖃᖅᐳᖅ ᑕᒫᓂ ᐃᖃᓗᓐᓂ. ᐃᖃᓗᓐᓂ 
ᐊᑎᖅᑕᖃᖅᐸᓚᐅᕋᓗᐊᕐᒪᑦ ᓄᓇᓕᖓᑕ ᓯᓚᑖᓐᓂᑦ. ᐅᖃᖅᓯᒪᒻᒪᑦ ᐱᐅᔪᒻᒪᕆᐅᓚᐅᕐᒪᑦ ᐃᖃᓗᒻᒥᐅᑦ 
ᑮᓇᐅᔭᖅᑖᖅᑎᑕᐅᕙᓚᐅᕐᒪᑕ ᐊᑎᑐᖃᕐᓂᒃ ᐃᓕᐅᖅᑲᐃᓪᓗᑎᒃ ᓯᓚᑖᓐᓃᑦᑐᓄᑦ ᐃᖃᓗᐃᑦ. 
 
ᒥᓂᔅᑕ ᐅᖃᖅᑲᐅᒻᒪᑦ ᑖᓐᓇ ᐱᓕᕆᐊᖅ ᓴᐳᔾᔨᓂᕐᒨᒻᒪᑦ ᐊᑎᑐᖃᕐᓄᑦ ᓯᓚᑖᓃᑦᑐᓄᑦ ᓄᓇᓖᑦ. ᑭᒃᑯᑦ ᑖᒃᑯᓂᖓ 
ᑮᓇᐅᔭᖅᑖᕈᓯᐊᕈᓐᓇᖅᐸᑦ? 26 ᓄᓇᓕᑦ ᑮᓇᐅᔭᖅᑖᕈᓯᐊᕈᓐᓇᖅᐹᑦ ᑖᒃᑯᓇᓐᖓᑦ ᑮᓇᐅᔭᓂᒃ? 
 
ᐆᑦᑑᑎᒋᓗᒍ, 25-ᖑᓐᓂᖅᐸᑕ ᑮᓇᐅᔭᖅᑖᕈᓯᐊᕈᒪᔪᑦ ᑕᕝᕙᓐᖓᑦ ᐱᓕᕆᐊᕐᒥᑦ. ᑮᓇᐅᔭᖅᑖᕈᓯᐊᕈᓐᓇᕋᔭᖅᐹᑦ 
ᐅᕝᕙᓘᓐᓃᑦ ᐃᓱᓕᕝᕕᖃᖅᐸᑦ ᓄᓇᓕᓐᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᑦᑎᐊᖅᐸᕋ ᐃᓱᒫᓘᑎᒋᔭᐃᑦ ᐱᓪᓗᒍ ᓄᓇᓖ 
26 ᐃᓘᓐᓇᖏᑦ ᑐᒃᓯᕋᖅᑐᑦ ᑖᒃᑯᓇᓐᖓᑦ ᑮᓇᐅᔭᓂᒃ ᑮᓇᐅᔭᖅᑖᕈᓯᐊᒃᑲᓐᓂᕈᒪᒋᐊᖃᕋᔭᕐᒪᑕ ᐅᕝᕙᓘᓐᓃᑦ 
ᐅᑕᖅᑭᒋᐊᖃᕋᔭᕐᒪᑕ ᑭᖑᓪᓕᕐᒥᑦ ᑮᓇᐅᔭᑎᒍᑦ ᐊᕐᕌᒍᒥᑦ. ᐃᓐᓇᑐᖃᕐᓂᒃ ᑲᑎᒪᔨᖃᒃᑲᔪᑉᐳᑦ ᓄᓇᓕᓐᓂᑦ 
ᐅᕝᕙᓘᓐᓃᑦ ᐃᓐᓇᑐᖃᖏᑦ ᑲᑎᒪᔨᕋᓛᖏᓐᓂᑦ ᑮᓇᐅᔭᖅᑖᕈᓯᐊᕈᒪᓂᐊᕈᑎᒃ ᓴᐳᔾᔨᓂᕐᒧᑦ ᐊᑎᑐᖃᓕᕆᓂᕐᒧᑦ 
ᓄᓇᓄᑦ, ᐱᓕᕆᖃᑎᖃᕈᓐᓇᖅᐳᑦ ᐅᕙᖓ ᐃᖅᑲᓇᐃᔭᖅᑎᖏᓐᓂᑦ ᖃᐅᔨᒋᐊᕐᓗᑎᒃ ᑕᒪᑐᒥᖓ ᐊᒻᒪ ᖃᑦᑎᓂᒃ 
ᑮᓇᐅᔭᖅᑖᖅᑎᑕᐅᔪᓐᓇᕋᔭᕐᒪᖔᕐᒥᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᑕᒪᓐᓇ ᑐᓴᕈᒥᓇᖅᐳᖅ. ᐅᓂᒃᑳᒐᓛᑲᐃᓐᓇᕐᓂᐊᕋᒪ. ᐊᐱᕆᔭᐅᓚᐅᖅᓯᒪᒐᒪ ᐃᓄᓐᓂᒃ 
ᐊᐃᔅᓯᖁᔭᐅᓪᓗᖓ ᓄᓇᓕᕋᓛᕐᓂᑦ ᐊᒻᒪᓗ ᐊᑎᑐᖃᖏᑦ ᖃᐅᔨᒪᓚᐅᖅᓯᒪᓪᓗᒋᑦ ᒥᑦᑎᒪᑕᓕᒻᒥ.  
 
ᐊᑎᑐᖃᖃᑦᑐᐃᓐᓇᐅᓚᐅᖅᓯᒪᒻᒪᑕ ᐃᓄᑦᑎᑐᑦ. ᓄᓇᖓ ᖃᓄᐃᑦᑐᑐᐃᓐᓇᐅᒐᓗᐊᖅᑲᑦ ᖃᓄᐃᓐᖏᑦᑐᖅ. 
ᐊᑎᑐᖃᖃᖅᑐᐃᓐᓇᐅᒻᒪᑕ. ᐊᐱᕆᔭᐅᓚᐅᖅᓯᒪᒐᒪ ᐃᓅᓱᑦᑐᕐᒧᑦ ᐊᐃᔅᓯᖁᔭᐅᓪᓗᖓ ᐃᓄᓐᓂᒃ ᓄᓇᓕᕋᓛᕐᓂᒃ.  

ᑕᐃᒪ, ᐊᕐᓇᐅᑉ ᐊᑎᖓᓂᑦ ᖃᐃᑦᑎᓪᓗᓂ, ᐊᑎᖓᓂᒃ ᓄᓇᐅᑉ, ᐊᒻᒪᓗ ᐃᖏᕐᕋᓯᓪᓗᖓ ᐊᒻᒪᓗ 
ᕿᓂᖅᑕᓕᕋᓗᐊᕋᒪ ᓇᒥᓕᒫᖅ ᐊᒻᒪᓗ ᑕᐃᔅᓱᒪᓂ ᑕᐃᒪ ᓯᕗᓪᓕᐹᑦᑎᐊᒥ ᑕᐃᑲᓃᑦᑕᕆᐅᖅᑐᖓ. 
ᓯᕗᓪᓕᖅᐹᑦᑎᐊᒥ ᑕᐃᑲᓃᒋᐅᖅᑐᖓ. ᖃᓪᓗᓈᖅᑕᖃᖅᑐᓂ ᑕᐃᑲᓂ ᐊᐃᒋᐊᖃᖅᑕᕐᓂᒃ. 
 
ᐅᑉᐱᕈᓱᑦᑐᖓ ᐊᑎᑐᖃᖏᑦ ᓄᓇᐃᑦ ᑕᐃᔭᐅᖃᑦᑕᕆᐊᓖᑦ ᐃᓄᑦᑎᑐᑦ ᐊᑎᕆᓕᖅᑕᖏᑦ ᐱᖃᓯᐅᑎᓪᓗᒋᑦ 
ᑕᐃᔭᐅᒍᓯᖏᓪᓘᓐᓃᑦ. ᐊᐱᖅᑯᑎᒐᐅᓇ, ᑕᒪᓐᓇ ᓴᖅᑭᔮᖅᑎᑕᐅᓯᒪᓕᖅᑲ ᑕᖅᑲᐅᖓ ᐃᓄᓐᓄᑦ ᓄᓇᕗᒥ 
ᐅᕝᕙᓘᓐᓃᑦ ᖃᐅᔨᒪᔭᐅᔭᕇᖅᑲ ᓄᓇᓕᐅᔪᓄᑦ ᐅᕝᕙᓘᓐᓃᑦ ᐃᓄᑐᖃᐃᑦ ᑲᑎᒪᔨᕋᓛᖏᓐᓄᑦ ᓄᓇᓕᓐᓂᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓴᖅᑭᔮᖅᑎᓂᐊᖅᑕᕗᑦ ᑕᒪᓐᓇ ᐃᓄᓐᓄᑦ 
ᓄᓇᓕᓐᓃᑦᑐᓄᑦ ᑭᓯᐊᓂ ᓴᖅᑭᖅᑎᖅᑳᕈᒪᓚᐅᕋᑦᑎᒍ ᑕᒪᓐᓇ ᐊᒻᒪᓗ ᓴᖅᑭᔮᖅᑎᓕᑕᐃᓐᓇᕐᓗᒍ ᓄᓇᓕᓐᓄᑦ 
ᓄᓇᕗᒻᒥᐅᑕᓄᑦ. ᖁᔭᓐᓇᒦᒃ, ᐃᔅᓯᕙᐅᑖ.ᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᖓ 8-4-ᒧᑦ. ᐱᓕᕆᕕᒻᒥ. ᐊᑐᖅᓯᒪᔪᑦ ᓇᓗᓇᐃᔭᖅᓯᒪᓂᖏᑦ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐊᐅᓚᐃᓐᓇᕈᑏᓪᓗ. $9,222,000. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ ᒪᑉᐱᒐᕐᒥᒃ ᐊᐱᖅᑯᑎᔅᓴᖃᓗᐊᓐᖏᑦᑐᖓ ᑭᓯᐊᓂ 
ᐅᖃᕈᒪᑐᐃᓐᓇᖅᑐᖓ ᐃᓕᖅᑯᓯᐅᑉ ᒥᔅᓵᓄᑦ ᐃᓕᖅᑯᓯᓕᕆᔨᒃᑯᑦ ᐱᓕᕆᐊᕆᕙᑦᑕᖓᓐᓄᑦ ᐃᓄᑐᖃᕐᓄᑦ ᐊᒻᒪᓗ 
ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᐃᓄᑐᖃᕐᓄᑦ ᐊᒻᒪᓗ ᐃᓅᓱᑦᑐᓄᑦ ᓄᓇᕗᒻᒥᐅᓕᒫᓄᓪᓗ. 
 
ᓄᓇᑦᓯᐊᖅ ᓂᐅᕕᓚᐅᖅᓯᒪᒻᒪᑦ ᐆᒪᔪᕐᓂᐊᑎᒃᑯᑦ ᒥᔅᓵᓄᑦ ᐊᒻᒪᓗ ᑕᒻᒪᓚᐅᖅᓯᒪᓪᓗᑎᒃ ᐊᒻᒪᓗ 
ᑲᒪᔪᓐᓇᖁᔭᐅᓚᐅᖅᓯᒪᒻᒪᑕ ᐅᕝᕙᓘᓐᓃᑦ ᐊᐅᓚᑦᑎᖁᔭᐅᓪᓗᑎᒃ ᐆᒪᔪᓕᕆᓂᕐᒥᒃ ᓄᓇᓕᓐᓂᑦ. ᑕᒪᓐᓇ 
ᐃᓕᖅᑯᓯᕆᓯᒪᓐᖏᑦᑎᐊᕋᑦᑎᒍ. 
 
ᐊᖑᓇᓱᓐᓂᖅ ᐃᓕᖅᑯᓯᑐᖃᕆᓯᒪᕙᕗᑦ ᐊᒻᒪ ᒥᐊᓂᖅᓯᓂᑦᑎᓐᓂᑦ ᓂᖅᔪᑎᓂᑦ ᐊᒻᒪ ᑕᕐᓂᖃᖃᑎᒋᓪᓗᒋᑦ ᐆᒪᔪᐃᑦ. 
ᑕᒪᓐᓇ ᐃᓄᐃᑦ ᐅᑉᐱᕈᓲᑎᒋᔭᖓᑦ ᐊᒻᒪ ᐊᑐᕈᓐᓇᖅᓯᔭᕆᐊᖃᖅᑐᑦ ᐆᒪᔫᑉ ᑎᒥᓕᒫᖓᓐᓂᒃ. 
 
ᐃᓱᒪᒋᔭᖃᕆᐊᖃᕋᑦᑕ ᓯᕗᓂᑦᑎᓐᓂᒃ ᐊᒻᒪᓗ ᐱᔾᔪᑎᒋᓪᓗᒋᑦ ᓱᕈᓯᕗᑦ, ᐃᓕᓐᓂᐊᖅᑎᒍᓐᓇᕆᐊᖃᕋᑦᑎᒍ ᐆᒪᔪᐃᑦ 
ᐊᑐᕐᓂᖏᓐᓂᒃ. ᐊᑐᓲᕆᒐᑦᑎᒍ ᐊᓐᓄᕌᕆᓪᓗᑎᒍ, ᐊᑐᓲᕆᒐᑦᑎᒍ ᓱᓇᒃᑯᑖᕆᓪᓗᑎᒍ, ᓂᕿᒋᓲᕆᓪᓗᑎᒍ. 
ᐅᑉᐱᕆᔭᖃᕆᐊᖃᕋᑦᑕ ᑕᒪᒃᑯᓂᖓ. ᐅᑉᐱᕈᓱᒋᐊᖃᖅᑐᓯ ᐊᑐᖅᑕᐃᓐᓇᕆᓂᐊᕐᓗᒋᑦ ᑖᒃᑯᐊ.  
 
ᐱᓕᕆᕕᐅᓗᓯ ᐅᖃᖃᑎᖃᕈᓐᓇᖅᑭᓯ ᒥᓂᔅᑕᒥᒃ ᐃᑯᐱᕝᕕᓕᕆᔨᒃᑯᓐᓄᑦ ᓲᕐᓗ ᐃᒻᒪᖃ ᐆᒪᔪᓕᕆᔨᒃᑯᑦ 
ᐃᓕᖅᑯᓯᓕᕆᔨᒃᑯᓐᓅᕈᑎᓗᒋᑦ ᐊᐅᓚᑦᑎᔨᖏᓐᓄᑦ, ᐃᒪᐃᒍᓐᓇᕈᒪᓂᐊᕋᑦᑕ ᓲᕐᓗ, ᐊᖑᓇᓱᓐᓂᖅ 
ᐱᒻᒪᕆᐅᓂᖅᐸᐅᒻᒪᑦ ᐃᓕᖅᑯᓯᑦᑎᓐᓂ. 
 
ᑕᐃᒪᐃᒻᒪᑦ ᓂᕐᔪᑎᓕᕆᓂᕐᒨᖓᔪᑦ ᑐᓂᔭᐅᑉᐸᑦ ᐃᓕᖅᑯᓯᓕᕆᔨᒃᑯᓐᓄᑦ, ᐋᖅᑭᑦᓯᒪᓂᕐᓴᐅᓇᔭᖅᑐᖅ ᐊᐅᓚᓂᕗᑦ.  

ᓲᕐᓗ, ᐃᓄᐃᑦ ᐃᓕᖅᑯᓯᕆᒻᒪᐅᒃ ᑕᐃᒫᒃ ᑲᒪᒋᔭᐅᒋᐊᖃᕋᓱᐊᒋᔭᕋ ᐃᓕᖅᑯᓯᓕᕆᔨᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐄ, ᒥᓂᔅᑕᐅᓂᐊᕈᒪ ᐃᓕᖅᑯᓯᓕᕆᔨᒃᑯᓐᓄᑦ ᐃᑯᐱᕐᕕᓕᕆᔨᒃᑯᓄᓪᓗ 
ᖁᕕᐊᒋᓇᔭᖅᑕᕋ ᑕᐃᒪᓐᓇ. ᑭᓯᐊᓂᓕ, ᓯᕗᓕᖅᑎᐅᓪᓗᑕ, ᕿᒥᕐᕈᖃᑦᑕᕆᐊᖃᕋᑦᑕ ᐊᖏᕈᑎᖃᓚᐅᓐᖏᓐᓂᑦᑎᓐᓂ. 
 
ᐃᒻᒪᖃ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᑦ ᖃᐅᔨᒋᐊᕈᓐᓇᖅᑕᖓ ᓯᕗᓕᖅᑎᓄᓪᓗ. ᖁᔭᓐᓇᒦᒃ 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᓗᓇᐃᖅᓯᒪᓂᖏᑦ ᐊᑭᓕᐅᑎᒥᓂᑦ. 8-4, ᑲᑎᓪᓗᒋᑦ ᐊᐅᓚᑦᔪᑕᐅᔪᑦ 
ᐋᖅᑭᒋᐊᕈᓴᐅᔪᓪᓗ, $9 ᒥᓕᐊᓐ 222 ᑕᐅᓴᓐ, ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᖅᑭᓯᐅᒃ ᐱᓕᕆᕕᐅᔫᑉ ᐊᐅᓚᔾᔪᑎᑦᓴᖏᓐᓄᑦ ᐋᖅᑭᒋᐊᕈᑎᒃᓴᓄᓪᓗ 
ᐃᓕᖅᑯᓯᓕᕆᔨᒃᑯᓐᓄᑦ, ᐊᖏᖅᑕᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ ᐅᐸᑦᓯᒪᒍᓐᓇᖃᐅᒻᒪᑕ. ᑭᖑᓪᓕᕐᐹᒥ 
ᐅᖃᐅᓯᑦᓴᖃᖅᑭᑦ? 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᖁᔭᒋᕙᒃᑲᑦᑕᐅᖅ ᐃᖅᑲᓇᐃᔭᖅᑎᒃᑲ ᖁᔭᓐᓇᒦᓪᓗ 
ᑐᓵᔩᑦ ᐃᑲᔪᕈᓐᓇᖅᑲᐅᒻᒪᑕ ᐅᓪᓗᒥ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ ᑮᓇᐅᔭᖅᑑᑎᑦᓴᐃᑦ ᑲᒪᒋᓂᐊᓕᕐᒥᔭᕗᑦ. 
ᐱᒋᐊᓚᐅᓐᖏᓂᑦᑎᓐᓂ, ᕿᑲᑲᐃᓐᓇᕈᑦᑕᖃᐃ 5 ᒥᓂᑦᒥᒃ ᐊᑐᐃᓐᓇᕈᕐᓴᐃᓂᖏᓐᓂ. ᖁᔭᓐᓇᒦᒃ. 5 ᒥᓂᑦᒥᒃ 
ᕿᑲᑲᐃᓐᓇᓚᖓᔪᒍᑦ. 
 
>>ᑲᑎᒪᔨᕋᓛᑦ ᓄᖅᑲᑲᐃᓐᓇᖅᑐᑦ 8:12 ᐅᓪᓗᒃᑯᑦ ᐱᒋᐊᕐᑐᑎᓪᓗ 8:24ᒥ 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐋᓚ. ᖁᔭᓐᓇᒦᒃ ᐅᑎᕋᑦᓯ. ᑲᑎᒪᐅᑎᒋᓂᐊᖅᑕᕗᑦ ᒪᓕᒐᓕᐅᕐᕕᒃ. ᐅᖃᖅᑎ 
ᐊᖏᔪᖅᑲᐅᑏᓪᓗ, ᐅᖃᓕᒪᕕᒻᒨᑲᐃᓐᓇᕆᑦᓰ ᓵᒧᑦ. 
 
ᐅᖃᖅᑏ. ᐊᖏᔪᖅᑲᐅᑎᑎᓪᓕ ᓱᒻᒪᑕ, ᐅᖃᖅᑏ. ᐊᖓᔪᖅᑲᐅᑎᖁᑎᑎᑦ ᐅᖃᓕᒪᕕᒻᒨᑲᐃᓐᓇᖁᒃᑭᑦ ᓵᒧᑦ. 
ᑲᑎᒪᔨᕋᓛᑦ ᐊᖏᖃᑎᒌᑉᐸᑦ ᐊᖓᔪᖅᑲᐅᑎᖁᑎᖏᑦ ᐅᖃᓕᒪᕕᒻᒨᕆᐊᖃᕆᐊᖏᑦ ᓵᒧᑦ. 
 
ᐃᖅᓱᖅᑎᐅᑉ ᐃᓯᐅᑎᔪᓐᓇᖅᑕᖏᑦ. 
 
ᒪᒥᐊᓇᖅ. ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖃᖅᐲᑦ ᐅᖃᖅᑏ? 

ᐅᖃᖅᑎ: ᐃᒃᓯᕙᐅᑖᖅ, ᖃᐅᔨᒪᔭᐅᖁᑐᐃᓐᓇᖅᑐᒍ ᓇᓗᓇᐃᖅᓯᔪᒪᒐᒪ ᖃᐅᔨᒪᔭᐃᓐᓇᕋᓗᐊᔅᓯᓐᓂᑦ. ᔮᓐ ᑰᒃ, 
ᑎᑎᕋᖅᑎ ᒪᓕᒐᓕᐅᕐᕕᒻᒧᑦ. 32-ᓂᒃ ᐊᕐᕌᒍᓂᒃ ᐃᖅᑲᓇᐃᔭᑎᐅᓕᖅᑐᖅ ᓄᓇᑦᓯᐊᕐᒥ ᒐᕙᒪᒃᑯᓐᓄᑦ ᐊᒻᒪ 
ᓄᓇᕗᒻᒧᑦ. ᐊᒻᒪ ᓴᐅᒥᓐᓂᑦ, ᐃᕝᕕᑦ ᑕᓕᖅᐱᐊᓂ, ᓯᑏᕝ ᐴᓚᒃ, ᑐᑭᒧᐊᖅᑎ ᐊᐅᓚᓂᕐᒧᑦ ᐱᔨᑦᓯᕋᖅᑏᑦ. 
 
ᐃᒃᓯᕙᐅᑖᖅ, ᖃᓄᐃᓐᖏᑉᐸᑦ ᓇᐃᑦᑐᒥᒃ ᐅᖃᐅᓯᖃᕐᓂᐊᕋᒪ ᒪᑐᐃᖅᓯᓂᕐᒧᑦ ᐅᖃᓯᒃᓴᕐᓂᒃ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑎᐊᖅᐳᖓ ᑕᕝᕙᓃᖃᑕᐅᒋᐊᖓ ᑲᑎᒪᔨᕋᓛᑐᐃᓐᓇᕐᓂᑦ ᐅᓪᓗᒥ 
ᐅᖃᐅᓯᖃᕈᒪᓪᓗᖓᖓ 2003-2004-ᒧᑦ ᓇᓚᐅᑦᑖᖅᓯᒪᔪᓄᑦ ᒪᓕᒐᓕᐅᕐᕕᒻᒧᑦ. 
 
ᐱᒋᐊᕈᑎᖃᕈᒪᕗᖓ ᖁᔭᓐᓇᒦᕐᓗᖓ ᑲᑎᒪᔨᕋᓛᖑᐃᓐᓇᕐᓂᐊᖅᑐᓂᒃ ᐊᔭᐅᖅᑎᓂᒃ ᐅᖃᐅᓯᕆᖃᑦᑕᖅᑕᖏᓐᓄᑦ 
ᐊᒻᒪ ᐃᓱᒪᒋᔭᖏᓐᓄᑦ ᒪᓕᒐᓕᐅᕐᕕᐃ ᑮᓇᐅᔭᖁᑎᒋᓚᐅᖅᑕᖏᓐᓄᑦ ᐊᕐᕌᒍᒥ. ᑐᓴᕈᒪᑦᑎᐊᖅᐳᖓ 
ᐊᐱᖅᑯᑎᒃᓴᖏᓐᓂᑦ ᐊᒻᒪ ᐅᖃᐅᓯᒃᓴᖏᓐᓂᑦ ᐅᓪᓗᒥ. 
 
ᓇᓗᓇᐃᖅᓱᖅᓯᒪᔪᓅᓚᐅᓐᖏᓂᕐᓂᑦ ᑕᕝᕙᓂ ᐊᕐᕌᒍᒥ ᑮᓇᐅᔭᑎᒍᑦ ᑐᑭᓯᕋᐅᑎᓂᒃ ᒪᓕᒐᓕᐅᕐᕕᒻᒧᑦ, 
ᓇᓗᓇᐅᖅᓯᑲᐃᓐᓇᕈᒪᕗᖓ ᐅᓪᓗᒥ ᐱᓕᕆᐊᖑᖃᑦᑕᖅᓯᒪᓕᖅᑐᓂᒃ ᐊᕐᕌᒎᓚᐅᖅᑐᒥ ᐊᒻᒪ ᓯᕗᒧᑦ ᑕᑯᒋᐊᕐᓗᑕ 
ᐱᓕᕆᐊᕆᓂᐊᖅᑕᑎᓐᓄᑦ ᑭᖑᓪᓕᖅᐹᖓᓂ ᐊᕐᕌᒍᑦᑎᓐᓂᑦ ᓂᕈᐊᖅᑕᐅᓯᒪᓂᑦᑎᓐᓄᑦ. 
 
ᐊᕐᕌᒎᓚᐅᖅᑐᒥ ᒪᓕᒐᓕᐅᕐᕕᒃ ᐱᓕᕆᐊᖃᖃᑦᑕᖅᓯᒪᕗᖅ ᐃᑲᔪᖅᓱᖅᑐᓂ ᒪᓕᒐᓕᐅᖅᑎᓂᑦ 
ᐱᕙᓪᓕᐊᑎᑦᑎᑎᓪᓗᒋᑦ ᒪᓕᒐᓕᐅᕐᕕᒻᒥ ᐊᑐᐊᒐᕐᓂᒃ. ᑲᑎᒪᔩᑦ ᖃᐅᔨᒪᒻᒪᑕ ᓴᖅᑮᓯᒪᒐᑦᑕ 
ᑲᔪᓯᑎᑦᑎᑦᑎᐊᖅᓯᒪᒐᑦᑕᓗ ᐱᓕᕆᖃᑎᒌᓐᓂᕐᒧᑦ ᒪᓕᒐᕐᒥᑦ, ᓄᑖᖅ ᒪᓕᒐᓕᐅᕐᕕᒻᒥᑦ ᐊᒻᒪ ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ ᒪᓕᒐᖅ, ᓄᑖᖅ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ, ᓄᑖᖅ ᐃᓚᒋᐊᕈᑦ ᐃᖅᑲᓇᐃᔭᖅᑎᓄᑦ ᓄᖅᑲᖅᑐᓄᑦ 
ᒪᓕᒐᖅ ᐊᒻᒪ ᓄᑖᑦ ᐊᓯᔾᔨᖅᑕᐅᓯᒪᔪᑦ ᐃᖅᑲᓇᐃᔭᖅᑎᓄᑦ ᓄᖅᑲᖃᑦᑕᖅᑐᓄᑦ ᒪᓕᒐᖅ. 
 
ᖁᕕᐊᑉᐳᖓ ᐅᖃᐅᓯᖃᕆᐊᖓ ᐃᓕᔅᓯᓐᓄᑦ ᐊᕐᕌᒎᓚᐅᖅᑐᒥ, ᒪᓕᒐᓕᐅᕐᕕᒃ ᐊᖑᒻᒪᑎᑦᑎᐊᖃᑦᑕᓚᐅᕐᒪᑦ 
ᑲᑎᒪᓐᓇᕐᓄᑦ ᒪᓕᒐᓕᕆᓂᕐᓂᑦ ᐅᖃᐅᓯᖃᖃᑦᑕᑎᓪᓗᒋᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᓂᒃ ᐊᒻᒪ ᐊᓯᖏᓐᓂᑦ 
ᑎᑎᖅᑲᓂᒃ. 
 
ᒫᓐᓇᐅᔪᖅ, ᐅᖓᑖᓃᑦᑐᑦ 50% ᐃᖅᑲᓇᐃᔮᑦ ᒪᓕᒐᓕᐅᕐᕕᐅᑉ ᐊᓪᓚᕝᕕᖓᓐᑦ ᐃᖅᑲᓇᐃᔮᖑᕗᑦ ᓄᓇᕗᒻᒥᐅᓄᑦ 
ᐃᓚᒋᔭᐅᖃᑕᐅᔪᓄᑦ. 
 
ᑲᑎᒪᓂᖃᑦᑎᐊᓚᐅᖅᐳᒍᑦ ᐅᑭᐊᔅᓵᒥᑦ ᐸᓐᓂᖅᑑᒥᑦ 2002-ᖑᑎᓪᓗᒍ. ᐃᖅᑲᓇᐃᔭᖅᑏᑦ ᖃᒪᓂᖅᑐᐊᕐᒦᓐᓂᐊᖅᐳᑦ 
ᒪᐃ ᐱᒋᐊᕐᓂᖓᓂ ᐅᐸᓗᖓᐃᔭᐃᔭᖅᑐᕐᓗᑎᒃ ᐱᓕᕆᐊᖑᒋᐊᓕᓐᓂᒃ ᐅᐱᕐᖓᔅᓵᒥ ᑲᑎᒪᓐᓇᐅᓛᖅᑐᒥᑦ 
ᒪᓕᒐᓕᐅᖅᑎᓄᑦ. 
 
ᐊᕐᕌᒍᒥᑦ ᑭᖑᓪᓕᖅᐹᖅᑐᓕᖅᑎᓪᓗᑕ ᓂᕈᐊᖅᑕᓯᒪᓂᑦᑎᓐᓂᑦ, ᓂᕈᐊᕐᓇᕐᓄᑦ ᐅᐸᓗᖓᐃᔭᐃᓃᑦ 
ᐱᒻᒪᕆᕈᖅᐸᓪᓕᐊᓂᐊᓕᖅᐳᑦ. 
 
ᐱᓕᕆᐊᖑᕙᓪᓕᐊᑦᑎᐊᖅᐳᑦ ᐊᐅᓚᑕᐅᔪᓄᑦ ᓂᕈᐊᕐᓇᐅᓛᖅᑐᒧᑦ ᓄᓇᕗᒻᒥ ᑲᔪᓯᑦᑎᐊᖅᑐᑎᒃ. ᒪᓕᒐᓕᐅᖅᑏᑦ 
ᑕᑯᒌᖅᓯᒪᓕᖅᐳᑦ ᓴᖅᑭᔮᖅᑎᑕᓂᐊᖅᑐᓂᒃ ᐅᑭᐅᖅᑕᖅᑐᒥ ᐱᕙᓪᓕᐊᔪᒃᑯᑦ ᑎᑎᖅᑲᑎᒍᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ 
ᓂᕈᐊᖅᑐᓕᕆᔨᐅᒐᔭᖅᑐᓂᒃ ᓂᕈᐊᕐᓇᑐᐃᓐᓇᕐᓄᑦ. ᐊᓪᓚᑦᑎᒻᒪᕆᒃ ᓂᕈᐊᖅᑐᓕᕆᓂᕐᒧᑦ ᐱᓕᕆᐊᖃᖅᐳᖅ 
ᐃᖅᑲᓇᐃᔭᓕᖅᑎᑦᑎᓇᓱᐊᖅᑐᓂ ᐅᐸᓗᖓᐃᔭᖅᓯᒪᖁᓪᓗᒋᑦ ᓯᕗᕐᖓᒍᑦ. 
 
ᐅᕙᒍᑦ ᒪᓕᒐᓕᐅᖅᑎᐅᔪᒍᑦ ᖃᐅᔨᒪᒐᑦᑕ ᖃᓄᐃᑦᑑᒻᒪᖔᖅ ᐱᓇᓱᐊᕈᓯᕐᓂᒃ ᓯᕗᓪᓕᖅᐹᓂᒃ 
ᓂᕈᐊᖅᑕᐅᓚᐅᖅᑎᓪᓗᑕ ᒪᓕᒐᓕᐅᕐᕕᒻᒧᑦ. ᑕᖅᑭᓂᐅᓂᐊᖅᑐᓂᒃ ᐊᐱᖅᓱᖃᑦᑕᕐᓂᐊᖅᐳᒍᑦ ᒪᓕᒐᓕᐅᖅᑎᓂᒃ 
ᖃᓄᖅ ᐃᓱᒻᒪᖔᑕ ᖃᓄᖅ ᐱᓕᕆᑦᑎᐊᕐᓂᖅᓴᐅᔪᓐᓇᕐᒪᖔᑦᑕ ᓇᓗᓇᐃᔭᐃᓂᕐᒥᑦ ᐊᒻᒪ ᐱᒋᐊᖅᑎᑦᑎᓂᕐᒥᑦ 
ᒪᓕᒐᓕᐅᖅᑎᐅᓂᐊᖅᑐᓄᑦ ᑭᖑᓪᓕᕐᒥᑦ. 

ᐅᖃᐅᓯᖃᑲᐃᓐᓇᕈᒪᓕᖅᐳᖓᓕ ᓇᓗᓇᐃᖅᓱᖅᓯᒪᔪᓂᒃ ᐊᑭᓕᐅᑎᐅᔪᒫᕐᓂᐊᖅᑐᓄᑦ 2003-2004-ᒧᑦ. 
 
2003-2004 ᑮᓇᐅᔭᑎᒍᑦ ᐸᕐᓇᐅᑎᓂᒃ ᑕᓪᓕᒪᒋᔭᖓᑦ ᑮᓇᐅᔭᑎᒍᑦ ᐸᕐᓇᐅᑎᓂᒃ ᓄᑖᖅ ᒐᕙᒪ 
ᐱᒋᐊᓚᐅᖅᑎᓪᓗᒍ. 1999-2000-ᒥ ᓯᕗᓪᓕᖅᐹᑦᑎᐊᕐᒥ ᑮᓇᐅᔭᐃᑦ ᓇᓚᐅᑦᑖᖅᑕᕗᑦ $12,151,000-ᖑᓚᐅᖅᐳᑦ 
ᒪᓕᒐᓕᐅᕐᕕᒻᒧᑦ. ᑕᓪᓕᒪᐃᑦ ᐊᕐᕌᒍᐃ ᓈᒻᒪᑕ, 2003-2004 ᓇᓚᐅᑦᑖᖅᓯᒪᔭᕗᑦ ᑲᑎᑦᑐᒋᑦ ᐊᑭᓕᐅᑕᐅᓚᐅᖅᐳᑦ 
$12,989,000. 
 
ᓇᓗᓇᐃᖅᓯᑲᐃᓐᓇᕈᒪᕗᖓ ᐊᑭᓕᐅᑎᒋᓂᐊᖅᑕᑎᓐᓄᑦ ᐸᕐᓇᐅᑎᓄᑦ 2003-2004 ᑮᓇᐅᔭᑎᒍᑦ ᐸᕐᓇᐅᑎᓄᑦ. 
ᖃᐅᔨᓂᐊᖅᐳᓯ ᖃᑦᑏᓐᓇᕈᕆᐊᕐᒪᑕ 2002-2003-ᒥᓂᑦ, ᐱᔾᔪᑎᒋᓗᐊᖅᑐᒍ ᐊᑕᐅᓯᐊᖏᓐᓇᖅ 
ᐊᑭᓕᐅᑕᐅᒋᐊᖃᓚᐅᖅᑐᑦ ᓄᑖᓄᑦ ᓄᖅᑲᖅᑐᓄᑦ ᐊᑭᓕᐅᑕᐅᒌᓚᐅᖅᑐᓄᑦ. 
 
ᐱᓪᓗᒍ ᑭᖑᓪᓕᕐᒥ ᓂᕈᐊᕐᓇᐅᓛᖅᑐᖅ ᑭᖑᓪᓕᕐᒥ ᑮᓇᐅᔭᑎᒍᑦ ᐊᕐᕌᒍᒥ, ᕕᕝᕗᐋᕆᐅᓕᖅᐸᑦ 2004-ᒥ, ᑮᓇᐅᔭᐃᑦ 
ᓂᕈᐊᕐᓂᓕᕆᓂᕐᒧᑦ ᓄᓇᕗᒻᒥ ᐊᖏᓪᓕᒋᐊᖅᑕᐅᓯᒪᕗᑦ $1.2-ᒥᓕᐊᓂᒃ. ᑕᒪᓐᓇ ᓯᕗᔪᓪᓕᖅᐸᐅᓂᐊᖅᐳᖅ 
ᑐᓂᔭᐅᓂᐊᖅᑐᓂ ᓄᓇᕗᓕᒫᒧᑦ, ᐊᑖᓂ ᓂᕈᐊᖅᑐᓕᕆᓂᕐᒧᑦ ᒪᓕᖓᕐᒥᑦ. 
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᒃᑲ. ᖁᔭᓐᓇᒦᒃᑲᓐᓂᕈᒪᕙᔅᓯ ᑲᑎᒪᔩᑦ ᐊᒥᓱᑲᓪᓚᐅᓕᖅᑐᓄᑦ 
ᐊᕐᕌᒍᓄᑦ, ᐊᒻᒪ ᑐᓴᕈᒪᑦᑎᐊᖅᐳᖓ ᐅᖃᐅᓯᒃᓴᖅᓯᓐᓂᑦ ᐊᒻᒪ ᐊᐱᖅᑯᑎᒃᓴᖅᓯᓐᓂᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᑐᓐᖓᓱᒋᑦ. ᒫᓐᓇᐅᔪᑦ ᖃᐃᖁᔭᕋ ᐃᒃᓯᕙᐅᑕᐅᔪᖅ 
ᑲᑎᒪᔨᕋᓛᓄᑦ ᐊᔭᐅᖅᑎᓄᑦ, ᐃᒃᓯᔭᐅᑕᐅᑉ ᑐᖏᓕᖓ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖁᕕᐊᓱᒃᐳᖓ ᐅᓂᒃᑲᕆᐊᒃᓴᖅ ᑲᑎᒪᔨᕋᓛᓄᑦ 
ᐅᖃᐅᓯᕐᖓᐅᑎᓂᒃ ᐱᒋᐊᖅᐸᓪᓕᐊᓂᐊᖅᑎᓪᓗᑕ ᐃᓱᒪᒃᓴᕐᓯᐅᕈᑕᐅᓂᖏᓐᓂᒃ 2003-2004 ᑮᓇᐅᔭᐃᑦ 
ᐊᑐᖅᑐᒃᓴᐃᑦ ᐊᒻᒪᓗ ᐱᓕᕆᓂᕐᒧᑦ ᐸᕐᓇᒍᑕᐅᔪᑦ ᐊᓪᓚᕝᕕᖓᓐᓄᑦ ᒪᓕᒐᓕᐅᕐᕕᐅᑉ ᓄᓇᕗᒻᒥ. 
 
ᐅᐊᑦᑎᐊᕈᒃᑲᓐᓂᖅ, ᑲᑎᒪᔨᕋᓛᓄᑦ ᐃᓚᒋᔭᐅᔪᑦ ᐱᕕᖃᖅᑎᑕᐅᓂᐊᖅᑐᑦ ᐊᐱᕐᓱᕈᓐᓇᕐᓗᑎᒃ ᐱᔾᔪᑎᖃᖅᑐᒥᒃ 
ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐊᔭᐅᖅᑎᒃᑯᑦ, ᑲᑎᒪᖃᑎᖃᕐᓯᒪᔪᑦ ᐅᖃᖅᑎᒥᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ. 
ᐅᖃᖅᑎᐅᔪᑦ ᐅᓂᒃᑲᕆᐊᕈᓐᓇᓚᐅᖅᑐᖅ ᒪᓕᒐᓕᐅᖅᑎᐅᔪᑦ ᐊᑐᕈᒪᕐᓂᐊᖅᑕᖏᓐᓂᒃ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᖁᕕᐊᓱᒃᐳᑦ ᒪᓕᒐᓕᐅᕐᕕᐅᑉ ᐊᓪᓚᕝᕕᖓ ᒪᓕᒃᑎᐊᖏᓐᓇᖅᐳᑦ ᑕᒪᒃᑯᓂᖓ 
ᒪᓕᒐᑎᒍᑦ ᒪᓕᒋᐊᖃᖅᑕᑲᒥᓐᓂᒃ ᓴᖅᑭᓂᕐᒧᑦ ᓴᖅᑭᑕᐅᔭᕆᐊᓕᓐᓂ ᑎᑎᖅᑲᐅᔪᓂᒃ ᐊᒻᒪᓗ ᑕᒪᓐᓇ 
ᑲᔪᓯᓐᓇᕐᓂᐊᕋᓱᒋᓪᓗᓂᐅᒃ. ᑲᑎᒪᔨᕋᓛᖑᔪᑦ ᖃᐅᔨᒪᕗᑦ ᑕᐃᒃᑯᐊ ᒪᓕᒐᓕᐅᖅᑎᒃᑯᑦ ᐊᓪᓚᕝᕕᖓ ᓄᓇᕗᒻᒥ 
ᒪᑐᐃᖓᑦᑎᐊᖅᐸᒃᑐᖅ ᑕᒪᒃᑯᓂᖓ ᓴᖅᑭᑕᐅᓂᖏᓐᓄᑦ ᐊᑭᑐᓂᕐᓴᐅᓂᕆᕙᒃᑕᖏᓐᓄᑦ ᐃᖃᓗᐃᑦ ᓯᓚᑖᓂ 
ᑲᑎᒪᓂᖃᕋᐃᒻᒪᑕ. 
 
ᐃᒃᓯᕙᐅᑕ, ᓂᕈᐊᕐᓂᒃᓴᐅᔪᖅ ᓇᓗᓇᐃᖅᑕᐅᓯᒪᓕᖅᑎᓪᓗᒍ ᕖᕝᕗᐊᕆ 16, 2004, ᑲᑎᒪᔨᕋᓛᖑᔪᑦ ᓂᕆᐅᒃᑐᑦ 
ᑕᒪᓐᓇ ᐊᓪᓗᕐᓂᖃᑦᑎᐊᓚᕐᒪᑦ ᓯᕗᓪᓕᖅᐹᒥᒃ ᒪᓕᒐᓕᐅᖅᑎᓂᒃ ᐊᐃᒃᐸᖏᓐᓄᑦ. ᑲᑎᒪᔨᕋᓛᖑᔪᑦ ᖁᕕᐊᓱᒃᐳᑦ 
ᑕᐃᓐᓇ ᓂᕈᐊᖅᑐᓕᕆᔨᒻᒪᕆᐅᔪᖅ ᐅᐸᓗᖓᐃᔭᖅᐸᓪᓕᐊᓕᕐᒪᑦ ᓂᕈᐊᕐᓂᒃᓴᒧᑦ. 

ᑕᒪᒃᑯᐊ ᐅᖃᓚᐅᖅᑐᒋᑦ, ᐃᒃᓯᕙᐅᑕᖅ. ᑲᑎᒪᔨᕋᓛᖑᔪᑦ ᖁᕕᐊᓱᒃᐳᑦ ᑕᐃᓐᓇ ᒪᓕᒐᓕᐅᕐᕕᐅᑉ ᐊᓪᓚᕝᕕᖓ 
ᐸᕐᓇᓯᒪᒻᒪᑕ ᐃᓕᓐᓂᐊᖅᑎᑦᑎᔪᒫᕐᓂᐊᕐᓂᕐᒧᑦ ᓄᑕᖑᔪᓂᒃ ᒪᓕᒐᓕᐅᖅᑎᐅᔪᓂᒃ ᐱᕙᓪᓕᐊᓂᐊᓕᖅᑎᓪᓗᒋᑦ 
ᐊᐃᒃᐸᖓᓂ ᒪᓕᒐᓕᐅᕐᕕᐅᔪᒥᒃ. 
 
ᑲᑎᒪᔨᕋᓛᖑᔪᑦ ᐅᖃᕈᒪᔪᑦ ᑕᒪᒃᑯᐊ ᓄᑖᖑᔪᑦ ᒪᓕᒐᓕᐅᖅᑎᐅᓂᐊᖅᑐᑦ, ᐱᓗᐊᖅᑐᒥ ᖃᓪᓗᓇᐅᔭᕈᓐᓇᖏᑦᑐᑦ 
ᒪᓕᒐᓕᐅᖅᑎᐅᔪᑦ ᐃᒪᐃᑦᑐᓂ ᒪᓕᒃᑕᐅᔭᕆᐊᖃᖅᑐᓂᒃ ᒪᓕᒐᓕᐅᕐᕕᒻᒥ, ᐊᑐᕐᓂᕐᒧᑦ ᖃᕋᓴᐅᔭᕐᓂᒃ ᐊᒻᒪᓗ 
ᖃᕋᓴᐅᔭᒃᑯᑦ ᑎᑎᕋᖃᑦᑕᕐᓂᕐᒥ, ᐊᒻᒪᓗ ᐊᑐᐃᓐᓇᖃᖅᑎᑕᐅᓂᕐᒧᑦ ᒪᓕᒐᓕᐅᖅᑎᓄᑦ ᐃᑲᔪᕈᑕᐅᕙᒃᑐᓂᒃ. 
 
ᐃᒃᓯᕙᐅᑕ, ᑲᑎᒪᔨᕋᓛᖑᔪᑦ ᖁᕕᐊᒋᔭᖃᐃᓐᓇᖅᐳᑦ ᑕᒪᒃᑯᓂᖓ ᓴᓇᓐᖑᐊᒐᐅᔪᓂᒃ ᓴᓇᐅᒐᐅᔪᓂᒃ 
ᑕᑯᒃᓴᐅᑎᑕᐅᕙᒃᑐᓂᒃ ᒪᓕᒐᓕᐅᕐᕕᒻᒥ. ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓐᓂᕈᒪᕗᑦ ᒪᓕᒐᓕᐅᕐᕕᒻᒥ ᑕᒪᒃᑯᐊ 
ᓄᓇᓕᓕᒫᖑᔪᑦ ᐱᕕᖃᖅᑎᑕᐃᓐᓇᐅᕙᓪᓗᑎᒃ ᑕᑯᒃᓴᐅᑎᑦᑎᑎᓪᓗᒋᑦ ᓴᓇᐅᔭᐅᔪᓂᒃ ᑕᕝᕙᓂ ᒪᓕᒐᓕᐅᕐᕕᒻᒥ. 
 
ᐃᒃᓯᕙᐅᑕ, ᑲᑎᒪᔨᕋᓛᖑᔪᑦ ᐅᐱᒍᓱᒃᐳᑦ ᐊᓪᓚᕝᕕᖓᓂᒃ ᒪᓕᒐᓕᐅᖅᑎᒃᑯᑦ ᓴᖅᑭᓂᕐᒥᒃ ᑕᓚᕕᓴᒃᑯᕐᓂᐅᕙᒃᑐᓂᒃ. 
ᒪᓕᒐᓕᐅᖅᑎᐅᔪᑦ ᐅᐱᒍᓱᒃᐳ ᐃᑲᔪᖅᑕᐅᖃᑦᑕᕐᓂᕐᒥᓂᒃ ᐃᓄᒃᑎᑐᑦ ᑕᒪᐅᓇ ᑕᕐᕆᔭᐅᑎᑦᑎᒍᑦ ᖃᕋᓴᐅᔭᒃᑯᑦ. 
ᐃᒃᓯᕙᐅᑖ, ᑕᒪᔾᔭ ᐅᖃᐅᓯᒃᓴᒃᑲ. 
 
ᖁᕕᐊᓱᒃᐳᖓ ᐊᑐᓂᑦ ᒪᓕᒐᓕᐅᖅᑎᐅᔪᑦ ᓇᒻᒥᓂᖅ ᐊᐱᖅᑯᑎᒃᓴᖃᕐᓂᐊᕐᒥᒻᒪᑕ ᐊᒻᒪᓗ ᐃᓱᒪᓗᒍᑎᒋᔭᒥᓂᒃ 
ᐃᓗᐊᓂ 2003-2004 ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᒻᒪᓗ ᐱᓕᕆᓂᕐᒧᑦ ᐸᕐᓇᒍᑕᐅᔪᓂ. ᖁᔭᓐᓇᒦᒃ ᐃᒃᓯᕙᐅᑕ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᐅᑉ ᑐᖏᓕᐊ ᑲᑎᒪᔨᕋᓛᖑᐃᓐᓇᖅᑐᓂᒃ. 
ᐅᖃᐅᓯᕆᖃᑦᑕᐃᓇᖅᑕᕋ ᑕᒪᓐᓇ ᐊᒥᓱᐊᖅᑎᖅᑐᖓ ᑭᓯᐊᓂ ᐊᑐᓂᑦ ᒪᓕᒐᓕᐅᖅᑏᑦ 10 ᒥᓂᔅᓯᖃᕐᖓᑕ 
ᐅᖃᕐᕕᖃᕐᓂᕐᒧᑦ. ᓅᓪᓗᑕ 1-5-ᒧᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑉᐱᒐᕐᒥ 1-5-ᒥ, ᑳᓐᑐᕌᒃᑯᑦ ᐱᔨᑦᑎᕋᐅᑏᑦ, $1 ᒥᓕᐊᓐ 90 
ᑕᐅᓴᓐ ᑲᑎᒪᔾᔪᑎᒥᓂᕐᓅᖓᕙᒻᒪᑕ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᑎᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᒪᓪᓚᕆᑦᑐᖓ ᑕᐃᒪᓐᓇᓂᒃ ᐊᑐᖅᓯᒪᓕᕋᑦᑕ ᑳᓐᑐᕌᔅᓯᓯᒪᓂᕐᒧᑦ. ᓂᖀᑦ 
ᖃᑦᑏᓐᓇᕕᔾᔪᐊᑯᓗᐃᑦ ᒪᒃᓚᐃᓐ. ᑭᓯᐊᓂ ᑳᓐᑐᕌᑦ ᒪᑯᓄᖓ ᑐᕌᖓᔪᑦ ᓴᓗᒻᒪᖅᓴᐃᓂᖅ, ᐅᐊᑦᑎᔨᓄᑦ, ᓴᓇᕕᒻᒥᒃ 
ᐊᑐᖅᑐᐊᓂᕐᒧᑦ, ᓴᖅᑭᔮᖅᑎᑦᑎᖃᑦᑕᓂᕐᒧᑦ ᐊᒻᒪᓗ ᑲᑎᒪᔾᔪᑎᒥᓂᕐᓄᑦ. ᑕᕝᕙᓕᒫᑦ ᑳᓐᑐᕌᒃᓯᒍᑕᐅᓯᒪᕙᑦᑐᑦ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕙᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓈᒻᒪᓴᓐᖏᓪᓚᕆᒃᑲᒪ ᑕᑯᔭᕆᐊᔅᓴᖅ ᐊᑭᑐᔪᕐᔪᐊᕋᓗᓐᓂᒃ. 
ᐃᓄᑦᑎᑐᑦᑕᐅᖅ ᐅᖃᓲᖑᒻᒥᒐᒪ ᐊᒻᒪᓗᑦᑕᐅᖅ, ᐃᓄᑦᑎᑐᑦ ᐅᖃᖅᐸᑕᒃᑲ, ᐊᑐᖅᐸᑲᒃᑭᑦ ᐃᓄᑦᑎᑐᑦ ᐅᖃᐅᓯᒃᑲ 
ᐊᑐᖅᑐᖓ ᐃᓄᑦᑎᑐᑦ ᐃᓕᖅᑯᓯᕐᒥᒃ ᑭᓯᐊᓂ ᑕᑯᕙᓐᖏᑕᒃᑲ ᑲᑎᒪᔾᔪᑎᒥᓂᕐᓂᒃ, ᐅᖃᖅᑐᖓᓕ ᐃᒫᒃ, 
ᑲᑎᒪᔾᔪᑎᒥᓃᑦ, ᐅᖃᐅᓯᐅᔪᑦ ᑎᑎᕋᖅᐸᓪᓕᐊᓪᓗᒋᑦ.  
 
ᑕᑯᓯᒪᔭᑐᐊᒃᑲᓕ ᑐᓵᔩᑦ ᐃᓄᑦᑎᑑᓕᖅᑎᓯᒪᔭᖏᑦ ᐊᒻᒪᓗ ᐃᓄᑦᑎᑑᓕᖅᑎᑕᐅᒃᑲᓐᓂᖃᑦᑕᑕᖅᑯᑦ ᐊᒻᒪᓗ 
ᓈᒻᒪᓴᓐᖏᓪᓚᕆᑦᑐᖓ ᒪᓕᒐᓕᐅᖅᑎᐅᖃᑎᒃᑲ ᖃᓪᓗᓈᑎᑐᑦ ᐅᖃᓲᑦ, ᐅᖃᐅᓯᖏᑦ ᐅᕝᕙᓘᓐᓃᑦ 
ᐅᖃᐅᓯᔅᓴᕆᕙᑦᑕᖏᑦᑦ ᓂᐱᓕᐅᖅᑕᐅᖃᑦᑕᕐᖓᑕ ᐅᖃᖅᐸᓪᓕᐊᑎᓪᓗᒋᑦ. 
 
ᑕᐃᒫᒃ, ᐱᒋᐊᕐᓂᐊᓕᕋᐃᒐᑦᑕ ᐊᑐᖅᑐᑕ ᐃᓄᑦᑎᑐᑦ ᐅᖃᐅᓯᕐᒥᒃ ᑲᑎᒪᕕᒻᒥ ᐊᑐᖅᑕᐅᕙᑦᑐᑎᒃ ᑲᑎᒪᔾᔪᑎᒥᓂᕐᓂᒃ, 
ᐊᑐᕐᓇᒋᑦ ᑐᓵᔩᑦ ᐅᖃᐅᓯᕆᖅᑲᐅᔭᖏᑦ? ᖁᔭᓐᓇᒦᒃ. 

ᐃᔅᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᔭᕗᑦ ᐃᓱᒫᓘᑕᐅᔪᖅ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᐊᖓ ᐊᒻᒪᓗ 
ᑐᓴᖃᑦᑕᖅᓯᒪᓪᓗᑎᒍ ᒪᓕᒐᓕᐅᖅᑎᓂᒃ ᐊᓯᖏᓐᓂᒃ. ᐅᖃᐅᑎᕙᔅᓯ ᐃᖅᑲᓇᐃᔭᖅᑎᖁᑎᕗᑦ ᑳᓐᑐᕌᒃᑕᐅᓯᒪᕙᑦᑐᑦ 
ᐱᓕᕆᒍᓐᓇᕐᓂᓕᒫᒥᓂᒃ ᐱᓕᕆᕙᑦᑐᑦ ᐊᖑᒻᒪᑎᒐᓱᐊᖏᓐᓇᖅᑐᑎᒃ ᒪᓕᒐᓕᐅᖅᑎᓄᑦ ᐊᒻᒪᓗ ᐅᖃᐅᓰᑦ 
ᓵᖓᓃᑉᐸᑦᑐᑦ.  
 
ᐅᖃᐅᑎᔪᓐᓇᕆᒃᑭᑦ ᐱᔭᕆᐊᑐᓂᖅᑕᖃᖃᑦᑕᕐᖓᑦ ᐊᒥᓲᓂᖏᓐᓄᑦ ᐅᖃᐅᓰᑦ ᐊᑐᕆᐊᖃᖅᐸᑦᑕᕗᑦ ᐊᒻᒪᓗ 
ᐃᖏᕐᕋᓂᕆᕙᑦᑕᖓ ᐱᓕᕆᑎᓪᓗᑕ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᐃᖅᑲᓇᐃᔭᖅᑏᑦ 
ᐱᓕᕆᑦᑎᐊᕋᓱᓪᓚᕆᖃᑦᑕᖅᑑᒐᓗᐊᑦ. 
 
ᐅᖃᖃᑎᒋᖃᑦᑕᖅᓯᒪᔭᕗᑦ ᐃᖅᑲᓇᐃᔭᖅᑏᑦ ᑕᒪᓐᓇ ᐱᓪᓗᒍ. ᖃᐅᔨᒪᑦᑎᐊᖅᑐᑦ ᑕᒪᑐᒥᖓ ᐊᒻᒪᓗ ᐃᓱᒪᔪᒍᑦ 
ᑕᒪᓐᓇ ᐋᖅᑭᒋᐊᕋᔭᓛᕆᐊᖓ, ᑕᐃᒪᐃᓯᒪᒻᒪᑕ. ᐱᐅᓪᓚᑦᑖᖅᑐᑯᓘᓐᖏᑦᑑᒐᓗᐊᖅ, ᑭᓯᐊᓂ 
ᐱᓕᕆᕙᓪᓕᐊᖏᓐᓇᖅᑐᒍᑦ ᐋᖅᑮᕙᓪᓕᐊᓂᕐᒧᑦ ᖃᓄᐃᓕᖓᓂᖏᓐᓂᒃ ᒪᓕᒐᓕᐅᖅᑏᑦ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕙᕐᓗᒃ. 
 
ᐊᕐᕚᕐᓗᒃ: ᖃᐅᔨᓚᐅᖅᓯᒪᓐᓂᖏᒻᒥᔪᖓ ᐅᖃᐅᓯᕆᕙᑦᑕᖏᑦ ᐅᖃᖅᑎᐅᑉ ᐱᔭᕆᐊᑐᓂᖅᓴᐅᒐᔭᕆᐊᖏᑦ 
ᐃᓄᑦᑎᑑᓕᖅᑎᓪᓗᒋᑦ ᐊᒻᒪᓗ ᑎᑎᕋᓕᖅᑭᓪᓗᒋᑦ. ᖃᐅᔨᒪᓐᖏᑦᑐᖓ ᐅᖃᖅᑎᐅᑉ ᐅᖃᐅᓯᖓ ᐱᔾᔪᑎᐅᒻᒪᖔᖅ. 
 
ᐱᔾᔪᑎᒋᓪᓗᒍ, ᖃᓪᓗᓈᑎᑐᑦ. ᑎᑎᕋᖅᑕᕋᔭᕋᕕᑦ ᓂᐱᓕᐅᖅᓯᒪᔪᓂᒃ, ᑐᓵᕙᓪᓕᐊᓪᓗᒋᑦ. ᑭᖑᓪᓕᖅ ᐊᐱᖅᑯᑎᒐ, 
ᐃᔅᓯᕙᐅᑖᖅ, ᑐᖑᔪᖅᑐᐃᑦ ᓇᓕᖅᑲᐃᑦ, ᑲᑎᒪᔾᔪᑎᒥᓃᑦ. ᐃᓚᖏᑦ ᓂᕈᐊᖅᑎᒋᓯᒪᔭᕗᑦ ᑐᓴᕈᒪᕙᒻᒪᑕ ᖃᓄᖅ 
ᐅᖃᐅᓯᖃᓚᐅᕐᒪᖔᑦᑕ ᐃᑉᐸᔅᓴᖅ. 
 
ᑐᖑᔪᖅᑐᓃᑦᑐᑦ ᐱᔭᕆᐊᑐᓪᓚᕆᖃᑦᑕᕐᖓᑕ ᓱᑲᑦᑐᒃᑯᑦ ᐊᐅᓪᓚᖅᑎᒐᓱᒋᐊᖏᑕ ᐱᔾᔪᑎᒋᓪᓗᒍ 
ᑖᓂᑭᓐᓂᖅᓴᓃᖃᑦᑕᕐᖓᑕ. ᐃᓱᒪᔅᓴᖅᓯᐅᕈᓐᓇᖅᑭᓰᑦ ᖃᐅᒪᓂᖅᓴᒥᑦ ᐅᕝᕙᓘᓐᓃᑦ ᖃᑯᖅᑕᓂᑦ ᐸᐃᑉᐸᖃᕈᓐᓇᖅᑲᑕ 
ᑲᑎᒪᔾᔪᑎᒥᓃᑦ ᑐᖑᔪᖅᑑᕙᑦᑐᑦ. ᖃᐅᔨᒪᔪᖓ ᑕᒪᓐᓇ ᐊᑐᖅᑕᐅᔪᑐᖃᐅᓪᓗᓂ ᑭᓯᐊᓂᓕ ᐅᖓᓯᑦᑐᓂᑦ ᓄᓇᓕᓐᓂ 
ᐅᕙᑦᑐᑦ ᑕᒪᓐᓇ ᐱᒡᒐᓇᒻᒪᕆᒻᒪᓗ ᑐᐊᕕᖅᑐᒥ ᐱᓇᓱᐊᖅᑐᒥᑦ ᐅᖃᕈᓐᓇᕋᔭᕐᖓᑕ ᐊᒻᒪᓗ ᖃᐅᔨᒋᐊᕐᓗᑎᑦ 
ᐅᖃᐅᓯᐅᖁᔭᐅᔪᑦ ᐅᖃᖅᑕᐅᓂᕐᒪᖔᑕ ᐊᒻᒪᓗ ᑕᒪᓐᓇ ᖃᐅᑐᐊᖅᑲ ᐱᔭᐅᔪᓐᓇᕐᓗᓂ. 
 
ᑕᐃᒪ, ᑕᐃᒫᒃ ᐅᖃᐅᑎᔪᒪᕙᕋ ᐅᖃᖅᑎ ᐃᓱᒪᔅᓴᖅᓯᐅᕈᓐᓇᕐᒪᖔᖅ ᐊᓯᔾᔩᓂᕐᒥᑦ ᑐᖑᔪᖅᑐᒥᑦ ᖃᑯᒃᑕᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᓯᕗᓪᓕᖅᐹᖑᓪᓗᒍ ᑐᓴᖅᑲᕋ. ᑕᒪᓐᓇ 
ᑐᑭᓯᓇᑦᑎᐊᖅᑐᓂᑦ ᑐᔅᓯᕋᐅᑎᒋᔭᖓ. ᖃᓄᐃᑲᔭᓐᖏᑑᔮᖅᑐᑦ ᐊᓯᔾᔨᕐᓗᒍ ᐸᐃᑉᐹᖏᑦ ᖃᑯᖅᑕᒧᑦ ᑕᒪᓐᓇ 
ᐊᑐᖅᑕᐅᔪᑐᖃᐅᓪᓗᓂᑦ ᑐᖑᔪᖅᑐᓂᑦ ᑕᐃᒫᒃ ᐅᖃᐅᓯᖃᕐᑎᑉᐸᕗᑦ. 
 
ᐅᖃᕋᑖᕋᒪ, ᑕᒪᓐᓇ ᑐᑭᓯᓇᑦᑎᐊᖅᑐᑦ ᑐᔅᓯᕋᐅᑎᒋᔭᖓ ᐊᒻᒪᓗ ᓱᒻᒪᑦ ᑕᐃᒪᐃᒍᓐᓇᕋᔭᓐᖏᒻᒪᖔᑦᑕ 
ᑐᔅᓯᕋᐅᑎᒋᔭᖓᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭᖅ. 

Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ ᓄᖑᑦᑐᖅ) ᐃᒪᐃᑉᐳᖅ ᐃᓄᑦᑎᑐᑦ ᐸᕐᓇᐅᑎᐅᔪᑦ 
ᓯᕗᓂᑦᑎᓐᓂ ᑭᓲᕙᑦ ᐋᖅᑭᑦᑕᐅᓂᖏᓐᓂ ᐃᓄᐃᓐᓇᖅᑐᑦ ᒫᓐᓇᕈᓗᒃ ᖃᐅᔨᒪᒐᒪ, ᑕᒻᒪᕈᒪ ᐅᖃᐅᔾᔭᐅᓚᖓ, 
ᖃᐅᔨᒪᒐᒪ ᑖᒃᑯᐊ ᐃᓄᐃᓐᓇᖅᑐᑦ ᓇᕿᑦᑕᑕᐅᓐᖏᒻᒪᑕᓱᓕ. 
 
ᐸᕐᓇᐅᑎᑕᖃᖅᑳᑦ, ᐅᖃᕐᑐᖅᓴᐅᕗᖓᓗ, ᖃᐅᔨᒪᕗᖓ, ᑐᓵᔨᖃᓐᖏᓗᐊᕋᑦᑕ, ᐃᓄᐃᓐᓇᖅᑑᓕᖅᑎᑦᑎᔪᓂᑦ, 
ᐃᓄᐃᓐᓇᖅᑐᑦ ᐊᒻᒪᓗ ᐊᖏᔪᒻᒪᕆᐅᒻᒪᑕ ᑎᑎᕋᖅᓯᒪᔪᑦ ᐊᑯᓂᒻᒪᕆᒃ ᐋᖅᑭᑦᑕᐅᒐᓱᒃᑲᔭᖅᑯᑦ ᐅᖃᖅᑎ 
ᐃᓱᒪᔅᓴᖅᓯᐅᖅᓯᒪᕚ ᐅᕝᕙᓘᓐᓃᑦ ᐸᕐᓇᐅᑎᖃᖅᑳ ᐱᒋᐊᖅᑎᑦᑎᓂᕐᒥᑦ ᑕᐃᒪᐃᑦᑐᓂᑦ ᓯᕗᓂᑦᑎᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᒃᑲᓂᕐᓗᖓ ᖃᐅᔨᒪᕗᒍᑦ ᐊᒻᒪᓗ ᑕᐃᒫᔅᓴᐃᓐᓇᖅ 
ᐃᓱᒫᓘᑎᖃᖅᑯᒍᑦ ᒪᓕᒐᓕᐅᖅᑎᐅᑉ ᐃᓱᒪᒋᔭᖏᓐᓂ. ᒫᓐᓇᐅᔪᕐᓕ ᐅᖃᕈᓐᓇᖅᑯᒍᑦ ᑕᒪᓐᓇ ᑐᓂᓂᐊᕐᓗᒍ 
ᒪᓕᒐᓕᐅᖅᑏᑦ ᐊᐅᓚᓂᖏᓐᓄᑦ ᑲᑎᒪᔩᑦ ᐃᓱᒪᔅᓴᖅᓯᐅᕈᑕᐅᔪᓐᓇᖁᓪᓗᒍ. ᑕᒪᓐᓇ ᐊᖏᔪᒻᒪᕆᐅᕗᖅ ᑮᓇᐅᔭᓂᑦ 
ᐊᑐᖅᑕᐅᔪᔅᓴᓂᑦ ᑭᓯᐊᓂᓕ ᐊᒥᓱᐊᖅᑎ ᐱᔾᔪᑎᒋᔭᐅᒋᐊᖃᓐᖏᓚᖅ ᓇᓕᐊᓐᓂ ᐅᖃᐅᓯᕐᒥᑦ 
ᐃᖅᑲᓇᐃᔭᐅᑎᖃᕐᒪᖔᑕ ᐅᖃᐅᓯᕐᓂᑦ ᑕᕝᕙᓂ ᒪᓕᒐᓕᐅᕐᕕᑎᓐᓂ. 
 
ᑕᐃᒪ, ᐅᖃᕈᓐᓇᖅᑯᖓ ᑕᒪᓐᓇ ᑐᓂᔪᓐᓇᕋᑦᑎᒍ ᒪᓕᒐᓕᐅᖅᑎᐅᔪᑦ ᐊᐅᓚᓂᖏᓐᓂ ᑲᑎᒪᔨᐅᔪᓄᑦ 
ᐃᓱᒪᔅᓴᖅᓯᐅᕈᑕᐅᔪᓐᓇᖁᓪᓗᒍ ᐊᒻᒪᓗ ᖃᐅᔨᓴᕐᓗᒍ ᑕᒪᓐᓇ ᑮᓇᐅᔭᐃᑦ ᐊᑐᖅᑕᐅᔪᔅᓴᑦ ᐊᖏᓪᓕᑲᓐᓂᖅᓂᖓᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᑐᐊ? ᒪᒃᐱᕐᓗᒍ. ᐊᓪᓚᕝᕕᖓ ᒪᓕᒐᓕᐅᕕᒻᒥ. ᐊᕕᑦᑐᖅᓯᒪᔪᑦ 
ᐱᓕᕆᕕᖓᓂ. 9-5. ᑲᑎᑦᑐᒋᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ. $6,145,000. ᓈᒻᒪᓴᖅᑐᑦ?   
 
ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 1-6. ᐊᓪᓚᕝᕕᖓ ᒪᓕᒐᓕᐅᕕᒻᒥ. ᐊᕕᑦᑐᖅᓯᒪᔪᑦ ᐱᓕᕆᕕᒻᒥ. 
ᐊᑐᖅᑕᐅᔪᔅᓴᖅ ᑲᑎᒪᔩ ᐱᓪᓗᒋᑦ. ᑲᑎᑦᑐᒋᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ. $1,652,000. 
ᓇᒻᒪᓴᖅᑐᑦ? 
 
ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᐊᓪᓚᕝᕕᖓ ᒪᓕᒐᓕᐅᕕᒻᒥ. ᐊᕕᑦᑐᖅᓯᒪᔪᑦ ᐱᓕᕆᕕᖓᓂ. ᐊᓪᓚᕝᕕᖓᓄᑦ 
ᐅᖃᖅᑎᐅᑉ. ᑲᑎᑦᑐᒋᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ. ᒪᒃᐱᖅᑐᒐᖅ 1-7. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓪᓚᖃᑦᑕᓂᕐᒧᑦ ᐊᒻᒪᓗ ᐊᐅᓚᐅᑎᖏᓐᓄᑦ. ᑕᒪᓐᓇ 
ᐱᖓᓱᐊᖅᑎᐸᓗᒻᒪᕆᑦᑐᓂᑦ ᐊᕐᕌᒎᖃᑦᑕᓚᐅᖅᑐᓂᑦ. ᐃᒻᒪᖃ ᐅᖃᖅᑎ ᐊᐅᓪᓚᖃᑦᑕᕆᐊᖃᕐᓂᖓᓄᑦ ᐃᒻᒪᖃ 
ᐃᓚᐅᑎᑕᐅᓂᐊᖅᑯᒍᑦ ᐊᐅᔭᖅ. ᑕᐃᒫᖃᐃ ᐊᖏᔪᒻᒪᕆᐅᕗᖅ ᐊᒥᓱᕈᕆᐊᕐᓂᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑭᐅᔪᒪᑦᑎᐊᕋᓗᐊᖅᑲᕋ ᑭᓯᐊᓂᓕ ᑎᑎᕋᖅᑎ ᐅᖃᐅᔾᔨᔪᒪᓕᕐᖓᑦ 
ᐅᕙᑦᑎᓐᓂ. ᑎᑎᕋᖅᑎ ᑯᐊᒃ ᑭᐅᑎᓐᓂᐊᕋᒃᑯ ᑕᒪᑐᒧᖓ ᐊᐱᖅᑯᒻᒧᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᐊᒃ. 
 
ᑎᑎᕋᖅᑎ ᑯᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔩᑦ ᐅᑎᑲᐃᓐᓇᕈᔅᓯ ᒪᑉᐱᖅᑐᒐᖅ 1-5-ᒧᑦ, ᓲᔪᕆᓂᐊᖅᐸᓯᐅᒃ 
ᐊᐅᓪᓚᖃᑦᑕᕐᓂᕐᒧᑦ ᑮᓇᐅᔭᐃᑦ ᑎᑎᕋᖅᑎᐅᑉ ᐊᓪᓚᕝᕕᖓᓐᓄᑦ ᖃᑦᑏᓐᓇᕈᕆᐊᖅᓯᒪᒻᒪᑕ $120-ᑕᐅᓴᓂᒃ. 
ᐊᖏᔪᑲᓪᓚᐃᑦ ᑮᓇᐅᔭᐃᑦ ᓄᑦᑎᖅᑕᐅᓚᐅᖅᐳᑦ ᐊᓪᓚᕝᕕᖓᓐᓄᑦ ᐅᖃᖅᑎᐅᑉ. 
 
ᑮᓇᐅᔭᐃᑦ ᐅᖃᖅᑎᒧᑦ ᑲᑎᒪᔭᖅᑐᖅᑐᓂ ᐊᐅᓪᓚᖃᑦᑕᖅᑐᓂ ᐊᑐᓚᐅᖅᐸᐃᑦ, ᑮᓇᐅᔭᐃᑦ ᐊᐅᓪᓚᖃᑦᑕᕐᓂᖏᓐᓄᑦ 
ᐊᓯᖏᓐᓄᑦ ᑲᑎᒪᔩᑦ ᐱᖃᑕᐅᔭᖅᑐᖅᑐᑎᒃ ᑲᓇᑕᒥ ᑲᑎᒪᔨᔾᔪᐊᕐᕕᑦ ᑲᑐᔾᔨᖃᑎᒌᑦ ᑲᑎᒪᓐᓇᖏᓐᓄᑦ. ᑖᒃᑯᐊ 
ᑮᓇᐅᔭᐃᑦ ᓄᑦᑎᖅᑕᐅᓯᒪᕗᑦ ᐅᕙᖓ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ ᐅᖃᖅᑎᐅᑉ ᑮᓇᐅᔭᖁᑎᖏᓐᓄᑦ.  
ᑕᐃᒪᐃᒻᒪᑦ ᐊᖏᓪᓕᒋᐊᖅᓯᒪᕗᑦ, ᑖᒃᑯᐊ ᓄᑦᑎᖅᑕᐅᓯᒪᑐᐃᓐᓇᖅᐳᑦ ᐊᓯᖏᓐᓂᑦ, ᑭᓯᐊᓂ ᐊᐅᓪᓚᖃᑦᑕᕐᓂᕐᒧᑦ 
ᑲᑎᒪᔭᖅᑐᖅᑐᑎᒃ ᐅᖃᖅᑎ ᐃᓚᐅᑎᑦᑎᕙᑉᐳᖅ ᒪᓕᒐᓕᐅᖅᑎᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 1-7, ᐊᓪᓚᕝᕕᖓ ᐅᖃᖅᑎᐅᑉ, ᑲᑎᑦᑐᒋᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ, $335-ᑕᐅᓴᓐ. ᐊᖏᖅᐱᓰ?  
 
ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 1-8, ᐊᓪᓚᕝᕕᖓᑦ ᒪᓕᒐᓕᐅᕐᕕᐅᑉ, ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ, 
ᐊᓪᓚᕝᒍᐊᓐᓄᑦ ᓂᕈᐊᖅᑐᓕᕆᔩᑦ, ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ, $1-ᒥᓕᐊᓐ, 200-ᑕᐅᓴᓐ. 
ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᓛᓂ, ᐃᑲᔫᑏᑦ ᐊᒻᒪ ᐊᑭᓕᐅᑕᐃᑦ, ᐅᖃᖅᑎ ᐅᖃᖅᑲᐅᒻᒪᑦ ᓂᕈᐊᕐᓇᖅᑕᖃᓛᕐᒪᑦ 
ᑖᒃᑯᐊ ᐊᑐᕐᓂᐊᖅᐱᑎᒎᑦ $1.2-ᒥᓕᐊᓐ ᓂᕆᐊᕐᓇᐅᔪᓄᑦ. 
 
ᒪᑐᐃᖅᓯᓂᕐᒧᑦ ᐅᖃᐅᓯᕆᖅᑲᐅᔭᖏᓐᓂᑦ ᐅᖃᖅᑲᐅᒻᒪᑦ ᐃᑲᔫᑏᑦ ᐊᒻᒪ ᐊᑭᓕᐅᑏᑦ ᐊᖏᓪᓕᒋᐊᕐᒪᑕ $200-
ᑕᐅᓴᓂᒃ ᓂᕈᐊᖅᑐᓕᕆᓂᕐᒧᑦ. ᖃᑦᑎᑦ ᐃᖅᑲᓇᐃᔭᑲᐃᓐᓇᖅᑐᑦ ᐅᕝᕙᓘᓐᓃᑦ ᓂᕈᐊᖅᑐᓕᕆᔩᑦ 
ᐃᖅᑲᓇᐃᔭᓕᖅᑎᑕᐅᓂᐊᖅᐸᑦ ᑖᒃᑯᓇᓐᖓᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑰᒃ ᓇᓗᓇᐃᖅᓱᖅᓯᒪᔪᓂᒃ ᐱᖃᖅᐳᖅ ᖃᓄᖅ ᑮᓇᐅᔭᐃᑦ 
ᑐᕌᖅᑕᐅᓂᐊᕐᒪᖔᑕ ᓂᕈᐊᖅᑐᓕᕆᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᐊᒃ. 
 
ᑎᑎᕋᖅᑎ ᑯᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᒋᓪᓗᒍ ᑲᑎᒪᔨᐅᑉ ᐊᐱᖅᑯᑎᖓᓄᑦ $200-ᑕᐅᓴᓐ 
ᐊᖏᓪᓕᒋᐊᕈᑕᐅᓚᐅᖅᑐᓄᑦ. ᑖᒃᑯᐊ ᐃᖅᑲᓇᐃᔭᖅᑎᐅᓂᐊᖅᑐᓄᑦ ᓂᕈᐊᕐᓇᕐᒥ ᓯᕗᕐᖓᒍᑦ ᐱᓕᕆᓂᐊᖅᑐᓄᑦ 
ᐃᖅᑲᓇᐃᔭᕐᓂᐊᖅᑐᓂᓗ ᑲᖏᖅᖠᓂᕐᒥ. ᐃᓚᓕᐅᑎᒋᕗᖅ ᑮᓇᐅᔭᐃᑦ ᓂᕈᐊᖅᑐᓕᕆᔩᑦ ᐊᓪᓚᑦᑎᖓᓐᓄᑦ. 
 
ᐊᐱᖅᑯᑎᐅᔪᖅ ᖃᑦᑎᐅᓂᖏᓐᓄᑦ ᓂᕈᐊᖅᑐᓕᕆᔩᑦ, ᐊᓯᖏᓐᓄᓪᓗ ᑕᐃᒃᑯᐊ ᐊᓪᓚᑦᑎᖓᑕ ᓂᕈᐊᖅᑐᓕᕆᔩᑦ 
ᐃᖅᑲᓇᐃᔭᖅᑎᓐᓂᐊᖅᑕᖏᓐᓄᑦ ᐃᖅᑲᓇᐃᔭᓕᖅᑎᑦᑎᓂᐊᖅᐳᖅ ᖃᑦᑎᓂᐅᐊᕐᒪᖔᑕ ᐊᑕᐅᓯᕐᒥᑦ ᒪᕐᕉᓐᓂᒃ 
ᓄᓇᓖᓐᓂᒃ, ᑭᓯᐊᓂ ᖃᓄᑐᐃᓐᓇᐅᒐᓗᐊᖅᐸᑦ, ᐊᖏᑦ ᐊᑭᓕᕆᐊᖃᕐᓂᐊᖅᑐᑦ ᑕᒫᓃᑉᐳᑦ $300-ᑕᐅᓴᓐ. 

ᑕᐃᒃᑯᐊ ᑖᒃᑯᓇᓐᖓᑦ ᐊᑭᓕᖅᓱᖅᑕᐅᓂᐊᖅᐳᑦ ᖃᐅᔨᒪᓐᖏᓚᖓᓗ ᖃᑦᑎᓂᒃ ᐃᖅᑲᓇᐃᔭᖅᑎᑦᑎᓂᐊᕐᒪᖔᖅ, 
ᑭᓯᐊᓂ ᓇᓗᓇᓐᖏᑦᑐᖅ ᐃᖅᑲᓇᐃᔭᖅᑎᑦᑎᒋᐊᖃᕐᓂᐊᕐᒪᑦ ᓂᕈᐊᖅᑐᓕᕆᔨᐅᔪᓂᒃ ᐊᓪᓚᑦᑎᓂᑦ ᐊᒻᒪ 
ᑐᖏᓕᖏᓐᓂᑦ ᑎᑎᕋᖅᑎᓂᒃ ᓂᕈᐊᖅᑐᓂᒃ ᑕᐃᒃᑯᐊᓗ ᐃᓪᓗᓄᑦ ᓈᔭᐃᓂᐊᖅᑐᑦ ᐊᑎᕐᓂᒃ ᓄᐊᑦᑎᓗᑎᒃ 
ᓂᕈᐊᕈᓐᓇᖅᑐᓂᒃ. 
 
ᑕᒪᔾᔭᐅᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔭᕇᖅᐲᑦ? ᒪᑉᐱᖅᑐᒐᖅ 1-8, ᐊᓪᓚᕝᕕᖓᑦ ᓂᕈᐊᖅᑐᓕᕆᔩᑦ, ᑲᑎᑦᑐᒋᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ, $1-ᒥᓕᐊᓐ 200-ᑕᐅᓴᓐ. ᐊᖏᖅᐱᓰ? 
 
ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᓪᓚᕝᒍᐊᑦ ᒪᓕᒐᓕᐅᕐᕕᐅᑉ, ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ, ᒪᑉᐱᖅᑐᒐᖅ 1-9, 
ᐊᓪᓚᕝᕕᖓᑦ ᐊᑦᑕᑎᖃᓐᖏᑦᑐᑦ ᑲᒥᓴᓇᐃᑦ, ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ $657-ᑕᐅᓴᓐ. 
ᖃᖏᖅᐱᓰ? 
 
ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᑲᐃᓐᓇᕐᓗᑕ 1-4-ᒧᑦ ᒪᓕᒐᓕᐅᕐᕕᐅᑉ ᐊᓪᓚᕝᕕᖓᓐᓄᑦ, ᑲᑎᑦᑐᒋᑦ ᒥᓂᔅᑕᐊᕐᕕᒻᒥᑦ 
ᐊᒡᒍᖅᓯᒪᔪᑦ, ᓇᓗᓇᐃᖅᓱᖅᓯᒪᔪᑦ ᐊᑭᓕᐅᑎᒃᓴᐃᑦ, ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ, $12-
ᒥᓕᐊᓐ, 989-ᑕᐅᓴᓐ, ᐊᖏᖅᐱᓰ? 
 
ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰᒦ ᐱᔭᕇᕋᑦᑕ ᒪᓕᒐᓕᐅᕐᕕᐅᑉ ᐊᓪᓚᕝᕕᖓᓄᑦ 
ᓇᓚᐅᑦᑖᖅᓯᒪᔪᓄᑦ? ᖁᔭᓐᓇᒦᒃ, ᐅᖃᖅᑏ ᐊᒻᒪ ᐃᖅᑲᓇᐃᔭᖅᑎᓯ. ᐅᖃᐅᓯᒃᓴᖃᒃᑲᓂᖅᐲᑦ? 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑕ. ᖁᔭᓐᓇᒦᕈᒪᑐᐃᓐᓇᓕᖅᑕᒃᑲ ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᓂᖏᓐᓄᑦ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᑕᒪᔾᔭᑐᐊᖅ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓂᐱᖃᓗᐊᓐᖏᓚᐅᕆᑦᓯ. ᓂᐱᖃᓗᐊᓐᖏᓚᐅᕆᑦᓯ. 
 
>>ᐃᓪᓚᖅᑐᑦ 
 
ᐱᓕᕆᐊᕆᓂᐊᖅᐸᕗᑦ ᐱᖁᔭᒃᓴᖅ 30. ᒪᓕᒐᓕᕆᔨᒋᔭᕗᑦ ᖃᐃᔪᓐᓇᖅᐸᑦ. ᑐᓐᖓᓱᒋᑦ ᓲ. ᐱᓯᒪᔭᒃᓴᕆᔭᑎᑦ 
ᓴᒃᓯᓐᓂ ᐱᖁᔭᒃᓴᑦ 30. ᑮᓇᐅᔭᐃᑦ ᐊᑐᖅᑐᒃᓴᐃᑦ, 2003/2004. ᓯᕗᓂᒃᓯᓐᓂ ᐱᓯᒪᕕᓯᐅᒃ. ᐱᖁᔭᒃᓴᖅ 30. 
ᐊᑐᖅᑐᒃᓴᐃᑦ. ᐊᐅᓚᓂᖏᓐᓄ ᒪᑭᒪᐃᓐᓇᕈᑎᓄᑦ ᒪᓕᒐᖅ, 2003/2004. ᐃᓚᖓ 1. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 3, ᒪᒃᐱᖓᖅ 3-ᒥ, ᐃᓚᖓ, ᓂᕈᐊᖅᑕᖅ 1; ᖃᓄᖅᑐᕈᑕᐅᔪᓐᓇᖅᑐᑦ 1 
ᐊᒻᒪᓗ 2, ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐃᓐᓇᕈᑎᓄᑦ. ᑲᑎᓪᓗᒋᑦ. 699 ᒥᓕᐊᓐ 970 ᑕᐅᓴᓐ. ᐊᖏᖅᐱᓯ? 
ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐊᐱᖅᑯᑎᒃᓴᕐᔪᑯᓗᒃ ᐱᔾᔪᑎᖃᖅᑐᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ. 699 ᒥᓕᐊᓐ, 970 ᑕᐅᓴᓐ. 
ᑕᒪᒃᑯᐊ ᐊᑕᖏᕙᑦ ᐱᓕᕆᕕᐅᔪᓕᒫᓄᑦ ᕿᒥᕐᕈᓯᒪᔭᑦᑎᓐᓄᑦ ᐅᕝᕙᓘᓐᓃᑦ ᐱᖃᓯᐅᔾᔨᕙ ᐊᑭᑐᔪᓄᑦ ᐃᓚᒋᐊᕈᓂᒃ 
ᑮᓇᐅᔭᓂᒃ. ᐊᑭᑐᔪᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒃᑯᐊ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑐᐊ ᑮᓇᐅᔭᓂ 
ᕿᒥᕐᕈᓂᕐᒧᑦ ᑲᒪᒋᓯᒪᓕᖅᑕᑎᓐᓄ ᐱᓇᓱᐊᕈᓯᓐᓂᒃ ᒪᕐᕈᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊᓕᑭᐊᖅ ᐊᑭᑐᔪᑎᓄᑦ ? ᑕᐃᒃᑯᐊ ᐃᓚᒃᑯᑦ 
ᐱᖁᔭᒃᓴᖃᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑭᑐᔪᓄᑦ ᐱᓚᐅᖅᑕᕗᑦ ᐅᑭᐊᒃᓴᖅ ᐊᒻᒪᓗ ᐃᓚᒋᐊᕈᑎᐅᔪᑦ 
ᐱᖁᔭᒃᓴᐃᑦ ᐅᓪᓗᒥᐅᔪᖅ ᑲᒪᒋᖅᑲᐅᔭᕗᑦ. ᐅᑯᐊᖑᔪᑦ ᐱᖁᔭᒃᓴᐃᑦ 31 ᐊᒻᒪᓗ 32. ᐅᑯᐊ ᐃᒪᐃᑦᑐᒧᑐᐃᓐᓇᖅ 
ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᓪᓗ 2003/2004. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᖓᓕᒃᑯᐊ ᑲᒪᒋᓚᖅᑕᕗᑦ ᕿᒥᕐᕈᓗᒋᓪᓗ ᐊᑭᑐᔪᓄᑦ 
ᒥᒃᓴᐅᓴᒃᓯᒪᔪᑦ? ᐃᓱᒪᓗᒍᑎᖃᑐᐃᓐᓇᖅᑐᖓ ᑕᐃᒃᑯᓂᖓ ᑳᓐᑐᕌᖑᔪᓂᒃ ᑲᒪᒋᔭᕆᐊᖃᖅᑕᑎᓐᓂᒃ. 
 
ᑲᒪᒋᔭᖃᑐᐃᓐᓇᕋᑦᑕ ᐊᕕᒃᑐᕐᓯᒪᔪᓂ ᓇᐃᓕᒋᐊᕐᓯᒪᔪᓂᒃ ᐊᑭᑐᔪᑎᓄᑦ ᒥᒃᓴᐅᓴᒃᓯᒪᔪᓄᑦ ᐊᒻᒪᓗ 
ᑲᒪᒋᔭᕆᐊᖃᖅᑲᐅᒐᑦᑎᒍᑦ ᓇᓗᓇᐃᕐᓯᒪᓂᖏᑦ ᑕᐃᒪᐃᓚᐅᕋᑦᑕ ᐊᕐᕌᓂ. ᑕᐃᒃᑯᐊ ᐃᓚᖏᑦ 
ᑕᐃᒪᐃᒋᐊᖃᖅᑐᒋᖅᑲᐅᔭᒃᑲ. ᐃᓚᖏᑦ ᐊᑭᑐᔪᑎᓄᑦ ᐊᐱᖅᑯᑎᒃᓴᖃᕐᕕᒋᔭᒃᑲ. ᑕᐃᒪᓪᓕ, ᑕᒪᒃᑯᓂᖓ 
ᐊᐱᖅᓱᓚᕿᕗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕙᓐ ᐃᖕ:, ᐃᒃᓯᕙᐅᑕᖅ, ᐊᑭᑐᔪᓄᑦ ᐱᖁᔭᒃᓴᖅ ᐅᑭᐊᒃᓴᖅ ᑲᒪᒋᓚᐅᖅᑕᕗᑦ, ᐅᑭᐅᒧᑦ 2003/2004 
ᐊᕐᕋᒍᒧᑦ. ᑕᒪᒃᑯᐊ ᓴᖅᑭᔭᖅᑐᑦ ᑕᑯᒃᓴᐅᔪᑦ; ᐃᓚᖏᑦ ᑕᐃᒃᑯᐊ ᑳᓐᑐᕌᒐᒃᓴᐅᔪᑦ ᑐᓴᒐᒃᓴᓂᓕᖅᑐᑦ. 
 
ᐊᑭᑐᔪᓄᑦ 2004/2005-ᒧᑦ ᐊᕐᕌᒍᒧᑦ ᕿᒥᕐᕈᔭᐅᓛᖅᑐᑦ ᐅᑭᐊᔅᓵᖑᓛᖅᑐᖅ ᐅᐸᓗᖓᐃᔭᖅᐸᓪᓕᐊᓕᕈᑦᑕ ᐊᒻᒪᓗ 
ᑲᑎᒪᔨᖃᓚᖑᐃᓐᓇᖅᑐᓄᑦ ᐊᓯᖏᓐᓄᓪᓗ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᑎᒪᓂᐊᖅᑲᐅᔪᒍᑦ 9:00-ᒨᕋᓱᓐᓂᖓᓂ. ᑕᐃᒫᒃ 
ᓈᒻᒪᓯᑦᑏᒐᓱᑐᐃᓐᓇᕋᑖᖅᑐᖓ. 
 
ᔮᓄᐊᕆ, ᕖᕗᐊᕆ 14, ᐅᕝᕙᓘᓐᓃᑦ 12 ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖅᑕᖃᔪᒻᒪᑕ ᐅᕝᕙᓘᓐᓃᑦ ᒥᑦᑎᒪᑕᓕᒻᒥ 
ᖃᖓᑕᓲᒃᑯᕕᐅᑉ ᓴᓇᔭᐅᓂᕆᔪᔭᖓ. ᓈᒻᒪᒋᔭᕆᐊᖃᖅᑲᕘᑦ ᐱᓕᕆᐊᖑᓂᐊᖅᑐᒧᑦ ᑕᕝᕗᖓ ᑲᑎᒪᕕᒻᒥ? 
ᖁᕐᓗᖅᑐᒧᑦ ᐱᑕᖃᓚᐅᕐᒥᔪᖅ ᒥᑦᑎᒪᑕᓕᒻᒧᓪᓗ ᖃᖓᑕᓲᒃᑯᕕᓕᐅᖅᑐᖃᕋᔭᕐᓂᖓᓄᑦ. 
 
ᓇᓗᓇᐃᖅᑕᐅᕋᑖᓚᐅᖅᑐᕐᖏᓐᓇ ᑭᓯᐊᓂ ᑕᑯᓚᐅᓐᖏᑕᕋ ᓱᓕ ᓇᓚᐅᑦᑖᖅᑕᐅᓯᓚᔪᓂᒃ ᑭᓯᐊᓂ 
ᑲᑎᒪᕕᒃᑰᕆᐊᑐᕙᓪᓚᐃᖏᑦᑐᒍᑦ ᑖᔅᓱᒧᖓ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓚᒋᐊᕈᑏᑦ ᑮᓇᐅᔭᐃᑦ ᐅᒥᐊᕐᔪᐊᕐᒧᑦ ᐊᖏᖃᑎᒌᒍᑕᐅᓯᒪᔪᒧᑦ 
ᓯᓚᑖᓂ ᑖᒃᑯᓂᖓ ᓄᓇᓕᓐᓂᑦ ᒐᕙᒪᓕᕆᔨᒃᑯᓐᓂᒃ ᐃᖏᕐᕋᔫᓕᕆᔨᒃᑯᓂᓪᓗ ᐊᒻᒪᓗ ᒐᕙᒪᑐᖃᒃᑯᓐᓂᒃ. 
ᐸᓐᓂᖅᑑᕐᒥᐅᕙᓪᓚᐃᓚᐅᖅᓯᒪᔪᖏᕐᓇ. 
 
ᐅᖃᕈᓐᓇᓚᐅᖅᓯᒪᓐᖏᑦᑐᖓ, ᐃᖅᑲᐃᒍᓐᓇᐃᓕᒻᒥᒐᒃᑯ. ᒥᑦᑎᒪᑕᓕᒻᒥ ᖃᖓᑕᓲᒃᑯᕕᒃ ᐃᓚᒋᔭᐅᓚᐅᖅᓯᒪᔪᖅ 
ᑕᐃᔅᓱᒧᖓ ᐅᕝᕙᓘᓐᓃᑦ ᐱᑕᖃᒃᑲᓂᖅᐸᓪᓚᐃᔪᖅ ᑭᓯᐊᓂ ᖃᐅᔨᒋᐊᕈᑎᒋᓪᓚᕆᓐᓂᐊᖅᑲᕋ ᒪᓕᒐᓕᐅᖅᑎ 
ᐱᔾᔪᑎᒋᓪᓗᒍ ᐊᒻᒪᓗ ᐅᖃᐅᑎᓛᖅᑲᕋ ᖃᐅᑉᐸᑦ. ᖁᔭᓐᓇᒥᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᖓ ᒪᓕᒐᔅᓴᖅ 30-ᒧᑦ. ᐊᐅᓚᔾᔪᑏᑦ ᐊᐅᓚᐃᓐᓇᕈᑏᓪᓗ. 
$699,970,000 ᐊᖏᖅᑭᓰ? ᑲᑎᑦᑐᒋᑦ ᐊᐅᓚᔾᔪᑏᑦ ᐊᐅᓚᐃᓐᓇᕈᑏᓪᓗ. $699,970,000. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ. ᒪᑉᐱᒐᕐᒥ 33. ᐊᖏᖅᑭᓰ? ᑎᓴᒪᓂᑦ, ᐊᖏᖅᑮᑦ? ᑕᓪᓕᒪᑦ, ᐊᖏᖅᑮᑦ? 
ᖁᔭᓐᓇᒦᒃ. ᐊᖏᖅᑭᓰ ᒪᓕᒐᔅᓴᖅ 30 ᐊᑐᐃᓐᓇᐅᓕᕐᖓᑦ ᐱᖓᔪᐊᓂᒃ ᐅᖃᓕᒫᖅᑕᐅᓂᐊᕐᓂᖓᓂᒃ? ᐊᖏᖅᑭᓰ? 
 
ᐳᐳᐸᑦᑕᑐᖅᑐᑦ 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓲ. ᐊᐱᕆᔪᒪᔭᒃᑲ ᑲᑎᒪᔨᕋᓛᑦ, ᖃᓄᖅ ᐱᔪᒪᒻᒪᖔᑕ ᑲᑎᒪᔨᕋᓛᑦ. 
ᐊᕐᕚᕐᓗᒃ. 
 
ᐊᕐᕚᕐᒃᓗ (ᑐᓵᔨᑎᒍᑦ): 9:00-ᒨᕐᖓᑦ ᓅᒋᐊᖃᓕᕋᒪ ᐅᓂᒃᑳᓂᕐᒧᑦ. ᖃᐅᔨᒋᐊᕈᓐᓇᖅᑭᐅᒃ ᐅᖃᖅᑎ.  

ᐃᔅᓯᕙᐅᑕᖅ (ᑐᓵᔨᑎᒍᑦ): ᐅᖃᖅᑎ ᐅᑎᕈᓐᓇᖅᓯᕗᖅ. 
 
ᐅᖃᖅᑎ: ᐅᑎᕐᓗᖓ ᑲᑎᒪᔾᔪᑎᔅᓴᓄᑦ ᐅᓪᓗᒥ. ᓈᓴᐅᑎᓕᒃ 20. ᐅᓂᒃᑳᕐᓂᖅ ᑲᑎᒪᔨᕋᓛᓄᑦ. ᐃᔅᓯᕙᐅᑖᖅ. 
ᐳᑭᕐᓇᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᓯ ᐃᓱᒪᒃᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᒃᓴᕐᓂᒃ 30, 
31, ᐊᒻᒪ 32 ᐅᓂᒃᑳᕈᒪᕗᖓ ᒪᓕᒐᒃᓴᕐᓄᑦ 30, 31 ᐊᒻᒪ 32, ᐊᑐᐃᓐᓇᐅᓕᖅᑐᑎᒃ ᐅᖃᓕᒫᖅᑕᐅᒋᐊᖓ 
ᐱᖓᔪᐊᓂᑦ. ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᒃᑳᕈᒪᓪᓗᖓ ᑲᑎᒪᔨᕋᓛᑐᐃᓐᓇᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᐃᒃᓯᕙᐅᑖᖅ, ᒨᓴᓕᐅᖅᑐᖃᖅᐳᖅ. ᑭᖑᕝᕖᔪᖃᖅᐹ ᒨᓴᒧᑦ? ᒥᓂᔅᑕ ᐃᖕ ᑭᖑᕝᕖᔪᖅ ᒨᓴᒥᑦ. 
ᒨᓴᓕᐅᖅᑐᖃᖅᐳᖅ. ᐊᖏᖅᑐᓕᒫᑦ? ᐊᖏᓐᖏᑦᑐᓕᒫᑦ? ᑲᔪᓯᕗᖅ . ᑲᑎᒪᔾᔪᑎᒃᓴᖅ 21. ᐱᖓᔪᐊᓂᑦ 
ᐅᖃᓕᒫᕐᓂᕐᒧᑦ ᒪᓕᒐᒃᓴᓂᑦ. ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 30 - ᐃᓚᒋᐊᕈᑏᑦ (ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ 2003-2004 - 
ᐱᖓᔪᐊᓂ ᐅᖃᓕᒫᖅᑕᐅᓂᖓ 
 
ᒪᓕᒐᒃᓴᖅ 31 - ᐃᓚᒋᐊᕈᑏᑦ (ᐊᑭᑐᔪᓄᑦ) ᒪᓕᒐᖅ ᓇᒻᒪ 3 2002-2003 - ᐱᖓᔪᐊᓂ 
ᐅᖃᓕᒫᖅᑕᐅᓂᖓ 
 
ᒪᓕᒐᒃᓴᖅ 32 - ᐃᓚᒋᐊᕈᑏᑦ (ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ ᓇᒻᒪ 2 2002-2003 - 
ᐱᖓᔪᐊᓂ ᐅᖃᓕᒫᖅᑕᐅᓂᖓ 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᑭᖑᕝᕕᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᕿᑭᖅᑦᑖᓘᑉ 
ᓂᒋᐊᓄᑦ ᒪᓕᒐᒃᓴᖅ 30, ᐃᓚᒋᐊᕈᑎᓄᑦ ᒪᓕᒐᖅ 2003-2004, ᒪᓕᒐᒃᓴᖅ 31, ᐃᓚᒋᐊᕈᑎᓄᑦ ᒪᓕᒐᖅ ᓇᒻᒪ 3, 
2002-2003, ᐊᒻᒪᓗ ᒪᓕᒐᒃᓴᖅ 32 ᐃᓚᒋᐊᕈᒻᒧᑦ ᒪᓕᒐᖅ ᓇᒻᒪ 2, 2002-2003 ᐱᖓᔪᐊᓂᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐱᒋᐊᖅᑎᑕᖅ ᓇᓗᓇᐃᖅᑕᐅᕗᖅ. ᓈᒻᒪᓴᖅᑐᓕᒫᑦ? ᐊᖏᓐᖏᑦᑐᓕᒫᑦ? 
ᐱᒋᐊᖅᑎᑕᖅ ᑲᔪᓯᕗᖅ, ᐊᒻᒪ ᒪᓕᒐᒃᓴᐃᑦ 30, 31 ᐊᒻᒪ 33 ᐅᖃᓕᒫᖅᑕᐅᓂᖃᓕᖅᐳᑦ ᐱᖓᔪᒃᓵᓐᓂᒃ. 
ᑲᑎᒪᔾᔪᑎᒃᓴᖅ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᐃ ᐅᓪᓗᑐᐃᓐᓴᕐᒧᑦ ᒫᔅᓯ 28, 2003. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

• ᐱᒋᐊᖅᑎᑕᖅ 21-1(6) 

17. ᐱᒋᐊᖅᑎᑕᐃᑦ 

• ᒪᓕᒐᒃᓴᖅ 34 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 28 

• ᒥᓂᔅᑕᐃᑦ ᐅᖃᐅᓯᖓᑦ 126-1(6) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᒪᓕᒐᓕᐅᕐᕕᒃ ᒪᑐᑲᐃᓐᓇᖅᐳᖅ ᐅᓪᓗᑐᐃᓐᓇᖅ ᒫᔅᓯ 28-ᕈᕋᓱᐊᕐᓂᖓᓂ 10:00 
ᐅᓪᓛᒃᑯᑦ. 
 
ᐃᖅᓱᖅᑎ 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 9:03ᒥ ᐅᓐᓄᒃᑯᑦ

